ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ-ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಮುಖ್ಯವಾದದ್ದು, ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿ ರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಬಸವೋತ್ತರ ಕಾಲದ ಶಿವಶರಣರಾದ ಗುಂಡಬ್ರಹ್ಮಯ್ಯರ ಬಗ್ಗೆ ಈವರೆಗೆ ರಚನೆಗೊಂಡಿರುವ ಸಮಗ್ರ ಕೃತಿಗಳ ವಾಙ್ಮಯವನ್ನು ಪರಿಶೀಲಿಸಿ ಆ ಎಲ್ಲವುಗಳ ಪಠ್ಯಗಳನ್ನು ಸಮರ್ಪಕವಾಗಿ ಡಾ. ಕೆ. ರವೀಂದ್ರನಾಥ ಅವರು ‘ಗುಂಡಬ್ರಹ್ಮಯ್ಯಗಳ ಸಾಹಿತ್ಯ’ ಕೃತಿಯನ್ನು ಸಂಪಾದಿಸಿಕೊಟ್ಟಿದ್ದಾರೆ. ತ್ರಿಪದಿ, ಚೌಪದಿ, ಸಾಂಗತ್ಯ, ಗದ್ಯ, ನಾಂದ್ಯ ಮತ್ತು ಘನಪತಿರಾಯನ ಕಾವ್ಯಗಳನ್ನು ಮೊತ್ತಮೊದಲ ಬಾರಿಗೆ ಶಾಸ್ತ್ರೀಯವಾಗಿ ಸಂಪಾದಿಸಿ ಪ್ರಕಟಿಸಿದ್ದಾರೆ. ಇದಕ್ಕೆ ಪೂರ್ವಭಾವಿಯಾಗಿ ವಿಸ್ತಾರವಾದ ಪ್ರಸ್ತಾವನೆಯಲ್ಲಿ ಗುಂಡಬ್ರಹ್ಮಯ್ಯಗಳ ಕಾವ್ಯಗಳನ್ನು ರಚಿಸಿದ ಕವಿಗಳಾದ ಕವಿಚೆನ್ನ, ಓದಿಸುವ ಮಡಿವಾಳಯ್ಯ, ಕಾಶೀಪತಿ, ಆರಾಧ್ಯಶಂಕರ ಇವರ ಇತಿವೃತ್ತಗಳನ್ನು ವಿವರವಾಗಿ ಒದಗಿಸಿದ್ದಾರೆ. ಅನುಬಂಧದಲ್ಲಿ ಕನ್ನಡ ಕಾವ್ಯ ಪುರಾಣಗಳಲ್ಲಿ ಉಲ್ಲೇಖಿತ ಪಠ್ಯಗಳನ್ನು ಸಂಕಲಿಸಿದ್ದಾರೆ. ಈ ದೃಷ್ಟಿಯಿಂದ ವಿಸ್ತೃತ ಪಠ್ಯಗಳ ಸಮಗ್ರ ಸಂಪಾದನೆಯಾಗಿ ಈ ಕೃತಿ ವೈಶಿಷ್ಟ್ಯಪೂರ್ಣವಾಗಿದೆ.
ಬಹುಪಠ್ಯಗಳ ಮೂಲಕ ಬೇರೆ ಬೇರೆ ಕವಿಗಳು ಗುಂಡಬ್ರಹ್ಮಯ್ಯರನ್ನು ಪರಿಭಾವಿಸಿದ ಮತ್ತು ಕಟ್ಟಿದ ಬಗೆಗಳು ಇಲ್ಲಿ ಅನಾವರಣಗೊಂಡಿವೆ. ಗುಂಡಬ್ರಹ್ಮಯ್ಯಗಳನ್ನು ಕುರಿತ ಆರು ಕಾವ್ಯಗಳಲ್ಲಿ ನಾಲ್ಕು ಕೃತಿಗಳು ಮೊತ್ತಮೊದಲ ಬಾರಿಗೆ ಶೋಧನಗೊಂಡಿರುವುದು ವಿಶೇಷವಾದ ಅಂಶ. ಬಸವೋತ್ತರ ಶರಣಸಾಹಿತ್ಯದ ಬಗ್ಗೆ ಸಾಮಾನ್ಯವಾಗಿ ಮತ್ತು ಗುಂಡಬ್ರಹ್ಮಯ್ಯಗಳ ಬಗ್ಗೆ ವಿಶಿಷ್ಟವಾಗಿ ಅಧ್ಯಯನ ನಡೆಸುವ ದೃಷ್ಟಿಯಿಂದ ಈ ಕೃತಿಗೆ ವಿಶೇಷವಾದ ಸಾಂಸ್ಕೃತಿಕ ಮಹತ್ವವಿದೆ. ಗ್ರಂಥಸಂಪಾದನೆಯ ಶಿಸ್ತು, ಆಕರಗಳ ಸಮರ್ಪಕ ಬಳಕೆ, ಉನ್ನತ ವಿಮರ್ಶೆಯ ನಿಲುವು ಈ ದೃಷ್ಟಿಗಳಿಂದ ‘ಗುಂಡಬ್ರಹ್ಮಯ್ಯಗಳ ಸಾಹಿತ್ಯ’ ಎನ್ನುವ ಈ ಕೃತಿಯು ಶರಣಸಾಹಿತ್ಯಕ್ಕೆ ಹೊಸ ಸೇರ್ಪಡೆಯಾಗಿದೆ.
ವಿದ್ವತ್ತು ಮತ್ತು ಪರಿಶ್ರಮದ ಮೂಲಕ ಈ ಸಂಪಾದನೆಯನ್ನು ಅಚ್ಚುಕಟ್ಟಾಗಿ ನಿರ್ವಹಿಸಿದ ನಮ್ಮ ಕನ್ನಡ ವಿಶ್ವವಿದ್ಯಾಲಯದ ಹಸ್ತಪ್ರತಿಶಾಸ್ತ್ರ ವಿಭಾಗದ ಡಾ. ಕೆ. ರವೀಂದ್ರನಾಥ ಅವರಿಗೆ ಅಭಿನಂದನೆಗಳು. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಬಿ. ಎ. ವಿವೇಕ ರೈ
ಕುಲಪತಿಗಳು
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ವಿಭಾಗ ಮುಖ್ಯಸ್ಥರ ಮಾತು
ಆಧುನಿಕಪೂರ್ವ ಕರ್ನಾಟಕದ ಸಾಹಿತ್ಯ ಸಾಂಸ್ಕೃತಿಕ ಸಂಗತಿಗಳನ್ನು ತಿಳಿದುಕೊಳ್ಳುವಲ್ಲಿ ಹಲವಾರು ಆಕರಗಳು ನೆರವಾಗುತ್ತವೆ. ಅಂಥವುಗಳಲ್ಲಿ ಭಾಷಾಸಾಮಗ್ರಿಗಳಾದ ಹಸ್ತಪ್ರತಿಗಳು ಪ್ರಮುಖವಾಗಿವೆ. ಅವುಗಳ ಸಂಗ್ರಹ, ಸೂಚೀಕರಣ, ಸಂಪಾದನೆ ಮತ್ತು ಅಧ್ಯಯನಕ್ಕೆ ಇನ್ನೂರು ವರ್ಷಗಳ ಇತಿಹಾಸವಿದೆ. ಹೀಗಿದ್ದರೂ ಇತ್ತೀಚಿನ ದಶಕಗಳಲ್ಲಿ ಅವುಗಳ ಅಧ್ಯಯನ ಕ್ರಮದಲ್ಲಿ ನೂತನ ಪ್ರಯೋಗಗಳು ನಡೆಯುತ್ತ ಬಂದಿರುವುದು ಗಮನಿಸತಕ್ಕ ಸಂಗತಿಗಳಾಗಿವೆ. ನಾಡಿನ ಮಠಮಾನ್ಯಗಳು, ಸಾರ್ವಜನಿಕ ಸಂಘಸಂಸ್ಥೆಗಳು, ವಿಶ್ವವಿದ್ಯಾನಿಲಯಗಳು ಅವುಗಳ ಸಂಗ್ರಹಕ್ಕಾಗಿ ವ್ಯಾಪಕ ಯೋಜನೆಗಳನ್ನು ಹಾಕಿಕೊಂಡು ಕಾರ್ಯಗತಗೊಳಿಸಿವೆ. ವಿಶ್ವವಿದ್ಯಾಲಯಗಳಲ್ಲಿ ಅವುಗಳಿಗಾಗಿಯೇ ಸ್ವತಂತ್ರ ವಿಭಾಗಗಳನ್ನು ಸ್ಥಾಪಿಸಿದ ಉದಾಹರಣೆಗಳು ಭಾರತದಲ್ಲಿಯೇ ವಿರಳ. ಆದರೆ ಹಂಪಿಯ ಕನ್ನಡ ವಿಶ್ವವಿದ್ಯಾಲಯವು ಇದಕ್ಕಾಗಿಯೇ ಪ್ರತ್ಯೇಕವಾದ ವಿಭಾಗವೊಂದನ್ನು ಸ್ಥಾಪಿಸಿರುವುದು ಪ್ರಮುಖ ಅಂಶವಾಗಿದೆ.
ಕನ್ನಡ ವಿಶ್ವವಿದ್ಯಾಲಯದ ಪ್ರತಿಷ್ಠಿತ ಶೈಕ್ಷಣಿಕ ವಿಭಾಗಗಳಲ್ಲಿ ಒಂದಾದ “ಹಸ್ತಪ್ರತಿಶಾಸ್ತ್ರ ವಿಭಾಗ”ಕ್ಕೆ ಈಗ ದಶಮಾನೋತ್ಸವದ ಸಂಭ್ರಮ. ಈ ಹತ್ತು ವರ್ಷಗಳ ಅವಧಿಯಲ್ಲಿ ಹಸ್ತಪ್ರತಿ ಸರ್ವೇಕ್ಷಣೆ-ಸಂಗ್ರಹ, ಸೂಚೀಕರಣ, ಸಂಪಾದನೆ ಮತ್ತು ಅಧ್ಯಯನ ಈ ನಾಲ್ಕು ನೆಲೆಗಳಲ್ಲಿ ಗಮನಾರ್ಹವಾದ ಸಾಧನೆಯನ್ನು ಮಾಡುವುದರ ಮೂಲಕ ಕನ್ನಡಿಗರ ಪ್ರೀತಿಗೆ, ವಿದ್ವಾಂಸರ ಪ್ರಶಂಸೆಗೆ ಪಾತ್ರವಾಗಿದೆ. ‘ಹಸ್ತಪ್ರಿಗಳ ಸರ್ವೇಕ್ಷಣೆ-ಸಂಗ್ರಹ-ಸಂರಕ್ಷಣೆ-ಸೂಚಿರಚನೆ’ ಎಂಬ ಸಾಂಸ್ಥಿಕ ಯೋಜನೆಯನ್ವಯ ಬಳ್ಳಾರಿ, ಕೊಪ್ಪಳ, ರಾಯಚೂರು, ದಾವಣಗೆರೆ, ಬಾಗಲಕೋಟ ಮತ್ತು ಚಿತ್ರದುರ್ಗ ಜಿಲ್ಲೆಯಾದ್ಯಂತ ವ್ಯಾಪಕ ಕ್ಷೇತ್ರಕಾರ್ಯ ಕೈಕೊಂಡು ತಾಳೆಗರಿ, ಕೋರಿಕಾಗದ, ಕಡತ ಹಾಗೂ ಆಧುನಿಕ ಕಾಗದ ರೂಪದ ನಾಲ್ಕು ಸಾವಿರ ಹಸ್ತಪ್ರತಿಗಳನ್ನು ಸಂಗ್ರಹಿಸಿದುದು ಈ ವಿಭಾಗದ ಮಹತ್ವದ ಸಾಧನೆಯಾಗಿದೆ. ಸಂಗ್ರಹಿಸಿದ ಹಸ್ತಪ್ರತಿಗಳನ್ನು ವ್ಯವಸ್ಥಿತವಾಗಿ ಜೋಡಿಸಿ, ಶುದ್ಧೀಕರಿಸಿ ಸೂಚಿಯನ್ನು ಸಿದ್ಧಪಡಿಸುವುದು ಬಹುಮುಖ್ಯವಾದ ಕಾರ್ಯ. ಅಂಥ ಕಾರ್ಯವನ್ನು ಈ ವಿಭಾಗವು ಚಾಚುತಪ್ಪದೆ ಅನುಸರಿಸಿಕೊಂಡು ಬಂದಿದೆ. ಈಗಾಗಲೇ ಎರಡು ಸಂಪುಟಗಳಲ್ಲಿ ೮೦೦ ಕಟ್ಟುಗಳ ವಿವರಣಾತ್ಮಕ ಸೂಚಿಯನ್ನು ಸಿದ್ಧಪಡಿಸಿ ಪ್ರಕಟಿಸಲಾಗಿದೆ. ಈ ಸಂಗ್ರಹದಿಂದಾಗಿ ವಚನ, ಸ್ವರವಚನ, ಸಾಂಗತ್ಯ, ಷಟ್ಪದಿ, ತಾರಾವಳಿ, ಲಾವಣಿ, ತತ್ವಪದ ಹೀಗೆ ಹಲವಾರು ರೂಪದ ಅಪ್ರಕಟಿತ ಕೃತಿಗಳು ಶೋಧಗೊಂಡಂತಾಗಿವೆ. ಅವುಗಳಲ್ಲಿ ಹೊಸಕುಮಾರನ ಸಾಂಗತ್ಯ, ಸಾಂಘಿಕಶಾಸ್ತ್ರ, ಹಿರಿಯಣ್ಣ ಕವಿಯ ಹಯರತ್ನಶ್ರೇಣಿ, ಚಿದಾನಂದಾವಧೂತ ಚಾರಿತ್ರಗಮನಾರ್ಹವಾದವುಗಳಾಗಿವೆ. ವಿಭಾಗದ ಸದಸ್ಯರು ವರ್ಷಕ್ಕೊಂದರಂತೆ ವೈಯಕ್ತಿಕ ಯೋಜನೆಯನ್ನು ಕೈಗೆತ್ತಿಕೊಂಡು ಪೂರೈಸುತ್ತಾರೆ. ಎಮ್ಮೆ ಬಸವನ ಕಾಲಜ್ಞಾನ ಸಾಹಿತ್ಯದ ಪರಿಷ್ಕರಣ, ಹಳೆಯ ಲಾವಣಿಗಳು, ಕನ್ನಡ ದಾಖಲು ಸಾಹಿತ್ಯ, ನಾಗಲಿಂಗನ ತತ್ವಪದಗಳು, ಕನ್ನಡ ಜೈನ ಹಾಡುಗಳು, ಕರಸ್ಥಲ ಸಾಹಿತ್ಯ, ಬಸವಯುಗದ ವಚನೇತರ ಸಾಹಿತ್ಯ, ಸರಳ ಶಬ್ದಮಣಿದರ್ಪಣ, ಹಸ್ತಪ್ರತಿ ವ್ಯಾಸಂಗ ಸಂಪುಟಗಳಂಥ ವಿಶಿಷ್ಟ ಕೃತಿಗಳನ್ನು ಸಿದ್ಧಪಡಿಸಿ ಪ್ರಕಟಿಸುವುದು ವಿಭಾಗದ ಮತ್ತೊಂದು ಸಾಧನೆಯಾಗಿದೆ. ಹಸ್ತಪ್ರತಿಗಳನ್ನು ಗಣಕೀಕರಣಗೊಳಿಸುವುದರ ಮೂಲಕ ಅವುಗಳ ಸಂರಕ್ಷಣೆಯಲ್ಲಿ ವಿನೂತನ ಕ್ರಮವನ್ನು ಅನುಸರಿಸಲಾಗುತ್ತಿದೆ. ಅಲ್ಲದೇ ಒಂದು ಕೃತಿಗೆ ಸಂಬಂಧಿಸಿದ ಎಲ್ಲ ಹಸ್ತಪ್ರತಿಗಳ ಮಾಹಿತಿ ಒಂದೇ ಕಡೆಗೆ ಲಭ್ಯವಾಗುವಂತೆ ಹಸ್ತಪ್ರತಿ ಸೂಚಿಗಳ ಸೂಚಿಗಳು ಸಿದ್ಧಗೊಳ್ಳುತ್ತಿವೆ.
ಸಂಶೋಧನ ಯೋಜನೆಗಳ ಜೊತೆಗೆ ಹಸ್ತಪ್ರತಿಗಳ ಸ್ವರೂಪ, ಸಂರಕ್ಷಣೆ, ಅಧ್ಯಯನ ಮತ್ತು ಅವುಗಳನ್ನು ಓದುವ ಕ್ರಮದ ಬಗೆಗೆ ಪ್ರಾಯೋಗಿಕ ನೆಲೆಯಲ್ಲಿ ತರಬೇತಿ ನೀಡುವುದಕ್ಕಾಗಿ ನಾಡಿನ ಬೇರೆ ಬೇರೆ ಸ್ಥಳಗಳಲ್ಲಿ ಶಿಬಿರಗಳನ್ನು ಏರ್ಪಡಿಸಿ ಜನರಲ್ಲಿ ಅವುಗಳ ಬಗೆಗೆ ಜಾಗೃತಿಯನ್ನು ಮೂಡಿಸುವುದು, ಹಸ್ತಪ್ರತಿ, ಗ್ರಂಥಸಂಪಾದನೆ ಕುರಿತು ವಿಚಾರ ಸಂಕಿರಣಗಳನ್ನು ಆಯೋಜಿಸುವುದು, ಐತಿಹಾಸಿಕ ಪರಂಪರೆ ಉಳಿಸಿ ಸಪ್ತಾಹದ ಅಂಗವಾಗಿ ಹಸ್ತಪ್ರತಿಗಳ ಬಗೆಗೆ ಜನಸಾಮಾನ್ಯರಲ್ಲಿ ತಿಳಿವಳಿಕೆ ನೀಡಲು ಗ್ರಾಮಗಳಲ್ಲಿ, ಶಾಲಾ ಕಾಲೇಜುಗಳಲ್ಲಿ ಪ್ರಾತ್ಯಕ್ಷಿಕೆಯೊಂದಿಗೆ ಉಪನ್ಯಾಸ ಕಾರ್ಯಕ್ರಮಗಳನ್ನು ನಡೆಸುತ್ತ ಬಂದಿದೆ. ಜೊತೆಗೆ ಅಖಿಲ ಕರ್ನಾಟಕ ಹಸ್ತಪ್ರತಿ ಸಮ್ಮೇಳನವನ್ನು ಪ್ರತಿವರ್ಷ ಏರ್ಪಡಿಸಲಾಗುತ್ತದೆ. ತಜ್ಞರನ್ನು ಆಹ್ವಾನಿಸಿ ಹಸ್ತಪ್ರತಿ, ಗ್ರಂಥಸಂಪಾದನೆಗೆ ಸಂಬಂಧಿಸಿಂತೆ ಚರ್ಚೆ ಸಂವಾದಗಳ ಮೂಲಕ ಈ ಕ್ಷೇತ್ರವನ್ನು ವಿಸ್ತರಿಸುವುದು ಸಮ್ಮೇಳನದ ಬಹುಮುಖ್ಯ ಉದ್ದೇಶವಾಗಿದೆ. ಈಗಾಗಲೇ ಮಂಗಳೂರು, ಸಂಕೇಶ್ವರ, ಬಿಜಾಪುರಗಳಲ್ಲಿ ಇಂಥ ಸಮ್ಮೇಳನಗಳು ಯಶಸ್ವಿಯಾಗಿ ಜರುಗಿವೆ. ಹೀಗೆ ವಿಭಾಗವು ತನ್ನ ರಚನಾತ್ಮಕ ಯೋಜನೆಗಳನ್ನು ಅನುಷ್ಠಾನ ಗೊಳಿಸುವುದರ ಮೂಲಕ ವಿಶ್ವವಿದ್ಯಾಲಯ ಧನಸಹಾಯ ಆಯೋಗ, ರಾಷ್ಟ್ರೀಯ ಪತ್ರಾಗಾರ ಇಲಾಖೆ, ರಾಷ್ಟ್ರೀಯ ಹಸ್ತಪ್ರತಿ ಮಿಷನ್ಮೊದಲಾದ ಸಂಸ್ಥೆಗಳ ಮನ್ನಣೆಗೆ ಪಾತ್ರವಾಗಿದೆ. ವಿಶ್ವವಿದ್ಯಾಲಯ ಧನಸಹಾಯ ಆಯೋಗವು ಈ ವಿಭಾಗದ ಸಾಧನೆಯನ್ನು ಪರಿಗಣಿಸಿ ಹಸ್ತಪ್ರತಿ ಸಂರಕ್ಷಣೆಗಾಗಿ ಐದು ವರ್ಷಗಳಿಗೆ ಹತ್ತು ಲಕ್ಷ ರೂಪಾಯಿಗಳ ವಿಶೇಷ ಅನುದಾನವನ್ನು ಬಿಡುಗಡೆ ಮಾಡಿರುವುದು, ರಾಷ್ಟ್ರೀಯ ಹಸ್ತಪ್ರತಿ ಮಿಷನ್ಈ ವಿಭಾಗವನ್ನು “ಹಸ್ತಪ್ರತಿ ಸಂಪನ್ಮೂಲ ಕೇಂದ್ರ” ಎಂದು ಘೋಷಿಸಿ, ಉತ್ತರ ಕರ್ನಾಟಕದ ಹಸ್ತಪ್ರತಿಗಳ ಸಂಗ್ರಹ ಸಂರಕ್ಷಣೆ ಹಾಗೂ ಸೂಚಿರಚನೆ ಯೋಜನೆಗಾಗಿ ಮೂರು ವರ್ಷಗಳಿಗೆ ಹತ್ತು ಲಕ್ಷ ರೂಪಾಯಿಗಳ ಧನಸಹಾಯವನ್ನು ಮಂಜೂರು ಮಾಡಿರುವುದು ಹೆಮ್ಮೆಯ ಸಂಗತಿಗಳಾಗಿವೆ.
ಜಾಗತೀಕರಣದ ಈ ಹೊತ್ತಿನಲ್ಲಿ ಹಸ್ತಪ್ರತಿಗಳಂಥ ಪ್ರಾಚೀನ ಆಕರ ಸಾಮಗ್ರಿಗಳನ್ನು ಸಂಗ್ರಹಿಸುವ, ಅಧ್ಯಯನಕ್ಕೊಳಪಡಿಸುವ ಅಗತ್ಯತೆ ಇದೆಯೇ ಎಂಬ ಪ್ರಶ್ನೆ ಸಹಜವಾಗಿ ಅಕಾಡೆಮಿಕ್ ವಲಯದಲ್ಲಿದ್ದ ಎದ್ದಿದೆ. ಈ ಪ್ರಶ್ನೆಗೆ ಉತ್ತರವೆಂಬಂತೆ ಹಸ್ತಪ್ರತಿಶಾಸ್ತ್ರ ವಿಭಾಗವು ವೈಚಾರಿಕ ನೆಲೆಯಲ್ಲಿ ತನ್ನದೇ ವಿಧಾನಗಳನ್ನು ರೂಪಿಸಿಕೊಂಡು ಮುನ್ನಡೆದಿದೆ. ಈ ವಿಧಾನಗಳ ಅಡಿಯಲ್ಲಿ ಹಸ್ತಪ್ರತಿಗಳನ್ನು ಆಂತರಿಕ ಮತ್ತು ಬಾಹ್ಯ ನೆಲೆಯಲ್ಲಿ ಚರ್ಚಿಸಲಾಗುತ್ತದೆ. ಇಂಥ ಚರ್ಚೆಗಳನ್ನು ಪುಸ್ತಕ ರೂಪದಲ್ಲಿ ಪ್ರಕಟಿಸುವ ಜವಾಬ್ದಾರಿಯನ್ನೂ ಈ ವಿಭಾಗವು ನಿರ್ವಹಿಸುತ್ತಿದೆ. ಈಗಾಗಲೇ “ಹಸ್ತಪ್ರತಿಶಾಸ್ತ್ರ ವಿಭಾಗ ಮಾಲೆ”ಯ ಮೂಲಕ ವೈವಿಧ್ಯಮಯವಾದ ಪುಸ್ತಕಗಳನ್ನು ಹೊರತರಲಾಗಿದೆ. ಈಗ ವಿಭಾಗದ ದಶಮಾನೋತ್ಸವದ ನೆನಪಿಗಾಗಿ ಏಕಕಾಲಕ್ಕೆ ಹತ್ತು ಪುಸ್ತಕಗಳನ್ನು ಹೊರತರಲಾಗಿದೆ. ಈಗ ವಿಭಾಗದ ದಶಮಾನೋತ್ಸವದ ನೆನಪಿಗಾಗಿ ಏಕಕಾಲಕ್ಕೆ ಹತ್ತು ಪುಸ್ತಕಗಳನ್ನು ಹೊರತರುವ ಬೃಹತ್ ಯೋಜನೆಯನ್ನು ರೂಪಿಸಲಾಗಿದೆ. ಈ ಯೋಜನೆಯನ್ವಯ ಈ ಮಾಲೆಯ ಇಪ್ಪತ್ನಾಲ್ಕನೆಯ ಪುಸ್ತಕವಾಗಿ ಪ್ರಕಟಗೊಳ್ಳುತ್ತಿದೆ, “ಗುಂಡಬ್ರಹ್ಮಯ್ಯಗಳ ಸಾಹಿತ್ಯ”.
ಮಧ್ಯಕಾಲೀನ ಕರ್ನಾಟಕದ ವೀರಪರಂಪರೆಯಲ್ಲಿ ಕುಮಾರರಾಮ, ಸಿರುಮನಾಯಕ, ನಿಂಬಸಾಮಂತ, ಮೊಲ್ಲೆಬೊಮ್ಮಯ್ಯ, ಗುಂಡಬ್ರಹ್ಮಯ್ಯ ಮೊದಲಾದವರು ಪ್ರಮುಖರು. ಅವರು ತಮ್ಮ ವೀರವೃತ ಮತ್ತು ನಿಷ್ಠೆಗಳ ಮೂಲಕ ಜನಮಾನಸದಲ್ಲಿ ಅಮರರಾಗಿದ್ದಾರೆ. ಈಗಲೂ ಅವರ ನೆಲೆಗಳಲ್ಲಿ ನಡೆಯುವ ಆಚರಣೆ, ಸಂಪ್ರದಾಯಗಳನ್ನು ಕಾವ್ಯ, ಪುರಾಣ, ಚರಿತ್ರೆಗಳು ಚಿತ್ರಿಸಿವೆ. ಅಂಥವುಗಳಲ್ಲಿ ಹೊಸಕುಮಾರನ ಸಾಂಗತ್ಯ, ಕೊಮಾರಯ್ಯನ ಚರಿತೆ, ನಿಂಬಸಾಮಂತ ಚರಿತೆ, ಸಿರುಮನ ಚರಿತೆ, ಮೊಲ್ಲೆಬೊಮ್ಮಯ್ಯಗಳ ಕಾವ್ಯಗಳು ಚಾರಿತ್ರಿಕ ಸಂಕಥನಗಳಾಗಿವೆ. ಈ ಪಠ್ಯಗಳು ಸಾಹಿತ್ಯ ಮತ್ತು ಚರಿತ್ರೆಯ ಸಂಬಂಧದ ನೆಲೆಯಲ್ಲಿಯೂ ಅನುಸಂಧಾನಗೊಳ್ಳುತ್ತವೆ. ಆದ್ದರಿಂದ ಆಯಾ ಕೃತಿನಾಯಕರ ಚರಿತ್ರೆಯನ್ನು ಹೇಳುವುದರ ಜೊತೆಗೆ ಅಂದಿನ ಸಾಮಾಜಿಕ, ಧಾರ್ಮಿಕ ಮತ್ತು ಸಾಂಸ್ಕೃತಿಕ ಬದುಕನ್ನು ಕಟ್ಟಿಕೊಡುವಲ್ಲಿ ಯಶಸ್ವಿಯಾಗಿವೆ. ಹೀಗಾಗಿ ಅಂಥ ಕೃತಿಗಳಿಗೆ ಸಾಂಸ್ಕೃತಿಕ ಮತ್ತು ಸಾಹಿತ್ಯಿಕ ಪರಂಪರೆ ಸಹಜವಾಗಿ ಪ್ರಾಪ್ತವಾಗಿವೆ. ಈ ಪರಂಪರೆಗೆ ಮತ್ತೊಂದು ಸೇರ್ಪಡೆಯಾಗಿದೆ, ಗುಂಡ ಬ್ರಹ್ಮಯ್ಯಗಳ ಸಾಹಿತ್ಯ ಸಂಪುಟ. ಸಮಾಲೋಚನೆ, ಸಂಪಾದನೆ ಮತ್ತು ಅನುಬಂಧಗಳು ಎಂಬ ಮೂರು ಭಾಗಗಳಲ್ಲಿ ಗುಂಡಬ್ರಹ್ಮಯ್ಯರ ಸಾಹಿತ್ಯ ಸಂಪತ್ತು, ಶಿಲ್ಪಸಂಪತ್ತು ಮತ್ತು ಅವುಗಳ ಸಾಂಸ್ಕೃತಿಕ ಚಹರೆಗಳನ್ನು ಗುರುತಿಸಲಾಗಿದೆ. ವಿವಿಧ ಹಸ್ತಪ್ರತಿ ಭಂಡಾರಗಳಲ್ಲಿದ್ದ ಗುಂಡಬ್ರಹ್ಮಯ್ಯರ ಸಾಹಿತ್ಯವನ್ನು ಶೋಧಿಸಿ ಪರಿಷ್ಕರಿಸಿ ಸಂಪಾದಿಸಿರುವುದಲ್ಲದೇ ನಾಡಿನ ಗುಡಿಗುಂಡಾರ, ವಸ್ತುಸಂಗ್ರಹಾಲಯಗಳಲ್ಲಿದ್ದ ಗುಂಡಬ್ರಹ್ಮಯ್ಯರ ವೈವಿಧ್ಯಮಯ ಶಿಲ್ಪಗಳನ್ನು ಶೋಧಿಸಿರುವುದು ಈ ಸಂಪುಟದ ವೈಶಿಷ್ಟ್ಯವಾಗಿದೆ.
ವಿಭಾಗದ ದಶಮಾನೋತ್ಸವದ ನೆನಪಿನ ಪ್ರಕಟಣೆಗಳಲ್ಲಿ ಒಂದಾದ ಈ ಸಂಪುಟದ ಪ್ರಕಟಣೆಗೆ ಅನುಮತಿ ನೀಡಿದ ಮಾನ್ಯ ಕುಲಪತಿಯವರಾದ ಡಾ. ಬಿ. ಎ. ವಿವೇಕ ರೈ, ಮಾನ್ಯ ಕುಲಸಚಿವರಾದ ಡಾ. ಕರೀಗೌಡ ಬೀಚನಹಳ್ಳಿ, ಭಾಷಾನಿಕಾಯದ ಡೀನ್ ಹಾಗೂ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಅಧ್ಯಯನಾಂಗದ ನಿರ್ದೇಶಕರಾದ ಡಾ. ಟಿ. ಆರ್. ಚಂದ್ರಶೇಖರ ಅವರಿಗೆ ಗೌರವಪೂರ್ವಕ ಕೃತಜ್ಞತೆಗಳು.
ಈ ಸಂಪುಟವನ್ನು ಕ್ರಮಾನುಗತವಾಗಿ ಪರಿಷ್ಕರಿಸಿ ಸಮಾಲೋಚನೆಗೊಳಪಡಿಸಿದ ಹಸ್ತಪ್ರತಿಶಾಸ್ತ್ರ ವಿಭಾಗದ ಹಿರಿಯ ಶ್ರೇಣಿ ಅಧ್ಯಾಪಕರಾದ ಡಾ. ಕೆ. ರವೀಂದ್ರನಾಥ ಅವರ ಸಮಗ್ರನಿಷ್ಠ ಶ್ರಮಸಂಸ್ಕೃತಿಗೆ ಹಾರ್ದಿಕ ಅಭಿನಂದನೆಗಳನ್ನು ಸಲ್ಲಿಸುತ್ತೇನೆ.
ಡಾ. ಎಫ್. ಟಿ. ಹಳ್ಳಿಕೇರಿ
ಮುಖ್ಯಸ್ಥರು
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೧. ಸಮಾಲೋಚನೆ (೧)
೧. ಕಥಾಸಾರ
‘ವ್ರತ’ ಪ್ರಾಚೀನ ಬದುಕಿನ ಅನಿವಾರ್ಯ ಆಚರಣೆ. ಗುಂಡಬ್ರಹ್ಮಯ್ಯರು ಮರೆಹೊಕ್ಕವರ ಕೊಡೆವೆಂಬ ವೀರವ್ರತವನ್ನು ತೊಟ್ಟ ಧೀರ ಶಿವಭಕ್ತರು. ಇವರು ತಮ್ಮ ಹಿಂದಿನ ಜನ್ಮದಲ್ಲಿ ಜಗದೇವ ಹಾಗೂ ಮಲ್ಲೆಬೊಮ್ಮರೆಂಬ ಹೆಸರುಗಳಿಂದ ಹುಟ್ಟಿ, ಕಲ್ಯಾಣ ಕ್ರಾಂತಿಯಲ್ಲಿ ಕಳಚೂರಿ ಬಿಜ್ಜಳನನ್ನು ಕೊಂದು ಮರಣದಂಡನೆಗೆ ಇಡಾದರೆಂಬ ಪ್ರತೀತಿಯಿದೆ. ಈ ಜಗದೇವ ಮಲ್ಲೆಬೊಮ್ಮರೇ ತೆಲುಗು ದೇಶದ ‘ಗವಚರ’ವೆಂಬ ಗ್ರಾಮದಲ್ಲಿ ಪುನರ್ಜನ್ಮತಾಳಿ ಆಗಲೂ ಕೂಡ ಶೈವಧರ್ಮ ಸಮಯಾಚಾರರಾಗಿ ಜೀವಿಸಿದ್ದರು. ಈ ಶೈವ ನಿಷ್ಠೆಯನ್ನು ಪ್ರಕಟಿಸುವ ಸಲುವಾಗಿ ಶಿವನಲ್ಲಿ ಹಾಗೂ ಶೈವಧರ್ಮದಲ್ಲಿ ನಿಷ್ಠೆಯುಳ್ಳ ಯಾರಿಗೆ ಆಗಲಿ ಅಗತ್ಯಬಿದ್ದರೆ ರಕ್ಷಣೆ ಕೊಡುವುದಾಗಿ ಘೋಷಿಸಿಕೊಂಡರು. ಇದಕ್ಕಾಗಿ ಅವರು “ಮರೆಹೊಕ್ಕವರ ಕಾಯ್ವೆವೆಂಬ” ಸಂದೇಶದ ಕಹಳೆಯನ್ನೂದಿದರು. 
ಇವರ ಅಚಲ ವ್ರತವನ್ನು ಪರೀಕ್ಷಿಸಲು ಶಿವನು ನಾರದನೊಡಗೂಡಿ ಕಳ್ಳನ ವೇಷಹಾಕಿಕೊಂಡು ಓರಂಗಲ್ಲಿನ ಕಾಕತೀಯ ಅರಸ ಗಣಪತಿರಾಯನ ಅರಮನೆಗೆ ಕನ್ನಹಾಕಿ, ಗುಂಡಬ್ರಹ್ಮಯ್ಯರಲ್ಲಿಗೆ ಹೋಗಿ ತಲೆಮರೆಸಿಕೊಂಡನು. ಬಂದ ಕಳ್ಳರನ್ನು ಜಂಗಮರೆಂದು ಭಾವಿಸಿದ ಗುಂಡಬ್ರಹ್ಮರು ಅವರಿಗೆ ರಕ್ಷಣೆ ನೀಡಿವುದಾಗಿ ಭಾಷೆಯನಿತ್ತರು. ಇತ್ತ ರಾಜನಿಗೆ ಕಳ್ಳತನದ ವಿಷಯ ತಿಳಿದು ಗುಂಡಬ್ರಹ್ಮಯ್ಯರಲ್ಲಿ ಆಶ್ರಯ ಹೊಂದಿದ ಕಳ್ಳರನ್ನು ಹಿಡಿದು ತರಲು ಆದೇಶಿದನು. ಕೊಟ್ಟ ಮಾತಿನಂತೆ, ಆಶ್ರಿತರಾದವರನ್ನು ರಕ್ಷಿಸುವ ವ್ರತದಂತೆ ತಾವು ಪ್ರಾಣತ್ಯಾಗ ಮಾಡಲು ಸಿದ್ಧರಾದರು ರಾಜಾಜ್ಞೆಯ ಪ್ರಕಾರ ಶೂಲವನ್ನೇರಿ ಕೈಲಾಸ ಪದವಿಗೇರುವುದು ಇಲ್ಲಿಯ ಕಥೆ.
ಇಂತಹ ಘಟನೆಗಳು ನಂತರದ ದಿನಮಾನಗಳಲ್ಲಿ ಜನಾದರಣೀಯನ್ನು ಪಡೆದು ಚಾರಿತ್ರಿಕ, ಸಾಹಸ, ಪ್ರಸಂಗಗಳೋಪಾದಿಯಲ್ಲಿ ಪ್ರಸಾರಕ್ಕೆ ಬಂದವು. ಈ ಪ್ರಸಾರ ಸಾಹಿತ್ಯ ಹಾಗೂ ಶಿಲ್ಪಮಾಧ್ಯಮಗಳಲ್ಲಿ ಅಭಿವ್ಯಕ್ತಗೊಂಡಿದೆ. ಪ್ರಾಯಶಃ ನಂಬಿದ ತತ್ವ ಸಿದ್ಧಾಂತಗಳಿಗೆ, ಆರಿಸಿಕೊಂಡ ಕೆಲಸಗಳಿಗೆ ಅನುಗುಣವಾಗಿ ನಿಷ್ಠೆಯಿಂದ ನಡೆದುಕೊಳ್ಳುವುದರ ಮೂಲಕ ಮರ್ತ್ಯದ ಬದುಕಿನಲ್ಲಿಯೇ ಕರ್ತಾರನ ಕಮ್ಮಟವನ್ನು ಅರಿಯುವುದು ಇಲ್ಲಿಯ ಕೇಂದ್ರಭಾವವಾಗಿದೆ.
೨. ಕವಿಗಳ ಇತಿವೃತ್ತ
“ದೇಶೀಯ” ಇತಿಹಾಸವನ್ನು ನಿರೂಪಿಸುವ ಇಂಥ ಕಥೆಯನ್ನು ಕುರಿತು ಹಲವು ಪ್ರಕಾರದ ಸಾಹಿತ್ಯ ಸೃಷ್ಟಿಯಾಗಿದೆ. ಪ್ರಸ್ತುತ ಸಂಪುಟದಲ್ಲಿ ಗುಂಡಬ್ರಹ್ಮಯ್ಯರನ್ನು ಕುರಿತಾಗಿ ತ್ರಿಪದಿ, ಚೌಪದಿ, ಸಾಂಗತ್ಯ, ನಾಂದ್ಯ, ಗದ್ಯ ಹಾಗೂ ಹಾಡು ಪ್ರಕಾರದ ಆರು ಕೃತಿಗಳನ್ನು ಸಮಗ್ರವಾಗಿ ಸಂಪಾದಿಸಿಕೊಡಲಾಗಿದೆ. ಇವುಗಳಲ್ಲಿ ಕವಿಚೆನ್ನ ತ್ರಿಪದಿಯನ್ನು, ಓದಿಸುವ ಮಡಿವಾಳಯ್ಯ ಚೌಪದಿಯನ್ನು, ಕಾಶೀಪತಿ ಸಾಂಗತ್ಯವನ್ನು ಆರಾಧ್ಯಶಂಕರ ನಾಂದ್ಯವನ್ನು ಬರೆದಿರುವುದು ತಿಳಿದುಬರುತ್ತದೆ. ಕಾವೋಕ್ತ ಹಾಗೂ ಶಾಸನೋಕ್ತ ಉಲ್ಲೇಖಗಳಿಂದ ಅವರ ಇತಿವೃತ್ತವನ್ನು ಹೀಗೆ ನಿರೂಪಿಸಬಹುದು.
೧. ಕವಿಚೆನ್ನ
ಕ್ರಿ. ಶ. ೧೭೦೦ರಲ್ಲಿ ಜೀವಿಸಿದ್ದ ಈತ ಗುಂಡಬ್ರಹ್ಮಯ್ಯಗಳ ತ್ರಿಪದಿಯನ್ನು ಬರೆದಿದ್ದಾನೆಂಬುದಕ್ಕೆ ಭಿನ್ನಾಭಿಪ್ರಾಯಗಳಿವೆ. ನಾನು ಸಂಪಾದನೆಗೆತ್ತಿಕೊಂಡ ಮೈಸೂರು ವಿಶ್ವವಿದ್ಯಾಲಯದ ಕಾಗದ ಪ್ರತಿ (ನಂ. ಕೆ. ಬಿ. ೩೫೧/೧)ಯಲ್ಲಾಗಲೀ ದಿ. ಡಾ. ವಿ. ಶಿವಾನಂದ ಅವರು ಸಂಪಾದಿಸಿಕೊಟ್ಟ ಪ್ರತಿಗಳಲ್ಲಾಗಲಿ ಕವಿಯ ಹೆಸರಿನ ಉಲ್ಲೇಖಗಳಿಲ್ಲ. ಆದರೆ ಮೈಸೂರು ವಿ. ವಿ. (ಕೆ.ಬಿ. ೩೫೧/೧)ಯ ಪ್ರತಿಯ ೧ನೇ ಸಂಧಿ ೪ನೇ ಪದ್ಯವಾದ
ಸಿರಿಯುಳ್ಳ ಶಿವರಾಯ ಧರೆಗೆ ಕಳವಿಗೆ ಬಂದು
ಶರಣರೊಂದಾಗಿ ಮೆರೆದರು || ಶ್ರೀಗಿರಿಯ
ವರೆದರೀ ಪುಣ್ಯಕಥೆಯನೂ
ಇಲ್ಲಿಯ “ಶ್ರೀಗಿರಿಯ ವರೆದರೀ ಪುಣ್ಯಕಥೆಯನೂ” ಎಂಬುದನ್ನು ಗಮನಿಸಿ. ನಟರಾಜ್ಅವರು ಕ್ರಿ. ಶ. ೧೫೨೫ರಲ್ಲಿ ಇದ್ದ ಸಾನಂದಗಳ ಸಾಂಗತ್ಯ, ಹರಿಶ್ಚಂದ್ರ ಸಾಂಗತ್ಯ ಬರೆದ ಓದುವ ಗಿರಿಯನು ಗುಂಡಬ್ರಹ್ಮಯ್ಯಗಳ ತ್ರಿಪದಿಯನ್ನು ಬರೆದಿರಬೇಕೆಂದು ಊಹಿಸುತ್ತಾರೆ. ದಿ. ವಿ. ಶಿವಾನಂದ ಅವರಿಗೆ ದೊರೆತ ಗುಂಡೇನಹಳ್ಳಿಯ ಪ್ರತಿಯಲ್ಲಿ
ಭಿನ್ನ ಮೇಲಣ ಪೀಠ ರತ್ನಹೇಮದ ಪಚ್ಚೆ
ಹೊನ್ನ ಗಂಗಳ ಹುರಿಗೆಜ್ಜೆ
ಭಿನ್ನವಿಲ್ಲದೆ ಮುತ್ತಿನ ದಂಡೆಯ ಕೊರಳೊಳು
ಚೆನ್ನನವಗೆ ಶರಣೆಂಬೆ
ಎಂಬ ಪದ್ಯದಲ್ಲಿಯ ‘ಚೆನ್ನ’ ಎಂಬುದು ಗುಂಡಬ್ರಹ್ಮಯ್ಯಗಳ ತ್ರಿಪದಿಯ ಕರ್ತೃ ಎನ್ನುತ್ತಾರೆ. ಇದಕ್ಕೆ ಪೂರಕವಾಗಿ ಲಕ್ಕುಂಡಿಯ ಬದ್ನಿಮಠದಲ್ಲಿ ದೊರೆತ ಗುಂಡಬ್ರಹ್ಮಯ್ಯಗಳ ತ್ರಿಪದಿ ಕಟ್ಟುಗಳಲ್ಲಿ “ಶಿಬಿರಾಯನ ಚರಿತ್ರೆ” ಹೆಸರಿನ ಕೃತಿಯೊಂದು ದೊರೆಯಿತು. ಅದರಲ್ಲಿ ೩ನೇ ಸಂಧಿ ೮೫ನೇ ಪದ್ಯದಲ್ಲಿ ಕವಿಚೆನ್ನ ಎಂದು ಉಲ್ಲೇಖಗೊಂಡಿರುವುದನ್ನು ತಿಳಿಸುತ್ತಾರೆ. ಈತನೇ ಗುಂಡಬ್ರಹ್ಮಯ್ಯಗಳ ಚರಿತ್ರೆ ಹಾಗೂ ಶಿಬಿರಾಯನ ಚರಿತ್ರೆಗಳನ್ನು ಬರೆದಿದ್ದಾನೆಂಬುದಕ್ಕೆ ಕೃತಿಗಳೆರಡಲ್ಲಿಯ ಸಾಮ್ಯತೆಯನ್ನು ಹೀಗೆ ವಿವರಿಸುತ್ತಾರೆ. (ಗುಂಡಬ್ರಹ್ಮಯ್ಯಗಳ ಚರಿತ್ರೆ, ಪು. ೩೦-೩೧)
	ಗುಂಡಬ್ರಹ್ಮಯ್ಯಗಳ ಚರಿತೆ
	ಶಿಬಿರಾಯನ ಚರಿತೆ

	೧. ಛಂದಸ್ಸು-ತ್ರಿಪದಿ, ಸಂಧಿ ೩, ಪದ್ಯ ೫೨೫
	೧. ಛಂದಸ್ಸ-ತ್ರಿಪದಿ, ಸಂಧಿ ೩, ಪದ್ಯ ೫೮೪

	೨. ವಸ್ತು-ಮೊರೆ ಹೊಕ್ಕವರನ್ನು ಕಾಪಾಡುವುದು
	೨. ವಸ್ತು-ಮೊರೆ ಹೊಕ್ಕವರನ್ನು ಕಾಪಾಡುವುದು

	೩. ಮುಖ್ಯಪಾತ್ರಗಳು – ಹರ – ನಾರದ ಗುಂಡಬ್ರಹ್ಮಯ್ಯ
	೩. ಮುಖ್ಯಪಾತ್ರಗಳು – ಹರ – ನಾರದ, ಶಿಬಿರಾಯ

	೪. ಸಾಮ್ಯಪದ್ಯಗಳು – ಸಂಧಿ – ೧, ಪದ್ಯ ೧-೨೬-೩೭
	೪. ಸಾಮ್ಯಪದ್ಯಗಳು-ಸಂಧಿ-೧, ಪದ್ಯ – ೧೩-೧೪-೨೬


ಹೀಗೆ ಕಥೆಯ ಸಂದರ್ಭ, ಛಂದಸ್ಸು, ವಸ್ತು, ಪಾತ್ರ ಇತ್ಯಾದಿ ಸಂಗತಿಗಳನ್ನು ಎದುರಿಗಿಟ್ಟುಕೊಂಡು ಈ ಎರಡು ಚರಿತ್ರೆಗಳು ಏಕ ಕವಿಕೃತವೆಂಬುದನ್ನು ನಿರ್ಧರಿಸುತ್ತಾರೆ. ಮೇಲಾಗಿ “ಹತ್ತರಕಿಯ ಚಿಕ್ಕವೀರಣ್ಣನ ಬಲಗೊಂಬೆ” ಎಂಬ ಶಿಭಿರಾಯ ಚರಿತೆಯ (ಸಂಧಿ೧ ಪದ್ಯ ೮) ಹೇಳಿಕೆಯಿಂದ ಕವಿ ಬಿಜಾಪುರ ಜಿಲ್ಲೆಯ ಇಂಡಿ ತಾಲ್ಲೂಕಿನ ಅಥರ್ಗಾ ಇಲ್ಲವೆ ಹತ್ತರಕಿಯವನಾಗಿರಬೇಕೆಂಬುದನ್ನು ಪ್ರತಿಪಾದಿಸಿದ್ದಾರೆ.
೨. ಓದಿಸುವ ಮಡಿವಾಳಯ್ಯ
ಗುಂಡಬ್ರಹ್ಮಯ್ಯಗಳ ಚೌಪದಿಯನ್ನು ಬರೆದ ಕವಿ ಮಡಿವಾಳಯ್ಯ. ಕ್ರಿ. ಶ. ಸುಮಾರು ೧೬-೧೭ನೇ ಶತಮಾನದಲ್ಲಿ ಜೀವಿಸಿದಂತೆ ತೋರುತ್ತದೆ. ಚೌಪದಿಯ ೧೪೭ನೆಯ ಪದ್ಯದಲ್ಲಿ
ಮೇಧಿನಿಯೊಳಧಿಕ ಓರ್ಗಲ್ಲ ವೋದಿಸುವಾ |
ಸಾಧುಭಕ್ತನು ಮಡಿವಾಳಯ್ಯನಿಗೆ ಶಿವಸುಖವಾ |
ಆದರದಿ ಕೊಟ್ಟು ಹೇಳಿಸಿದನೀ ಪದವಾ |
ಕಾದು ರಕ್ಷಿಸು ಹರನೆ ಮುಕ್ತಿಸಂಪವಾ ||
ಎಂಬ ಉಲ್ಲೇಖವಿದೆ. ಹೀಗಾಗಿ ಓದಿಸುವ ಕಾಯಕದವನಾದ ಮಡಿವಾಳಯ್ಯ ಓರಂಗಲ್ಲಿನವನು. ಕಲ್ಯಾಣ ಕ್ರಾಂತಿಯ ನಂತರ (ವೀರ)ಶೈವ ಸಾಹಿತ್ಯ ಸಂಸ್ಕೃತಿಗಳ ಅಸ್ತಿತ್ವವನ್ನು ಒಪ್ಪವಾಗಿ ಉಳಿಸಿಕೊಂಡು ಬಂದವರು ಓರಂಗಲ್ಲಿನ ಕಾಕತೀಯರು. ಪ್ರಾಯಶಃ ಇವರ ಆಶ್ರಿತ ಕವಿಯಾಗಿ ಓದಿಸುವ ಮಡಿವಾಳಯ್ಯನು ಈ ಶಿವಕಥೆಯನ್ನು ರಚಿಸಿರಬಹುದು.
೩. ಕಾಶೀಪತಿ
ಗುಂಡಬ್ರಹ್ಮಯ್ಯಗಳ ಸಾಂಗತ್ಯ ಬರೆದ ಕಾಶೀಪತಿ ಶ್ರೇಷ್ಠಮಟ್ಟದ ಕವಿಯಾಗಿದ್ದಾನೆ. ೧೮ ಸಂಧಿ ೧೬೧೩ ಪದ್ಯಗಳ ವಿಸ್ತಾರವಾದ ಕಾವ್ಯದಲ್ಲಿ ಲೋಕಜ್ಞಾನ, ಕಾವ್ಯಜ್ಞಾನಗಳನ್ನು ಮೇಳೈಸಿದ ಕವಿಯೀತ. ಆರಂಭದ ಸಂಧಿಯ ೨೩ನೇ ಪದ್ಯ ಹಾಗೂ ೧೮ನೇ ಪದ್ಯ ಹಾಗೂ ೧೮ನೇ ಸಂಧಿ ೧೪೬ನೆಯ ಪದ್ಯದಲ್ಲಿ ಕವಿ ತನ್ನ ಪರಿಚಯವನ್ನು ಹೀಗೆ ಹೇಳಿಕೊಂಡಿದ್ದಾನೆ.
ಶಿವಶರಣರ ಭೃತ್ಯ ಶಿವನ ಹಂಗಿಗನು
ಶಿವಕವಿಗಳ ಕಿಂಕರನೂ
ಭವನದೊಳಗೆ ಕಾಶೀನಾಥ ಹೊಗಳಿದ
ಶಿವಶರಣ ಕಾವ್ಯವನೂ
ಎಂದಿದ್ದಾನೆ. ಹೀಗಾಗಿ ಶಿವಶರಣರ, ಶಿವನ ಕಿಂಕರನಾದ ಕಾಶೀನಾಥ ಗುಂಡಬ್ರಹ್ಮಯ್ಯಗಳ ಕಾವ್ಯವನ್ನು ಹೇಳಿರುವುದಾಗಿ ಪ್ರಕಟಿಸಿದ್ದಾನೆ. ತನ್ನ ವಂಶಸ್ಥರನ್ನು ಕುರಿತು ಪದ್ಯವೊಂದರಲ್ಲಿ (ಸಂಧಿ ೧೮-೧೪೬) ಹೀಗೆ ತಿಳಿಸುತ್ತಾನೆ.
ಅಳಿಯ ಸೋಮ ಮಲ್ಲಿನಾಥ ಭೂಪಾಲನ
ಕರಣಿಕ ನರಸಪ್ಪನ ಸುತನೂ
ಇಳೆಯೊಳಾತನ ಸುತ ವಧುವರಸನ ಮಗ
ತಿಳಿದು ಹೇಳಿದ ಕಾಶೀಪತಿಯಾ
ಕಾಶೀನಾಥ, ಕಾಶೀಪತಿಯೆಂದು ಕರೆಸಿಕೊಳ್ಳುವ ಈತ ಮಧುವರಸನ ಮಗ ಮತ್ತು ಕರಣಿಕ ನರಸಪ್ಪನ ಮೊಮ್ಮಗ. ಈ ನರಸಪ್ಪ ಮಲ್ಲಿನಾಥ ಭೂಪಾಲನ ಆಸ್ಥಾನ ಕರಣಿಕ. ಮಲ್ಲಿನಾಥ ಭೂಪಾಲನು ಅಳಿಯ ಸೋಮನ ಮಗ. ಈ ಅಳಿಯ ಸೋಮನನ್ನು ಚಿತ್ರದುರ್ಗದ ಕ್ರಿ. ಶ. ೧೩೫೫ರ ಸಂಪಿಗೆ ಸಿದ್ದೇಶ್ವರ ಗುಡಿಯ ಶಾಸನದಲ್ಲಿ “ಅಳಿಯ ಸಾಯಿನಾಯಕ” ಎಂದು ಸಂಬೋಧಿಸಲಾಗಿದೆ. ಈತನನ್ನು ಸೋಮ, ಸೋಮಯ, ಸೋಮಯ್ಯ ಎಂದು ಕರೆಯುತ್ತಿದ್ದರು. ಈ ಸೋಮಯ್ಯ ಇಲ್ಲವೇ ಸಾಯಿನಾಯಕ ೧೩೦೫ರಲ್ಲಿ ಕುಮ್ಮಟದ ಕಂಪಿಲರಾಯನೆದರು ಹೋರಾಡಿ ಹೊಳಲ್ಕೆರೆ ಯುದ್ಧದಲ್ಲಿ ಸಾಯುತ್ತಾನೆಂಬುದನ್ನು ಹೊಳಲ್ಕೆರೆ ಶಾಸನ ತಿಳಿಯುತ್ತದೆ. ಈತ ಬುಕ್ಕರಾಯನ ಸಹೋದರಿಯನ್ನು ಮದುವೆಯಾಗಿದ್ದನು ಮತ್ತು ಮುಮ್ಮಡಿ ಬಲ್ಲಾಳನ ಮೈದುನನೂ ಆಗಿದ್ದನು. ಇಷ್ಟು ವಿಚಾರಗಳ ಹಿನ್ನೆಲೆಯಲ್ಲಿ ಚಿತ್ರದುರ್ಗವನ್ನಾಳಿದ ಮಲ್ಲಿನಾಥ ಭೂಪಾಲನ ಆಸ್ಥಾನ ಕರಣಿಕ ನರಸಪ್ಪ ಆಡಳಿತ ಸಂಬಂಧೀ ದಾಖಲೆಗಳ ಬರಹಕ್ಕೆ ತನ್ನನ್ನು ತೊಡಗಿಸಿಕೊಂಡಿದ್ದರೆ, ಆತನ ಮೊಮ್ಮಗ ಕಾಶೀಪತಿ ಮಲ್ಲಿನಾಥ ಭೂಪಾಲನ ಆಶ್ರಿತನಾಗಿ ಇಲ್ಲವೇ ಆನಂತರದಲ್ಲಿ ಈ ಕಾವ್ಯವನ್ನು ರಚಿಸಿರಬಹುದು. ಒಟ್ಟಿನಲ್ಲಿ ಗುಂಡಬ್ರಹ್ಮಯ್ಯಗಳ ಸಾಂಗತ್ಯದ ಕರ್ತೃವಾದ ಕಾಶೀಪತಿ ಚಿತ್ರದುರ್ಗದ ಪರಿಸರದವನೆಂದು ಹೇಳಲು ಸಾಧ್ಯವಾಗುತ್ತದೆ.
೪. ಆರಾಧ್ಯಶಂಕರ
ಶರಣರಿಗೆ ಶರಣಾರ್ಥಿನಾಂದ್ಯ ಬರೆದ ಕವಿ “ಹರಕೃತಿಯ ವಿಸ್ತರಿಸಿದಾರಾಧ್ಯಲೋಲ ಶಂಕರ” ಹಾಗೂ “ಪ್ರೇಮದಿಂ ಬಲಗೊಂಡು ಪೇಳ್ದೆ ಚೇರಮಾಂಕನ ಕಾವ್ಯವನು” ಎಂದು ಹೇಳುವಲ್ಲಿ ಈ ಕೃತಿಯ ಮತ್ತೊಂದು ಹಸರು ಚೇರಮಾಂಕನಕಾವ್ಯ. ಕನ್ನಡದಲ್ಲಿ ಚೇರಮಾಂಕ ವಿರಚಿತ ಚೇರಮಕಾವ್ಯವು ಇದೆ (ಸಂಪಾದಕರು ಎನ್. ಬಸವರಾಧ್ಯ, ಕನ್ನಡ ಸಾಹಿತ್ಯ ಪರಿಷತ್ತು, ಬೆಂಗಳೂರು). ಚೆನ್ನವೀರೇಶನ ಶಿಷ್ಯ ಗಂಗಪ್ಪ ಶೆಟ್ಟಿ ಚೇರಮಾಂಕನ ತಂದೆ. ೧೪೪೮ ಗುಬ್ಬಿಮಲ್ಲಣಾರ್ಯನ ಕೃಪೆಯಿಂದ ಚೇರಮಕಾವ್ಯ ರಚಿಸಿದೆನೆಂದು ಕವಿ ಹೇಳಿಕೊಂಡಿದ್ದಾನೆ. ವಾರ್ಧಕದಲ್ಲಿ ಸೃಷ್ಟಿಯಾದ ಈ ಕೃತಿಯನ್ನು ೬೩ತ ಪುರಾತನ ಶಿವಭಕ್ತರಲ್ಲಿ ಒಬ್ಬನಾದ ಚೇರಮನನ್ನು ಕುರಿತಾಗಿದೆ.
ಪ್ರಸ್ತುತ ಶರಣರಿಗೆ ಶರಣಾರ್ಥಿ ನಾಂದ್ಯ ಬರೆದ ಆರಾಧ್ಯಶಂಕರಕವಿ ಚೇರಮಾಂಕ ಕಾವ್ಯವೆಂದು ತನ್ನ ಕೃತಿಯನ್ನು ಕರೆದಿದ್ದರೂ ಚೇರಮಾಂಕನ ವಿಷಯ ಅಲ್ಲಿಲ್ಲ. ನಿಷ್ಠೆ, ತತ್ವ, ಸಿದ್ಧಾಂತಗಳಿಗೆ ಬಧ್ಧರಾಗಿ ಬದುಕಿದ ಶರಣರ ಕಥೆಗಳ ಸಂಕಲನವೆಂಬಂತೆ ರಚನೆಯಾಗಿದೆ. ಒಂದರ್ಥದಲ್ಲಿ ‘ಪ್ರೌಢರಾಯನ ಕಾವ್ಯ’ ಎಂದು ಹೆಸರಿಟ್ಟು ಶಿವಶರಣರ ಕಥೆಯನ್ನು ಹೇಳಿದ ಅದ್ರೀಶ ಕವಿಯ ಕಾವ್ಯಜಾತಿಗೆ ಈ ಕೃತಿ ಸೇರುತ್ತದೆ.
ಕವಿ ತನ್ನ ವಿಷಯವಾಗಿ ಹೇಳಿಕೊಂಡಿರುವುದು ಏನೂ ಇಲ್ಲ. ಗುಂಡಬ್ರಹ್ಮಯ್ಯರ ಕಥೆ ಹೇಳುವ ಮೊದಲು ಗುರುಸ್ತುತಿ ಮಾಡಿದ ಆರಾಧ್ಯಶಂಕರ ತನ್ನ ಗುರುವಿನ ಬಗ್ಗೆ ಹೀಗೆ ತಿಳಿಸುತ್ತಾನೆ.
ಮುನಿವರನು ಋಷಿಶೃಂಗನಾಶ್ರಮದ ಮಧ್ಯದೊಳು
ಘನತರದ ತುಂಗಭದ್ರೆಯ ತಡಿಯೊಳುಟ್ಟಿರುವ
ವಿನಯದಿಂ ರಾಜಿಸುವ ಶೃಂಗಪುರ ಪಟ್ಟಣವು
ಮನುಮುನಿಗಳೆರಗಿ ಪಡಮಡುವ ಮಲ್ಲೇಶ್ವರನ ಚರಣಕಮಲಾಧರನೂ
ಎಂದಿದ್ದಾನೆ. ಮತ್ತು ತನ್ನ ಕುರಿತು
ಪೇಳುತೀರ್ದನು ಬಳಿಕ ಆರಾಧ್ಯಶಂಕರನು
ಕೇಳುತೀರ್ದನು ಭೂಪ ಅತಿ ಹರುಷ ಕೊನರುತಲಿ
ದಾಳಿಸುವ ಜಿಹ್ವೆಯೊಳು ಹರಕೃತಿಯ ವಿಸ್ತರಿಸಿ
ಮೇಳೈಸಿ ಶರಣಕುಲಗಡಣದೊಗ್ಗಿನೊಳಲ್ಲಿ ಭವನು ತಲೆದೂಗಲು ||
ಆಲಿಸಲು ಕರ್ಣಕಮೃತದ ಸೋನೆ ಸುರಿವಂತೆ
ಸಾಲ್ಗೊಳಿಸಿ ಹರಕೃತಿಯ ವಿಸ್ತರಿಸಿದಾರಾಧ್ಯ
ಲೋಲಶಂಕರ ಚೇರಮಾಂಕನ ಕಾವ್ಯವನು
ಸೂರಿಯಂ ಘ್ರಿಯ ನೆನೆದು ಶರಣ ವಿಸ್ತರಿಸಿದನು ಕೇಳುತಿರ್ದರು ಭಕ್ತರು ||೨೧||
ಈ ಎರಡು ಪದ್ಯಗಳಿಂದ ಶರಣರಿಗೆ ಶರಣಾರ್ಥಿನಾಂದ್ಯದ ಕರ್ತೃ ಆರಾಧ್ಯಶಂಕರ ಈತನು ಗುರು ಹಂಪಿ ಪರಿಸರದ ಶೃಂಗಪುರ ಪಟ್ಟಣದವನಾದ ಮಲ್ಲೇಶ್ವರನು. ಈ ಶೃಂಗಪುರ ಪಟ್ಟಣ ಯಾವುದಾಗಿರಬೇಕೆಂಬುದು ಶೋಧಿಸಬೇಕಾದ ಸಂಗತಿ. ಕವಿ ಆರಾಧ್ಯಶಂಕರ ಹಂಪಿ ಪರಿಸರದಲ್ಲಿದ್ದುಕೊಂಡು ಸುಮಾರು ೧೬೫೦ರಲ್ಲಿ ಆಗಾಗಲೇ ಕಂಪ್ಲಿ ಭಾಗದಲ್ಲಿ ಜನಾದರಣೇಯನು ಪಡೆದಿದ್ದ ಗುಂಡಬ್ರಹ್ಮಯ್ಯಗಳ ಚರಿತ್ರೆಯನ್ನು ಬರೆದಿದ್ದಾನೆಂದು ಸದ್ಯಕ್ಕೆ ನಿರ್ಣಯಿಸಬಹುದಾಗಿದೆ.
೩. ಗುಂಡಬ್ರಹ್ಮಯ್ಯಗಳ ಇತಿವೃತ್ತ
ಗುಂಡಬ್ರಹ್ಮಯ್ಯರು ಬಸವೋತ್ತರ ಕಾಲದ ಶಿವಶರಣರು. ಕಾವ್ಯಗಳಲ್ಲಿ ಗುಂಡ ಬೊಮ್ಮಯ್ಯ, ಗುಂಡುಬೊಮ್ಮಯ್ಯ, ಶೂಲದಬ್ರಹ್ಮಯ್ಯ, ಗುಂಡುಬೊಮ್ಮ ಮುಂತಾಗಿ ಏಕವ್ಯಕ್ತಿಯಂತೆ ಪ್ರಸ್ತಾಪಿತಗೊಂಡಿದ್ದಾರೆ. ಗುಂಡಯ್ಯ ಬ್ರಹ್ಮಯ್ಯ ಎಂಬ ಇಬ್ಬರು ಭಾವಮೈದುನರು. “ಭಾವಮೈದುನ ಭೇದಗಳಿಲ್ಲ ಜೀವವೊಂದಾಗಿ ಇರುತಿಹರು, ಆತನು ನಮ್ಮಣ್ಣ ಗುಂಡಯ್ಯದೇವನು, ಆತ ಬೊಮ್ಮರ್ಣಣ ನಮ್ಮ ಭಾವ” ಎಂಬ ಕಾವೋಕ್ತ ಉಲ್ಲೇಖಗಳು ಇವರು ಭಾವಮೈದುನ ಸಂಬಂಧವುಳ್ಳವರೆಂದು ತಿಳಿಸುತ್ತವೆ. ವಿಶೇಷವಾಗಿ ಕರ್ನಾಟಕದಲ್ಲಿ ದೊರೆತ ಇವರ ಶಿಲ್ಪಗಳು ಏಕಶಿಲೆಯಲ್ಲಿ ಇಬ್ಬರನ್ನು ಕಡೆದು ನಿಲ್ಲಿಸಿರುವುದನ್ನು ಗಮನಿಸುವುದಾದರೆ “ಉಂಡಲ್ಲಿ ಉಡುವಲ್ಲಿ, ಸಾವಲ್ಲಿ ಸಮಬದುಕನ್ನು ಬಾಳಿದ ಏಕೋಭಾವ ನಿಷ್ಠೆಯ” ಶರಣದ್ವಯರು.
ಇವರು ಕ್ರಿ. ಶ. ೧೧೯೯-೧೨೬೨ರಲ್ಲಿ ಜೀವಿಸಿದ್ದ ಓರಂಗಲ್ಲಿನ ಗಣಪತಿರಾಯನ ಕಾಲದಲ್ಲಿ ಬದುಕಿದ್ದರೆಂಬುದನ್ನು ಎಲ್ಲ ವೀರಶೈವ ಕಾವ್ಯ-ಪುರಾಣಗಳು ಸಮರ್ಥಿಸಿಕೊಳ್ಳುತ್ತಿವೆ. ಇದಕ್ಕೆ ಪೂರಕವಾಗಿ ಪಂಡಿತಾರಾಧ್ಯರ ಕಾಲ ವಿಚಾರ, ಮರುಳಸಿದ್ಧರು ಮತ್ತು ಗುಂಡಬ್ರಹ್ಮರು ಓರಂಗಲ್ಲಿನಲ್ಲಿ ಸಂದರ್ಶಿಸಿದ ಕಾಲ, ಆನಂತರದ ದಿನಗಳಲ್ಲಿ ಇವರ ಹೆಸರಿನ ದೇವಸ್ಥಾನ ಓರಂಗಲ್ಲಿನಲ್ಲಿ ನಿರ್ಮಾಣಗೊಂಡಿರುವುದು ಮುಂತಾದ ಸಂಗತಿಗಳನ್ನು ಕ್ರೂಢೀಕರಿಸಿ ಹೇಳುವುದಾದರೆ ಕ್ರಿ. ಶ. ೧೨೬೨ರಲ್ಲಿ ಇವರು ಜೀವಿಸಿರಬೇಕು.
ಗುಂಡಬ್ರಹ್ಮಯ್ಯರ ಜನ್ಮಸ್ಥಳವನ್ನು ದಿ ಡಾ. ವಿ. ಶಿವಾನಂದ ಅವರು ಕರ್ನಾಟಕದಲ್ಲಿ ಹುಡುಕುತ್ತಾರೆ. ಹಾವೇರಿ ಜಿಲ್ಲೆ ಗುಂಡೇನಹಳ್ಳಿ, ಚಿಕ್ಕಮಗಳೂರು ಜಿಲ್ಲೆಯ ಆಣೆಗೆರೆ ಇವೆರಡರಲ್ಲಿ ಯಾವುದಾದರೂ ಒಂದು ಜನ್ಮಸ್ಥಳವಾಗಿರಬೇಕೆಂದು ಊಹಿಸುತ್ತಾರೆ. ಅವರು ಅದಕ್ಕೆ ಕೊಡುವ ಪುರಾವೆಗಳೆಂದರೆ ಆ ಗ್ರಾಮಗಳಲ್ಲಿ ಗುಂಡಬ್ರಹ್ಮಯ್ಯಗಳ ಹೆಸರಿನಲ್ಲಿ ದೇವಸ್ಥಾನ ನಿರ್ಮಾಣವಾಗಿರುವುದು, ಕಾರಹಬ್ಬದಲ್ಲಿ (ಕಾರಹುಣ್ಣಿಮೆ) ಗುಂಡಬ್ರಹ್ಮಯ್ಯಗಳ ಸ್ಮಾರಕ ಹಬ್ಬವೆಂಬಂತೆ ಆಚರಿಸುವುದು, ಶೂಲಸ್ತಂಭಗಳಿರುವುದು ಇನ್ನೂ ಮುಂತಾದ ಅವಶೇಷ ಮತ್ತು ಆಚರಣೆಗಳಿಂದ ಈ ನಿಲುವಿಗೆ ಬರುತ್ತಾರೆ. ಆದರೆ ಗುಂಡಬ್ರಹ್ಮಯರನ್ನು ಕುರಿತು ರಚನೆಯಾದ ಸ್ವತಂತ್ರ ಕೃತಿಗಳು ಶಿವಪುರ, ಹೊರಪುರ ಹಾಗೂ ಗವಚೆರಪುರ ಎಂಬ ಹೆಸರುಗಳನ್ನು ಉಲ್ಲೇಖಿಸುತ್ತವೆ.
ಇಲ್ಲಿಯ ‘ಗವಚೆರಪುರ’ ಸ್ಥಳವಾಚಿಯೋ, ಜನಾಂಗವಾಚಿಯೋ ಎಂಬುದನ್ನು ಮೊದಲು ಸ್ಪಷ್ಟಪಡಿಸಿಕೊಳ್ಳಬೇಕಾಗುತ್ತದೆ. ‘ಗವಚೇರ’ವೆಂಬುದು ಜನಾಂಗವಾಚಕವಾಗಿ ಬಳಕೆಯಾದಂತೆ ಗುಂಡಬ್ರಹ್ಮಯ್ಯಗಳ ಸಾಂಗತ್ಯದ ಈ ಕೆಳಗಿನ ಪದ್ಯಗಳಿಂದ ತಿಳಿದುಬರುತ್ತದೆ. ಕಳವಿಗೆ ಬಂದ ಶಿವ ನಾರಂದರು ಗುಂಡಬ್ರಹ್ಮಯ್ಯರ ಬಗ್ಗೆ ನೀರಿಗೆ ಬಂದ ಅವರ ತಂಗಿಯರನ್ನು ವಿಚಾರಿಸಿದಾಗ ಅದಕ್ಕವಳು
ಅವರೀ ಪಟ್ಟಣದೊಳಗಿಲ್ಲ ಗುರುವೆ
ಅವರತ್ತ ಗವಚೆರರಿಹರೂ
ಅವರು ಊರಾಡಿ ಬಂದರೆ ಹಿರಿಯರಿ
ಗವರು ಸೇವೆಯ ಮಾಡುತಿಹರು
ಹಾಗೆಯೇ ‘ಅವನು ಗುಂಡಬೊಮ್ಮನಿರುತಿಪ್ಪ ಗವಚೆರು’ (೬-೨೧) ‘ತೇವರ ಕೆಳಗೆ ಗವಚೆರೂ’ (೧೪-೪೭) ‘ನಿಟ್ಟೋಡಿದಲೋಡಿ ಗವಚೆರನೆ ಹೊಕ್ಕು’ (೧೨-೮೮) ‘ಗವಚೆರೊಳು ಕಳ್ಳರು ಇಲ್ಲೆಂದು’ (೧೫-೧೨) ‘ಪುರವ ಹೊಕ್ಕರು ಹೆಜ್ಜೆ ಗವಚೆರಪುರವನು’ (೧೫-೭) ಈ ಉಲ್ಲೇಖಗಳನ್ನು ಗಮನಿಸಿದರೆ ‘ಗವಚೆರು’ ಎಂಬುದು ಸ್ಥಳನಾಮವಾಗಿರದೆ ಜನಾಂಗವಾಚಿ ಪದವೆನಿಸುತ್ತದೆ. ಹೀಗಾಗಿ ಊರಾಡಿ ಬರುವ, ಹಿರಿಯರ ಸೇವೆ ಮಾಡುವ, ತೆವರು (ಬೆಟ್ಟದ) ಕೆಳಗೆ ವಾಸಿಸುವ ಬೇಡಜನಾಂಗದ ಬುಡಕಟ್ಟು ಸಮುದಾಯದವರಾಗಿರಬಹುದು. ಹೀಗಾಗಿ ಬಹುರೂಪಿ ಚೌಡಯ್ಯ, ಕಿನ್ನರಿಬೊಮ್ಮಯ್ಯ ಮುಂತಾದ ಶರಣರಂತೆ ಬುಡಕಟ್ಟು ವೃತ್ತಿಗಾಯಕರಾಗಿರಬಹುದಾದ ಇವರು ಶರಣ ತತ್ತ್ವಕ್ಕೆ ಮಾರುಹೋಗಿರಬಹುದು. ಗುಂಡಬ್ರಹ್ಮಯ್ಯರು ಬುಡಕಟ್ಟು ಸಮುದಾಯದ ಸಾಂಸ್ಕೃತಿಕ ವೀರರಾಗಿ, ‘ಮರೆಹೊಕ್ಕವರ ಕೊಡೆನೆಂಬ’ ವೀರವ್ರತದಿಂದ ಶೂಲಕ್ಕೆ ಆಹುತಿಯಾಗಿರುವುದು ಕುಮಾರರಾಮನಂಥ ವೀರರಿಗೆ ಆದರ್ಶವಾಗಿ ಕಂಡಿರಬೇಕು. ಆ ಕಾರಣವಾಗಿ ಅವರ ವೀರವ್ರತದ ಬದುಕನ್ನು ‘ಶೂಲದ ಹಬ್ಬದ’ ಮೂಲಕ ಕನ್ನಡ ನಾಡಿನಲ್ಲಿ ಪ್ರಸಾರಿಸುವ ಬಹುದೊಡ್ಡ ಕಾರ್ಯವನ್ನು ಕುಮಾರರಾಮ ಸಾಂಸ್ಕೃತಿಕ ವಲಯದಲ್ಲಿ ಮಾಡಿರಬೇಕು. ಓರಂಗಲ್ಲಿನ ಮೂಲದ ಇವರು ಕುಮಾರರಾಮ ಸಾಂಸ್ಕೃತಿಕ ವಲಯದಲ್ಲಿ ಮಾಡಿರಬೇಕು. ಓರಂಗಲ್ಲಿನ ಮೂಲದ ಇವರು ಕುಮಾರರಾಮನ ಕಾಲಕ್ಕೆ ಕನ್ನಡನಾಡಿನಾದ್ಯಂತ ಆಚರಣೆ ಆರಾಧನೆಗಳ ಮೂಲಕ ಪ್ರಸಿದ್ಧಿಗೆ ಬಂದಿರುವ ಸಾಧ್ಯತೆಗಳೆ ಹೆಚ್ಚು.
೪. ಓರಂಗಲ್ಲಿನ ಅರಸುಮನೆತನ ಮತ್ತು ಶೈವೋಪಾಸನೆ
ರಾಷ್ಟ್ರಕೂಟರ ಅನುಯಾಯಿಗಳಾಗಿ ಹಾಗೂ ಕಲ್ಯಾಣಚಾಲುಕ್ಯರ ಸಾಮಂತರಾಗಿದ್ದ ಕಾಕತೀಯರು ಮೊದಲಿಗೆ ಜೈನ ಮತಾವಲಂಬಿಗಳಾಗಿದ್ದು ನಂತರದಲ್ಲಿ ಕ್ರಿ.ಶ.೧೨೫೦ರಲ್ಲಿದ್ದ ಗಣಪತಿದೇವನ ಕಾಲದಲ್ಲಿ (ವೀರ)ಶೈವ ಮತಾವಲಂಬಿಗಳಾದರು. ವಿಜಯನಗರದ ಹಕ್ಕ ಬುಕ್ಕರ ಒಡನಾಟದಲ್ಲಿದ್ದ ಇವರು ಆಂಧ್ರದಲ್ಲಿ ತಮ್ಮ ರಾಜಕೀಯ ಅಸ್ತಿತ್ವವನ್ನು ಬಲಪಡಿಸಿಕೊಂಡಿದ್ದರು. ಕ್ರಿ.ಶ.೧೦೦೦-೧೦೨೦ರಲ್ಲಿ ಆಳ್ವಿಕೆ ನಡೆಸಿದ ೧ನೆಯ ಬೇತನಿಂದ ಆರಂಭವಾಗುವ ಕಾಕತೀಯರು ಮೊದಲಿಗೆ ಹನುಮಕೊಂಡವನ್ನು ರಾಜ್ಯಧಾನಿಯನ್ನಾಗಿ ಆಳ್ವಿಕೆ ಮಾಡಿದ್ದರು. ಆನಂತರ ಓರಂಗಲ್ಲಿಗೆ ರಾಜ್ಯಧಾನಿಯನ್ನು ಸ್ಥಳಾಂತರಿಸಿಕೊಂಡರು. ಆ ವೇಳೆಗಾಗಲೇ ಶ್ರೀಶೈಲ, ಕೊಲ್ಲೀಪಾಕಿ ಹಾಗೂ ಓರಂಗಲ್ಲುಗಳು (ವೀರ)ಶೈವ ಧರ್ಮದ ಕೇಂದ್ರಸ್ಥಾನಗಳಾಗಿದ್ದವು. ಕಲ್ಯಾಣ ಕ್ರಾಂತಿಯ ಪ್ರಭಾವ ಆಂದ್ರಕ್ಕೂ ಹರಡಿ ಪಂಡಿತರಾಧ್ಯರಂಥವರು ಶರಣ ಕ್ರಾಂತಿಗೆ ಪ್ರಭಾವಿತರಾದರು. ರುದ್ರದೇವನ ಕಾಲದಲ್ಲಿ (ಕ್ರಿ.ಶ. ೧೧೫೫-೧೧೬೫) ಪಂಡಿತರಾಧ್ಯರು ವೆಲ್ಲಾಳ ಜೋಳನ ಸಭೆಯಲ್ಲಿ ಜೈನ, ಬೌದ್ಧರನ್ನು ಗೆದ್ದು ಶೈವಸಿದ್ಧಾಂತವನ್ನು ಪ್ರಚಾರಿಸಿದರು.
ಗಣಪತಿದೇವನ ಕಾಲದಲ್ಲಿ ಆಂಧ್ರದಲ್ಲಿ ಶೈವಧರ್ಮ ಸುವರ್ಣಯುಗವನ್ನು ಕಂಡಿತು. ಈತನ ನಂತರ ರುದ್ರಾಂಬೆ ಅಧಿಕಾರಕ್ಕೆ ಬಂದಳು. ೧೩ನೆಯ ಶತಮಾನದಲ್ಲಿ ೨ನೆಯ ಪ್ರತಾಪರುದ್ರನಿಗೆ ಶ್ರೀಶೈಲದ ಶಾಖಾ ಮಠದಲ್ಲಿದ್ದ ಈಶ್ವರ ಶಿವಾಚಾರ್ಯರು ಗುರುಗಳಾಗಿದ್ದರು. ಇವರ ಕಾಲದಲ್ಲಿ ಶರಣ ಚಳುವಳಿಯ ಜಾತಿ, ವರ್ಗ, ವರ್ಣ ವೈಷಮ್ಯಗಳನ್ನು ನಿರಸಗೊಳಿಸಿದ ಸಾಮಾಜಿಕ ಸಿದ್ಧಾಂತಗಳ ಅನುಷ್ಠಾನ ತೀವ್ರವಾಗಿ ಜನಪ್ರಿಯಗೊಂಡಿತು. ಆಚರಣೆ ನಂಬಿಕೆಗಳಲ್ಲದೆ ಧಾರ್ಮಿಕ ತಿರುಳನ್ನು ಸಾಹಿತ್ಯದ ಮೂಲಕ ಹಿಡಿದಿಡುವ ಪ್ರಯತ್ನಗಳು ಬಹುರೀತಿ ಜರುಗಿದವು. ಸ್ವತಃ ರುದ್ರದೇವ ನೀತಿಸಾರವೆಂಬ ರಾಜ್ಯಶಾಸ್ತ್ರ ಕೃತಿಯನ್ನು ಬರೆದನು. ಈತ ವೀರಶೈವ ಕವಿಗಳಿಗೆ ಆಶ್ರಯ ನೀಡಿದನು. ಉಚ್ಚಮಟ್ಟದ ಶಿವಭಕ್ತನಾದ ನನ್ನಿ ಚೋಡನಿಂದ ಕುಮಾರಸಂಭವ ಕಾವ್ಯ ಸೃಷ್ಟಿಯಾಯಿತು. ಇದರಲ್ಲಿ ಶಿವಸಾಹಿತ್ಯವನ್ನು ನಿರೂಪಿಸಿದನು. ಮಲ್ಲಿಕಾರ್ಜುನ ಪಂಡಿತಾರಾಧ್ಯರು ‘ಶಿವತತ್ತ್ವಸಾರ’ದ ೫೦೦ ಪದ್ಯದಲ್ಲಿ ಶೈವಸಿದ್ಧಾಂತಗಳನ್ನು ಪ್ರತಿಪಾದಿಸಿದರು. ಹಂಪಿ ರಾಘವಾಂಕ “ಕೃತಿಗಧಿಪತಿ ಓರಂಗಲ್ಲ ವೀರೇಶನೆಂದು” ತಿಳಿಸಿ ಮೀಸಲುಗವಿತೆಯೆಂಬ ವೀರೇಶ ಚರಿತೆಯನ್ನು ಬರೆದನು. ಕಾಕತೀಯ ಗಣಪತಿಯ ಕಾಲದಲ್ಲಿ ಆಸ್ಥಾನದ ಏಕದಂಡಿ ತ್ರಿದಂಡಿಗಳನ್ನು ಸೋಲಿಸಿ ರಾಜನಿಂದ ಸನ್ಮಾನಿಸಿಗೊಂಡನು.
ಪಾಲ್ಕುರಿಕೆ ಸೋಮನಾಥ ಕವಿ ತನ್ನ ಸಾಹಿತ್ಯದ ಮೂಲಕ (ವೀರ)ಶೈವವನ್ನು ಆಂಧ್ರದಲ್ಲಿ ಪ್ರಸಾರಗೊಳಿಸಿದನು. ಈತನಿಂದ ರಚಿತವಾದ ಬಸವೇಶ್ವರ ಚರಿತ್ರೆಯನ್ನು ಭೀಮಕವಿ ಕನ್ನಡ ಬಸವಪುರಾಣವನ್ನಾಗಿ ಬರೆದನು. ಸೋಮನಾಥನಿಂದ ವೃಷಧೀ ಶತಕ, ಪಂಡಿತಾರಾಧ್ಯ ಚರಿತ್ರೆ ಮುಂತಾದವುಗಳಲ್ಲದೆ ಈತನ ಕನ್ನಡ ಕೃತಿಗಳಾಗಿ ಶೀಲಸಂಪಾದನೆ, ದಶವಿಧಪಾದೋದಕ, ಗಣಸಹಸ್ರನಾಮ, ಹರಗಣಮಾಲೆ ಮೂಡಿಬಂದವು. ಪಾಲ್ಕುರಿಕೆ ಸೋಮನಾಥನ ಮಗನಾದ ಚತುರ್ಮುಖ ಬಸವೇಶನಿಂದ ವೀರಭದ್ರ ವಿಜಯ, ಶಂಭುಲೀಲೆ ಮುಂತಾದ ಕೃತಿಗಳು ರಚನೆಯಾಗಿವೆ. ಬಹುಶಃ ಗುಂಡಬ್ರಹ್ಮಯ್ಯಗಳ ಚೌಪದಿ ಬರೆದ ಓದಿಸುವ ಮಡಿವಾಳಯ್ಯ ಕಾಕತೀಯ ಅರಸರ ಆಶ್ರಿತ ಕವಿಯಾಗಿ ಶಿವಶರಣರ ಕಥಯನ್ನು ಬರೆದಿರಬೇಕು. ಪ್ರತಾಪರುದ್ರನ ಕಾಲದಲ್ಲಿ ವಿಶ್ವೇಶ್ವರ ಶಿವದೇಶಿಕನಿಂದ ಶಿವತತ್ತ್ವರಸಾಯನ, ಪಡವರ್ತಿ ಬಸವಕವಿಯಿಂದ ವೀರಶೈವ ದೀಕ್ಷಾಬೋಧ, ಪಡವರ್ತಿ ಸೋಮನಾಥನಿಂದ ಬಸವಪುರಾಣ ಗ್ರಂಥಗಳು ಸೃಷ್ಟಿಗೊಂಡಿವೆ. ಕಾಕತೀಯ ಅರಸರನ್ನು ಕೆಲವು ಶಾಸನಗಳು ‘ಪರಮ ಮಾಹೇಶ್ವರ’,‘ಹನುಮಗೊಂಡ ಪುರಾಧೀಶ್ವರ’ ಎಂದು ಮುಂತಾಗಿ ದಾಖಲಿಸಿವೆ.
ಜಾನಪದ ಸಾಹಿತ್ಯದ ಮೂಲಕ (ವೀರ)ಶೈವ ಧರ್ಮವನ್ನು ಪ್ರಚಾರಿಸುವ ಕಾರ್ಯಗಳು ಕಾಕತೀಯ ಅರಸರ ಪ್ರೋತ್ಸಾಹದಿಂದ ನೆರವೇರಿದೆ. ಶಿವಧರ್ಮ ಪ್ರಚಾರಕ್ಕೆ ‘ಬುರ್ರಕಥಾ’ ಜನಪದ ಕಲೆಯನ್ನು ಪೂರ್ಣವಾಗಿ ಬಳಸಿಕೊಳ್ಳಲಾಯಿತು. ಬುರ್ರಯೆಂದರೆ ತೆಲುಗಿನಲ್ಲಿ ಬುರುಡೆ ಎಂದರ್ಥ. ತಟ್ಟಿವಾಧ್ಯ ಹಾಗೂ ತಾಳಗಳಿಂದ ಕಥೆಯನ್ನು ನಿರೂಪಿಸುವ ವೃತ್ತಿಗಾಯಕರಿಂದ, ಮುಖ್ಯವಾಗಿ ಜಂಗಮರಿಂದ ಶಿವಶರಣ, ಶಿವನ ಲೀಲಾ ಪ್ರಸಂಗಗಳು ಬಿಂಬಿತವಾದವು. ವೀರನಾಟ್ಯೆಂ ಎಂಬ (ವೀರ)ಶೈವ ಧರ್ಮದ ವೀರನೃತ್ಯಗಳು ಇಂದಿಗೂ ಬಳಕೆಯಲ್ಲಿದ್ದು ಪ್ರಾಯಶಃ ಇವುಗಳ ಪ್ರಭಾವ ಕನ್ನಡ ನಾಡಿನಲ್ಲಿ ‘ವೀರಗಾಸೆ’ಯ ಮೂಲಕ ನೆರವೇರಿರಬೇಕು. ಇವರ ಹಾಡುಗಳಿಗೆ ‘ಖಡ್ಗ’ಗಳೆಂದು ಕರೆಯುತ್ತಾರೆ. ಇಲ್ಲಿ ಖಡ್ಗ ಹೆಸರಿನ ಜೊತೆಗೆ ‘ವಡಬು’ಗಳೆಂದು ಕೆರಯುವ ರೂಢಿಯಿದೆ.
ಸಾಹಿತ್ಯ ಸಂವರ್ಧನೆಯ ಜೊತೆಗೆ ವಾಸ್ತುಶಿಲ್ಪಗಳ ಮೂಲಕ ಇವರು (ವೀರ)ಶೈವ ಧರ್ಮವನ್ನು ಪ್ರತಿನಿಧಿಸಿದ್ದರು. ಇವರ ದೇವಾಲಯಗಳು ಹೆಚ್ಚು ಶಿವಾಲಯಗಳಾಗಿವೆ ದೇಗುಲ ಭಿತ್ತಿಗಳು ಪುರಾಣ ಕಥಾ ಶಿಲ್ಪಗಳಿಂದ ಅಲಂಕಾರಗೊಂಡಿವೆ. ಓರಂಗಲ್ಲಿನ ವೀರಭದ್ರ ದೇವಾಲಯಗಳಲ್ಲದೆ ಆಂಧ್ರದ ‘ವೀರಬ್ರಹ್ಮಯ್ಯ’ ಮತ್ತು ‘ಗುಂಡಬ್ರಹ್ಮಯ್ಯ’ ಗಳ ದೇವಸ್ಥಾನಗಳಿಂದ್ದಂತೆ ತೋರುತ್ತದೆ. ಪ್ರತಾಪರುದ್ರನ ಕಾಲದ ಕ್ರಿ.ಶ. ೧೨೬೦ ರ ಶಾಸನದಲ್ಲಿ ಭೀಮದೇವ ಎಂಬುವವನು ಪಾತಳ್ಲಿಪಾಟ ಶ್ರೀ ಸೋಮನಾಥ, ಅನ್ನೇಶ್ವರ ಮತ್ತು ಕೋಮಠೇಶ್ವರ ದೇವರ ಅಂಗರಂಗ ವೈಭೋಗಕ್ಕೆ ನೀಡಿದ ವೃತ್ತಿ ಹೇಳುವಾಗ “ಗುಂಡಯ ಬ್ರಂಮಯಂಗಾರಕಿ” ಎಂದೂ ಅವರಿಗೂ “ಓಗರಮು, ನೇತಿಕಿ, ಪೆರಗುನಕ್ಕೂ, ಉದಯ ಮಜ್ಜನಮು ಪಾಲುಕು” ಎಂದು ದತ್ತಿ ಬಿಟ್ಟಿರುವುದನ್ನು ತಿಳಿಸುತ್ತದೆ (IAP Nal II, ಸಂ.೬೩). ಇಂತಹ ಗುಂಡಬ್ರಹ್ಮಯ್ಯ, ವೀರಬ್ರಹ್ಮಯ್ಯಗಳ ಶಿಲ್ಪಗಳು ಆಂಧ್ರ-ಕರ್ನಾಟಕದಲ್ಲಿ ಹೇರಳವಾಗಿ ದೊರೆಯುತ್ತಿವೆ, ಮುಂದೆ ಸಂಗಮ ಅರಸರಿಗೂ, ಕಾಕತೀಯರಿಗೂ ಸಂಬಂಧ ಹಾಗೂ ಪ್ರಭಾವಗಳು ಹೆಚ್ಚುಗೊಂಡಂತೆ ಹಂಪೆ ದ್ವಾರಸಮುದ್ರ ಮತ್ತು ಶಿವಗಂಗೆಯಲ್ಲಿ ಕ್ರಮವಾಗಿ ಆಂಧ್ರದ ಆಗಮಸಾಹಿತ್ಯ,, ಆರಾಧ್ಯಶೈವತತ್ತ್ವ ಮತ್ತು ಚತುರಾಚಾರ್ಯರ ಪೀಠ ಸಂಸ್ಥಾಪನೆಗಳಂಥ ಶೈವೋಪಾಸನೆಯ ಉಪಕ್ರಮಗಳು ನಡೆದವು.
ಇಂಥ ಶೈವೋಪಾಸನೆಯ ಕೇಂದ್ರವಾಗಿದ್ದ ಓರಂಗಲ್ಲಿನಲ್ಲಿ ಶಿವಶರಣರಾದ ಗುಂಡಬ್ರಹ್ಮಯ್ಯಗಳ ಚರಿತ್ರೆ ‘ವೀರಭದ್ರ ಸಂಪ್ರದಾಯ’ದಲ್ಲಿ ರಚನೆಯಾಗಿದೆ. ಯಾಕೆಂದರೆ ಶೈವಸಮಯದಲ್ಲಿ bಬರುವ ಪಂಚಗೋತ್ರಗಳಾದ ವೀರ,ನಂದಿ, ಭೃಂಗೀ, ವೃಷಭ, ಸ್ಕಂದಗಳಲ್ಲಿ ವೀರಗೋತ್ರಕ್ಕೆ ವೀರಭದ್ರ ಅಧಿಪತಿ. ಈ ಪರಂಪರೆಗೆ ಬರುವ ಶಿವಗಂಗೆ, ಹಂಪಿ, ಕುಂಭಕೋಣ, ಸುತ್ತೂರು, ನಿಜಗಲ್ಲುಬೆಟ್ಟ ಮುಂತಾದ ಕಡೆ ವೀರಭದ್ರನ ಆರಾಧನೆಯಿದೆ. ಪಂಚಾಚಾರಗಳಲ್ಲಿ ಬರುವ ‘ಗಣಾಚಾರ’ ಧರ್ಮರಕ್ಷಣೆಯ ಆಚಾರ ಸಿದ್ಧಾಂತ. ತಮ್ಮ ಸಿದ್ಧಾಂತಕ್ಕೆ, ತತ್ತ್ವಗಳಿಗೆ, ಆಪತ್ತೆಸಗುವವರನ್ನು, ಅಡ್ಡಿ ಮಾಡುವವರನ್ನು ಶಸ್ತ್ರಸಹಿತ ಹಿಮ್ಮೆಟ್ಟಿಸುವ ಶುದ್ಧ ಪ್ರತಿಭಟನೆಯ ಆಚಾರವೇ ‘ಗಣಾಚಾರ’. ಅಂಬಿಗರ ಚೌಡಯ್ಯ, ಆದಯ್ಯ, ಹಡಪದಪ್ಪಣ್ಣ, ವೀರಘಂಟಿ ಮಡಿವಾಳಯ್ಯ, ಮೊದಲಾದವರು ಗಣಾಚಾರ ಗುಂಪಿನ ಪ್ರಮುಖರು. ಇದಕ್ಕೆ ವಿರುದ್ಧವೆನ್ನುವಂತೆ ಪ್ರತಿಭಟನೆಯಿಲ್ಲದೆ ಅನ್ಯರಿಗಾಗಿ ತಾವು ಪ್ರಾಣಾರ್ಪಣ ಮಾಡಿಕೊಳ್ಳುವ ಗುಂಡಬ್ರಹ್ಮಯ್ಯಗಳೂ ‘ಗಣಾಚಾರ’ ಪರಂಪರೆಯ ವೀರಭದ್ರನ ಸಂಪ್ರದಾಯವರು. ಹೀಗಾಗಿ ಕರ್ನಾಟಕದಲ್ಲಿ ಸಿಗುವ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳು ವೀರಭದ್ರನ ಗುಡಿಯಲ್ಲಿಯೇ ಹೆಚ್ಚು ಕಂಡುಬರುವುದನ್ನು ಇಲ್ಲಿ ಅನುಲಕ್ಷಿಸಬಹುದಾಗಿದೆ.
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೧. ಸಮಾಲೋಚನೆ (೨)
೫. ಶೂಲದ ಹಬ್ಬದ ಅನುಷ್ಠಾನ-ಪ್ರಸಾರ ಹಾಗೂ ಆಚರಣೆ
ಶೂಲವೆಂದರೆ ಚೂಪಾದ ತುದಿಯುಳ್ಳ ಒಂದು ಬಗೆಯ ಆಯುಧ. ಇದಕ್ಕೆ ಈಟಿ ಎಂದು ಕರೆಯುತ್ತಾರೆ. ಪರಶಿವನ ಪಂಚವಿಂಶತಿ ಲೀಲೆಗಳಲ್ಲಿ ಕೊನೆಯದಾದ ದಕ್ಷಿಣಮೂರ್ತಿ ಲೀಲೆಯಲ್ಲಿ ಶೂಲವನ್ನು ಆಭರಣವಾಗಿ ಧರಿಸಿದ ಕಾರಣ ಆತನಿಗೆ ‘ಶೂಲಧರ’, ‘ಶೂಲಾಯುಧ’ಗಳೆಂಬ ಹೆಸರುಗಳು ಬಂದವೆಂಬುದು ಪೌರಾಣಿಕ ಸಂಗತಿ. ಯುದ್ಧಾಯುದ್ಧವಾಗಿದ್ದ ಶೂಲಗಳ ಕುರಿತು ಪ್ರಾಚೀನ ಕಾವ್ಯಗಳಲ್ಲಿ ಸಾಕಷ್ಟು ವಿವರಣೆಗಳಿವೆ. ಜಾನುಭಂಜನೀ ಶೂಲಪ್ರಖರ ಪರಿವೃತ್ತಂಗಳು; (ಆದಿಪರಾಣ ೧೩-೫೭), ಆಕಾಶವ ‘ಶೂಲದಲಿಕ್ಕಿದ ಬಲ್ಲಿದ ತಳವಾರನೀತನು’ (ಅಲ್ಲಮನ ವಚನ), ‘ಗಿರಿದುರ್ಗದಲಿ ಶೂಲಗಳು ಮೆರೆದವು’ (ಕುಮಾರರಾಮ ಸಾಂಗತ್ಯ ೨೧-೧೩) ಇತ್ಯಾದಿ ಉಲ್ಲೇಖಗಳಿಂದ ‘ಶೂಲ’ ಬತ್ತೀಸಾಯುಧಗಳಲ್ಲಿ ಒಂದೆಂಬುದು ತಿಳಿದುಬರುತ್ತದೆ.
ಮರಣದಂಡನೆಗೊಳಗಾದವರನ್ನು ಏರಿಸಿಕೊಲ್ಲಲು ನೆಡುತ್ತಿದ್ದ ಶೂಲದ ಕಂಬವನ್ನು ಕಾವ್ಯಗಳಲ್ಲಿ ‘ಶೂಲದ ಮರ’ವೆಂದು ಕರೆಯುವ ರೂಢಿ. ಮರದ ಸರಲು ಮೈಯನುರ್ಚೆ (ಸೊರಬ ಶಾಸನ E.C. VIII, S.B.P. II), ತೂಪ ತೂಗುಂದಲೆ ಬಾಳ್ವೆಣಂ ಪೊಡರೆ ಬಳ್ಕುವ ಸಮ್ಮನ ಶೂಲವಾಲದೊಳ್(ಶಬ್ದಮಣಿ ದರ್ಪಣ ಸೂತ್ರ ೭) ಮತ್ತು ಶೂಲದ ಮೇಲಣ ವಿಭೋಗವೇನಾದಡೇನೂ ನಾನಾ ವರ್ಣದ ಸಂಸಾರವು ಹಾವು ಹಾವಾಡಿಗನ ಸ್ನೇಹದಂತೆ (ಬಸವಣ್ಣನ ವಚನ) ಎಂಬ ಹೇಳಿಕೆಗಳಲ್ಲಿ ಶೂಲದ ಅನೇಕ ಪ್ರಕಾರಗಳನ್ನು ತಿಳಿಸುತ್ತವೆ.
ಚಿತ್ರದುರ್ಗ, ಕುಸ್ಕೂರು, ನಂದಿಬೆಟ್ಟ, ಬುಕ್ಕಸಾಗರ, ಗುಂಡೇನಹಳ್ಳಿ ಇತ್ಯಾದಿ ಕಡೆಗೆ ದೊರೆತ ಶಿಲ್ಪಗಳಲ್ಲಿ ಗುಂಡಬ್ರಹ್ಮಯ್ಯಗಳು ಶೂಲದ ಮಣಿಯ ಮೇಲೆ ಪದ್ಮಾಸನ ಇಲ್ಲವೇ ಕಾಲುಗಳನ್ನು ಇಳಿಬಿಟ್ಟು ಕುಳಿತ ಭಂಗಿಯಲ್ಲಿ ಕೆತ್ತಲಾಗಿದೆ. ಇದನ್ನೆ ಸಮರ್ಥಿಸುವ ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ ೧೮-೮)ದ ಪದ್ಯವೊಂದು ಹೀಗಿದೆ.
ನಾರಿಯರಿಬ್ಬರು ಉತ್ಸಹಗೊಂಡರು
ವೀರರಿಬ್ಬರೂ ಬೊಬ್ಬೆಗೊಡುತಾ
ಶೌರಿಯಲಿಮ್ಮಡಿಯಾಗುತ ಶೂಲವ
ನೇರಿ ಮಣಿಯ ಹತ್ತಿದರು
ಶೂಲಗಳನ್ನು ಊರ್ಧ್ವಮುಖವಾಗಿ ನೆಟ್ಟು ಅವುಗಳ ಮೇಲೆ ರಂಧ್ರಗಳಿಂದ ಕೂಡಿದ ಮಣಿಯನ್ನು ಜೋಡಿಸುತ್ತಿದ್ದರು. “ಸಾಲ ಸರಲ್ಗುಳಂತೆ” ಅಟ್ಟಣಿಗೆಯ ರೂಪದಲ್ಲಿ ಕೆಳಗೆ ಶೂಲಗಳು, ಶೂಲಗಳ ಮೇಲೆ ರಂಧ್ರಗಳುಳ್ಳ ಮಣಿ ಅದರ ಮೇಲೆ ಅಪರಾಧವೆಸಗಿದವರನ್ನು ಕುಳ್ಳಿರಿಸುತ್ತಿದ್ದರು. ಶಿಕ್ಷೆ ವಿಧಿಸುವ ಸಮಯವಾದ ಕೂಡಲೇ ಮಣಿಯನ್ನು ಅತ್ತಿತ್ತ ಸರಿಸುತ್ತಿದ್ದಂತೆ ಕೆಳಗಿನ ಶೂಲಗಳು ಮಣಿಯ ರಂಧ್ರಗಳ ಮೂಲಕ ಆಯ್ದು ಮೇಲೆ ಕುರಿತ ವ್ಯಕ್ತಿಯ ಪಕ್ಕೆ, ತೊಡೆ, ಗುದ, ನಿತಂಬಗಳ ಮೂಲಕ ದೇಹವನ್ನು ಸೇರುತ್ತಿದ್ದಂತೆ ಕಾಣುತ್ತದೆ. ಈ ಅಂಶವನ್ನು ಪುಷ್ಠಿಕರಿಸುವಂತೆ ಇಲ್ಲಿಯ ಪದ್ಯಗಳು. “ಒಂದು ಬಾರಿ ಶೂಲವ ಯಳೋಕ್ಷ ಮಾಡಲು ಸಂಧಿಸೆ ಮೊನೆ ಭುಜದಲ್ಲಿ ಮತ್ತು ತೂರಿತು ಮರುಮೊನೆ ಬಲದಳ್ಳೆಯ ಮೇಲೆ ಮೀರಿತು ಮರುಮೊನೆ ಮೂಡಿ” ಮತ್ತು “ಶೂಲದ ಮಣಿಯನ್ನು ಜಾಡಿಸಿ ತಳ್ಳಿದನು” (ನೀಲಗಾರರ ಹಾಡು) ಎನ್ನುವಲ್ಲಿ ಮಣಿಯ ಮೇಲೆ ಕುಳಿತ ವ್ಯಕ್ತಿಗೆ ಮೈತುಂಬ ನಾಟುತ್ತಿದ್ದ ಶೂಲಗಳ ಚಿತ್ರಣವನ್ನು ವಿವರಿಸುತ್ತದೆ. ಶ್ರೀಶೈಲದ ಭಿತ್ತಿ ಚಿತ್ರಗಳಲ್ಲಿ ಹೀಗೆ ಕೆಳಗಿನಿಂದ ತೂರಿಬಂದ ಶೂಲಗಳು ಭುಜ, ದವಡೆ, ಪಕ್ಕೆ, ಶಿರ, ತಲೆಯ ಮೇಲೆ ಆಯ್ದುನಿಂತ ಶಿಲ್ಪಗಳನ್ನು ನೋಡಬಹುದು.
ಬಹುತೇಕ ಶೂಲದ ತಯಾರಿಕೆಯಲ್ಲಿ ಶ್ರೀಗಂಧದ ಮರವನ್ನು ಉಪಯೋಗಿಸುತ್ತಿದ್ದರೆಂಬುದಕ್ಕೆ ಈ ಕೆಳಗಿನ ಪದ್ಯಗಳು ಹೀಗೆ ತಿಳಿಸುತ್ತವೆ.
ತಮ್ಮರ ಮತ್ತೀಯ ಬೀಟೆಯ ಬೆಂಡೆಯ
ನಿಮ್ಮವರು ತರಬೇಡವೆನುತಾ
ಸಾಮಾನ್ಯವಲ್ಲದ ಸುರಹೊನ್ನೆ ತೇಗವು
ಭೂಮಿಗಾನುವ ಮರ ಬರಲಿ
(ಗುಂಡಬ್ರಹ್ಮಯ್ಯಗಳ ಸಾಂಗತ್ಯ ೧೬-೩)
ಬಂದನು ಪ್ರಧಾನ ನಂದನವನಕಾಗಿ ಶ್ರೀ
ಗಂಧದ ಮರನ ಕಡಿಸಿದಾಗ ಮೇಲಕ್ಕೆ
ಚಂದ ಮಾಡಿದರೂ ಹಲಗೇಯಾ
(ಗುಂಡಬ್ರಹ್ಮಯ್ಯಗಳ ತ್ರಿಪದಿ ೪-೧೧೯)
ಹೀಗೆ ಶೂಲದ ಮರದ ಆಯ್ಕೆ, ಆಯ್ಕೆಯಾದ ಮರವನ್ನು ಕಡಿಯುವಾಗ ಪೂಜೆ, ನಂತರದಲ್ಲಿ ಶೂಲದ ನಿರ್ಮಾಣ, ನಿರ್ಮಾಣ ಮಾಡಿದ ವ್ಯಕ್ತಿಗೆ ಸಂಭಾವನೆ, ಅಪರಾಧಿಗಳು ಶೂಲವೇರಿದಾಗ ಶೂಲಕ್ಕೆ ಪೂಜೆ-ಅಲಂಕಾರ ನೆರವೇರುತ್ತಿದ್ದವು. ಈ ಕುರಿತು ಕಾವ್ಯಗಳಲ್ಲಿ ವಿಶೇಷ ವರ್ಣನೆಗಳು ಬರುತ್ತವೆ.
ಮೊದಮೊದಲು ‘ಶೂಲಕ್ಕೇರಿಸುವ’ ಪದ್ಧತಿ ಅಪರಾಧ ಮಾಡಿದ ಶಿಕ್ಷೆಯಾಗಿ ಚಲಾವಣೆ ಬಂದಿತು. ಆನಂತರದಲ್ಲಿ ಇದೊಂದು ವ್ರತ, ಹರಕೆ, ಆಚರಣೆಯಾಗಿ ಅನುಷ್ಠಾನಗೊಂಡಂತಿದೆ. ಕನ್ನಡದಲ್ಲಿ ಶೂಲವೇರಿದ ವ್ಯಕ್ತಿಗಳಾಗಿ ಅಣಿಮಾಣ್ಡವ್ಯ, ಕುಳಶ್ಚರ್ಯ, ಶೂಲದಬೊಮ್ಮ, ಶೂಲಾಯುಧ, ಕನ್ನದ ಮಾರಯ್ಯ, ತುಳವ ಚಂಡಿಗ, ಗುಂಡಬ್ರಹ್ಮಯ್ಯ, ಶಿಬಿರಾಯ, ದೇವಯ್ಯ, ಅನ್ನಮರಾಜ ಮುಂತಾದವರು ಕಂಡುಬರುತ್ತಾರೆ. ವಿಶೇಷವಾಗಿ ಮರೆಹೊಕ್ಕವರನ್ನು ಕಾಯುವ ವ್ರತವಿಡಿದು ಶೂಲವೇರಿದ ವ್ಯಕ್ತಿಗಳನ್ನು ‘ಶರಣಾಗತ ವಜ್ರಪಂಜರ’ ‘ಶರಣಾಗತರನೆಯ್ದೆ ಕಾಯುವ ವೀರ’ ನುಡಿದಂತೆ ಗಂಡ (ಶ್ರ. ಬೆ. E. I. ನಂ. ೧೪೩) ‘ಶರಣಾಗವಾರ್ಧಿ’ ಇತ್ಯಾದಿ ಬಿರುದುಗಳನ್ನು ಅರಸರು ಧರಿಸಿಕೊಂಡಿರುವುದು ಮತ್ತು ವೀರತ್ವದ ಪ್ರತೀಕವಾಗಿ ವೀರಶೈವ ಶರಣರೂ ಧರಿಸಿಕೊಂಡಿರುವುದು ತಿಳಿದು ಬರುತ್ತದೆ.
ಗುಂಡಬ್ರಹ್ಮಯ್ಯಗಳ ಕಾವ್ಯಗಳ ಪ್ರಕಾರ ‘ಶೂಲದ ಹಬ್ಬ’ ಓರಂಗಲ್ಲಿನಲ್ಲಿ ಅನುಷ್ಠಾನಕ್ಕೆ ಬಂದಿತು. ನಂತರ ಕರ್ನಾಟಕದಲ್ಲಿ ಆಚರಣೆಗೊಳಗಾಯಿತು. ಮಧ್ಯಕಾಲೀನ ಇಂತಹ ಸಾಂಸ್ಕೃತಿಕ ಸಂಬಂಧವನ್ನು ಬೆಸೆಯುವ ದೃಷ್ಟಿಯಿಂದ ಗುಂಡಬ್ರಹ್ಮಯ್ಯಗಳ ಸಾಹಿತ್ಯಕ್ಕೆ ವಿಶೇಷ ಮಾನ್ಯತೆ ದೊರೆಯುತ್ತದೆ. ಮರೆಹೊಕ್ಕವರನ್ನು ಕೊಡೆವೆಂಬ ವ್ರತವನ್ನು ನಿಷ್ಠೆಯಿಂದ ಆಚರಿಸಿ ಶೂಲವೇರಿದ ಗುಂಡಬ್ರಹ್ಮಯ್ಯರು ಓರಂಗಲ್ಲಿನ ಭಾಗದ ಜನರ ದೃಷ್ಟಿಯಲ್ಲಿ ಐತಿಹ್ಯವಾಗಿ ಉಳಿದಿದ್ದರು. ಅವರ ಹೆಸರಿನಲ್ಲಿ ಮೂರ್ತಿಪ್ರತಿಷ್ಠಾಪನೆ, ದೇವಾಲಯ ನಿರ್ಮಾಣಗಳು ಆಗಿ ಹೋಗಿದ್ದವು. ಆಚರಣೆಯ ಮೂಲವಾಗಿ ಶೂಲದ ಹಬ್ಬವನ್ನು ವಿಜೃಂಭಣೆಯಿಂದ ನೆರವೇರಿಸುತ್ತಿದ್ದರು.
ಓರಂಗಲ್ಲಿನ ಆಚರಣೆ ಕರ್ನಾಟಕಕ್ಕೆ ಪ್ರಸಾರವಾದ ಬಗೆಯನ್ನು ಹೊಸ ಕುಮಾರರಾಮನ ಸಾಂಗತ್ಯ (ಸಂ. ಎಂ. ಎಂ. ಕಲಬುರ್ಗಿ ಮತ್ತು ವೀರಣ್ಣ ರಾಜೂರ), ಕೊಮಾರರಾಮಯ್ಯನ ಚರಿತ್ರೆ (ಸಂ. ಎಂ.ಎಂ. ಕಲಬುರ್ಗಿ) ಕೃತಿಗಳು ನಿರೂಪಿಸುತ್ತವೆ. ಕುಮಾರರಾಮ ಓರಂಗಲ್ಲಿನ ಪ್ರತಾಪರುದ್ರನ ಮಗ ಎಪ್ಪತ್ತುರಾಜನ ಬೊಲ್ಲ ಕುದುರೆಯನ್ನು ಗೆದ್ದು ತರಲು ಹೊರಡುತ್ತಾನೆ. ಓರಂಗಲ್ಲಿನ ಹೊರವಲಯದಲ್ಲಿ ಸೈನ್ಯದೊಂದಿಗೆ ಗುಂಡಬ್ರಹ್ಮಯ್ಯರ ಗುಡಿಯಲ್ಲಿ ಬೀಡು ಬಿಡುತ್ತಾನೆ. ಆತನು ಗುಂಡಬ್ರಹ್ಮಯ್ಯ ದೇವರಿಗೆ ನಮಸ್ಕರಿಸಿ ‘ಎಪ್ಪತ್ತು ರಾಜನ ಬೊಲ್ಲಕುದುರೆ ಸಿಕ್ಕರೆ ಶೂಲದ ಹಬ್ಬ ಮಾಡಿಸುವೆ’ ಎಂಬ ಹರಕೆ ಮಾಡಿಕೊಳ್ಳುತ್ತಾನೆ. ಗುಂಡಬ್ರಹ್ಮಯ್ಯರು ಕನಸಿನಲಿ ಬಂದು ವರವನ್ನು ದಯಪಾಲಿಸುತ್ತಾರೆ. ಬೊಲ್ಲಕುದುರೆ ಗೆದ್ದು ಕುಮಾರರಾಮ ಮರಳಿ ತನ್ನ ರಾಜ್ಯಕ್ಕೆ ಬರುತ್ತಾನೆ. ಒಂದು ದಿನ ಮಲಗಿದಾಗ ಕುಮಾರರಾಮನ ಕನಸಿನಲ್ಲಿ ಗುಂಡಬ್ರಹ್ಮಯ್ಯರು ಬಂದು ಶೂಲದಮಹಾತ್ಮೆ ವಿವರಿಸುತ್ತಾರೆ.
ಓರಂಗಲ್ಲಿನ ರುದ್ರಸುತನ ಬೊಲ್ಲನ ತಂದು
ಧೀರಚನ್ನಿಗ ರಾಮನಿರಲು
ಕಾರಣ್ಯನಿಧಿ ಗುಂಡಬ್ರಹ್ಮಯ್ಯ ಸ್ವಪ್ನದಿ
ತೋರೆ ಶೂಲದ ಮಹಾತ್ಮೆಯನು
(ಹೊಸ ಕುಮಾರರಾಮನ ಸಾಂಗತ್ಯ ೭-೩)
ಈ ಸಂಗತಿಯನ್ನು ಕೇಳಿದ ಕುಮಾರರಾಮನ ತಂದೆ
ಮರೆಯದೆ ಶೂಲದ ಹಬ್ಬವ ಮಾಡಿನ್ನು
ವರವ ಪಡೆದೆ ಶರಣರಲಿ
ಧುರದೊಳು ಕಾದಿ ಜಯಸಿದನು ಶೂಲಗಳಿಗೆ
ಇರದೆ ಹಬ್ಬವನು ಮಾಡೆಂದ
(ಹೊಸಕುಮಾರರಾಮನ ಸಾಂಗತ್ಯ ೭-೫)
ಎಂದು ಕುಮಾರರಾಮನಿಗೆ ಒತ್ತಾಯಿಸುತ್ತಾನೆ. ಶೂಲದ ಹಬ್ಬಕ್ಕಾಗಿ ಹೊಸಮಲೆದುರ್ಗ ಸಿಂಗಾರಗೊಂಡಿತು. ಶೂಲಗಳನ್ನು ಅಲಂಕರಿಸಿ ಮೆರವಣಿಗೆ ಮಾಡುತ್ತಾರೆ. ರತ್ನಾಜಿಯು ಸೇವಕಿಯರಾದ ನಾಗಿ ಮತ್ತು ಸಂಗಿಯರ ಜೊತೆ ಶೂಲದ ಹಬ್ಬ ನೋಡಲು ಬರುತ್ತಾಳೆ. ಕಾಟಣ್ಣ, ದೇವಿಶೆಟ್ಟಿಯಲಿಂಗ, ಭಾವಸಂಗಮ, ಕೊಂಡಿಯ ರಾಜ ಭೈರವ, ತಳವಾರ ನರಸಯ್ಯನ ಮಗ ಸಿಂಗ, ಉಚ್ಚಂಗಿ ದುರ್ಗದ ಕಬ್ಬೇರನಾಗ, ಬೆಳಗಲ್ಲನಾಡಿನ ಬೆಳವಂತ ಸಿಂಗ, ಗುರ್ಜರ ಕಂಪನ ಮಗ ಬಸವಯ್ಯ, ಗುತ್ತಿಯ ಜಗತಾಪಿರಾಮನ ಮಗ, ತೋರಗಲ್ಲನಾಳುವ ಗೊಲ್ಲರ ಬಾಚಿಗ, ಅಗರುಗಂಬಿಯನ್ನಾಳುವ ಬಾಚಿನಾಯಕ, ಕೊಳ್ಳಿಯನಾಗ ಮುಂತಾದವರ ಶೂಲಗಳನ್ನು ರತ್ನಾಜಿಗೆ ನಾಗಿ ತೋರಿಸಿ ವಿವರಿಸಿದಳು. ಮುಂದೆ ಕುಮಾರರಾಮನ ಶೂಲವನ್ನು ತೋರಿಸುತ್ತಾಳೆ. ಕಂಪಿಲರಾಯ ರತ್ನಖಚಿತ ಪಲ್ಲಕ್ಕಿಯ ಮೇಲೆ ಕುಳಿತು ಶೂಲದ ಹಬ್ಬವನ್ನು ವೀಕ್ಷಿಸುತ್ತಾನೆ.
ಹೀಗೆ ಓರಂಗಲ್ಲ ಗುಂಡಬ್ರಹ್ಮಯ್ಯರ ಸ್ಮರಣಾರ್ಥ ಅನುಷ್ಠಾನಗೊಂಡ ಶೂಲದ ಹಬ್ಬ. ಕುಮಾರರಾಮನ ಮೂಲಕ ಕರ್ನಾಟಕದಲ್ಲಿ ಆಚರಣೆಗೊಂಡಿತು. ಪ್ರಾಯಶಃ ಈ ಪರಂಪರೆಯನ್ನು ಪ್ರತಿನಿಧಿಸುವಂತೆ ಇಂದು ಬಳ್ಳಾರಿ ದುರಗಮ್ಮನ ಸಿಡಿದೆಲೆಯಂತಹ ಆಚರಣೆಗಳು ಈ ಭಾಗದಲ್ಲಿ ರೂಪು ಪಡೆದಿರುವುದಕ್ಕೆ ಹಿನ್ನೆಲೆಯಾಗಿರಬಹುದೆಂಬುದು ನನ್ನ ಊಹೆ.
೬. ಗುಂಡಬ್ರಹ್ಮಯ್ಯಗಳ ಸಾಹಿತ್ಯ ಸಂಪತ್ತು
ಕರ್ನಾಟಕದಲ್ಲಿ ಗುಂಡಬ್ರಹ್ಮಯ್ಯರ ಚರಿತ್ರೆಯನ್ನು ಮೊದಲು ಸಂಪಾದಿಸಿಕೊಟ್ಟವರು ದಿ. ಡಾ. ವಿ. ಶಿವಾನಂದ ಅವರು ಜೀವರಗಿಯ ಅಖಂಡೇಶ್ವರ ಗ್ರಂಥಮಾಲೆಯಿಂದ ೧೯೭೪ರಲ್ಲಿ ಈ ಕೃತಿ ಪ್ರಕಟಗೊಂಡಿತು. ೩ ಸಂಧಿಯಿಂದ ಕೂಡಿದ ೫೮೪ ಪದ್ಯಗಳ ಈ ಕೃತಿ ವಿದ್ವತ್ಪೂರ್ಣ ಪ್ರಸ್ತಾವನೆ ಹಾಗೂ ಗುಂಡಬ್ರಹ್ಮಯ್ಯರ ಕುರಿತಾದ ಭಾವಚಿತ್ರಗಳಿಂದೊಡಗೂಡಿದೆ. ಅಲ್ಲಿಂದೀಚೆಗೆ ಗುಂಡಬ್ರಹ್ಮಯ್ಯರ ಶಿಲ್ಪ ಕುರಿತಾದ ಅನೇಕ ಲೇಖನಗಳನ್ನು ವಿದ್ವಾಂಸರು ಬರೆದು ಪ್ರಕಟಿಸಿದರು. ಆದರೆ ಅವರ ಸಮಗ್ರ ಸಾಹಿತ್ಯದ ಕಡೆಗೆ ಯಾರೂ ಗಮನಹರಿಸಲಿಲ್ಲ. ಹಸ್ತಪ್ರತಿ ಕ್ಷೇತ್ರಕಾರ್ಯದಲ್ಲಿ ನನಗೆ ಬಳ್ಳಾರಿ ಜಿಲ್ಲೆಯ ಕೋಗಳಿ ಗ್ರಾಮದಲ್ಲಿ ಗುಂಡಬ್ರಹ್ಮಯ್ಯರ ಗದ್ಯರೂಪದ ದಾಖಲೆ ದೊರೆಯಿತು. ಅದನ್ನು ಕುರಿತು ೧೯೯೯ರಲ್ಲಿ ಹರಪನಹಳ್ಳಿಯಲ್ಲಿ ಸಮಾವೇಶಗೊಂಡಿದ್ದ ಕರ್ನಾಟಕ ಇತಿಹಾಸ ಅಕಾಡೆಮಿಯಲ್ಲಿ ಪ್ರಬಂಧವನ್ನು ಮಂಡಿಸಿದೆ. ಆನಂತರ ಗುಂಡಬ್ರಹ್ಮಯ್ಯಗಳ ಸಮಗ್ರ ಸಾಹಿತ್ಯವನ್ನು ಒಂದೆಡೆ ಕೂಡಿಹಾಕಬೇಕೆಂಬ ಉದ್ದೇಶದಿಂದ ನಾಡಿನ ಬೇರೆ ಬೇರೆ ಹಸ್ತಪ್ರತಿ ಭಂಡಾರಗಳನ್ನು ಹಾಗೂ ಸೂಚೀ ಸಂಪುಟಗಳನ್ನು ತಡಕಾಡಿದೆ. ಆ ಪ್ರಯತ್ನದ ಫಲವಾಗಿದೆ, ಪ್ರಸ್ತುತ “ಗುಂಡಬ್ರಹ್ಮಯ್ಯಗಳ ಸಾಹಿತ್ಯ ಸಮಗ್ರ ಸಂಪುಟ”. ಈ ಸಾಹಿತ್ಯದ ಹಸ್ತಪ್ರತಿಗಳ ಮೊತ್ತ ಹೀಗಿದೆ.
ಮೈಸೂರು ವಿಶ್ವವಿದ್ಯಾಲಯದ ಪ್ರತಿಗಳು
ಇಲ್ಲಿಯ ಹಸ್ತಪ್ರತಿ ಭಾಂಡಾರದಲ್ಲಿ ಗುಂಡಬ್ರಹ್ಮಯ್ಯಗಳ ಚರಿತ್ರೆ ಹೆಸರಿನ ಎರಡು ಪ್ರತಿಗಳಿಗೆ, ತ್ರಿಪದಿಯಲ್ಲಿ ಬರೆದ ಅವುಗಳಲ್ಲಿ ಒಂದು ಕಾಗದ ಪ್ರತಿ (ಕೆ. ಬಿ. ೩೫೧/೧).ಇದು ೧ ರಿಂದ ೯೨ ಪುಟಗಳಲ್ಲಿ ೪ ಸಂಧಿಯ ೭೯೮ ಪದ್ಯಗಳಿಂದ ಕೂಡಿದ ಸಮಗ್ರ ಪ್ರತಿ. ಇನ್ನೊಂದು ತಾಡೋಲೆ ಪ್ರತಿ (ಕೆ. ೭೦೯) ೪೫ ಪತ್ರಗಳಲ್ಲಿ ಬರೆದ ೩ ಸಂಧಿಯ ೫೬೫ ಪದ್ಯಗಳ ಈ ಕೃತಿ ಶಿಥಿಲಗೊಂಡಿದೆ.
ಧಾರವಾಡ ಕರ್ನಾಟಕ ವಿಶ್ವವಿದ್ಯಾಲಯದ ಪ್ರತಿಗಳು
ಇಲ್ಲಿಯ ಕನ್ನಡ ಅಧ್ಯಯನ ಪೀಠದ ಹಸ್ತಪ್ರತಿ ಭಾಂಡಾರದಲ್ಲಿ ಗುಂಡಬ್ರಹ್ಮಯ್ಯಗಳ ಸಾಂಗತ್ಯದ ಕೃತಿಯನ್ನು ತಾಡೋಲೆ (ನಂ. ೪/೪)ಯಲ್ಲಿ ಬರೆಯಲಾಗಿದೆ. ೧ ರಿಂದ ೩೫ ಪತ್ರಗಳಲ್ಲಿರುವ ಈ ಪ್ರತಿ ಅಸಮಗ್ರವಾಗಿದೆ. ಇದನ್ನೇ ಮೂಲ ಪಾಠವನ್ನಾಗಿಟ್ಟುಕೊಂಡು ಡಾ. ವಿ. ಶಿವಾನಂದ ಅವರು ಗುಂಡಬ್ರಹ್ಮಯ್ಯಗಳ ಸುವ್ವಿಯನ್ನು ಸಂಪಾದಿಸಿದ್ದಾರೆ. ಇನ್ನು ಬ್ರಹ್ಮಯ್ಯನ ಚರಿತ್ರೆ ಹೆಸರಿನ (ನಂ.೧೮೯೬) ತಾಡೋಲೆ ಪ್ರತಿಯೊಂದಿದೆ. ಹಾಗೆಯೇ ಬ್ರಹ್ಮಯ್ಯಗಳ ಸಾಂಗತ್ಯ ಹೆಸರಿನ (ನಂ.೧೯೮೩) ತಾಡೋಲೆಯ ಮತ್ತೊಂದು ಪ್ರತಿಯಿದೆ.
ಧಾರವಾಡದ ಕೆ.ಆರ್.ಆಯ್ ಸಂಸ್ಥೆಯ ಪ್ರತಿಗಳು
ಈ ಸಂಸ್ಥೆಯಲ್ಲಿ ಗುಂಡಬ್ರಹ್ಮಯ್ಯನವರ ಸಾಂಗತ್ಯ (ತಾಡೋಲೆ ನಂ. ೧೦೩೮), ಗುಂಡಬ್ರಹ್ಮಯ್ಯನ ಸುವ್ವಿ (ತಾಡೋಲೆ ನಂ. ೨೧೭೦) ಹಾಗೂ ಗುಂಡಬ್ರಹ್ಮಯ್ಯನ ಸುವ್ವಿ ಹಾಡು (ತಾಡೋಲೆ ನಂ.೨೧೭೧) ಎಂಬ ಹಸ್ತಪ್ರತಿಗಳಿವೆ.
ಹಂಪಿ ಕನ್ನಡ ವಿಶ್ವವಿದ್ಯಾಲಯದ ಪ್ರತಿಗಳು
ಇಲ್ಲಿಯ ಹಸ್ತಪ್ರತಿ ಭಾಂಡಾರದಲ್ಲಿ ಗುಂಡಬ್ರಹ್ಮಯ್ಯನ ಚರಿತ್ರೆ (ತಾಡೋಲೆ ಪ್ರತಿ ನಂ.೬೯೧) ಹೆಸರಿನ ೭ ರಿಂದ ೭೪ ಪತ್ರಗಳಲ್ಲಿ ಬರೆದು ಅಸಮಗ್ರ ಕೃತಿ. ಗುಂಡಬ್ರಹ್ಮಯ್ಯನ ಚೌಪದನ ಹೆಸರಿನ (ಕಾಗದ ಪ್ರತಿ ನಂ.೪೭೦.೪) ೧೦ ಪುಟಗಳಲ್ಲಿ ಬರದ ೧೪೮ ಪದ್ಯಗಳ ಸಮಗ್ರ ಕೃತಿ. ಇನ್ನೂ ಗುಂಡಬ್ರಹ್ಮಯ್ಯಗಳ ಸಾಂಗತ್ಯದ ತಾಡೋಲೆ ಪ್ರತಿಯಿದೆ (ನಂ.೫೪೪) ೧ರಿಂದ ೫೮ ಪತ್ರಗಳಲ್ಲಿ ಬರೆದ ಈ ಕೃತಿ ೩ ಸಂಧಿ ೪೬೪ ಪದ್ಯಗಳನ್ನೊಳಗೊಂಡಿದೆ. ಹಾಗೆಯೇ ಗುಂಡಬ್ರಹ್ಮಯ್ಯರ ದಾಖಲೆ ಗದ್ಯ ಪ್ರಕಾರದಲ್ಲಿ ಬರೆದ ಕಾಗದ ಪ್ರತಿ (ನಂ. ೨೬೩). ಶರಣರಿಗೆ ಶರಣಾರ್ಥಿ ನಾಂದ್ಯ ಹೆಸರಿನ ತಾಡೋಲೆ (ನಂ.೨೯೪) ಪ್ರತಿ ಇದೆ. ಇದನ್ನು ಚೇರಮಾಂಕನಕಾವ್ಯವೆಂದು ಕರೆಯಲಾಗಿದೆ. ಇಲ್ಲಿ ಶಿವಶರಣರ ಕಥೆಯನ್ನು ನಿರೂಪಿಸಲಾಗಿದೆ. ಅಂಥ ಶರಣರ ಕಥೆಗಳಲ್ಲಿ ಗುಂಡಬ್ರಹ್ಮಯ್ಯಗಳಿಗೆ ೩ ಸಂಧಿಯನ್ನು (ಸಂಧಿ ೨,೩ ಹಾಗೂ ೪) ಮೀಸಲಿರಿಸಿದ ಷಟ್ಪದಿಕಾವ್ಯ ೬೮ ಪದ್ಯಗಳಿಂದ ಕೂಡಿದೆ.
ಶ್ರವಣಬೆಳ್ಗೊಳದ ರಾಷ್ಟ್ರೀಯ ಪ್ರಾಕೃತ ಅಧ್ಯಯನ ಕೇಂದ್ರದ ಪ್ರತಿ
ಇಲ್ಲಿ ಗುಂಡಬೊಮ್ಮಣ್ಣಗಳ ಚರಿತೆ ಹೆಸರಿನ ಸಾಂಗತ್ಯ ಕೃತಿ ತಾಡೋಲೆಯಲ್ಲಿ ಬರೆಯಲಾಗಿದೆ (ನಂ.೩೫). ಕಾಶೀಪತಿ ಕವಿ ಬರೆದ ಈ ಕೃತಿ ೧ ರಿಂದ ೧೨೭ ಪತ್ರಗಳಲ್ಲಿ ಅಡಕಗೊಂಡಿದೆ. ಒಟ್ಟು ೧೮ ಸಂಧಿ ೧೬೧೩ ಪದ್ಯಗಳ ಬೃಹತ್ಕೃತಿ ಇದಾಗಿದೆ.
ಧರ್ಮಸ್ಥಳದ ಮಂಜುನಾಥೇಶ್ವರ ಸಂಸ್ಕೃತಿ ಪ್ರತಿಷ್ಠಾನ ಪ್ರತಿಗಳು
ಇಲ್ಲಿ ಕಾಶೀಪತಿ ಕವಿ ಬರೆದ ಗುಂಡಬ್ರಹ್ಮಯ್ಯಗಳ ಸಾಂಗತ್ಯದ ತಾಡೋಲೆಯ ಎರಡು ಪ್ರತಿಗಳಿವೆ. ಹಾಗೂ ಗುಂಡಬ್ರಹ್ಮಯ್ಯಗಳ ಸುವ್ವಿ ಹೆಸರಿನ ತ್ರಿಪದಿಯಲ್ಲಿ ಬರೆದ ಮೂರು ತಾಡೋಲೆ ಪ್ರತಿಗಳಿವೆ.
ಗುಂಡೇನಹಳ್ಳಿ ಶ್ರೀ ಬಿ.ಸಿ ಪಾಟೀಲರ ಪ್ರತಿ
ಕೋರಿಕಾಗದದಲ್ಲಿ ಬರೆದ ಈ ಪ್ರತಿಯು ಗುಂಡಬ್ರಹ್ಮಯ್ಯಗಳ ಚರಿತ್ರೆ ಎಂಬ ಹೆಸರಿನಲ್ಲಿದೆ.
ಲಕ್ಕುಂಡಿ ಶಿವಬಸವ ಕುಮಾರಯ್ಯನ ಪ್ರತಿ
ಬದ್ನಿಮಠದ ಶಿವಬಸವ ಕುಮಾರಯ್ಯನ ಬಳಿ ಇರುವ ಈ ಪ್ರತಿ ಕೋರಿಕಾಗದದಲ್ಲಿ ಬರೆಯಲಾಗಿದೆ.
ದೊಡ್ಡಾಣೆಗೆರೆಯಲ್ಲಿನ ಪ್ರತಿ
ಯಕ್ಷಗಾನದಲ್ಲಿ ಬರೆದ ಈ ಕೃತಿಯ ಮಾಹಿತಿಯನ್ನು ಎ.ಎಂ. ಚಂದ್ರಪ್ಪ ಅವರು ದಿ. ಡಾ. ವಿ. ಶಿವಾನಂದರಿಗೆ ತಿಳಿಸಿದ ಬಗ್ಗೆ ಉಲ್ಲೇಖವಿದೆ (ಗುಂಡಬ್ರಹ್ಮಯ್ಯಗಳ ಚರಿತ್ರೆ, ಸಂ. ಡಾ. ವಿ. ಶಿವಾನಂದ, ಪು. ೨೯).
ಘನಪತಿರಾಯನ ಕಥೆ
ಓರಂಗಲ್ಲಿನ ಗಣಪತಿರಾಯನನ್ನು ತಮ್ಮ ಹಾಡಿಗೆ ಶೀರ್ಷಿಕೆಯನ್ನಾಗಿಸಿಕೊಂಡ ನೀಲಗಾರರು ಗುಂಡಬ್ರಹ್ಮಯ್ಯಗಳ ಕಥೆಯನ್ನು ಹಾಡು ಕಟ್ಟಿ ಹಾಡುತ್ತಾರೆ. ಎರಡು ಭಾಗಗಳಲ್ಲಿ ವಿಸ್ತಾರಗೊಂಡ ಕಥೆ ನಡುನಡುವೆ ಮಾತಿನ ದಾಟಿಯಲ್ಲಿದೆ. ಈ ಹಾಡನ್ನು ‘ಕನ್ನಡ ವೃತ್ತಿಗಾಯಕ ಕಾವ್ಯಗಳು’ ಎಂಬ ಕೃತಿಯಲ್ಲಿ ಡಾ. ಜಿ. ಶಂ. ಪರಮಶಿವಯ್ಯನವರು ಸಂಪಾದಿಸಿಕೊಟ್ಟಿದ್ದಾರೆ.
ಕನ್ನಡ ಕಾವ್ಯಗಳಲ್ಲಿ ಗುಂಡಬ್ರಹ್ಮಯ್ಯರ ಉಲ್ಲೇಖ
ಈ ಮೇಲಿನ ಕೃತಿಗಳು ಗುಂಡಬ್ರಹ್ಮಯರ ಬದುಕನ್ನು ಕಟ್ಟಿಕೊಡುವ ಇಡಿಯಾಗಿ ಸ್ವತಂತ್ರ ಕೃತಿಗಳಾದರೆ ಕನ್ನಡ ಕಾವ್ಯ, ಪುರಾಣಗಳಲ್ಲಿ ಪ್ರಾಸಂಗಿಕವಾಗಿ ಇವರ ಪ್ರಸ್ತಾಪ ಬರುತ್ತದೆ. ಅವುಗಳಲ್ಲಿ ವೀರಶೈವಾಮೃತಪುರಾಣ, ಪದ್ಮರಾಜಪುರಾಣ, ಮರಳು ಸಿದ್ಧಕಾವ್ಯ, ಚನ್ನಬಸವಪುರಾಣ, ಶಿವತತ್ತ್ವ ಚಿಂತಾಮಣಿ, ಚನ್ನರಾಮನ ಸಾಂಗತ್ಯ, ಬಸವೇಶ್ವರ ವಚನ ಕಥಾಸಾರ ಹಾಗೂ ಭೈರವೇಶ್ವರ ಕಾವ್ಯದ ಕಥಾಮಣಿ ಸೂತ್ರರತ್ನಾಕರ ಕೃತಿಗಳು ಪ್ರಮುಖವಾದವುಗಳು.
ಹೀಗೆ ಗುಂಡಬ್ರಹ್ಮಯ್ಯಗಳ ಸಾಹಿತ್ಯದ ವ್ಯಾಪ್ತಿ ವಿಸ್ತಾರವಾಗಿದೆ. ಉಪಲಬ್ಧವಿರುವ ಹಸ್ತಪ್ರತಿಗಳನ್ನು ಇನ್ನೂ ಪರಿಶೀಲಿಸಿದರೆ ಹೆಚ್ಚಿನ ಪ್ರತಿಗಳು ಲಭಿಸುವ ಸಾಧ್ಯತೆಗಳಿವೆ. ವಿಶೇಷವೆಂದರೆ ಇದುವರೆಗೆ ಗಮನಿಸಿದ ಸಾಹಿತ್ಯ ದೇಶೀ ಛಂದೋಮಟ್ಟಗಳಲ್ಲಿ ರಚನೆಯಾಗಿರುವುದು. ಹಾಡುಗಬ್ಬದ ಮೂಲಕ ಶರಣರ ವೀರಗುಣವನ್ನು ಸ್ತುತಿಸುವ ಈ ಕಥಾ ಹಂದರಕ್ಕೆ ಶಿಷ್ಟಜಾನಪದ ಹಾಗೂ ಜಾನಪದ ಪರಂಪರೆ ಪ್ರಾಪ್ತವಾಗಿದೆ. ಪಾರಂಪರಿಕವಾಗಿ ನಾಮಾವಳಿಗಳಲ್ಲಿ, ಪುರಾಣಗಳಲ್ಲಿ, ತ್ರಿಪದಿ, ಸಾಂಗತ್ಯ, ಚೌಪದಿಗಳಲ್ಲಿ ಶಿಷ್ಟಜಾನಪದವಾಗಿ ಚಲ್ಲವರಿದ ಈ ಕಾವ್ಯ; ಜನಪದ ಖಂಡಕಾವ್ಯವಾಗಿ ನೀಲಗಾರರ ಹಾಡುಗಳಲ್ಲಿ ಉಳಿದುಕೊಂಡು ಬಂದಿದೆ.
೭. ಗುಂಡಬ್ರಹ್ಮಯ್ಯಗಳ ಶಿಲ್ಪ ಸಂಪತ್ತು
ಗುಂಡಬ್ರಹ್ಮಯ್ಯಗಳ ವೀರವ್ರತ ಮೊರೆಹೊಕ್ಕವರನ್ನು ರಕ್ಷಿಸುವುದು. ವೀರನ ಕರ್ತವ್ಯಗಳಲ್ಲಿ ಒಂದಾದ “ಶರಣಾಗತ ರಕ್ಷಣೆಗೆ” ಬರೆದ ಭಾಷ್ಯವಾಗಿ ಗುಂಡಬ್ರಹ್ಮಯ್ಯರು ಬದುಕಿದ್ದರು. ಸಮಾಜದಲ್ಲಿ ಇಂಥವರನ್ನು ‘‘ಶರಣಾಗತ ವಜ್ರಪಂಜರ” ಎಂಬ ಬಿರುದಿನಿಂದ ಗೌರವಿಸುತ್ತಿದ್ದರು. ಕಾಕತೀಯ ಅರಸನಾದ ಗಣಪತಿರಾಯನ ಅರಮನೆಗೆ ಕನ್ನವಿಕ್ಕಿ ಮೊರೆಹೊಕ್ಕ ಶಿವನನ್ನು ರಕ್ಷಿಸುವುದಕ್ಕಾಗಿ ತಾವು ಶೂಲವೇರಿದ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳು ನಾಡಿನಾದ್ಯಂತ ಬಹುಸಂಖ್ಯೆಯಲ್ಲಿ ಲಭ್ಯವಾಗಿವೆ. ಜೊತೆಗೆ ಗುಂಡೇನಹಳ್ಳಿಯಲ್ಲಿ (ಹಾವೇರಿ ಜಿಲ್ಲೆ) ಗುಂಡಬ್ರಹ್ಮಯ್ಯಗಳ ದೊಡ್ಡದೇವಾಲಯವೇ ಇದೆ. ಕೆಲವು ಕಡೆ ವೀರಗಾಥೆಯಾದ ಈ ಶಿವಶರಣರ ಶಿಲ್ಪಗಳು ಭಕ್ತಿ, ಆರಾಧನೆಗೆ ಒಳಗಾಗಿ ಪೂಜೆಗೊಳ್ಳುತ್ತಲಿವೆ. ಶಿಲ್ಪಗಳಲ್ಲಿ ವೈವಿಧ್ಯತೆ ಕಂಡುಬಂದರೂ ಸಾಮಾನ್ಯವಾಗಿ ಇಬ್ಬರು ವ್ಯಕ್ತಿಗಳು ಶೂಲದ ಮೇಲೆ ಕುಳಿತ ಇಲ್ಲವೇ ಶೂಲವನ್ನು ಒಂದು ಕೈಯಲ್ಲಿ, ಮತ್ತೊಂದು ಕೈಯಲ್ಲಿ ಶಿವಲಿಂಗವನ್ನು ಹಿಡಿದ ಶಿಲ್ಪಗಳು ಕಂಡುಬರುತ್ತವೆ. ಕೆಲವು ಶಿಲ್ಪಗಳಲ್ಲಿ ಇವರೀರ್ವರು ಇಷ್ಟಲಿಂಗವಿಡಿದು ಕುಳಿತಿದ್ದರೆ, ಪಕ್ಕದಲ್ಲಿ ಅಥವಾ ಕೆಳಭಾಗದಲ್ಲಿ ಎರಡು ಶೂಲಗಳನ್ನು ಕೆತ್ತಿರುತ್ತಾರೆ.
ಶಿಲ್ಪಗಳ ಶೋಧನದ ಇತಿಹಾಸ
ಕರ್ನಾಟಕದಲ್ಲಿ ಗುಂಡಬ್ರಹ್ಮಯ್ಯರ ಶಿಲ್ಪವನ್ನು ಮೊದಲ ಬಾರಿಗೆ ಶೋಧಿಸಿದವರು ದಿ. ಡಾ. ವಿ. ಶಿವಾನಂದ. ಕವಿಚೆನ್ನ ವಿರಚಿತ ಗುಂಡಬ್ರಹ್ಮಯ್ಯರ ಚರಿತ್ರೆ (ಸುವ್ವಿ) ಎಂಬ ಕೃತಿಯನ್ನು ಸಂಪಾದಿಸಿ ಅದರಲ್ಲಿ ಗುಂಡಬ್ರಹ್ಮಯ್ಯರ ಭಾವಚಿತ್ರವನ್ನು ಪ್ರಕಟಿಸಿದರು. ಆನಂತರ ಈ ಶಿಲ್ಪಗಳ ಶೋಧನೆಯತ್ತ ವಿದ್ವಾಂಸರು ಗಮನಹರಿಸಿದರು. ಡಾ. ವಿ. ಶಿವಾನಂದ ಅವರು ಬನವಾಸಿ, ಗುಂಡೇನಹಳ್ಳಿ ಶಿಲ್ಪಗಳನ್ನು ಪ್ರಕಟಿಸಿದ ಮೇಲೆ ಡಾ. ಎಂ.ಎಂ.ಕಲಬುರ್ಗಿಯವರು ಚಿತ್ರದುರ್ಗದ ಕೋಟಿಯಲ್ಲಿರುವ ಸಂಪಿಗೆ ಸಿದ್ದೇಶ್ವರ ದೇವಾಲಯದಲ್ಲಿನ ಶಿಲ್ಪವನ್ನು ಗುರುತಿಸಿದರು. ಮತ್ತು ಆ ಕುರಿತು ಲೇಖನವನ್ನು ಬರೆದರು. ಸನೀತಿಗೆರೆ (ದಾವಣಗೆರೆ ಜಿಲ್ಲೆ) ಶಿಲ್ಪವನ್ನು ಕರ್ನಾಟಕ ಭಾರತಿ ಪತ್ರಿಕೆಯಲ್ಲಿ ಡಾ. ಬಿ.ಆರ್. ಹಿರೇಮಠರು ಹಾಗೂ ಸಾಧನೆ ಪತ್ರಿಕೆಯಲ್ಲಿ ಡಾ. ಎಂ. ಚಿದಾನಂದಮೂರ್ತಿ ಅವರುಗಳು ಪ್ರಕಟಿಸಿದ್ದಾರೆ. ಬಳ್ಳಾರಿ ಶಿಲ್ಪವನ್ನು ಶ್ರೀಮತಿ ಹನುಮಾಕ್ಷಿ ಗೋಗಿಯವರು ಪ್ರಕಟಿಸಿದರು. ಚಿತ್ರದುರ್ಗದ ಹಿಡಿಂಬೇಶ್ವರ ದೇವಾಲಯ ಮತ್ತು ಅದೇ ಜಿಲ್ಲೆಯ ಅಸಗೋಡು, ಚಿಕ್ಕಪುರ, ಹಿರೇಗುಂಟೂರು, ಹೊಸದುರ್ಗ, ಶ್ರೀರಾಂಪುರ ಹಾಗೂ ಚಿಕ್ಕಮಗಳೂರು ಜಿಲ್ಲೆಯ ಬುಕ್ಕಾಂಬುದಿಯಲ್ಲಿನ ಶಿಲ್ಪಗಳನ್ನು “ದುರ್ಗಶೋಧನ” ಎಂಬ ತಮ್ಮ ಕೃತಿಯಲ್ಲಿ ಡಾ. ಬಿ. ರಾಜಶೇಖರಪ್ಪ ಪ್ರಕಟಿಸಿದ್ದಾರೆ. ಇನ್ನೂ ಬಳ್ಳಾರಿಜಿಲ್ಲೆ ಬುಕ್ಕಸಾಗರದ ಶಿಲ್ಪಗಳನ್ನು ಕುರಿತು ಡಾ. ಸಿ.ಟಿ.ಎಂ. ಕೊಟ್ರಯ್ಯನವರು ‘ಎನಗಿಂತ ಕಿರಿಯರಿಲ್ಲ’ (ಶ್ರೀ ಅಗಡಿ ಸಂಗಣ್ಣ ಅಭಿನಂದನೆ) ಗ್ರಂಥದಲ್ಲಿ ಚಿತ್ರಸಮೇತ ವಿಶ್ಲೇಷಿಸಿದ್ದಾರೆ. ಡಾ. ಎಂ.ಜಿ ಮಂಜುನಾಥ ಅವರು ಹಾಸನ ತಾಲೂಕಿನ ದೊಡ್ಡಗದ್ದವಳ್ಳಿ ಮತ್ತು ಹಾರನಹಳ್ಳಿ ಕೋಲಾರ ಜಿಲ್ಲೆಯ ಚಿಕ್ಕಬಳ್ಳಾಪುರ ತಾಲೂಕಿನ ನಂದಿಬೆಟ್ಟದ ಶಿಲ್ಪಗಳನ್ನು ಕುರಿತು ಇತಿಹಾಸ ದರ್ಶನ (ಸಂ.೧೫, ಪು. ೭೨-೭೪)ದಲ್ಲಿ ಪ್ರಸ್ತಾಪಿಸಿದ್ದಾರೆ. ಹಾಗೆಯೇ ಡಾ. ಜೆ.ಎಂ. ನಾಗಯ್ಯನವರು ಹೊಸದುರ್ಗ ತಾಲೂಕಿನ ದೇವಪುರ ಮತ್ತು ಗುಬ್ಬಿ (ತುಮಕೂರು ಜಿಲ್ಲೆ) ಉಜ್ಜನಿ (ಬಳ್ಳಾರಿ ಜಿಲ್ಲೆ)ಗಳಲ್ಲಿಯ ಶಿಲ್ಪವನ್ನು ಶೋಧಿಸಿದ್ದಾರೆ. ವಿಶೇಷವಾಗಿ ಬೆಳಗಾವಿ ಜಿಲ್ಲೆಯ ಮುರ್ಕಿಬಾವಿಯಲ್ಲಿನ ವೀರಗಲ್ಲಿನಲ್ಲಿ ಗುಂಡಬ್ರಹ್ಮಯ್ಯಗಳ ಶಿಲ್ಪವನ್ನು ಡಾ. ಚೆನ್ನಕ್ಕ ಪಾವಟೆಯವರು ಶೋಧಿಸಿ ಇತಿಹಾಸ ದರ್ಶನ (ಸಂ. ೧೯, ಪು. ೧೭)ದಲ್ಲಿ ಪ್ರಕಟಿಸಿದ್ದಾರೆ. ಹೊಸಪೇಟೆ ತಾಲೂಕು ಗರಗ ನಾಗಲಾಪುರದ ಅರಳಿಮರದ ಕೆಳಗಿನ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳು ಕನ್ನಡ ವಿಶ್ವವಿದ್ಯಾಲಯದ ವಸ್ತು ಸಂಗ್ರಹಾಲಯ ವಿಭಾಗದಲ್ಲಿ ಆಶ್ರಯ ಪಡೆದಿವೆ.
ಒಟ್ಟಿನಲ್ಲಿ ಇಲ್ಲಿಯವರೆಗಿನ ಶಿಲ್ಪಗಳ ಶೋಧನೆಯನ್ನು ಎದುರಿಗಿಟ್ಟುಕೊಂಡು ಅವುಗಳನ್ನು ನಾಲ್ಕು ರೀತಿಯಲ್ಲಿ ವರ್ಗೀಕರಿಸಿಕೊಂಡು ಅಧ್ಯಯನ ಮಾಡಬಹುದಾಗಿದೆ. ೧.ಪದ್ಮಾಸನದಲ್ಲಿ ಕುಳಿತ ಶಿಲ್ಪಗಳು ೨. ಶೂಲದ ಮೇಲೆ ಕುಳಿತ ಶಿಲ್ಪಗಳು ೩. ಶೂಲಗಳನ್ನು ಮಧ್ಯೆ ಇಲ್ಲವೆ ಪಕ್ಕದಲ್ಲಿರಿಸಿಕೊಂಡು ನಿಂತಿರುವ ಶಿಲ್ಪಗಳು ೪. ಶೂಲ ಸಮೇತ ಶಿವನೊಂದಿಗಿರುವ ಶಿಲ್ಪಗಳು.
೧. ಗುಂಡೇನಹಳ್ಳಿಯ ಶಿಲ್ಪ
ಹಾವೇರಿ ಜಿಲ್ಲೆಯ ಗುಂಡೇನಹಳ್ಳಿಯಲ್ಲಿ ಗುಂಡಬ್ರಹ್ಮಯ್ಯಗಳ ದೇವಾಲಯವಿದೆ. ಗರ್ಭಗೃಹದಲ್ಲಿ ಮೂರ್ತಿಗಳನ್ನು ಪ್ರತಿಷ್ಠಾಪಿಸಲಾಗಿದೆ. ಕಾಚಾ ತೊಟ್ಟು ಶೂಲದ ಮೇಲೆ ಕುಳಿತಿರುವ ಇವರು ಕೈಯಲ್ಲಿ ಇಷ್ಟಲಿಂಗ ಹಿಡಿದಿದ್ದಾರೆ. ಕಾಲುಗಳಿಗೆ ಕಡಗ ರೂಪದ ಆಭರಣ ಅಂದರೆ ಮೊರೆಹೊಕ್ಕವರನ್ನು ಕಾಯ್ವೆವೆಂಬ ವತ್ರ ಸಂಕೇತವಾದ ಗಂಡಪೆಂಡೇರವನ್ನು ಧರಿಸಿದ್ದಾರೆ. ಮೊದಲ ವಿಗ್ರಹಕ್ಕೂ ಹಾಗೂ ಎರಡನೇ ವಿಗ್ರಹಕ್ಕೂ ವ್ಯತ್ಯಾಸ ಮಾಡಲಾಗಿದೆ. ಗುಂಡಯ್ಯನಿಗೆ ಸಿಂಹಲಲಾಟ ಹಾಗೂ ಗಡ್ಡಮೀಸೆಗಳು ಇರುವುದಿಲ್ಲ. ಬ್ರಹ್ಮಯ್ಯನಿಗೆ ಸಿಂಹಲಲಾಟ ಮತ್ತು ಗಡ್ಡಮೀಸೆಗಳನ್ನು ಬಿಡಿಸಲಾಗಿದೆ. ಕೊರಳು, ಮುಂಗೈ, ರಟ್ಟಿಗಳಲ್ಲಿ ರುದ್ರಾಕ್ಷಿಸರ, ಕಿವಿಯಲ್ಲಿ ಆಭರಣ, ತಲೆಗೆ ಪಟ್ಟಿಯನ್ನು ಅಳವಡಿಸಲಾಗಿದೆ.
೨. ಬನವಾಸಿಯ ಶಿಲ್ಪ
ಕ್ರಿ.ಶ.೧೬೪೭-೯೭ರವರೆಗೆ ಆಳ್ವಿಕೆ ನಡೆಸಿದ ಸೋಂದೆಯ ಅರಸ ೧ನೆಯ ಸದಾಶಿವರಾಯ ನಿರ್ಮಿಸಿ ಮಧುಕೇಶ್ವರನಿಗೆ ಅರ್ಪಿಸಿದ ಇಲ್ಲಿಯ ಶಿಲ್ಪ ಸಮೂಹದಲ್ಲಿ ಶರಣರಾದ ಲದ್ದೆಸೋಮಣ್ಣ, ಮೋಳಿಗೆ ಮಾರಯ್ಯ, ನುಲಿಯ ಚಂದ್ರಯ್ಯ, ಆಯ್ದಕ್ಕಿ ಮಾರಯ್ಯ, ದಕ್ಷಿಣಮೂರ್ತಿ, ಹಡಪದ ಅಪ್ಪಣ್ಣ, ಹೋಳಿನ ಹಂಪಣ್ಣ, ಅಗ್ಘವಣಿ ಹೊನ್ನಯ್ಯಗಳ ಜೊತೆಗೆ ೧೦ ಹಾಗೂ ೧೧ನೇ ಶಿಲ್ಪಗಳಾಗಿ ಗುಂಡಬ್ರಹ್ಮಯ್ಯರನ್ನು ಕಂಡರಿಸಲಾಗಿದೆ. ೪ ಅಡಿ ಎತ್ತರ ೨ ಅಡಿ ಅಗಲ ಅಳತೆಯಿರುವ ಈ ಶಿಲ್ಪಗಳು ಕೈಮುಗಿದು ನಿಂತ ಭಂಗಿ, ಅವರ ಬಲ ಭಾಗದಲ್ಲಿ ತ್ರಿಶೂಲಾಕಾರದ ಶೂಲಗಳನ್ನು ಕೆತ್ತಲಾಗಿದೆ. ಶಿಲ್ಪದ ಮೇಲೆ “ಗುಂಡಬ್ರ” ಎಂಬ ಶಾಸನ ಬರೆಯಲಾಗಿದೆ. ಶಿಲ್ಪಗಳು ಶಿಥಿಲಗೊಂಡಿದ್ದು ಕೊರಳ ಮಾಲೆ ಮುಂಗೈಗಳಿಗೆ ಕಡಗ ಧರಿಸಲಾಗಿದೆ.
೩. ಬಳ್ಳಾರಿಯ ಶಿಲ್ಪಗಳು
ಕೋಟೆ ಮಲ್ಲೇಶನ ದೇವಸ್ಥಾನದ ಪೌಳಿಯ ಒಳಗೋಡೆಯ ಮೇಲೆ ಗುಂಡಬ್ರಹ್ಮಯ್ಯಗಳ ಶಿಲ್ಪವಿದ್ದು ಪದ್ಮಾಸನದಲ್ಲಿ ಕುಳಿತ ಭಂಗಿಯಲ್ಲಿವೆ. ಎಡಗೈ ಇಷ್ಟಲಿಂಗವನ್ನು ಬಲಗೈಯಿಂದ ಮುಚ್ಚಿದಂತಿದೆ. ಮೂರ್ತಿಗಳು ಕುಳಿತ ಕೆಳಗಿನ ಪಟ್ಟಿಕೆಯಲ್ಲಿ ಶೂಲಗಳನ್ನು ತೋರಿಸಲಾಗಿದೆ. ತಲೆಯ ಮೇಲೆ ಟೊಪ್ಪಿಗೆ, ಕೊರಳಲ್ಲಿ ರುದ್ರಾಕ್ಷಿಸರ ಹಾಕಲಾಗಿದೆ.
೪. ಹಾವೇರಿಯ ಶಿಲ್ಪ
ಡಾ. ಶ್ರೀನಿವಾಸ ರಿತ್ತಿ ಅವರ ಪ್ರಯತ್ನದ ಫಲವಾಗಿ ಹಾವೇರಿ ವೀರಭದ್ರ ದೇವಾಲಯದ ಸಮೀಪವಿದ್ದ ಗುಂಡಬ್ರಹ್ಮಯ್ಯಗಳ ಶಿಲ್ಪ ಕರ್ನಾಟಕ ವಿಶ್ವವಿದ್ಯಾಲಯ ಕನ್ನಡ ಸಂಶೋಧನ ಸಂಸ್ಥೆಗೆ ಬಂದಿತು. ಶೂಲದ ಮೇಲೆ ಕುಳಿತು ಎಡಗೈ ಇಷ್ಟಲಿಂಗವನ್ನು ಬಲಗೈಯಿಂದ ಮುಚ್ಚಲಾಗಿದೆ. ತಲೆ, ಕೊರಳು, ಮುಂಗೈ, ರಟ್ಟೆಗಳಿಗೆ ರುದ್ರಾಕ್ಷಿ ಸರಗಳನ್ನು ಕಟ್ಟಲಾಗಿದೆ. ಕಿವಿಗೆ ದುಂಡನೆಯ ಆಭರಣ, ಕಾಲಿಗೆ ಪಾದುಕೆಗಳನ್ನು ಧರಿಸಲಾಗಿದ್ದು, ಒಂದು ಶಿಲ್ಪಕ್ಕೆ ಮೀಸೆ ಗಡ್ಡಗಳಿಲ್ಲ ಇನ್ನೊಂದಕ್ಕೆ ಮೀಸೆ ಗಡ್ಡಗಳಿವೆ.
೫. ದೇವಪುರದ ಶಿಲ್ಪ
ಚಿತ್ರದುರ್ಗ ಜಿಲ್ಲೆ ಹೊಸದುರ್ಗ ತಾಲೂಕಿನ ದೇವಪುರದ ವೀರಭದ್ರ ದೇವಾಲಯದಲ್ಲಿ ಗುಂಡಬ್ರಹ್ಮಯ್ಯರ ಶಿಲ್ಪಗಳಿವೆ. ೧೪’x ೧೨’ ಅಳತೆಯ ಈ ಶಿಲ್ಪಗಳು ಶೂಲದ ಮೇಲೆ ಕುಳಿತು ಎಡಗೈಯಲ್ಲಿ ಇಷ್ಟಲಿಂಗ ಧರಿಸಿದ್ದಾರೆ. ರಟ್ಟೆ-ಮುಂಗೈಗಳಿಗೆ ರುದ್ರಾಕ್ಷಿಸರ ಸುತ್ತಿದ್ದು ಏರುಮುಡಿಯನ್ನು ಕಟ್ಟಿದ್ದಾರೆ. ಆಭರಣ ಸಮೇತವಿರುವ ಇವು ಕಲಾತ್ಮಕವಾಗಿವೆ.
೬. ಚಿತ್ರದುರ್ಗದ ಶಿಲ್ಪ
ಸಂಪಿಗೆ ಸಿದ್ದೇಶ್ವರ ದೇವಾಲಯ ಮತ್ತು ಹಿಡಿಂಬೇಶ್ವರ ದೇವಾಲಯಗಳಲ್ಲಿ ಶಿಲ್ಪಗಳಿವೆ. ೨೨’x ೩೫’ ಅಳತೆಯ ಸಿದ್ದೇಶ್ವರ ದೇವಾಲಯದ ಶಿಲ್ಪಗಳು ಕುಸುರಿ ಕೆತ್ತನೆಯಿಂದ ನೈಜವಾಗಿವೆ. ಅಭಿಮುಖವಾಗಿ ನಿಂತ ಎರಡು ಮೂರ್ತಿಗಳ ನಡುವೆ ಶೂಲಗಳನ್ನು ನಡೆಸಲಾಗಿದೆ. ಗುಂಡಯ್ಯ ಎಡಗೈಯಿಂದ ಶೂಲ, ಬಲಗೈಯಿಂದ ಇಷ್ಟಲಿಂಗವಿಡಿದಿದ್ದರೆ, ಬ್ರಹ್ಮಯ್ಯ ಬಲಗೈಯಿಂದ ಶೂಲ ಎಡಗೈಯಿಂದ ಇಷ್ಟಲಿಂಗವಿಡಿದಿದ್ದಾನೆ, ಕಾಲುಗಳಿಗೆ ಗೆಜ್ಜೆಗಳಿಂದ ಕೂಡಿದ ಗುಂಡಪೆಂಡೇರ, ಸೊಂಟಕ್ಕೆ ಚೂರಿ, ಮುಂಗೈ, ರಟ್ಟೆಗಳಿಗೆ ರುದ್ರಾಕ್ಷಿ ಸರ, ಕಿವಿಯಲ್ಲಿ ದುಂಡನೆಯ ಆಭರಣಗಳಿಂದ ಅಲಂಕರಿಸಲಾಗಿದೆ. ಪಂಜೆ ಉಟ್ಟುನಿಂತ ಭಂಗಿ, ತಲೆಯ ತುರುಬು ಆಕರ್ಷಣೀಯವಾಗಿವೆ.
ಹಿಡಿಂಬೇಶ್ವರ ದೇವಾಲಯದ ವೀರಭದ್ರನ ಗುಡಿಯಲ್ಲಿ ಗುಂಡಬ್ರಹ್ಮಯರ ಶಿಲ್ಪವು ೨೪’x ೨೪’ ಅಳತೆಯಲ್ಲಿದೆ. ಇಲ್ಲಿಯೂ ಸಂಪಿಗೆ ಸಿದ್ದೇಶ್ವರ ದೇವಾಲಯದ ಶಿಲ್ಪಗಳ ಸ್ವರೂಪದಲ್ಲಿವೆ. ವಿಶೇಷವೆಂದರೆ ಇಬ್ಬರ ಬೆನ್ನ ಹಿಂದೆ ಸಣ್ಣ ಕಂಭವಿದೆ. ಈ ಕಂಭದಲ್ಲಿ ಹಬ್ಬಿದ ಬಳ್ಳಿ ಸಿಂಹಲಲಾಟವನ್ನು ಮುಟ್ಟಿದೆ. ಸಿಂಹಲಲಾಟದ ಕೆಳಗೆ ಪದ್ಮಾಸನದಲ್ಲಿ ಕುಳಿತ ಅಭಯ ಹಸ್ತದ ಶಿವನ ಮೂರ್ತಿಯನ್ನು ಕೆತ್ತಲಾಗಿದೆ. ಶೂಲಗಳ ಸಮೇತ ಶಿವಭಕ್ತರನ್ನು ಕೈಲಾಸಕ್ಕೆ ಕರೆದೊಯ್ಯುವಂತೆ ಶಿಲ್ಪಿ ಕಂಡರಿಸಿದ್ದಾನೆ.
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೧. ಸಮಾಲೋಚನೆ (೩)
೭. ಹಿರೇಗುಂಟೂರಿನ ಶಿಲ್ಪ
ಚಿತ್ರದುರ್ಗ ಜಿಲ್ಲೆಯ ಹಿರೇಗುಂಟೂರು ಗ್ರಾಮದ ಶಿಥಿಲಗೊಂಡ ದೇವಾಲಯದಲ್ಲಿ (ಪ್ರಾಯಶಃ ವೀರಭದ್ರ ದೇವಾಲಯವಾಗಿರಬೇಕು) ಗುಂಡಬ್ರಹ್ಮಯ್ಯಗಳ ಶಿಲ್ಪವಿದೆ. ೨೨’x ೧೮’ ಅಳತೆಯಲ್ಲಿರುವ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳ ನಡುವೆ ಶೂಲಗಳನ್ನು ಊರಲಾಗಿದೆ. ಎಡಗೈಯಿಂದ ಇಷ್ಟಲಿಂಗ ಬಲಗೈಯಿಂದ ಶೂಲದ ಮೊನಚನ್ನು ಸ್ಪರ್ಶಿಸುವಂತೆ ಕೆತ್ತಲಾಗಿದೆ.
೮. ಹೊಸದುರ್ಗದ ಶಿಲ್ಪ
ಚಿತ್ರದುರ್ಗ ಜಿಲ್ಲೆಯ ಹೊಸದುರ್ಗದ ವೀರಭದ್ರ ದೇವಾಲಯದಲ್ಲಿ ಗರ್ಭಗುಡಿಯ ಮುಂದಿನ ಎಡಭಾಗದ ಗೋಡೆಗೆ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳನ್ನು ಪ್ರತಿಷ್ಠಾಪಿಸಲಾಗಿದೆ. ೨.೫ x ೨ ಅಳತೆಯ ಶಿಲ್ಪಗಳ ನಡುವೆ ಶೂಲಗಳನ್ನು ನಿಲ್ಲಿಸಲಾಗಿದೆ. ಕಠಾರಿಗಳನ್ನು ಬಲಗೈಯಿಂದ ಮೇಲಕ್ಕೆತ್ತಿ ಹಿಡಿದು ನಿಂತಿರುವ ಭಂಗಿಯಲ್ಲಿವೆ. ಗುಂಡಯ್ಯ ತನ್ನ ಎಡಗೈಯಿಂದ ಶೂಲ ಹಿಡಿದಿದ್ದರೆ, ಬ್ರಹ್ಮಯ್ಯ ಶೂಲಕ್ಕೆ ತಾಗಿದಂತೆ ಕಠಾರಿ ಹಿಡಿದು ಕೈ ಎತ್ತಿದ್ದಾನೆ. ಇವರಿಬ್ಬರ ಪಕ್ಕದಲ್ಲಿ ಆರತಿ ತಟ್ಟಿಗಳನ್ನಿಡಿದ ಗುಂಡಬ್ರಹ್ಮಯ್ಯಗಳ ಪತ್ನಿಯರನ್ನು ಕೆತ್ತಲಾಗಿದೆ. ರಟ್ಟೆ, ಮುಂಗೈಗಳ ಕಡಗಧಾರಿಗಳಾದ ಈ ಶಿಲ್ಪಗಳು ಕಿವಿಗೆ ದುಂಡನೆಯ ಆಭರಣ ಧರಿಸಿಕೊಂಡಿವೆ.
೯. ಶ್ರೀರಾಮಪುರ ಶಿಲ್ಪ
ಹೊಸದುರ್ಗ ತಾಲೂಕಿನ ಶ್ರೀರಾಮಪುರದ ವೀರಭದ್ರ ದೇವಾಲಯದಲ್ಲಿರುವ ೧೬x೨೨ ಅಳತೆಯ ಶಿಲ್ಪಗಳಿವೆ. ಇವರೀರ್ವರ ನಡುವೆ ಎರಡು ಶೂಲಗಳನ್ನು ನಡೆಲಾಗಿದೆ. ಎಡಗೈಯಲ್ಲಿ ಇಷ್ಟಲಿಂಗವಿಡಿದು ಕೈಯನ್ನು ಶೂಲಕ್ಕೆ ತಾಗಿಸಿದ್ದಾರೆ. ಕಠಾರಿ ಹಿಡಿದ ಬಲಗೈಯನ್ನು ಮೇಲಕ್ಕೆತ್ತಲಾಗಿದೆ. ತಲೆ ತುರುಬು, ಕೊರಳು ಮುಂಗೈಗಳಿಗೆ ರುದ್ರಾಕ್ಷಿಸರ, ಕಾಲಿಗೆ ಕಡಗ, ಪಂಜೆಯನ್ನು ಮೇಲಕ್ಕೆತ್ತಿ ಕಟ್ಟಿದ ಭಂಗಿಯಲ್ಲಿದೆ.
೧೦. ಕುಸ್ಕೂರಿನ ಶಿಲ್ಪ
ಶಿವಮೊಗ್ಗ ಜಿಲ್ಲೆ ಕುಸ್ಕೂರಿನ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳು ಈಗ ಶಿವಪ್ಪನಾಯಕನ ಅರಮನೆಯ ವಸ್ತುಸಂಗ್ರಹಾಲಯದಲ್ಲಿವೆ. ೩೪ x ೧೪೧/೨ ಅಳತೆಯ ಈ ಶಿಲ್ಪಗಳು ಗುಂಡಬ್ರಹ್ಮಯ್ಯಗಳ ಇದುವರೆಗೂ ದೊರೆತ ಶಿಲ್ಪಗಳಲ್ಲಿಯೇ ಸುಂದರವಾದವುಗಳಾಗಿವೆ. ಶೂಲದ ತಳಭಾಗ ಕಂಭದಾಕಾರವಾಗಿದ್ದು ಮೇಲೆ ಹೋದಂತೆ ಮೊನಚಾಗಿವೆ. ಗುಂಡಬ್ರಹ್ಮರು ಶೂಲದ ಮಣಿಯ ಮೇಲೆ ಕುಳಿತು ಕಾಲುಗಳನ್ನು ಇಳಿಬಿಟ್ಟಿದ್ದಾರೆ. ಎಡಗೈ ಇಷ್ಟಲಿಂಗ, ಬಲಗೈ ಕಠಾರಿವಿಡಿದು ಮೇಲಕ್ಕೆತ್ತಲಾಗಿದೆ. ಕೊರಳಲ್ಲಿ ಮಾಲೆ, ತಲೆಗೆ ಶಿರಸ್ತ್ರಾಣ ತಲೆಯ ಮೇಲೆ ಮುತ್ತಿನ ಕುಚ್ಚುಗಳಿಂದ ಶೋಭಿಸುವ ಛತ್ರಿಗಳಿಂದ ಶಿಲ್ಪಗಳು ಕಲಾತ್ಮಕವಾಗಿವೆ.
೧೧. ನೀತಿಗೆರೆಯ ಶಿಲ್ಪ
ಚನ್ನಗಿರಿ ತಾಲೂಕಿನ ನೀತಿಗೆರೆಯ ವೀರಭದ್ರ ದೇವಾಲಯದ ಗರ್ಭಗೃಹದ ಎಡಭಾಗದ ಗೋಡೆಯಲ್ಲಿ ಗುಂಡಬ್ರಹ್ಮಯ್ಯಗಳ ವಿಗ್ರಹವಿದೆ. ೩೪ x ೨೩ ಅಳತೆಯ ಶಿಲ್ಪದಲ್ಲಿ ಸಿಂಹಲಲಾಟ ಅದರ ಮೇಲೆ ಕುಂಭವನ್ನು ಕೆತ್ತಲಾಗಿದೆ. ಬಲಗೈಯಿಂದ ಮುಚ್ಚಿದಂತೆ ಎಡಗೈಯಲ್ಲಿ ಇಷ್ಟಲಿಂಗವಿಡಿದ ಶಿಲ್ಪಗಳ ನಡುವೆ ಎರಡು ಶೂಲಗಳನ್ನು ಊರಲಾಗಿದೆ. ಕೊರಳು, ರಟ್ಟೆ, ಮುಂಗೈಗಳು ರುದ್ರಾಕ್ಷಿ ಸರಗಳಿಂದ ಅಲಂಕಾರಗೊಂಡಿವೆ. ಸೊಂಟಕ್ಕೆ ಖಡ್ಗ, ಕಾಲಿಗೆ ಗಂಡಪೆಂಡೇರ ಧರಿಸಿದ ಈ ಶಿಲ್ಪಗಳ ಅಕ್ಕಪಕ್ಕದಲ್ಲಿ ಶ್ತ್ರೀ ಶಿಲ್ಪಗಳು ಆರತಿ ಹಿಡಿದು ನಿಂತಿವೆ. ಡಾ. ಎಂ. ಚಿದಾನಂತ ಮೂರ್ತಿಯವರು ಗುಂಡಬ್ರಹ್ಮಯ್ಯಗಳೊಂದಿಗೆ ಸತಿಹೋದ ಗುಂಡಾಯಿ-ಅಮರಾಯಿಗಳಾಗಿರಬೇಕೆಂದು ಊಹಿಸುತ್ತಾರೆ (ಸಾಧನೆ. ಸಂಪುಟ ೬, ಸಂಚಿಕೆ ೩, ಪು. ೫೦-೫೧).
೧೨. ಅಸಗೋಡಿನ ಶಿಲ್ಪ
ಜಗಳೂರು ತಾಲೂಕಿನ ಅಸಗೋಡಿನ ಶಂಭುಲಿಂಗೇಶ್ವರ ದೇವಾಲಯದ ರಂಗಮಂಟಪದ ದಕ್ಷಿಣ ಗೋಡೆಗೆ ಜೋಡಿಸಿದ ಶಿಲಾಫಲಕದಲ್ಲಿ ಶಿಲ್ಪವಿದೆ. ೩೧x೧೨ ಅಳತೆಯ ಈ ಶಿಲ್ಪ ನೀತಿಗೆರೆಯ ಗುಂಡಬ್ರಹ್ಮಯ್ಯಗಳ ಮಾದರಿಯಲ್ಲಿ ಕೆತ್ತಲಾಗಿದೆ. ಶೂಲಗಳೆರಡರ ಆಚೀಚೆ ನಿಂತಿರುವ ಗುಂಡಯ್ಯನ ಎಡಗೈ ಶೂಲವನ್ನು ಮುಟ್ಟಿದೆ, ಬಲಗೈ ಲಿಂಗವಿಡಿದಿದೆ. ಇವನ ಪತ್ನಿ ಗುಂಡಾಯಿ ಎಡಗೈಯಲ್ಲಿ ಆರತಿ ತಟ್ಟೆ ಹಿಡಿದಿದ್ದಾಳೆ. ಹಾಗೆಯೇ ಬ್ರಹ್ಮಯ್ಯನ ಬಲಗೈ ಶೂಲಹಿಡಿದರೆ, ಎಡಗೈ ಲಿಂಗವಿಡಿದಿದೆ. ಇವನ ಪತ್ನಿ ಅಮರಾಯಿ ಬಲಗೈಯಲ್ಲಿ ಆರತಿ ತಟ್ಟಿಯನ್ನು ಹಿಡಿದಿದ್ದಾಳೆ. ಕಾಲಿಗೆ ಕಡಗ, ಮುಂಗೈಗೆ ರುದ್ರಾಕ್ಷಿಸರ, ಧರಿಸಿರುವ ಈ ಮೂರ್ತಿಗಳಲ್ಲಿ ಗುಂಡಯ್ಯಗೆ ಮೀಸೆ ಇರುವುದಿಲ್ಲ. ಬ್ರಹ್ಮಯ್ಯಗೆ ಮೀಸೆ ಮೂಡಿಸಲಾಗಿದೆ.
೧೩. ಬುಕ್ಕಾಂಬುಂಧಿಯ ಶಿಲ್ಪ
ತರೀಕೆರೆ ತಾಲೂಕಿನ ಬುಕ್ಕಾಂಬುಧಿ ಗ್ರಾಮದ ಮೂಲ ವಿರೂಪಾಕ್ಷ ದೇವಾಲಯದಲ್ಲಿಯ ಕಂಭದ ಮೇಲಿರುವ ಶಿಲ್ಪ ೧೯ x ೧೩ ಅಳತೆಯಲ್ಲಿದೆ. ಗುಂಡಯ್ಯ ಬ್ರಹ್ಮಯ್ಯರ ನಡುವೆ ಶೂಲಗಳನ್ನು ನಿಲ್ಲಿಸಲಾಗಿದೆ. ಎಡಗೈಯಿಂದ ಶೂಲವಿಡಿದು, ಬಲಗೈಯಲ್ಲಿ ಇಷ್ಟಲಿಂಗಧಾರಿಯಾಗಿರುವ ಗುಂಡಬ್ರಹ್ಮಯ್ಯರುಗಳು ಕಾಲಿಗೆ ಕಡಗ, ಕೊರಳಿಗೆ ಸರ, ಕಿವಿಗೆ ದುಂಡನೆಯ ಆಭರಣ, ಮೇಲಕ್ಕೆತ್ತಿ ಕಟ್ಟಿದ ಪಂಜೆ, ಉದ್ದನೆಯ ಕೂದಲನ್ನು ಜಡೆಹೆಣೆದಂತೆ ಕೆತ್ತಲಾಗಿದೆ. ಎದುರಿಗೆ ವೀರಭದ್ರನ ಮೂರ್ತಿಯಿದೆ.
೧೪. ಗುಬ್ಬಿಯ ಶಿಲ್ಪ
ಗುಬ್ಬಿಯ ಅಮರಗೊಂಡ ಮಲ್ಲಿಜಾರ್ಜುನ ದೇವಾಲಯದಲ್ಲಿಯ ಶಿಲ್ಪವು ತೃಟಿತಗೊಂಡಿದೆ. ಮೂರ್ತಿಗಳ ನಡುವೆ ಶೂಲಗಳೆರಡನ್ನು ನೆಡಲಾಗಿದೆ. ಮೊದಲ ಶಿಲ್ಪದ ಎಡಗೈ ಮಧ್ಯೆ ಭಾಗ ಶೂಲಕ್ಕೆ ಸ್ಪರ್ಶಿಸಿ ಮುಂದೆ ಚಾಚಿದ ಹಸ್ತ, ಬಲಗೈಯಲ್ಲಿ ಇಷ್ಟಲಿಂಗ ಅದೇ ರೀತಿ ಎರಡನೆಯ ಶಿಲ್ಪ ಮೊಣಕೈಯನ್ನು ಶೂಲಕ್ಕೆ ತಾಗಿಸಿ ಕೈಯಲ್ಲಿ ಇಷ್ಟಲಿಂಗ. ಹಿಡಿದ ಭಂಗಿಯಲ್ಲಿದೆ. ಮಡಚಿದ ಎಡಗೈಯ ಹಸ್ತವನ್ನು ಇಷ್ಟಲಿಂಗದ ಹತ್ತಿರ ಚಾಚಲಾಗಿದೆ. ಇವರು ಉಟ್ಟ ಪಂಚೆಯ ನಿರಿಗೆಗಳು ಮೇಲಕ್ಕೆತ್ತಿ ಕಟ್ಟಿದಂತೆ ಕಾಣುತ್ತವೆ.
೧೫. ಹಾರನಹಳ್ಳಿಯ ಶಿಲ್ಪ
ಅರಸೀಕೆರೆ ತಾಲೂಕು ಹಾರನಹಳ್ಳಿಯ ಸೋಮೇಶ್ವರ ದೇವಾಲಯದಲ್ಲಿಯ ರಂಗಮಂಟಪದಲ್ಲಿಯ ದೇವಗೂಡಿನಲ್ಲಿ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳಿವೆ. ಉಬ್ಬುಶಿಲ್ಪಗಳಲ್ಲಿ ಕೆತ್ತಲಾದ ಇವುಗಳನ್ನು ಬೇರೆಡೆಯಿಂದ ತಂದಿಡಲಾಗಿದೆ. ವೀರಗಾಸೆ ತೊಟ್ಟ ಗುಂಡಯ್ಯನ ಬಲಗೈಯಲ್ಲಿ ಚೂರಿ ಹಿಡಿದು ಮೇಲಕ್ಕೆತ್ತಿದ್ದರೆ, ಎಡಗೈಯಲ್ಲಿ ಇಷ್ಟಲಿಂಗ ಧರಿಸಿದ್ದಾನೆ. ಬ್ರಹ್ಮಯ್ಯನು ಎಡಗೈಯಲ್ಲಿ ಚೂರಿಹಿಡಿದು ಬಲಗೈಯಲ್ಲಿ ಲಿಂಗಧಾರಿಯಾಗಿದ್ದಾನೆ. ೧೩ x ೨೫ ಅಳತೆಯ ಶಿಲಾಫಲಕದಲ್ಲಿ ಸಣ್ಣ ಪ್ರಮಾಣದ ರಂಧ್ರಗಳನ್ನು ಕೊರೆಯಲಾಗಿದೆ.
೧೬. ದೊಡ್ಡಗದ್ದವಳ್ಳಿ ಶಿಲ್ಪ
ಹಾಸನ ಜಿಲ್ಲೆಯ ದೊಡ್ಡ ಗದ್ದವಳ್ಳಿ ಗ್ರಾಮದ ಶಿವದೇವಾಲಯದ ಮುಖಮಂಟಪದ ಹೊರಗೆ ದ್ವಾರಪಾಲಕರ ರೀತಿಯಲ್ಲಿ ಎರಡು ಪ್ರತ್ಯೇಕ ಶಿಲ್ಪಗಳಿವೆ. ೩೮೧/೨ x ೧೯೧/೨ ಅಳತೆಯ ಒಂದು ಶಿಲ್ಪ, ೩೮ x ೧೭ ಅಳತೆಯ ಇನ್ನೊಂದು ಶಿಲ್ಪಗಳಿಗೆ ಉದ್ದನೆಯ ಕಿರೀಟವನ್ನು ಹಾಕಲಾಗಿದೆ. ಕೊರಳಲ್ಲಿ ರುದ್ರಾಕ್ಷಿ, ಬಲಗೈಯಲ್ಲಿ ಕಠಾರಿ ಹಿಡಿದು ಮೇಲೆತ್ತಿದ ಭಂಗಿ. ಅವರ ಪಕ್ಕದಲ್ಲಿ ಶೂಲವನ್ನು ಕೆತ್ತಲಾಗಿದೆ. ಎಡಗೈಯಲ್ಲಿ ಇಷ್ಟಲಿಂಗ ಧರಿಸಿರುವ ಈ ಶಿಲ್ಪಗಳಿಗೆ ಜನಿವಾರದ ಹಾಗೆ ರುದ್ರಾಕ್ಷಿ ಸರವನ್ನು ಹಾಕಲಾಗಿದೆ.
೧೭. ಯಳಂದೂರ ಶಿಲ್ಪ
ಚಾಮರಾಜನಗರ ಜಿಲ್ಲೆಯ ಯಳಂದೂರಿನ ಗೌರೇಶ್ವರ ದೇವಾಲಯದ ಪೌಳಿಯ ಮಂಟಪದ ಬಲಗಡೆ ಕಂಭದ ಮೇಲೆ ಶಿಲ್ಪವಿದೆ. ಮೂರ್ತಿಗಳ ನಡುವೆ ಒಂದೇ ತ್ರಿಶೂಲ ರೂಪದ ಶೂಲ ಕೆತ್ತಿರುವುದು ವಿಶೇಷ. ಉದ್ದವಾದ ಹೆಣೆದ ಜಡೆ, ತಲೆಗೊಂದು ಆಭರಣದ ಪಟ್ಟಿಕೆಯನ್ನು ಕಟ್ಟಲಾಗಿದೆ. ಸೊಂಟಕ್ಕೆ ಚೂರಿ ಸಿಕ್ಕಿಸಿಕೊಳ್ಳಲಾಗಿದೆ. ಕಾಚಾ ಧರಿಸಿರುವ ಗುಂಡಬ್ರಹ್ಮಯ್ಯಗಳು ಕೊರಳು, ರಟ್ಟೆ, ಮುಂಗೈ ರುದ್ರಾಕ್ಷಿಸರಗಳಿಂದ ಅಲಂಕೃತಗೊಂಡಿವೆ. ಮೊದಲ ಶಿಲ್ಪ ಎಡಗೈಯಲ್ಲಿ ಇಷ್ಟಲಿಂಗ ಹಿಡಿದು ಶೂಲಕ್ಕೆ ತಾಗಿಸಿದ್ದಾನೆ. ಕಠಾರಿ ಧಾರಿಯಾದ ಬಲಗೈಯನ್ನು ಮೇಲಕ್ಕೆತ್ತಲಾಗಿದೆ. ಎರಡನೆ ಶಿಲ್ಪ ಲಿಂಗವಿಡಿದ ಬಲಗೈಯನ್ನು ಮೇಲೆತ್ತಿದ್ದಾನೆ.
೧೮. ನಂದಿಬೆಟ್ಟ
ಚಿಕ್ಕಬಳ್ಳಾಪುರ ತಾಲೂಕಿನ ನಂದಿಬೆಟ್ಟದ ಯೋಗನಂದೀಶ್ವರ ದೇವಾಲಯದಲ್ಲಿ ಗುಂಡಬ್ರಹ್ಮಯ್ಯಗಳ ಶಿಲ್ಪವಿದೆ. ಶೂಲದ ಮೇಲೆ ಕುಳಿತಿರುವ ಮೂರ್ತಿಗಳ ಎಡಗೈಯಲ್ಲಿ ಇಷ್ಟಲಿಂಗವಿದೆ. ಬಲಗೈಯಲ್ಲಿ ಕಠಾರಿ ಹಿಡಿದು ಮೇಲಕ್ಕೆತ್ತಲಾಗಿದೆ. ಮುಂಗೈ, ರಟ್ಟೆ, ಕೊರಳಲ್ಲಿ ರುದ್ರಾಕ್ಷಿಸರ ಕೆತ್ತಲಾಗಿದೆ.
೧೯. ಮೂರ್ಕಿಬಾವಿಯ ಶಿಲ್ಪ
ಬೈಲುಹೊಂಗಲ ತಾಲೂಕಿನ ಮುರ್ಕಿಬಾವಿಯಲ್ಲಿಯ ವೀರಗಲ್ಲಿನಲ್ಲಿ ಗುಂಡಬ್ರಹ್ಮಯ್ಯಗಳ ಶಿಲ್ಪವಿದೆ. ಚೌಕಾಕಾರದ ತಳ ಕಟ್ಟಿನ ಮೇಲೆ ಮೂರು ಕಮಾನುಗಳಿರುವ ಶಿಲ್ಪಗಳಲ್ಲಿ ಮೊದಲ ಕಮಾನಿನಲ್ಲಿ ಗುಂಡಬ್ರಹ್ಮಯ್ಯಗಳು ಎದುರು ಬದುರಾಗಿ ನಿಂತಿದ್ದಾರೆ. ಇಬ್ಬರ ಕೈಯಲ್ಲಿ ಶಿವಲಿಂಗಗಳಿದ್ದು ಮುಂಗೈ, ಕಿವಿ, ಕೊರಳು, ರಟ್ಟೆಗಳಲ್ಲಿ ಧರಿಸಿದ ಆಭರಣ ವಿಶೇಷ ಕೇಶಾಲಂಕಾರಗಳಿಂದ ಕೂಡಿದ ವೀರಗಲ್ಲು ಇದಾಗಿದೆ.
೨೦. ಉಜ್ಜಯನಿ ಶಿಲ್ಪ
ಬಳ್ಳಾರಿ ಜಿಲ್ಲೆಯ ಉಜ್ಜಯನಿ ಕ್ಷೇತ್ರದ ಮರುಳಶಿದ್ದೇಶ್ವರ ದೇವಾಲಯದ ಆವರಣದ ಚಿಕ್ಕದೇವಾಲಯದಲ್ಲಿ ಈ ಶಿಲ್ಪವಿದೆ. ಮೂರ್ತಿಗಳೆರಡರ ನಡುವೆ ಎರಡು ಶೂಲಗಳನ್ನು ನೆಡಲಾಗಿದೆ. ಎಡಗೈಯಲ್ಲಿನ ಇಷ್ಟಲಿಂಗವನ್ನು ಬಲಗೈಯಿಂದ ಮುಚ್ಚಿರುವಂಥ ಭಂಗಿ, ಕಾಲಿಗೆ ಗಂಡಪೆಂಡೇರ ಧರಿಸಲಾಗಿದೆ.
೨೧. ಬುಕ್ಕಸಾಗರದ ಶಿಲ್ಪಗಳು
ಹೊಸಪೇಟೆ ತಾಲೂಕು ಬುಕ್ಕಾಗರದ ವೀರಭದ್ರನ ಗುಡಿಯ ಕಂಭಗಳ ಮೇಲೆ ಈ ಶಿಲ್ಪಗಳಿವೆ. ಇಲ್ಲಿ ಮೂರು ಶಿಲ್ಪಗಳಿವೆ. ಮರೆಹೊಕ್ಕವರ ಕಾಯ್ವೆವೆಂಬ ಕಹಳೆಯ ಮೊಳಗಿನಲ್ಲಿ ತೊಡಗಿದ ಶಿಲ್ಪ, ಶೂಲಕ್ಕೇರಲು ಸಿದ್ಧವಾಗಿರುವ ಶಿಲ್ಪ ಹಾಗೂ ಗುಂಡಬ್ರಹ್ಮಯ್ಯರು ಶೂಲಕ್ಕೇರಿದ ಮೇಲೆ ಅವರ ಪತ್ನಿಯರು ಮಹಾಸತಿಯರಾಗಿರುವುದು, ಶಿವನು ಕೈಲಾಸಕ್ಕೆ ಕರೆದೊಯ್ಯುವ ಶಿಲ್ಪ.
ವೀರಗಾಸೆ ತೊಟ್ಟು, ಉದ್ದನೆಯ ಜಡೆಯನ್ನು ಬಿಟ್ಟು ಬಿರುದಿನ ಕಹಳೆಯನ್ನು ಊದುತ್ತಿರುವ ಗುಂಡಬ್ರಹ್ಮಯ್ಯಗಳು ಮರೆಹೊಕ್ಕವರನ್ನು ಕಾಯುವ ತಮ್ಮ ವ್ರತವನ್ನು ಸಾರಿ ಹೇಳುವಂತೆ ಕಂಡರಿಸಲಾಗಿದೆ. ಎರಡನೆಯ ಶಿಲ್ಪದಲ್ಲಿ ಗುಂಡಬ್ರಹ್ಮಯರು ಎರಡು ಶೂಲಗಳನ್ನು ಬಲಗೈಯಿಂದ ಹಿಡಿದು, ಎಡಗೈಯಲ್ಲಿ ಇಷ್ಟಲಿಂಗ ಧಾರಿಗಳಾಗಿ ನಿಂತಿದ್ದಾರೆ. ಇನ್ನು ಮೂರನೆಯ ಶಿಲ್ಪ ವಿಶೇಷವಾಗಿದೆ. ಗುಂಡಬ್ರಹ್ಮಯ್ಯರು ಶೂಲಕ್ಕೇರಿದಾಗ ಅವರ ಪತ್ನಿಯರು ಸತಿಹೋದುದನ್ನು ಇಲ್ಲಿ ನಿರೂಪಿಸಲಾಗಿದೆ. ಶೂಲದ ಮೇಲೆ ಗುಂಡಬ್ರಹ್ಮಯ್ಯರು ಕುಳಿತಿದ್ದಾರೆ. ಅವರ ಮೇಲ್ಭಾಗದಲ್ಲಿ ಶಿವ ಪ್ರತ್ಯೇಕ್ಷನಾಗಿದ್ದಾನೆ. ಶೂಲದ ಕೆಳಗೆ ಗುಂಡಾಯಿ ಅಮರಾಯಿಯರು ತಮ್ಮ ತಲೆಯನ್ನು ಕಡಿದುಕೊಂಡು ತಟ್ಟೆಯಲ್ಲಿಟ್ಟು ನಿಂತಿರುವ ಚಿತ್ರ ಮನೋಹರವಾಗಿದೆ. ಕಾಲನ್ನು ಹಿಂದಕ್ಕೆ ಮಡಚಿ ಕುಕ್ಕರಗಾಲಲ್ಲಿ ಕುಳಿತಿರುವ ಗುಂಡಬ್ರಹ್ಮಯ್ಯಗಳ ಶಿಲ್ಪ ಅಪೂರ್ವವಾಗಿದೆ.
೨೨. ಗರಗ ನಾಗಲಾಪುರದ ಶಿಲ್ಪಗಳು
ಹೊಸಪೇಟೆ ತಾಲೂಕು ಗರಗ ನಾಗಲಾಪುರ ಗ್ರಾಮದ ಅರಳಿಮರದ ಕೆಳಗಿನ ಎರಡು ಪ್ರತ್ಯೇಕ ಶಿಲೆಗಳ ಮೇಲೆ ಕಂಡರಿಸಿದ ಶಿಲ್ಪಗಳನ್ನು ಕನ್ನಡ ವಿಶ್ವವಿದ್ಯಾಲಯದ ವಸ್ತುಸಂಗ್ರಹಾಲಯದಲ್ಲಿ ಇಡಲಾಗಿದೆ. ಎಡಗೈಯಲ್ಲಿ ಇಷ್ಟಲಿಂಗ ಪಕ್ಕದಲ್ಲಿ ಶೂಲ, ಕೊರಳು, ರಟ್ಟೆ, ಮುಂಗೈಗಳಲ್ಲಿ ರುದ್ರಾಕ್ಷಿ ಸರ ಹಾಕಲಾಗಿದೆ. ನಿಡಿಜಾಬಿಟ್ಟು ನಿಂತಿರುವ ಮೂರ್ತಿಗಳು ಪಂಜೆಯನ್ನು ಮೊಣಕಾಲು ಮೇಲಕ್ಕೆ ಎತ್ತಿ ಕಟ್ಟಿದ ಭಂಗಿಯಲ್ಲಿವೆ.
೨೩. ಚಿಕ್ಕಪುರದ ಶಿಲ್ಪ
ಚಿತ್ರದುರ್ಗ ಜಿಲ್ಲೆ ಚಿಕ್ಕಪುರ ಗ್ರಾಮದ ವೀರಭದ್ರದೇವರ ಹೊರಗೋಡೆಗೆ ಗುಂಡಬ್ರಹ್ಮಯ್ಯಗಳ ಶಿಲ್ಪವನ್ನು ಆನಿಸಿಡಲಾಗಿದೆ. ೩೮ x ೨೭ ಅಳತೆಯ ಈ ಶಿಲ್ಪದಲ್ಲಿ ಗುಂಡಬ್ರಹ್ಮರ ನಡುವೆ ಎರಡು ಶೂಲಗಳನ್ನು ನೆಡಲಾಗಿದೆ. ಗುಂಡಯ್ಯ ಎಡಗೈಯಿಂದ ಶೂಲ, ಬಲಗೈಯಿಂದ ಇಷ್ಟಲಿಂಗ ಹಿಡಿದಿದ್ದರೆ, ಬ್ರಹ್ಮಯ್ಯ ಬಲಗೈಯಿಂದ ಶೂಲ, ಎಡಗೈಯಿಂದ ಇಷ್ಟಲಿಂಗ ಹಿಡಿದಿದ್ದಾನೆ. ಕಾಲಿಗೆ ಗಂಡಪೇಡೇರ, ರಟ್ಟೆ, ಮುಂಗೈಗಳಿಗೆ ಕಡಗಗಳನ್ನು ಧರಿಸಿದ್ದಾರೆ. ವೀರಗಾಸೆಯಂತೆ ಪಂಚೆ ಉಡಿಸಲಾಗಿದೆ.
ಹೀಗೆ ನಾಡಿನಾದ್ಯಂತ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳು ಕಾಣಸಿಗುವುದನ್ನು ಗಮನಿಸಿದರೆ ಇವರ ಆರಾಧನೆ, ಅನುಷ್ಟಾನಗಳು ಕರ್ನಾಟಕದಾದ್ಯಂತ ಆಚರಣೆಯಲ್ಲಿರುವುದು ಸ್ಪಷ್ಟವಾಗುತ್ತದೆ. ಇವರನ್ನು ಕುರಿತು ಚೌಪದಿ, ತ್ರಿಪದಿ, ಸಾಂಗತ್ಯ, ಗದ್ಯ, ನಾಂದ್ಯ, ಹಾಡು ಮತ್ತು ಕಥೆ ರೂಪದ ಸುಮಾರು ೬೦೦ ಪುಟಗಳಷ್ಟು ಸಾಹಿತ್ಯ ಲಭ್ಯವಾಗಿದೆ. ಈ ಸಾಹಿತ್ಯದ ಎಲ್ಲ ಸಂಗತಿಗಳು ಮನೋಂಬುಗುವಂತೆ ಶಿಲ್ಪಗಳಲ್ಲಿ ಕಂಡರಿಸಿದ ರೀತಿ ಶಿಲ್ಪಶಾಸ್ತ್ರ ಸಾಹಿತ್ಯಕ್ಕೆ ಹಿಡಿದ ಕನ್ನಡಿಯೆನಿಸಿದೆ. ಒಂದು ಕಾಲಕ್ಕೆ ‘ಶಿಲ್ಪ’ ಅಥವಾ ‘ಚಿತ್ರ’ ಭಾಷಾ ಸಂವಹನ ಮಾಧ್ಯಮಗಳಾಗಿದ್ದವು. ಹೀಗಾಗಿ ಸಾಹಿತ್ಯ ಭಾಷೆಯನ್ನು ಶಿಲ್ಪಭಾಷೆಯಲ್ಲಿ ತಿಳಿಸುವುದರ ಜೊತೆಗೆ ಅವುಗಳನ್ನು ದೈವೀಸ್ಥಾನದಲ್ಲಿಟ್ಟು ಆರಾಧಿಸುವುದರ ಮೂಲಕ ಅವರ ಬದುಕಿನ ಆದರ್ಶಗಳನ್ನು ಬಿತ್ತರಿಸಿದರು. ಈ ಕಾರಣವಾಗಿ ಶಿಲ್ಪಗಳಿಗೆ ಐತಿಹಾಸಿಕ, ಸಾಂಸ್ಕೃತಿಕ ಹಾಗೂ ಚಾರಿತ್ರಿಕ ಸ್ಥಾನಮಾನಗಳು ಲಭಿಸುತ್ತವೆ. ಹೀಗೆ ಮೇಲೆ ಪ್ರಸ್ತಾಪಿಸಲಾದ ಶಿಲ್ಪಗಳಲ್ಲದೆ ಇನ್ನೂ ಹೆಚ್ಚಿನ ಪ್ರಮಾಣದ ಶಿಲ್ಪಗಳು ಶೋಧನೆಯಾಗುತ್ತಲೇ ಇವೆ. ಇದರಿಂದಾಗಿ ಗುಂಡಬ್ರಹ್ಮಯ್ಯಗಳು ಆರಾಧ್ಯದೈವವಾಗಿ ಒಂದು ಕಾಲಕ್ಕೆ ನಾಡವರನ್ನು ಆಳಿರುವುದರಲ್ಲಿ ಯಾವುದೇ ಉತ್ಪ್ರೇಕ್ಷೆಯಿಲ್ಲ.
೮. ಗುಂಡಬ್ರಹ್ಮಯ್ಯರ ಕಾವ್ಯ ಮತ್ತು ಸಾಂಸ್ಕೃತಿಕ ಅನನ್ಯತೆ
ಮಧ್ಯಕಾಲೀನ ಕರ್ನಾಟಕದ ಸಾಮಾಜಿಕ, ಧಾರ್ಮಿಕ ಹಾಗೂ ಸಾಂಸ್ಕೃತಿಕ ಬದುಕನ್ನು ನಿರೂಪಿಸುವಲ್ಲಿ ಕುಮಾರರಾಮ ಸಾಂಗತ್ಯ, ನಿಂಬಸಾಮಂತ ಚರಿತೆ, ಮಾಲ್ಲೆಬೊಮ್ಮಯ್ಯಗಳ ಕಾವ್ಯಗಳಂತೆ ಗುಂಡಬ್ರಹ್ಮಯ್ಯಗಳ ಚರಿತ್ರೆಗೂ ಮಹತ್ವದ ಸ್ಥಾನ ಸಲ್ಲುತ್ತದೆ. ಐತಿಹಾಸಿಕ ವ್ಯಕ್ತಿಗಳಾಗಿದ್ದ ಗುಂಡಬ್ರಹ್ಮಯ್ಯರು ಬೇಡ ಜನಾಂಗದವರಾಗಿದ್ದು ಶರಣಚಳವಳಿಗೆ ಪ್ರಭಾವಿತರಾಗಿ ವೀರವ್ರತವನ್ನು ಬದುಕಿದವರಾಗಿದ್ದಾರೆ. ಆಚರಣೆ, ಆರಾಧನೆ, ಜನವದಂತಿ, ನಂಬಿಕೆಗಳಂಥ ಮೌಖಿಕ ಹಾಗೂ ಸಾಹಿತ್ಯ-ಶಿಲ್ಪಗಳಂಥ ಲಿಖಿತ ಸಂಪ್ರದಾಯಗಳಲ್ಲಿ ದಾಖಲಾಗುತ್ತಾ ಬಂದಿದ್ದಾರೆ. ಈ ಕಾರಣವಾಗಿ ಭೂತಕಾಲದ ಜೀವನ ಪದ್ಧತಿಯನ್ನು ವರ್ತಮಾನದಲ್ಲಿ ತಿಳಿಸಿಕೊಡುವುದರ ಮೂಲಕ ಪಾರಂಪರಿಕ ಪ್ರಜ್ಞೆಯನ್ನು ಈ ಕಾವ್ಯಗಳು ಪ್ರತಿನಿಧಿಸುತ್ತವೆ.
ಧಾರ್ಮಿಕವಾಗಿ ಆ ಕಾಲದ ಅನೇಕ ಸ್ಥಿತ್ಯಂತರಗಳು ಗುಂಡಬ್ರಹ್ಮಯ್ಯಗಳ ಕಾವ್ಯಗಳಲ್ಲಿ ಕಂಡುಬರುತ್ತವೆ. ಕಲ್ಯಾಣಕ್ರಾಂತಿಯ ನಂತರ ನೆಲದ ಮರೆಯ ನಿಧಾನದಂತೆ ಶರಣ ಸಾಹಿತ್ಯ, ಸಂಸ್ಕೃತಿಯನ್ನು ಓರಂಗಲ್ಲಿನ ಕಾಕತೀಯರು ಸಂರಕ್ಷಿಸಿಕೊಂಡು ಬಂದರು. ಆದರೆ ಈ ಸತ್ಯಾಸತ್ಯತೆಯನ್ನು ಓರೆಗೆ ಹಚ್ಚಿನೋಡಲು ಇಂಥ ಕಾವ್ಯಗಳು ಪ್ರಮುಖ ಆಕರಗಳಾಗುತ್ತವೆ. ಶಿವಶರಣರ ಕಥೆಗಳು ಮತ್ತು ಪುರಾಣ ಕಲ್ಪಿತ ಶಿವನ ೨೫ ಲೀಲೆಗಳು, ಶೂಲ ಮೆರೆಸುವ ಹಬ್ಬಗಳು, ಬೆನ್ನಸಿಡಿಯೇರಿಸುವ ಆಚರಣೆಗಳು, ಅಗ್ನಿಕುಂಡ ಹೋಗುವ ಸಂಪ್ರದಾಯಗಳು, ವಗ್ಗಯ್ಯ, ವೀರಗಾಸೆ, ಸಾರುವಯ್ಯಗಳಂಥ ಧಾರ್ಮಿಕ ವೃತ್ತಿಗಾಯಕರು ಆ ಕಾಲದ ವಚನಸಾಹಿತ್ಯ ಹಾಗೂ ಆಗಮಸಾಹಿತ್ಯಗಳ ಧಾರ್ಮಿಕ ಅನುಸಂಧಾನದ ಪ್ರತಿಬಿಂಬಗಳಾಗಿವೆ. ಇದರಿಂದ ಈ ಕಾವ್ಯ ಸೃಷ್ಟಿಯಾದ ಕಾಲದಲ್ಲಿ ಕರ್ನಾಟಕ, ಆಂಧ್ರ ಭಾಗಗಳಲ್ಲಿ ಶೈವೋಪಾಸನೆಯ ಬಿರುಸಿನ ಚಟುವಟಿಕೆಗಳು ನಡೆದಿರುವುದನ್ನು ಗುರುತಿಸಬಹುದಾಗಿದೆ.
ರಾಜಕೀಯವಾಗಿ ಅನೈಕ್ಯತೆಯ ಆಗರವಾಗಿದ್ದ ಆ ದಿನಮಾನಗಳಲ್ಲಿ ಮತಾಂತರ, ಪ್ರಕ್ರಿಯೆಗಳು, ಪರಸ್ಪರ ಧ್ವೇಷಾರೋಪಗಳು, ಕಪ್ಪಕಾಣಿಕೆ ಸ್ವೀಕಾರ, ಅರಸುಮನೆತನ ಉಲ್ಲೇಖ ಅವರ ಸಾಮಾಜಿಕ ಕಾರ್ಯಗಳನ್ನು ಕಾವ್ಯಗಳು ಪಟ್ಟಿ ಮಾಡಿಕೊಡುತ್ತವೆ. ಬಾಗಿಲ ಗೊಲ್ಲರು, ಓಲಗಚಾವಡಿ, ತಳವಾರ ಗಟ್ಟಿ, ಕಳ್ಳಸಂಧಿ, ಪೆಟಲಂಬು, ಹುಲಿಮುಖ ಡೆಂಕಣೆ, ಕವಣಿ, ಪೌಜು, ಕನ್ನಗತ್ತಿ ಮುಂತಾದ ಉಲ್ಲೇಖಗಳು ಓರಂಗಲ್ಲಿನ ಅರಮನೆಯ ವರ್ಣನೆಯನ್ನು ಬಣ್ಣಿಸುತ್ತವೆ.
ಸಾಮಾಜಿಕವಾಗಿ ಭಾವುಕರು, ಭಕ್ತಿಜನಶೀಲರು, ಮೇಲಾಗಿ ಕೋವಿದರಾಗಿದ್ದರು. ಕೌಟುಂಬಿಕವಾಗಿ ಇಬ್ಬರ ಹೆಂಡಿರ ಗೊಡವೆಗಳಿಂದಲು ದಿಬ್ಬ ದೇಹವು ಬರಲೇಸು ಎಂದು ರೋಷಿ ಹೋಗಿರುವ ಜನರಿದ್ದರು. ಕುಲವಿಹೀನಿಯ ತಂದು ತಲೆಯನೇರಿಸಿಕೊಂಡ ಎಂಬ ಗಾದೆ ನುಡಿ ಅಂದಿನ ಕೆಳವರ್ಗದ ಜನರನ್ನು ಕುರಿತು ಉನ್ನತ ವರ್ಗದ ಉನ್ನತ ವರ್ಗ ತೆಳೆದಿದ್ದ ಭಾವವನ್ನು ಸೂಚಿಸುತ್ತದೆ. ಕಷ್ಟಬಂದಾಗ ಅನ್ಯರಿಂದ ಸಾಲ ಪಡೆದು ತೀರಿಸಲಾಗದ ಅಸಹಾಯಕರು ಸಮಾಜದಲ್ಲಿ ತುಂಬಿದ್ದರು. ಋಣಭಾರದಿಂದ ಸತ್ತರೆ ಮುಂದಿನ ಜನ್ಮದಲ್ಲಿ ಕತ್ತೆ, ಕುದುರೆ ಹಾಗೂ ಎತ್ತುಗಳಾಗಿ ದುಡಿದು ಸಾಲ ತೀರಿಸುತ್ತಾರೆಂಬ ನಂಬಿಕೆ ಪ್ರಚಲಿತದಲ್ಲಿತ್ತು. ಗವುಳಿ, ಶಕುನ, ಹಸುಬನಾಡಿದ ಶಕುನಗಳಲ್ಲದೆ, ಅಪರಾಧಿಗಳಿಗೆ ಕಾದ ಎಣ್ಣೆಯ ಕೊಪ್ಪರಿಗೆಯೊಳಗಿಸುವ ತೈಲದಿವ್ಯ, ಹುತ್ತಕ್ಕೆ ಕೈಯನಿಕ್ಕಿಸುವ ನಾಗದಿವ್ಯ, ವಿಷ ಸೇವಿಸುವ ವಿಷದಿವ್ಯ, ಬೆಂಕಿ ಹೊಗುವ ಅಗ್ನಿದಿವ್ಯ ಇತ್ಯಾದಿ ಶಿಕ್ಷೆಗಳು ಜಾರಿಯಲ್ಲಿದ್ದವು. ಒಡನುಂಡು ಮಿತ್ರನ ಮಡದಿಗೆ ಕೂಡುವುದು, ಕೊಬ್ಬಿ ಪರಸತಿಗೆ ಅಪ್ಪುವುದು, ತಂದೆ ತಾಯಿಗಳನೊದೆಯುವ ಪಾತರಕ ಚಿತ್ರಣಗಳು ಯಥೇಷ್ಟವಾಗಿ ಸಿಗುತ್ತವೆ. ಲೋಕೋಪಕಾರಕವಾಗಿ ಅಗ್ಗಿಷ್ಠಿಕೆ, ಅನ್ನಛತ್ರ, ಅರವಟ್ಟಿಗೆಗಳು ನಿರ್ಮಾಣಗೊಳ್ಳುತ್ತಿದ್ದವು.
ಗಂಧಿಗರು, ಚಿಪ್ಪಿಗರು, ಕಂಚುಗಾರರು, ಮಾಲಿಗರು, ಗಾಣಿಗರು, ರತ್ನದಂಗಡಿ, ದವಸದಂಗಡಿ, ಎಲೆ ಅಡಿಕೆಗಳಂಗಡಿ, ಉತ್ತಮವಾದ ಎಳ್ಳು ಕುಸುಬೆ ಎಣ್ಣಿಯಂಗಡಿಗಳು ಸಾಲುಸಾಲಾಗಿ ಸಂಯೋಜನೆಗೊಂಡಿರುವ ವರ್ತಕ ಸಮುದಾಯವನ್ನು ಪರಿಚಯಿಸುತ್ತವೆ. ಕವಡೆ ಕಬ್ಬಿನ ಜೂಜಾಟ, ತೆಂಗಿನಕಾಯಿಯ ಜೂಟಾಗಳು ಅಂದಿನ ಸಾಂಸ್ಕೃತಿಕ ಬದುಕನ್ನು ಪ್ರತಿನಿಧಿಸುತ್ತವೆ. ಸೊಳೆಗೇರಿಗಳು ಅಲ್ಲಿಯ ಹರೆ-ಮುದಿ ಸೂಳೆಯರು, ಅವರ ವ್ಯವಹಾರಗಳು ಸಾಮಾಜಿಕ ಅನಿಷ್ಠ ಪದ್ಧತಿಗಳ ಅಧ್ಯಯನಕ್ಕೆ ಇಂದು ಆಕರಗಳಾಗುತ್ತವೆ. ಸ್ತ್ರೀಯರು ಧರಿಸುವ ಕಾಂತಾವಳಿ ಸೀರೆ, ನೇತ್ರಾವಳಿ ಸೀರೆ, ಕುಮುದಾವಳಿ ಸೀರೆ, ಮಕ್ಷಾವಳಿ ಸೀರೆ, ಚೌಕಳಿ ಸೀರೆಗಳು ಮಾರುಕಟ್ಟೆಯಲ್ಲಿ ರಾರಾಜಿಸುತ್ತಿದ್ದವು. ಎಮ್ಮೆ, ಮೊಸಳೆ, ಕೋಲುಮೊಸಳೆ, ಹೆಮ್ಮೊಸಳೆ ಹಾಗೂ ಹಾವು, ಮೀನು, ಮರಿಮೀನು, ಮುರಿಗೋಡಮೀನು, ಹಂದಿಮೀನು, ತುರುಗಿಮೀನು ಮುಂತಾದ ಸಸ್ತನಿಗಳನ್ನು ನೋಡಬಹುದು.
ದೇಶಿ ಭಾಷೆ, ಛಂದಸ್ಸುಗಳಿಂದ ಅಧ್ಯಯನ ಯೋಗ್ಯವಾದ ಕಾವ್ಯಗಳಿದ್ದವು. ಬೆನ್ನಚರ್ಮ ಸುಲಿ, ಮರೆಹೊಕ್ಕವರ ಕಾಯಿ, ಹಗ್ಗಚಿಲಕಣಿ, ಗಡ್ಡಕ್ಕೆ ಗಂಟಿಕ್ಕು ಮುಂತಾದ ನುಡಿಗಳು ಪ್ರಾದೇಶಿಕ ವೈಶಿಷ್ಟ್ಯವನ್ನು ಅನಾವರಣಗೊಳಿಸುತ್ತವೆ. ಸ್ಥಳನಾಮ, ವ್ಯಕ್ತಿನಾಮ ಸ್ವತಂತ್ರ ಅಧ್ಯಯನಕ್ಕೆ ಈ ಕೃತಿಗಳಲ್ಲಿ ಇಂಬು ದೊರೆಯುತ್ತದೆ. ಮಹತ್ವದ ಸಂಗತಿಯೆಂದರೆ ಓರಂಗಲ್ಲಿನ ಪರಿಸರದ ಶೂಲದ ಹಬ್ಬ ಕಂಪ್ಲಿ ಪರಿಸರದಲ್ಲಿ ಪ್ರಚಲಿತವಾದ ಸಂಗತಿಯನ್ನು ಹೊಸಕುಮಾರರಾಮನ ಸಾಂಗತ್ಯದಲ್ಲಿ ಒಂದು ಸಂಧಿ ಪೂರ್ಣ ತಿಳಿಸುತ್ತದೆ. ಹೀಗಾಗಿ ಮಧ್ಯಕಾಲೀನ ‘ಕರ್ನಾಟಕಾಂಧ್ರ’ ಸಾಂಸ್ಕೃತಿಕ ರಾಯಭಾರತ್ವದ ಅಧ್ಯಯನಕ್ಕೆ ಹೊಸ ಕುಮಾರರಾಮನ ಸಾಂಗತ್ಯದ ಶೂಲದ ಹಬ್ಬದ ಪ್ರಸ್ತಾಪ ಮುಡಿಕಿರೀಟವಾದರೆ, ಗುಂಡಬ್ರಹ್ಮಯ್ಯಗಳ ಶೂಲಕ್ಕೇರಿಸುವ ಕಥಾನಕ ಅಡಿದಾವರೆಯಾಗಿದೆ. ಹಾಗೆಯೇ ಕರ್ನಾಟಕದಾದ್ಯಂತ ದೊರೆಯುವ ಗುಂಡಬ್ರಹ್ಮಯ್ಯಗಳ ಶಿಲ್ಪಗಳು ಅಂತರ್ಶಿಸ್ತೀಯ ಅಧ್ಯಯನಕ್ಕೆ ಮಹತ್ವದ ಆಕರಗಳಾಗಿವೆ.
ಹೀಗೆ ಮಧ್ಯಕಾಲೀನ ಕರ್ನಾಟಕ ಜೀವನದ ಸಮಗ್ರ ಮುಖಗಳ ಅಧ್ಯಯನಕ್ಕೆ ಮಹತ್ವದ ಕೃತಿಗಳಾಗಿವೆ. “ಗುಂಡಬ್ರಹ್ಮಯ್ಯಗಳ ಸಾಹಿತ್ಯ”.
೯. ಸಂಪಾದನೆಯ ವೈಧಾನಿಕತೆ
ಗುಂಡಬ್ರಹ್ಮಯ್ಯಗಳ ಸಮಗ್ರ ಸಾಹಿತ್ಯ ಸಂಪುಟದಲ್ಲಿ ೬ ಕಾವ್ಯಗಳು ಸಮಾವೇಶಗೊಂಡಿವೆ. ಇವುಗಳಲ್ಲಿ ಘನಪತಿರಾಯನ ಕಥೆ (ನೀಲಗಾರರ ಹಾಡು) ಎಂಬ ಮೌಖಿಕ ಪಾಠ, ಉಳಿದಂತೆ ತ್ರಿಪದಿ, ಚೌಪದಿ, ಸಾಂಗತ್ಯ, ಷಟ್ಪದಿ ಹಾಗೂ ಗದ್ಯರೂಪದ ಲಿಖಿತ ಪಾಠಗಳೆಂದು ವರ್ಗೀಕರಿಸಿಕೊಳ್ಳಬಹುದು.
ಮೊದಲನೆಯದಾಗಿ, ‘ಗುಂಡಬ್ರಹ್ಮಯ್ಯಗಳ ತ್ರಿಪದಿ’ ಸಂಪಾದನೆ. ೧೯೭೪ರಲ್ಲಿ ಡಾ. ವಿ. ಶಿವಾನಂದ ಅವರು ಗುಂಡಬ್ರಹ್ಮಯ್ಯಗಳ ಚರಿತ್ರೆ ಹೆಸರಿನಲ್ಲಿ ಈ ಕೃತಿ ಸಂಪಾದಿಸಿದ್ದಾರೆ. ಆಗ ಅವರು ೧೪ ಪ್ರತಿಗಳಿರುವುದನ್ನು ತಿಳಿಸಿ ಕರ್ನಾಟಕ ವಿಶ್ವವಿದ್ಯಾಲಯದ ವಚನ ಭಾಂಡಾರದ ತಾಡೋಲೆ (ನಂ. ೪)ಯನ್ನು ಮೂಲ ಪಾಠವಾಗಿರಿಸಿಕೊಂಡು ಲಕ್ಕುಂಡಿ ಬದ್ನಿಮಠದ ಪ್ರತಿಯನ್ನು ಪರಿಷ್ಕರಿಸಿ ಸಂಪಾದಿಸಿದ್ದಾರೆ. ಹೀಗಾಗಿ ೩ ಸಂಧಿಯ ೫೮೪ ಪದ್ಯಗಳ ವ್ಯಾಪ್ತಿಯನ್ನು ಅವರ ಕೃತಿ ಹೊಂದಿದೆ. ನಾನು ಡಾ. ವಿ. ಶಿವಾನಂದ ಅವರ ಸಂಪಾದಿತ ಕೃತಿಯನ್ನು ಇಟ್ಟುಕೊಂಡು ಮೈಸೂರು ವಿಶ್ವವಿದ್ಯಾಲಯದ (ಕೆ.ಬಿ. ೩೫೧/೧ ಕಾಗದ) ಪ್ರತಿಯನ್ನು ಪರಿಷ್ಕರಿಸಿದ್ದೇನೆ. ಇವುಗಳ ಜೊತೆಗೆ ಕನ್ನಡ ವಿಶ್ವವಿದ್ಯಾಲಯದ (ತಾಳೆಪ್ರತಿ ೬೯೧), ಮೈಸೂರು ವಿಶ್ವವಿದ್ಯಾಲಯದ (ತಾಳೆಪ್ರತಿ ಕೆ. ೭೦೯), ಧರ್ಮಸ್ಥಳದ (ತಾಳೆಪ್ರತಿ ೧೩೫೮/೧) ಪ್ರತಿಗಳನ್ನು ಗಮನಿಸಿದ್ದೇನೆ. ಒಟ್ಟು ೪ ಸಂಧಿಯ ೭೯೯ ಪದಗಳ ಸಾಹಿತ್ಯವನ್ನು ಈ ಸಂಪುಟದಲ್ಲಿ ನೀಡಲು ಸಾಧ್ಯವಾಗಿದೆ. ಇದರಿಂದ ಡಾ. ಶಿವಾನಂದ ಅವರಿಗಿಂತ ೨೧೫ ಪದಗಳು ಹಚ್ಚು ಸೇರ್ಪಡೆಗೊಂಡತಾಯಿತು.
ಎರಡನೆಯದಾಗಿ, ‘ಗುಂಡಬ್ರಹ್ಮಯಗಳ ಚೌಪದಿ’ ಸಂಪಾದನೆ, ಕನ್ನಡ ವಿಶ್ವವಿದ್ಯಾಲಯದ (ಕಾಗದ ಪ್ರತಿ ೪೭೦.೪) ಪ್ರತಿಯನ್ನು ಬಿಟ್ಟರೆ ಉಳಿದಂತೆ ಬೇರೆಡೆಗೆ ಈ ಪ್ರಕಾರದಲ್ಲಿ ಸಾಹಿತ್ಯ ನನಗೆ ಕಂಡುಬರಲಿಲ್ಲ. ಈ ಕಾರಣವಾಗಿ ನಮ್ಮ ವಿಶ್ವವಿದ್ಯಾಲಯದ ಏಕೈಕ ಪ್ರತಿಯನ್ನೇ ಪರಿಷ್ಕರಿಸಿ ೧೪೮ ಪದಗಳನ್ನು ಸಂಪಾದಿಸಿ ಕೊಟ್ಟಿದ್ದೇನೆ.
ಮೂರನೆಯದಾಗಿ, ‘ಗುಂಡಬ್ರಹ್ಮಯ್ಯಗಳ ಸಾಂಗತ್ಯ’ ಸಂಪಾದನೆ. ಧರ್ಮಸ್ಥಳದ (ತಾಳಗರಿ ೪೨೯/೨)ಪ್ರತಿಯ ಸಹಾಯದಿಂದ ಸಮಗ್ರವಾಗಿ ದೊರೆತ ಶ್ರವಣಬೆಳಗೊಳದ ರಾಷ್ಟ್ರೀಯ ಪ್ರಾಕೃತ ಅಧ್ಯಯನ ಕೇಂದ್ರದ (ತಾಡೋಲೆ-೩೫) ಪ್ರತಿಯನ್ನು ಪರಿಷ್ಕರಿಸಿದ್ದೇನೆ. ೧೮ ಸಂಧಿಯ ೧೬೧೩ ಪದ್ಯಗಳ ವ್ಯಾಪ್ತಿಯನ್ನು ಈ ಕೃತಿ ಪಡೆದುಕೊಂಡಿದೆ.
ನಾಲ್ಕನೆಯದಾಗಿ ‘ಗುಂಡಬ್ರಹ್ಮಯ್ಯಗಳ ಗದ್ಯ’ ಸಂಪಾದನೆ. ಬಳ್ಳಾರಿ ಜಿಲ್ಲೆಯ ಹಗರಿಬೊಮ್ಮನಹಳ್ಳಿ ತಾಲೂಕಿನ ಕೋಗಳಿಯ ಚಕ್ರಸಾಲಿ ದೊಡ್ಡವೀರಪ್ಪನವರ ಮನೆಯಲ್ಲಿ ನಾನು ಸಂಗ್ರಹಿಸಿದ ಪ್ರತಿ. ಈಗ ಕನ್ನಡ ವಿಶ್ವವಿದ್ಯಾಲಯ ಭಂಡಾರದಲ್ಲಿ (ಕಾಗದ ೨೬೩) ಸಂರಕ್ಷಿಸಲಾಗಿದೆ. ಗುಂಡಬ್ರಹ್ಮಯ್ಯರ ಜೊತೆಗೆ ಕುಂಬಾರ ಗುಂಡಯ್ಯರ ಕಥಾ ನಿರೂಪಣೆಯನ್ನೊಳಗೊಂಡ ಈ ಪ್ರತಿಯ ಪಾಠವನ್ನು ಪರಿಷ್ಕರಿಸಿ ನೀಡಲಾಗಿದೆ.
ಐದನೆಯದಾಗಿ ‘ಶರಣರಿಗೆ ಶರಣಾರ್ಥಿ ನಾಂದ್ಯ’ ಸಂಪಾದನೆ, ಇದನ್ನು ಚೇರಮಾಂಕನ ಕಾವ್ಯವೆಂದು ಕರೆಯಲಾಗಿದೆ. ಶಿವಶರಣರ ನಿಷ್ಠೆ ವ್ರತಗಳನ್ನು ಗುಣಗಾನ ಮಾಡುವ ಈ ಕೃತಿಯಲ್ಲಿ ಗುಂಡಬ್ರಹ್ಮಯ್ಯರಿಗೆ ೩ ಸಂಧಿಗಳನ್ನು ಮೀಸಲಿರಿಸಿದ್ದಾನೆ. ಕನ್ನಡ ವಿಶ್ವವಿದ್ಯಾಲಯದ (ತಾಡೋಲೆ ೨೯೪) ಹಸ್ತಪ್ರತಿ ಭಂಡಾರದಲ್ಲಿರುವ ಈ ಕೃತಿಯನ್ನು ಪರಿಷ್ಕರಿಸಿ ೬೮ ಷಟ್ಪದಿಗಳನ್ನು ಸಂಪಾದಿಸಾಗಿದೆ.
ಆರನೆಯದಾಗಿ ‘ಘನಪತಿರಾಯನ ಕಥೆ’ (ನೀಲಗಾರರ ಹಾಡು) ಸಂಪಾದನೆ. ೧೯೮೨ರಲ್ಲಿ ಡಾ. ಜಿ. ಶಂ. ಪರಮಶಿವಯ್ಯನವರು ಸಂಪಾದಿಸಿದ ‘ಕನ್ನಡ ವೃತ್ತಿಗಾಯಕರ ಕಾವ್ಯಗಳು’ ಎಂಬ ಕೃತಿಯಲ್ಲಿ ಇದು ಪ್ರಕಟವಾಗಿದೆ. ಇದನ್ನು ಪರಿಷ್ಕರಿಸಿ ಸಂಪುಟದಲ್ಲಿ ಸೇರಿಸಿಕೊಳ್ಳಲಾಗಿದೆ.
ಏಳನೆಯದಾಗಿ, ‘ಕನ್ನಡ ಕಾವ್ಯ-ಪುರಾಣಗಳಲ್ಲಿ ಪ್ರಸ್ತಾಪವಾದ ಪಾಠಗಳ’ ಸಂಪಾದನೆ. ಇದುವರೆಗೆ ಪ್ರಾಸಂಗಿಕ ಪ್ರಸ್ತಾಪಗೊಂಡ ಕನ್ನಡ ಕಾವ್ಯ-ಪುರಾಣಗಳಲ್ಲಿಯ ಪದ್ಯಗಳು ಮುಂದಿನ ಅಧ್ಯಯನಕಾರರಿಗೆ ಒಂದೆಡೆ ದೊರೆಯಬೇಕೆಂಬ ಕಾರಣವಾಗಿ ಆ ಪಾಠ ಭಾಗಗಳನ್ನು ಅನುಬಂಧದಲ್ಲಿ ಆಯ್ದುಕೊಡಲಾಗಿದೆ.
ದೇಶಿ ಕಾವ್ಯ ಸಂಪಾದನೆಯಲ್ಲಿ ಕಡಿಮೆ ಪ್ರತಿಗಳನ್ನು ಬಳಸಿಕೊಂಡಷ್ಟು ಕವಿಯ ನಿಜ ಪಾಠವನ್ನು ನಿರ್ಧರಿಸಿಕೊಡಲು ಸಾಧ್ಯವಾಗುತ್ತದೆಂಬ ಇತ್ತೀಚಿನ ಸಂಪಾದನ ವೈಧಾನಿಕತೆಯು ಇಲ್ಲಿ ಅನ್ವಯವಾಗಿದೆಯೆಂಬುದು ನಾನು ಭಾವಿಸುತ್ತೇನೆ. ತೃಟಿತಗೊಂಡ ಪಾಠವನ್ನು x x x x x x ಸಂಕೇತಗಳ ಮೂಲಕ ಸೂಚಿಸಿದ್ದೇನೆ.
ಕೃತಜ್ಞತೆಗಳು
ಬಳ್ಳಾರಿ ಜಿಲ್ಲೆಯ ಹಸ್ತಪ್ರತಿ ಸರ್ವೇಕ್ಷಣೆ-ಸಂಗ್ರಹದಲ್ಲಿ ತೊಡಗಿದ್ದಾಗ ನನಗೆ ಕೋಗಳಿ ಗ್ರಾಮದ ಶ್ರೀ ಚಕ್ರಸಾಲಿ ದೊಡ್ಡವೀರಪ್ಪನವರ ಮನೆಯಲ್ಲಿ “ಗುಂಡಬ್ರಹ್ಮಯ್ಯಗಳ” ಚರಿತ್ರೆ ನಿರೂಪಿಸುವ ಕಾಗದ ದಾಖಲೆ ದೊರಕಿತು. ಅದಕ್ಕೆ ಸಂಬಂಧಿಸಿ ಹರಪನಹಳ್ಳಿಯಲ್ಲಿ ಸಮಾವೇಶಗೊಂಡಿದ್ದ ಕರ್ನಾಟಕ ಇತಿಹಾಸ ಅಕಾಡೆಮಿಯಲ್ಲಿ ಪ್ರಬಂಧ ಮಂಡಿಸಿದೆ. ಕನ್ನಡ ವಿಶ್ವವಿದ್ಯಾಲಯದ ಆಗಿನ ಕುಲಪತಿಗಳಾಗಿದ್ದ ಡಾ. ಎಂ. ಎಂ. ಕಲಬುರ್ಗಿಯವರು ಪ್ರಬಂಧವನ್ನು ಗಮನಿಸಿ ಗುಂಡಬ್ರಹ್ಮಯ್ಯಗಳ ಸಮಗ್ರ ಸಾಹಿತ್ಯ ಸಂಪಾದನೆಯ ಕಡೆಗೆ ಗಮನಸೆಳೆದರು. ಆ ಕಾರಣವಾಗಿ ೨೦೦೧-೦೨ರ ಹಸ್ತಪ್ರತಿ ವಿಭಾಗದ ವೈಯಕ್ತಿಕ ಯೋಜನೆಯಾಗಿ ಈ ಸಂಪುಟ ಸಂಪಾದನೆಗೊಂಡಿತು. ಯಾವುದೋ ಕಾರಣಗಳಿಂದ ಪ್ರಕಟಣೆಯಲ್ಲಿ ವಿಳಂಬವೂ ಆಯಿತು. ಮಾಡಿದ ಕೆಲಸ ಮಾನ್ಯತೆ ಪಡೆಯಬೇಕೆಂಬ ಕುಲಪತಿಗಳಾದ ಡಾ. ಬಿ. ಎ. ವಿವೇಕರೈ ಅವರ ಸಂಕಲ್ಪ ಕಾರಣವಾಗಿ ಈಗ ಪ್ರಕಾಶಗೊಳ್ಳುತ್ತಲಿದೆ. ಅಂದು ಯೋಜನೆ ರೂಪಿಸಿದ ಡಾ. ಎಂ. ಎಂ. ಕಲಬುರ್ಗಿಯವರಿಗೂ ಇಂದು ಪ್ರಕಟಣೆಗೆ ಚಾಲನೆ ನೀಡಿದ ಕುಲಪತಿ ಡಾ. ಬಿ. ಎ. ವಿವೇಕ ರೈ ಅವರಿಗೂ ನಾನೂ ಕೃತಜ್ಞನಾಗಿದ್ದೇನೆ.
ಶೈಕ್ಷಣಿಕ ಚಟುವಟಿಕೆಗಳಿಗೆ ಒತ್ತಾಸೆಯಾಗಿ ನಿಂತು ಆಡಳಿತಾತ್ಮಕ ಅನುಕೂಲತೆಗಳನ್ನು ಒದಗಿಸುತ್ತಿರುವ ಕುಲಸಚಿವರಾದ ಡಾ. ಕರೀಗೌಡ ಬೀಚನಹಳ್ಳಿ ಅವರನ್ನೂ, ಪುಸ್ತಕವನ್ನು ಪ್ರಕಟಿಸುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಅವರನ್ನು ಹಾಗೂ ಪ್ರಸಾರಾಂಗದ ಹಿಂದಿನ ನಿರ್ದೇಶಕರಾದ ಡಾ. ಹಿ. ಚಿ. ಬೋರಲಿಂಗಯ್ಯನವರನ್ನು ಮತ್ತು ವಿಭಾಗದ ಮುಖ್ಯಸ್ಥ ಡಾ. ಎಫ್. ಟಿ. ಹಳ್ಳಿಕೇರಿ ಅವರನ್ನು ಸ್ಮರಿಸುವುದು ನನ್ನ ಕರ್ತವ್ಯದ ಭಾಗವೆಂದು ಭಾವಿಸುತ್ತೇನೆ.
ನಾಡಿನಾದ್ಯಂತ ಹಸ್ತಪ್ರತಿ ಭಾಂಡಾರದಲ್ಲಿ ಗುಂಡಬ್ರಹ್ಮಯ್ಯಗಳ ಸಾಹಿತ್ಯ ಹಂಚಿಹೋಗಿದೆ. ಸಂಗ್ರಹಕ್ಕಾಗಿ ಕ್ಷೇತ್ರಕಾರ್ಯ ಅನಿವಾರ್ಯವಾಯಿತು. ಆಗ ಸಹಕರಿಸಿದವರು ಹಲವರು. ವಿದ್ವಾಂಸರಾದ ಬಿ. ಎಸ್. ಸಣ್ಣಯ್ಯ ಅವರು ಶ್ರವಣಬೆಳಗೊಳದ ರಾಷ್ಟ್ರೀಯ ಪ್ರಾಕೃತ ಅಧ್ಯಯನ ಕೇಂದ್ರದ ಹಸ್ತಪ್ರತಿ ಭಂಡಾರದ ಸಾಂಗತ್ಯ ಪ್ರತಿಯನ್ನು ಕೊಟ್ಟಿದ್ದಾರೆ. ಮತ್ತು ಈ ಕೃತಿಯನ್ನು ಸಮಗ್ರವಾಗಿ ಪರಿಶೀಲಿಸಿ ಸೂಕ್ತ ಸಲಹೆ ಸೂಚನೆ ನೀಡಿದ್ದಾರೆ. ಹಾಗೆಯೇ ಪ್ರೊ. ಜಿ. ಎಂ. ಉಮಾಪತಿಶಾಸ್ತ್ರಿ, ಡಾ. ವೈ. ಸಿ. ಭಾನುಮತಿ ಅವರುಗಳು ತಾವು ಕೆಲಸ ಮಾಡುವ ಸಂಸ್ಥೆಗಳಲ್ಲಿಯ ಹಸ್ತಪ್ರತಿಗಳನ್ನು ನೀಡಿ ಪರಿಷ್ಕರಣಕ್ಕೆ ಅನುವು ಮಾಡಿ ಉಪಕರಿಸಿದ್ದಾರೆ ಅವರಿಗೆ ನನ್ನ ಕೃತಜ್ಞತೆಗಳು. ಡಾ. ಜೆ. ಎಂ. ನಾಗಯ್ಯನವರ ‘ಕರ್ನಾಟಕದ ಶಿಲ್ಪಗಳಲ್ಲಿ ಶಿವಶರಣರು’ ಎಂಬ ಕೃತಿಯಿಂದ ಮಾಹಿತಿ ಪಡೆದಿದ್ದೇನೆ. ಅವರಿಗೂ ಹಾಗೂ ಗುಂಡಬ್ರಹ್ಮಯ್ಯಗಳ ಭಾವಚಿತ್ರ ಒದಗಿಸಿದ ಡಾ. ಕೆ. ಎಂ. ಸುರೇಶ ಅವರಿಗೂ ನನ್ನ ನೆನೆಕಗಳು. ಪುಸ್ತಕ ವಿನ್ಯಾಸದಲ್ಲಿ ಶ್ರಮ ಹಾಕಿದವರು ಪ್ರಸಾರಾಂಗದ ಸಹಾಯಕ ನಿರ್ದೇಶಕರಾದ ಶ್ರೀ. ಬಿ. ಸುಜ್ಞಾನಮೂರ್ತಿ ಹಾಗೂ ಕಲಾವಿದ ಕೆ. ಕೆ. ಮಕಾಳಿ ಅವರುಗಳಿಗೂ, ಅಚ್ಚುಕಟ್ಟಾಗಿ ಡಿ.ಟಿ.ಪಿ. ಕೆಲಸ ನಿರ್ವಹಿಸಿದ ಜೆ. ಶಿವಕುಮಾರ ಮತ್ತು ಜೆ. ಬಸವರಾಜ ಅವರುಗಳಿಗೆ ನನ್ನ ನೆನೆಕೆಗಳು.
ಪ್ರಸ್ತುತ ಸಂಪುಟ ಗುಂಡಬ್ರಹ್ಮಯ್ಯಗಳ ಆರು ಕಾವ್ಯಗಳನ್ನೊಳಗೊಂಡಿದೆ. ಇವುಗಳಲ್ಲಿ ೪ ಕೃತಿಗಳು ೩ ಜನ ಕವಿಗಳನ್ನು ಮೊದಲ ಬಾರಿಗೆ ಶೋಧಿಸಲಾಗಿದೆ. ಕನ್ನಡದಲ್ಲಿ ಗುಂಡಬ್ರಹ್ಮಯ್ಯಗಳ ಸಮಗ್ರ ಸಾಹಿತ್ಯವನ್ನು ಸಂಪಾದಿಸಿದ ಮೊದಲ ಪ್ರಯತ್ನ ಇದಾಗಿದೆ. ಈ ಸಂಪುಟವನ್ನು ವಿದ್ವಾಂಸರು ಮುಕ್ತವಾಗಿ ಸ್ವಾಗತಿಸುತ್ತಾರೆಂದು ಭಾವಿಸುತ್ತೇನೆ.
ಡಾ. ಕೆ. ರವೀಂದ್ರನಾಥ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೨. ಸಂಪಾದನೆ: ೧. ಗುಂಡಬ್ರಹ್ಮಯ್ಯಗಳ ತ್ರಿಪದಿ (೧)
ಸಂಧಿ : ಒಂದು
ಉತ್ತರದೇಶದೊಳೊಂದು ಓರುಗಲ್ಲೆಂಬುದು ಅದ
ರೊತ್ತೀಲೀ ಪುರುವು ಕೈಲಾಸ || ದೊಳಗಣ ಶಿವ
ಭಕ್ತರು ಮೆರೆದ ಕಥೆಗೇಳಿ     ೧
ಕಾಳಗದ ಕಥೆಯಲ್ಲ ಊಳಿಗದ ಮಾತಲ್ಲ
ಕೋಳು ಹೋದವರ ಕೊಲೆಯಲ್ಲ || ಶಿವಕಥೆಯ
ಕೇಳಿದರೆ ಪುಣ್ಯಫಲವುಂಟು  ೨
ಈ ಶಿವಕಥೆಯ ಕೇಳಿದವರಿಗೆ ಮುಕ್ತಿ
ಇದನಾವನೊಬ್ಬ ಜರಿದಾರೆ || ಅವರಿಗೆ
ವಿಧಿ ಬಂದು ಬೆನ್ನ ನುಲಿವವೂ          ೩
ಸಿರಿಯುಳ್ಳ ಶಿವರಾಯ ಧರೆಗೆ ಕಳವಿಗೆ ಬಂದು
ಶರಣರೊಂದಾಗಿ ಮರೆದಾರು || ಶ್ರೀಗಿರಿಯ
ವರೆದರೀ ಪುಣ್ಯಕಥೆಯನೂ              ೪
ಹರನು ನಾರಂದರನು ಧರೆಗೆ ಕಳುವಿಗೆ ಬಂದು
ಪುರ ವೋರುಗಲ್ಲ ಗಣಪತಿ || ರಾಯನ
ಸಿರಿಯ ಕದ್ದೊಯ್ದ ಕಥೆಗೇಳಿ           ೫
ಗುಂಡಬ್ರಹ್ಮಯಗಳು ಗಂಡುಗಲಿ ಧೀರರು
ಕಂಡವರು ಕದ್ದು ಮೊರೆಹೊಗಲು || ಕೊಡೆನೆಂದು ಕಾ
ಲ್ಪೆಂಡೆಯವನಿಟ್ಟು ಮೆರೆದಾರು        ೬
ಅತ್ತೆ ಮಾವನ ಮಕ್ಕಳರ್ತಿಯಲಿಬ್ಬರು ಶಿವ
ಭಕ್ತಿಗೆ ಹೋಗಿ ಮಥನಿಸಿ || ಶೂಲವ
ಹತ್ತುವರಂತೆ ಮೆರೆದಾರು    ೭
ಭಾವ ಮೈದುನ ಭೇದಗಳಿಲ್ಲ
ಜೀವವೊಂದಾಗಿ ಇರುತಿಹರು || ತಮಗಲ್ಲಿ
ಸಾವು ಬಂದಲ್ಲಿ ಸಮವಾಗಿ  ೮
ಉಂಬಲ್ಲಿ ಉಡುವಲ್ಲಿ ಕೊಂಬಲ್ಲಿ ಕೊಡುವಲ್ಲಿ
ಇಂಬು ಬಂದಲ್ಲಿ ಸುಖದಲ್ಲಿ || ಜಂಗಮಕೆ ಶರ
ಣೆಂಬುದೆ ತಮಗೆ ವ್ರತನೇಮ            ೯
ಜಂಗಮರು ಕಂಡಲ್ಲಿಂಗಿರಲರಿಯರು
ಅಂಗನೆಯರು ತಮ್ಮ ಪುರುಷನ || ನೆನೆವಂತೆ ಶಿವ
ಲಿಂಗದ ಸುಖವು ನಮಗಲ್ಲಿ             ೧೦
ಪಾದತೀರ್ಥವು ತಮ್ಮ ಪಾದಕ್ಕೆ ಆಧಾರ
ಶೋಧಿಸಿದ ಭಸಿತ ಮೈಜೋಡು || ಶರಣರಿಗೆ
ಕಾದುವರಿಲ್ಲ ನರರೊಳು    ೧೧
ಕೊಂಡ ಪ್ರಸಾದವೆ ಗುಂಡಿಗೆ ಎದೆಯೊಳು
ದಿಂಡೆಯತನವ ಪೆಟಿಲಂಬು || ಶರಣರ
ದಿಂಡೆಯಾತನಗಳಾ ಪರಿಗಳ ೧೨
ಅಷ್ಟಮದಂಗಳೆ ಕಟ್ಟಿದ ಮದಕರಿ
ಬಿಟ್ಟು ತೇಜಿಗಳೆ ಮನಧರ್ಮ || ಶರಣಾರು
ತೊಟ್ಟ ಪಂಥಗಳೆ ವ್ರತನೇಮ           ೧೩
ಸತ್ಯಸದಾಚಾರು ಭತ್ತೀಸಾಯುಧಗಳೂ
ಬಿಟ್ಟುಗೊಂಡೆಯ ಬಿರುದಿನ || ಶರಣಾರು
ಕಟ್ಟಳಾಯುವಾಗಿ ಹೊರಲಿ ೧೪
ಉಟ್ಟಬಟ್ಟೆಯ ದಟ್ಟಿದೊಂಕುಡಿದಾರವೂ
ಇಟ್ಟ ವಿಭೂತಿ ನೊಸಲಲ್ಲಿ || ಶರಣಾರು
ನಿಷ್ಠೆಯಿಂದೊಪ್ಪಿರುತಿಹರಲ್ಲಿ         ೧೫
ಇಂತಪ್ಪ ಶರಣರು ಸಂತೋಷದಿಂದಿರಲು
ಪಂಥದ ಕಾಳೆ ಹಿಡಿದಾವು || ಕೈಲಾಸ
ಅಂತು ಕೇಳಿದರು ಶರಣಾರು೧೬
ಮೊರೆಹೊಕ್ಕವರ ಕಾಯ್ವೆವೂ ಮಾರಂತರ ಕೊಲ್ವೆವೂ
ಶರಣಾಗತದ ವಜ್ರ ಪಂಜರವೆಂಬ || ಬಿರುದೀನ ಈ
ಶ್ವರನ ಕಾಳೆ ಹಿಡಿದಾವೂ     ೧೭
ಹರನ ಬಿರುದಿನ ಕಹಳೆ ಪುರವ ಬಂದುಲಿವಾಗ
ಶರಣರಿಬ್ಬರು ಕೇಳಿನಸುನಕ್ಕು || ಶಿವನಿಗೆ
ಎರವಾಗ ಬಂದು ಸಾವುವುದೇ           ೧೮
ಚಾರವಗೆ ಹೇಳಿದರೆ ಮುರಾರಿ ಮೊರೆಹೋಗೆ
ಕರುಣಾದಿ ನಂಬೆಣ್ಣ ನೊಡಗೊಂಡು || ಕೈಲಾಸಕ್ಕೆ
ಧಾರುಣೀ ಪತಿಯು ದಾಳಿಯನಿಟ್ಟು   ೧೯
ಮೊರೆಹೊಕ್ಕನಂಬಿಯನರಿದು ಚೇರಮಗಿತ್ತು
ಬರಿಯ ಬಿರುದುಗಳ ಮೆರೆವರೆ || ಶಿವನಿಗೆ

ಬುದ್ಧಿಯ ಹೇಳಿ ಗುರುರಾಯ          ೧೨೫
ರಾಯ ಹೇಳಿದ ತನ್ನ ರಾಣಿಯ ಪರಿಗಳನು
ಆ (ಯಾ)ವ ವಿಚಾರಕ್ಕೆ ಮುನಿದಾಳು || ಆಕೆಗೆ
ದಯವ ಹೇಳಿ ಗುರುರಾಯ೧೨೬
ಮಡದೀಯ ಪುರುಷರ ಎಡಬಲದಲ್ಲಿ ಕುಳ್ಳಿರಿಸಿ
ನಡುವೆ ನಾರಂದ ಕುಳಿತಾನು || ಗಂಡ ಹೆಂಡಿರ
ಒಡಂಬಡಿಸಿ ತಾನು ನಗಿಸೀದ            ೧೨೭
ನಾರಂದನೆಂಬವ ಹೋರಾಟಗತಿ ಪ್ರಿಯ
ಆರಾರನೆಲ್ಲ ನಗಿಸುವ || ಅಳಿಸುವ
ಮಾರಿಬಂದಂತೆ ಸುಳಿದರೆ     ೧೨೮
ಪಂಥಗಾರರನೆಲ್ಲ ಸಂತಾಸ ಮಾಡಿದ
ಮಂತ್ರಿಗಳೊಡೆಯ ಗುರುರಾಯ || ಗಂಡ ಹೆಂಡಿರ
ಸಂತಸ ಮಾಡಿ ತೆರಳೀದ      ೧೨೯
ಒಡೆಯಾರೆ ನಾನಿಮ್ಮ ಬಿಡಲಾರೆ ಕಾಣಯ್ಯ
ತಡವೇನು ನಮ್ಮ ಅರಮನೆಲಿ || ತೇಜವ
ನೊಡಿಸುವೆ ನಾನಿಂದು ಮಿಗಿಲಾಗಿ       ೧೩೦
ಅರಮನೆಯಲಿ ನಾವು ಇರೆವು ದೇಶಾಂತ್ರಿಯು
ನಮಗೊಬ್ಬರುಂಟು ಹಿರಿಯರು || ಅವರನು
ಕರಕೊಂಡು ಇಲ್ಲಿಗೆ ಬರುವೇನು       ೧೩೧
ನಿಮಗಿಂತ ಹಿರಿಯರು ಅವರೆಲ್ಲಿ ಇರುವರು
ಧರೆಗಿಂದ ಮೇಲೆ ಪುರುವುಂಟು || ಕೈಲಾಸದಲ್ಲಿ
(ಅರಮನೆಯ) ಪಟ್ಟ ಅವರಿಗೆ          ೧೩೨
ಅಲ್ಲಿ ಬೆಳೆವಂತಾದ್ದು ಎಲ್ಲವು ರಾಜನ್ನ
ಪಲ್ಲೈಸಿ ಬೆಳೆವ ಬೆಳೆಯಲ್ಲ || ಷಡುರುಚಿ
ಎಲ್ಲರುಂಬೂಟ ಅಮೃತಾನ್ನ          ೧೩೩
ಅತ್ತಿತ್ತ ನೋಡುತ್ತ ಮಾತನಾಡುತ್ತ
ಆಯಪಾಯದಲ್ಲಿ ತಿರುಗೀದ || ನಾರಂದ
ದಾಯದ ಕಳ್ಳ ಜಗಕ್ಕೆಲ್ಲ   ೧೩೪
ಒಂದು ಬಾಗಿಲ ತಡದ ಎರಡು ಬಾಗಿಲ ತಡದ
ಬೆಡಗಿನಿಂದ ನಾರಂದ ಬರುವಾಗ || ಮಂತ್ರೀಶ
ಮುಡಿಯನೆರದತ್ತ ಶರಣೆಂದ            ೧೩೫
ಬಂದು ಪಾದಕ್ಕೆ ಬಿದ್ದು ವಂದನೆಯ ಮಾಡಿದ
ಮುಂದಕ್ಕೆ ನೀವು ಬಿಜ ಮಾಡಿ || ಹೋಗುವ
ಚಂದವೇನೆಂದು ಬೆಸಗೊಂಬೆ೧೩೬
ನಿನ್ನಂತಹ ಜಂಗಮನ ನಮ್ಮರ
ಮನೆಯಲ್ಲಿ ತಡೆವೆನು || ಎಂದೆನುತ
ದಾನ ಧರ್ಮವ ಕೊಟ್ಟು ಕಳುಹಿದ     ೧೩೭
ನಮ್ಮ ಒಡೆಯನಿಗಿಂದ ವೆಗ್ಗಳಸುವಾಗಿ ಕೊಡುವೆನು
ನಿಮ್ಮ ಒಡೆಯರ ಇಲ್ಲಿಗೆ ಕರೆ ತನ್ನಿ || ಎಂದೆನುತ
ಮುಡಿಗೆರಗಿ ಶರಣೆಂದ        ೧೩೮
ದೇಶ ದೇಶವ ತಿರುಗಿ ಬೇಸತ್ತು ನಾರಂದ
ಆ ಶಶಿಧರನ ಕರ ತರುವೆ || ವೆಂದು ಜಗ
ದೀಶ್ವರ ಓಲಗಕ್ಕೆ ನಡದಾನು           ೧೩೯
ಒಂದೊಂದು ಬೇಹಿನ ಚಂದವೆಲ್ಲ ನೋಡಿ
ಬಂದ ಕೈಲಾಸ ಪುರಕಾಗಿ || ನಾರಂದ
ನಿಂದಲ್ಲಿಗೆ          ೧೪೦
ನಾರಂದ (ನ) ಮನೆಯಲ್ಲಿ ವಾರದ ಜಂಗಮ
ವಿರಾಜಿಸಿ ಮಠದಲ್ಲಿ ಅಯಿನೂರು || ಅವರುಂಬ
ಹೋಳಿಗೆ ಕಜ್ಜಾಯ ಷಡುರಸ          ೧೪೧
ಅಲ್ಲಿಯು ಬಿಟ್ಟಗಾರಿಗೆ ಬಲ್ಲಿದ ನಾನೊಬ್ಬ
ಎಲ್ಲಿ ಹೊಕ್ಕಲ್ಲಿ ತರುವೆನು || ಕಮಲವ
ಎಲ್ಲರ ಪೂಜೆಗೆ ಮಿಗಿಲಾಗಿ  ೧೪೨
ಹೊತ್ತು ಹುಟ್ಟಿದ ಮುನ್ನ ಪ್ರತಿ ಪುಷ್ಪವ ತರುವೆ
ಬತ್ತಿ ಸಾವಿರವ ಬೆಳಗುವೆ || ಗುರುವಿಗೆ
ಅರ್ತಿ ನನ್ನಿಂದ ಗುರುವಿಗೆ    ೧೪೩
ಅಲ್ಲಿಯ ಪೂಜಿಗಿಂಥ ಇಲ್ಲಿವೆಗ್ಗಳವಾಗಿ
ಎಲ್ಲವನು ತರಿಸಿ ಕೊಡುವೇನು || ನಿಮೊಡೆಯನ
ಇಲ್ಲಿಗೆ ಕರೆ ತನ್ನಿ  ೧೪೪
ಏನ ಕೊಟ್ಟಿಯೆಂದು ನಾರಂದ ಕೇಳಿದರೆ
(ತನ್ನ) ರಾಣಿಯರೇಳು ಹೊರತಾಗಿ || ಅರಮನೆಯಲ್ಲಿ
ಎಲ್ಲ ಬಂಗಾರ ನಿಮಗಯ್ಯ೧೪೫
ನುಡಿದು ತಪ್ಪೆನೆಂದು ಆಡಿದನು ಪಾದವ
ಮಡದಿಯರೆಲ್ಲ ಹೊರತಾಗಿ || ಅರಮನೇಲಿ
ಒಡವೆ ಬಂಗಾರ ನಿಮಗಯ್ಯ೧೪೬
ಕೊಟ್ಟದ್ದು ಅಹುದೆಂದು ತೆಗೆದಿಟ್ಟಾರು ಭಸಿತಾದ
ಕಟ್ಟಿದರು ಶರಗ ಶಕುನಕ್ಕೆ || ನಾರಂದ
ನೆಟ್ಟಾ ಶೂಲವ ಜಡಿದೆದ್ದಾ            ೧೪೭
ರಾಣಿಯರ ಕೊಂಡಾಡಿ ರಾಯನ ಹರಸಿದರು
ಆಯಪಾಯದಲ್ಲಿ ತಿರುಗಿದರು || ನಾರಂದ
ನೀಡಾಯದ ಕಳ್ಳ ಜಗಕೆಲ್ಲಾ           ೧೪೮
ಪ್ರಥಮ ಸಂಧಿ ಸಮಾಪ್ತ
ಮಂಗಳ ಮಹಾ ಶ್ರೀ ಶ್ರೀ ಶ್ರೀ

ಸಂಧಿ : ಎರಡು
ಹರನ ಕೈಲಾಸದ ಇರುವ ಕೊಂಡಾಡುವರೆ
ನರರ ನಾಲಿಗೆಗೆ ಅಳವಲ್ಲ || ಶರಣರ
ಸಿರಿಯ ಕೊಂಡಾಡ (ದ) ಕವಿಯಿಲ್ಲ   ೧
ಚಿನ್ನ (ದ) ಬೆಳ್ಳಿ (ಯ) ಕೋಟಿ ರನ್ನದ ತೆನೆ ವಜ್ರ
ಇನ್ನೊಂದು ಕೋಟಿ ಬಿಡಿಮುತ್ತು || ನಗಲವ
ವರ್ಣಿಸಬಲ್ಲಾ ಕವಿಯಿಲ್ಲ  ೨
ಸೂರ್ಯನ ಶಶಿಬೀದಿ ಕೇರಿ ಬಾಗಿಲವಾಡ
ಸೇರಿಸಿದ ಕಂಭ ತೊಲೆ ಪಚ್ಚೆ || ಶರಣರ
ಚಾರಿತ್ರದ ಪರಿಯ ಶಿವಬಲ್ಲ           ೩
ಜಡೆ ತೊಡೆಯಲ್ಲಿ ಮಡದಿಯರು ಎಡಬಲದಲ್ಲಿ ಹರಿಯಜರು
ನಡುವೆ ಕಿನ್ನರರೂ ಶ್ರುತಿಗಳು || ಪಾಡತ್ತ
ನುಡಿದ ನಂದೀಶ ಪ್ರಥಮರಿಗೆ            ೪
ಅವರ ಮೇಳದಲಿಹ ಕವಿರಾಜ ಭೃಂಗೀಶ
ಸವಿ ಮಾತನೆಲ್ಲ ಒದಗೀಸಿ || ಹೊಗಳುತ್ತ
ರವಿಯ ಶಂಕರನ ಹೊಗಳೀದ            ೫
ತೆರೆ ತೆಗೆಯುತ್ತನಿಂದ ಉರುಗನ ಮರಿಯಂತೆ
ಶಿರದದಂತೆಗಳು ಕವಡೆಯ || ಜಂತಾದ
ಕುರುವನಿಂದಾನು ಅನುವಾಗಿ            ೬
ಶರಣರನೆಲ್ಲರು ಕೂಡಿ ಶೂರನ ಕೊಂಡಾಡುತ್ತ
ಮರಣವ ಗೆಲಿದೆ ಮದನಾನು || ಸುರಕೊಂದ
ಚದುರ ಎನ್ನಯ್ಯ ಜಯ ಜಯ         ೭
ಹಾ ಹಾ ಬಲ್ಲಿದರೆಂದು ಹೋ ಹೋ ನಿಲ್ಲಲ್ಲೆಂದು
ಮೋಹಿಸಿ ಸಭೆಯು ನಗಲೆಂದು || ನಾರಂದ
ತಾ ಬಂದು ಕರವ ಮುಗಿದಾನು          ೮
ದೇವರೆಲ್ಲ(ರ) ದೇವ ಇವನೆ ವರಗಳ ಕಾವ
ಜಗವ ಕೃಪೆಯಿಂದ ಕಾವವನೆ || ಚಿತ್ತೈಸಿ
ಬೇಗನ ಹದನ ಉಸುರೀದ   ೯
ಹಿಂಡು ದೇವರಿಗೆಲ್ಲ ಗಂಡದೇವನೆ ಕೇಳು
ಗುಂಡಬ್ರಹ್ಮಯ್ಯಗಳ ಅರಮನೆಗಳ || ಹೊಕ್ಕು
ಕಂಡೆನವನ ಪರಿಗಳ            ೧೦
ಅಗಳು ಕೋಟಿಗಳುಂಟು ಆಳು ವೇರಿಗಳುಂಟು
ಜಗಳಾದ ಭಟರು ಕಲಿವುಂಟು || ಮಲತರೆ
ತುರಗಗಳುಂಟು ಶರಣರಿಗೆ   ೧೧
ಅಗಳು ಕೋಟೆಗಳಿಲ್ಲ ಆಳುವೇರಿಗಳಿಲ್ಲ
ಜಗಳಾದ ಭಟರು ಕಲಿಯಿಲ್ಲ || ಕಾದುವರೆ
ತುರಗಗಳಿಲ್ಲ ಅವರಿಗೆ       ೧೨
ಸತ್ಯ ಧರ್ಮದ ಕೋಟೆ ಸುತ್ತುಗಳು ಕ್ಷಮೆ ದಯೆ
ಭಕ್ತಿ ಸಾಯುದವು ಬಲುಬೀಗ || ಶರಣರಿಗೆ
ಚಿತ್ತವೆ ಕದವು ಹೊಗಬಾರ   ೧೩
ಕಾಡುವ ಕಾಮ್ಯಗಳು ಜೋಡಿಸಿದಾನೆರಡುಗಳು
ಹೊಡೆಯ ಕೋಟಿ ಹುಲಿಮುಖವು || ಬಾಗಿಲಿಗೆ
ನಲಿಡೆಲೆವ ಬೀಗ ಬಲುವುಂಟು          ೧೪
ವೀರರಾಪುರಕ್ಕೆ ಮತ್ತಾರು ಬರದ ಹಾಗೆ
ದಾರಿ ದಾರಿಯಲ್ಲಿ ಬಲು ಭೂತ || ಕಾದಿಹೆ
ಮಾರಿ ಮಸಣೆಗಳು ಸಹವಾಗಿ           ೧೫
ಹೋದ ಪರಿ ಹೇಗೆಂದು ನಾರದ ಪ್ರಿಯ ಕೇಳೆ
ವೇದವುಳ್ಳವನು ನುಡಿದನೆನುತ || ತಾ ಹೋದ
ಭೇದವನೆಲ್ಲ ಶಿವನೀಗೆ       ೧೬
ಧರೆಯ ಪಂಡಿತರಿಗೆ ಗುರುತಾನೆ ವಿದ್ಯದ
ಗುರುವು ನಮ್ಮಯ್ಯ ಜಗಕೆಲ್ಲ || ನಾ ನಿಮ್ಮ
ಬಿರುದಿನ ಮಾತ ನುಡಿದೇನು            ೧೭
ನಿಮ್ಮ ಬಿರುದಿನ ಮಾತ ಗಮ್ಮನೆ ನುಡಿದರೆ
ಕರ್ಮ ಕಂಟಕವು ಕಡೆಗೋಡಿ || ಮಾರಿ ಮಸಣೆ
ತಮ್ಮ ತಾವರಿತು ಬಯಲಾದೊ ನೆರೆಹಿಂಗಿ       ೧೮
ಒಡೆಯನ ಕೇಳಿದರೆ ನುಡಿದರೆ ಹೇಳಿಹೆನೆಂದು
ಒಡಗೊಂಡು ಹೋದ ಅರಮನೆಗೆ || ರಾಯನ
ಮಡದೀಯರಿರುವ ಬಳಿಗಾಗಿ            ೧೯
ಊರು ಬಳಸಿ ನೋಡಿ ಆರು ಮೇಗ ಬಂದೇನು
ಕೇರಿಗಟ್ಟಳೆ ಅರಮನೆಯ || ಒಳಹೊಕ್ಕು
ಹಾರುವ ಕಂಡೆ ಕಳುವಾರೆ    ೨೦
ಮಾರಾರಿ ಚಿತ್ತೈಸು ಒರುಗಲ್ಲಿನ ಕೋಟಿ
ಭಾರಿಯ ಕಲ್ಲು ಬಲುಗುಂಡು || ಸೇರಿಹವು
ಭಾರ ಗಜಕಿಂಥ ಮಿಗಿಲಾಗಿ   ೨೧
ಮನ್ನೆಯನ ಕೋಟಿಗೆ ಭಿನ್ನವಿಲ್ಲದ ಕಲ್ಲು
ಇನ್ನೇನು ಬುದ್ಧಿ ಇದಕೆಂದು || ನಾರಂದ
ಕನ್ನಗತ್ತಿಗಳ ತರಬೇಕು       ೨೨
ಕಲ್ಲು ಚಾರಿಸುವರೆ ಎಲ್ಲುಂಟು ಮರುಜವಳಿ
ಮಲ್ಲಿಕಾರ್ಜುನನ ಗಿರಿಯಲಿ || ಪರ್ವತದಲಿ
ಅಲ್ಲುಂಟು ಸಿದ್ಧರ ಸಭೆಯಲ್ಲ       ೨೩
ಎಂದ ಮಾತನು ಕೇಳಿ ಚಂದ್ರಶೇಖರ ನಸುನಕ್ಕು
ಒಂದೊಂದು ಪರಿಯ ಶರಣರ || ನೋಡುವರೆ
ನಿಂದು ನೋಡೆವೆ ಕದ್ದು ಮೊರೆಹೊಕ್ಕು           ೨೪
ಕರೆ ಕರೆ ವೀರನ ಕರೆ ಕರೆ ಗಣೇಶನ
ಕರೆಯೀರೊ ವಿಶ್ವಕರ್ಮನು || ಎನುತಲಿ
ಹರನು ಇವನೊಡನೆ ನುಡಿದನು         ೨೫
ಬಂದ ವಿಶ್ವಕರ್ಮ ನಿಂದ ನೋಲಗದಲ್ಲಿ
ಚಂದದಲಿ ಕರವ ಮುಗಿದನು || ಶಿವರಾಯ
ಬಂದ ಬಿನ್ನವ ಅವಧಾನ     ೨೬
ವಸಂತ ಕಾಲದಲ್ಲಿ ಶಿಶು ಪಕ್ಷಿಯ ಕರೆವಂತೆ
ಸಸಿ ಬಾಡಿ ಮಳೆಯ ಕರೆವಂತೆ || ಕರೆದವು
ವಿಶ್ವಕರ್ಮನ ನಿನ್ನ ಬರಗಳ  ೨೭
ಶಶಿಧರ ನುಡಿದನು ಹಸ ಮಾಡಿ ಕನ್ನಗತ್ತಿಯ
ವಸುಧೆಯೊಳ ಹೋಗಿ ಕಳಬೇಕು || ಎಂದೆನುತ
ಶಶಿಧರನು ನುಡಿದ ಕುಶಲದಿ೨೮
ಯಾಕೆ ಕದ್ದನೆಂದರಿ ದೇವಲೋಕಕ್ಕೆ ಹಿಡಿವಾರೇ

ಮಾಳಿಗೆಯೋಲಗೆ ಕಳ ಬೇಕು || ಸಿಕ್ಕಿದರೆ
ಬೋಳಂಬಿಲೆಜ್ಜಿ ಕೊಲುವಾರು         ೭೯
ಹಲಸು ಹೂವಾದಂದಿಗೆ ಬೆಲ್ಲ ಕಹಿಯಾದಂದಿಗೆ
ಕಲ್ಲು ಪ್ರತಿಮೆಗಳು ಕುಣಿದೊಂದು || ಹೆಣ್ಣಿನ
ಸೊಲ್ಲು ನೆಚ್ಚುವರೆ ಮರುಳಾರು      ೮೦
ಎಂಟು ಸುತ್ತಿನ ಕೋಟಿ ಗಂಟಿಯ ಒಳಪಾರ
ಮಂಟಪದೊಳ ಹೊಕ್ಕು ಕಳಬೇಕು || ಕಂಡರೆ
ಗಂಟಲ ಗಾಣ ತೆಗೆವಾರು     ೮೧
ಹತ್ತು ಸುತ್ತಿನ ಕೋಟಿ ಹತ್ತಿ ನೀವಿಳಿವಾಗ
ಕೆತ್ತಿದ ಶೂಲ ಘನವಯ್ಯ || ಶಿವರಾಯ
ಅತ್ತರೆ ಅವರು ಬಿಡುವಾರೆ   ೮೨
ಆ ಹೋಟಿನ ಕೈಕೊಂಡು ದಾಟುವೆ ಅಗಳನು
ಪಾಟಿಸುವೆ ನಾನು ಪರಿಪರಿಯಾ || ಶರಧೀಯ
ಗಾಟದಲಿ ನೆಗೆವೆ ಮುಗಿಲಿಗೆ  ೮೩
ಮುಗಿಲ ಹತ್ತಿಳಿವಾಗ ಒಡೆಯರೆಂದರೆ ಬಿಡರು
ಬಿಗಿದಾರು ಜಡೆಯ ಮುರಿ ಮಾಡಿ || ಒಳಗುದ್ದ
ತೆಗೆವರು ತಮ್ಮ ಮನದಣಿಯ          ೮೪
ಕೋಟಿ ಹತ್ತಿಳಿವಾಗ ನೋಟಕರು ಕಂಡರು
ಪಾಟಿಸಿ ನಿಮ್ಮಹಿಡಿವರು || ಸಿಕ್ಕದರೆ
ಬೇಟೆಂಬಿನಲ್ಲಿ ಯಚ್ಚಿ ಕೊಲುವರು   ೮೫
ಕೃತ್ಯ ನುಡಿವಾರೆ ಮೃತ್ಯು ಹೆಂಗಸು ನೀನು
ಸತ್ಯವ ನುಡಿಯೆ ಕಟಕೀಯೆ || ಬೇಡವೆಂದು
ಹಸ್ತದಲಿ ಮಂಡೆ ತಡೆಯಿದರು          ೮೬
ಮಡದಿ ಮಾತಾಡಿಸುತ ನುಡಿಗಳ ಕಂಪಿಸುತ
ಜಡೆಮುಡಿಯ ಮರದು ಕೊಡಹಿದರೆ || ಕನ್ನಗತ್ತಿ
ಸಿಡಿದು ಪಾರ್ವತಿಗೆ ಎದುರಾಗಿ          ೮೭
ಕಂಡಳು ಕನ್ನತ್ತಿಯ ಭೂಮಂಡಲ(ಲ)ದಲಿ ಬಿದ್ದುದನು
ಕೊಂಡೆಯರ ಕಳವು ಘನವೆಂದು || ಗೌರಮ್ಮ
ಕೆಂಡವ ತುಳಿದಂತೆ ಬೆರಗಾದ(ಳು)      ೮೮
ಬಚ್ಚಿಟ್ಟ ಕನ್ನಗತ್ತಿಯ ಅಚ್ಚನು ಕಂಡಳು
ಹೆಚ್ಚಿದರು ಕಳ್ಳರು ನಾಡೊಳಗೆಂದು || ಗೌರಮ್ಮ
ನಚ್ಚಿಂತನ ನೋಡಿ ಬೆರಗಾದ(ಳು)      ೮೯
ಕಾಡಿಗೆ ಕಣ್ಣವಳೆ ಸೂಡಂಗದ ತೊಳವಳೆ
ನಾಡಾಡಿ ತಪವ ಗೆಲಿದವಳೆ || ಗೌರಾಂಬಿ
ಗಡದಲಿ ಶಿವಗೆ ಎಡೆಮಾಡು೯೦
ಕಂಕಣದ ಕರದವಳೆ ಕುಂಕುಮದ ನರಿಯವಳೆ
ಶಂಕರನ ಗೆಲಿದೆ ತಪದಿಂದ || ಭೂವಳೆಯ
ನಾಂಕನ ವೈರಿಗೆ ಎಡೆಮಾಡು            ೯೧
(ಒ)ಪ್ಪಡಿ ನಡುವಿನವಳೆ ದರ್ಪ ಮುಖ ಕಳೆಯವಳೆ
ಪ್ರಾಣ ಮುಖದ ಕಳೆಯವಳೆ || ಗೌರಾಯಿ
ಸರ್ಪ ಭೂಷಣಗೆ ಎಡೆಮಾಡು           ೯೨
ಬಟ್ಟಗಂಗಳ ಬಾಲೆ ನಡುವಿನ ಬಾಲೆಯ
ಷಟ್ಪದರಿಸಿಯೆ ಪಾರ್ವತಿಯ ದೇವಿ || ಗೌರಮ್ಮ
ಸೃಷ್ಟಿಗೀಶ್ವರಗೆ ಎಡೆಮಾಡು           ೯೩
ದೇವಾಂಗದ ಸೀರೆಯ ಭಾವೆ ಕೇಳು ಗೌರಾಯಿ
ದೇವನ ಗೆಲಿದೆ ತಪದಿಂದ || ಭೂವಳೆಯ
ನಾವು ಹೋಗುವ ಕಳ್ಳರಿಗೆ ಎಡೆಮಾಡು           ೯೪
ಎಂದ ಮಾತಿಗೆ ಗಿರಿಜೆನಿಂದು ಬೆರಗಾದಳು
ಕಂದರ್ಪ ಹರನೆ ಶರಣೆಂದು || ಶಿವರಾಯ
ನೀವು ನೆನೆದಂತ ಕಳವು ಜಯಿಸಯ್ಯ    ೯೫
ಮೀಸಲಗ್ಗ(ವ)ಣಿ ತಂದು ಹೋಸಿದಳು ಮನೆಗಳ
ಸೋಸಿ ಪನ್ನೀರ ಜಳಕವ || ಮಾಡಿ
ಲೇಸಾಗಿ ಅಡಿಗೆಗೆದೊಡಗಿದಳು          ೯೬
ಕುಂಬಳದ ಕಾಯನ್ನು ಇಂಬರಿತು ಜಾರಿಸಿ
ಸಂಭಾರ ಸಾಸಿವೆಗಳನಿಕ್ಕೆ || ಗೌರಮ್ಮ
ಉಂಬುವರ ಮನವು ದಣಿವಂತೆ         ೯೭
ಮಟ್ಟ ಬದನೆಕಾಯ ತೊಟ್ಟಿ ತೆಗೆದು ಹೆಚ್ಚಿಸಿ
ಬಟ್ಟೆಣ್ಣೆಬಿಟ್ಟು ಪ್ರತಿ ಚೂರ್ಣಾ || ವಗ್ಗರಣೆಯು
ನೆಟ್ಟಾನೆ ಶಿವನೆ ಎಸೆದವು     ೯೮
ಧರೆ ಹೀರದಕಾಯ ನಾರ ತೆಗೆದು ಕತ್ತರಿಸಿ
ಬೇರಣ್ಣೆ ಹೊಯಿದು ಪ್ರತಿ ಚೂರ್ಣದ || ವಗ್ಗರಣೆ
ಮುರಾರಿಯಡೆಗೆ ಬಡಿಸಿದರು            ೯೯
ಹಾಗಲದ ಕಾಯನ್ನು ಹದನರಿತು ಅಡಿಗೆಯನು
ಮಾಡಿದರೆಣ್ಣಿಯ ಬಿಟ್ಟ ಪ್ರತಿ ಚೂರ್ಣ || ವಗ್ಗರಣೆ
ಮುರಾರಿಯೆಡೆಗೆ ಬಡಿಸಿದರು            ೧೦೦
ಬಲಿದ ಬಾಳೆಕಾಯ ಕಡಿದು ಕಾಕಡಿ ಮಾಡಿ
ವಡನಿಂಗೆ ಕೈಯ್ದ ಹದ ಮಾಡಿ || ವಗ್ಗರಣೆ
ಮೃಡನಿದ್ದ ಬಳಿಗೆ ಎಸೆದಾವು           ೧೦೧
ಕಸಾಂಬ ನಾ ಭೂಭಕ್ತ ಜರಿಗೆ ರಾಜ ನಾ
ಕೋದಂಡರಾಜನ ಕೊವಾಳೆ || ಅನ್ನವು
ಮಹಾದೇವನ ವಾಸಕ್ಕೆ ಎಸೆದಾವು      ೧೦೨
ಅನ್ನಂಗಿ ಜೆನ್ನಂಗಿ ಮದನಂಗಿ ಸೋವಂಸಲೆ
ಹೊನ್ನ ಕೇಸರಿ ಮದವುಳ್ಳಿಗನ || ಬೋನವು
ಮಲ್ಲಯ್ಯನೆಡೆಗೆ ಬಡಿಸಿದರು           ೧೦೩
ಅಪ್ಪಯೆ ನೆಲ್ಲುಂ ತುಪ್ಪಸಯ ನೆಲ್ಲು
ಕಪ್ಪೊತ್ತಿ ಬೆಳೆದ ಕರಿ ರಾಜನ || ಬೋನವು
ಸರ್ಪಭೂಷಣಗೆ ಎಡೆಯಾದು           ೧೦೪
ತುಂಬೆಯ ಪುಷ್ಟದಂತೆ ಉಂಬ ಬೋನವ ಮಾಡಿ
ಗಂಧ ಮೊದಲಾದ ತನಿವಣ್ಣ || ಸೂಸುವ
ಅಂದದಲಿ ತೋಯ ಹದಮಾಡಿ        ೧೦೫
ದೇಶದೊಳುಳ್ಳಂತ ಲೇಸು ಕಜ್ಜಾಯವು ಜಗ
ದೀಶ್ವರ ನಿಗರ್ಪಿತ ಅಡಿಗೇಯ || ಮಾಡಿದಳು
ಸೋಸಿ ಪನ್ನೀರ ಬೆರೆದಳು   ೧೦೬
ಯೇರಿ ದೇವರಿಗೆ ತಂದು ಗದ್ದಿಗೆಯಿಕ್ಕಿ
ಸಂಬ್ರಾಣಿ ಧೂಪದೊಡೆಯನೆ || ಚಂದ್ರಶೇಖರನ
ವಿನಯದಲಿ ಬಂದು ಕರದಾಳು          ೧೦೭
ಅಗ್ಗಣಿ ತಂದೀದೆ ಚಿತ್ತೈಸು ಮೂರುತಿ ಲಿಂಗ
ಮಡ್ಡಿಯ ಧೂಪದೊಡೆಯನೆ || ಬಾರೆಂದು
ಲೋಕ ಪಾವನೆಯು ಶಿವನ ಕರೆದಾಳು೧೦೮
ಮಂಗಳಾರತಿಯಿದೆ ಚೆತ್ತೈಸು ಮೂರುತಿಲಿಂಗ
ವೇದಶಾಸ್ತ್ರಕ್ಕೆ ಒಡೆಯನೆ || ಬಾರೆಂದು
ಗೌರಿಪಾರ್ವತಿಯು ಕರೆದಳು೧೦೯
ಪಟ್ಟಿಯ ಗದ್ದಿಗೆಯ ಇಟ್ಟಾಳು ಶಿವನಿಗೆ
ಅಷ್ಠ ಭಕ್ಷ್ಯಗಳೆಲ್ಲ ಬಡಿಸಿದರು || ಕುಳಿತಾಗ
ಕಟ್ಟಂಗದರನು ಸಲಿಸಿದರು  ೧೧೦
ಆರೋಹಣೆಗಳ ಮಾಡಿ ಪನ್ನೀರ ಹಸ್ತಕ್ಕೆ ನೀಡಿ
ನಾರಿ ತೆಗೆ ತಂದು ಬಿಳಿಯಲೆಯ || ಕರ್ಪೂರ
ಹೋಳು ವೀಳ್ಯವ ತೆಗೆದು ಕೊಡುತಿರ್ದ           ೧೧೧
ಪನ್ನೀರ ಕೈಗೆರದು ಸಣ್ಣ ಭಾಗದ ಹೋಳು
ಸುಣ್ಣ ಬಿಳಿಯಲೆಯ ಕೊಡುತಿರಲು || ಶಿವನೆದ್ದು
ಇನ್ನೊಂದು ಮಾತ ನುಡಿದಾನು        ೧೧೨
ಮರ್ತ್ಯಲೋಕಕ್ಕೆ ಹೋಗಿ ಸತ್ತೆನಾದರೆ ಸಿರಿ
ಮತ್ತೊಬ್ಬ ಬಾಲಗೆ ಅನುವಾಗಿ || ಹೋಗೆಂದು
ಅರ್ತಿಯಲಿ ಶಿವನು ನುಡಿಸಿದನು        ೧೧೩
ಚಂದ್ರಶೇಖರ ಶಿವನೆ ಕುಂದವ ನುಡಿದರೆ
ಬಂದೇನು ನಿಮ್ಮ ಬಳಿಗೊಂಡು || ನಾನೆಂದು
ಚಂದ್ರಕಂಗಳಿಗೆ ಜಲ ತುಂಬಿ  ೧೧೪
ಎತ್ತಿದಳು ಆರತಿಯ ಮತ್ತೊಂದು ಶಿವನೀಗೆ
ಮರ್ತ್ಯದ ಕಳವ ಜಯಿಸಯ್ಯ || ಎಂದೆನುತ
ಅರ್ತಿಯಲಿ ಹರಸಿ ನುಡಿದಳು            ೧೧೫
ಮಲ್ಲಯ್ಯ ದೇವರೆ ಎಲ್ಲ ವಿದ್ಯವ ಕೇಳಿ
ಚಲ್ಲುವ ಮಳಲು ಜೀವ ಮಾಡಿ || ಒಳಗಾದ
ಎಲ್ಲ ವಿದ್ಯೆಗಳ ಕೈಕೊಳ್ಳಿ   ೧೧೬
ಸಿದ್ಧರ ಹರವಿದ್ಯೆ ಎಲ್ಲ ಕೈಕೊಳ್ಳಿ
ನಿದ್ದೆ ಹೊತ್ತಿನಲಿ ಅಗುಳೀಯ || ತೆಗೆಯಂತ
ಸಿದ್ಧ ವಿದ್ಯೆಗಳ ಕೈಕೊಳ್ಳಿ    ೧೧೭
ಕಳವೀಗೆ ಹೋಗುವಾಗ ಶಿವನು ಹುಲಿದೊಗಲುಟ್ಟು
ಅಳವಡಿಸಿ ಜಡೆಯ ಮಡುದೀಯ || ಮರೆಮಾಡಿ
ತೊಡೆಯು ಪಾರ್ವತಿಯ ನಿಳುಹೀದಾ  ೧೧೮
ಲಿಂಗ ತಾ ಶಕುನವ ನಿಂದಲ್ಲಿ ನೋಡುತ್ತ
ತುಂಬಿದ ಕೊಡನ ಇದಿರಲ್ಲಿ || ಕಾಣುತ್ತ
ಮಂಡೆ(ಯ) ಮೇಲೆ ತಳಿದಾರು          ೧೧೯
ದೇವತಾ ಶಕುನವ ಭಾವದಲ್ಲಿ ನೋಡುತ್ತ
ಬಾಲೆಯರ ಕೊಡ ಇದಿರಲ್ಲಿ || ಕಾಣುತ್ತ
ಪಾದದ ಮೇಲೆ ತಳಿದಾರು   ೧೨೦
ಮಡದಿಯರಿಬ್ಬರ ಮಡಗಿ ಕೈಲಾಸದಲ್ಲಿ
ವಡನೆ ಕಾವಲಿಗೆ ಇರುಯೆಂದು || ಶಿವ ತಮ್ಮ
ಕಿಡಿಗಣ್ಣ ಮಗನ ಇರಿಸಿದನು            ೧೨೧
ಹಸಿಯ ಬೆತ್ತದ ಕೋಲು ಮಿಸುನಿಯ ಲಾಕುಳ
ನೊಸಲ ಬಂದೆಲವಿ ಕಿರುಜೆಡೆ || ಪರ್ವತದ
ಶಶಿಧರ(ನು) ಕಳವ ಬಯಸಿದ           ೧೨೨
ಚಿಕ್ಕ ಬೆತ್ತದ ಕೋಲು ಇಕ್ಕಿದ ಆಧಾರ
ಸೊಕ್ಕು ಕೆಂಜೆಡೆ ಸುಲಿಪಲ್ಲು || ಪರ್ವತದ
ಶಶಿಧರ(ನು)ಕಳವ ಜಯಸಿದ            ೧೨೩
ಸಣ್ಣ ಬೆತ್ತದ ಕೋಲು ಬಣ್ಣದ ಲಾಕುಳ
ಬೆನ್ನ ಬಂದೊಲೆವ ಕಿರುಜೆಡೆ || ಪರ್ವತದ
ಚೆನ್ನಮಲ್ಲಯ್ಯ ಕಳವ ಜಯಿಸಿದ     ೧೨೪
ಇನ್ನೆಯರಿಬ್ಬರು ಕೂಡಿ ಬರುವರು ಮರ್ತ್ಸಕ್ಕೆ
ಎಳೆಯ ಮಾದಾಳ ಮರದಲ್ಲಿ || ಶಿವ ನಿಂತು
ಎಳೆಯ ಸೇರಿದರು ಮನಗಳ  ೧೨೫
ಹರನು ನಾರಂದರನು ಬರಲಾಗಿ ವನವೆಲ್ಲ
ಸಿರಿಯಾದು ಬಂಜೆ ಫಲವದು || ದಾಳಿಂಬ
ಅರೆಬಾಯ ಬಿಟ್ಟು ನಗಿತಿತ್ತು            ೧೨೬
ವೀರರಿಬ್ಬರು ಕೂಡಿ ದಾರಿಯಲಿ ಬರುವಾಗ
ಎರಡು ಕಡೆ ಎರಡು ಶೂಲದ ಪೆಣವ || ಕಂಡು ಶಿವನು
ನಾರಂದನ ಬೆಸಗೊಂಡ        ೧೨೭
ನಮ್ಮ ಜತೆ ಕಳ್ಳರು ಇರುವಲ್ಲಿ ಬಂದರೆ
ಇವರೇನು ಕಳವ ಮಾಡಿದರೆಂದು || ಶೂಲಕ್ಕೆ
ತಾವು ಬಿದ್ದಂತ ಪರಿಯೇನು೧೨೮
ಅನ್ಯರ ಮನೆಯ ಸೊಮ್ಮುಗಳಿಲ್ಲದೆ ಸುಮ್ಮನೆಯವರಿಗೆ
ಬಂಧನ ಬರುವುದೆ || ಸ್ವಾಮಿಯೆಂದು
ನಾರದ ಶಿವಗೆ ನುಡಿದನು     ೧೨೯

ಹರನು ನಾರದಮುನಿಯು ಧರಿಯ ನೋಡುತಲಿ |
ಕುರುಕ್ಷೇತ್ರ ಕಾಶೀ ಕೇದಾರವ ತೋರುತಲಿ ||
ಶರಣ ಮುನಿಜನಗಳಿಗೆ ವರವನೀವುತಲಿ |
ಹರುಷದಿಂದಲಿ ಮುಂದಕೆ ಬಿಜಯ ಮಾಡುತಲಿ ||          ೧೦೦
ಬಿಜಯ ಮಾಡುತ ಬಂದು ಹೊಳಿಯ ದಾಟಿದರೂ |
ರಜತಾದ್ರಿಯೆಂತೆಸೆವ ಕೋಟಿ ನೋಡಿದರೂ ||
ಗಜಗುಸಿಗೆಯ ಮಳೆಯ ಬಗೆದು ನುಸುಳಿದರೂ |
ನಿಜವಾಗಿ ಕಂದಕವ ಕಂಡು ಹೆದರಿದರೂ ||        ೧೦೧
ಅಗಳಿತಿಯ ಹೇಗೆ ದಾಟುವನುಯೆಂಬುತಲಿ |
ನಗೆಯೆಲ್ಲ ನೀರು ಆನುದ್ದ ಮಡುವಿನಲಿ ||
ಜಗಿದು ತಿಂಬವು ಮೀನು ಮೊಸಳೆ ಸಿಟ್ಟಿನಲಿ |
ಬಗೆಯು ತಿಳಿಯದು ಇದರ ನೆಲೆಯ ನೋಡುತಲಿ ||        ೧೦೨
ಉಟ್ಟ ಹುಲಿಯ ಚರ್ಮವನು ಬಿಚ್ಚಿ ಹಾಸಿದರೂ |
ದಿಟ್ಟ ಗಳ್ಳರು ಕುಳಿತು ಅದನು ದಾಟಿದರೂ ||
ಇಟ್ಟ ಗುಂಡಿನ ಮೇಲೆ ಮೆಟ್ಟಿ ನೋಡಿದರೂ |
ಮುಟ್ಟಿ ಕನ್ನಗತ್ತಿ ಪೂಜೆ ಮಾಡಿದರೂ ||         ೧೦೩
ಕತ್ತಿ ಪೂಜೆಯ ಮಾಡಿ ನೆನದು ಶರಣರನೂ |
ಅರ್ತಿಯಲಿ ಕನ್ನದ ಬ್ರಹ್ಮ ತಂದಿಹನೂ ||
ಎತ್ತಿಕೋಟಿಯ ಮೇಲೆ ಕತ್ತಿ ಹಾಕಿದರೂ |
ಕತ್ತರಿಸಿ ಹಾಳಾಗಿ ಬಿತ್ತು ಕೋಟಿಯನೂ ||        ೧೦೪
ಕೋಟೆಕೊತ್ತಲ ಮೆಟ್ಟಿದಾಟಿದರು ಬೇಗಾ |
ಈಟೆ ಬಂಟರ ಮೇಲೆ ತಳಿದು ಜವೆಯಾಗ ||
ದಾಟಿ ಯೀ ಪರಿಯಲ್ಲಿ ಏಳು ಸುತ್ತಾಗಾ |
ನೀಟಿತಲಿ ಕಂಡರು ಅರಮನಿಯ ಬೇಗಾ ||         ೧೦೫
ಅರಮನಿಯ ಗೋಡಿಯನು ಹೊಂದಿ ನೋಡಿದರೂ |
ಭರದಿಂದ ಅಳತಿಯನು ಹಿಡಿದು ಮಾಡಿದರೂ ||
ಥರವಲ್ಲ ಕಳವಿಂಗೆ ಬಂದು ಅಳುವರೂ |
ಕೊರೆದು ಭಾಗವ ಮಾಡಿ ತೆರೆಯ ಹಿಡಿಸಿದರೂ ||           ೧೦೬
ಮುಂದೆ ಹೊಕ್ಕರೆ ಶಿವನೆ ಮೂರಡಿಯು ನಮಗೆ |
ಹಿಂದೆ ಬಂದರೆ ಪಾಲುವೊಂದಯ್ಯ ನಿಮಗೆ ||
ಚಂದದಿಂದಲಿ ಹಂಚಿ ಕೊಂಬುವದು ಹೀಗೆ |
ಮುಂದೆ ಜಗಳವು ಬಿಡದುಯೆಂದು ನಮನಿಮಗೆ ||           ೧೦೭
ಬೇಡೆಂದು ನೂಕಿದನು ಕೋಪದಲಿ ಶಿವನೂ |
ನೋಡಿ ಮುನ್ನೂರು ವಣೆಯ ಕನ್ನಕ ನಿಂತಭವನೂ ||
ಮೂಢ ನಾರದನೆನ್ನ ತಲೆಯ ಕೊಯ್ಯಿ ನೀನೂ |
ನೋಡು ಪಾರ್ವತಿಗೊಯ್ದು ತೋರು ಗುರುತವನೂ ||   ೧೦೮
ಗುರುದೇವ ತಂದೆ ತಾಯಿಯು ಬಂಧುವೆಂದೂ |
ವರದೇವ ಶಾಸ್ತ್ರ ಪುರಾಣದೊಳಗೆಂದೂ ||
ಮರಣರಹಿತನೆ ನಿಮಗೆ ಸಾವು ಇಲ್ಲೆಂದೂ |
ಹರುಷದಲಿ ಆಡಿದೆವು ಲೀಲೆ ನಮಗಿಂದೂ ||     ೧೦೯
ನಲುವಿಂದ ನಾರದನು ಬಿನ್ನಹವ ಮಾಡಿ |
ಚೆಲುವಾಗಿ ಕನ್ನದೊಳು ಹೋಗುವೆ ನೀನೊಡಿ ||
ಒಲವುತ್ತ ಕನ್ನಕೆ ಪಾದವನು ಮಾಡಿ |
ಮಲಹರನ ಚರಣಕ್ಕೆ ತಲಿಯನು ನೀಡಿ ||         ೧೧೦
ಒಳಹೊಕ್ಕು ನಾರಂದ ಅರಮನಿಯ ಕಂಡಾ |
ಕಳೆಯುಳ್ಳ ಶಿವನ ತಾ ಬಂದು ಕರಕೊಂಡಾ ||
ಇಳೆಯೊಳಗೆ ಸರಿಯಿಲ್ಲ ಇವನು ಪ್ರಚಂಡಾ |
ಹೊಳೆವ ಅರಮನಿ ಕದವ ತೆಗೆದ ಬಲು ಪುಂಡಾ ||           ೧೧೧
ಬೀಗ ಮುದ್ರಿಯ ಕಿತ್ತಿ ಹೊರಗೆ ಚೆಲ್ಲಿದರೂ |
ಬಾಗಿ ಒಳಹೊಕ್ಕು ಅರಮನಿಯ ನೋಡಿದರೂ ||
ತೂಗು ಮಂಚದಿ ಅರಸು ರಾಣಿ ಮಲಗಿಹರೂ |
ಭೋಗ ಕಡೆಯಾಟ ನಿಮಗೆಂದು ಅರಸಿದರೂ ||  ೧೧೨
ಮಂಚದೆಡಬಲದಲ್ಲಿ ಜ್ಯೋತಿ ತುಂಬಿಹರೂ |
ಕುಂಚ ಕಾಳಂಜಿಗಿಡಿ ಬಿಡಿಯ ವರದವರೂ ||
ಅಂಚಗಮನೆಯರು ಕಾದುಕೊಂಡು ಮಲಗಿಹರೂ |
ಮಿಂಚುಳ್ಳ ಚಿತ್ರದ ತೆರೆಯ ಕಟ್ಟಿಹರೂ ||        ೧೧೩
ತೆರೆಯ ಸೀರಿಯ ಹರಿದು ನಿಂತು ನೋಡಿದನೂ |
ಹಿರಿದರಸು ರಾಮಸೀತೆಯ ಕಂಡು ಹಿಗ್ಗಿದನೂ ||
ಹರಳು ಮಾಣಿಕದಂತೆ ಮುಖವ ನೋಡಿದನೂ |
ಬೆರಗಾಗಿ ಗಲ್ಲದೊಳು ಉಗುರುನಿಕ್ಕಿದನೂ ||   ೧೧೪
ನಾಡೊಳಗೆ ಚೆಲುವೆ ರಾಮರ ಮಡದಿ ನೋಡಯ್ಯ |
ರೂಢಿಯೊಳು ಜನಿಸಿದ್ದು ನಾ ಬಲ್ಲೆನಯ್ಯ ||
ಹೇಡಿ ಮಾದಿಗರ ಒಳಗಾಕಿ ಕಾಣೆಯಯ್ಯ |
ಪಾಡು ಪಂಥದಲಿರ್ದ ಅರಸು ನೋಡಯ್ಯ ||    ೧೧೫
ಹೊಲೆಯೆಂದ ಮಾತಿಗೆ ತೊಲಗಿದನು ಶಿವನೂ |
ಹಲವು ಮನೆಗಳನೆಲ್ಲ ನೋಡುತಲಿ ಭವನೂ ||
ಒಲಿದು ಹೇಳಿದನು ನಾರದಗೆ ಪರಶಿವನೂ |
ಸಲುವಷ್ಟು ತೆಕ್ಕೊಂಡು ಹೊರಡುವದು ನೀನೂ ||        ೧೧೬
ಅರಮನಿಯ ಪೆಟ್ಟಿಗೆ ದ್ರವ್ಯವನುಯಲ್ಲಾ |
ಅರಸು ಹಿಡಿದಂತ ಖಂಡೆವ ಮುಂತೆಲ್ಲಾ ||
ಅರಸಿಯಳ ಮೇಲಿರ್ದ ಮೈ ತೊಡಿಗಿಯಲ್ಲಾ |
ಹೊರೆ ಮಾಡಿಯಿಟ್ಟ ನಾರಂದ ಹೊರಗೆಲ್ಲಾ ||೧೧೭
ಇಟ್ಟರಾಯನ ಕಾಲ ಪೆಂಡೆನಿಳಹಿದರೂ |
ಪಟ್ಟದರಸಿಯ ತುರುಬು ಕೊರೆದು ಚಲ್ಲಿದರೂ ||
ಬಿಟ್ಟಿರ್ದ ಸಂದಿಗೊಂದಿಯನು ಅರಸಿದರೂ |
ಬಟ್ಟ ಬಯಲನೆ ಮಾಡಿ ಹೊರಗೆ ನೋಡಿದರೂ ||          ೧೧೮
ಹವಣಿಯಲಿ ಚಾವಡಿಯ ಕಾಯ್ವ ನಾಯಕರೂ |
ಅವರ ಚೆಂಡಿಕಿ ಹಗ್ಗ ಇವರಿಗಚ್ಚಿದರೂ ||
ಇವರ ಮೀಸೆಯ ಗಂಟು ಅವರಿಗಿಕ್ಕಿದರೂ |
ಅವರವರ ಆಯುಧವ ಮುರಿದು ಹಾಕಿದರೂ ||೧೧೯
ಈ ಪರಿ ಸಡಗರದಿ ಇಬ್ಬರು ಕೂಡಿ |
ಆ ಪೆಂಡೆ ನಾಲ್ಕೆಂಟು ಹೊರಿಯ ಮಾಡಿ ||
ಆ ಪುರದ ಬಜಾರದಿ ಹೊನ್ನು ಚೆಲ್ಲಾಡಿ |
ಶ್ರೀಪರ್ವತೀಶ ಹೋರುಯೆಂದು ಕೊಂಡಾಡಿ ||  ೧೨೦
ತಲೆಯ ಮೇಲೊರುವದು ನಮಗೆ ಸಲುವಲ್ಲ |
ಚೆಲುವಾದದೊಂದು ಬಂಡಿಯನು ತರಲಿಲ್ಲಾ ||
ಗೆಲುವಾದ ಮಂದಿಯೆಂಚೆತ್ತು ಬೇಕಲ್ಲಾ |
ಮಲಹರನೆ ಕಳ್ಳರಿಗೆ ಬಂಡಿ ತರವಲ್ಲಾ ||        ೧೨೧
ಅರಮನೆಯ ಪಟ್ಟದಾನೆಗಳ ಹಿಡಿತಂದಾ |
ವರ ರತ್ನ ಮಾಣಿಕ್ಯವ ಹೇರಿ ನಲುವಿಂದಾ ||
ಹೊರಿಯ ತಲೆಯಲಿ ಹೊತ್ತು ಅವಚಿಬಗಲಿಂದಾ |
ಪುರದಾಟುತ ಮೂಲಿ ಕೊರೆದು ಚೆಲ್ಲೆಂದಾ ||   ೧೨೨
ಸುರಿದವರು ಹೊನ್ನು ಹಾದಿಯಲಿ ಬಿತ್ತುತಲಿ |
ತರುಮರಕೆ ಜೇಬಿನಾಣ್ಯವನು ಕಟ್ಟುತಲಿ ||
ಪರಿಪರಿಯ ವಸ್ತು ಒಡವಿಯನು ಚೆಲ್ಲುತಲಿ |
ಹರ ಗುಂಡಬ್ರಹ್ಮನ ಪುರಕೆ ಹರುಷದಲಿ ||        ೧೨೩
ಪುರದ ಬಸವಣ್ಣನ ಗುಡಿಯ ಹೊಕ್ಕವರೂ |
ಅರಸಿನ ಪೆಂಡೆವ ಬಸವಗಿಕ್ಕಿದರೂ ||
ಬರುವ ಪವಾಡ ನಿಮ್ಮದೆಂದು ಹೇಳಿದರೂ |
ಹರ ಶರಣರಾಲಯಕೆ ತಾವು ಓಡಿದರೂ ||        ೧೨೪
ಬಂದ ಕಳುವಿನ ಕಥನ ಹೇಳಿ ಶರಣರಿಗೆ |
ಹಿಂದೆ ಹುಯ್ಯಲು ಬಂತು ಮುಂದೆ ಹೇಗೆಮಗೆ ||
ಇಂದು ನಮಗಾಗಿ ಕೆಡುಬೇಡ ಕಳ್ಳರಿಗೆ |
ಮುಂದೆ ಹಾದಿಯ ತೋರು ಹೋಗುವೆವು ಎಮಗೆ ||       ೧೨೫
ತೂರಿ ಹೋಗುವದು ಮತವಲ್ಲ ನೋಡೆಂದಾ |
ಆರಾದಡೆಯ ಬರಲಿ ಅಂಜ ಬೇಡೆಂದಾ ||
ಘೋರ ಮಾತಲ್ಲ ಶಿರಕೊಡುವೆ ನಿಮ್ಮಿಂದಾ |
ಸಾರ ಅಭಯವ ಕೊಟ್ಟು ತಾವು ಸುಖದಿಂದಾ ||            ೧೨೬
ಇತ್ತ ಓರ್ಗಲ್ಲ ಪುರದೊಳಗೆ ಗಣಪತಿಗೆ |
ಕತ್ತಲೆಯು ಹೋಗಿ ದಿನಪನು ಬಂದ ಇಳೆಗೆ ||
ನಿತ್ಯದ ಹಾಗೆ ಎದ್ದು ನೋಡಿದನು ಕನ್ನಡಿಗೆ |
ಮತ್ತೆ ಕಂಡ ಕನ್ನ ಕೊರೆದುದರಮನೆಗೆ ||          ೧೨೭
ಅರಮನೆಯ ಭಾಗ್ಯ ಸೆರೆಸೂರೆಯಾಗಿರಲೂ |
ಕೊರೆದು ನಾರಿಯ ತುರಬು ತಾನು ಬಿದ್ದಿರಲೂ ||
ಬಿಂದು ಕಾಲು ಪೆಂಡೆಯು ಉಚ್ಚಿರಲೂ |
ಅರಸು ಉರಿದೆದ್ದು ಚಾವಡಿಗೆ ತಾ ಬರಲೂ ||   ೧೨೮
ಚಾವಡಿಯ ಮಂದಿ ಹೆಡಗುಡಿಯ ಕಟ್ಟಿದನೂ |
ಆವಾಗ ಮಂತ್ರಿ ಮಾನ್ಯರನು ಕರೆಸಿದನೂ ||
ದಾವ ಕಳ್ಳನೊ ನೋಡು ಕೇಡುಯಿಂಥನೂ |
ಭೂವಳೆಯೊಳು ಕಾಣೆನೆಂದು ಹೇಳಿದನೂ ||      ೧೨೯
ಹೇಳಿ ಮಾಡುವದೇನು ಕರೆಸು ತಳವಾರ(ನ)ನೂ |
ಕಾಲ ಹೆಜ್ಜೆಯ ಹಿಡಿದು ಹಚ್ಚು ಕಳ್ಳರನೂ ||
ಹೊಳು ಮಾಡಿಯೆ ಕಡಿದು ಶಿರವ ಹೊಡೆಸುವೆನೂ |
ಸೀಳುಸುವೆನೆಂದು ಪ್ರಧಾನ ಬರುತಿಹನೂ ||      ೧೩೦
ಹೊರಗೆ ಕಂಡರು ಹೊನ್ನ ಸುರಿದರಾಶಿಯನೂ |
ಅರಸಿ ನೋಡದೆ ಅಡವಿಯಲಿ ರತ್ನವನೂ ||
ಬರದಿಂದ ಹೆಜ್ಜೆಯನು ಹಿಡಿದ ತಳವಾರನೂ |
ಪುರದ ಬಸವನ ಮುಂದಿಟ್ಟು ಪೆಂಡೆವನೂ ||     ೧೩೧
ಪೆಂಡೆವ ತೆಕ್ಕೊಂಡು ಪುರದೊಳಗೆ ಬಂದೂ |
ಕಂಡು ಶರಣರಿಗೆ ತೋರಿದರು ಅದನೆಂದೂ ||
ದಿಂಡೆಗಳ್ಳರು ಹೀಗೆ ಮಾಡುವರೆಯೆಂದೂ |
ಪುಂಡಗಾರಿಕೆ ಬೇಡ ಕೊಡಿರಿ ನಮಗಿಂದೂ ||      ೧೩೨
ಕೊಡಲಾಗದಯ್ಯ ಮೊರೆಹೊಕ್ಕ ಕಳ್ಳರನೂ |
ಬಡವರೆಂದೆನಬೇಡ ನಮ್ಮ ಶರಣರನೂ ||
ಒಡೆಯ ಗಣಪತಿಗೆ ಹೇಳೆದರು ದೂರವನು|
ನಡೆ ತಿರಿಗಿ ಬಂದು ನೀ ಮಾಡುವದು ಇನ್ನೇನೂ ||          ೧೩೩
ತಿರುಗಿ ಬಂದರು ತಮ್ಮ ಒರ್ಗಲ್ಲ ಪುರಕೆ |
ಅರಸು ಗಣಪತಿಗೆ ಹೇಳಿದರು ಅಂತದಕೆ ||
ಪರಿಯೇನು ಮುಂದೆ ಕಳ್ಳರನು ತರುವದಕೆ |
ಹರ ಗುಂಡಬ್ರಹ್ಮಯ್ಯ ಕೊಡು ಕಳ್ಳರನು ವಶಕೆ ||          ೧೩೪
ಕೊಡದವನ ಹೆಡಗುಡಿಯ ಕಟ್ಟಿ ತರುಸುವೆನೂ |
ಮಡದಿ ಮುಡಿ ಕೊಯ್ದವನ ಶೂಲ ಹಾಕುವೆನೂ |
ಘಡಿ ಘಡಿಸಿ ಮೂರ್ಬಲಕೆ ಡಂಗುರ ಹೊಡೆಸಿದನೂ |
ಬಿಡೆನೆಂದು ಆರ್ಭಟಿಸಿ ಕರ್ನೆ ಹಿಡಿಸಿದನೂ ||       ೧೩೫
ಹಿಡಿಸಿ ಕರ್ನಿಯ ಭದ್ರ ತುರುಗ ಶೃಂಗರಿಸಿ |
ತುಡುಮು ವಾದ್ಯವು ಕಹಳೆ ಬೇರಿಯನು ಹೊಡಿಸಿ ||
ಬಿಡದೆ ರಥ ಬಂಟಮಾನ್ಯ ಕಾಲಾಳನೆರಸಿ |
ನಡದು ಮುತ್ತಿದರು ಶಿವಪುರಕೆ ದಾಳಿಡಿಸಿ ||      ೧೩೬
ಪುರದ ಚಾವಡಿಯೊಳಗೆ ದಂಡು ನಿಳಸಿದರೂ |
ಅರಸು ಮಂತ್ರಿಯು ಮಾನ್ಯ ಸದರು ಮಾಡಿದರೂ ||
ಕರೆಸು ಶರಣರನೆಂದು ಚರರ ನಟ್ಟಿದರೂ |
ವರ ಗುಂಡಬ್ರಹ್ಮ ನಡಿಯೆಂದು ಮುತ್ತಿದರೂ ||            ೧೩೭
ಇಷ್ಟೊಂದು ಕೋಪ್ಯಾಕ ಬರುವೆ ನಡಿಯೆಂದೂ |
ಶ್ರೇಷ್ಠ ಶರಣರು ಖಡ್ಗ ಜಡಿದು ಮುದದಿಂದಾ ||
ದೃಷ್ಟ ಆನೆಯ ಬಳಿಗೆ ಖಂಡ ಪದದಿಂದಾ |
ಸೃಷ್ಟಿ ಪಾಲಕನೆಡಿಗೆ ಬಂದನಲುವಿಂದಾ ||        ೧೩೮
ನೋಡಿದನು ಉರಿಯೆದ್ದು ಬಂದ ಶರಣರನೂ |
ಮಾಡಿ ಕಳವನು ನಿನ್ನ ಮೊರೆಯ ಹೊಕ್ಕವನೂ ||
ರೂಢಿಯೊಳು ಯಾರು ಕೊಡು ಶೀಘ್ರದಿಂ ನೀನೂ |
ನೀಡುವೆನು ಶೂಲಕೆ ಅವರ ದೇಹವನೂ ||       ೧೩೯
ಕಟ್ಟಿ ಶೂಲಕೆ ನಾವು ಅಂಜುವರು ಅಲ್ಲಾ |
ತೊಟ್ಟ ಪಂಥದ ವ್ರತವು ಬಿಡೆವು ನಾವೆಲ್ಲಾ ||
ದಿಟ್ಟ ಕಳ್ಳರನು ಹಿಡಿದು ಕೊಡುವವರು ಅಲ್ಲಾ |
ಕಟ್ಟಾಗ್ನಿಯನು ಮಾಡುವದು ನಮಗೆಲ್ಲಾ ||  ೧೪೦
ಕದ್ದಕಳ್ಳರಿಗಾಗಿ ಶೂಲ ತರಿಸೆಂದಾ |
ಬದ್ದುಳ್ಳ ಶ್ರೀಗಂಧ ಮರನ ಕಡಿಸೆಂದಾ ||
ತಿದ್ದಿ ಕೆತ್ತಿದರು ಕೂರಾಗಿ ನಲುವಿಂದಾ |
ಎದ್ದೀರಿ ಕೂಡುವದು ನಿಮಗೆ ಬಿಡವೆಂದಾ ||    ೧೪೧
ಮಿಂದು ಗುರುಲಿಂಗದಾರ್ಚನೆಯ ಮಾಡಿದನೂ |
ಚಂದವಾಗಿ ತೀರ್ಥ ಪ್ರಸಾದ ಸಲಿಸಿದನೂ ||
ಅಂದ ವಸ್ತ್ರಾಭರಣಗಳನು ಧರಿಸಿದನೂ |
ಇಂದು ಮುಖಿಯರ ಕೈಯ ಆರತಿ ಹಿಡಿಸಿದನೂ ||          ೧೪೨
ಮಡದಿ ಪುರುಷರು ಕೂಡಿ ಶೂಲವಿದ್ದೆಡೆಗೆ |
ನಡಸಿದರು ಅಷ್ಟ ವಿಧ ಪೂಜೆ ಮಿಗಿಲಾಗೆ ||
ಒಡನೆ ತೆಲೆಯೊಳು ಹೊತ್ತು ಪುರದಿಂದ ಹೊರಗೆ |
ಜಡಿದು ಬಿದ್ದರು ಶೂಲ ಹರನು ತಲೆದೂಗೆ ||   ೧೪೩
ಬೆರಗಾಗಿ ನೋಡಿದರು ಶೂಲ ಚಿಗುತಿರಲೂ |
ಅರಸು ಮಂತ್ರಿ ಜನರು ಧರೆಗೆ ಒರಗಿದಲೂ ||
ಹರನು ದಶಭುಜ ಪಂಚಮುಖವ ತೋರಿಸಲೂ |
ಹರ ಚಾಂಗಭಲರೆಯೆಂದು ಉಗ್ಗಡಿಸುತಿರಲೂ ||           ೧೪೪
ಭಲರೆಂದು ಭಾವಮೈದುನರ ಸ್ತ್ರೀಜನರೂ |
ಹಲವು ಮಣಿ ಖಚಿತದ ಪುಷ್ಪಕೇರಿದರೂ ||
ಗೆಲುವಾಗಿ ಪುಷ್ಪ ಪರಿಮಳವ ಧರಿಸಿದರೂ |
ಮಲಹರನ ಪದವಿಯನು ಪಡೆದು ಸುಖವಿಹರೂ ||        ೧೪೫
ಈ ಕಥೆಯೊಳಗೆ ಅಕ್ಷರವನೊಂದೂ |
ಸಂತಸದಿ ಬರೆದೋದಿ ಕೇಳಿದರೆ ಚಂದಾ ||
ಅಂತು ಶಿವ ಸಜ್ಜನರು ಕೇಳಿ ಮುದದಿಂದಾ |
ಕಂತುಹರ ನೊಲಿವನು ನಿಮಗೆ ದಯದಿಂದಾ ||   ೧೪೬
ಮೇಧಿನಿಯೊಳಗಧಿಕ ಓರ್ಗಲ್ಲವೋದಿಸುವಾ |
ಸಾಧುಭಕ್ತನು ಮಡಿವಾಳಯ್ಯನಿಗೆ ಶಿವ ಸುಖವಾ ||
ಆದರದಿ ಕೊಟ್ಟು ಹೇಳಿಸಿದ ನೀ ಪದವಾ |
ಕಾದು ರಕ್ಷಿಸು ಹರನೆ ಮುಕ್ತಿ ಸಂಪದವಾ ||       ೧೪೭
ಶರಣಾರ್ಥಿ ಮಹಾದೇವ ಶರಣು ಶರಣಾರ್ಥಿ |
ಶರಣಾರ್ಥಿ ಬಸವ ಪ್ರಮಥರಿಗೆ ಶರಣಾರ್ಥಿ ||
ವರಗುರುವೆ ಶರಣಾರ್ಥಿ ಶರಣು ಶರಣಾರ್ಥಿ |
ಪರಮ ಪಾವನ ಮೂರ್ತಿ ಪ್ರಭುವೆ ಶರಣಾರ್ಥಿ ||            ೧೪೮
ಗುಂಡಬ್ರಹ್ಮಯ್ಯನ ಚೌಪದನ ಸಂಪೂರ್ಣ
ಮಂಗಳ ಮಹಾ ಶ್ರೀ ಶ್ರೀ ಶ್ರೀ

ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೨. ಸಂಪಾದನೆ: ೧. ಗುಂಡಬ್ರಹ್ಮಯ್ಯಗಳ ತ್ರಿಪದಿ (೩)
ಸಂಧಿ : ಮೂರು
ಶ್ರೀ ಮನ್ಮಹದೇವ ಸೋಮನಾ ಸೂಡಿದ
ಕಾಮಿತಾರ್ಥವನೀವ ಪಶುಪತಿಯೇ || ಸಲಹೆಂದು
ಆ ಮಹಿಮಾ ಶಿವನ ಬಲಗೊಂಬೆ       ೧
ಕನ್ನವನಿಕ್ಕೆಂದು ಕತ್ತಿಯ ಶಿವಕೊಡಲು
ಮನ್ನೆಯನ ಅರಮನೆಯ ಹಿಡಿದರು || ನಾರಂದ
ತನ್ನ ಪ್ರಮಾಣ ಅಳತೆಯ    ೨
ಕನ್ನಗಳಾದವು ಇನ್ನೇಳು ಶಿವರಾಯ
ಚೆನ್ನಾಗಿ ತೆರೆಯ ಹಿಡಿಯೆಯ್ಯ || ನಾರಂದ
ಸನ್ನೆಗೋಲಿಕ್ಕಿ ತಡಹಿದ      ೩
ಅಡಿಯ ಕನ್ನಕ್ಕೆ ನೀಡಿ ಮುಡಿಯ ಶಿವನಿಗೆ ಕೊಟ್ಟು
ಎಡದ ಪಾದವ ಒಳಗಿಕ್ಕೆ || ನಾರಂದ
ಕೆಡವಿ ನೋಡಿದನು ಅರಮನೆಯ       ೪
ಮುಂದೆ ಹೊಕ್ಕವರಿಗೆ ಮೂರೆಡೆ ಬರಬೇಕು
ಹಿಂದೆ ಹೊಕ್ಕವರಿಗೆ ಅರೆಯೆಡೆ || ನಾರಂದ
ನಗುತ ಶಿವನೊಡನೆ ನುಡಿದನು          ೫
ಮೂರೆಡೆ ಏತಕುಂಟೆ ಮೀರಿ ಬಂದುದು ತಪ್ಪು
ದಾರಿ ತಪ್ಪಿಸದೆ ಕರಕೊಂಡು || ಹೋದರೆ
ಸಾಯೋಜ್ಯ ಪದವಿ ಕೊಡುವೇವು      ೬
ನಾನು ಅರಿಯದ ಕಳವ ನೀನೇನ ಬಲ್ಲೆಯೂ
ಕಾರುಣ್ಯಮೂರ್ತಿ ನುಡಿದರು || ನಾರಂದನ
ಮೇಲೆ ಕೋಪವ ತಾಳಿ ನುಡಿದರು      ೭
ಹಿಂದಕ್ಕೆ ಹೊರೆಸರು ಮುಂದೆ ಕನ್ನವೆಲೆಸೆವೆನೆಂದು
ಚಂದ್ರಶೇಖರನು ನುಡಿದನು || ನಾರಂದ
ಚೆನ್ನಾಗಿ ತೆರೆಯ ಹಿಡಿಯೆಂದು          ೮
ಎಚ್ಚರಿಕೆ ಅವಧಾನ ಚಿತ್ತದೊಳು ನಾರಂದ
ಎಚ್ಚೆತ್ತು ಮಾನವರು ಅರಿತಡೆ || ಈ ತಲೆಯ
ಪಟ್ಟದ ಪಾರ್ವತಿಗೆ ಕೊಡುಕೊಂಡು   ೯
ಕನ್ನವಿಬ್ಬರು ಹೊಕ್ಕು ಮನ್ನಣೆಯನರ ಮನೆಯಲ್ಲಿ
ಹೊನ್ನು ಬಂಗಾರಯಿರುವಲ್ಲಿ || ರಾಯನ
ಕನ್ನೆಯರು ಎಲ್ಲಿ ಮಲಗಿದರು         ೧೦
ಅರೆವಾಯಿ ಬಿಟ್ಟವಳು ತೆರೆಬಾಯಿ ತೆಗೆದವಳು
ಗೊರಕು ನಿದ್ರೆಗಳಗೈದಂತ || ಹೆಣ್ಣುಗಳ
ಕುರಿಗಳ ಜಾತಿಗೆ ಎಣೆಯೆಂದ೧೧
ಕಾಲನೆತ್ತರೆ ಹಾಕಿ ಕೈಯನೆತ್ತರೆ ಹಾಕಿ
ಮೇಲಿದ್ದ ಸೀರೆನಿಳಿಹಾಕಿ || ಮಲಗಿದ ಹೆಣ್ಣು
ಕತ್ತೆ ಜಾತಿಗೆ ಎಣೆಯೆಂದ      ೧೨
ಪಟ್ಟವಳಿಯ ಸೀರೆಯ ಸುತ್ತು ತೆಗೆದುಟ್ಟ(ವ)ಳು
ಒತ್ತನಿಕ್ಕಿದಳು ತುರುಬೀಗೆ || ಮಲಗಿದ ಹೆಣ್ಣು
ಚಿತ್ತಿನಿ ಜಾರಿಗೆ ಎಣೆಯೆಂದ              ೧೩
ಸೆರಗಿನ ಸೀರೆಯನರಿದೆಗದುಟ್ಟಿ
ಕದಂಬ ಕಸ್ತೂರಿಯ ತಿಲಕವ || ನಿಕ್ಕಿದ ಹೆಣ್ಣು
ಶಂಕಿನಿ ಜಾತಿಗೆ ಎಣೆಯೆಂದ   ೧೪
ಸವಿಯ ಸೀರೆಯ ಮೇಲುದೆಗದುಟ್ಟ(ವ)ಳು
ಲೋಲ ಸಂಪಿಗೆಯ ಮುಡಿದು || ಮಲಗಿದ ಹೆಣ್ಣು
ಹಸ್ತಿನಿ ಜಾತಿಗೆ ಎಣೆಯೆಂದ              ೧೫
ಪದ್ಮಿನಿ ಜಾತದ ಹೆಣ್ಣು ಇದರೊಳಗಿಲ್ಲವು
ಕದನ ಪ್ರಚಂಡ ಗಣಪತಿ || ರಾಯನ
ಮದವಣಿ ಇನ್ನೆಂತೋ ಶಿವಬಲ್ಲ      ೧೬
ಪರಿಪರಿಯ ನಾರಿಯರು ಮಲಗಿದರು ಹೆಣ್ಣುಗಳು
ಹರನು ನಾರಂದ ನೆರೆ ನೋಡಿ || ಗಣಪತಿಯ
ಮಲಗಿರುವ ಮನೆಗೆ ನಡೆದಾರು         ೧೭
ಮೂಡದಿಕ್ಕಿಲಿನಿಂದು ನೋಡಿದರು ಬಾಗಿಲ
ನಾಡನಾಳುವನ ಅರಮನೆಯ || ಕಳವುದಕೆ
ಮಾಡಿರ್ದ ಬೀಗ ವಶವಲ್ಲ  ೧೮
ಅಷ್ಟದಳದ ಬೀಗ ವಶವಲ್ಲ ಶಿವರಾಯ
ಮುಟ್ಟಿ ಕೀಳುವರೆ ಧ್ವನಿಗೈವವು || ನೀವು ತಂದ
ಮುಟ್ಟಿಸಿರಿ ಹೊಸ ಮದ್ದು೧೯
ಕಟ್ಟಂಗಧರ ತಮ್ಮ ದಟ್ಟಿಯೊಳಗಣ ಮದ್ದ
ಮುಟ್ಟಿಸಲು ಕೀಲು ಕಳೆದಾವು || ಆ ಬೀಗ
ತಟ್ಟನೆ ಬಿದ್ದವು ಧರಣಿಗೆ    ೨೦
ಬೀಗವ ಕಿತ್ತಿಟ್ಟು ಬಾಗಿಲೆರಡವ ದಾಟಿದರು
ಬಾಗಿ ನೋಡಿದರು ಅರಮನೆಯ || ಗಣಪತಿಯ
ಮೊಗದೊಳಿರುವ ಸೊಬಗನು            ೨೧
ಪುಷ್ಪದ ಹಾಸಿನ ಮೇಲೆ ಇಪ್ಪರಾಯನ ಕೊಡೆ
ಕೂರ್ಪರ ಗಂಧಿ ವರಗೀರೆ|| ರಾಮಾಯಿ
ಒಪ್ಪುವ ಮದನ ರತಿಯಂತೆ೨೨
ಮೇಲುಕಟ್ಟಿದರ ಮಂಚ ಮರೆ ಪುಷ್ಪದ ಹಾಸು
…. ಕೆಲಸಕ್ಕೆ ಕಲದಲ್ಲಿ || ಕೀಲು ಕೈಯ
ಆಯದು ದೊರೆ ಜಯಸಿದವು           ೨೩
ತೂಗು ತೊಟ್ಟಿಲ ಮಂಚ ಬಾಗುವ ಸೆಳೆಮಂಚ
ಭೋಗದ ಮಂಚ ಮಣಿಮಂಚ || ಶಕುನೀಯ
ರಾಗದ ಮಂಚ ಎಸೆದಾವು                ೨೪
ಕುಸುರಿ ಕೆಲಸದ ಮಂಚ ದಸುರಿ ಪಟ್ಟಿಯ ಹಾಸಿ
ಪದ್ಮೀನಿ ಪುರುಷ ವರಾಗಿರೆ || ರಾಮಾಯಿ
ಒಪ್ಪುವ ಮದನ ರತಿಯಂತೆ೨೫
ಗಂಧದ ಮಂಚಕ್ಕೆ ದುಂಡುಮಲ್ಲಿಗೆ ಹರವಿ
ನಂದದೀವಿಗೆಯ ಬೆಳಕಿನಲಿ || ಮಲಗಿದಳು
ಚಂದ್ರಮುನಿಗೊಲಿದ ರವಿಯೊಳು      ೨೬
ತರಳೆ ಮಲಗಿದಳು ಅರಳು ಮಲ್ಲಿಗೆ ಹಾಸಿ
ಹಲವು ದೀವಿಗೆಯ ಬೆಳಕಿನಲಿ || ಮಲಗಿದಳು
ಧರಣಿಯಾ(ನಾ)ಳುವನ ವಿಜಯಳು    ೨೭
ಸಂಪಿಗೆ ಹಾಸಿನ ಮೇಲೆ ಕೆಂಪಿಯ ನೋಡು ನಾರಂದ
ಸೊಂಪುಳ್ಳ ತಾವರೆ ಹೊಳೆವಂತೆ || ರಾಮಾಯಿ
ಕೆಂಪು ಸೂರ್ಯನ ಪ್ರಭೆಯಂತೆ           ೨೮
ಮಲ್ಲಿಗೆ ಹಾಸಿನ ಮೇಲೆ ನಲ್ಲೆಯ ನೋಡು ನಾರಂದ
ಜಲ್ಲೆಗಂಗಳ ಚಲುವೇಯ || ರಾಮಾಯಿ
ಗಲ್ಲದ ಭಾವಕದ ಚಂದ     ೨೯
ಜಾಜಿಯ ಹಾಸಿನ ಮೇಲಣ ಜಾಣಿಯ ನೋಡು ನಾರಂದ
ಕೇತಕಿಯ ಎಸಳು ತಲೆದಿಂಬು || ರಾಮಾಯಿ
ಮೂಗು ಸಂಪಿಗೆಯ ಎಸಳಂತೆ           ೩೦
ರಾಯನ ಮಂಚಕ್ಕೆ ಹೂವಿನ ಹಾಸಿಗೆ ಕಾ

ಬಂದರು ಬೇಗ ನಡೆಯೆನುತ || ಶರಣರ

ಬಂದರು ಶರಣರು ನಂದಿಯ ಗುಡಿಗಾಗಿ
ತಂದ ಹೇರುಗಳ ಕೆಡಹಿದರು || ಮೇಲಕೆ
ಚಂದ ಮಾಡಿದರು ಬಸವನ  ೧೯೯

ಶಂಕರನ ವಾಹನನೆ ಜಯವೆನುತ್ತಾ     ೨೦೧
ಗೊಂಬೆ ಗೊಂಬೆಯ ಸೀರೆ ಕಂಬಕ್ಕೆ ಕಟ್ಟಿದರು

ಬರುವ ಪವಾಡ ನಿಮಗೆಂದಾ            ೨೦೫

ಗಂಡಳುತನದ ಪರಿಗಳ        ೨೧೫

ಬಟ್ಟಿ ಮುತ್ತುಗಳ ಹವಳದ || ದಂಡೆಯ

ಹಿಡಿದ ಕತ್ತಿಗಳ ಕುರುಹೀಗೆ  ೨೨೧
ಹಿಡಿದ ಕತ್ತಿಯ ತೆಗೆದು ನೋಡಿದ ಶರಣ

ಕಡೆಗಾಲ ನಮ್ಮ ತಲೆಗಳಿಗೆ   ೨೨೨

ಬಂದ ಪುಷ್ಟಕದೊಳು ಗುಂಡಬ್ರಹ್ಮಗಳ
ಹೆಂಡರು ತಾವು ಸಹವಾಗಿ || ಶಿವರಾಯ
ಕೊಂಡೊಯ್ದ ಕೈಲಾಸ ಪುರಕಾಗಿ      ೨೦೮
ತೆಗೆ ತೆಗೆಯೆಂದವು ಕಹಳೆ ಭಗಿ ಭಗಿಯೆಂದವು ಶಂಭು
ಉಘೆ ಉಘೆಯೆಂದರು ಸುರರೆಲ್ಲ || ಶರಣರು
ಹರ ನಿಮ್ಮ ಪೂಜಾರದ ಗಂಟಿ ಘಣಿರೆಂದೂ      ೨೦೯
ಮುಂದೆ ಬಲ್ಲಯರಾಯ ಹಿಂದೆ ಬಲ್ಲಾಳನು
ಮಂದಿ ಕುದುರೆ ದಳವಾಯಿ || ಚರರು ರಾಯ
ಬಂದು ಶರಣರು ಇದಿರಾಗಿ   ೨೧೦
ನೊಂದಿರಯ್ಯ ಶರಣರೆಂದು ಮುಂಡಾಡುತ್ತ
ಬಂದ ಗಣಸಹಿತ ಶಿವರಾಯ || ಗುಂಡಬ್ರಹ್ಮಗೆ
ಚಂದದ ವರವ ಕೊಡುತ್ತಿರ್ದಾ          ೨೧೧
ಹರಭಕ್ತ ಗುಂಡಬ್ರಹ್ಮಯ್ಯನ ಹರಕೆ ಬಂದರೆಂದಾಗ
ಪುರವು ಶೃಂಗರಿಸಿ ಗುಡಿಕಟ್ಟಿ || ಮೇಲಿರ್ದ
ತರಿಯ ಮಲ್ಲಿಗೆ ಸುರಿದಾವೂ           ೨೧೨
ಕಿತ್ತೆರಡು ಶೂಲವ ಹತ್ತಿದರು ಪುಷ್ಪಕವ
ಹೊತ್ತು ವೋರಗಲ್ಲದ ಪುರದಲ್ಲಿ || ಗುಂಡಬ್ರಹ್ಮಯ್ಯಗಳ
ಎತ್ತಿಕೊಂಡೊಯ್ದ ಶಿವರಾಯಾ        ೨೧೩
ಕಂಚಿಯನಾಳಿದ ಸಿರಿಯಾಳ ಚೆಂಗಳೆಯು
ಮುಂದೆ ಕೊಂಡೊಯ್ದ ಶಿವ ತಾನೂ || ಮೃರ್ತ್ಯಕ್ಕಿಳಿದು
ಪಂಚಮ ವಾದ್ಯಗಳು ಮೊಳಗಿದೂ     ೨೧೪
ಆಲೂರ ಹಾಲಮ್ಮ ಕೊಳೂರ ಕೊಡಗೂಸು
ಹಾಗಲವಾಡಿಯ ಹಿರಿಯಮ್ಮ || ಶರಣೆಯರು
ಆರತಿಗಳ ತಂದು ಬೆಳಗೀದರೂ          ೨೧೫
ಗುಂಡಬ್ರಹ್ಮಯ್ಯಗಳ ಕರಸಿ ರುಂಡ ಮಾಲೆಯ ಹಾಕಿ
ಗಂಡರಿಗೆ ಗಂಡ ಕಲಿವೀರ || ಭದ್ರನ
ದಂಡೆಯಲಿ ಅವರ ಇಳಿಸಿದರೂ         ೨೧೬
ಗುಂಡಬ್ರಹ್ಮಯ್ಯಗಳ ಕಥೆಯ ಗುಂಡುಗಲ್ಲುಗಳೊಳು
ಖಂಡುಗ ಮೆಣಸ ಅರದಂತೆ || ಕರ್ಮಗಳು
ಖಂಡಿಸಿದಂತೆ ಕೇಳ್ದ ಜನರೀಗೆ           ೨೧೭
ಹರನ ಕೈಲಾಸದಲಿ ದೇವದುಂದುಭಿಮೊಳಗೆ ಪುಷ್ಪ
ದರಳಿನ ಮಳೆ ಸುರಿಯೆ || ಕೈಲಾಸದಲ್ಲಿ
ಶರಣರೊಂದೊಪ್ಪ ಮೆರೆದಾರೂ       ೨೧೮
ಸತ್ಯ ಶರಣರ ಅರ್ತಿಯಲಿ ಕೇಳಿದರೆ
ಮುಕ್ತಿ ಫಲ ಪದವಿ ಕೈಲಾಸ || ದೊರಕುವುದು ಶಿವ
ಸತ್ಯದ ಪಾದಕ್ಕೆ ಉಘೇಯೆನ್ನಿ          ೨೧೯
ಎಂದೆಂದು ಭಕ್ತರು ಕುಂದದೆ ಇದ ಕೇಳಿ
ನಂದಿಯ ಧ್ವಜವ ಹಿಡಿಸಿದರೂ || ಭಕ್ತರಿಗೆ
ಅಂದದೊಳು ಐಶ್ವರ್ಯ ಫಲವುಂಟೂ            ೨೨೦
ಅಂತು ಸಂಧಿ ೪ಕ್ಕಂ ಪದನು ೭೯೮ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ

ಶ್ರೀಗುರುವೆ ಸಲಹಯ್ಯ ಕರವಿಡಿದು ನೀನೂ |
ಶ್ರೀಗುಂಡಬ್ರಹ್ಮಯ್ಯನ ಕಥೆಯ ಪೇಳುವೆನೂ | || ಪದ||
ಶ್ರೀಗುರುವೆ ಜಯತು ಶಂಕರನೆ ಶಶಿಧರನೆ |
ಶ್ರೀಗಣಪತಿ ವೀರೇಶ ಭೃಂಗೀ ಷಣ್ಮುಖನ ಪಿತನೆ ||
ಶ್ರೀಗೌರಿ ಗಂಗೆಯ ಮನದ ಸಂತಸನೆ |
ಶ್ರೀಗಿರಿವಾಸ ಸರ್ವೇಶ ರಕ್ಷಿಪನೆ ||       ೧
ದಶಪಾದ ಶಿರವೆಂಟು ಪದಿನಾಲ್ಕು ಕೈಯ್ಯ |
ಒಸೆದು ತೋರುವ ದೇಹವು ನಾಲ್ಕು ರಮ್ಯ ||
ಹಸನಾದ ಕಣ್ಣು ಭಾವಿಸಲು ನಿಮಗಯ್ಯ |
ಅಸಮಾಕ್ಷನಡಿಗೆ ಎರಗುವೆನು ನಾನಯ್ಯ ||        ೨
ಕಲ್ಯಾಣಪುರದಲ್ಲಿ ಮೆರೆದ ಬಸವೇಶಾ |
ಎಲ್ಲ ಗಣ ಪ್ರಮಥರ ಮನದಲ್ಲಿ ವಾಸಾ ||
ಅಲ್ಲಮಪ್ರಭುವಿನ ಭಕ್ತಿ ವಿಶೇಷಾ |
ಸೊಲ್ಲು ಸೊಲ್ಲಿಗೆ ಒದಗು ಮತಿಯ ಪ್ರಕಾಶಾ ||          ೩
ಚೆನ್ನಬಸವೇಶ ಕಿನ್ನರಿಬ್ರಹ್ಮಯ್ಯ |
ಸೊನ್ನಲಿಗೆ ಪುರದೀಶ ಸಿದ್ಧರಾಮಯ್ಯ ||
ಉನ್ನತದ ಮಡಿವಾಳ ಮಾಚಿದೇವಯ್ಯ |
ಭಿನ್ನವಿಲ್ಲದ ಭಕ್ತ ನುಲಿಯ ಚಂದಯ್ಯ ||       ೪
ಹಡಪದಪ್ಪಣ್ಣ ಸುಂಕದ ಬಂಕಿದೇವಾ |
ಕಡುಚಲ್ವ ಮರುಳ ಶಂಕರನು ಸಂಜೀವಾ ||
ಮೃಡನ ಮೋಹದ ಭಕ್ತ ಮೆರೆಮಿಂಡ ದೇವಾ |
ನುಡಿ ನುಡಿಗೆ ಬಂದೊದಗು ಮತಿಯ ಅನುಭಾವಾ ||       ೫
ನೀಲಲೋಚನೆ ಅಕ್ಕನಾಗಮ್ಮ ಶರಣೆ |
ಬಾಲೆ ನೆಂಬಕ್ಕ ಶಿವನಿಗೆ ಅಂತಃಕರುಣೆ ||
ಮೇಲಾದ ಅಮ್ಮವ್ವೆ ಕರ್ಪುರದ ಶರಣೆ |
ಚಲ್ವ ಮಹಾದೇವಿ ಶಶಿಧರೆಗೆ ಸುಪ್ಪಾಣೆ ||      ೬
ವಸಿಷ್ಠ ಋಷಿಯು ದುರ್ವಾಸ ಕಸ್ಯಪನು |
ಕೇಶವನು ಜರಿದಂತ ದಧೀಚಿ ವಾಲ್ಮೀಕನೂ ||
ಈಶ್ವರನ ಪ್ರೀತಿಯುಳ್ಳವನು ನಾರದನು |
ಲೇಸಾಗಿ ಮತಿಗೊಟ್ಟು ರಕ್ಷಿಸೆನ್ನುವನೂ ||       ೭
ಹರಿಹರೇಶ್ವರ ರಾಘವಾಂಕ ಚಾಮರಸ |
ವರವುಳ್ಳ ಕಾಳಿದಾಸನು ಭೀಮರಸ ||
ಕರಚಲ್ವ ತಾನು ಪಾಲ್ಕುರಿಕೆ ಸೋಮೇಶ |
ಹರಶರಣರಾ ನೆನೆದು ನುಡಿವೆ ವಿಶೇಷಾ ||        ೮
ಇಂತಿವರ ಮೊದಲಾದ ಶರಣರ ನೆನೆದು |
ಕಂತು ಹಾಡಿದ ಮಾತು ಲೀಲೆ ನಾ ಬರದು ||
ಅಂತು ಮೊದಲು ದೋಷ ಹೋಗುವುದು ಹರಿದು |
ಸಂತೋಷದಿಂದ ಕೇಳುವದು ಒಲಿದು ||           ೯
ಲೋಕದ ಪದವೆಂದು ನಿ(ರಾ)ಕರಿಸಬೇಡ |
ಸಾಕಾರ ಶಿವ ತಾನು ಆಡಿದನು ನೋಡಾ ||
ಬೇಕು ಬೇಡೆಂಬುವದು ಎರಡಿಲ್ಲದಾಡಿ |
ಏಕ ಚಿತ್ತದಿ ಕೇಳಿ ಮನಸಿಟ್ಟು ಕೂಡಿ ||೧೦
ಒಂದರೊಳಗೊಂದರ್ದ ಬಲ್ಲವನು ನಾನಲ್ಲ|
ಬಿಂದು ವ್ಯಂಜನಗಣವ ಎಂದು ನೋಡಿಲ್ಲ ||
ಕುಂದು ಕೊರತೆಯ ನೋಡಿ ತಿದ್ದುವದು ಸೊಲ್ಲಾ |
ಕಂದನೆಂದೆತ್ತಿಕೊಂಬುವದು ನೀವೆಲ್ಲಾ ||         ೧೧
ಮುಂದೆ ಕಥೆಯಾರಂಭ ನಡಸುವದು ಚಂದಾ |
ಇಂದು ಬಾಲಕರೋದುವದು ಹರುಷದಿಂದಾ||
ಸಂದೇಹ ಮಾಡದಲೆ ಕೇಳು ಸುಖದಿಂದಾ |
ಕಂದುಗೊರಳನು ಒಲಿವ ನಿಮಗೆ ಕೃಪೆಯಿಂದಾ ||            ೧೨
ಗುಂಡಬ್ರಹ್ಮಯಗಳ ಧರ್ಮ ಚಾರಿತ್ರ |
ಕೆಂಡಗಣ್ಣವ ಬಲ್ಲ ಅವರ ವ್ರತ ಸ್ತೋತ್ರ ||
ಕಂಡಷ್ಟು ಹೇಳುವೆನು ನಿಮಗೆ ಅಣು ಮಾತ್ರ |
ಉಂಡಂತೆ ಆಗುವುದು ಮನಕೆ ಯೀ ಸ್ತೋತ್ರ ||  ೧೩
ಹರನು ನಾರದನು ತಾವಿಬ್ಬರು ಕೂಡಿ|
ಅರಸು ಗಣಪತಿಯಲ್ಲಿ ಕಳವನು ಮಾಡಿ ||
ಶರಣರ ಮನ ದೃಢವ ಒರೆವರೆದು ನೋಡಿ |
ವರಪುಣ್ಯ ಕಥೆಯನು ಮನವಲಿದು ಪಾಡಿ ||     ೧೪
ಹೊಳೆವ ಸುತ್ತಿನ ಕೋಟಿ ದಾರಿಗಳವಲ್ಲಾ |
ಕಳವ ಕಾಯಕದವರು ಎಂದು ಹೋಗಲಿಲ್ಲಾ ||
ಬೆಳಸಿನಲಿ ಶೃಂಗಾರ ತೋಟ ಕಡೆಯಿಲ್ಲಾ |
ಉಳಿದಾದ ವಿಸ್ತಾರ ಹೇಳಲಳವಲ್ಲಾ ||           ೧೫
ಆ ಪುರಕೆ ಒಡೆಯ ಗಣಪತಿಯು ಭೂಪಾಲಾ |
ರೂಪು ಯೌವನ ಪರಾಕ್ರಮದ ವಿಶಾಲಾ ||
ಪರಮ ಸೌಭಾಗ್ಯದಲಿ ಮಹಾಲೋಲಾ |
ಯೀಪರಿಯಲಿ ಭೂಮಿಯನು ಪ್ರತಿಪಾಲಾ ||    ೧೬
ಕರಿ ತುರಗ ರಥ ಮಂದಿ ಗಣಿತವಿಲ್ಲವರೂ |
ಇರುಳು ಹಗಲು ಘಂಟೆ ಪಾರಿ ತಿರುಗುವರೂ ||
ಹರಿವಿಸೊಪ್ಪನು ಕದಿಯೆ ಕೈಯ್ಯ ಕೊಯ್ಯುವರೂ |
ಸರಿಯಿಲ್ಲ ನಮಗೆಂದು ಕಹಳೆ ನುಡಿಸುವರೂ ||೧೭
ಅಷ್ಟಸಂಪದ ಯೋಗ ಏನು ಹೇಳುವೆನೂ |
ಸೃಷ್ಠಿಯೊಳಗಿಲ್ಲ ಇವನಂಥ ಭೂವರನೂ ||
ಭ್ರಷ್ಠರನು ಶಿಕ್ಷಿಸುವ ಸುಜನ ಪಾಲಕನೂ |
ಸೃಷ್ಠಿವಂತದ ನುಡಿಯ ಶಿವಬಲ್ಲನಿದನೂ ||    ೧೮
ಇಂತೆಸೆವ ಓರ್ಗಲ್ಲ ಪಟ್ಟಣದ ಬಳಿಯಾ |
ಅಂತಿಹುದು ಅಲ್ಲೊಂದು ಶಿವಪುರದ ಪರಿಯಾ ||
ಭ್ರಾಂತಳಿದ ಗುಂಡಬ್ರಹ್ಮಯ್ಯಗಳ ನಿಳಯಾ |
ಕಂತುಹರ ತಿಳಿಬಲ್ಲ ಅಂತವರ ಪರಿಯಾ ||      ೧೯
ಶಿವಪುರದ ಶೃಂಗಾರ ನೋಡಲಳವಲ್ಲಾ |
ಅವರಿಂಗೆ ಕೋಟಿ ಕೊತ್ತಳವು ಮುನ್ನಿಲ್ಲಾ ||
ವಿವರಿಸಲು ತಾನೆ ಕುದುರಿಗಳು ಮುನ್ನಿಲ್ಲ |
ಭುವನದೊಳು ಕಾದುವರು ಇವರಿಗೇಣಿಯಿಲ್ಲಾ ||         ೨೦
ಎಲ್ಲಿ ನೋಡಿದಡಲ್ಲಿ ಶಿವಲಿಂಗದಿಳಿಯೂ |
ಅಲ್ಲಿ ಪುಷ್ಪದ ಗಿಡದಿ ಭಾವಿ ಕೆರೆ ನದಿಯೂ ||
ಅಲ್ಲಿಗಲ್ಲಿಗೆ ಜಂಗಮದ ಭಕ್ತಿ ನೆಲೆಯೂ |
ಅಲ್ಲಮ ಪ್ರಭುವಿನ ಭಕ್ತಿ ಸಂದಣಿಯೂ ||       ೨೧
ಇಂತಪ್ಪ ಶರಣರಾ ಪುರದಿ ನೆಲಸಿಹರೂ |
ಕಂತುಹರ ಪರಶಿವನ ಪೂಜೆಗೊಳುಸುವರೂ ||
ಮುಂತೊದಗಿ ಜಂಗಮಾರ್ಚನೆಯ ಮಾಡುವರೂ |
ಸಂತಸದಿ ಗುಂಡಬ್ರಹ್ಮಯ್ಯನೆಂಬುವರೂ ||      ೨೨
ಭಾವನು ಮೈದುನವರ ಭಾವವಂದಾಗಿ |
ಜೀವಮಾತ್ರವೆವಂದು ಕಾಯವೆರಡಾಗಿ ||
ಭಾವಿಸಲು ಇವರ ಏಕಾರ್ಥ ಅರಿದಾಗಿ |
ದೇವ ದೇವೇಶನ ದಯ ಭರಿತರಾಗಿ ||೨೩
ಸಮರೂಪ ಸಮ ಕಳಿಯ ಸಮಭಾವದಿಂದಾ |
ಸಮಶೀಲ ಸಮವ್ರತವು ಸಮನೇಮದಿಂದಾ ||
ಸಮಶಾಸ್ತ್ರ ಸಮಗೋಷ್ಠಿ ಸಮಶಕ್ತಿಯಿಂದಾ |
ಸಮನಾಗಿ ಗುರುಲಿಂಗ ಜಂಗಮಕೆ ಸಂದಾ ||      ೨೪
ಜಂಗಮವೆ ತಮ್ಮ ಪ್ರಾಣವುಯೆಂದು ಕಂಡೂ |
ಲಿಂಗಜಂಗಮ ಪಾದತೀರ್ಥವನೆ ಕೊಂಡೂ ||
ಅಂಗನಿಯು ಪುರುಷರ ವ್ರತವ ಕೈಕೊಂಡೂ |
ಮಂಗಳ ಮಹಾ ನೇಮ ಬಲಿದು ಕರಿಗೊಂಡೂ ||            ೨೫
ವರನೇತ್ರ ರೇಖಿಯಲಿ ಭಸಿತ ಪಣಿಗಿಟ್ಟು |
ಕೊರಳು ರುದ್ರಾಕ್ಷೆ ಮಂಡೆ ಜಡಿಯನೆ ಬಿಟ್ಟು ||
ಮೆರೆವ ಝೆಲ್ಲಿಯು ವೀರಗಾಸಿಯನೆ ಉಟ್ಟು |
ಚರಣದಲಿ ಮೆರೆವಂತ ಪೆಂಡೆವ ನಿಟ್ಟೂ ||        ೨೬
ಉಟ್ಟ ಪಟ್ಟಿಯ ದಟ್ಟಿ ಭಾಕು ಟೊಂಕದಲಿ |
ಬಿಟ್ಟು ಮಂಡಿಯ ಖಡ್ಗಕತ್ತಿ ಹಸ್ತದಲಿ ||
ತೊಟ್ಟ ಪಂಥದ ವ್ರತವು ತಮಗೆ ಹರುಷದಲಿ |
ಬೊಟ್ಟು ಪಣಿಯೊಳಗಿಟ್ಟು ಬಿರಿದು ಸಾರುತಲಿ ||          ೨೭
ಧರಿಯ ರಾಜನ ಮನಿಯ ಕನ್ನ ಕೊರತಂದೂ |
ಹಿರಿದಾದ ಪಟ್ಟಣದ ಸುಲಿದುತಂದೂ ||
ಪರಗಂಡು ಮಾರ್ಮಲವ ಹೊಕ್ಕು ಕದ್ದು ತಂದೂ |
ಹರಬಂದು ಮೊರೆಹೋಗಲು ಕೊಡೆವು ನಾವೆಂದೂ ||      ೨೮
ಹೊನ್ನು ಚಿನ್ನವ ಕದ್ದು ಮರೆಹೋಗಲು ಕೊಡೆವು |
ರನ್ನ ಮಾಣಿಕ ಮುತ್ತು ತೇಜಿಯನು ಬಿಡೆವು ||
ಕನ್ನೆ ಹೆಣ್ಣನು ತರಲು ಪುಸಿಯೆನಿತು ನೀಡೆವು |
ಚೆನ್ನಾಗಿ ಕೊಡೆವೆಂಬ ಬಿರಿದು ಸಾರಿದೆವು ||       ೨೯
ಮರೆಹೊಕ್ಕ ನಂಬಿಯನು ಚಾರ ಮರೆತೆ ಕೊಟ್ಟ |
ಹರಿಯ ಮಗನನು ಉರಿಯಗಣ್ಣಿನಿಂದ ಸುಟ್ಟ ||
ಬಿರಿದು ಸಲ್ಲದು ಶಿವಗೆ ಅವನು ಕಡುದಿಷ್ಟಾ |
ಹಿರಿಯ ಕುಲದವರಲ್ಲಿ ಉಂಡು ಕುಲಗೆಟ್ಟಾ ||೩೦
ಜಡಿಯೊಳಗೆ ಹೆಣ್ಣೊಂದ ತಂದಿಟ್ಟುಕೊಂಡಾ |
ಬಡವ ನಾನೆಂದು ಡೊಂಬನೊಳು ಕೂಡುಂಡಾ ||
ಮಡದಿಯಿಬ್ಬರಿಗೆ ಅಂಜಬಹುದೆ ಭಂಡಾ |
ಕಡುಬಿರಿದು ಸಲ್ಲುವದೆ ಶಿವ ಪಂಚರುಂಡಾ ||  ೩೧
ವಿಷವ ಕೊರಳೊಳು ಧರಿಸಿ ಕುಂಟಣಿಗನಾಹನೂ |
ಹಸಿ ತೊಗಲನುಟ್ಟು ತಲೆಯೊದಿಲುಂಬುವನೂ ||
ಮಸಣವೇ ಮನಿಮಾಡಿ ನರಮಾಂಸ ಬೇಡುವನೂ |
ಬಿಸಿಗಣ್ಣ ಶಿವಗೆ ಎಲ್ಲಿದು ಬರದವನೂ ||       ೩೨
ಹಲವು ಪರಿಯಿಂದವರು ಶಿವನ ಜರಿಯುತಲಿ |
ಛಲದಂಕ ಗುಂಡಬ್ರಹ್ಮಯ್ಯ ಹರುಷದಲಿ ||
ಸತಿ ಭಕ್ತ ಶಿವಶರಣ ಸ್ತೋತ್ರವಾಡುತಲಿ |
ಗೆಲವುಳ್ಳ ಜೋಡು ಕಾಳಿಯನು ಪೀಡಿಸುತಲಿ ||೩೩
ಹರ ಶರಣರಾ ಮಹಿಮೆಯ ಪೇಳಲಳವಲ್ಲಾ |
ಧರೆಯ ಹೊತ್ತಿರುವ ನಾಗೇಂದ್ರಗಳವೆಲ್ಲಾ ||
ಒರೆದು ಹೇಳಲವೊಂದು ನಾಲಿಗೆ ಸಲ್ಲಾ |
ಪರಿಶಿವನು ಪೇಳಿದನು ನಾನರಿಯೆ ಸೊಲ್ಲಾ ||   ೩೪
ಭವನದೊಳು ಕದ್ದವರ ಕೊಡಲಾಗದೆಂದೂ |
ಶಿವ ಬಿರಿದು ನಮ್ಮದು ಪುಸಿಯಲ್ಲವೆಂದೂ |
ಅವರ ಸಲುವಾಗಿ ಪ್ರಾಣವ ಕೊಟ್ಟಿವೆಂದೂ |
ಶಿವಶರಣ ಸಜ್ಜನರು ಕೇಳುವದು ಇಂದೂ ||     ೩೫
ಸಾರಿದನು ಕಹಳೆಯನು ಮೂರು ಹೊತ್ತಿನಲಿ |
ಏರಿತು ನಾದ ಈಶ್ವರನ ಸಭೆಯಲ್ಲಿ ||
ಸೇರಿರ್ದ ಸಭೆಯಲ್ಲಿ ಕೇಳಿ ಹೆದರುತಲಿ |
ನಾರಿ ಪಾರ್ವತಿ ಕಂಡು ನೋಡಿ ಹಿಗ್ಗುತಲಿ ||     ೩೬
ಕಂಡಿರ ಶರಣರ ಬಿರಿದು ಬಿಂಕವನೂ |
ದಿಂಡೆತನದಲ್ಲಿ ನಿಮ್ಮ ಜರಿವ ಪರಿಗಳನೂ ||
ಮಂಡೆಯ ಹಂಗು ತಮಗಿಲ್ಲವೆಂಬುದನೂ |
ಗಂಡಾಳು ತನದಲ್ಲಿ ಪರಿಯ ಹೇಳುವೆನೂ ||    ೩೭
ಕಹಳೆ ಭೋರಿಡಲು ಶಿವ ಕೇಳಿದನು ಬೇಗಾ |
ಹೇಳಿರಿ ತಿಳವಂತೆದಾರೂ ಎನಲಾಗಾ ||
ಹೇಳಿದರು ಗುಂಡಬ್ರಹ್ಮಯ್ಯಗಳ ಭೋಗಾ |
ಏಳು ಲೋಕದ ಎಮಗೆ ಸರಿಯಿಲ್ಲವೀಗಾ ||     ೩೮
ಸರಿಯಿಲ್ಲವೆಂಬುವನ ನೋಡುವೆನು ನಾನೂ |
ಪರಶಿವನು ಎಡಬಲವ ನೋಡಿದನು ತಾನೂ ||
ಹರನ ಸಖ ನಾರದ ಎದ್ದುನಿಂದಿಹನೂ |
ಪರಶಿವನೆ ಬೆಸನಕೊಡು ನೋಡಿ ಬರುತಿಹೆನೂ ||            ೩೯
ನೋಡಿ ಬಾರಯ್ಯ ನಾರದನೆಯೆಂಬುತಲಿ |
ಗಾಢ ಅಪ್ಪಣೆಕೊಟ್ಟು ಕಳುಹಿ ನೇಮದಲಿ |
ರೂಢಿಗಿಳಿದು ಹೋದೆನೆಂಬ ಹರುಷದಲಿ |
ಕೂಡಿ ಶೃಂಗಾರವಾಗುವನು ಸೊಬಗಿನಲಿ ||      ೪೦
ಉಟ್ಟ ಕಾವಿಯ ದೋತ್ರ ಖಷ್ಟಾಂಗ ಧರಿಸಿ |
ತೊಟ್ಟ ಕಂಥಿಯು ಕೈಯ್ಯ ಕಿನ್ನರಿಯನುಡಿಸಿ ||
ಬಿಟ್ಟ ಮಂಡೆಯು ಭಸಿತ ರುದ್ರಾಕ್ಷಿ ಧರಿಸಿ |
ಇಟ್ಟ ಕಸ್ತೂರಿ ಬೊಟ್ಟ ನೊಸಲೊಳಗಿರಿಸಿ ||     ೪೧
ಪಾದದಲ್ಲಿ ಹಾವುಗೆಯು ಜಂಗು ನುಡಿಸುತಲಿ |
ವೇದ ಆಗಮಶಾಸ್ತ್ರ ಶಕುನ ಹಸ್ತದಲಿ ||
ಆದಾರ ಧರಿಸಿ ತ್ರಿಶೂಲ ಕೈಯಲ್ಲಿ |
ಭೇದಗಳ್ಳನುಯಿವನು ಮೂರು ಲೋಕದಲಿ ||  ೪೨
ಮೂರು ಲೋಕದ ಒಡೆಯ ಘದ್ದಣಿಗಳಿಂದಾ |
ಭಾರಿ ಸಂತಸದಿಂದ ಬಂದ ಸಾರಂದಾ ||
ದಾರಿಯನು ಕೇಳಿ ಬರುತವರಲ್ಲಿ ತವಕದಿಂದಾ |
ಸಾರ ಗುಂಡಯ್ಯನ ಪುರಕೆ ನಲುವಿಂದಾ ||         ೪೩
ಪುರದ ಹೊರವಲಯದಲ್ಲಿ ನಿಂತು ನೋಡಿದನೂ |
ಪರಮ ಪುಣ್ಯದ ಕ್ಷೇತ್ರಯಿತ್ತಂಡ ಮಾಟವನೂ ||
ಶರಣರಾಂತಸ್ತವನು ಹೇಗೆ ನೋಡುವೆನು |
ಉರಗ ಭೂಷಣ ಬಲ್ಲನೆಂದು ಸಾಗಿದನೂ ||     ೪೪
ಎಲ್ಲಿ ನೋಡಿದರೆ ಶಿವಶಾಸ್ತ್ರ ಓದುವರೂ|
ಎಲ್ಲಿ ನೋಡಿದರೆ ಹರಕಥೆಯ ಕೇಳುವರೂ ||
ಎಲ್ಲಿ ನೋಡಿದರೆ ಶಿವಗೋಷ್ಠಿ ಹೇಳುವರೂ |
ಎಲ್ಲಿ ನೋಡಿದರೆ ಶಿವಪೂಜೆ ಮಾಡುವರೂ ||  ೪೫
ಪುರದೊಳಗೆ ಶಿವಪೂಜೆ ಹರನವಾಲಗವೂ |
ಬುರುಗ ಜಾಗಟಿ ಘಂಟಿ ಭೇರಿ ವಾದ್ಯಯವೂ |
ಪರಮ ಜಂಗಮಕೆ ನೀಡುವದು ಮನೋಹರವೂ |
ವರ ಗುಂಡಬ್ರಹ್ಮಯ್ಯ ನರಮನೆಯ ಸಡಗರವೂ ||         ೪೬
ಅರಮನೆಯ ನೋಡಿ ಒಳಹೊಕ್ಕು ನಾರಂದಾ |
ನೆರೆದ ಜಂಗಮದ ಸಂದಣಿಯೊಳಗೆ ನಿಂದಾ ||
ಕರಪಾದ ತೊಳಕೊಂಡು ಗದ್ದುಗೆಗೆ ಬಂದಾ |
ಗುರುತು ನೋಡುವರೆಂದು ಕಡೆಗೆ ತಾ ಸಂದಾ ||೪೭
ಕಟ್ಟಕಡೆಯಲಿ ಕುಳಿತು ಪೂಜೆ ಕೈಕೊಂಡಾ |
ಇಟ್ಟ ಹರಿವಾಣದಮೃತವ ಸವಿದುಂಡಾ ||
ದೃಷ್ಠಿ ಪಲ್ಲಟದಿಂದವರ ನೋಡಿಕೊಂಡಾ |
ದಿಟ್ಟ ಶರಣನ ಕಾಲ ಪೆಂಡೆವ ಕಂಡಾ ||            ೪೮
ಪೆಂಡೆವು ನಿಮಗೇಕೆಯೆಂದು ಕೇಳಿದನೂ |
ಪುಂಡಗಾರಿಕೆ ಬೇಡ ನಿಮಗೆಯಿಂತದನೂ ||
ಕಂಡು ಹೇಳುವೆನು ಸುಖವಲ್ಲ ನಿಮಗಿದನೂ |
ಭಂಡಾಗಬೇಡಯ್ಯ ನೀನು ಒಳ್ಳೆಯವನೂ ||    ೪೯
ಬೇಡವೆಂದರೆ ನಾವು ಕೇಳುವರು ಅಲ್ಲಾ |
ರೂಢಿಯೊಳು ನಮಗಿನ್ನುದಾರು ಸರಿಯಲ್ಲಾ ||
ನಾಡೊಳಗೆ ಕದ್ದ ಕಳ್ಳರನು ಕೊಡಲಿಲ್ಲಾ |
ಆಡಿ ತಪ್ಪುವ ಮಾತು ನಮ್ಮ ಒಳಗಿಲ್ಲಾ ||      ೫೦
ಪುಸಿಯಲ್ಲ ಭಲರೆ ಭಾಪುರೆ ಮಜರೆಯೆನುತಾ |
ನಸುನಗೆಯ ಮನದೊಳಗೆ ಕೊಲ್ಲಬೇಕೆನುತಾ ||
ವಸುಧಿಯೊಳಗೆ ನಾವು ಹೋಗಬೇಕೆನುತಾ |
ಕುಶಲದೊಯ್ಯಾರದಲ್ಲಿ ನುಡಿಯ ಬಣ್ಣಿಸುತಾ ||         ೫೧
ನುಡಿ ಬಹಳ ಘನವಾಗಿ ನಮ್ಮ ಕೇಳುವುದೂ |
ಪೊಡವಿಯೊಳು ನೀವಿದ್ದ ಸ್ಥಳವು ಎಲ್ಲಿಹುದೂ ||
ನಡೆ ನುಡಿಯು ಹಿರಿದಾಗಿ ನಮಗೆ ಕಾಣುವುದೂ |
ಒಡೆಯ ಜಂಗಮ ನಿನ್ನ ಹೆಸರು ಹೇಳುವದೂ ||೫೨
ಎನ್ನ ಹೆಸರು ಗಣದ ಮರಿದೇವರೆಂದಾ |
ಚನ್ನಾಗಿ ಹರಗೆ ಭಾಷೆಯೆ ಕೊಟ್ಟನೆಂದಾ ||
ಮುನ್ನಿರುವ ಸ್ಥಳಗಳನು ನೋಡಬೇಕೆಂದಾ |
ಚನ್ನಶರಣರ ಪುರವ ಬಿಟ್ಟ ಹರುಷದಿಂದಾ ||   ೫೩
ಹರುಷದಿಂದಲಿ ಬಂದ ಒರ್ಗಲ್ಲಪುರಕೆ |
ಅರಸಿ ನೋಡಿದ ಸುತ್ತ ಕೋಟಿ ಕೊತ್ತಳಕೆ ||
ಬೆರೆಸಿಹುದು ಸಿಂಗರಿಸುತ್ತ ಹುಲಿಯು ಶೂರಲಿಕೆ |
ಸರಸಿ ಹಾಯದು ನೀರು ಆಗಳು ಆ ತಳಕೆ ||       ೫೪
ಏಳುಸುತ್ತಿನ ಕೋಟೆ ಕಾಳುಗವಿದಿಹುದು |
ಕಾಳ ರಕ್ಕಸರಂತೆ ಕಾಲಳುಯಿಹುದೂ ||
ಹೇಳಲೆನೊಜ್ರದ ಕದವು ಬಿಗಿದಿಹುದೂ |
ಹೊಳೆವ ವಜ್ರದ ಸೂಲಂಗಿಹುದವೂ ||            ೫೫
ಹಸರುಗಲ್ಲಿನ ಕೋಟಿ ತೆನೆಯು ಚೆಲುವಾಗಿ |
ಕುಶಲದರಮನೆ ಕಳಸ ಗೋಪುರದ ಮ್ಯಾಗೆ ||
ಯಶವ ಗಣಪತಿರಾಯ ದೇವೇಂದ್ರನಾಗೆ |
ಸಸಿನೆ ಜಾಣರು ಕೇಳಿದ ಅಮರಾವತಿಯಾಗೆ ||    ೫೬
ಕೆತ್ತುಗಲ್ಲಿನ ಕೋಟಿ ಹುತ್ತುನಿಕ್ಕಿಹುದೂ |
ಸುತ್ತಿ ನೋಡಲು ಸಪ್ತಸಾಗರಾಗಿಹುದೂ ||
ಕತ್ತಲು ಕವಿದಂತೆ ಕಣ್ಣು ಮುಚ್ಚುವದೂ |
ಹತ್ತಿಹೋಗಲು ಎರಡು ತಲಿಯ ನುಂಗುವದೂ ||          ೫೭
ಇಂತೆಸೆವ ಕೋಟಿಯನು ಸುತ್ತುತಲಿ ಬಂದಾ |
ಮುಂತಿರುವ ಹುಲಿ ಮುಖದ ಆಗುಸಿಯೊಳುಗಿಂದಾ ||
ಚಿಂತೆ ಮಾಡುತ ಮುಂದೆ ಎಂತಾಗೊದೆಂದಾ |
ನಿಂತು ಇಲ್ಲಿಂದ ನಾ ಒಳಹೋಗುವೆನೆಂದಾ ||   ೫೮
ಹೋಗಬೇಡ ಇವನಾರುಯೆಂದು ಕೇಳಿದರೂ |
ನೆಗದು ಬಾಗಲು ಕಾಯ್ವಕೊಲ ನಾಯಕರೂ ||
ಬಗೆಯು ತಿಳಿಯದು ನಿಮ್ಮ ಬಿಟ್ಟವರುದಾರೂ |
ಮಿಗೆ ಜೀವ ಉಳುಹಿಸಿಕೊಳ್ಳು ತಲೆ ಕಡಿಸ್ಯಾರೂ ||         ೫೯
ಸಾರುತಲಿ ಬಂದಂತ ಸರ್ವಜ್ಞ ನಾನೂ |
ಸಾರು ಶಕುನದ ಶಾಸ್ತ್ರ ಪರಿಯನುಸುರುವೆನೂ ||
ತೋರುತಿಹ ಚಿತ್ತದೊಳು ಚಿಂತೆ ಬಿಡಿಸುವೆನೂ |
ದಾರಮನದೊಳಗಿರ್ದ ಪರಿಯ ಪೇಳುವೆನೂ ||  ೬೦
ಚಿಂತೆಯನಗುಂಟು ಹೇಳಯ್ಯ ನೀವೆನಲೂ |
ಮುಂತೆ ಬೇಡಿದುದೆಲ್ಲ ಕೊಡುವೆ ನಾನೆನಲೂ ||
ಅಂತರಿಲ್ಲವು ನಿಮ್ಮ ಪಾದಕ್ಕೆ ನಾವೆನಲೂ | |
ಸಂತೋಷದಿಂದರಮನೆಗೆ ಕರದೊಯ್ವೆನೆನಲೂ ||           ೬೧
ಎನಲು ಹೇಳಿದ ಮಾತು ಕೇಳು ನೀನಿದನೂ |
ಘನ ಬದುಕು ಭಾಗ್ಯ ಬಹಳುಂಟುಯೆಂಬುದನೂ ||
ತನಗೆ ಮಕ್ಕಳು ಇಲ್ಲವೆಂಬ ಚಿಂತೆಯನೂ |
ಅನುವಾಗಿ ಒಂದುಳಿಯದೆಲ್ಲ ಪೇಳಿದನೂ ||    ೬೨
ಹೇಳಿದಿರಿ ಎನ್ನ ಮನಸಿನ ಫಲವನೆಲ್ಲ |
ಕೇಳೆಲವೊ ನಮ್ಮಲ್ಲಿ ಮಾತು ಸರೆಯಿಲ್ಲಾ ||
ಮೇಳವಾಯಿತು ಮುಂದೆ ಇನ್ನು ನಿಮದೆಲ್ಲ |
ಕೊಳನೆಂಬುದು ತಮಗೆ ಏನು ಅರಿಕಿಲ್ಲಾ ||       ೬೩
ಅರಿಕೆವುಳ್ಳವರೆಂದು ಕರಕೊಂಡು ನಡದಾ |
ಪರಿಪರಿಯ ಅಗುಸಿ ಬಾಗಿಲವ ದಾಂಟಿಸಿದಾ ||
ತ್ವರಿತದಲಿ ಒಳಹೊಕ್ಕನಾಗ ವಿಸ್ತರದಾ |
ವರ ರಾಜ ಬೀದಿಯೊಳು ನೋಡುತಲಿ ನಡದಾ ||            ೬೪
ಲೆತ್ತ ಪಗಡಿಯು ಜೂಜು ಚದುರಂಗದಾಟ |
ಒತ್ತಿ ಕಾದುವ ಆನೆ ಕುದುರಿಯರ ಬೇಟ ||
ಇತ್ತರದ ಪಾತ್ರ ಪವಾಡ ನಲಿದಾಟ |
ಮುತ್ತಿರುವ ವಿಟಗಾರ ಸೊಳೆಯರ ಬೇಟಾ ||    ೬೫
ಓಣಿ ಬಜಾರವನು ನೋಡುತಲಿ ಬಂದಾ |
ಜಾಣ ಮಂತ್ರಿಯ ಸಭೆಯ ಚಾವಡಿಯು ಚಂದಾ ||
ಮಾಣದೆಲ್ಲವನು ನೋಡುತಲಿ ನಲುವಿಂದಾ |
ಕಾಣುತಲಿ ಅವರ ಹರಸಿದನು ನಾರಂದಾ ||       ೬೬
ಹರಸಿದವರಾರೆಂದು ಕೇಳಿದನು ಬೇಗಾ |
ಪರಮ ಜಂಗಮ ರೂಪು ಇವನಾರು ಇಗಾ ||
ಅರಸು ಕಂಡರೆ ಕೊಲ್ವ ಕರತಂದ ಹೇಗೆ |
ಹೊರಕ್ಕೆ ನೂಕಿವನ ಬಂದ ತಾ ಹೇಗೆ ||            ೬೭
ನೂಕ ಬೇಡಿರಿ ನೀವು ಉಂಡದ್ದೇಳುವನೂ |
ಲೋಕದಂತವನಲ್ಲ ಇವನು ಚೆನ್ನಿಗನೂ ||
ಬೇಕಾದ ಶಕುನ ಶಾಸ್ತ್ರಗಳ ಬಲ್ಲವನೂ |
ನೀ ಕಂಡ ಕನಸು ಎಲ್ಲವನುಸುರುವನೂ ||       ೬೮
ಇರುಳೆನೆಗೆ ಕನಸುಂಟು ನೀನು ಹೇಳೆಂದಾ |
ಅರಸಿನ ಬಳಿಗೆ ಕರದೊಯ್ವ ಮುದದಿಂದಾ ||
ಹರಸಿ ಕೊಡುವೆನು ನಿಮಗೆ ಬೇಕಾದುದೆಂದಾ |
ಹರುಷದಿಂದಲೆ ನೀನು ನಮಗೆ ನಲುವಿಂದಾ ||   ೬೯
ನಿನ್ನಿರುಳೆ ಅರಮನೆಯ ಭಂಡಾರದ ಹೊನ್ನು |
ನಿನ್ನ ಅರಮನೆಗೆ ಬಂದು ಸುರಿದಿರುವದಿನ್ನೂ ||
ಚನ್ನಾಗಿ ನಿನ್ನ ಮನದಲಿ ಹಿಗ್ಗಿದಿನ್ನೂ |
ಇನ್ನು ಹುಸಿದೇವು ನೋಡೆನ್ನ ಮಾತಿನ್ನೂ ||    ೭೦
ಮಾತು ಮನಸಿಗೆ ಬಂತು ಎಂದು ಒಡೆಯರನೂ |
ಪ್ರೀತಿಯಿಂದಲಿ ಬಂದು ಶರಣು ಮಾಡಿದನೂ ||
ಯಾತರಲಿ ಕೊರತಿಲ್ಲವೆಂದು ನಂಬಿದನೂ |
ಆತ ಕೈವಿಡಿದು ಅರಮನೆಯ ತೋರಿದನೂ ||    ೭೧
ಅರಮನಿಯ ಸದರಿನೊಳು ಅರಸು ಕುಳಿತಿರಲೂ |
ಹೊರಗಿಂದ ಅರಸನ ಎದುರಾಗಿ ಬರಲೂ ||
ಉರಿದೆದ್ದು ಮಂತ್ರಿಯನು ಬೆಸಗೊಂಬುತಿರಲೂ |
ಹರುಷದಲೀತನಿರವನು ಪೇಳೆನಲೂ ||            ೭೨
ಎನ್ನ ಮನದಲ್ಲಿರ್ದ್ದ ಹಿಂಗಿತವ ಹೇಳೂ |
ಉನ್ನತದಿ ಬೇಡದುದ ಕೊಡುವೆ ನೀ ಬಾಳೂ ||
ಎನ್ನ ಅರಮನಿಯನು ತೋರುವೆನು ಹೇಳೂ |
ಪನ್ನಂಗ ಧರನಾಣಿ ಸುಳ್ಳಲ್ಲ ಕೇಳೂ ||          ೭೩
ಕೇಳು ಗಣಪತಿರಾಯ ಹೇಳುವೆನು ಒಂದಾ |
ತಾಳಿಕೊಂಡಿಹೆ ಮುನಿಸು ನಿನ್ನ ಸಲೆಯಿಂದಾ ||
ಬಹಳ ಚಿಂತಿಯಲಿ ಒರಗಿದಳು ನೆವದಿಂದಾ |
ಜಾಳು ಮಾತಲ್ಲ ನೀನೋಡು ಮನಸಿಂದಾ ||    ೭೪
ನೋಡಿ ಮಾಡುವದೇನು ಎನ್ನ ಮನಪ್ರಿಯ್ಯ |
ರೂಢಿಯೊಳು ನಿಮಗಾರು ಸರಿಯಿಲ್ಲವಯ್ಯ ||
ಪಾಡು ಪಂಥವ ಬಿಡಿಸಿ ಬುದ್ಧಿ ಹೇಳಯ್ಯ |
ಕೂಡಿಸೆಮ್ಮಿಬ್ಬರನು ಒಂದು ಮಾಡಯ್ಯ ||      ೭೫
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಅನುಬಂಧಗಳು: ೧. ಕನ್ನಡ ಕಾವ್ಯ ಪುರಾಣಗಳಲ್ಲಿ ಗುಂಡಬ್ರಹ್ಮಯ್ಯಗಳ ಉಲ್ಲೇಖಿತ ಪಠ್ಯ
೧. ವೀರಶೈವಾಮೃತ ಪುರಾಣ
“ಅರಸನೊಡವೆಯಕದ್ದ ಶಿವನನೊಪ್ಪಿಸಿಕೊಡದೆ
ಹಿರಿಯ ಶೂಲವ ನಡರ್ದ ಗುಂಡಬೊಂಯ್ಯಗಳು
ಪರವಾದಿಗಳು ನೋಡೆ ಹೋದಲಿಂಗವ ಕಂದ ಚಂದೇಶಮಾರಯ್ಯನು
ವರಸೋಮನಾಥಂಗೆ ಯೂಡಿದೈಚಯ್ಯಗಳು
ಹರದೂಷಕರ ನಾಟ್ಯವಾಡುತ್ತ ಕೂಡೆ ಸಂ
ಹರಿಸಿರ್ದ ಬಹುರೂಪ ಚೌಡಯ್ಯಗಳ ಪಾದಮಂ ನೆನೆದು ಸುಖಿಯಪ್ಪೆನು”
(ಕಾಂಡ ೮,  ಸಂಧಿ ೪ ಪದ್ಯ ೨೨)
 
೨. ಪದ್ಮರಾಜ ಪುರಾಣ
ಇಂದು ತಗಿಗೆಟ್ಟಮ್ಮುವಂ ಪೊರೆವೆನೆಂಬೊಂದು
ದಂದುಗಂಬೊತ್ತು ವಿಧವ ವಿತ್ತಮುಂ ಕಳ್ದು
ತಂದಿತ್ತನವರಟ್ಟಿ ಬಂದೊಡಾನೇಂ ಗುಂಡಬೊಮ್ಮಯ್ಯನೇ ಕಾಯ್ವೊಡೆ
ಚೆಂದವಾಯ್ತೆಮನೆ ತಾಂ ನೆಗಳ್ದುದದನಾಡಲೇಂ
ಸಂದ ವಿಶ್ವಕುಟುಂಬಿ ಎಂತೊದವಿತಂ ಬಿಟ್ಟೆ
ವಿಂದ ಮೊದಲಾಗಿ ತಾನಿಂತೀವ ಪಡಿಯನೆಂದೊರೆದು ಗುರುಮತ್ತಮೆಂದಂ
(ಸಂಧಿ ೧೩ ಪದ್ಯ ೯)
 
೩. ಮರುಳಶಿದ್ದ ಕಾವ್ಯ
ಗುಂಡಬ್ರಹ್ಮರೊಳಿಗುವ ನಿಷ್ಟೆಯ
ಕಂಡುಮರುಳನು ಮೂಕನಾದನು
ಕಂಡುಕೊಂಡನು ಭಕ್ತಿಶಿವನಿಂದಧಿಕನೆಂಬುದನು
ಕೆಂಡದಾ ಮಳೆ ಸುರಿಯೆ ಶರಧಿಯು
ಕೊಂಡು ಜ್ವಾಲೆಯ ಬೆಂದು ಹೋಹುದೆ
ಭಂಡುಖೋರರಿಗಂಜಿ ಬಾಳರು ಶರಣರೆಂಬುದನು
ಅಚಲ ನಿಷ್ಠರು ಗುಂಡಬ್ರಹ್ಮರು
ಅಚಲ ನೇಮದ ಗುಂಡಬ್ರಹ್ಮರು
ಅಚಲರಾಚಾರದಲಿ ಶಿವಭಕ್ತರಿಗೆ ರಕ್ಷಕರು
ಅಚಲರೈವರ ವೀರಶೈವದಿ
ಅಚಲರಾಗಿಹರಿಷ್ಠಲಿಂಗದಿ
ಅಚಲ ಗುಂಡಬ್ರಹ್ಮಯ್ಯರಿಗೆ ಶರಣೆನುತ ನಿಂದಿಹನು
ಗುಂಡಬ್ರಹ್ಮರ ಕಂಡು ಮರಳನು
ಕಂಡನೋರಗಲ್ಲ ಸಿರಿಯನು
ಕಂಡುಬೆರಗಾಇಹನು ಶಿಲ್ಪದ ಸೊಗದ ಸುಗ್ಗಿಯನು
ಕಂಡು ಇಮ್ಮಡಿ ಪ್ರೋಲರಾಜನ
ಕಂಡು ಯುವರಾಜೇಂದ್ರ ರುದ್ರನ
ಕಂಡು ಅರಮನೆಯಲ್ಲಿ ಉಂಡನು ಬಸವತತ್ವವನು
(ಸಂಧಿ ೮ ಪದ್ಯ ೫೨-೫೪ ಸಂಧಿ ೯ ಪದ್ಯ ೩೦)
 
೪. ಚನ್ನಬಸವ ಪುರಾಣ
ಓರುಗಲ್ಲೆಂಬ ಪಟ್ಟಣದ ಹೊರಪುರದಲ್ಲಿ
ವೀರಗುಂಡಬ್ರಹ್ಮರೆಂಬ ಪೆಸರಿಂದಿರಲ್
ಮುರಾರಿ ಬಂದು ಗಣಪತಿರಾಯನರಮನೆಯ ಕದ್ದವರ ಮರೆಯಹೊಗಲು
ದಾರಿವಿಡಿದೈತಂದು ಕಳ್ಳರಂ ನೀವೇಮಗೆ
ತೋರಿಯೆನೆ ಮರೆಹೊಕ್ಕರ ಕೊಡದವರಿಗಾಗಿ
ಧೀರರಾ ಗುಂಡಬೊಮ್ಮಯ್ಯಗಳ್ಶೂಲಮಂಪತ್ತಿ ನೆರೆಮುಕ್ತಹರಹರು
(ಸಂಧಿ ೬೩)
 
೫. ಶಿವತತ್ತ್ವ ಚಿಂತಾಮಣಿ
ಪರಮ ಸದ್ಭಕ್ತರಿವರಿಬ್ಬರುಂ ಶರಣ ಜನ
ರಱುದು ಮರೆದುಂ ತಪ್ಪುಮಾಡಿ ಮಱೊವೊಕ್ಕವರ
ಹರಬಂದೊಡೊಮ್ಮೆಗಂ ಕೊಡೆವೆಂಬ ಬಿರುದಿನಿಂ ನಡೆವುತಿಹರೆನಲು ಕೇಳಿ
ಪುರಹರಂ ನಗುತವರ ಮನವ ನೋಡುವೆನೆನುತ
ಧರೆಗಿಳಿದು ಬಂದು ಗಣಪತಿರಾಯನರಮನೆಯ
ನಿರುಳಗನ್ನವನಿಕ್ಕಿ ಚೋರನಾದಾಶಿವನ ಚರಣಾಂಬುಜಕ್ಕೆ ಶರಣು
ಇರುಳಗನ್ನವನಿಕ್ಕಿ ಕನಕರತ್ನಾದಿಗಳ
ನಿರದೆ ಕೊಂಡೊಯ್ವುತಿರೆ ಕಂಡರಾ ತಳವಱರು
ಇರುವುತಾ ಹೆಜ್ಜೆಯಾ ಬೆಂಬಳಿಯೊಳಗಟ್ಟಿ ಬರೆವಹಿಲದಾ ಶಿವನು ಬಂದು
ಮಱಿಮೊಕ್ಕವೈ ಗುಂಡುಬೊಮ್ಮಯ್ಯಯೆಂದೆನುತ
ಭರದಿ ಬಂದೆಯ್ತಂದು ಮನೆಯ ಹೊಗಲಾಕ್ಷಣಂ
ಕರೆದವರನೊಳಗೆ ಬೈಚಿಟುಕೊಂಡಿಪ್ಪವರ ಚರಣಾಂಬುಜಕ್ಕೆ ಶರಣು
ಅರಮನೆಯ ಕನ್ನವಿಕ್ಕಿದ ಕಳ್ಳರಂಗಸಿಹಿ
ತಿರದೆ ಬಂದರು ತೋಱಿ ಕೊಡಿಯೆನುತ ಲಾಕ್ಷಣಂ
ತಱವಳರು ಗುಂಡವಳರು ಗುಂಡಬ್ರಹ್ಮಯ್ಯಗಳನಿಬ್ಬರಂ ಜಱೆವುತಂ ದಟ್ಟಿಸುತ್ತ
ಧರಣಿಪನ ಹೊರಗೊಯ್ಯೆ ಶೂಲದಲಿ ತೆಗಸೆನಲು
ಹೊಱಗೆ ನಿಂದಾವು ಕಳ್ಳರು ತಪ್ಪದೆಂದೆನುತ
ಪುರಜನಂ ಬೆಱಗಾಗಿ ನಡೆವುತಿರ್ದವರುಗಳ ಚರಣಾಂಬುಜಕ್ಕೆ ಶರಣು
ಹರುಷದಿಂ ನಡೆಯ ಬರೆ ಧರಣಿಪಂ ಬೇಡೆಂದು
ಚರರ ಕಳಹುಲು ನಗುತ ನುಡಿದರವರಿಬ್ಬರುಂ
ಹರಗರ್ಪಿಸಿದ ಶೂಲವಿನ್ನು ಮರಳುವುದುಂಟೆ ಹೋಗೆನುತ ಜಱಿವುತಿರೆ
ಕರದಿಹೊಯ್ದಾ ರಕ್ತಮಂ ಚಲ್ಲಿದೆಸೆದೆಸೆಗೆ
ಮಱೆವೊಕ್ಕ ಭಕ್ತರ ಕಾವ ಬಿರುದುಂಟೆನಿಸಿ
ಶಿರದೊಳುಚ್ಚಳಿಸೆ ದಸಿ ಧೈರ್ಯದಿಂದೊಪ್ಪವರ ಚರಣಾಂಬುಜಕ್ಕೆ ಶರಣು
ಹರಭಕ್ತರೇ ಶೂಲ ಪಲ್ಲವಿಸುತಿರೆ
ಪುರಹಂ ಬಂದು ನಿಜದೋಱೆ ಕಾರುಣ್ಯದಿಂ
ಪರಮ ಕೈವಲ್ಯಮಂ ಕೊಟ್ಟು ಮನ್ನಿಸಿದನಿದು ಲೋಕ ವಿಖ್ಯಾತಮಾಗೆ
ಪರಮ ಸದ್ಭಕ್ತರುತ್ಸವದಿ ಕೊಂಡಾಡುತಿರೆ
ಪುರಜನಂ ಬೆಱಗಾಗೆ ಕೈವಾರಿಸುತ್ತಿರಲು
ಧರೆಗೆ ಸೋಜಿಗವೆನಿಪ ಗುಂಡಬೊಮ್ಮಯ್ಯಗಳ ಚರಣಾಂಬುಜಕ್ಕೆ ಶರಣು
(ಸಂಧಿ ೩೭ ಪುಟ ೧೦೪ ರಿಂದ ೧೦೯ ವರೆಗೆ)
 
೬. ಚನ್ನರಾಮನ ಸಾಂಗತ್ಯ
ಮರಾಂತಕರ ಕೊಲ್ವ ವೀರದೇವರ ದೇವ
ಮರೆಹೊಕ್ಕರೆ ಕಾವಬಿರುದು
ಧರೆಯೊಳು ಗುಂಡಬ್ರಹ್ಮಯ್ಯನ ಪ್ರತಾಪವ
ಧುರಧೀರರಾಯ ಕೀರ್ತಿಸಿದ
ಕದ್ದಕಳ್ಳಂ ಕೊಡದೆ ಹಿಂದಕ್ಕೆ ಕೊಂಡೀರಿ
ಬಿದ್ದೀರಿ ಶೂಲದ ಮೇಲೆ
ಸದ್ಯ ಸಂಕಲ್ಪದ ಶರಣರಹುದೋ ಸ್ವಾಮಿ
ಬದ್ಧರಿಪೆನ್ನ ನೀ ಕ್ಷಣದಿ
 
೭. ಬಸವೇಶ್ವರ ವಚನದ ಕಥಾಸಾರ
ಗೋಚನಪುರದಲ್ಲಿ ಗುಂಡಬ್ರಹ್ಮಯ್ಯಗಳು ಮರೆಹೊಕ್ಕವರನ್ನು ಕೊಡೆನೆಂದು ಬಿರುದಿನ ಕಾಳೆಯ ಹಿಡಿಸಲು,  ಇದನ್ನು ನಾರದನು ಕೇಳಿ ಶಿವನಿಗೆ ಹೇಳಲು ಓರುಗಲ್ಲ ಗಣಪತಿರಾಯನ ಮನೆಯಕನ್ನಿವನಿಕ್ಕಿ ಮುತ್ತು ಮಾಣಿಕವ ಚೆಲ್ಲುತ ಗುಂಡುಬ್ರಹ್ಮಯ್ಯನ ಮನೆಗೆ ಬರಲು,  ಬಂದ ಕಳ್ಳನಕೊಡು ಎನಲು,  ಕೊಂದರೆ ಕೊಲ್ಲಲಿ ಕೊಡುವುದಿಲ್ಲೆನಲು,  ನುಡಿಕೇಳಿ ಗಣಪತಿರಾಯ ಶೂಲಕ್ಕೆ ಹಾಕಬೇಕೆಂದು ಕರಿಸಲು,  ಆ ಬ್ರಹ್ಮಯ್ಯನ ಸತಿ ಶಿರವನುಳುಹಿ ಮುಂಡದಲ್ಲಿ ಆರತಿ ಹಿಡಿದು ಬರಲು ಅರಸ ಕಂಡು ಅವರ ಬಿಡಿ ಎನಲು,  ಶೂಲನದ ಲಿಂಗಕ್ಕರ್ಪಿಸಿದೆ ಇನ್ನು ಹೋದೆವೇ?  ಎಂದು ಶೂಲಕ್ಕೆ ಬೀಳಲು,  ಶಿವಮೆಚ್ಚಿ ಶೂಲದ ಮರಸಹಿತವಾಗಿ ಕೈಲಾಸಕ್ಕೆ ಕರೆದುಕೊಂಡು ಹೋದನು.
 
೮. ಭೈರವೇಶ್ವರ ಕಾವ್ಯದ ಕಥಾಮಣಿ ಸೂತ್ರ ರತ್ನಾಕರ
ಕದ್ದು ಜಂಗಮ ಬರೆ
ನಿರ್ಧರ ಶೂಲದೊ
ಳಿದ್ದರು ಗುಂಡಬೊಮ್ಮಿಗಳೂ
ಸದ್ಯ ನೃಪನ ರಾಣಿ
ಗಿದ್ದ ಜಂಗಮ ಸತ್ತ
ಡೆದ್ದಿರಿಸಿದ ಬಸವೇಶಾ
ಆಂಧ್ರದೇಶದೊಳೊಪ್ಪುವ ವೋರುಗಲ್ಲೆಂಬ ಪಟ್ಟಣದಲ್ಲಿ ರುದ್ರರಾಯನ ಸುತ ಗಣಪತಿರಾಯನೆಂಬವ ರಾಜ್ಯವನಾಳುವಾಗಲು ಯಿತ್ತ ಗವಚೆರೆಂಬ ಪುರದಲ್ಲಿ ಗುಂಡಬ್ರಹ್ಮಯ್ಯನೆಂಬ ಶರಣರಿಬ್ಬರು ವೀರಭಕ್ತಿಯನಾಚರಿಸುತ್ತ ಜಂಗಮ ದಾಸೋಹಮಂ ಮಾಡುತ್ತ ಕದ್ದು ಬಂದು ಮೊರೆಹೊಕ್ಕರೂ ಕೊಡೆವು ಮಾರ್ಮಲತ ಶಿವದ್ರೋಹಿಗಳ ಹೊಡೆವೆವೆನುತ್ತ ಬಿರುದಿನ ಕಹಳೆಯಂ ತಮ್ಮ ಪುರದೊಳು ಸಾರಿಸುತ್ತಿರಲು ಆಗ ಈ ಕಹಳೆಯ ಧ್ವನಿಯು ಕೈಲಾಸಕ್ಕೆ ಕೇಳಲು ಶಿವನು ನಗುತ್ತ ನಾರದನ ಕೇಳಲು ಆಗ ಬಿರಿದಂಕರಾದ ಶರಣರ ಕಹಳೆಯ ಧ್ವನಿಯೆನಲು ನಾರದನು ಶಿವನು ಅವರ ಬಿರುದ ಸೆಳೆಯಬೇಕೆಂದು ಗೌರಿ ಮೊದಲಾದ ಪ್ರಮಥರಿಗೆ ಪೇಳಿ ಭೂತಳಕ್ಕೆ ಬಂದು ಗಾಳಿ ಪೂಜೆಯಲ್ಲಿ ಕನ್ನಗತ್ತಿಯಂ ಮಾಡಿಸಿ ವೋರುಗಲ್ಲಿಗೆ ಪೋಗಿ ಗಣಪತಿರಾಯನ ಮನೆಯಲ್ಲಿ ಕನ್ನವನಿಕ್ಕೆ ಮುತ್ತು ರತ್ನವ ತೆಗೆದುಕೊಂಡು ಹೋಗುವಾಗ ಕಹಳೆಗಳನೊಡದು ಪಟುಭಟರ ಅಲುಗಂ ಮುಱಿದು ಆನೆ ಕುದುರೆಗಳ ಪಾಶ ಸರ್ಪಮೆಗಳಂ ಪಱಿದು ಬಿಟ್ಟು ಬಾಗಿಲ ಬೀಗವ ಮುರಿದು ಈಡಾಡಿ ನಡದು ಬರುತ್ತ ಮುತ್ತು ರತ್ನ ಸೂಸುತ್ತ ಗವಚರಕ್ಕೆ ಬಂದು ಗುಂಡಬ್ರಹ್ಮಯ್ಯನಲ್ಲಿರಲು ಗಣಪತಿರಾಯ ಬೆಳಗಾಗಿ ಎಚ್ಚತ್ತು ತನ್ನ ಮೈದೊಡಿಗೆಸತಿಯುಟ್ಟು ಆಭರಣವಿಲ್ಲದಿರೆ ಸತಿಯ ಬೈದು ಝಂಕಿಸುವಾಗ ಕನ್ನವಂ ಕಂಡು ತನ್ನ ಬಂಟರಂ ಕರೆಸಿ ಪಟ್ಟಣದ ಕೋಳಾಹಳವಂ ಕೇಳಲು ತಳವಾರರು ಕಳ್ಳರ ಹೆಜ್ಜೆವಿಡಿದು ಹೋಗಿ ಗವಚರ ಪುರವಂವೊಕ್ಕುದ ಭೂಪಗೆ ಪೇಳಲು ಗಣಪತಿರಾಯ ದಂಡೆತ್ತಿ ನಡೆದು ಗವರಪುರವಂ ಮುತ್ತಿ ಕದ್ದಕಳ್ಳರಂ ಕೂಡಿ ಗುಂಡಬ್ರಹ್ಮಯ್ಯ ಎನಲು ನಮ್ಮಲ್ಲಿದ್ದ ಚರಲಿಂಗವ ನಾವು ಕೊಡೆವು ಎಂದು ವಾದಿಸಲು ಆಗ ಶಿವನು ಚೋರರಂತೆ ಹೆದರುತ್ತ ಬೆದರುತ್ತ ಮುತ್ತು ರತ್ನವ ನಿಮಗೆ ಕೊಳ್ಳಿ ನಮ್ಮ ಪ್ರಾಣವನುಳುಹಿಯೆಂದು ಬ್ರಹ್ಮಯ್ಯಗಳ ಸತಿಯರಿಗೆ ಪೇಳಲು ಅವರೊಲ್ಲದಿರಲು ಇತ್ತ ಗಣಪತಿರಾಯನು ತ್ರಿಶೂಲಧರ ಕಳ್ಳನಾದರೂ ಶೂಲಕ್ಕೆ ಹಾಕದೆ ಬಿಡುವೆನೇ ಎಂದು ಕದ್ದಕಳ್ಳರ ನೀ ಕೊಡದೊಡೆ ಊರ ಮುಂದಿದ್ದ ಶೂಲವ ನೀವೇರಿಯೆಂದು ಭೂಪ ನುಡಿಯಲು ವೀರಾವತಾರರು ಶೃಂಗಾರವಾಗಿ ಹರಭಕ್ತರಾಗಿ ಸತಿಯರು ಸಹಿತ ಶೂಲವಿದ್ದಲ್ಲಿಗೆ ಬಂದು ಲೋಕಾಧಿಲೋಕ ನೆರೆದು ನೋಡಲು ಆಗ ಶೂಲವ ಬಳಸುತ್ತ ಬೊಬ್ಬಿರಿಯಲು ಇತ್ತ ಶಿವನ ಬೋಧೆಯಿಂದ ಗಣಪತಿರಾಯ ಶೂಲವನೇರ ಬೇಡವೆನಲು ಏರಿಸಿದ ಭಾಷೆಯೇ ವೀರಭಕ್ತಿಗೆ ಮೀರಬಾರದೆಂದು ಶೂಲವನೇರುವಾಗ ಸತಿಯರು ತಮ್ಮ ಶಿರವರಿದು ಪತಿಗಳಿಗಾರತಿಯನೆತ್ತಲು ಗುಂಡ ಬ್ರಹ್ಮಯ್ಯಗಳಿಬ್ಬರು ಶೂಲವನೇರಿ ಸುಖಾಸನ ಭಾವನೆಯಿಂದ ಶೂಲಧರರಾಯ ನಮೋ ಎಂದು ಶೂಲವನಂಗಯಿಸಲಾಗ ಶಿವನು ಪ್ರಮಥೀಹ ಗಿರಿಜೆ ಸಂಗಿತ ಎಂದು ಪುಷ್ಪದ ಮಳೆ ಸುರಿದು ದೇವ ದುಂದುಬಿ ಮೊಳಗಿ ಸತಿಯರ ಶಿರವ ಪತ್ತಿಸಿ ಪ್ರಾಣವನಿತ್ತು ಪತಿಗಳ ಶೂಲದಿಂದುಳುಹಿ ತೆಗೆದು ಬಿಗಿಯಪ್ಪ ಜಗದ ಜನರೀ ನೋಡುವಂತೆ ಶೂಲ ಜಿಗಿತಿರಲಾಗ ಬಿರಿದಿನ ಭಕ್ತಿ ಸಂಹಿತೆಂದು ಕೈಲಾಸಕ್ಕೊಯ್ದು ಗುಂಡ ಬ್ರಹ್ಮಯ್ಯಗಳಿಗೆ ನಿತ್ಯ ಪದವಿತ್ತ ಶಿವನು.
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧)
ಸಂಧಿ-೧
ಶ್ರೀಶಿವ ಕೈಲಾಸವಾಸ ರಾಜೇಶನು
ದೋಷವರ್ಜಿತ ಗಿರಿಜೇಶಾ
ಭಾಷೆ ಸಜ್ಜನ ಭಕ್ತಗುಂಡಬೊಮ್ಮಣ್ಣನ
ವಾಸಿಗೊಲಿದ ಪರಮೇಶಾ   ೧
ಸತ್ಯ ಸದ್ಭಕರ ಸಜ್ಜನ x x x x x
ಭೃತ್ಯರದೊತ್ತು ಬಿನೈಸೆ
ಮರ್ತೈದ ಗುಂಡಬೊಮ್ಮಣ್ಣನ ಮನನೋಡ
ಕರ್ತ್ತಾರು ಒಪ್ಪ ಸಂಭ್ರಮವಾ          ೨
ಶಿವನ ಸದ್ಭಕ್ತರ ಕಿಂಕರರಾದರ
ಅವರ ಕೈಂಕರ್ಯ x x x x
ಭವನದೊಳಿಂದೀ ಕೃತಿಯನು ಪೇಳುವೆ
ಅವನಿಯ ಭಕ್ತರಾಲಿಪುದೂ  ೩
ಲಾಲಿಸಿ ಲೇಸಾಗಿ ಶೂಲಿಯ ಸಂಪತ್ತ
ಓಲಾಡುತುತ್ಸವದಿಂದಾ
ಮೂಲೋಕ x x x ಶರಣಸದ್ಭಕರು
ಲೀಲೆಯಿಂದೊಲಿದವಧರಿಸಿ  ೪
ಕರ್ಮ ನಿರ್ಮಳವಪ್ಪ ಒಮ್ಮೆ ಕೇಳಿದಡೆಯು
ಬ್ರಹ್ಮ ಹತ್ತಿ ಉರಿಗೊಟ್ಟಿದಲಗೂ
ಧರ್ಮ ಶ್ಯೂನ ಪರಲೋಕ x x x
ನಿರ್ಮಳ ಗುರುವಾಕ್ಯಗಳೂ  ೫
ಹಸಿವು ತೃಷೆ ಹುಸಿ ವೈಸನಾದ ಹಾದಿಗಳ
ಗಸಣಿ ವರ್ಜಿತವಾಗಿ ಕೇಳಿ
ಶಶಿಧರ ಸಲುಹುವದೆನೆಗೆ ಹೊದ್ದಲುರುಗೇಶ
ಶಶಿ ಮುಖಿ ಬಾಲ x x x x x           ೬
ಏಕದಂತ ಭುಜಗ ಗಟ್ಟಿನಡೊಳ್ಳು
ಅಜನುರಾರ್ಚಿತ ವರವೀವಾ
ಸುಜನ ಮನೋರಥ ವಿಘ್ನೇಶನ ಪಿತ
ತ್ರಿಜಗಧಿಪತಿ ಹರ ಶರಣೂ   ೭
ಮಂದಮತಿಯಾಗಿ ಚಂದ್ರಧರನ x x x x
x x x x ದುಯಾಗವನಿಕ್ಕಿದವನಾ
ಕೊಂದು ಕುರಿದಲೆಯಿತ್ತ ವೀರಭದ್ರನ ಪಿತ
ನಂದಿವಾಹನ ನಮೋಯೆಂಬೇ           ೮
ಬಾಲ ಬ್ರಹ್ಮಜಾತಿ ಬಲಗೈಯ್ಯ ಬೆತ್ತ x x x
x x x x ಮನಕದ ಕೆಂಜೆಡೆಯೂ
ನೀಲವರ್ಣದ ನವಿಲೇರಿ ದಾತನ ಪಿತ
ಶೂಲಿಯ ನಾ ಬಲಗೊಂಬೆ   ೯
ಕಟ್ಟಿನುತ ಉಪನುತೊಟ್ಟನೆ ಕಚ್ಚುವ
ಮೆಟ್ಟಿದ ಪಾದವಾ ಉಗೆಯ x x x
x x x x x ದಾತನ ಪಿತ
ಬಟ್ಟಾಂಗ ಧರೆಗೆ ವಂದಿಸುವೆ            ೧೦
ಅಯಿದು ಮುಖಗಳಿಗೈದು ನಯನ ವಿ
ರೈಯಿದು ಕಿವಿಯ ದಶಭುಜ ದಾ
ಮೈದುಗಡು ಗಜಚರ್ಮ ತ್ರಿಶೂಲದ
ಭಯ ಹಾದಿಯ x x ಬೊಗೊಂಬೆ      ೧೧
ವಾಸುಗೊಢ್ಯನೇಶಾ ಶರಣ
ಲೇಸೆನೀಸುವ ಭಸ್ಮಲೇಪಾ
ಸಾಸಿರ ನರಶಿರಮಾಲೆಯ ಧರಿಸಿದ್ದ
ಭಾಸುರ ಹರಗೆ ವಂದಿಸುವೆ  ೧೨
ಜೆಡೆ ಮುಕುಟದ ಗಂಗೆಯೆಡೆಗೊರಳದ ಕಪ್ಪು
ನಡುವೆ ಜಡೆಮಾಲೆ ಶಶಿರವಿ ಸೂಡಿದ
ಎಡಬಲ ಜಡೆಮಾಲೆ ಶಶಿರವಿ ಸೂಡಿದ
ಮೃಡನಡಿಗಾನೆರಗುವೆನೂ   ೧೩
ಒಪ್ಪುತಪ್ಪು ನಿಜ ನಯನ ತ್ರಿಜೆಡೆಗಳು
ಸರ್ಪನುತ್ತರ ಜನಿವಾರಾ
ಒಬ್ಬಳು ಎಡದೊಡೆ ಮೇಲೆ ಪಾರ್ವತಿದೇವಿ
ಅಪ್ಪಿಕೊಂಡು ಪುರಹರನಾ  ೧೪
ತಂದೆ ಗಣೇಶನ ತಂದೆ ಈಶ್ವರ ನಿಮ್ಮ
ನೊಂದು ಬಾರಿ ಹೊಗಳುವೆನೂ
ಸಂದ ಪುರಾತನ ಕೃತಿಗೆ ಸನ್ಮತಿಯನು
ಚಂದ್ರಧರನೆ ಕೊಡು ನನಗೇ  ೧೫
ವೇದ ಪುರಾಣಕೆ ಭೇದ್ಯನೆ ಹರ ನಿಮ್ಮ
ಮೇದಿನಿಯೊಳು ಬಲ್ಲ(ವ)ರಾರು
ಆದಿಯನಾದಿಯ ಯುಗದ ಮುನ್ನರಿಯದ
ಭೇದ್ಯನೇ ವರವೀಯೂ ಹರನೇ        ೧೬
ಇಂದುಧರನೇ ನಿಮ್ಮ ಮೆರೆವ ಪುರಾತರ
ನೊಂದು ಬಾರಿ ಹೊಗಳುವೆನು
ಕುಂದು ಹೆಚ್ಚುಗಳೆಂದು ಮುಂದುಗೆವೆಸಬೇಡ
ನಂದಿವಾಹನ ಸಲಹೆನ್ನಾ     ೧೭
ತಂದುಕೊಂಡೆನು ನಾನು ಪ್ರಾಸಿಗೆ ಪದಕ
ಎಂದಾದರೆ ಮೆರೆದವರ
ಹಿಂದು ಮುಂದುಗಳೆಂದು ಕುಂದಿನ ನುಡಿಗಳ
ನಿಂದರು ವಚನಿಸ ಬೇಡಾ     ೧೮
ಈಶನ ಕೈಲಾಸದೊಳಗಣ ಶರಣರ
ಲೇಸಾಗಿ ಹೋಗಳುವೆ ನಾನು
ದೇಶಗಳೊಳಗುಳ್ಳ ಶರಣ ಸದ್ಭಕ್ತರು
ಲೇಸಾಗಿ ಕೇಳಿ ಕೃತಿಯನು    ೧೯
ಜರಿದರೆ ನೀವೆನ್ನ ಎನದು ಜಾಣ್ನುಡಿ
ಮೆರವುದಿಲ್ಲ ಕೊಂಡಾಡೆರೆ
ಗೊರಳ ಭವನ ಚರಣಕೆ ಸಂದರೆ
ಮೆರೆವೆನೀ ಪದದೊಳಗವರಾ            ೨೦
ಭಾವಕರು ಭಕ್ತಿ ಸಜ್ಜನ ಶೀಲರು
ಕೋವಿದರೊಲಿದು ಕೊಂಡಾಡೆ
ದೇವರು ಕೈವಲ್ಯಪದವಿಯನೀವನು
ದೇವಲೋಕವು ಸಾಯುಜ್ಯ  ೨೧
ಲಿಂಗದೇಹಿಯಲ್ಲಿ ಲಿಂಗದ ನೆನಹಿಲ್ಲ
ಲಿಂಗದಲ್ಲಿ ವಿರಹಿತನೂ
ಸಂಗನ ಶರಣರ ಸಂಗವ ಮಾಡಲು
ಗಂಗಾಧರ ಮೆಚ್ಚುವನೂ    ೨೨
ಶಿವಶರಣರ ಭೃತ್ಯ ಶಿವನ ಹಂಗಿಗನು
ಶಿವಕವಿಗಳ ಕಿಂಕರನೂ
ಭುವನದೊಳಗೆ ಕಾಶಿನಾಥ ಹೊಗಳಿದ
ಶಿವಶರಣ ಕಾವ್ಯವನೂ       ೨೩
ಇಂದುಧರನ ಕಾವ್ಯದಂದವ ನಾಂದ್ಯವ
ಚಂದವಾಗಿ ಹೊಗಳಿದೆನು
ಸಂಧಿಸಿ ಬರೆಯಿಪ ಇಪ್ಪತ್ನಾಲ್ಕು ಪದ
ನಂದಿವಾಹನ ವರದಿಂದಾ     ೨೪
ಪ್ರಥಮ ಸಂಧಿ ೧ಕ್ಕಂ ಪದ ೨೪ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೨)
ಸಂಧಿ-೨
ಶರಣರು ಮೆರೆದ ಪವಾಡವ ಪೊಗುಳುವೆ
ಧರೆಯೊಳು ಗುಂಡಬೊಮ್ಮಣ್ಣನಾ / ಪದನು
ಶ್ರೀಗುರು ಕರುಣದಿ ಹೇಳುವೆ ಚರಿತೆಯ
ಯೋಗಿ ಜನಾಂಗಗಳು ಕೇಳಿ
ರಾಗ ರಸಂಗಳ ನಾಟ್ಯಂಗಳಲ್ಲ
ಭೋಗಿಯು ಗುಂಡಬೊಮ್ಮಣ್ಣನು   ೧
ಕವಿಗಳ ಕಾವ್ಯದ ಹವಣಿಲ್ಲವಿದರೊಳು
ಶರಣ ಸದ್ಭಕ್ತರ ಕರುಣಾ
ಶಿವಶರಣರ ಚರಣಕ್ಕೆ ನಾ ನಮಿಸುವೆ
ಕರುಣಿಸಿ ಕಾವ್ಯಕೆ ಮತಿಯಾ ೨
ಹೃದಯವ ಕರಗಿಪೆ ಮೂಕ ಬರಡರನು
ಪರದೊಳು ರಸ ವೆಸದಾಡೆ
ಕದವ ತೆಗೆಸುವೆ ಹೃದಯ ಕರ್ಣಂಗಳ
ಸುಧೆಯನ್ನು ಸೂಸುವೆ x x x ಗೆ       ೩
ತೆತ್ತಿಸ ಕೋಟಿ ದೇವರ್ಕಳು ತಾವೆಲ್ಲ
ತೊತ್ತಿರು ಬಂಟರು ಹರನ
ಮತ್ತಧಿವೈವಗಳುಂಟೆಂಬರ ಬಾಯಿ
ಮೆಟ್ಟುವ ಹರಕೊಂತವನೂ ೪
ಈಶನಮೂರ್ತಿಯ ಲೇಸಾಗಿ ಹೊಗಳುವೆ
ಶಶಿ ಭರಣ ಭೂಷಣನ
ಕಾಶಿಯ ಪುರದ ವಿಶ್ವೇಶ್ವರ ದೇವರ
ಪಾಶುಪತಿಯ ಶಂಭೂವನೂ            ೫
ಪಂಚಮುಖಂಗಳು ಮಿಂಚುವ ಸುಲಿಪಲ್ಲು
ಪಂಚ ಜಡೆಯು ಪಾವನಯನ
ಪಂಚಾಕ್ಷರಿ ಪರಬ್ರಹ್ಮ ಸ್ವರೂಪಗೆ
ಮುಂಚೆ ಮೆರೆವದ್ವಯ ನಯನ         ೬
ದಶಭುಜ ಗಜಚರ್ಮ ಅಸುರರ ಶಿರಮಾಲೆ
ಶಶಿರವಿ ಜೂಟದ ಗಂಗೆ
ವಸುಧೆ ಕೈಲಾಸಗಳಿರಲು ಲೋಕಕೆ
ವೃಷಭ ವಾಹನ ಶಿವಲಿಂಗಾ ೭
ಜಡೆದೊಡೆಯೊಳು ಕಾಂತೆ x x x ಹುಲಿಚರ್ಮ
ಹಿಡಿದ ತ್ರಿಶೂಲ ಕಟ್ಟಾಂಗ
ಹಿಡಿದ ಕಪಾಲವು ದುಂದುಭಿ ಡಮರುಗ
ಮೃಡ ಮೇರೆದೊಪ್ಪಿದ ಲಿಂಗಾ         ೮
ಕುರುಳ ಬೂದಿಯ ಪೂಸಿ ಮರುಳೊಡನಾಡುವ
ತೀರದಲ್ಲದೆ ಊಣಲಿಲ್ಲ
ವರಧೀರ ಹರನನ್ನು ಪೊಗಳುವೆ ಧರೆಯೊಳು
ಶರಣರು ಮೆರೆದ ಪವಾಡ    ೯
ವೇದ ಪುರಾಣವು ಸಾಧಿಸಿ ಕಾಣವು
ಸಾಧಿಸುವರಿಗಳವಲ್ಲ
ಸಾಧಿಸಿ ಪಡೆವ ಸಿದ್ಧರುಗಳು ಕಾಣರು
ಆದಿಯನಾದಿಯ ಹಗರಣ   ೧೦
ಇಂತಪ್ಪ ಹರಣ ಒಡ್ಡೋಲಗ ಸಿರಿಯನು
ಕಿಂಚಿತ ಹೊಗಳುವೆ ನಾನು
ಸಂತೋಷದಿಂದ ಶರಣ ಸದ್ಭಕ್ತರು
ಮಂತ್ರ ಮೂರುತಿಯ ಶೃಂಗಾರವಾ    ೧೧
ಭಾಳಾಕ್ಷ ಕರುಣದಿ ಹೇಳುವೆ ಚರಿತೆಯ
ಆಳಿಗೊಳ್ಳದೆ ಕೇಳಿ ಜನರು
ಬಾಲೆಯರರಸನ ಮೊದಲಾಗಿ ದೇವ
ರ್ಕಳೊಲಗದಿರವನು ಕೇಳಿ     ೧೨
ನಿಡುಜಡೆ ಮಕುಟದಲಿಡಗಿರ್ಪ ಗಂಗೆಯು
ತೊಡೆಯ ಮೇಲೆ ಗೌರಿದೇವಿ
ಮೃಡ ಮುತ್ತು ಮಾಣಿಕದಾಭರಣವವೊಲ್ಲ
ಜಡೆಯು ರುದ್ರಾಕ್ಷಿ ಬಂಗಾರ ೧೩
ವಾಮ ಭಾಗದಲಿ ನಾರಾಯಣ ಹರನ
ಸೀಮೆಯ ಬಲದಲಿ ಬ್ರಹ್ಮ
ಕಾಮಹರನ ಒಡ್ಡೋಲಗದೆಡೆಗಡೆ
ಗಾಮಹಾರುದ್ರಗಣಗಳೂ    ೧೪
ಮಾರಾರಿಗಿದಿರಾಗಿ ನಾರಂದನು ಮುಂದೆ
ಭೂರಿ ದೈವದ ಗಂಡನೆಂಬ
ಭೋರೆಂದು ಉಲಿವ ಬಾಯಲಿ ಕೋರೆದಾಡೆಯ
ವೀರಭದ್ರನೆ ಮೆರೆದಿರ್ದಾ     ೧೫
ಕಿನ್ನರ ಕಿಂಪುರುಷ ಗರುಡ ಗಂಧರ್ವರ
ಸನ್ನರ್ಧ ವಿದ್ಯಾಧರರೂ
ಚೆನ್ನಾಗಿ ಮನಮುನಿ ಸಿದ್ಧರು ಕುಳಿತರು
ಪನ್ನಂಗ ಭೂಷಣನಿದಿರಾ    ೧೬
ವರಗಣೆ ರಂಭೆಯು ಸುರರ ಸತಿಯರು
ನೆರೆದಿರೆ ಕಿನ್ನಾರಿಯರು
ಸುರಪ ದಿಕ್ಪಾಲಕ ದೇವರ್ಕಳಿರ್ದರು
ಹರನ ಒಡ್ಡೋಲಗದೊಳಗೆ ೧೭
ಭುವನಾದಿತ್ಯರು ದೇವ ಗಣಂಗಳು
ರವಿ ಶಶಿಕೋಟಿಗಳೆಲ್ಲ
x x x x x x x x ನೆಯಾಗಿಪ್ಪರು
ಪವನನುಡಿಸುವ ಹರನಾ     ೧೮
ಗಂಡು ದೇವತೆ ಉದ್ದಾಂಡ ಚವುಡೇಶ್ವರಿ
ಗಂಡು ಭೈರವೀ ಕಾಳ ರಾತ್ರಿ
ಚಂಡಿಯಾಗಿ ದುರ್ಗಾನಿ ಶಾಕಿನಿಯರು
ಸೊಂಡಿಲ ಗಣಪ ಭೂರತಿಯೂ         ೧೯
ದೇಶೊಳಾನಿಲ್ಲಿ ಮೆರೆದ ಪುರಾತರ
ಲೇಸಾಗಿ ಹೊಗಳುವ ನಾನು
ಈಶನ ಕೈಲಾಸದೊಳಗಾಗಿಪ್ಪರ
ಈಶನ ಶರಣರು ಕೇಳಿ         ೨೦
ಆದಿಯೆಂದಡೆ ವಾದಿಸಿಯಾದಡೆ
ಭೇದಿಸಿ ಬರೆಯದೆ ಕೇಳಿ
ವಾದಿಸಿ ಪ್ರಾಸಿಗೆ ಭೇದಿಸಿ ಕೊಡಿದೆ
ವಾದಿಸುವರೆಗಿದು ಹರನೂ  ೨೧
ತಂದುಕೊಂಡೆನು ನಾನು ಪ್ರಾಸಿಗೆ ಪದಗಳಿ
ಗೆಂದಾದರೆ ಮೆರೆದವರಾ
ಚಂದ್ರಧರನ ಶ್ರೀ ಚರಣದಲಿಪ್ಪರ
ಸಂದೇಹ ಮಾಡದೇ ಕೇಳಿ     ೨೨
ಭಂಡಾರಿ ಬಸವಣ್ಣ ಬಡಿಹಾರಿ ಬೊಮ್ಮಣ್ಣ
ಹೆಂಡ ವಿಕ್ರಯ ಮಾರಣ್ಣ
ಕೊಂಡುಗುಳಿಯ ಕೇಶಿರಾಜನು ಪುಷ್ಪದ
ಯಿಂಡೆಯ ಶಾಂತಿಮಯ್ಯಗಳೂ        ೨೩
ಅಕ್ಕಮಹಾದೇವಿ ಚಿಕ್ಕ ಬಸವಣ್ಣ
ಜಕ್ಕಿಯರ ಬೊಮ್ಮಣ್ಣ
ಲೆಕ್ಕವಿಲ್ಲದ ಆಳು ಕುದುರೆ ರುದ್ರಾಕ್ಷಿಯ
ಹಕ್ಕರಿಕೆಯ ಚೆರಮನೂ      ೨೪
ಮಡಿವಾಳ ಮಾಚಯ್ಯ ಜೇಡರ ದಾಸಯ್ಯ
ಮೃಡನ ಭಕ್ತಿಗೆ ಬಲ್ಲಿದರು
ಹಿಡಿದು ಮಾರಿಯ ಕೈಯ ಕೊಟ್ಟಣಗುಟ್ಟಪ
ಜಡಿಯ ಶಂಕರ ದಾಸಿಮಯ್ಯ           ೨೫
ಕೆಂಭಾವಿ ಭೋಗಣ್ಣ ಕುಂಬಾರ ಗುಂಡಯ್ಯ
ಶಂಭುಗೆ ಮಾಲೆಯುಡಿದಂಬೆ
ನಂಬಿಚಂಗಳ ಚೋಳರಾಯನು ಜಕ್ಕವ್ವೆ
ನಿಂಬಿಯಕ್ಕನು ವರದಾನಿ     ೨೬
ಬೊಬ್ಬಯ್ಯ ಬಸವಣ್ಣ ಬಿಬ್ಬಣ ಬಾಚಯ್ಯ
ದುಗ್ಗಳವ್ವೆಯು ಮಾಯಕ್ಕ
ಕಬ್ಬ ತಂದು ಕಲ್ಲನಂದಿಯ ಮೇಯಿಸಿದ
ಲೊಬ್ಬ ಬಾವೂರ ಬೊಮ್ಮಣ್ಣನೂ   ೨೭
ಅಲ್ಲಮನನನುಭೂತಿ ತೆಲುಗರ ಬೊಮ್ಮಣ
ಬಲ್ಲಿದ ವೆಂಕ ಮಂಚಣ್ಣ
ಕಲ್ಲಿಲಿಟ್ಟ ಲಿಂಗವಕ್ಕ ಋತುಚಕ್ರನು
ಯಲ್ಲಕೊಂಡದ ಮಹಾದೇವಿ          ೨೮
ಮೊಲ್ಲೆಯ ಬೊಮ್ಮಣ್ಣ ಕೂಲಿಯ ಚಾಮಣ್ಣ
ನುಲಿಯ ಚಂದಯ್ಯ ಕಣ್ಣಪ್ಪ
ಬಲ್ಲಿದ ಶರಣನಿದ್ದನು
ಅಲ್ಲಿ ಮೋಳಿಗೆಯ ಮಾರಣ್ಣ          ೨೯
ಬಳ್ಳವ ಪೂಜಿಸಿ ಲಿಂಗವ ತೋರಿದ
ಒಳ್ಳೆಯ ಭಕ್ತ ಮಲ್ಲಯ್ಯ
ಮೋಳೆಯಕ್ಕಿ ತಾನೆಲ್ಲಿ ಶಿವಗೆ ಅರ್ಪಿಸಿದನು
ಇಳೆಯಾಂಡ ಗುಡಿಯ ಮಾರಯ್ಯ      ೩೦
ನರ ಭೋಜನ ದಿಟ್ಟೆಯಾಯಿತೆಂದ
ಹರ ಸಿರಿಯಾಳನ ಬೇಡೆ
ಅರಿದಿ ಅರಿದಿತ್ತಾಯ ಮಗ ಚೀಲಾಳನ
ಕರದ್ಯೋದ ಕಾಂಚಿಯ ಪುರವಾ        ೩೧
ಅಜಗಣ್ಣ ನೊಹಿಲ ಸಿದ್ಧರಾಮಯ್ಯನು
ಮಧುವರೆಸಯ್ಯ ಹರಳಯ್ಯ
ಭುಜಗ ಭೂಷಣನನುವೊಲಿಸಿದ ಶರಣನು
ತ್ರಿಜಗದೊಳಗೆ ಚೆನ್ನಯ್ಯ    ೩೨
ಹಡಪದ ಅಪ್ಪಣ್ಣ ಮೃಡಭಕ್ತ ಚಾಕಯ್ಯ
ಬಿಡದೇ ಹಾದರದ ಬೊಮ್ಮಣ್ಣ
ಮೃಡನ ಒಡ್ಡೋಲಗದೊಳಗೆ ಇವರಿದ್ದರು
ಪೊಡವಿಯ ಶರಣರು ಕೇಳಿ   ೩೩
ಹರನ ಒಡ್ಡೋಲಗ ಸಂಭ್ರಮದಲ್ಲಿದೆ
ಬರೆದನು ಗತಿಯೆರಡುವನು
ಶರಣರು ಕೇಳಿರೆ ಗತಿಯೆರಡರರುದ
ಬರೆಯಿತು ಮೂವ್ವತ್ನಾಲು            ೩೪
ಅಂತು ಸಂಧಿ ೨ಕ್ಕಂ ಪದ ೫೮ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ 
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೩)
ಸಂಧಿ-೩
ಗಂಗಾಧರನ ಓಲಗದ ಸಂಭ್ರವವನು
ಲಿಂಗವಂತರೆಲ್ಲ ಕೇಳಿ
ಭೃಂಗಿಯ ನಾಟ್ಯದ ಸಾಂಗತ್ಯದಾಯವ
ಭಂಗವಿಲ್ಲದೆ ರಚಿಸುವೆನೂ ೧
ನಂದಿ ಮಹಾಕಾಳ ಭೃಂಗಿಯು ಮೂವರು
ನಿಂದರು ಹರನ ಓಲಗದಿ
ಚಂದವುಳ್ಳದೊಂದು ಮುತ್ತಿನ ಸತ್ತಿಗೆ
ಅಂದವಾಯಿತು ಭೃಂಗೀಶ್ವರಗೆ         ೨
ಹರನನು ಘಟಿಸುವ ಪಾಠಕರೆಡೆಯೊಳು
ಹಿಡಿಯಿತು ಬಸವನನಿಂದಾ
ಶರಣ ಸಂಬಂಧಕಿದು ಸಮಯಗಳೆಂದು
ಹಿರಿದು ಸಂಭ್ರಮಿಸುತನಿಂದಾ            ೩
ನಂದಿ ಮದ್ದಳೆ ಗಟ್ಟಿ ಬ್ರಹ್ಮ ತಾಳವ ಹಿಡಿ
ದಂಡು ತುಂಬುರ ನಾರಂದ
ಸಂಧಿಸಿ ಅಂದ ರಾಗವ ಮಾಡುತಾ
ಲಂದು ಸಂಭ್ರಮದಿ ಮೆಳೈಸೇ           ೪
ಕನ್ನೆಯರು ಸುರ ನಾರಿಯರೆಲ್ಲರು
ಚೆನ್ನೆಯರು ರಂಭೆಯರು
ಬಿನ್ನಾಣ ಬಿಗುಹೇರಿ ತಿರುಹು ಕಳಾನದಿ
ಕಿನ್ನರ ನಾರಿಯರೆಲ್ಲಾ       ೫
ನೋಡುವ ಕಂಗಳು ದಣಿಯಲು ಜವನಿಕೆ
ಮಾಡಿತು ಓಲಗದೊಳಗೆ
ನಾಡ ಗಲಭೆಯನು ನೋಡಿರಿ ಶಿವಾಯ
ಆಡ ಬಂದನು ಭೃಂಗಿನಾಥಾ ೬
ಹಿಂದಕೆ ಹೊರೆಸಾರು ಯಿಂದ್ರ ತೊಲಗು ನೀ
ಮುಂದಕೆ ಹರಿಯದಿರಿಗಿ
ನಂದಿಸಿ ಕುಳ್ಳಿರಿ ಅಂತಕ ನೈರುತಿ
ಮುಂದೆ ಕುಳ್ಳಿರಿ ವರುಣ ನೀನೂ       ೭
ವಾಯು ದನಪ ಈಶಾನ್ಯ ಮೂವರು
ಠಾವು ತಪ್ಪದೆ ದಿನಚರಿಯ
ಜಿಯಾ ಚಿತ್ತೈಸಯ್ಯ ಬಾಹೋತಾ ಭೃಂಗಿಯು
ದೇವ ನಂದಿಯು ಮಹಾಕಾಳಾ          ೮
ಹರಿ ಬ್ರಹ್ಮಾದಿಗಳಿಗೆ ಒಡೆಯನು ಹರ
ಸುರ ರಾಜರಾಜಗೆ ಒಡೆಯಾ
ಕರುಣಾಕರ ಹರ ಚಿತ್ತೈಸೆನುತಲು
ಶರಣೆಂದು ಹೊಗಳಿದ ಭೃಂಗೀ          ೯
ಮದ್ಧಳೆ ಗತಿಗಳು ಧಿಂಧಿಂ ಧಿಮಿಕ್ಕೆಂನೆ
ಶಬ್ಧ ಉಘುಟಿಸವಾಯುಜವೂ
ಎದ್ದು ಸುಧೆಯ ಸೊನೆ ಕರಡೆ ಕಂಸಾಳವು
ರುದ್ರ ಮೆಚ್ಚಲು ದೇವ ಕಹಳೆ           ೧೦
ಭೃಂಗಿಯ ಮುಂದಣ ಜವನಿಕೆ ಒಡೆಯಲು
ಲಿಂಗ ನೋಡಿ ಬೆರಗಾದ
ತಿಂಗಳ ತೀವಿದ ಚಂದ್ರನ ಕಳೆಯಿಂದ
ಹಿಂಗಿಸಿ ಬೆಳಗಿದ ಭೃಂಗಿ       ೧೧
ಒಡ್ಡಿದ ಜವನಿಕೆ ಹೊಡೆಯದ ಮುನ್ನವೆ
ಒಡ್ಡವಣಿಯು ವಿಪರೀತಾ
ದಡ್ಡ ಮೂಢರ ಮನಕರಗಿತು ಆ ಕ್ಷಣ
ಜಡ್ಡುವೊಡಿತು ದೇವ ಸಭೆಯಾ        ೧೨
ಬಡ ಕವಿಗಳಗಣಿಗೆ ತಾ ತಿರದು
ವಿಗಡ ಭೃಂಗಿಯ ವಿಸ್ತಾರ
ಜಡಿವ ಮುತ್ತಿನ ಹಾರಗೊರಳಿದ ಲಿಂಗವು
ಜಡೆಯು ಸರ್ವಾಂಗ ಭಸಿತಾ ೧೩
ನೊಸಲ ಕಸ್ತೂರಿ ಮೊಸರ ತುಪ್ಪದ ಪದಕವು
ಮಿಸುನಿಯ ಕಂಕಣರವೆಯಾ
ಹಸುಳೆ ನಾಗೇಂದ್ರನ ಹೊಳಹಿನ ಕುಂಡಲ
ಶಶಿ ರವಿಯಂತಿರ್ದ ಭೃಂಗೀ  ೧೪
ನಲಿವ ಬಾವುಲಿ ಮೇಲಣ ಕಿರುಗೆಜ್ಜೆ
ಕಾಲಕಡೆಯ ಪೆಂಡೆಯವು
ನಿಲದುಂಗುರ ಬೆರಳುಡಿಗೆಜ್ಜೆ ಚಲ್ಲಣ
ಮೇಲೆ ಮಸ್ತಕ ಶಿವಲಿಂಗಾ   ೧೫
ಮೇಳೈಸಿ ನೋಡುತ್ತ ಒಳಗಂಗಳ ಭಾವ
ಬಳ್ಳಿ ಮಿಂಚುಗ ವಡೆದಂತ
ಒಳ್ಳೆಯ ಆಲಾಪದ ಮೊರೆಯದಿಂದ
ಕುಳ್ಳಿರ್ದ ಸಭೆಯೊಳಗಾಟಾ  ೧೬
ತಾಳವೇಳಸಹಿತಾ ಮೇಳದ ರೂಪಕ
ತಾಳದ ಗತಿ ಗಮಕ
ಬೊಳೆಯರರನ ಓಲಗದೊಳನೆಲ್ಲ
ಮೇಳೈಸಿ ಆಡಿದ ಭೃಂಗೀ    ೧೭
ಅಕ್ಕುಳಿಸುವ ಹೊಟ್ಟೆ ದಿಕ್ಕರಿಸುವ ನೋಟ
ಕೊಕ್ಕೆಗೊಳುತ ಕಾಲಾಟ
ಕೆಕ್ಕರಿಸಿ ಸಭೆಯುರಿಗಿಸಿ ನೋಡುತ
ಮುಕ್ಕಣ್ಣ ಗಣವೆಲ್ಲ ನಗಲೂ         ೧೮
ಬಿಕ್ಕನೆ ಬೆಳುನುಗೆ ಮುಡಿಹಿಕ್ಕಿ ಹೇರಿಸಿ
ಚಿಕ್ಕ ರೂಪಾಗುತ ದೇಹ
ಒಕ್ಕಣ್ಣ ಕೃಪೆಯ ನೋಟದ ಚಲುವೆಗೆ
ಅಕ್ಕರ ಉರಿಗಣ್ಣೆಸಗಲೂ    ೧೯
ಬಾಯ ಬಿಟ್ಟು ಆಲಾಪವ ಮಾಡಲು
ಹೋಯಿತು ಸಭೆಗಳ ಬಟ್ಟೆ
ಜಿಯಾ ಚಿತ್ತೈಸೆಂದುನಿತವ ಮಾಡಲು
ಮಾಯಾರಿಯು ತಲೆದೂಗೆ  ೨೦
ಹಲ್ಲಗಿರಿದು ಬಾಯದೆರೆದು ನೋಡದ ಮುನ್ನ
ಚೆಲ್ಲಿತು ಸಭೆಯೊಳು ನಗೆಯು
ಮಲ್ಲಿಕಾರ್ಜುನನ ನೋಡಿ ಮೆಲ್ಲನೆ ನಕ್ಕರು
ಎಲ್ಲ ಸುರಗಣ ನಗಲೂ     ೨೧
ಚರಣದ ಕಿರುಗೆಜ್ಜೆ ಕರಣ ಕಳಸವು
ಧರೆಣೆಯಲುಂಗುಷ್ಟವೊರೆ
ಭರದಿಂದ ಗಿರ್ರೆಂದು ನಿರಿಗಟ್ಟಿ ಬರಿಸಿ
ಅರವತ್ತು ನಾಲ್ಕು ಹಸ್ತಾ    ೨೨
ಬತ್ತಿಸ ಮುಷ್ಠಿಯ ವಿಸ್ತಾರದ ನೋಟ
ಒತ್ತಿದ ನೆಟ್ಟನೆ ಕಳಸಾ
ತೆತ್ತಿಸ ಕೋಟಿ ದೇವತೆಗಳನೆಲ್ಲರ
ಹತ್ತಿರ ಹೋಗಿ ಎಟಿಸುತಾ   ೨೩
ಬಹು ಗತಿ ಕಳಸ ತಾಳದ ಗತಿಗಳ
ಹವಣಿಯಾಗಿ ತಕೈ ಕುಣಿದು
ಬಹಳ ಸುಗತಿಗಳಿನೋಲಾಡುತ್ತಲು
ಹೋಹೋ ಹಳು ಹಳು ಎನುತಾ       ೨೪
ಮದ್ದಳೆ ಗತಿಯಲಿ ಹಿಗ್ಗುತ ಕುಣಿಯುತ
ಎದ್ದು ನಿಲ್ಲುತ ಕರಡೆ ಧ್ವನಿಗೆ
ಉದ್ದಕ್ಕೆ ನಿಂದಿರ್ದು ಗರ್ಜಿಸಿ ನೋಡುತ
ಬಿದ್ದಲ್ಲಿ ತಿರುವನು ಕೊಳುತಾ         ೨೫
ಅರರೆ ತಾಳಧಾರಿ ಕಂಸಾಳಗಳಿಂದ
ಧಿರುಧಿರೆ ಧಿರುರೆಯೆಂದೆನುತಾ
ಅರಿದು ವಿಷಮ ಸಮಗತಿಗಳನಾಡುತ
ಹರನ ಮೆಚ್ಚಿಸುತ್ತಿದ್ದ ಭೃಂಗೀ        ೨೬
ಆಡುತಲಿರ್ದನು ತಾನೊಂದು ಗತಿಯಾಗಿ
ನೋಡುತ ನುಡಿಯೆ ಕಳಸಾ
ಕೂಡೆ ಹೊಂಗೆಜ್ಜೆ ಘಲು ಘಲುಕಿನುತಲು
ಆಡಿಸಿ ಹರಗೆ ವಂದಿಸುತಾ    ೨೭
ನಲಿವ ಬಾವುಲಿ ಮೇಲಣ ಕಿರುಗೆಜ್ಜೆಯು
ಕಾಲ ಕಡೆಯು ಝಣ ಝಣರೂ
ಶೂಲಿಗೆ ಇದಿರಾಗಿ ಪೆರಣಿ ಬಾರಿಸಿ
ಜೊಲುವ ಕಿವಿಯ ಕೊಂಕಿಸುತಾ         ೨೮
ಅಜನ ಕಪಾಲವ ಹಿಡಿದಿರ್ದ ಪರಿಯನು
ಭುಜನ ಭೂಷಣನಾದ ಪರಿಯಾ
ಗಜಸುರನನು ಕೊಂದು ಚರ್ಮವ ಹೊದ್ದುದ
ಭಜಿಸುತ ಕಾಲಾಡಿದ ಭೃಂಗೀ           ೨೯
ಅಂಧಕ ಸುರನ ಕಾಲಂದುಗೆ ಮಾಡಿಯೆ
ನಿಂದಿರ್ದ ನಾಟ್ಯದ ಪರಿಯಾ
ಅಂದು ಕಕ್ಕಯ್ಯಗಳಿಗೆ ಹರನೊಲಿದುದ
ಅಂದವಾಗಿ ಭೃಂಗಿಯಾಡಿ    ೩೦
ಶರಣ ಮಂಚಣ್ಣಗೆ ಬೆರಳನುಯಿತ್ತುದ
ಕರುಣಿಸಿ ನೊಸಲ ಕಂಗಳನೂ
ವರವಿತ್ತು ಶಂಕರದಾಸಂಗೆ ಕೊಟ್ಟುದ
ಹರ ಮೆಚ್ಚಲಾಡಿದ ಭೃಂಗೀ            ೩೧
ಯೋಗವನಿಕ್ಕಿಯೆ ದಕ್ಷನ ಶಿರವನು
ಹೋಗಾಡಿ ಕೊಂಡಾ ಪರಿಯಾ
ಬೇಗದಿ ಕುರಿದೆಲೆ ಹರನಿತ್ತವರಿಗಳ
ನಾಗ ಭೃಂಗಿಯಾಡುತಿರ್ದಾ  ೩೨
ಭೋಗಣ್ಣನ ಬೆನ್ನಲುರುಳುತ ಮೊದುದ
ಲಾಗ ಕುಂಬಾರ ಗುಂಡೈಯ್ಯನಾ
ಬಾಗಿ ಮಡಿಕೆಯ ತಟ್ಟುವ ಅತಿಶಬ್ದಕೆ
ನಾಗಭೂಷಣ ಕುಣಿದುದನೂ           ೩೩
ಕೊಡಗನೊಬ್ಬಳು ಹಾಲು ಸವಿಯಾಗೆ
ಮೃಡನಿಗರ್ಪಿತ ವಂದೆನಲೂ
ಗಡಿಗೆವಾಲನಂದು ಹರನುಂಡ ಪರಿಗಳ
ಮೃಡ ಮೆಚ್ಚಲಾಡಿದ ಭೃಂಗಿ           ೩೪
ಹರ ಭೃಂಗಿಯಾಟವ ಹರುಷದಿ ನೋಡುತಿರೆ
ಧರೆಯೊಳು ಬಿರುದಿನ ಕಹಳೆ
ಖರೆ ಬಡಜಂಗಮ ಕದ್ದು ಮರೆಯಾಗೆ
ಕೊಡೆನೆಂಬುದ ಹರ ಕೇಳೆ     ೩೫
ವೀರಬಲ್ಲಿದ ನೀವ ಚೇರಮಗಿಂದಲು
ಧಾರುಣಿ ಮನುಜ ತಾನಲ್ಲ
ಓರಂತೆ ಊದುವ ಕಾಳೆಯ ದನಿಗೇಳಿ
ದೇವರ್ಕಳೆಲ್ಲ ತಲ್ಲಣಿಸೆ     ೩೬
ದೇವರ್ಕಳೆಲ್ಲರು ನೀವು ಕಂಗೆಡ ಬೇಡ
ಆವ ವೀರನಾದಡೆಯೂ
ದೇವಲೋಕದಿಂದ ದಾಳಿಯ ನಿಟ್ಟು
ಅವನಂಗಿಡಿದು ತಹೆನೆನಲೂ ೩೭
ಕಡೆಗಣ್ಣು ಕಿಡಿಸೂಸಿ ಕುಡಿಮೀಸೆ ಕುಣಿದಾಡೆ
ಹೊಡೆವ ಸಿವೆರಿನಬ್ಬರವೂ
ಹಿಡಿದ ಹಲಗ ಕತ್ತಿ ಕೋರೆದಾಡಿಯು ಕೋಪ
ಘಡುಘಡಿಸುತ ವೀರಭದ್ರಾ ೩೮
ಹೊಡೆ ಚೆಂಡಾಡುವೆ ಹಿಡಿತಾಹೆನವನನು
ತೊಡೆಕುವೆ ಬಿರುದನು ನಾನು
ಹೊಡೆಲಿಯೂಳಗೆ ಬಗಿದರಗಲು ಕಹಳೆಯ
ಸೆಳೆವೆನೆಂದನು ವೀರಭದ್ರಾ   ೩೯
ಬಿರಿದಿನಾ ಕಹಳೆಯ ಸೆಳೆವರೇ ಮಗನೇ
ತರುಳ ನೀನರಿಯೇ ಕೇಳಿನ್ನೂ
ತಾರಕ ಸುರನಲ್ಲ ಕಾಲಾಸುರನಲ್ಲ
ವೀರಶೈವನು ಅವನರಿಯಾ  ೪೦
ಅವಧರಿಸಲೇ ದೇವ ಅವನಾವ ಬಲ್ಲಿದ
ಭುವನದೊಳಗೆ ತಾ ಹರನೆ
ಶಿವಶರಣರು ಕದ್ದು ಮರೆಯ ಹೊಕ್ಕರು ಕೂಡ
ಅವನು ಬಲ್ಲಿದ ಗುಂಡಬ್ರಹ್ಮಾ        ೪೧
ನಾರಂದ ಕೇಳಿದ ಮಾರಾರಿಯ ನಾಗ
ಆರ ಹೇಳು ಹೇಳೆನುತಾ
ಧಾರುಣಿಯೊಳಗಣ ಗವಚೆಯಲ್ಲಿದ್ದಾನೆ
ನಾರಂದ ಕೇಳು ಭಕ್ತರನೂ    ೪೨
ಧಾರುಣಿಯೊಳಗಣ ದೂರಣ ಬಿರಿದಿಲ್ಲಿ
ಸೇರಿತು ಹರ ನಿಮ್ಮ ಕಿವಿಗೆ
ಆರೆಂದರಿಯದೆ ಅವರ ಬಾಗಿಲ ಕಾಯ್ವೆ
ಆರೈದ ಭಕ್ತರ ಹರನೆ         ೪೩
ಒಂದು ಬಿನ್ನಹ ಹರನೊಂದು ಮುನಿಯ ಬೇಡ
ದಂದವಲ್ಲ ನಿಮ್ಮ ಚಾರಾ
ತಂದು ಕಾವಿರಿ ಕೈಲಾಸಕೆ ಎಲ್ಲರ
ಎಂದನು ನಾರಂದ ನಗುತಾ   ೪೪
ಭೃಂಗಿಯಾಟವು ಎರವಾಯಿತು ಹರಗೆ
ಹಿಂಗಿತು ಮನ ಭಕ್ತ ರತ್ತಾ
ಸಂಗೀತವು ಹಸ ಕೇಳಯ್ಯ ಭೃಂಗೀಶ
ಕಂಗಳು ನೆರೆಯವು ನೋಡಾ ೪೫
ಮುತ್ತು ಮಾಣಿಕ ನವರತ್ನ ಬಂಗಾರ ಗ
ಳುತ್ತಮದುಡುಗೊರೆ ಸಂಗೀತಾ
ಹತ್ಯೆಯವಾಯಿತು ಆಟವೆನುತ ಶಿವ
ನಿತ್ತ ಭೃಂಗಿಗೆ ಉಡುಗೊರೆಯಾ         ೪೬
ಕೇಳುವೆನೆಂದರೆ ನಾಳಿಗೆ ತೀರರ್ದು
ಕೇಳಯ್ಯ ಭೃಂಗೀ ಕಂಟಕವಾ
ದಾಳಿ ಬಂದಿತು ಇನ್ನು ಗುಂಡಬೊಮ್ಮಣ್ಣನ
ಕೇಳುವೆ ಹೋಗಿ ಬಾ ಅಂದಾಗ          ೪೭
ಹಿಂದುಗಳೆಯದೆ ನಾ ಬಂದು ಕೇಳುವೆ ಭೃಂಗಿ
ಕಂದ ವೀರಭದ್ರನಾಣೆ
ನೊಂದು ಮುನಿದು ಮನನೋಯಲು ಬೇಡೆಂದು
ಅಂದು ವೀಳೆಯ ವಿತ್ತ ಹರನೂ         ೪೮
ನಂದಿ ಭೃಂಗಿಯು ನೀವು ಬಳಲಿದಿರೆನುತಲು
ಚಂದ್ರಧರನು ಸಂತೈಸಿ
ಸಂಧಿಸಿ ಬಿಡಾರವನಿಬ್ಬರಿಗಿತ್ತು
ವಂದದ ಹರ ಮನ್ನಿಸಿದಾ    ೪೯
ಭೃಂಗಿಯ ಆಟವು ಹರನು ನೋಡಿಹನಂದು
ಕಂಗಳು ದಣಿಯವು ಎನುತಾ
ರಂಗಮಂಟಪದಿಂದ ಭೃಂಗಿಯ ಕಳುಹಿದ
ಸಂಧಿಗೆ ಪದ ಐವತ್ತು         ೫೦
ಅಂತು ಸಂಧಿ ೩ ಕ್ಕಂ ಪದ ೧೦೮ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ 
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೪)
ಸಂಧಿ-೪
ದೇವರ್ಕಳೆಲ್ಲರ ಕಳುಹಿದ ಹರನು
ದೇವರೊಡ್ಡೋಲಗದಿರುಳು
ತಾವು ಭೂಲೋಕಕೆ ಹೋಹ ವಿಚಾರಣೆ
ದೇವರಿದ್ದರು ಹರ ಸಹಿತಾ  ೧
ನಂದಿವಾಹನ ಹರ ನಾರಾಯಣರು
ಅಂದು ಕುಳ್ಳಿರ್ದೆಕಾಂತದಲಿ
ಮುಂದೆ ಹೋಗಿ ಗುಂಡಬೊಮ್ಮನ ಬಿರುದನು
ತಂದು ಕೊಂಬದುದ್ದಿಗಾಗಿ   ೨
ಹರಿಯು ನೋಡಿದ ಹರನೋಲಗದೊಳಗಣ
ನೆರವು ಹರಯಿತೆಂಬುದನೂ
ಉರಿಯುತ್ತಿಪ್ಪ ಠಾಣದೀವಿಗೆ ಗಂಬದ
ಮರೆಯಲಿರ್ದನು ನಾರದನೂ           ೩
ದೇವ ಚಿತ್ತೈಸಯ್ಯ ನಾರಂದ ಹೋಗಲಿ
ಹೋಯಿತು ಹೊತ್ತು ಆತನಿಗೆ
ಆವ ಅವಧಿ ನಮಗಿಲ್ಲೆಂದು ನಿಂದಿರ್ದು
ನಾರಂದ ಕಳುಹಿಸಿಕೊಂಡಾ   ೪
ಹರಿ ನೀನೆಚ್ಚೆತ್ತು ತಿರುಗಿ ನೋಡಿಯು ಕಂಡೆ
ಉರಿವ ಕಿಚ್ಚು ನಾರದನೂ
ಧರೆಗೆ ಹೋಹ ಸುದ್ಧಿಯ ಹರಹುವನೊಲಗಕೆ
ಸ್ಥಿರವಾಯಿತೆಮ್ಮ ಏಕಾಂತಾ            ೫
ಹರ ಕೇಳು ಸುದ್ಧಿಯ ಕೇಳುವೆ ಕಂಡೆನು ನಾನು
ಬಿರುದಿನ ಗುಂಡ ಬೊಮ್ಮಣ್ಣಗೆ
ಧರೆಯೊಳೊರುಗಲ್ಲ x x x x ಎನಸುತ
ಸ್ಥಿರ ರಾಜ್ಯ ಗಣಪತಿರಾಯ ೬
ಭೂ ತಳದೊಳಗಲ್ಲಿ ಆತನು ಬಲ್ಲಿದ
ಆತನ ಮನೆ ಕನ್ನವಿಕ್ಕಿ
ಅತಿಯಾಗಿ ಕದ್ದು ಮರೆಹೊಕ್ಕು ನೋಡುವ
ಆತನು ಗುಂಡಬೊಮ್ಮಣ್ಣನೂ         ೭
ಹರ ಮೆಚ್ಚಿ ಹರಿಯಕರಂಗ ಹೋದನು
ಹಿರಿದು ಸಂತೋಷಗಳಾಗಿ
ಬಿರುದು ಬಿಡಿಸಿ ಭಕ್ತಿ ಸಾಕೆಂದೆನಿಸುವೆ
ನರರೊಳು ಭಂಡರ ಮಾಡಿ   ೮
ಹರಿ ಹೇಳು ಗುಂಡಬೊಮ್ಮಣಗಳೆಂಬರು
ಧರೆಯೊಳು ಕದ್ದ ಜಂಗಮವಾ
ಅರಸಗೊಪ್ಪಿಸದೆ ಹಿಂದಿಕ್ಕಿಕೊಂಬರ
ಪರಿಯ ನೊಡುವೆನೆಂದ ಹರನೂ        ೯
ಅಸಮ ಸಂಖ್ಯಾತರೆಲ್ಲರು ಕೊಂಡಾಡಲು
ಶಶಿಧರ ತಾನು ಇಂತೆಂದಾ
ಹೆಸರುಳ್ಳ ಬಿರುದಿನ ಕಹಳೆಯ ನೆಳವೆನು
ಹುಸಿ ಹುದ್ದೆ ಭಕ್ತಿಗೆ ಸಲ್ಲಾ            ೧೦
ಸುಡಿಸುವೆ ಬಿರುದನು ಬಿಡಿಸುವೆ ಭಕ್ತಿಯ
ಕೆಡೆಹಿಸುವೆನು ಠೆಕ್ಕೆಯವಾ
ಬಿಡದೆ ಬೇಸರಿಸುವೆ ತರಕಾಟ ಕಾಡುವೆ
ಹಿಡಿವೆನು ಬಂಧಿಖಾನದಲಿ   ೧೧
ಅವ ಕೇಳ್ವ ನಾವು ಕದ್ದು ತರುವಯೆಂದು
ದೇವರು ಕೇಳಿದ ಹರಿಯ
ದೇವ ಚಿತ್ತೈಸಯ್ಯ ಹಾದಿಯ ಹೋದಾಗ
ಬೇಹು ಮುಟ್ಟಿಕೊಲುವರಲ್ಲಿ         ೧೨
ಅರಸನ ಮನೆಯಲಿ ನಾವು ಕದ್ದು ಜಂಗಮವಾಗಿ
ದರುಶನ ವೇಷಗಳಾಗಿ
ಹರಿದು ಹೋಗಿ ಗುಂಡಬೊಮ್ಮನ ಮೊರೆಹೊಕ್ಕು
ಬರಿಸುವೆ ಶೂಲಕೆ ಅವರಾ    ೧೩
ಹರ ಕರೆಸಲು ವಿಶ್ವಕರ್ಮನು ಬಂದನು
ಚರಣದೊಳೆರಗಿ ನಿಂದಿರ್ದಾ
ಹಿರಿದರ್ಥಿಯಾಯಿತು ನರಲೋಕದ ಕಳವಿಗೆ
ತರಿಸೆಂದು ಕನ್ನಗತ್ತಿಯನೂ  ೧೪
ವಿಶ್ವಕರ್ಮನು ತನ್ನ ಊಳಿಗದವರೊಳು
ವಿಶ್ವೇಶ್ವರನಿಂತೆಂದಾ
ಈಶ್ವರನೆನ್ನುವನೆಂದು ಕರೆಸನು
ಶಾಶ್ವತವಾಯಿತು ಕರಸಿ      ೧೫
ಕನ್ನಗತ್ತಿಗೆ ಹರ ನಿರೂಪವ ಕೊಟ್ಟನು
ಚೆನ್ನಾಗಿ ಮಾಡಿ ತಾಯೆಂದು
ಮುನ್ನ ಮಾಡಿತಿಲ್ಲ ಇನ್ನು ನಾನರಿಯೆನು
ಪನ್ನಂಗಧರನೇ ಚಿತ್ತೈಸು    ೧೬
ಕದ್ದು ತಂದು ಪಂಚಲೋಹದಿಂದಲು ಹರ
ತಿದ್ದಿ ಮಾಡೆಂದ ಲೇಸಾಗಿ
ಉದ್ಧರಿಸಿಯೆ ಅರೆಯೊಡೆಯಲಿ ಬೇಗೆಂದು
ಮಧ್ಯರಾತ್ರಿಲಿ ಸುರೆಯೂಡಿ ೧೭
ಆರುಣ್ಯದೊಳು ಮಾಡಿ ಓರಂತೆ ತಿದ್ದಿತಾ
ಧಾರುಣೆಯೊಳು ಕಾಣದಂತೆ
ಆರಾಧಿಸಿ ಪುಷ್ಪ ಧೂಪದಿ ಹೂಗಳಿಂದ
ಭೋರನೆ ಅರೆಯೊಡೆಯೆನುತಾ          ೧೮
ತಂದುಕೊಟ್ಟನು ವಿಶ್ವಕರ್ಮನು ಕತ್ತಿಯ
ಚಂದ್ರಧರೆಗೆ ಜಯವೆನುತಾ
ಮುಂದೆ ಹೋದ ಕಾರ್ಯಬೇಗ ಸಿದ್ಧಿಸಲೆಂದು
ಅಂದು ಹರಸಿ ಕೊಟ್ಟ ಹರಗೆ            ೧೯
ಹರನು ನೋಡಿದ ಮೆಚ್ಚಿ ಕನ್ನಗತ್ತಿಯ ಕಂಡು
ಹರಿಗೆ ಕೂರಿಸಿ ಹುಗ್ತುತಲಿ
ಕರ ಹಸನಾದವು ಧಾರಗಳೆಂಟು
ಕರದಿವೆ ನೊಂದಲ ವಸ್ತುಗಳಾ           ೨೦
ಉಡುಗೊರೆಯನು ಕೊಟ್ಟ ವಿಶ್ವಕರ್ಮಗೆ ಹರ
ತೊಡಿಗೆ ಬಂಗಾರ ಮಾಣಿಕವಾ
ಪೊಡವಿಗೆ ಹೋಗಿಯೆ ಹದುಳದಿ ಬಂದಾಗ
ಕೊಡುವೆನು ಪದವಿಯನೆಂದಾ           ೨೧
ತಿಳಿಯುತ್ತಾಡಲು ಬೇಡ ಕೇಳಯ್ಯ ಹರಿಯೆ
ಮಳೆಗಾಲವಾಗದ ಮುನ್ನಾ
ಘಳಿಲನೆ ಹೋಗಿಯೆ ಗುಂಡಬೊಮ್ಮಣ್ಣನ
ಬಲವಶ ಭಕ್ತಿಯ ಕಾಂಬಾ    ೨೨
ಲೋಕೋಪಚಾರಕೆ ಭಕ್ತಿಗಳಾದರೆ
ಸಾಕು ಗುಂಡಬೊಮ್ಮನವಗೆ
ಏಕಮಾತ ಭಕ್ತಿ ತಮ್ಮೊಳಿಲ್ಲದಿರ್ದಡೆ
ಲೋಕ ಕೈಲಾಸಕೆ ಹೊರಗು  ೨೩
ಹರಿಯು ಕೇಳಿದ ಹರ ಆರಾರು ಹೋಗುವಯೆಂದು
ಧರೆಗೆ ಹೋಗುವ ಸಂಗಡವಾ
ಭರವಸೆ ನಾರಂದ ಬಂದೆನೆಂದಾನು
ಇರಲೋ ಬರಲೋ ಹೇಳು ಹರಿಯೇ  ೨೪
ಪಚ್ಚೆಕರ್ಪೂರ ಗಟ್ಟಿ ಕಿಚ್ಚ ಹೊಕ್ಕಾಗವೆ
ನಿಶ್ಚಯ ಹರನೆ ಚಿತ್ತೈಸೂ
ಅಚ್ಚಗ ತಪ್ಪದು ನಾರಂದ ಎಂದಾಗ
ಹುಚ್ಚ ದೇವರೆ ನಾವು ಸಾಕೂ           ೨೫
ದಾರಿಯ ಊಳಿಗಕಾರುಂಟು ಹರಿಯೆ
ನಾರಂದ ಬರಬೇಡವೆಂದೆ
ಧೀರನು ನಾರಂದ ಬೆನ್ನಿಗೆ ಬಲ್ಲಿದ
ಊರ ಹೊಕ್ಕ ಅರಮನೆಯಾ            ೨೬
ಹಳ್ಳ ಹೊಳೆಯು ಖಂಡಿಹೊಲಬು ದಾರಿಯ ಬಲ್ಲ
ಕಳ್ಳಗಂಡಿ ಕಾಲು ಹೊಳೆಯ
ಹಳ್ಳಿಯಲ್ಲ ಊರುಗಲ್ಲ ಪಟ್ಟಣ ಹರಿ
ಒಳ್ಳಿತು ನಾರಂದ ಬರಲಿ     ೨೭
ಚಿತ್ತೈಸು ಹರ ನಮಗೆತ್ತಣ ಪೌರುಷ
ಸುತ್ತಮುತ್ತಲು ಅರಸು ದಾಳಿ
ಹತ್ತಿರೆಲಲಮ್ಮಕಿತ್ತಂಡಗಳ ವಿಕ್ಕಿ
ಎತ್ತಲಾದರೆ ಓಡಿ ಹೋಹಾ ೨೮
ಕೂರಿ ಕೈಲಾಸವ ವೀರಭದ್ರಗೆ ಕೊಟ್ಟು
ಕಾವಲಾಗಿಯೆ ಇರಹೇಳಿ
ಭೂಲೋಕಕೆ ಹೋಗಿ ತಿರುಗಿ ಬರೋತನಕ
ಬಾಗಿಲು ಗಣಪ ಭೈರವನಾ  ೨೯
ಪವನನು ಬ್ರಹ್ಮನು ಪಹರಿಯ ಕಾವರು
ಶಿವನ ಸತಿಯು ಪಾರ್ವತಿಗೆ
ಅವನು ಗೊಲ್ಲಾಳರಾಯಗರಮನೆಗಾವಲ
ನವರಿಗೆ ಕೊಟ್ಟನಳಿಗವಾ     ೩೦
ವೀಳೆಯ ಉಡುಗೊರೆಗಳ ಗಣಂಗಳಿಗಿತ್ತು
ಕೇಳಿರಿವೆಂದನು ಹರನು
ಊಳಿಗವನು ಮಾಡಿ ವೀರೇಶ್ವರಗೆಂದು
ಬಾಳಲೋಚನನು ಹೇಳಿದನೂ          ೩೧
ಗುಂಡಬೊಮ್ಮಣ್ಣನು ನಮ್ಮ ಕಣ್ಣಲಿ ತೊಳಲುವ
ಕಂಡು ಬಾಹೆವು ನಾವೆಂದು
ತಂಡ ತಂಡದ ದೇವರ್ಕಳ ಕಳುಹಿದ
ಗಂಡ ವೀರೇಶನ ಕೊಡೆ        ೩೨
ಹರನು ಕಳುಹಿದನು ಹರಸಿತು ಓಲಗ
ನೆರವಿ ನಾಟಕ ಶಾಲೆಗಳಾ
ಪುರದ ನಾರಿಯರು ಕಿನ್ನರ ಸತಿಯರು
ಭರದಿಂದ ತಂದರಾರತಿಯಾ ೩೩
ಮಡದಿಯಾರೆಲ್ಲರು ತಂದರಾರತಿಗಳನು
ಮೃಡಗೆ ದಿಷ್ಠಿನೇರಿತೆನುತಾ
ಪೊಡವಿಗೀಶವರದೇವ ಜಯಯೆಂದು ಹರಿವಾಣ
ಹಿಡಿದು ನಿವಾಳಿಸೆ ಹರಗೆ     ೩೪
ಹರನ ಒಡ್ಡೋಲಗ ಹರಸಿತು ಆಗಲೆ
ಮೊರೆವ ಹೆಗ್ಗಾಳೆ ತಮ್ಮಟವೂ
ಪರಿ ಪರಿಯಲಿ ನವರತ್ನದಾರತಿಗಳ
ಹರಗೆತ್ತಿ ಹರಸಿದ ರಾಗ       ೩೫
ಮುತ್ತು ಮಾಣಿಕ ವಜ್ರ ಪಚ್ಚೆ ನೀಲಂಗಳು
ಸುತ್ತಹೊದ್ದಿದ ನವರತ್ನಾ
ತೆತ್ತಿಸಿ ಹೊನ್ನ ಹರಿವಾಣಗಳಿಂದ
ಮತ್ತೆ ನೀಡಿದರಾರತಿಯಾ    ೩೬
ಅರುವತ್ತಾರು ಕೋಟಿ ಜಡೆಗಳನೆಲ್ಲವ
ತರುವಾಯಲಡಗಿಸಿಕೊಂಡಾ
ಉರಿವ ಜುಟ್ಟದ ಗಂಗೆ ಶಶಿರವಿಗಳನೆಲ್ಲ
ಕುರುಹಾಗದಂತವ ಮಡಗಿ   ೩೭
ಹರಸಿ ಪಾರ್ವತಿದೇವಿ ನಲಿದ ಆರತಿಯೆತ್ತಿ
ಸ್ಥಿರ ಜೀವಿಯಾಗಿಯೇ ಬನ್ನಿ
ಇರಬೇಡ ಓರಗಲ್ಲೊಳಗೆ ದೇವರ ದೇವ
ಕರವ ಮುಗಿದು ಬೇಡಿಕೊಂಬೆ           ೩೮
ಹರ ಕೇಳು ಬಿನ್ನಪ ಓರುಗಲ್ಲೊಳಗೆಲ್ಲ
ತೆಲುಗರೆ ಸೂಳೆಯರುಂಟು
ಮರುಳು ಮಾಡಿ ನಿಮ್ಮನಿರಿಸಿಕೊಂಬರು ದೇವ
ಇರಬೇಡ ನಂಬಿದೆ ನಾನೂ    ೩೯
ಗಂಗದೇವಿಯ ಸಂಗದ ಹೋಗುವಿರಿ
ಲಿಂಗ ನಿಮಗೆ ಓಲವರವೂ
ಮಂಗಳ ಮಹಾಮನೆ ನಾನೊಬ್ಬಳಾದೆನು
ಹೆಂಗಸು ಜಲ್ಮವು ಸುಡಲಿ   ೪೦
ಹೊಕ್ಕು ಬಂದಪೆದೇವಿ ಒಕ್ಕಲಾಗಿರದೇವಲ್ಲಿ
ಅಕ್ಕಜದ ನುಡಿಬೇಡಾ
ಮಕ್ಕಳಾಟೀಕೆಯೆಂದು ನಗುವರು ಸುರರೆಮ್ಮ
ಸಿಕ್ಕುವರಲ್ಲ ನಾವಲ್ಲಿ      ೪೧
ಕುಲ ವಿಹೀನಿಯ ತಂದು ತಲೆಯನೇರಿಸಿಕೊಂಡೆ
ಹೊಲೆಯನ ಮನೆಯಲಿ ನೀ ಉಂಡೆ
ಕೊಲೆಗೆ ಹೇಸುವನಲ್ಲ ಮತ್ತೆ ಇನ್ನಿಬ್ಬರ
ಕೊಲುವರೆ ಪಯಣಗಳಾದೆ  ೪೨
ಕುಲ ವಿಹೀನೆಯೆಂದು ನುಡಿವರೆ ಪಾರ್ವತಿ
ಎಲಗೆ ನಿಮ್ಮಪ್ಪನನರಿಯಾ
ತಲೆಹಿಂಗ ಹೋಮದ ಕೊಂಡದಿ ಬಿದ್ದಿತು
ತಲೆ ಕುರಿಮುಖವಾಯಿತವಗೇ          ೪೩
ಮೃಡನೆ ಚಿತ್ತೈಸಯ್ಯಯೆನುತಲು ಪಾರ್ವತಿ
ಘುಡುಘುಡಿಸಿಯೇ ಕೋಪದಲಿ
ಕಡೆ ನುಡಿದಳು ತಮ್ಮ ಕಡು ಮೋಹದರಿಸಿಯು
ಹಿಡಿದೆ ಸೈರಣೆ ಬುದ್ಧಿಹೇಳಿ ೪೪
ಇಬ್ಬರು ಹೆಂಡಿರ ಗೊಡೆವೆಗಳಿಂದಲು
ದಿಬ್ಬದೇಹವು ಬರಲೇಸು
ಸರ್ವದೇವರ್ಕಳು ನಮ್ಮ ನೋಡಿ ನಗುವರು
ಇಬ್ಬರಿಗೇಕೆ ಸಂವ್ಯಾಜ್ಯಾ    ೪೫
ಹರ ಸಂತೈಸಿದ ಮಡದಿಯರಿಬ್ಬರ
ಪೊಡವಿಗೆ ಹೋಗಿ ಬಾಹೆವೆನುತಾ
ಹರುಷವೆ ಪಾರ್ವತಿ ದುಗುಡದಲಿರಬೇಡ
ಖರೆ ಬೇಗ ಬ(ರುವೆ)ನು ನಿನ್ನಾಣೆ       ೪೬
ಹರನನು ಮರುಳ ಭಕ್ತರ ಕಂಡರೆ
ನರಲೋಕದವದಿರುಯೆಲ್ಲಾ
ಮರುಳಾಗಿ ಕೊಟ್ಟರಿ ರಾವಣಗೆಂನನು
ಹರಿಯಿಂದ ಉಳಿದೆನು ನಾನೂ          ೪೭
ಉರಿವ ಹಸ್ತವ ಕೊಟ್ಟೆ ಭಸ್ಮಾಸುರನಿಗೆ
ತಿರುಗಿ ಬಂದು ನಿನ್ನ ಕೊಲ್ಲಲು
ಹರಿಯು ನಿನ್ನ ನಂದು ಬಚ್ಚಿಟ್ಟನರಿಯಾ
ಮರಳಿ ಅವರಣೆಕಾಯೊಳಗೇ ೪೮
ಅಂದು ನಾರಾಯಣ ಸ್ತ್ರೀರೂಪಾಗಿಯೆ
ಬಂದು ನಿಂದನು ಅವನಿದಿರಾ
ಚಂದವಾಗಿ ಮುಂದೆ ನಾಟ್ಯವನಾಡಿಯೆ
ಬಂದಲ್ಲಿ ಅರ್ಜುನ ಕೊಂದಾ            ೪೯
ಹರನಾಗಿ ಗಿರಿಜೆಯ ಮಾತಿಗೆ ಮೆಚ್ಚುತ
ಹಿರಿದು ಸಂತೋಷದಿಂದಾ
ಧರೆಗೆ ಹೋಗಿ ನಾನು ಭಕ್ತರಮನ ನೋಡಿ
ಖರಬೇಗ ಬ(ರುವೆ)ನು ನಿನ್ನಾಣೇ      ೫೦
ಹರ ನೀನು ಭಕ್ತರ ನೋಡುವ ಪರಿಯನು
ಒರೆದು ಹೇಳು ವಿವರಗಳಾ
ಇರುಳು ಕನ್ನವ ನಿಕ್ಕಿ ಕದ್ದು ಮರೆಯ ಹೊಕ್ಕು
ಮನವ ನೋಡು ನೀನವರಾ  ೫೧
ಸರ್ಪ್ಪಾಭರಣಗಳೆಲ್ಲವ ತೆಗೆತೆಗೆ
ದೊಪ್ಪುವ ಸರಮಣಿ ಮಾಡಿ
ಒಪ್ಪುವ ಒಡ್ಯಾಣ ಗಜಚರ್ಮ ವಿಭೂತಿ
ಕಪ್ಪಿನಗೊರಳದ ಮೇಲೆ      ೫೨
ಅಸುರರ ಶಿರಮಾಲೆ ವೃಷಭನು ಸಹಿತಲು
ಪಶುಪತಿ ತೆಗೆದಾಗಲಿರಿಸಿ
ಬಿಸಿಗಂಗಳ ಮೇಲೆ ಭಸಿತವ ಲೇಪಿಸಿ
ನಸು ನಗುತನುವಾಗುತಿರ್ದಾ            ೫೩
ಪಂಚಮುಖಂಗೆ ವಂಚಿಸಿ ಒಂದು ಮಾಡಿ
ಮಿಂಚುವ ಫನಿಯ ಕೊಂಡಲವೂ
ಕೆಂಜೆಡೆಯು ತಳಿರು ಗಾವೆಯ ಹೊದೆಕೆಯ
ಪಂಚಾಕ್ಷರಿ ಜಪಮಾಲೆ        ೫೪
ಆದೂರ ಗುಂಡಿಗೆ ಅಳವಟ್ಟ ವಿಭೂತಿ
ಪಾದದಿ ಪದುಮ ಪಾವುಗೆಯೂ
ಆದಯಾಂಬುದಿ ಬೆತ್ತಬಲಗೈಯ್ಯಲಾಕುಳ
ಮೇದಿನಿಗಿಳಿವ ಸಂಭ್ರಮವೂ ೫೫
ಅಸುರರ ಭಯಗಳು ಬಲಹು ದಾರಿಯಲೆಂದು
ಶಶಿಧರ ಹರಿಯನು ಕೇಳೆ
ವಸುಧೆಯೊಳಗೆ ತಿಳಿದುಂಬ ಜಂಗಮವನು
ಬೆಸರುಗೊಳ್ಳರೆಂದ ಹರಿಯೂ          ೫೬
ತಿರುಕರು ಹೋಹರೆ ಸಂಗಡವಾಗಿಯೆ
ದೊರಕಬೇಕೆ ಆನೆ ಕುದುರೆ
ಹಿಡಿದು ಭಂಗಳು ಹರ ನಿಮಗೆಕೆಂದು
ಮುರಹರ ಬಿನ್ನಯಿಸಿದನೂ ೫೭
ಕಂಥೆ ಕಾವಿಯ ಕುಂಡಲ ಲಾಕುಳದಿಂದ
ಅಂತು ಜಂಗಮವಾದ ಹರಿಯೂ
ಅಂತಾಗಲುಡಿಯೊಳು ಉಳಿಗನ್ನ ಕತ್ತಿಯೂ
ಮುಂತಾಗಿ ಹರಿಯಳವಡಿಸಿ  ೫೮
ಲಾಳಲಗೊಳವೆಯು ಬೆಳುವೆಬೂದಿಯು
ಪೌಳಿಗಪ್ಪಡ ಎಳೆನೋಲು
ಧಾಳಿಗದ್ದ ಗಟ್ಟುಗಪ್ಪಡ ಮುಂತಾಗಿ
ಮೇಳೈಸಿ ಕೊಂಡನು ಹರಿಯೂ         ೫೯
ದಿಟ್ಟನೇರಿತೆಂದು ಇಟ್ಟು ವಿಭೂತಿಯ
ಪಟ್ಟವನಾ ಹರಿಹರಗೆ
ಸೃಷ್ಟಿಯ ಕಳವಿಗೆ ಕನ್ನಗತ್ತಿಯ ನಿಕ್ಕಿ
ದಟ್ಟವಿಡಿಯಿಟ್ಟನು ಹರನೂ           ೬೦
ಮೃಢಮುರ ವೈರಿಯ ಅಡಿಯಿಟ್ಟು ಕೇಳಿದ
ಎಡದಲು ಗೌಳಿಯ ಸ್ವರವಾ
ನುಡಿವುತ್ತಲಾಗ ಉಳಿ ಸ್ವರಗಚ್ಚಿ ನುಡಿಯಲು
ನಡುವುತ ಹರ ನಿಂದನಲ್ಲಿ   ೬೧
ಹರನು ಕೇಳಿದ ನಾ ಶಕುನದ ಲೇಸನು
ಹರಿ ನೀ ಬಲ್ಲೆ ಹೇಳೆನಲೂ
ಶರಣರ ಕೂಡುವ ಗುಂಡಬೊಮ್ಮಣ್ಣನೆಂದು
ಹರನೆ ಹೇಳುತಲದೆ ಗೌವುಳಿ ೬೨
ವಾಯಸ ತಿದ್ದಿಯೆ ಉದ್ದವನೇರಲು
ಆಯಿತು ಮುಂದಣ ಪರಿಯಾ
ಹೋಯಿತು ಮುಂದಣ ಉದ್ದಿಯ ಕೊಂಬಿಗೆ
ದಾಯವ ಹೇಳೆಂದ ಹರನೂ ೬೩
ಉದ್ದಿಯ ಕೊಂಬಿಗೆ ನಿರ್ಧಾರ ಸೋಲಲು
ರುದ್ರ ನಿನ್ನಯ ಭಕ್ತರಿಗೆ
ಮಧ್ಯಾಹ್ನ ನಾಳಿನ ದಿವಸದೊಳಗೆ ಬೇಗ
ಸಿದ್ಧಿಸಿತೆಮಗಾ ಕೆಲಸಾ       ೬೪
ಹಲವು ಶಕುನ ಹರ ಲೇಸುಗಳಾದವು
ಹಲವು ವಿಷಮ ಹಾಲುವಕ್ಕಿ
ಘುಳಿಲೆಂದು ಸೇವಿಸಿ ಮೆಲು x x x ಲು
ಕಳವು ಸಾಧ್ಯವೆಂದ ಹರಿಯೂ           ೬೫
ಮೇಲುವಳಿಯು ಹೊಲ್ಲ ಗುಂಡಬೊಮ್ಮಣಗೆ
ನೀಲಕಂಠನೆ ಲೇಸು ನಮಗೆ
ಭೂಲೋಕದಿ ನಾಳೆ ಗುಂಡಬೊಮ್ಮಣಗೆ
ಶೂಲ ಸಲೆನೆಲೆ ಹರನೇ       ೬೬
ವೇಷಧಾರಿಯಾಗಿದೆ ಶಾಂತಧಾರಿಯಾಗಿ
ವೇಷಾಡಂಬರಿಯಾಗಿ ಶಿವನು
ಶೇಷನ ಹೆಡೆಗಳ ತುಳಿದ ಹರಿಯು ಸಹಿ
ತೀಶ್ವರ ಕೈಲಾಸವಿಳಿದಾ     ೬೭
ಹರನು ಕೈಲಾಸವನಿಳಿದು ಬಂದು ತಾನು
ಧರೆಯ ಮೇಲೆ ನಿಂದ ಬಳಿಗೆ
ಗುರುವಿಗೆ ಬಿನ್ನಪ ಶರಣರು ಕೇಳಿರೆ
ಪದನು ಸಂಧಿ ಅರವತ್ತೆಂಟು ೬೮
ಅಂತು ಸಂಧಿ ೪ಕ್ಕಂ ಪದನು ೧೭೬ ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೫)
ಸಂಧಿ-೫
ಹರಿಯು ಹರನು ಕೈಲಾಸನವನಿಬ್ಬರು
ಹಿರಿದು ಸಂಭ್ರಮಿಸುತ್ತಲಿಳಿದೂ
ಭರವಸದಿಂದ ನಡೆದು ಬಂದು ಮೆಲ್ಲನೆ
ಮೇರು ಗಿರಿಯ ತೆಂಕಣಿಂದಾ ೧
ಹಗಲುಗತ್ತಲೆ ಕಾಣಬಾರದು ಕಾನನ
ಹೊಗಲಿಲ್ಲ ರವಿಯಡಗಿದನೂ
ಆಗ ಹರನೆಂದನು ಹರಿಯೊಳು ಮುಂದಕೆ
ಹೋಗುವರೆ ಕತ್ತಲೆಯೆಂದೂ            ೨
ಹರಿಯೆ ನೀನು ಮುಂದಕೆ ನಡೆವೆಯ್ಯ ಬೇಗದಿ
ಹೊಲಬು ಹೊದ್ದುದು ದಾರಿ ನಮಗೆ
ಬರಿಯ ಕೊಯಿವ ಹೆಬ್ಬಿದರ ಮುಳ್ಳುಗಳು
ಹಿರಿದು ಸೆಳೆವ ಸೊಡರಿಗಳೂ            ೩
ಅಡವಿಯೊಳಗೆ ಎಡಗೈದಿರಬಾರದು
ಅಡಿಯಿಡಲಳವಲ್ಲ ಮುಳ್ಳೂ
ಪೊಡವಿಯೊಳಗೆ ಕದ್ದ ಕಳವಿಗೆ ಪ್ರಾಯಶ್ಚಿತ್ತ
ಮೃಡಬೇಗ ನಡೆಯೆಂದ ಹರಿಯೂ     ೪
ಬೆಟ್ಟವಾಳೆಯು ಹುಟ್ಟಿ ಬೆಳೆದಿರ್ದವಲ್ಲಲ್ಲಿ
ಹೆಟ್ಟುಗೆಯರು ಬಂಧು ಬಳಗಾ
ಸೃಷ್ಟಿಯೊಳಗೆ ಮನುಜರೊಂದಾಗಿಹರಂತೆ
ಕಟ್ಟಳೆಯಿಲ್ಲದ ಕದಳೀ      ೫
ಮುಂದಕೆ ಅಡಿಯಿಡೆ ಬಂಡೆಡ್ಡ ಬಿದ್ದಿತು
ಒಂದು ಶಂಖ ಪಾಳಪಾಯಿ
ಎಂದೆಂದು ಹಲಬರ ತಿಂದ ಪಾಪಿಯಿದ
ಸಂಧಿಸದಿರು ಕೊಲಲೆಂದೂ  ೬
ಅಂದು ಸರ್ಪಗೆ ಶಾಪವನಿತ್ತು ನಡೆದನು
ನಂದಿವಾಹನ ವನದೊಳಗೆ
ಮುಂದೆ ಬೆಳೆದು ಬಿದ್ದ ಬಿದಿರು ಬೆತ್ತಲಾಳವು
ಒಂದಾಗಿ ಕಿರುಬಿದಿರುಗಳೂ  ೭
ಆಲವರಳಿ ಗೋಣಿ ಸಾಲ ನೆಲ್ಲಿಯು ಬೆಲ್ಲ
ಮೇಲೆ ಮುತ್ತುಗ ಕಲುಮತಿ
ಓಲೆಯ ಮರ ಜಂಬುನೀರಲು ಗಿಣಿ ಮಾವು
ಓಲಾಡುವ ಫಲ ಹಲಸೂ    ೮
ಕಪ್ಪ x x ಉಯಿಪ್ಪೆ ಹುಣಿಸೆಯ ಮರ ಮಾವು
ತಪ್ಪುಲ ಬೆಲ್ಲವತ್ತಗಳೂ
ಒಪ್ಪವಾಗಿ ಬೆಳೆದಿಪ್ಪ ಕಾನನವನು
ಸರ್ಪಭೂಷಣ ನೋಡಿ ನಡದಾ         ೯
ಆರೋಗ್ಯ ವೃಕ್ಷ ವಾರುಧಿಯನು
ಆರು ಹೇಳುವರಳವಲ್ಲಾ
ಆರಾದು ಕೇಳಿ ಜರಿಧೆನೆಂದರೆ
ಹೇಳಲು ದಿನವೇಳು ಬೇಕೂ ೧೦
ಸಾರಾಯ ಸಂಕೀರ್ಣವಾಗಿ ಅರಣ್ಯವ
ಸೇರಿದೆ ಕಿಂಚಿತ್ತ ನಾನೂ
ಆರಜವಾಗಿಯೂ ಅದು ಮುನ್ನಬಾರದು
ಧಾರಣಿಯೊಳು ಜನಪದಕೆ    ೧೧
ಅಟ್ಟಿ ದಾಳಿಯನಿಟ್ಟು ಮುಟ್ಟಿ ಮೃಗವ ಹಿಡಿ
ದಟ್ಟ ಸೀಳುವ ನಾಯಿಗಳೂ
ಬೆಟ್ಟದೊಳಗೆ ಯಿಪ್ಪ ಹೆಬ್ಬುಲಿ ಕರಡಿಯು
ತೊಟ್ಟನೆ ತೊಳಲುವ ಸಿಂಹಾ           ೧೨
ಕೋಗಿಲೆ ವನದೊಳು ಸೋಗೆ ನವಿಲ ಹಿಂಡು
ಮೂಗು ರಜದ ಅರಗಿಣಿಯೂ
ಹೇಗೆ ಹೇಳಲು ಲಕ್ಷ ಪಕ್ಷಿಜಾತಿಗಳೊಳು
ಬೇಗ ಹವಣಿಸಿ ನಿಲಿಸಿದೆನೂ  ೧೩
ಬಳ್ಳಿ ಹೆಮ್ಮೆರಗಳ ಬಿಗಿದಪ್ಪಿಕೊಂಡಿರ್ದ್ದ
ಒಳ್ಳಿರಿವುತ ಮುಂದೆ ಮರಕೆ
ಕಳೆಯರಿಪ್ಪಲಿ ಪತಿವ್ರತೆಯರಿಲ್ಲ ಹರ
ಒಳ್ಳೆಯ ದೇಶಗಳಿಲ್ಲಾ      ೧೪
ಹರಿಯ ಮಾತನು ಕೇಳಿ ಹರನು ನೋಡುವೆನೆಂದಾ
ನರ ಪಟ್ಟಣದ ಕೆಲ ನೀತಿಯಾ
ಇರದೆ ಅಲ್ಲಿಂದಲು ಭರದಿಂದ ಬರುತಲೆ
ಮರದ ಮೇಲೆ ಕಂಡ ಮುಸ್ಯವಾ        ೧೫
ಕಾನನದೊಳಗಿಪ್ಪ ಕಪಿ ಕೊಂಡ ಮುನುಗಳು
ಸಿನಿಗೊಡಗ ಸಿಂಗಳಿಕಾ
ತಾನಲ್ಲಿಯಿಪ್ಪೆಯ ಮರದ ಮೇಲಣ ಹಣ್ಣ
ಧ್ಯಾನಿಸಿ ಮೇಲೆ ಶಿವಕಂಡಾ  ೧೬
ಕೆಲವು ಕಪ್ಪಿನ ಮೊರೆ ಕೆಲವು ಕೆಂಪಿನ ಮೊರೆ
ಹಲವು ಚಂದದಲಿವೆ ಹರಿಯೆ
ಹಲಬರ ಕೈಯಲಿ ಹಲವು ಸಲವಕೊಂಡ
ಕುಲದಿ ಹೊಮ್ಮಳಿಗನು ಅವನೂ       ೧೭
ಉಂಡ ಸಾಲದ ತೀರಿಸಲಾರದೆ ಮುನ್ನಿನ
ಚಂಡಿ ಭಂಡ ಪೂರ್ವಜನ್ಮಾ
ಕೊಂಡ ಮುಸುವಾದ ಕಾನನದೊಳಗಿವ
ಕಂಡಯ್ಯ ಋಣ ಪಾತಕನಾ  ೧೮
ಉತ್ತು ಹರಗೆ ಬಂಡಿ ಹೂಡುವರೆತ್ತಾಗಿ
ಕತ್ತೆ ಕುದುರೆಯಾಗಿ ಹೇರಿ
ತೊತ್ತು ಕೊಂಡರಾಗಿ ಯೇಳೇಳು ಜಲ್ಮದಿ
ಉತ್ತರಿನುತಲಿ ಹರಣವಾಗಿ  ೧೯
ಹತ್ತು ಬಾರಿಯು ಬಾಯ್ದೆರೆದು ಬೇಡಿದರೆ
ಪ್ರತ್ಯಕ್ಷ ಕೊಟ್ಟ ಸಾಲಗಳಾ
ಇತ್ತರು ಬೇಡಿದರತ್ತ ಹೋಗೆಂಬುರು
ಎತ್ತುಗಲ್ಲನು ಹೇರೆಂದು    ೨೦
ಅರಣ್ಯ ನೋಡುತ ಮರುಗಿರಿಯ ಕಂಡು
ಮ x x x x x x ಹರಿಯಾ
ಓರಣನುರಗುಂಡ ನೀಲಗಿರಿಯ ಮುಂದೆ
ತಾನದು ಕನಕಾ ಚಲವೂ      ೨೧
ದೊಡ್ಡ ಭೂಮಂಡಲದಂತದೆ ಮೇರುವೆ
ಅಡ್ಡಲುರಿಯು ಸಂಜೀವಾ
ಜಡ್ಡಲ್ಲದೆ ಬೆಳು ಮುಗಿಲಂತಿಪ್ಪುದು
ಒಡ್ಡುಹರನರ ಜಾತಾದ್ರಿ    ೨೨
ಎಡನಿದಿರಲಿ ನೋಡಿ ಕಡೆಯಲು ಕಂಡನು
ಬಲ ಕಡೆಯ ಚಂದ್ರಗಿರಿಯ
ಎಡೆವಿಡವಿಲ್ಲದೆ ನಡವುತ್ತ ಕಂಡನು
ಹಿರಿಯ ಹಬ್ಬುಗೆ ಮೇಲೆ ಮೃಗವಾ   ೨೩
ರವಿಯ ಕುದುರೆಯ ಕುರುಪಾಟಗಳಿಗೆ ಮಿಗೆ
ಗಿರಿಯೊಳು ಬೆದರುವ ಮೃಗವೂ
ಸುರ ಪುಷ್ಪಕಗಳ ಹಿರಿದಲ್ಲಾಡುವ
ನೆರವಿಗೊಡಗ ಹಿಂಡುಗಳೂ  ೨೪
ಎಪ್ಪತ್ತೇಳು ಕೋಟಿ ಕಪಿಗಳ ಶ್ರೀರಾಮ
ಗಿಪ್ಪರು ಆರಾನಿಷ್ಠ
ಒಪ್ಪಚ್ಚಿ ಆ ಹರ ಹಣ್ಣುಹಂಪಲಕೊಂಡು
ತಪ್ಪದೊಲೆವರು ಹರನೆ      ೨೫
ಚಕ್ರದಂತೆ ತಿರುಗುತಲಿಪ್ಪ ರಾಹುವ
ಜಕ್ಕುಲಿಸುವ ಮುಂಗಲಿಯೂ
ಹೊಕ್ಕು ನುಂಗುವೆ ಚಂದ್ರ ನೆರಳೆಯನೆಂದೆಂಬ
ಹೆಕ್ಕಳಿಸುವ ಹೆರ್ಬುಲಿಯೂ ೨೬
ಮೇರು ಗಿರಿಯ ಮೇಲೆ ಮುರಾರಿ ನಿಂದಿರ್ದು
ಮಾರ ಪಿತನ ಕೇಳಿದನೂ
ಧಾರುಣಿಯೊಳಗುಳ್ಳ ಪಟ್ಟಣ ಪೆಸರನು
ಆರೈದು ಕೇಳುತ ನಡದಾ    ೨೭
ಪಟ್ಟಿನೂಲು ಒಂಟೆ ಪುರುವಾ ಮೃಗಗಳು
ಹುಟ್ಟಿದ ದೇಶ ದೇಶಗಳಾ
ಸೃಷ್ಟಿಗೀಶ್ವರ ಹರ ನೋಡುತ ನಡದನು
ಕತ್ತಲೆ ದೇಶ ಮುಂತಾಗಿ      ೨೮
ಅಂಗ ವಂಗ ಕಾಳಿಂಗ ಕಾಂಬೂಜವು
ಕೊಂಗು ಕಂಚಿಯ ದೇಶಗಳಾ
ಸಿಂಗಳ ಕಾಶ್ಮೀರ ತೆಲುಗದೇಶಂಗಳ
ಲಿಂಗ ನೋಡುತ ಬರುತಲಿರ್ದಾ         ೨೯
ಬಂಗಾಳಿ ಬರ್ಬರ ಲಂಬ ಕನ್ನಡದೇಶ
ಬಂಗಾರದ ಕೋಟಿ ಲಂಕೆ
ತುಂಗಭದ್ರೆಯು ಹುರುಮಂಜಿಯ ನೋಡುತ
ಮುಂದಣ ನಗರಕೆ ನಡದಾ   ೩೦
ಉಲಿದೇಶ ಸಗರವ ನೋಡುತ ಮುಂದಣ
ಕಲಹತಿಯೆಂಬ ಪಟ್ಟದಾ
ಸಿರಿಯ ನೋಡುತ ಭಾಗೀರಥಿಕೆ ತಾರಾ
ಥರಗೊಂದು ನಡೆದನು ಹಠನೂ        ೩೧
ಲಾಳ ಪುಲೆಯಾಳ ಗುಜ್ಜರ ದೇಶವು
ಜೋಳವೊಡಿಯ ದೇಶಗಳಾ
ಮಾಳವ ಯೇಕಪಾದ ಘೋಡಮುಖ ದೇಶ
ಸ್ತ್ರೀ ರಾಜ್ಯದ ಮೇಲೆ ನಡದಾ           ೩೨
ಡಿಳ್ಳಿಯಿಂದತ್ತಲು ಹನ್ನೊಂದು ವ x x x
ಅಲ್ಲಿ ಕೌರವನ ರಾಜ್ಯಗಳೂ
ಒಳ್ಳೆಯ ಧರ್ಮವು ಉಳ್ಳ ಪಾಂಡವರಾಯ
ರಿಲ್ಲಿ ಇಂದಿತ್ತಲವರೆಯೂ   ೩೩
ಹಿಂದೆ ಅರ್ಜುನ ಪಾಶುಪತಕೆ ತಪಸು ಮಾಡೆ
ಇಂದ್ರಕೀಲಕೆ ಹರ ಬಂದು
ಹಂದಿಯ ನೆಚ್ಚ ಸಂವ್ಯಾಜಕೆ ಹಠ ನೀ
ಒಂದು ಬಾಣವ ನಿತ್ತ ಠಾವೂ            ೩೪
ಅಂದು ತಿರುಕನಾಗಿ ರಾವಣ ತಾ ಬಂದು
ತಂದು ಭಿಕ್ಷುವ ನಿಕ್ಕಿಯೆಂದೆನುತಾ
ಅಂದಿಲ್ಲಿ ಸೀತೆಯನೇ ಹೋಯ್ದ ಠಾವೆಂದೂ
ನಂದಿವಾಹನನಿಗೆಂದ ಹರಿಯೂ         ೩೫
ದೇವ ನಾನು ನನ್ನ ಸತಿ ಸೀತಾದೇವಿಯ
ದೇವನಾನರಸುತ ಬರಲೂ
ದೇವ ಚಿತ್ತೈಸಿಲ್ಲಿ ಹನುಮಂತ ತಾ ಬಂದು
ಈ ವನದೊಳು ನಮ್ಮ ಕಂಡಾ           ೩೬
ಆಯುಷ್ಯ ಮೂರುಕೋಟಿ ಚಂದ್ರಾಯುಧವನು
ಆ ವಿಷದುರಿಯ ಹಸವನೂ
ಮಾಯದ ರಾವಣ ಕನಕಾಸುರನಿಗೆ
ದೇವರಿತ್ತೋಡಿದ ಠಾವೂ    ೩೭
ಬಂದು ನಿಂದನು ಹರನೀಂದ್ರಕೀಲದೊಳಂದು
ಸಂಧಿಸಿ ಉಗ್ರ ತಪಸಿಗಳಾ
ಅಂದಲ್ಲಿ ಅವರಿಗೆ ವರದಿನೆನುತಲು
ನಿಂದನು ಮರುಳಾಗಿ ಹರನೂ           ೩೮
ಹಿಂದೆ ನಮ್ಮನು ಭಂಗ ಪಡಿಸಿದರಸುರರು
ಅಂದಿನ ಭವಣಿಯ ನರಿಯಾ
ಮುಂದಣ ಕೆಲಸವೆಲ್ಲವು ಕೆಟ್ಟಿತೆಂದು
ಚಂದ್ರಧರೆಗೆ ಕೈಮುಗಿದಾ    ೩೯
ನಡಿದು ಬಂದರು ಮಾಸನೂರಿನ ಬಳಿಗಾಗಿ
ಮೃಡನು ಮುಂದೆ ಹಿಂದೆ
ಪೊಡಗಿ ಶರಹರ ಚಿತ್ತೈಸೆನುತಲು
ತೊಡಗಿದ ಹರಿಯು ಸಂಗತಿಯಾ       ೪೦
ವಸುಧೆಯೊಳಿ ಮಡುವೆಲ್ಲಿಯದೆನುತಲು
ಶಶಿಧರ ಬೆಸಗೊಂಡ ಹರಿಯಾ
ಅಸಮಾಕ್ಷ ನಾನಿನ್ನು ನಿಮಗೆ ಬಿನೈಸುವೆ
ಶಶಿ ರವಿ ಜೂಟ ಚಿತ್ತೈಸೂ   ೪೧
ವಾರುಧಿಯೆ ಕೊಡ ಮೇರುವೆ ಕಡಗೋಲು
ಭೂರೆಂಬ ಸರ್ಪನ ನೇಣೂ
ಆರು ಬಣ್ಣಿಸುವರು ಅದರರ್ಭಟೆಯನು
ವೀರ ರಾಕ್ಷಸರೆಲ್ಲ ಹಿಡಿದೂ ೪೨
ಸುರರು ಸರ್ಪನ ಬಾಲ ಸರವಾಗಿ ಹಿಡಿದರು
ಭರದಿಂದ ಕಡುವುತಲಿರಲೂ
ತಿರುಗಲೊಲ್ಲದೆ ನಿಂದು ಕೀಲಿಸೆ ಮಂಥಣ
ಕರದನು ಹರಿಯು ಬ್ರಹ್ಮನನೂ         ೪೩
ಆಗ ಬ್ರಹ್ಮನು ತಂದ ಬಲ್ಲಿದ ಬಾಲಿಯ
ಬೇಗ ಮಂಥಣವನು ಪಿಡಿಯೆ
ನಾಗಭೂಷಣ ಕೇಳು ಮಂಥಣ ತಿರುಗಿತು
ಆಗ ಹುಟ್ಟಿದವು ವಸ್ತುಗಳೂ           ೪೪
ತಾರಾದೇವಿಯು ಜೇಷ್ಠದೇವಿಯು
ವಾರಣ ವಸ್ತು ಮಾಣಿಕವೂ
ಭೂರೆಂದು ಕಡೆವಾಗ ಹುಟ್ಟಿದವೀ ವಸ್ತು
ಓರಣದುತ್ತಮ ಕುದುರೆ      ೪೫
ಉತ್ತಮದಮೃತವು ಅಧಮದ ಸುರೆಯೂ
ಮತ್ತವರಂತರ ಹುಟ್ಟಿ
ಇತ್ತರವನು ದೇವೇಂದ್ರ ಕುಭೇರಗೆ
ಕರ್ತೃವಾದ ಬಾಲಿಗಳಿಗೆ       ೪೬
ಸುರರು ಅಮೃತ ಉಂಡು ಸಂತೋಷಿಸಿಕೊಳೇ
ಕರ ಕಷ್ಟದಸುರರು ಸುರೆಯಾ
ಹಿರಿದು ಸೇವಿಸಿ ಸೊಕ್ಕಿ ಮಂಥಣಗೆದರು
ಹರ ಕೇಳು ಕಾದಿದರಲ್ಲಿ      ೪೭
ಅಸುರರನಂದು ಕೊಂದಸಿಯಲಗಿನ ರಕ್ತ
ವಸುಧೆಗೆರಡು ಬಿಂದು ಬೀಳೆ
ಶಶಿಧರ ಕೇಳಯ್ಯ ಅಡರಿದ ಪುಟ್ಟಿದ
ಅಸಿಯವೆರಡು ಸುರಗಿಗಳೂ ೪೮
ಇಲ್ಲಿ ಇರಿಸಿಹೆವೊಂದ ಮಡುವಲಿ ಸುರಗಿಯ
ಬಲ್ಲಿದ ವೀರ ಸುಭಟರಾ
ಮಲ್ಲಿಕಾರ್ಜುನ ಕೇಳು ಬಿಜ್ಜಳರಾಯನು
ಮೆಲ್ಲನೆ ತೆಗಸುವೆನೆನುತಾ   ೪೯
ಅಲ್ಲಿಗೆ ತರಿಸಿದ ನೇಳುನೂರು ಕೊಡಗೂಸ
ಎಲ್ಲ ದೇಶ ದೇಶದೊಳು
ಬಲ್ಲಿದ ಬಲಿಯನು ಇಕ್ಕಿ ಸುರಗಿಯನು
ನಿಲ್ಲದೆ ತೆಗೆಸುವೆನೆನುತಾ    ೫೦
ಬಂದು ಬಿಡಿಸಿದನು ರೇವಣಸಿದ್ದನು
ಬಂಧನದ ಶಿಶುಗಳನೂ
ನಿಂದು ಮಡುವಿನೊಳು ಸುರಗಿಯ ತೋರಿದ
ಕಂದ ಬಿಜ್ಜಳ ನೋಡೆಂದು   ೫೧
ನಡುಗಿ ಬಿಜ್ಜಳರಾಯ ಸುರಗಿಯ ಕಾಣುತ
ಅಡಿಗೆರಗಿದನು ರೇವಣನಾ
ಮಡಗಿದ ಮುತ್ತಾ ಮಡುವಿಲಿ ಸುರಗಿಯ
ಪೊಡವೀಶ ಹೋದ ಪಟ್ಟಣಕೆ          ೫೨
ನಡಿದರು ಮಡುವಿನ ಗೊಡವೆಯ ಬಿಡುತಲು
ಮೃಡಮುರ ವೈರಿಗಳಾಗ
ಪೊಡವೀಗೀಶ್ವರ ಹರ ಬಳಲಿದಿರೆನುತಲಿ
ಕೊಡುತಿರ್ದ ಹರಿಯು ವೀಳೆಯವಾ    ೫೩
ದೇವ ಚಿತ್ತೈಸಯ್ಯ ಹೌದು ಹವಣಿಲ್ಲಿ
ನಾವು ಹೋಗಬೇಕು ಬೇಗಾ
ನಾವೀ ತೆಲುಗರ ದೇಶವ ನೋಡುತ
ಭೂಮಿ ಪತಿಯ ಪಟ್ಟಣಕೆ   ೫೪
ಹರ ಬಂದು ತೆಲುಗ ದೇಶವ ಹೊಕ್ಕಾಗಲು
ಸುರಿದವು ಮಳೆಗಾಲ ಸುಲಭಾ
ಹಿರಿದಾಗಿ ಬೆಳೆದವು ಧರೆಯಲ್ಲಗಲಕೆ
ಪೊಡವಿಯ ಮೇಲೆ ಹೆಬ್ಬೆಳಸೂ        ೫೫
ಪರುಷವು ಕಬ್ಬಿಣ ದರುಶನವಾದಂತೆ
ತಿರುಕರಿಲ್ಲದೆ ನಾಡೊಳಗೆ
ಕುರುಡರಾಗಿದ್ದರ ಕಣ್ಣೆಲ್ಲ ಬಂದಾಗ
ಬರಡೆಲ್ಲ ಹಯವಾದವೆಂದೂ          ೫೬
ಎಲ್ಲ ದೇಶವ ನೋಡುತ ಹರಿಹರ
ಮೆಲ್ಲ ಮೆಲ್ಲನೆ ಬಂದು ನಿಂದಾ
ಬಲ್ಲಿದ ಗಣಪತಿರಾಯನ ಮೋಹದ
ವಲ್ಲಭೆಯರ ವ್ರತಕಾಗಿ      ೫೭
ದಾನವು ಧರ್ಮವು ಪರಲೋಕ ಸಾಧನ
ತಾನಿದು ಕಳೆಯಯ್ಯ ಹರನೆ
ಮಾನವ ಜಲ್ಮವು ಮತ್ತಿಲ್ಲವೆಂದಾಗ
ತಾನು ಹೇಳಿದ ಹರಿಹರಗೆ    ೫೮
ಕೆರೆಬಾವಿ ಹೂದೋಟ ಮೆರೆವ ದಾನಧರ್ಮ
ಒರಗುತಿಪ್ಪ ಫಲ ತೆಂಗೂ
ಮಿರಿಮಿರ್ರನೆ ಮಿಂಚುವ ಸರಿಗಾಜು ನೆಲಗಟ್ಟು
ತೆರಹಿಲುಪ್ಪರಿಗೆ ಹೊಂಗಳಸಾ          ೫೯
ಬೋನವ ಮಾಡುವ ಗೃಹ ಭೋಜನ ಶಾಲೆ
ಸಾನುರಾಗದ ಸಜಾಗೃಹವೂ
ದಾನ ಧರ್ಮದ ಅರವಟ್ಟಿಗೆ ಗೋಪುರ
ವೇನೆನ್ನಬಹುದು ಸಂಭ್ರಮವಾ         ೬೦
ಚುಂಚು ಬಗುರಿಲೋಹ ಕಂಚಿನ ಕದಗಳು
ಮಿಂಚು ವಧಗಳ ಚಿತ್ತಾರಾ
ಪಂಚ ಭಕ್ಷದ ದೇವಾಂಗದ ಬಾಣಸ
ಕೆಂಚೆಯರಿಪ್ಪರ ಮನೆಯೂ  ೬೧
ವಸವಂತ ಕಾಲದಲೆಸೆವ ಚಪ್ಪರಗಳು
ಬಿಸಿಲ ಝಳಕೆ ಶೈತ್ಯಾಗೊಡುತಾ
ಎಸಳುಮಂಚದ ಕೆಸರು ಪಚ್ಚೆಯ ಗೋಡೆ
ಕಸ್ತೂರಿಯ ಪರಿಮಳದಾ     ೬೨
ಎಳೆ ಬಾಳೆಯ ನಾರಂಗವು ಸುತ್ತಲು
ಕೀಳು ಪಚ್ಚೆಯು ದಾಳಿಂಬಾ
ಮೆಳೈಸಿ ಬೆಳೆದಿಹ ಸುರೆಹೊಂಗೆ ಸಂಪಿಗೆ
ಆಳಾಪ ಅಳಿಯ ಝೆಂಕಾರಾ ೬೩
ಕುಡಿನೀರ ಗುಡುವಣಕೆ ಕೊಡುವ ಪರಿಮ
ಹಿಡಿದು ಕಟ್ಟಿದ ಯಾಲಕ್ಕಿ
ಕಡಿದು ಕಟ್ಟಿದ ಬಡ್ಡಿ ತೊಟ್ಟಿಲಾ ಮಂಚವು
ಒಡನೆ ಬಿಡುವ ಪನ್ನೀರೂ   ೬೪
ಅಲ್ಲವೆಲಕ್ಕಿಯು ನೆಲ್ಲಿಯ ತನಿಗಾಯಿ
ಬೆಲ್ಲವತ್ತದೆಳೆಗಾಯಿ
ಒಳ್ಳೆಯ ಕೆನೆ ಮೊಸರು ಕಲಸೊಗರಗಳು
ಅಲ್ಲಲ್ಲಿ ಪರಿಮಳವೆಸೆಯೆ  ೬೫
ಈಶನ ಪರಿಗಳಿಗಾಗಲೆ ಪರಿಮಳ
ಸೂಸಿದವೆನುತಲು ಕಂಡೂ
ಆಸೆ ಮಾಡಿದ ಹರ ನೋಟಕೆ ಎಣಿಸಲು
ಬೇಸರದೆಬ್ಬಿಸೆ ಹರಿಯಾ     ೬೬
ಎದ್ದು ಬಂದನು ಹರಿ ಸನ್ನೆ ಮಾಡದ ಮುನ್ನ
ರುದ್ರನು ಮುನಿದ ಮೊರೆಯಲಿ
ಇದ್ದ ಸ್ಥಿತಿಯ ಹೇಳುಬೇಡವೆಂದನೆ ಹರಿ
ಹೋದುದ ಹರ ಕೇಳು ಪಾಪಾ          ೬೭
ಉಂಡ ಮನೆಯ ಕದ್ದವರಿಲ್ಲಯ್ಯ
ಹೆಂಡತಿ ಮಾಡದ ಪಾಪಾ
ಗಂಡಗೆ ಭವವಾಗಿ ಕಟ್ಟಿವುಡುವದಯ್ಯ
ಕಂಡ ಹದನ ಕೇಳು ಹರನೆ    ೬೮
ಓರುಗಲ್ಲೊಳಗಣ ಹೊಲಬರಿವರೆ ಹರಿ
ಆರ ಕೇಳುವ ಹೇಳು ನೀನೂ
ನೀರ ಹೊಳೆಯಲೂರ ಮುಂದೆ ನಿಂದು ನಾ
ವಾರೆವ ಶುದ್ಧಿಯ ಹರನೆ    ೬೯
ಅರಮನೆ ಗಾವಲಿನಲ್ಲಿಯೆ ಕೇಳುವ
ನೆರವಿಗಳಲದೊಬ್ಬಳನೂ
ತರುವರಿಗೆಲಸಗಳನು ಮಾಡಿಕೊಳ್ಳದೆ
ವಿವರಿಸಿ ಕೇಳುವ ಹರನೆ       ೭೦
ಓರುಗಲ್ಲ ಕೆರೆಯೇರಿಯ ಯೆಂದಣ
x x x x x x x x ಬಂದೂ
ಸೌರುಭ ಸಂಪಿಗೆ ಸುರಹೊನ್ನೆ ಮಲ್ಲಿಗೆ
ಸೇರಿತು ಪರಿಮಳ ಹರಗೆ      ೭೧
ಪಾದತಿ ಹೊಂಬಾಳೆ ಜಾಜಿ ಸೇವಂತಿಗೆ
ವೇದಿಸಿದ ಪರಿಮಳದಾ
ಮೂದೆ ಮರದೇವ ಕೊಂಡಾಡುತಲಾಗ
ಹೋದನು ತಾವರೆಗೊಳಕೆ   ೭೨
ತಾವರೆ ಪುಷ್ಪದ ಪರಿಮಳ ಬಂದುಂಬ
ವಾಗಲಳಿಯ ಝೆಂಕಾರಾ
ಮಾವು ತೆಂಗು ಹೆರುಳೆ ಜಂಬು ಫಲವನು
ದೇವ ಚಿತ್ತೈಸೆಂದ ಹರಿಯೂ            ೭೩
ಹಲಸು ದಾಳಿಂಬವು ದ್ರಾಕ್ಷೆ ಕಿತ್ತಳೆ ನೆಲ್ಲಿ
ಎಳೆ ಬಳ್ಳಿಯು ಕಂಚು ನಿಂಬೆ
ಓಲವ ಅಂಬರಕೆ ಅಡಕೆಯ ಮರಗಳು
ಕಲುವಾಳೊಂಗ ಸುಗಂಧಾ   ೭೪
ನಂದಿ ವರ್ತಾ ಹೊನ್ನೆ ಕಂದಾವರೆ
ಬಂದುಗೆ ಬಕುಳ ಜಾಜಿಗಳೂ
ಚಂದ್ರಧರನ ಶ್ರೀಚರಣಕೆ ಪರಿಮಳ
ಒಂದಾಗಿ ಬಂದೆರಗಿದವೂ     ೭೫
ಹರಿಹರ ಮೆಲ್ಲನೆ ದೇಶದ ನೋಡುತ
ತಿರುಕರಾಗಿ ಓರುಗಲ್ಲಾ
ಭವದಿಂದಲು ಕೆರೆಗೆ ಬಂದ ನಂದಿ
ಬರೆಯಿತು ಪದ ಯೆಪ್ಪತ್ತಾರು         ೭೬
ಅಂತು ಸಂಧಿ ೫ಕ್ಕಂ ಪದ ೨೫೨ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೬)
ಸಂಧಿ-೬
ಭಕ್ತರ ಮನನೋಡ ಬಂದರು ಹರಿಹರ
ಚಿಕ್ಕ ಜಂಗಮ ರೂಪಾಗಿ
ಠಕ್ಕಲಿ ಓರಗಲ್ಲ ನೀರ ಹೊಳೆಯಲಂದು
ಹೊಕ್ಕರು ಶುದ್ಧಿಯ ಕೇಳಾ೧
ಒಡನಡು ಬಳುಕುತ ಬಟ್ಟ ಬೊಗರಿ ಕುಚ
ಕಡುಗಪ್ಪು ಸೆರಗಿನ ಸೀರೆ
ಉಡಿಗೆಯ ಶೃಂಗಾರ ನೋಡುತ ನೀರಿಗೆ
ಕೊಡನ ಕೊಂಡು ನಾರಿಯರೂ          ೨
ವಿರಹವನಾಡುತ ತರಳೆಯರಲ್ಲರು
ತೆರಳಿ ಬಂದರು ನೀರ ಹೊಳೆಗೆ
ಹರನು ಕಾಣುತಲೆಂದು ಸತಿಯರ ಸುಖಗಳ
ಹರಿಯೆ ಲೇಸು ತೆಲುಗ ದೇಶಾ          ೩
ಜೊಡೆಪಲ್ಲು ಬಿಡುಗಾಲು ಬಿಡೊರೆಗಣ್ಣು
ಕೊಡಗಪ್ಪಡಿಯಿಡೆ ಮೊರೆ
ನೋಡಲು ನರಕವು ನಮ್ಮ ನಾಡಿನ ಹೆಣ್ಣು
ಕಾಡಬಹುದು ಹರಿಯಿವರಾ             ೪
ಮೊಲ್ಲೆಗೋಡನ ಕೊಂಡು ವಲ್ಲಭೆಯರು ಬರೆ
ಮೆಲ್ಲನೆ ತಾವರೆಗೊಳಕೆ
ಮಲ್ಲಿಕಾರ್ಜುನ ಹರನಲ್ಲಿ ಹೋಗಿಯರಿಲ್ಲೆ
ವಲ್ಲಭೆ ಹೊಡಯೆಡೆ ಹರಗೆ            ೫
ಹರಸಿ ವಿಭೂತಿಯನಿಟ್ಟನು ಹರನು
ಹರಿಯು ಕೇಳಿದರು ಆರೆಂದೂ
ಗುರುವೆ ಚಿತ್ರೈಸೂರುಗಲ್ಲು ಗಂಡನ ಮನೆ
ಗವಚೇರು ತಂದೆ ತಾಯಿಗಳೂ           ೬
ಅಲ್ಲಿ ನಿಮ್ಮ ತಂದೆ ತಾಯಿಗಳಾರೆಂದು
ಮೆಲ್ಲನೆ ಕೇಳಿದ ಹರನೂ
ಬಲ್ಲಿದ ಭಕ್ತರು ಗುಂಡಬೊಮ್ಮಣ್ಣನ
ಳಲ್ಲಿ ನಮ್ಮಣ್ಣಂದಿರಿಹರೂ            ೭
ಓರುಗಲ್ಲಿಗೆ ಹೋದ ಪರದೇಶಿ ಜಂಗಮ
ಕಾರುಂಟು ಅನ್ನ ವಿಕ್ಕವರೂ
ಆರಾರು ಬಂದರಿಗಿಟ್ಟಿಯ ಭೋಜನವು
ವೀರಶೈವವುಪ್ಪರ ಗುಡಿಯೂ          ೮
ವಾರವ ಕೊಂಡಿಹರ ಜಂಗಮವಾರೆಂದು
ಭೋರನೆ ಹೇಳೆಂದ ಹರನೂ
ಭಾರಿಯ ಮರುಳ ಜೈಸೋಮಣ್ಣೊಡೆಯರು
ನಿರಾಭಾರಿ ಸಿದ್ಧರಾಮ್ಯಯ್ಯ            ೯
ಅತ್ತಣೆಂದಲಿ ಬಂದರವರೊಬ್ಬ ಹಿರಿಯರು
ಉತ್ತರ ದೇಶಗಳಿಂದಾ
ಮತ್ತಾ ಹಿಮವಂತ ಗಯೆಯಿಂದ ಬಂದಿಹ
ಸತ್ಯವಂತನಾಗಿ ದೇವಾ       ೧೦
ಹೆಸರುಳ್ಳ ಹಿರಿಯರ ಹೇಳಲೆ ಮಗಳೇ
ಶಶಿಧರ ನಾಣೆಯು ನಿನಗೆ
ಭಸಿತಧರ ದೇವ ಸುಲಿಪಲ್ಲ ಚೆನ್ನಯ್ಯ
ಹೆಸರುಳ್ಳ ಹಿರಿಯರು ಗುರುವೇ        ೧೧
ಸಿಂಗಣ ದೇಶದ ಸಿರಿಗಿರಿಯೊಡೆಯರು
ತುಂಗಭದ್ರೆಯನಾಗಿ ದೇವಾ
ಲಿಂಗದಲೆರಕದ ಬಿಳಿಯ ಭೀಮದೇವ
ಕಂಗಳ ವೀರಭದ್ರಯ್ಯ        ೧೨
ಕಲ್ಯಾಣದ ಬಿಲ್ಲಪತ್ರೆಯ ಬಸವಣ್ಣ
ಮಲ್ಲಿನಾಥ ಹಾಲ ವ್ರತದಾ
ಫಲದಾಹಾರದ ಷೋಡಶಯ್ಯನು
ಅಲ್ಲಿಪ್ಪ ವರತೆಯಯ್ಯಗಳೂ          ೧೩
ನೆಲಸಿಪ್ಪರಲ್ಲಿಯೆ ನೀಲವರ್ಣದ ಮಸಿ
ಛಲಪದ ಭಕ್ತಿ ಜಂಗಮವೂ
ಸುಲಿಪಲ್ಲು ತಾಮ್ರದ ಕಚ್ಚುಟ ಕುಂಡಲ
ಚೆಲುವ ವೊಡ್ಯಾಣ ಹಾವುಗೆಯೂ     ೧೪
ಮಾಯಾ ಮೋಹ ಪ್ರಪಂಚಗಳೆಲ್ಲವ
ಬೀಯ ಮಾಡಿ ನಿಂದವರೂ
ಸಾಯಸಗೊಳ್ಳರು ಕಾಯಕ ಕೂಲಿ ತೆಗೆ
ಜಿಯ್ಯಾ ಹರಿಹರೆಲ್ಲಿ         ೧೫
ನಿಚ್ಚಟ ನಿರವಯರಚ್ಚ ತಾಳು ಬಾಳು
ಸಚ್ಚಿದಾನಂದ ಧ್ಯಾನಿಗಳೂ
ವೊಚ್ಚ ರುದ್ರಾಕ್ಷೆ ಮಣಿಯ ಮುಕುಟ ಜಪ
ಚೆಚ್ಚರ ಶಿವನ ಧ್ಯಾನಿಗಳೂ  ೧೬
ಕಕ್ಷೆಯು ಕರಸ್ಥಲ ಉತ್ತಮಾಂಗದ ಲಿಂಗ
ಮೋಕ್ಷ ಮಳೋಕ್ಷದ ಲಿಂಗಾ
ದೀಕ್ಷೆಯ ಮುಖನೆ ಗೊರಳದ ಲಿಂಗವು
ದೀಕ್ಷೆಯ ಗುರುವೇ ಚಿತ್ತೈಸೂ           ೧೭
ಇದಿರು ವೆಳ್ಳಿಗಳೆಂದು ಬೆದರಿ ನಿಲುವರಲ್ಲ
ಹೆದರಿದೆ ಹೋಹಣಕ್ಕಲನೂ
ಪದವಿಟ್ಟು ಭವಿ ಸಂಸರ್ಗವ ಮಾಡರು
ಹೃದಯದೊಳೆಂದಿಲ್ಲ ಗುರುವೇ      ೧೮
ರಾಶಿ ಕೋಟಿಗಳೆಂದು ಜ್ಯೋತಿಷ್ಯರ ಕೇಳರು
ಆಸೆಯಿಲ್ಲ ಶಕುನಗಳಾ
ಈಶನೇ ಗತಿಯೆಂದು ಮದುವೆಯಾ ಮಾಳ್ಪರು
ಭಾಷೆಗೆ ತಪ್ಪರು ಗುರುವೇ  ೧೯
ಗುಂಡಬೊಮ್ಮಗಳೆಂಬ ಶರಣರು ಉಂಟೆಂದು
ಕೊಂಡಾಡೆ ಗಿರಿಯು ತೀರ್ಥದಲಿ
ಕಂಡು ಹೋಗೆವು ಒಮ್ಮೆ ಅವರನೆನುತಲೆ
ಬಂದೆವು ಓರುಗಲ್ಲಿಗಾಗಿ     ೨೦
ಅವರೀ ಪಟ್ಟಣದೊಳಗಿಲ್ಲ ಗುರುವೆ
ಅವರತ್ತ ಗವಚೆರರಿಹರೂ
ಅವರ ಊರಾಡಿ ಬಂದರೆ ಹಿರಿಯರಿ
ಗವರು ಸೇವೆಯ ಮಾಡುತಿಹರೂ      ೨೧
ಎತ್ತಣ ದಿಕ್ಕದು ಗವಚೆರೆಂಬುದು
ಮತ್ತೆಷ್ಟು ದೂರವು ಮಗಳೆ
ಉತ್ತರ ದಿಕ್ಕುಗಳಿಲ್ಲಿಗೆ ಗಾವುದ
ಹತ್ತಿರ ಚಿತ್ತೈಸಿ ಗುರುವೇ    ೨೨
ಆವುದು ಕುರುಹುಲ್ಲಿ ಅರಸಲು ಆರೆವು
ಹೋಹೆವು ಮೆಲ್ಲನೆ ಹೇಳೂ
ಆವಾಗಲೂದುವ ಬಿರುದಿನ ಕಹಳೆಯು
ಕಾವರು ಮರೆಯ ಹೊಕ್ಕವರಾ          ೨೩
ಕುರುಹಿನುಪ್ಪರ ಗುಡಿ ಮೆರೆವ ನಂದಿಯ ಕಂಬ
ಹೊರಗಣ ಬಾಗಿಲ ಮುಂದೆ
ಮರೆಯಿಲ್ಲ ಬಿಜ ಮಾಡಿ ಬಳಲಿದಿರೊಡೆಯರೆ
ಕುರುಹನರಸಿ ಕೇಳಲಿಲ್ಲಾ   ೨೪
ಕದ್ದು ಜಂಗಮ ಬರೆ ಹಿಂದಕ್ಕಿಕೊಂಬುದು
ನಿರ್ಧಾರ ಮುನ್ನುಂಟೆ ಹೇಳೂ
ಹೊದ್ದಿ ಕಳವುದಾಚಾರಕೆ ಅತಿ ಭಂಡು
ಉದ್ಧಟತನ ಬಿರಿದು ಬೇಡಾ            ೨೫
ಕಡೆಗೆ ನಡೆಯವು ನೇಣ x x x x x x
ಪೊಡವಿಯೊಳಗೆ ಅತಿ ಹೊಸತೂ
ಹಿಡಿದ ವ್ರತ ಭಕ್ತಿ ಭಂಗಗಳಾದವು
ಗೊಡವೆ ಬೇಡ ಬಿರುದುಗಳಾ            ೨೬
ಚಿತ್ತೈಸು ಗುರುಲಿಂಗ ಭಕ್ತಿಯು ಮೋಸಕಲ್ಲ
ಮತ್ತಲ್ಲಿ ತನುಮನ ಧನವಾ
ನಿತ್ಯಲರ್ಪಿಸುವವರು ಲಿಂಗ ಜಂಗಮಕಲ್ಲಿ
ಸತ್ತು ಕಾಂಬರು ಭಕ್ತಿಛಲವಾ            ೨೭
ಸತ್ತೆನುತರೆಂದೆಂಬ ಮಾಯಾ ಮೋಹಗಳಿಲ್ಲ
ಹಿತ ಪುರುಷಾರ್ಥ ಭಕ್ತಿಯಲಿ
ಪೃಥಿವಿಯೊಳಗೆ ಗುಂಡಬೊಮ್ಮಣ್ಣಗಳಿಗೆ
ವ್ರತಯಿಲ್ಲ ಗುರುವೆ ಚಿತ್ತೈಸೂ        ೨೮
ನಮ್ಮಿಂದ ಭಕ್ತಿಯ ಮಾಡುವರಿಲ್ಲೆಂದು
ಹಮ್ಮನಾಡಿಯೇಕೆ ಕೆಟ್ಟ ಚೋಳಾ
ಸುಮ್ಮನುಂಡನು ಹರ ಚೆನ್ನನ ಮನೆಯಲಿ
ಹೆಮ್ಮೆಯ ನುಡಿ ಬೇಡ ಮಗಳೇ        ೨೯
ಹಿರಿಯ ಮಗನನಂದು ಭಾಣಸ ಮಾಡಿಯೆ
ಸಿರಿಯಾಳ ಭಂಡಾದನರಿಯಾ
ಬರುತ ಕೈಲಾಸದ ಬಾಗಿಲಲ್ಲಿ ಸಿಕ್ಕಿದ
ಹಿರಿದು ಹಮ್ಮನು ನುಡಿದಾತಾ         ೩೦
ಅವನ ದೊಡ್ಡತನವ ಕೊಂಡಾಡುವೆ
ಅವನ ಕುಲವ ಹೇಳು ಮಗಳೆ
ಶಿವನೈದು ಮುಖದಲ್ಲಿ ಹುಟ್ಟಿದರೊಡೆಯರೆ
ಅವರು ಪಂಚಮ ಕುಲದವರೂ         ೩೧
ಸೆಟ್ಟವಾಳರು ಓರುಗಲ್ಲಿನ ದೇಶಕೆ
ಪಟ್ಟಗಟ್ಟುವರು ನೊಸಲೊಡೆ
ಕೊಟ್ಟು ಕಳೆವರಾಗ x x ಹಸುಬೆಯ
ದೃಷ್ಟಿಗೆ ಹೆಸರುಳ್ಳ ಬಣಜೂ           ೩೨
ನೀನು ಕೊಂಡಾಡುವೆ ಹೀನ ಕುಲದವ
ರೇನಾಹರು ಹೇಳು ನಿನಗೆ
ನಾನು ಆತನು ಶಿವದೇವನ ಮಕ್ಕಳು
ಮಾನಿನಿ ಮಹದೇವಿ ಜನನೀ೩೩
ಆತ ನಮ್ಮಣ್ಣನು ಗುಂಡಯ್ಯ ದೇವನು
ಆತ ಬೊಮ್ಮಣ್ಣ ನಮ್ಮ ಭಾವ
ಆತನ ತಂಗಿ ನಮ್ಮತ್ತಿಗೆ ಗುರುವೆ
ಭೂತಳದೊಳು ಹುಸಿಯಲ್ಲಾ          ೩೪
ನಮಗೇತಕೆ ಗುಂಡಬೊಮ್ಮಣ್ಣನ ಚಿಂತೆಯು
ನಮಗೆ ಕಾರಣವಿಲ್ಲ ಮಗಳೇ
ನಮಗೇತಕೆ ವಾದ ಪರರ ಮಾತಿನ ಮೇಲೆ
ಇವನೇನುದೊಡ್ಡಿತು ಹೇಳಾ            ೩೫
ಛಪ್ಪನ್ನ ದೇಶವ ಹೊಕ್ಕು ಬಲ್ಲೆವು ನಾವು
ಯಿಪ್ಪವರಲ್ಲ ಪಳ್ಳಿಯಲಿ
ವೊಪ್ಪಚ್ಚಿ ಹೆಸರಿಲ್ಲ ನಾಡೊಳಗಿವದಿರ
ಯಿಪ್ಪರಿ ಕಡೆ ಹೆಸರಾಗಿ       ೩೬
ಜರಿಯ ಬೇಡವಯ್ಯ ಗುರುವೆ ಚಿತ್ತೈಸಯ್ಯ
ಬರಿಯಾಡಂಬರವಲ್ಲ ಗುರುವೆ
ಅರಿದು ಮುರಿದು ನೀನೊಮ್ಮೆ ನೋಡಿದಡಾತ
ಮೆರೆವನು ಜಗದೊಳು ಗುರುವೆ         ೩೭
ಗುರುಲಿಂಗ ಜಂಗಮಕಾರು ಮಾತುತಲಿ ಹಲ
ವರ ಗೃಹ ವಾರಣಾಸಿ
ಧರೆಯ ಮೇಲೆ ತೀರ್ಥಸ್ನಾನಾ ಗೃಹಗಳು
ಹಿರಿದು ನೋಯಲು ಬೇಡ ನೀವೂ     ೩೮
ನೋಡದೆ ಸುಮ್ಮನೆ ಹೋಹವರಾವಲ್ಲ
ಆಡಿದೆವಲ್ಲದೆ ಮಾತಾ
ನೋಡದೆ ಹೋದಾಗ ನರಕ ತಪ್ಪದುಯೆಂದು
ಕೂಡೆ ಸಾರುತಲಿವೆ ಶ್ರುತಿಯೂ         ೩೯
ತಪ್ಪವ ಮಾಡಿ ತೀರ್ಥ ತಿರುಗಿದ ಹಿರಿಯರು
ಉಪದೇಶ ಕರ್ತುವೆ ನೀವು
ಶ್ವಪಚರನೆಲ್ಲರ ಶುದ್ಧವ ಮಾಡುವ
ಕೃಪೆಯಿಂದ ನೋಡಿರೆ ಗುರುವೆ         ೪೦
ಹಿಂದೆ ಕಲ್ಯಾಣದಿ ಮೆರೆದ ಶರಣರ
ಚಂದವಾಗಿಯೆ ಹೇಳಿತಿಹಿರಿ
ತಂದು ಹೇಳುವಿರಿಲ್ಲಿ ಚೋಳದೇಶದೊಳಗಣ
ಅಂದು ಮೆರೆದ ಶರಣರನೂ  ೪೧
ನೋಡಬೇಕು ನಮ್ಮ ಶಿಶುಗಳ ಮಠವನು
ನೋಡಿದರವರು ಪಾವನರೂ
ನೋಡಿ ತೆಲುಗದೇಶ ಗುಂಡಬೊಮ್ಮಣ್ಣನ
ಬೇಡಿಕೊಂಬೆನು ನಿಮ್ಮ ಗುರುವೆ        ೪೨
ತಾಳು ಬಾಳುಯೆಂದು ಯಿಳಿಲಗಾಬರು
ಕೇಳ ಉಟ್ಟ ಜಡೆಯಿಲ್ಲ ನಮಗೆ
ಆಳಾದ ಒಡಲನು ಹೊರುವುದರಿಂದಲು
ಕೇಳುವುದು ಉಪವಾಸ ಲೇಸೂ         ೪೩
ಒಡೆಯರೆ ಈ ಪರಿ ನುಡಿಯಬಹುದೆ ಕೇಳಿ
ಜಡೆ ಬೇರೆ ಜಂಗಮ ಬೇರೆ
ಮೃಡನ ದರುಶನವೆಲ್ಲವೊಂದಾಗಿ ಕಾಂಬರು
ದೃಢಭಕ್ತಿ ಗುಂಡಬೊಮ್ಮಗಳೂ        ೪೪
ಆಡಿದಂತೆ ಭಕ್ತಿ ಮಾಡದೇ ಹೋದಾಗ
ಕೂಡೆ ಮಾದರಿಸಯ್ಯ ಗುರುವೆ
ಖೋಡಿ ಹೊದ್ದಿದರಲ್ಲಿ ಮೂಗನೆ ಕೊಯ್ವರು
ನೋಡಯ್ಯ ನಿನ್ನ ಭಕ್ತರನೂ            ೪೫
ಒಡನೆ ಬಂದ ಮಡದಿಯರೆಲ್ಲ ಹೋದರು
ಕೊಡನ ಕೊಂಡು ಮನೆಗಳಿಗೆ
ನುಡಿವಳು ನಿಮ್ಮತ್ತೆ ಗೊಡವೆ ಗುಮ್ಮವ ಗಂಡ
ತಡವಾಯಿತು ಹೋಗು ಮಗಳೇ       ೪೬
ಮೃಡನ ಲಾಂಛನ ಕಂಡು ಮೋಹವಡದಿರ್ದಾಗ
ಬಡವರು ಬೈವರು ಗುರುವೆ
ಒಡೆಯರೆ ನಿರೂಪವ ಕೊಡಿದಿರೆಯೆನುತಲಿ
ಮಡದಿ ನುಡಿಯೆ ಕರಮುಗಿದೂ        ೪೭
ಕೇಳುವೆ ಗವುಚೆರು ದೂರಗಳಾದವು
ಹೇಳು ನಿಮ್ಮಯ ಮಠಗಳನೂ
ಹೊಳೆವ ಬಿಸಿಲು ತಾಗಿ ಬೆಂದು ಮಾಡಿತೆಮ್ಮ
ಬಳಲಿ ಬಂದೆವೆಲೆ ಮಗಳೇ                ೪೮
ಓರುಗಲ್ಲ ವೀರಭದ್ರ ದೇವರ ಗುಡಿ
ಸಾರಿಪ್ಪ ಅರಳಿಯ ಮರನೂ
ಸುರಹೊನ್ನೆ ಸಂಪಿಗೆ ಸುತ್ತ ತೆಂಗಿನ ತೋವು
ಕರದಲ್ಲಿ ವ್ಯಸನ ತೊಳು     ೪೯
ವಿಸ್ತಾರದಲಿ ನೂರು ಹೊನ್ನ ಕಳಸವಿಟ್ಟು
ಸುತ್ತ ಕಳಸ ದೇಗುಲಗೆ
ಮತ್ತಲ್ಲಿ ಕಂಚಿನ ದೀಪ ಮಾತಿಯ ಕಂಬ
ದೊತ್ತಲಿ ಹೊಳೆ ರಾಜಗುಟ್ಟಿಯೂ    ೫೦
ಸೋಮದೇವರ ಬಲದ ಭಾಗದ ಕೇರಿ
ಯಾ ಮನೆಯೊತ್ತು ಅರಳಿ ಮರದಾ
ಕಾಮಿಸೆಟ್ಟಿಯ ಮನೆ ಹಿರಿಯಂಗಡಿಯೊಳು
ಕಾಮ ವೈರಿಯ ಮಗನ ಮನೆಯೂ    ೫೧
ಇನ್ನೊಂದು ಕುರುಹುಂಟು ಚೆನ್ನಾಗಿ ಚಿತ್ತೈಸಿ
ಉನ್ನತದುಪ್ಪರ ಗುಡಿಯೂ
ಹೊನ್ನಕಳಸವಿಟ್ಟು ಮಠವು ನಿರಾಸಿಯ
ಸನ್ನರ್ಧ ಗಣ ತಿಂಥಿಣಿಯೂ೫೨
ಪಟ್ಟಣದೊಳಗಣ ಬಡವು ಬಗ್ಗಿಗೆಯಲ್ಲ
ಕೊಟ್ಟು ನಡೆಸುತ್ತಿಪ್ಪ ದನವಾ
ಹುಟ್ಟಿದ ಶಿಶಿ x x x x x x
x x x x x x x x x x x x x x x    ೫೩
ಪಟ್ಟಣದೊಳಗಣ ಬಾಗಿಲು ಗಾವಲ
ಕಟ್ಟಳೆಗಳ ಹೇಳು ಮಗಳೇ
ಬೆಟ್ಟಿಯ ಕಾ x x x x x x x x x
x x x x x x ಯ್ಯ ಗುರುವೇ           ೫೪
ಹೆಸರ ಕೇಳಿದೆವೈಸ ಕಾದು ಕೊಂಡಿಪ್ಪರ
ಘಸಣೆ ಬೇಡ ಪಟ್ಟಣದಾ
ಹೊಸಬ x x x x x x x x
x x x x x x x x x ಕಾವಲಾದರೂ   ೫೫
ಅರಿರಾಯದೇವ ಪರಾಕು ಪರಶುದೇವ
ಕೇರಿಗಟ್ಟಿನ ಮಂಗಿದೇವಾ
ಭಾರಿಯ ಹೊಟ್ಟೆಯ x x x x x x
x x x x x x x x x x x x x          ೫೬
ಬೊಂಬಾಳ ದೀವಿಗೆ ಚೆಂಬಕವರೆಗಳು
ಕೊಂಬು ಕಹಳೆ ಗಡಿ ಬಿಡಿಯೂ
ತಂಬಟಿ ವೀರದಂಡ ಡೊಳ್ಳು ನಾಗ ಸ್ವರಗಳ
ಸಂಭ್ರಮ ಘನ ಅರಿಗುರುವೆ[1]            ೫೭
ಪಟ್ಟಣಗಾವ ಚಿತ್ತೈಸಿ ಗುರುವೆ
ಅಟ್ಟಣಿ ಆಳುವೇರಿಗಳಾ
ಬೆಟ್ಟ ಕಳಲು ತಿಪ್ಪ ಹನ್ನೆರಡು ಸಾವಿರ
ದಿಟ್ಟಗರಿಯ ಕಾಲಂಗಳೂ   ೫೮
ನಡೆದು ಬಪ್ಪ ಬಲವಂತದ ಕೋಟಿಗೆ
ಪೊಡೆವ ನಿಸ್ಸಾಳದಬ್ಬರವೂ
ಮೃಡಬಂದರೊಮ್ಮೆ ಹೊಡೆದು ಕೆಡಹಲುಬಲ್ಲ
ಕಡುಗಲಿ ಕಾವಲು ಗುರುವೆ  ೫೯
ಅಡಿಯಿಡಲೀಸರು ಹಿಡಿವರು ಹೊಸಬರ
ಎಡೆವಂತ ಕೋಟಿಯ ಭಟರೂ
ಹೊಡೆದು ತಲೆಯ ತಂದು ಕೊಡುವರು ಶೂಲಕೆ
ಎಡೆಯೂಡ ಬಾರದು ಗುರುವೆ          ೬೦
ಇರುಳ ವೈಯೆರಡು ಜಾವದ ಮೇಲೆಯು
ಬರಲುಬಹುದೆ ಹೇಳು ಮಗಳೆ
ಆರು ಸುಳಿಯಲಮ್ಮರು ಓರುಗಲ್ಲೊಳು
ರಾಯನಾಗೈಯಶಯ ಬಲುಹಯ್ಯ   ೬೧
ಈರೈದು ಸಾವಿರ ಕಾಲಾಳು
ಇರುಳಿನ ಕಾವಲ ಕಾವರು ಗುರುವೆ
ಜೋರಖಂಡಿಯೊಳಿಪ್ಪ ಬೇಡರ ಕಾವಲು
ಆರು ಸಾವಿರ ಬಿಲ್ಲವರೂ ೬೨
ಮನ್ನೆಯ ತೆಲುಗರು ವೊಂಬತ್ತು ಸಾವಿರ
ಮುನ್ನ ಬಿರುದಿನ ಭಟರೂ
ಭಿನ್ನವಿಲ್ಲದೆ ಕಾವ ತಳವಾರರು ಜಿಯ್ಯಾ
ಸನ್ನಹರ್ದರಾಗಿ ಕಾದಿಹರೂ೬೩
ರಾಯನ ಅರಮನೆ ಕೋಟಿಯ ಕಾವಲ
ಕಾಯಲೊಲ್ಲೆವು ನಾವೆಂದೂ
ಹೋಯಿತು ಅತಿಹೊತ್ತು ನಿನಗೆ ಕೇಳಲೆ ಮಗಳೆ
ಹೇಳಬಲ್ಲರೆ ಭೇದನೂ      ೬೪
ಎಡವಿಡವಿಲ್ಲದೆ ತಿರುಗುವ ಪಹರಿಗೆ
ಕಡೆಯಿಲ್ಲ ಕೇಳಿ ಘಂಟಿಗಳೂ
ಒಡನೆಯಕ್ಕಟ್ಟಿಗರು ಉಕ್ಕಡ ಗಾಳೆಯು
ಎಡೆಗೆಡೆಗೆಲ್ಲ ಬಿಲ್ಲವರೂ  ೬೫
ಕಾಸೆ ಉಡಿಗೆ ಕಟ್ಟಿದ ವಂಕುಡಿಗಳು
ಪಾಸೆ ಕಠಾರಿ ಯೀಟಿಗಳೂ
ಮೀಸೆಯ ಮುರಿಯುತ ಬಾಗಿಲರಿಪ್ಪರು
ಬೇಸರಗೊಡದ ನಾಯಕರೂ೬೬
ರಾಯನ ಮುದ್ರೆಯ ಉಂಗುರವಿಲ್ಲದೆ
ಜಿಯ್ಯಾ ಹೊಸಬರು ಹೋಗಲಿಲ್ಲಾ
ಸಯನ ಬಲುಹೆಯ್ಯ ಸದರಗಳಿಲ್ಲವು
ರಾಯನಾಗ್ಯೆಯಶಯ ಬಲುಹೂ       ೬೭
ನಡುವಣ ಕೋಟಿಯ ಕಡುಗಲಿ ಗಾವಲ
ಮೃಡನು ಮೆಲ್ಲನೆ ಹೇಳೆಂದಾ
ಒಡೆಯರೆ ಕಾವಲ ಗೊಡವೆಗಳೇತಕೆ
ತೊಡಕುವರಿಲ್ಲ ನಿಮ್ಮವನೂ          ೬೮
ನಮ್ಮನು ಐವರಾರು ನಾವಾರಿಗೆ ಜೊತೆ
ನಮ್ಮ ಕೈಯಲಿ ಕೊಂಬುದೇನೂ
ನಮಗುಳ್ಳೆದುದೆ ಶಾಂತರವಲ್ಲದೆ
ಸುಮ್ಮನೆ ಕೇಳಿದವಸ್ಸೆ[2]      ೬೯
x x x x x x x x x x ತಲಿರ್ದರೆ
ವೃಡನ ಭಕ್ತರು ನಗದಿಹರೆ
ಅಡಿಯಿಡರಿಸರು ಅಪ್ಪಣಿಯಿಲ್ಲದೆ
ಒಡೆಯ ಕೇಳಿ ಬಿನ್ನಪವಾ     ೭೦
ಊರ ಹೊಕ್ಕು ನಾವು ಭಿಕ್ಷೆಯ ಕೊಂಬರೆ
ರಾಯನಪ್ಪಣೆ ನಮಗೇಕೆ
ಆರೆಂದೆನ್ನದೆ ಹೊಸಬರು ಬಂದರೆ
ಶೋಧಿಸಿದಲ್ಲದೆ ಬಿಡರೂ   ೭೧
ಅಡವಿಯ ಮೃಗಕಾರು ಅಪ್ಪಣೆಗೊಟ್ಟರು
ಅಡಿವಿಯೊಳಗೆಯಿರುತಿರಲು
ಒಡೆಯರೆ ಬಿನ್ನಹ ಮಾಡುವರಂ ಜವೆ
ನುಡಿವರಿಲ್ಲ ಬಿಜ ಮಾಡಿ    ೭೨
ವಾರಕ ಜೀವಿತಗಳ ಕೊಂಬವರಲ್ಲ
ಊರೊಳು ತೆರು ವೊಕ್ಕಲಲ್ಲಾ
ಓರುಗಲ್ಲನೊಮ್ಮೆ ನೋಡಿಯೆ ಕಾವೆವು
ಮಾರಿ ಬಂದರನನುಭವಿಸಿ    ೭೩
ಮಕ್ಕಳು ನಮಗುಂಟು ಪಟ್ಟಣದೊಳಗೆಲ್ಲ
ಮಿಕ್ಕವರೆಮ್ಮ ಜಂಗಮವೂ
ಭಕ್ತರಾದರೆ ನಮ್ಮ ಹೆದರಿಸಲೀ ಪರಿ
ಹೊತ್ತು ಹೋಯಿತು ಹೋಗು ಮಗಳೇ          ೭೪
ಬೀಳುಕೊಂಡನು ಗುಂಡಬೊಮ್ಮನ ತಂಗಿಯ
ಭಾಳಾಕ್ಷನತಿ ವೇಗದಿಂದಾ
ಕೇಳಿದವೆಲ್ಲವಿವರವ ಲೇಸಾಗಿ
ಯೇಳು ಹರಿಯೆ ಹೋಹವಿನ್ನೂ       ೭೫
ಓರುಗಲೊಳಗಣ ಸುದ್ಧಿಯ ನೆಲ್ಲವ
ಆರೈದು ಹರ ಕೇಳ್ದ ಬಳಿಗೆ
ಧಾರುಣಿಯೊಳಗಣ ಜನ ಕೇಳಿ ಸಂಧಿಗೆ
ಸಾರೇಪ್ಪತ್ತಾಱು ಪದನೂ   ೭೬
ಅಂತು ಸಂಧಿ ೬ಕ್ಕಂ ಪದ ೩೪೮ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ
 
[1] ೫೭ನೇ ಪದ್ಯದಿಂದ ೬೩ನೇ ಪದ್ಯಗಳ ಗರಿಗಳು ಮುರಿದಿವೆ.
[2] ೭೭ನೇ ಪದ್ಯದಿಂದ ೯೦ರವರೆಗಿನ ಪದ್ಯಗಳ ಗರಿಗಳು ಮುರಿದಿವೆ.
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೭)
ಸಂಧಿ-೭
x x x ಕೇಳುತ ವೋರಗಲ್ಲಿನ ಕಾವಲ
ಪುರಹರ ಮುಂದಕೆ ನಡೆದಾ
ಬರುತಲು ಶೂಲದ ಮೇಲಣ ಹೆಣಗಳು
ಇರುತಿರೆ ಹರ ಕಂಡು ನಿಂದಾ ೧
ಹೇಳು ಹರಿಯೇ ಇವರೇನು ಮಾಡಿದರಯ್ಯಾ
ಹಾಳಾಯಿತು ಸಂಸಾರಾ
ಕಾಳು ಮೂಳರು ಕದ್ದು ಪಟ್ಟಣದೊಳಗೆಲ್ಲ
ಹೂಳಿಸಿಕೊಂಡರು ತಲೆಯಾ ೨
ಹುಲ್ಲಸರಲಿಗಟ್ಟಿ ಹೊಲೆಯರು ಎಳತಂದು
ಇಲ್ಲಿ ಬಿಸಾಡಿದರು ಹರನೆ
ಇಲ್ಲಿ ಮಾಡಿದ ಅಪರಾಧಗಳೇನೆಂದು
ಅಲ್ಲಿ ಕೇಳುತಲಿದ್ದ ಹರಿಯಾ          ೩
ಪರವಧು ಸಂಗವ ಬಯಸಿ ಹೋಗಿ ಹರ
ದೊರಕಿಸಿಕೊಂಡ ಸ್ಥಿತಿಯಾ
ನರಕದಕೊಂಡ ಧರರೆಕ್ಕಿ ಯಮ ಕೊಲೆ
ಪುರಹರ ಸ್ವರ್ಗಗಳಿಲ್ಲಾ     ೪
ಕದ್ದು ಕನ್ನದ ಬಾಯ ರೊದ್ದಿ ಸತ್ತವರಿಗೆ
ಸಿದ್ಧಾಂತವು ನರಕಗಳೂ
ಹೊದ್ದಿಸಬಹುದುಂಟುಗಳಲಿಗಿ ಪಾಪ
ನಿರ್ಧಾರ ಸ್ವರ್ಗತ್ವವಿಲ್ಲಾ  ೫
ಕನ್ನಗಳವು ಖರೆ ಪಾಪವೆಂದೆ ಹರಿ
ಇನ್ನೊಲ್ಲೆ ನಾನೀ ಕಳವಾ
ಇನ್ನುಳ್ಳ ಪಾಪವು ನಿಮ್ಮ ನಿರೂಪಗ
ಳೆನ್ನೇತಕೆ ಹರ ಹುಸಿವೇ      ೬
ನ್ಯಾಯವ ಸಭೆಯೊಳು ತಪ್ಪಿಸಿದ ನುಡಿದವ
ಗೇನು ವಿಧಿಯು ಹೇಳು ಹರಿಯೇ
ಜಿಯಾ ಚಿತ್ರೈಸಯ್ಯಾ ನೀವೆನ್ನರಿಯರೆ
ಶ್ವಾನನಾಗಿಯೆ ಜನಿಸುವನೂ            ೭
ಖುಲ್ಲತನದಿ ಕುಂಟ ಸಾಕ್ಷಿಗಳಾಗಿಯೆ
ಬಲ್ಲೆನೆಂಬವಗೇನು ಹರಿಯೇ
ಹಲ್ಲ ಕಳದು ಯಮದೂತರು ಹುಳುಗೊಂಡ
ದಲ್ಲಿ ನಾಲಿಗೆಯನೇ ಕೊಯಿದೂ       ೮
ಸವೂರುಗಲ್ಲ ಹೊರ ಕೋಟೆಯ ಸಾರಿಯೆ
ವೂರಣ ಶೂಲದ ಹೆಣವಾ
ಮಾರಹರನು ಕಂಡು ಕೇಳಿದ ಹರಿಯನು
ವೀರರಿವರು ಆರು ಹೇಳೂ   ೯
ಪಟ್ಟಣದೊಳು ಕದ್ದು ಸಿಕ್ಕಿದ ಕಳ್ಳರ
ಕುಟ್ಟಿ ನೆರಿದ ಕಂದ ಹರಿಯಾ
ಕೆಟ್ಟೆವು ಹರಿಯೆ ಬೆಟ್ಟಿತು ಕನ್ನಗಳವಿನ
ಬಟ್ಟೆ ಬೇಡಂದನು ಹರನೂ ೧೦
ನಿಗಮಾಗಮಗಳು ನಿಲುಕಿಯೆ ಕಾಣವು
ಅಘಹರ ನಿಮ್ಮ ಪಾಠವನೂ
ಜಗದ ಜೀವರು ನಿಮ್ಮನು ಮುಟ್ಟಿ ಬಲ್ಲರೆ
ನಿಗಮಗೋಚರ ಹರ ನೀನು ೧೧
ಎತ್ತ ಕದ್ದವರನು ಎಳೆಹೂಟಿಗಟ್ಟಿಯೆ
ತೊತ್ತ ಕದ್ದವರ ಕೈಕಾಲಾ
ಕತ್ತರಿಸುತಲಿರೆ ಕಾಣುತ ಹರನಲ್ಲಿ
ಮತ್ತಾಗ ಬೆದರುತ ನಿಂತಾ   ೧೨
ಹಿರಿದು ಹೊಲ್ಲಹವಿ ಕಳವೆಂಬುದು ಹರಿ
ತಿರುಗಿ ಹಿಂದೆಕೆ ಸಾಕಿನ್ನೂ
ಹರ ಕೇಳು ತಿರುಗಲು ಕೊರತೆಯು ಬಪ್ಪುದು
ಖರೆ ಬೇಗ ನಡೆಯೆಂದು ಹರಿಯೂ     ೧೩
ಗಂಟುಗಳ್ಳರ ತಂದು ಗುಂಟವಪೆಟ್ಟಲು
ಗಂಟಲು ಗಾಣೆ x x x x ಲೂ
ಕಂಟಕ ತಪ್ಪದು ಕಾಲು ನಡುಗುತಿವೆ
ಬಂಟ ಬೇಡ ಹರಿ ತಿರುಗೂ   ೧೪
ಎಡಗೈಯ್ಯ ಕಟ್ಟಿ ಹೊಡೆದರೆ ತಲೆಗಳ
ಬುಡ ಬುಡನುರುಳುತ ಮುಂಡಾ
ಮೃಡನು ಕಂಡು ಭಯಗೊಂಡಂತೆ ನಿಲ್ಲಲು
ಕಡೆಗಣ್ಣಿಲಿ ಕಂಡ ಹರಿಯಾ  ೧೫
ಆಡಲಮ್ಮೆನು ಹರ ಹೇಡಿಗೊಳಿನ ಹೇಡ
ನೋಡಲಂ ಮೂವರುಂಟೆ ನಿಮ್ಮಾ
ನಾಡಾಡಿಗಳಂತೆ ನರನು ನೀನಲ್ಲಯಯ್ಯಾ
ಬೇಡಿಕೊಂಬೆನು ನಡೆ ಹರನೇ            ೧೬
ತುಂಡು ತುಂಡು ದಂಡುರುಳಿದ ಮುಂಡವು
ತಂಡ ತಂಡದ ಕೊರೆ ಮೂಗೂ
ಮುಂಡೆಯ ಮಗನಿವ ದಿಂಡೆಯ ನೆಲೆಹರಿ
ಕಂಡೆಯ ಕಳ್ಳರ ವಿಧಿಯಾ    ೧೭
ದುರಿತಾರಣ್ಯ ಕುಠಾರನೆ ಕೇಳಯ್ಯ
ದುರಿತವೆಂಬುದು ನಿಮಗುಂಟೇ
ನೆರದದುಲಿತ ನಿಮ್ಮ ನೆನದರೆ ಪರಿಹಾರ
ನಿರವಯ ನಡೆಯೆಂದು ಹರಿಯಾ       ೧೮
ಸುಳಿದಾಗ ಸುಲಿದರದಳದುಳ ಹೊಕ್ಕರ
ಕಳವು ಹಾದರದಿ ಸಿಕ್ಕಿದರಾ
ಬೆಳೆದ ಕೈಯ್ಯ ಕಿತ್ತದಳಾರು ಮುಂತಾಗಿ
ಎಳೆದು ಬಿದ್ದರೆ ಹರ ಕಂಡಾ ೧೯
ಮುನ್ನ ಕದ್ದರ ವಿಧಿ ಚೆನ್ನಾಗಿ ಹರಿನೋಡು
ಇನ್ನೊಲ್ಲೆ ನಾನೀ ಕಳವಾ
ಅನ್ಯಾಯ ನಮ್ಮದು ಗೆಲವಾದರೆನಿತಿಲ್ಲ
ನಿನ್ನಾಣೆ ಹಿಂದಕೆ ತಿರುಗೂ   ೨೦
ಆಡಿದ ಮಾತಿಗೆ ಮಾಡಿದೆ ಹರ ನೀನು
ಖೋಡಿ ಕೈಲಾಸದೊಳ್ಳಾತೂ
ಹೇಡಿ ಮಾತಾಡಿ ಬೆದರಿಸಿದಾಗಲಿ
ನೋಡಿ ನಗುವ ನಾರಾದನೂ            ೨೧
ನರಲೋಕಕ ಬಂದು ಕಳಲೊಲ್ಲದೆ ಹೋಗೆ
ಸುರರೆಲ್ಲರು ನಗುವರು ನಮ್ಮಾ
ಹರ ನೀನು ಬೆದರದೆ ಮುಂದಕೆ ಸುಮ್ಮನೆ
ಖರ ಬೇಗ ನಡೆಯೆಂದು ಹರಿಯೂ     ೨೨
ಅರಿದು ಬಂದು ನಿಮ್ಮ ಅರಸಿನ ಬಂಟರು
ಮರೆಯಲಿ ಹಿಡಿದು ಕೊಂಡಾಗ
ತರಿದು ತುಂಡನೆ ಮಾಡಿ ಆನೆ ಕುದುರೆಯನು
ಬರಿ ಕೈವೆನೆಂದನು ಹರಿಯೂ            ೨೩
ಅಘಹರ ನೀನಿನ್ನು ಬೇಗದಿ ನಡೆಯಯ್ಯ
ಹೋಗಬೇಕು ಪಟ್ಟಣದೊಳಗಾ
ಹಗಲಿನೊತ್ತು ಹೋಗುತ ಕಂಡರು
ನೆಗಳು ಮೊಸಳೆ ಕೂರ್ಮಗಳೂ           ೨೪
ಎಮ್ಮೆ ಮೊಸಳೆ ಕೋಲು ಮೊಸಳೆ ಹೆಮ್ಮೊಸಳೆಯ
ಬ್ರಹ್ಮಾಂಡ ಕಮಠ ಮಂಡೂಕಾ
ತಮ್ಮೊಳು ನೆಗೆದಾಡಿ ಸೊಕ್ಕುತಲಿಹ ಮೀನ
ನೊಮ್ಮೆ ನೋಡುತ ಹರ ನಡದಾ      ೨೫
ಕಾಗೆ ಗೆಂಡು ಗುಚ್ಚು ಹಾವು ಮೀನು ಮರಿಮೀನು
ಸಿಗುಡಿಸಿಲು ಮುಂಗೆಂಡೂ
ಹಾಗೆ ಕೆಂಗೆಡಿಗೆ ದಾಳಿಯ ನಿಡುತಿಪ್ಪ
ಹಾಗಲಿಸದ ಬಲುಮೀನೂ   ೨೬
ಗೊರವಿ ಗುರುಡ ಹೇರಾಳೆಯು ಹೆಂಮೀನು
ಮುರಿಗೊಡ ಮುಳು ನೆತ್ತಿಗಣ್ಣಾ
ಅರಜು ಗಿಱಿಲುಯಿಳಿಯಂಬುದಾವಾಗಿರು
ಹರಿದಾಡುವ ಹಂದಿಮೀನೂ            ೨೭
ತುರುಗಿಮೀನು ಹೆಮ್ಮಾಲುಗೊಗರ ಮೀನು
ನೆರೆದಿರ್ದ ಹದ್ದುಮೀನುಗಳೂ
ಹೊದಳೆಗೊದಳೆ ಬಾಳೆ ಮೀನಿನ ನೆರವಿಯ
ಹರಿಹರ ನೋಡುತ ನಡದಾ ೨೮
ಆನೆ ಮೀನು ಕದಳಿರ ಮೀನುಗಳನು
ತಾನಲ್ಲಿ ಚೇಳಿನ ಮೀನೂ
ಹೀನ ಹೆಸರು ಮೂಕೊರತಿಯ ಮೀನು
ತಾನಲ್ಲಿ ನೋಡುತ ನಡದಾ            ೨೯
ಎಡೆಗಡೆಗಿರುತಿರ್ಪ ಕುದುರೆ ಮೀನುಗಳಿಂದ
ನಡುವೆ ಬಂದರದಾನೆ ಮೀನೂ
ಮೃಡ ಮುರವೈರಿಯು ನೋಡುತ ಮುಂದಕೆ
ಗಡಣದಿಂದಲು ನಡೆತಂದಾ  ೩೦
ಬೆಂಡು ಗುಂಡಿಗೆ ತೆಪ್ಪ ಬೇಟೆಯ ಹರಿಗೋಲು
ತಂಡ ತಂಡದಿ ಮೀನಕೊಲಲೂ
ದಿಂಡೆಯರೆಲ್ಲರು ಗಾಣಗಟ್ಟಿಗೆಯಿಂದ
ಉಂಡೆಯ ಹಾಕಿಯೆಕೊಲಲೂ           ೩೧
ಕುಟಿಲತನದಿ ಮೀನ ಕೊಲುತಿರೆ ಕಾಣುತ
ನಿಟಿಲಾಕ್ಷ ಪಾಪಗಳೆಂದಾ
ಘಟಿಸುವ ಹಗೆ ಪಾಪ ಹರಜಾತಿ ಧರ್ಮವು
ನಟಿಸಿ ಉತ್ತಮ ಮಾಡೆ ಪಾಪಾ         ೩೨
ಹೋಗಬಾರದು ಸುತ್ತ ಬೆತ್ತ ಬಿದಿರು ಮೊಳೆ
ನಾಗಲೋಕದುಧದಗಳೂ
ಬಿಗಿ ಬೆಳದುಯಿಪ್ಪ ಸೀಗೆ ಕೆಂಜಿಗೆ ಮುಳ್ಳು
ಬಾಗಿ ಹೊಂಗಲಯಿಲ್ಲ ಗಜುಗೂ      ೩೩
ಕಬ್ಬಳ್ಳಿ ಸೊಡರಿಯು ಬೊಬ್ಬುಲಿ ಜಾಲಿಯು
ಕೊಬ್ಬಿ ಬೆಳೆದ ಕಿರುಬಿದಿರೂ
ಉರ್ಬ್ಬಿಯೊಳಗೆ ಬಂದ ಅರಿರಾಯರ ಎದೆ
ಗಬ್ಬುಲಿಕ್ಕುವದೆಲೆ ಹರನೇ  ೩೪
ನುಸುಳಿ ಹೋಹರೆಯಿಲ್ಲ ಇರು ಹೇಗೆ ದಾರಿಯು
ಎಸಗಿ ಕೊಂಬವನಾವ ರಾಯಾ
ದೆಸೆಯ ರಾಯರ ಕೈಯ್ಯಕಪ್ಪವ ಕೊಂಬನು
ಶಶಿಧರ ಗಣಪತಿ ರಾಯಾ    ೩೫
ಪಾಟಿಸಿಕೊಂಡ ನೆಂಬರಿಗಿಗಲು
ಕೋಟಿಗಿಂದಲುರಗಳುದ್ದಾ
ಕೋಟಿಲೆಗೊಬ್ಬರು ಅರಿರಾಯರು ಬಂದು
ಗೋಟು ಮೂಲೆಯ ಹೋಗುತಿಹರೂ            ೩೬
ಚಕ್ರವ್ಯೂಹದ ಕೋಟಿಯನೆಂದು ಕೌರವ
ನಿಕ್ಕೆ ಸತ್ತನು ಅಭಿಮನ್ಯುವೂ
ಹೊಕ್ಕೆನೆಂದರೆ ತೆಕ್ಕದು ಹರ ಕೇಳು
ಮಿಕ್ಕಿದವರಿಗಳವಲ್ಲಾ       ೩೭
ಹರಿಯೆ ನಿನ್ನ ಮಾತು ಕೇಳುತಲೆನ್ನಮನ
ಧರೆಗಿಳಿಯಿತು ನಿನ್ನಾಣೆ
ಉರವಣಿಸಿಯೆ ನಾವು ಓರಗಲ್ಲ ಹೊಕ್ಕಾಗ
ಅಭಿಮನ್ಯು ಸತ್ತ ಕಥೆಯಾಯಿತೂ      ೩೮
ಕೊಳು ಹೊಗದಿದು ಕೋಟಿಯು ಬಲ್ಲಿತು
ಸೀಳು ಕಲ್ಲಿಗೆ ಸಂಕೋಲೆಯೂ
ದಾಳಿಯಾಗಿ ಮುತ್ತಿಕೊಂಡೆನೆಂದರೆ
ಏಳು ಸುತ್ತು ಜಲಮಯವೂ ೩೯
ಎತ್ತಿ ಬಂದು ಮುತ್ತಿಕೊಂಬರಾಯರಿಗಿದು
ಮತ್ತೆ ಯತಿಪುರದ ಕೋಟಿ
ಹತ್ತಿರ ಹೋಗಿ ನೋಡಲು ಹಸದಳ
ಚಿತ್ತೈಸೆಂದನು ಹರಿಯೂ    ೪೦
ಬಂದು ನಿಂದನು ಹರ ಬಾಗಿಲುವಾಡದ
ಚಂದವ ನೋಡೆಂದು ಹರಿಯೂ
ಸಂಧಿಸಿ ನುಸುಳುವ ಚೋರ ಕಂಡಿಗಳನು
ಅಂದವ ಮತ್ತೆ ತೋರುತಲೂ           ೪೧
ಕುಸುರಿಗೆಲಸ ಪಚ್ಚೆಯಿಂಗಲಿಕದಿಂದ
ಲೇಸವ ಜಗುಲಿ ಚುಂಚುಲೊವೆ
ಹೊಸ ಹೊನ್ನ ಕೆಲಸದ ಕೋಟಿಯ ತೆನೆಗಳ
ಶಶಿಧರ ನೋಡುತ ನಡೆದಾ  ೪೨
ಇಂದ್ರ ನಿಲುವು ಚಂದ್ರಕಾಂತದ ಶೃಂಗಾರ
ಸಂಧಿಸಿ ಕೆತ್ತಿಸಿದಂತೆ
ಚಂದವಾಗಿ ಹೊನ್ನ ಕನ್ನಡಿಗಳು ಕಟ್ಟಿ
ನಿಂದ ಸತ್ತಿಯ ಸಾಲಗಳೂ   ೪೩
ಮುಂದೋಡಿ ಮರೆದಿಪ್ಪನು ಕಣ ಕೊತ್ತಳ
ಕೊಂಡೊಂದು ಅಟ್ಟಣಿ ನಿಲಿಸಿ
ಬಂದು ಕಾದುವರನುಯಿಡುವ ಡೆಂಕಣಿಗಳು
ನಿಂದಿರ್ದ ಮರುಳು ಕೈಗಳೂ ೪೪
ಹರ ನಿನ್ನ ದ್ವಾರಾವತಿ ಪುರಕಿಂತಲು
ಹಿರಿದು ಶೃಂಗಾರ ಓರುಲ್ಲೂ
ಧರಣಿಜೆಯನುವೊಯಿದ ರಾವಣ ತಾನಿರ್ದ
ಸಿರುತಯ ಲಂಕೆಗೆ ಸರಿಮಿಗಿಲೂ         ೪೫
ಅರಿ ನೃಪಾಂಕುಶವೆಂಬ ಭೈರವ ಡೆಂಕಣಿ
ಉರುಳುವ ಮಿಡಿವ ಚಿಮ್ಮೂಗನೂ
ಕರಿಘಟೆ ಸಂಹಾರ ರಾಯ ಡೆಂಕಣಿಗಳ
ಪುರಹರ ನೋಡುತ ನಡದಾ ೪೬
ತಿರುಹಿಯಿಟ್ಟರೆ ಅರೆಗಾವುದ ಹೋಗುವ
ಭರವಸೆ ಸೂಸು ಡೆಂಕಣಿಯೂ
ಥರದ ಕೊಪ್ಪರಿಗೆಯ ಕಾದೆಣ್ಣಿಗಳನು
ಭರದ ಸವಜಿಗೊಳಪೆ          ೪೭
ಅಂಬಲಿ ಮಳಲನು ಕಾಸಿಯೆ ಚೆಲ್ಲುವ
ಡಿಂಬಿನ ಕಬ್ಬಿಣ ಹುಟ್ಟೂ
ಕೊಂಬರೆಯಸದಳ ದುಂಮಡೆಯ ಸಲುಯೆ
ನೆಂಬನು ದುರ್ಗ ಸಂಭ್ರಮವಾ           ೪೮
ಒಳ ಕಡೆಯಿಂದಿಟ್ಟು ಯಲೆಯ ನೇಣು
ಅಳವಡಿಸಿದ ಬರ ಸಿಡಿಲೂ
ಕೊಳಬಾರದ ದುರ್ಗವರಿರಾಯರಿಗೆಂದು
ಹೊಗಳುತ ನಡಿದನು ಹರನೂ          ೪೯
ಕವಣೆಯ ಕಲ್ಲಿನ ಬೆಟ್ಟದ ರಾಶಿಯು
ಹವಣಿಲ್ಲ ಬೇನೆಯದಸಿಯೂ
ಸವಡಿಸಿ ಕಟ್ಟಿದ ಬಂಡಿಯ ಹಾರಿಯೂ
ಶಿವನೆ ಚಿತ್ತೈಸೆಂದು ಹರಿಯೂ          ೫೦
ಸುತ್ತಲು ಕಟ್ಟಿರ್ದ ಜವುಗಿನ ಒಳಗೆಲ್ಲ
ಬೆಟ್ಟರ್ದದಸಿಗಳ ಮಾಯವೂ
ಮುತ್ತಿನಡದು ಕುದುರೆ ಮೆಟ್ಟಲುಬಾರದು
ಕರ್ತ ನೀನೋಡೆಂದ ಹರಿಯೂ          ೫೧
ಹರನೆ ಚಿತ್ತೈಸಯ್ಯ ದುರ್ಗದ ಸಿರಿಯನು
ಧರೆಗೆ ಬಲ್ಲಿದ ಗಂಪತಿಯಾ
ಸರಳು ಬೊಳೆಯು ಮಿಂಟೆ ಮುಮೊನೆ ಕವಲಂಬು
ಸಬಳ ವಿಟ್ಟಯ ಬಣವೆಗಳೂ           ೫೨
ಪಟ್ಟಿಯ ಕೋಟಿ ಕಠಾರಿ ಕಬ್ಬಿಣಗೋಲು
ಬೆಟ್ಟವೊಟ್ಟಿರ್ದ ಬಲ್ಲೆಹವೂ
ಕಟ್ಟಿರ್ದ ಖೆಡೆಯ ಸಿಂಗಾಡಿ ಮರವಿಲ್ಲು
ಪಟ್ಟಣ ದುರ್ಗ ಸಂವರಣೆ   ೫೩
ಹರನೆ ಚಿತ್ತೈಸಯ್ಯ ಓರುಗಲ್ಲಲ್ಲಿದು
ಹಿರಣ್ಯಕ ಗೊಮಂತ ದುರ್ಗಾ
ಉರುಹಿದೆ ನೀನಂದು ತ್ರಿಪುರದ ಕೋಟಿಗೆ
ಸರಿಮಿಗಿಲೆಂದನು ಹರಿಯೂ ೫೪
ಜರೆಯ ಮಗನು ಜರಾಸಂಧ ತಾನಿರ್ದ
ಚೌರಾಸಿರಿಗೆ ಮಿಗಿಲೂ
ನರರ ಪಟ್ಟಣವಲ್ಲ ಯೆಮನಾಗೈಗಳೆಂದು
ಪುರಹರ ನೋಡುತ ನಡದಾ ೫೫
ಬೇಗ ಬಂದನು ಹರ ಬಾಗಿಲು ವಾಡಕೆ
ಆಗಲು ನಿಂದು ನೋಡುತಲೂ
ತೂಗಿದ ಮಕುಟವ ಸಂಭ್ರಮಗಾಣುತ
ಆಗ ಹರಿಗೆ ತೋರಿಸಿದಾ      ೫೬
ಖಿನ್ನಸಬಾರದು ಕದಗಳ ಕೆಲಸವು
ಬಿನ್ನಾಣಿ ಕೊಡಿದನಂದೂ
ಚಿನ್ನದ ಗುಬ್ಬಿಯ ಪದುಮದ ತಗಡಿನ
ಉನ್ನತ ಸಂಭ್ರಮ ಹರಿಯೇ ೫೭
ಅರಿರಾಯರಿಗೆಲ್ಲ ಯೀ ದುರ್ಗಾ ಅಳವಲ್ಲ
ಹಿರಿದು ಸಂಪತ್ತುಗಳೆನುತಾ
ಹರನೂ ಕೊಂಡಾಡುತ ಓರಗಲ್ಲನೆ ಹೊಕ್ಕ
ಪದ ಅಯಿವತ್ತೆಂಟಕೆ ಸಂಧಿ  ೫೮
ಅಂತು ಸಂಧಿ ೭ಕ್ಕಂ ಪದ ೪೦೬ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ

ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೮)
ಸಂಧಿ-೮
ಸುರರ ಮುಕುಟದ ಮೇಲಿಡುವ ಶ್ರೀಚರಣವ
ವರತ ಹೊಸದಾನ ಮೂರ್ತಿ
ಶರಣರ ಭುವನಗಳ ಸಂಹಾರ ಮಾಡಲು
ಹರ ಬಂದ ಓರಗಲ್ಲ ಹೊಕ್ಕಾ          ೧
ನಾಗಭೂಷಣ ಗಜಚರ್ಮಾಂಭರಧರ
ಶ್ರೀಗೌರಿಗಂಗೆ ವಲ್ಲಭನೂ
ಯೋಗಿ ಜನಕೆ ಸುಧೆಯಾಬ್ದಿಯು ಹರ ಬಂದು
ಬೇಗದಿ ವೋರಗಲ್ಲ ಹೊಕ್ಕಾ          ೨
ನೋಡುವ ನರರಿಗೆ ನರರೂಪಿಲಿ ಹರ
ಮಾಡಬಂದನು ಕನ್ನಗಳವಾ
ಜಾಡಿಸಿಕೊಂಡನು ಬೆಳುವೆ ಬೂದಿಯ
ಪೌಳಿಗಪ್ಪಡ ಕನ್ನಗತ್ತಿ       ೩
ಹೊಲಬು ಗಟ್ಟಿಗೆ ಕೈಯ್ಯ ನೆಲಗಳ ನೋಡುವರೆ
ಮಳಲ ಚೆಲ್ಲುವ ಕಟ್ಟಿನಿರುವೆ
ಸಲೆಗಳವಾಗಿಯೆ ಹರಿಯಳವಡಿಸಿದ
ನಿಲಬೇಡ ಹರ ನಡೆಯೆಂದಾ೪
ಕಂಡರೆ ನೋಡಿಸಿದಲೆ ಬಿಡರಯ್ಯಾ
ಗಂಡು ಗರಿಯ ಬಾಗಿಲವರೂ
ದಿಂಡೆಯ ತನದಲಿ ಜುಣಿಗಿ ಹೋಗಲು ಬೇಕು
ಹಿಂಡು ನೆರವಿಗಿಗೂಡಿ ಹರನೆ            ೫
ಠಕ್ಕಿಂದ ಹೊಕ್ಕರು ಬಾಗಲವಾಡವ
ಮುಕ್ಕಣ್ಣ ಮುರವೈರಿಗಳೂ
ಒಕ್ಕಿಲಿಕ್ಕಿ ಜೂಜು ನೆತ್ತಗಳಾಟದ
ಠಕ್ಕರ ನೋಡುತ ನಡದಾ    ೬
ಜರುಗುತ್ತ ಜೂಜು ಪಗಡೆಯು ಚದುರಂಗ
ಓರಣದಾ ಹಿಡಿಗವಡೆ
ಕಾರಣದಾ ನೆತ್ತವರಸಿನ ಮಕ್ಕಳ
ಮುರಾರಿ ನೋಡುತ ನಡದಾ            ೭
ಹರಿಗೆಯ ತುಳುವರ ಪರಿವಾರದೊಳಗೆಲ್ಲ
ಹರಿಹರ ಪರದೇಸಿಯಾಗಿ
ಭರವಸೆದಿಂದ ಸಿಂಹಾರದ ಬಾಗಿಲ
ನುರವಣಿಸುತ ವೊಳಹೊಕ್ಕಾ            ೮
ಭಾವನ್ನ ವೀರರ ಭಂಗ ಬಡಿಸುತಿಪ್ಪ
ಸಾಹಸದಾ ತಳವಾರಾ
ದೇವರು ಬಾಹಾಗ ಕಳುರಹಿವೆ ತಂದು
ಕಾವಲು ಕೈಕೊಳ್ಳ ಸಹಿತಾ  ೯
ಎಡದಲಿ ಬಲದಲಿಯೆರಿಸಿದಾ ಬಿಲ್ಲು
ಹಿಡಿದಯಿಷ್ಟಿಯು ಬೆನ್ನ ಕಡೆಯಾ
ನಡುವೆ ಕಳ್ಳರ ಕಾವಲಾಗಿಯೆ ತಿರುತಿರೆ
ಮೃಡ ಕಂಡನು ಭಯಗೊಂಡೂ        ೧೦
ಇಂದು ನಮಗೆ ಹರಿ ಹುಟ್ಟಿದ ದಿನಗಳು
ಬಂದಿತೀ ಪಟ್ಟಣದೊಳಗೆ
ಬಂದಿತು ಕಳವು ಕೊಂದಾರು ತೆಲುಗರೆಮ್ಮಾ
ಇಂದೆ ಹೋಗುವ ಕೈಲಾಸಕೆ೧೧
ಮರಳಿ ಹೋಹರೆ ಹರ ಬರಲೇನು ಕಾರಣ
ದುರುಳ ತನದ ಮಾತು ಬೇಡಾ
ನರರು ಬಂದು ಹರವಿಡಿದರಾದರೆ
ಉರುಹಿ ಸುಡುವೆನೊರುಗಲ್ಲಾ        ೧೨
ವೇದ ಪುರಾಣವು ಅರಸಿ ಕಾಣವು ಹರ
ಮೇದಿನಿಯೊಳು ಬಲ್ಲವರಾರೂ
ಸಾಧಿಸಿ ಕಾಣರು ಹರಿಯರು ನಿಮಮನು
ಆದಿಯ ನಾದಿಯ ಗುರುವೇ೧೩
ಅರಸನ ಮನೆಯಲಿ ನಾವು ಕನ್ನವಿಕ್ಕಿಯೆ ಕದ್ದು
ವಿರಸದಲೋಡಿಯೆ ಹೋಗಿ
ದರುಶನ ವೇಷದಿ ಮರೆಹೊಕ್ಕು ಶೂಲಕೆ
ತರಿಸುವ ಗುಂಡಬೊಮ್ಮಣ್ಣನಾ       ೧೪
ಸಿಕ್ಕಿಸಿ ಕಾದಿಯೆ ಶೂಲಕೆಯಿಕ್ಕಿಸಿ
ಠಕ್ಕತನದಲ್ಲೊಡಿ ಹೋಗಿ
ಹೊಕ್ಕುಕೊಂಬ ನಮ್ಮ ಕೈಲಾಸ ಹರ
ಲೆಕ್ಕಿಸೆವಾವ ರಾಯನರನೂ  ೧೫
ಗುಂಡಬೊಮ್ಮಣ್ಣನ ಶೂಲಕೆ ತೆಗೆಸಿ ಭೂ
ಮಂಡಲದೊಳು ಕಳ್ಳರೆನಿಸಿ
ಕೊಂಡು ಹೋಹ ಕೈಲಾಸಕೆ ಅವರನು
ಕಂಡಾಗ ಭಕ್ತಿಯ ದೃಢವಾ  ೧೬
ಶಶಿಧರ ನೋಡಯ್ಯ ಪಟ್ಟಣ ವಿಸ್ತೀರ್ಣಾ
ದೆಸೆಗೆಂಟು ಗಾವುದಗಲಾ
ವಸುಧೆಯೊಳೊರುಗಲ್ಲು ಅಮರಾವತಿಯೆಂದು
ಪಶುಪತಿ ಹೊಗಳುತ ನಡದಾ           ೧೭
ಸೋಮನವೀದಿಯ ಕೇರಿ ಸೂರ್ಯವೀದಿಯ ಕೇರಿ
ಹೋಮದ ಕಳಸದುಪ್ಪರಿಗೆ
ಕಾಮಹರನು ಕಂಡು ಕೊಂಡಾಡುತಿರ್ದನು
ಭೂಮಿಗಿಂದ್ರನ ಹೊಳಲೆನುತಾ         ೧೮
ಬಡವರೆಮ್ಮ ನಾಮ ಗಡಣಿಗಳಿಲ್ಲಯ್ಯ
ಕಡು ಸಿರಿವಂತರು ಎಲ್ಲಾ
ಪೊಡವಿಯೊಳೊರಗಲ್ಲು ಅಳತಾಪುರಿಯು
ಮೃಡನೆ ಚಿತ್ತೈಸೆಂದ ಹರಿಯೂ         ೧೯
ಪಟ್ಟಣದೊಳಗೊಬ್ಬ ಪುಟ್ಟಿಯ ಭೂಮಿತಿ
ಉಟ್ಟ ಸೀರೆಯು ಪಟ್ಟಾವಳಿಯೂ
ಇಟ್ಟ ಬೊಟ್ಟು ಸಣ್ಣ ಗಾಡಿಗೆ ಬೈತಲೆ
ಬಟ್ಟಿಹ ಕುಚಗಳ ವನಿತೇ    ೨೦
ಕಂಕಣ ಸೂಡಗವು ಪಾಯವಟ್ಟವು
ಕೊಂಕುಗುರುಳು ಕೊನೆ ಮುಡಿಯೂ
ಬಿಂಕದಿಂದಲಿ ಹಣ್ಣ ಮಾರುದವನಿಗೇಳಿ
ಶಂಕರ ಮರುಳಾದನಲ್ಲಿ     ೨೧
ದೂರದಿಂದಲಿ ಹರಿಗೇಳುತ ಹರನೆಂದ
ನಾರಿಯಾದರೆ ಕಡು ಚಲುವೆ
ಭೋರನೆ ಹರಿಹೋಗಿ ಕೇಳವಳೊತ್ತೆಯ
ಸೇರಿತವಳ ಸಣ್ಣದನಿಯೂ  ೨೨
ಹರನು ಮರೆದ ತನ್ನಯೇರುವ ನಂದಿಯ
ಹಿರಿಯ ಹೆಂಡತಿಯು ಪಾರ್ವತಿಯಾ
ಬರಲೊಲ್ಲೆ ಕಳವಿಗೆ ಕೈಲಾಸಕೆ ಬಾರೆ
ನರಲೋಕದಿವಳನ್ನು ಬಿಟ್ಟೂ          ೨೩
ನೆಟ್ಟನೇ ಬಂದೀಗ ಪಟ್ಟಣ ಹೊಕ್ಕೆವು
ಕೆಟ್ಟಿತು ಕಳವಿನ ಕೆಲಸಾ
ಘುಟ್ಟಿಯ ಕಾರಿಯ ಕೆಲಸಾ
ಘುಟ್ಟಿಯ ಕಾರಿಯ ಕೇಳ ಬೇಕೆನುತಲು
ದಟ್ಟಡಿಯಿಟ್ಟನು ಹರಿಯೂ           ೨೪
ಕಣ್ಣ ಬೇನೆಯು ನಮ್ಮಣ್ಣಗೆ ಭೂಮಿತಿ
ಹಣ್ಣಿನ ಬೆಲೆಯ ಹೇಳವ್ವಾ
ಹೆಣ್ಣಿನ ಸವಿಯನು ಅರಿಯೆ ನೀ ಹಸುಳೆಯು
ಚಿಣ್ಣ ನಿಮ್ಮಣ್ಣನ ಕಳುಹೂ            ೨೫
ಕೇಳಿದ ಜಾಣ್ನುಡಿಗಳ ಮಾತ ಹರಿ ಬಂದು
ಹೇಳಿದ ಹುಸಿಮಾತ ಹರಗೆ
ಹೇಳುವೆನೇನನು ಅವಳ ಆ ಮೈಗಂಪು
ಹಾಳಾದ ದುರ್ಗಂಧ ನಾತಾ  ೨೬
ನೋಡುತ ನಡದನು ಬೊಬ್ಬರಗಲ್ಲಿಯ
ಜಿನ ಜಾನೆಗ ಕೇರಿಗಳು
ಜಾಡಿಸಿ ಕಟ್ಟಿರ್ದ ತುರುಕ ಬೇಡರ ಕಂ
ನ್ನೋಜ ಲಾಳ ಗುಜ್ಜರರಾ  ೨೭
ಹರನು ಬಂದು ಹೊಕ್ಕ ಕರುಣಿಕ ಗಲ್ಲಿಯ
ಹಿರಿಯ ಕಾರಣ ಕರ್ತೃವಾದ
ಕರುಣಿಕೆ ನಾಲ್ವರು ಕರ್ತರು ಹಸ
ಕರವರಿಗೆ ಮುನ್ನೂರು ಮಂದಿ          ೨೮
ರಾಯಸ ಭಂಡಾರ ಜಿನಸಾಲೆಯಸನ
ಭೂವರ ದಳವಾಯಿಗಳಾ
ಆಯತದವರ ಸರಮಣಿ ಹಗಾರರಭರ
ಕಾಯಕದವರ ಕೇರಿಗಳಾ      ೨೯
ಚಿನ್ನದ ರತ್ನದ ಭಂಡಾರ ಕರಣಿಕ
ರುನ್ನತ ದಿನವಹಿಯವರಾ
ಚೆನ್ನಾಗಿ ರಾಯನ ಬರಡಿಸಿ ತಿನುತಿಪ್ಪ
ರನ್ನೆತರ ಕೇರಿಗಳೂ            ೩೦
ಕೊಟ್ಟಿಗೆ ಕಣಜಗಳ ಠವಣಿಯ ಶಾಲೆ
ಹಟ್ಟಿದೆಱೆಯ ಮಣಿಹಗಳಾ
ಕಟ್ಟಿಗೆಕಾರರು ಕುಡಿನೀರ ಗಿಂಡಿಯ
ಕಟ್ಟಳೆಯವರ ಕೇರಿಗಳಾ     ೩೧
ಹಡದೂಳಿಗ ಗಿಂಡಿ ಪಡಿಗ ಬಿಸಣಿಗೆಯ
ಹಿಡಿವವರ ಕಾಳಜಿ
ಎಡಬಲದೊಳಿಗ ಗೇರಿಯ ನೋಡುತ
ಮೃಡ ನಡದನು ಗಡಣದಲಿ೩೨
ದೇಹರದವರು ಪುರೋಹಿತ ಪಾಠಕ
ಬಾಹತ ವಿನಿಯೋಗದವರೂ
ಚಹಡಿ x ಪುಣದಿಂದ ಲೊಕ್ಕಲ ಕೆಡಿಸುವ
ಚಹಡಿತಗಾರರ ಕೇರಿಗಳೂ   ೩೩
ನಾಲ್ಕು ವೇದ ಹರಿನಾರು ಶಾಸ್ತ್ರಗಳ
ಒಂದು ಪುರಾಣದ ದನಿಯೂ
ಶೂಲಿ ಸಂತೋಷದಿ ಕೇಳುತ ಬ್ರಾಹ್ಮಣ
ಕೇರಿಯ ನೋಡುತ ನಡದಾ  ೩೪
ಗಂಧಿಗರು ಗಂಧಳಿಗರ ಕೇರಿಗಳ
ಳೊಂದೆಸಕದಳಿಯ ಕೇರಿ
ಸಂಧಿಸಿ ಹರಹೊಕ್ಕು ಸಾಧುವಾಣಿಯನು
ಗೊಂದಣ ಪರಿಮಳದೊಳಗೇ            ೩೫
ದವಸವಡಕೆ ಎಲೆ ಗಂಧಿಗರಂಗಡಿ
ಅವಧಿಯಿಲ್ಲದ ಮಾರಾಟಾ
ತವಕದಿ ಚಿಪ್ಪಗರಂಗಡಿ ನೋಡುತ
ಶಿವನು ಸಂತೋಷದಿ ನಡಿದಾ            ೩೬
ಮುತ್ತು ಮಾಣಿಕ ನವರತ್ನಗಳಂಗಡಿ
ಈ ಥರದಲಿ ಕಂಚುಗಾರಾ
ಉತ್ತಮ ಎಳ್ಳು ಹರಳು ಕುಸುಬೆ ಎಣ್ಣಿಯ
ಮತ್ತವ ನೋಡುತ ನಡದಾ  ೩೭
ಕವಡೆ ಕಬ್ಬಿಣ ಜೂಜಾಟವ ನೋಡುತ
ಒಡೆವ ತೆಂಗಿನಕಾಯ ಜೂಜು
ಶಿವನು ನೋಡುತ ಬಂದು ಹೊಕ್ಕನು ಅತಿವೇಗ
ಜವಳಿಗಟ್ಟಿಯ ನಾಯಿದರಾ೩೮
ನಟನೆ ಮಾಡುತ ಸೂಳೆ ಮಗನನೆತ್ತಿಯಕೊಂಡು
ಚಟಿತನೆ ಬಂದಳು ನಗುತ
ವಿಟರು ನಾಯಿದಗಟ್ಟಿ ಮುರಿವಂತೆ ನಗುತಿಪ್ಪ
ನಟರಿಗೆ ತಲೆಗುತ್ತಿದ್ದಳೂ    ೩೯
ಹರ ವಶವಾಯಿತು ಸೂಳೆಗೆಂದೆನುತಲು
ವಿರಹದ ಭರದಿನಾಯಿದನೂ
ಕೆರೆದು ಬಿಟ್ಟನವಳ ಮಂಡೆಯ ಕೂದಲ
ನೆರೆದಿರ್ದ ವಿಟರುಗೊಳ್ಳೆನಲೂ         ೪೦
ನೋಡುವ ವಿಟರನು ಬೇಡೆನ್ನಬಾರದು
ಮಾಡಿದನುಪಕಾರಿ ಕೆಲ್ಸ
ಕೂಡಿದ್ದ ಮಗನನು ಸೂಳೆಕೆನ್ನೆಯ ಕುಟ್ಟೆ
ಕೂಡಿವಲಿಯೆ ನಗೆಗಡಲೂ   ೪೧
ಮೊಸರನು ಮಾರುತ ಬಂದಳು ಗೊಲ್ಲತಿ
ಶಶಿಮುಖಿ ಗಂಡನುಳ್ಳವಳೂ
ಕುಸುರಿದರಿದ ಹೊಸ ಮೊಸರಿನ ಬೆಲೆಯನು
ಬೆಸಗೊಂಡ ಬೆಡಗಿನಲೊಬ್ಬ            ೪೨
ಕೊಡುವೆನು ಮೊಸರನು ನಾ ಮಾರಿ ಹೊನ್ನಿಗೆ
ತಡವು ಮಾಡದೆ ಬಿಡುಗಂಟಾ
ನುಡಿಯಲು ಜಾಣಿಯ ನೋಡಲು ನಿಲ್ಲೆಂದು
ಮೃಡ ಬೆರಗಾಗಿಯೆ ನುಡಿದಾ           ೪೩
ನೋಡು ಹರಿಯೆ ಇವಳಾಡಿದ ಜಾಣ್ನುಡಿ
ಕೂಡುವೆ ನಾನಿವಳೊಡನೆ
ನೋಡಿದಡತಿ ಹಸ ಜಿಡ್ಡಿನ ನಾತವು
ಕೂಡಲು ಹೇಸಿಕೆ ಹರನೇ     ೪೪
ಪಟ್ಟದಾನೆಯು ಮದಸೊಕ್ಕಿಯೆ ಕೊಂದಿತು
ಹತ್ತೆಂಟು ಮಂದಿ ಮಾವುತರಾ
ಕಟ್ಟಿ ಶಾಲೆಯೊಳಬ್ಬರವಾಗಲು
ಕೆಟ್ಟೆನೆಂದನು ಹರ ಕೇಳೀ     ೪೫
ಹಿಂದೆ ಮುಂದೆ ಎಡಬಲದ ಭಾಗದಲ್ಲಿ
ಬಂದವು ಹಾರೆ ಗಟ್ಟಿಗೆಯೂ
ಮುಂದಣಂಗಡಿ ಸೂಳೆಗೇರಿಯ ಮುರಿಯಲು
ನಿಂದಿರ್ದು ನೋಡಿದ ಹರನೂ           ೪೬
ಅಟ್ಟಿ ಬಂದು ನಮ್ಮ ಕೊಂದಿತಾದರೆ ಆನೆ
ಮುಟ್ಟರು ಭವಿಯೆಂದು ಹರಿಯೆ
ಹೊಟ್ಟಿಗೆ ಹೊಡೆಯದೆ ಸತ್ತ ಕಳ್ಳರುಯೆಂದು
ಕಟ್ಟಿ ಹಾಕುವರೇಳೆಹೂಟೆ   ೪೭
ವೇಷದ ಮರೆಯಲಿ ಬಂದ ಕಳ್ಳರುಯೆಂದು
ಹೇಸಿ ಹೋಹರು ತನತನಗೆ
ದೇಶಾಂತರಿಯಲ್ಲ ಜಂಗಮವಲ್ಲೆಂದು
ದೇಶದೊಳಪಕೀರ್ತಿ ಹರಿಯೇ            ೪೮
ವಸುಧೆಯೊಳಾವನು ಭ್ರೂಹತ್ಯೆ ಮಾಡಲು
ವೃಷಭನೆಳದರೆ ಸ್ವರ್ಗಗಳೂ
ಶಶಿಧರ ನಿಮಗಿನ್ನು ಸಾವು ಹುಟ್ಟುಗಳುಂಟೆ
ಮಿಸುಕ ಬಲ್ಲುದೆ ಆನೆ ನಿಮ್ಮಾ         ೪೯
ಹುಟ್ಟಿದ ಹೊಂದದದೃಷ್ಟದ ಲಿಂಗವೆ
ಮುಟ್ಟಬಲ್ಲದೆ ಮದಗಜವೂ
ದಿಟ್ಟಿಸಿ ನೋಡೆ ತ್ರಿಪುರವಂದುರಿಯದೆ
ಪಟ್ಟಣದೊಳಗಿದಿರುಂಟೇ   ೫೦
ಮಾಡಲಮ್ಮೆನು ಹರ ನಿಮಗೆ ಬಿನ್ನಪವನು
ನೋಡ ಬೇಡವೆನ್ನ ಮನವಾ
ನಾಡಾಡಿ ನರರಂತೆ ಆಡದಿರಲೇ ದೇವಾ
ನೋಡಯ್ಯ ನನ್ನ ಸಾಹಸವಾ           ೫೧
ಮುರಿದು ಹಾಕಿತು ಆನೆ ಸೂಳೆಗೇರಿಯನೆಲ್ಲ
ಮೊರೆಯಿಟ್ಟರೆಲ್ಲ ಸೂಳೆಯರೂ
ಅರಿದು ಕೊಪಿನರಾಯ ಮಾವುತರು ಬಂದು
ತರುಬಿದರಾನೆಯನಲ್ಲಿ       ೫೨
ಇಕ್ಕೆಲದೊಳೊತ್ತಾನೆಗಳ ತಂದು
ಹೊಕ್ಕರು ಆನೆಯ ಹಿಡಿಯಾ
ಜಕ್ಕುಲಿಸುತ ಬಲು ಹಾರೆಗಟ್ಟಿಗೆಯಿಂದ
ಸಿಕ್ಕಿಸಿ ಹೂಡಿ ಸಂಕೋಲೆಯಾ           ೫೩
ಹರನು ನೋಡಿ ಮೆಚ್ಚಿ ನಡಿದನು ಮುಂದಕೆ
ಕಡಲೆ ಗೋಧಿಯ ರಾಶಿಗಳಾ
ತರದಿಂದ ಸುರಿದಿರ್ದ ಹದಿನೆಂಟು ಧಾನ್ಯದ
ವಿದಳದಂಗಡಿಗೇರಿಯೊಳಗೆ   ೫೪
ಅಳತೆಗಳರ್ಪುದ ಕೊಳಗ ಹೊಲಿಕೆಗಳ
ಮಿರುಗು ಭಾಷೆಯ ಕೇಳುತಲೂ
ಬಳಿಕಲ್ಲಿ ನಡೆತಂದು ಹೊಕ್ಕರು ಮುಂದಲ್ಲಿ
ತುಳುವ ಬಣಜಿಗ ಕೇರಿಗಳಾ೫೫
ಪಟ್ಟಣ ಸ್ವಾಮಿಯ ಸಟಿವಾಳರ ಕೇರಿ
ಕಟ್ಟಲಿರ್ದ ಉಪ್ಪಾರ ಗುಡಿಯ
ನೆಟ್ಟಿರ್ದ ನಂದಿಯ ಕಂಬವ ಕಾಣುತ
ಸೃಷ್ಟಿಗೀಶ್ವರ ನಿಂತು ಕೇಳಾ            ೫೬
ಕೇಳಿದ ಮಾತಿಗೆ ಹೇಳಿದ ಹರಿಯಲ್ಲಿ
ಬಾಳೆಯರರಸ ಚಿತ್ತೈಸೂ
ಕೇಳಯ್ಯ ನಿನ್ನ ಡಿಂಗರು ಭಕ್ತರು
ಕೇಳು ಮಾಡುವ ಧರ್ಮಗಳನೂ        ೫೭
ಆರು ಬಂದರಲ್ಲಿಗಿಚ್ಚೆಯ ಭೂ ಜನಗಳು
ಓರಂತೆ ಮಾಡವಲ್ಲಿವರೂ
ಧಾರುಣಿಯೊಳಗೆಲ್ಲ ಅತಿದಾನರೆಲ್ಲರುಯೆಂದು
ಹೇಳಿದ ಹರಿಯೂ ಸಂಗತಿಯಾ         ೫೮
ಪುರಹರನಿತ್ತನು ಕೇಳುತಲವರಿಗೆ
ಸ್ಥಿರವಾ ಕೈಲಾಸ ಪದವಾ
ಧರೆ ಸುರಲೋಕಕೆ ಕಾಲುದಾರಿಯಾಗಿ
ಪಡದರವರು ಗಣಪದವಾ   ೫೯
ಹರನೆ ಚಿತ್ತೈಸಯ್ಯ ಧರೆಯೊಳು ಕರ್ಣನು
ಸಿರಿವಂತನಾಗಿಪ್ಪ ಧನವಾ
ಖರ ಬೇಗದಿವದೊಳು ದಾನವ ಮಾಡುವ
ಹದಿನೆಂಟು ಕೋಟಿ ವಸ್ತುವನೂ        ೬೦
ಮಾಡಿರೆಲ್ಲ ಅನ್ನ ದಾನವ ಕರ್ಣನು
ಮಾಡಿದ ಧನ ದಾನವನೂ
ಮಾಡಿದ ಫಲವದು ಹೊನ್ನ ಬೆಟ್ಟವನೇರಿ
ತಾ x x ದಿರ್ದನು ಕರ್ಣಾ    ೬೧
ಶೀಲವಂತ ಮಡಿವಾಳರ ಕೇರಿಯ
ಸಾಲ ಮಲ್ಲರ ಕೇರಿಗಳಾ
ಮೇಲೆ ಬಿಲ್ಲಿನ ಸರವಂದಿರ ಕೇರಿಯ
ಶೂಲಿಯು ನೋಡುತ ನಡದಾ          ೬೨
ಮಚ್ಚಿಗ ಚಿಪ್ಪಿಗ ಗಲ್ಲಿಯ ನೋಡುತ
ನಟ್ಟುವರ ಕೇರಿಗೊಂಡು
ನಿಚ್ಚಲು ರಾಯಗೆ ಬಿಟ್ಟಿಯ ಮಾಡದ
ನಿಶ್ಚಿತ ಭೂಗಾರ ಕೇರಿ        ೬೩
ಮುರಾರಿ ನೋಡುತ ನಡವನು ಮುಂದಕೆ
ಸಾಣಿಗಾರ ಕೇಳಿಗಳಾ
ವೆರಡಿಗರ ಕಂಡಗಾರರ ಕೇರಿಯೊ
ತೋರಣದಂಗಡಿ ಸಾಲೂ    ೬೪
ಆಗಿ ಶ್ರೀಗಂಧವು ಕರ್ಪೂರ ಕಸ್ತೂರಿ
ಮೃಗನಾಭಿಯ ಚವುರಿಗಳೂ
ಮಘಿಮಘಿಸುವ ಸಾದುವಾಣಿರಂಗಡಿಯನು
ಅಘುಹರ ನೋಡುತ ನಡದಾ           ೬೫
ಕಬ್ಬಿಲಗೇರಿಯ ನೋಡುತ ನಡೆದನು
ಉಬ್ಬಿಲೀವರ ಹರಿ ಸಹಿತಾ
ಕೊಬ್ಬಿದ ಗೋವುಗಳ ಕಡಿದು ಮಾರುತಲಿಪ್ಪ
ಸರ್ವ ಪಾತಕರನು ಕಂಡಾ     ೬೬
ಶಾಪ ನೀವೇನು ಕಟುಕರಿಗೆನುತಲಿ
ಕಾಪಾಲಿ ಕೋಪಿಸಿ ನುಡಿಯೆ
ಶಾಪವು ಸಲ್ಲದು ಇವರಿಗೆ ಮಾರಿದ
ಪಾಪಿಗೆ ಪಾತಕ ಹರನೇ       ೬೭
ಪಾತಕವನು ಮಾಡಿದವರಿಗೆ ಯಮನಲ್ಲಿ
ಯೇತರಾಜ್ಞೆಯು ಹೇಳು ಪರಿಯೆ
ಭೂತೇಶ ಚಿತ್ತೈಸು ಮನಬಾಧೆಗಳಿಂದ
ಆತನ ಕೊಲೆ ವಿಧಿಗಳನೂ     ೬೮
ಕಾಲ ಚರ್ಮವನುಚ್ಚಿ ಸಂದು ಸಂಧಿಯ ಮೇಲೆ
ಕೀಲು ಗುಂಟಗಳ ಕುಟ್ಟುವರೂ
ಶೂಲಿ ಚಿತ್ತೈಸಯ್ಯ ಕಾಳಗದೊಳಗಲ್ಲಿ
ಆಳನ ಬಿಟ್ಟೋಡಿದವಗೆ      ೬೯
ತೆಕ್ಕದ ನಾರಿಯು ಗಂಡಗೆ ಋಣದೊಳು
ಸೊಕ್ಕಿ ನಿಂದಿಸೆ ಹಿರಿಯರನೂ
ಉಕ್ಕನು ಕಡುಗಾಸಿ ಬಾಯೊಳು ಹೊಯ್ವರು
ಮುಕ್ಕ ಯಮನಾಜ್ಞೆಗಳೂ    ೭೦
ಹಣದ ಋಣವನುತ್ತರಿಸಲಾರದೇಕ
ಕಣ್ಣಿಗೆ ಕಾಳಗದಿ ಹೆಡೆಯಿಸಿ
ಕ್ಷಣದೊಳು ಯಮರಾಜನೂಕಿಸಿ ಕಳುವನು
ಹೆಣಗುವ ಹುಳುಗೊಂಡದೊಳಗೆ       ೭೧
ಒಡನುಂಡ ಮಿತ್ರನ ಮಡದಿಗೆ ತಪ್ಪಲು
ಮೃಡನೆ ಚಿತ್ತೈಸು ಆಜ್ಞೆಗಳಾ
ಕೆಡಹಿ ಕಂಚನು ಕಾಸಿ ಬಾಯೊಳು ಹೊಯ್ವರು
ಕಡೆಯಲು ನರಕದ ಕೊಂಡಾ೭೨
ಕೊಬ್ಬಿ ತಾ ಪರಸತಿಗಳಪ್ಪಿದಾ ಪಾಪಿಗೆ
ಹಬ್ಬಗಳೆಂದನು ಹರಿಯೂ
ಕಬ್ಬುಣದ ಮಥಳಿಯನು ಕಡುಗಾಸಿ
ತಬ್ಬಿಸುವನು ಯಮರಾಜ   ೭೩
ಉತ್ತಮಾಂಗದ ಮೇಲೆ ಹೊತ್ತುಕೊಂಡೊರೆಗಳ
ಮತ್ತಲ್ಲಿ ಗುರು ಬರುತಿರಲೂ
ಹತ್ತಿರೆ ಶಿಷ್ಯನು ಕಾಣುತ ತೊಲಗಲು
ನೆತ್ತಿಗೆ ಸರಳ ಪೆಟ್ಟುವರೂ   ೭೪
ಪರವಧು ಸರೋವರ ನೀರಿಗೆ ಹೋಗಲು ಕಂಡು
ಸುರತಕೆ ಹಿಡಿದೋದವಗೆ
ಪುರಹರ ಚಿತ್ತೈಸು ಸೂಜಿಯ ಕಾಸಿಯೆ
ಉಗರ ಕಣ್ಣಿಗೆ ಪೆಟ್ಟುತಿಹರೂ          ೭೫
ತಂದೆ ತಾಯಿನೊದ್ದ ಪಾತಕ ಪುತ್ರಗೆ
ಒಂದು ಆಜ್ಞೆಯು ಯಮನಲ್ಲಿ
ಸಂಧಿಸಿ ಕಾಲನೊಲೆಯೊಳಿಟ್ಟು ಧೂತರು
ತಂದು ತಿದಿಯನೊತ್ತುತಿಹರೂ         ೭೬
ಉರುವ ಸತಿಯರಲ್ಲಿ ಕೊರತೆಗಳಿಲ್ಲದೆ
ಬರಿದೆ ತೋರಿದ ಪಾತಕಗೆ
ಅರೆಯ ಮೇಲೆ ಅಡಿಯಾಗಿ ಕೆಡಹಿ ಯಮ
ಸರಿಗಲ್ಲ ಪೇರುಸುತಿಹನೂ೭೭
ಹರನೆಂಬ ಸಿರಿಯಲು ಗದ್ದುಗೆ ಮೇಲಿದ್ದು
ಗುರುವ ಕಾಣುತ ಯೇಳದಿರಲೂ
ಹರನೆ ಚಿತ್ತೈಸಯ್ಯ ಉರಿವನೊಸಲ ಮೇಲೆ
ತರಿಸಿ ಯಮನು ಹಾಕಿಸುವನೂ         ೭೮
ಸಾಕಿದ ನಾಯಿಯ ತನ್ನ ಜೀವವನ್ನು
ಲೋಕವರಿಯೆ ಕಾಯ್ದವನಾ
ಕರೆಸಿಯೆ ನುಡಿದಾತನ ಬಾಯೊಳು
ಸೂಕರದಾಡೆ ಪೆಟ್ಟುವರೂ  ೭೯
ಉರಗ ಕಚ್ಚಿದ ವಿಷ ನೀರೊಳು ಬಿದ್ದನ್ನ
ಪರಿಹರಿಸಿದವನ ಮರೆಯೆ
ಹೊರಳುವ ನರಕದೊಳಾರು ನೂರು ವರುಷವು
ಧರೆಯೊಳು ಸೂಕರನಹನೂ೮೦
ಒಡಲ ಕಕ್ಕುಲಿ ತೆಗೆ ತಪ್ಪಿಸಿ ಶಾಸ್ತ್ರವ
ನುಡಿದು ಹೇಳಿದ ಜೋಯಿಸಗ
ಮೃಡನೆ ಚಿತ್ತೈಸಯ್ಯರು ನೂರು ವರುಷವು
ಕೆಡಗುವ ಕ್ರಿಮಿಗೊಂಡದೊಳಗೆ          ೮೧
ದೇವದಾಯ ಬ್ರಹ್ಮದಾಯವ ತಪ್ಪಿಸಿದ
ಅವನ ವಿಧಿಯ ಕೇಳು ಹರನೆ
ಸಾವನು ನರಕದಿ ಬಿಡುಗಡೆಯಿಲ್ಲಯ್ಯ
ದೇವ ಚಿತ್ತೈಸೆಂದ ಹರಿಯೂ            ೮೨
ಪಾಪವ ಕೇಳುತ ನಡದನು ಮುಂದಕೆ
ಆ ಪುರಹರನತಿ ವೇಗಾ
ಪಾಪಿ ಜಾತಿ ಬೇಟೆಕಾರರ ಕೇರಿಯಾ
ಕಾಪಾಲಿ ನೋಡುತ ನಡದಾ೮೩
ಹೆಬ್ಬುಲಿ ಮರೆಯನು ದೊಡ್ಡಿನ ಕೋಣನ
ಕೊಬ್ಬಿ ಕೆಲವ ಕರಡಿಗಳಾ
ಕಬ್ಬಂಗಿ ಕೆಂಡವ ತಿಂಬ ಹಕ್ಕಿಯ ಹಿಂದು
ನೊಬ್ಬಳಿ ನೋಡುತ ನಡದಾ            ೮೪
ಹರನು ಬಂದು ಹೊಕ್ಕ ಹೂವಿನಂಗಡಿಯೊಳು
ಪರಿಮಳ ಸೈರುಭಗೊಳುತಾ
ಸರ ಹೂವ ಸೇರಿಪ ಮಾಲೆಗಾತಿಯರ
ಸಿರಿ ಮುಡಿಗಾಣುತ ನಿಂದಾ  ೮೫
ಇಟ್ಟ ಕಸ್ತೂರಿ ಬೊಟ್ಟು ಬಟ್ಟಲ ಕುಚಂಗಳು
ಉಟ್ಟ ಬಣ್ಣದ ಸಣ್ಣ ಸೀರೆ
ಕಟ್ಟಿರ್ದ ಮುತ್ತಿನ ಸಣ್ಣ ಸರಂಗಳು
ಇಟ್ಟಿರ್ದ ರವೆಯದೊಲೆಗಳೂ          ೮೬
ಚೆಲೆಗಂಗಳ ಕಾಂತಿ ಚೊಲ್ಲೆಯ ತುರುಬಿನ
ಪಿಲ್ಲಿಕಾಲುಂಗರ ಚೆಲುವಾ
ವಲ್ಲಭೆಯರ ಮುಖ ಮೂಗುತಿಗಳಿಗೆ
ಮಲ್ಲಿಕಾರ್ಜುನ ಮನಸೋತಾ          ೮೭
ಪಾಲಿ ಹೊಂಬಟ್ಟೆಯ ಬರಹದ ರವಕೆಗೆ
ನಾರಿಯ ರೂಪಿಗೆ ಹರನೂ
ಮಾರನ ಬಾಣವು ಮನವು ತಟ್ಟುರ್ಚಿತು
ನಾರಾಯಣನೇ ಕೇಳೆಂದಾ    ೮೮
ಹೊತ್ತೆಯ ಕೇಳಲು ಹೋದನು ಹರನಾಗ
ಮತ್ತಾ ಮಾಲೆಗಾತಿಯರಾ
ಸುತ್ತಿರ್ದ ಹೊಸ ಸರಹೂವಿನ ಬೆಲೆಯನು
ಮತ್ತೆ ಕೇಳಿದ ಹರಿಯವಳಾ  ೮೯
ಹೊಸ ಹೂವಿನ ಬೆಲೆ ಹೆರಡು ಸಾವಿರ ಹೊನ್ನು
ಬೆಸಗೊಂಬ ಜಾಣ ನೀ ಕೇಳಾ
ಶಶಿಮುಖಿ ಜಾಣೆಯು ವಸುಧೆಯೊಳೆನುತಲು
ನಸುನಕ್ಕು ತಿರುಗಿದ ಹರಿಯೂ          ೯೦
ಹೂವಾಡಗಿತ್ತಿಯ ನೊತ್ತೆಯ ಕೇಳಲು
ದೇವರೆ ಕಳುಹಿದಿರೆನುತಾ
ಹಾವು ಮೆಕ್ಕೆಯ ಹಣ್ಣು ರೂಹಿಲಿ ಖರಚೆನ್ನ
ಭಾವಿಸಿ ಮೆಯಿವರೆ ವಿಷವೂ೯೧
ಸೂಳೆಯ ನೆರವರೆ ಹೇಳಯ್ಯ ಹರನೆ
ಸೂಳೆಗೇರಿಗೆ ಹೋಹ ನಾವೂ
ಅಳಿಗೊಳುತಲಾಗ ಮಾಲೆಗಾತಿಯರನು
ಕೇಳುತ ನಡಿದನು ಹರನೂ   ೯೨
ಮುಂದಕೆ ನಡೆತಂದು ಭಕ್ತರಂಗಡಿಯೊಳು
ಸಂದಿಸಿದರು ಚಲುವೆಯರೂ
ನಂದಿವಾಹನ ಹರಭಕ್ತರ ಧೂಳೆಂದು
ನಿಂದಿರಲಿಸದೆ ನಡದಾ         ೯೩
ನಯವೇರಿ ನಲಿದಾಡೆ ನೈದಿಲ ಬಳಗವು
ಭಯದಿ ತಾವರೆ ತಲೆವಾಗೆ
ಜಯವಾಯಿತು ಜಾರೆ ಜಾರರಿಗತ್ಸರೂ
ರವಿಯು ಪಶ್ಚಿಮ ಮರೆಗಿಳಿರಾ         ೯೪
ಹರನು ಓರಗಲ್ಲ ಸೂಳೆಗೇರಿಯನೆಲ್ಲ
ತಿರುಗಿ ನೋಡಿಯೆ ಪರಿಣಮಿಸಿ
ಹಿರಿದು ಸಂತೋಷಗಳಿಂದಲೂ ಸಂಧಿಗೆ
ಬರೆದೆನು ಪದ ತೊಂಭತ್ತೈದೂ         ೯೫
ಅಂತು ಸಂಧಿ ೮ಕ್ಕಂ ಪದನು ೫೦೧ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೯)
ಸಂಧಿ-೯
ಸಂಜೆಯ ಹರೆಗಳು ಸಾರಿದವಾಗಳೆ
ನಿಂದವು ಧರೆಯ ಉಷ್ಣಗಳೂ
ರಂಜಿಸಿ ನೈದಿಲು ನಲವೆರುತಿರ್ದವು
ಮುಂದಣ ಸಂಧಿ ವೃತ್ತಾಂತಾ           ೧
ಹರನೂರಗಲ್ಲ ಸೂಳೆಗೇರಿಯ ಹೊಕ್ಕು
ಹಿರಿದು ಸಂಪತ್ತು ಗಳಿಂದಾ
ಉರಿವುತಿಪ್ಪ ಠಾಣ ದೀವಿಗೆಗಳ ಕಂಡು
ಮನೆ ಮನೆಗಳ ಸಂಭ್ರಮವಾ೨
ಎಲ್ಲಿ ಸೂಳೆಯರುಂಟು ಕಡು ಚಲುವೆಯರೆಂದು
ಅಲ್ಲಿ ಹೇಳಿದ ನಾರದನೂ
ಇಲ್ಲಿಂದ ಸೂಳೆಯ ಮನೆಯಲಿರುವ ಹರಿ
ಮೆಲ್ಲನೆ ಕಳಹುವ ನಾಳೆ     ೩
ದೂರದಲೆ ಧಾನೆಮುಸುಕ ವಿಕ್ಕಿಯೆಕೊಂಡು
ನಾರಂದ ನೀವನಿಗ ಹರನೆ
ಆರಯ್ಯ ಬಂದನು ಬೆನ್ನಲು ಬೇಹಾಗಿ ನಿಮ್ಮ
ನಾರಿಯೊಡನೆ ಹೇಳುವನೂ  ೪
ಅಟ್ಟಿ ಬಂದನು ನಮ್ಮ ಬೆನ್ನ ಬಿಡದವ
ಬಿಟ್ಟು ಬಂದೆವು ನಾ ಹರನೇ
ಕೆಟ್ಟನು ನಾರಂದ ಕಲಹವನಿಕ್ಕುವ
ಬಿಟ್ಟು ನಡೆಯೀ ಸೂಳೆಯರಾ          ೫
ಬುದ್ದಿಯ ಕಲಿಸುತಲಿರ್ದಳು ಮುದಿಊಳೆ
ಮುದ್ದು ಮಾಡಿಯೆ ಮಗಳೊಡನೆ
ಹೊದ್ದುದು ಹಣವುಳ್ಳ ವಿಟರನು ಸಲೆ ಮೋಹ
ವಿದ್ದರೆ ಭಣಗರು ಬೇಡಾ    ೬
ಪ್ರಾಣವಲ್ಲಭ ನಿನ್ನ ಕಾಣದೆಯಿರಲಾರೆ
ಉಣಿಸಿ ತಿಂಬುದು ಮೋಹಾ
ಕೋಣೆಗೊಯಿದುಳ್ಳ ಧನವನು ತೆಕ್ಕೊಂಡು
ಕಾಣುತ ನುಡಿಸಲು ಬೇಡಾ  ೭
ನಿನ್ನ ಕಾಣದೆಯಿರಲಾರೆನು ನಲ್ಲನೆ
ಇನ್ನಾರು ಸೊಬಗರುಯೆನುತಾ
ಮುನ್ನುಳ್ಳ ಧನವನು ಕನ್ನೆ ನೀ ಸುರಿಕೊಂಡು
ಚೆನ್ನಾಗಿ ಕಟ್ಟಿಸು ಕೌಪಾ     ೮
ಸೊಬಗಿನ ಶೃಂಗಾರದಿ ಭವನ ಸೂಳೆಯ
ಅಭವನು ನೋಡುತ ನಡೆದಾ
ಕಬರಿಯ ಕುರುಳೊಳು ಕರಿಯ ತುಂಬಿಯಂತೆ
ಅಬಲೆಯ ಮುಖ ಚಂದ್ರಬಿಂಬ          ೯
ಚಲ್ಲೆಗಂಗಳ ಕಾಂತಿ ಚೊಲ್ಲೆಯ ತುರುಬಿನ
ಮಲ್ಲೇಶ್ವರನಯೆಸುಗೆಗಳಾ
ನಲ್ಲಳು ಉಟ್ಟಳು ಮಲ್ಲಿಗೆ ಬಿಳಿದನು
ಅಲ್ಲಿಗೊಪ್ಪುವ ಶೃಂಗಾರಾ೧೦
ಅಂದುಗೆ ಪಾಯವಿಟ್ಟದಿಂದ ಜೂಳೆಯ
ಚಂದದ ಮಣಿ ಸರದೋಲೆ
ಬಂಧದ ಚೌಸರ ಬಟ್ಟಿಹ ಕುಚಗಳ
ಹೊಂದಿರ್ದ ಬಣ್ಣದ ಸರವೂ            ೧೧
ಮಿಸುನಿಯ ಬಣ್ಣದಸಿಯ ನಡುವಿನ
ಯೆಸೆವ ಪಿಲ್ಲಿ ವೀರಮುದ್ರೆ
ಅಸಗರಗಸಣಿಯ ಹೊಸ ಸೀರೆಯನುಟ್ಟ
ಶಶಿಮುಖಿಯರ ಕಂಡು ಹರನೂ        ೧೨
ಮುಂಗೈಯನಿಗಳವು ರಂಗು ನೀಲದ ಬಳೆ
ಕಂಗಳ ಲೇಸವ ಕಪ್ಪುಗಳಾ
ಅಂಗನೆಯರ ಹರ ನೋಡುತ ನಡದನು
ಶೃಂಗಾರ ಸೂಳೆಗೇರಿಯೊಳು೧೩
ನೊಸಲ ತಿಲಕ ಶ್ರೀಗಂಧದ ಸಾದಿನ
ಹೊಸ ಮುತಿನೇಕಾವಳಿಯಾ
ಅಸಿಯ ಕುಡಿಹುಬ್ಬಿನೆಸಳುಗಣ್ಣು ಬಾಲೆಯ
ಶಶಿಧರ ನೋಡುತ ನಡದಾ  ೧೪
ಬೆಟ್ಟದ ಬೆಳುಹೆಗ ನಾಟಿಸಿ ನಾಚುತ
ಕೊಟಲೆಗೊಳುತಲು ಹರನೂ
ಕೂಟದ ಸುಖಗಳ ಪಾಟಿಸಬೇಕೆಂದು
ಕೂಟಣಿಯಾಗೆಂದ ಹರಿಯೂ           ೧೫
ಸುಳಿಗುರುಳಿನ ನೊರ್ಮುಡಿಯ ಚೆಳ್ಳುಗುರಿನ
ಹೆಳವ ನಯನಭಾರ ತಿಲಕಾ
ಸೆಳೆನಡು ಬಟ್ಟಿಹ ಕುಚಗಳಲೊಪ್ಪಿದ
ಕೆಳದಿಯರನು ಕಂಡ ಹರನೂ            ೧೬
ರತಿದೇವಿ ಅತಿಶಯ ಸೊಬಗಿನ ಸೂಳೆಯು
ಹಿತವ ನೀನಾಡುವೆ ಹರಿಯೆ
ಗಡಿಗೆಡಿಸದೆ ತಂದು ನೆರಹಿದೆಯಾದರೆ
ಪ್ರತಿಯಲ್ಲ ನಿನಗೆಂದ ಹರನೂ         ೧೭
ನುಡಿಸಿ ಮಾತಾಡಿಸುತಿರುತಿಪ್ಪರೊಬ್ಬರ
ಕಡೆಗಣ್ಣ ನೋಟವೊಬ್ಬರಲಿ
ಹಿಡವರು ಸೆರೆಗಳ ಮೊಲೆಯ ಬಲೆಯ ಬೀಸಿ
ಕೊಡುವರು ಕರಕೆಯ ಹರನೆ೧೮
ನೋಡಲು ನರಕವು ಕೂಡಲು ಪ್ರಾಯಶ್ಚಿತ್ತ
ಬೇಡಿಕೊಂಬೆನು ಹರ ನಿಮ್ಮಾ
ನಾಡೊಳು ಹದಿನೆಂಟು ಜಾರಿಯ ನೆರೆವರು
ನೋಡದೆ ನಡೆಯೆಂದ ಹರಿಯೂ        ೧೯
ವಸಂತಕಾಲದ ಲೇಸವನದುಯ್ಯಾಲ
ಅಸಿಯ ಶ್ರೀಗಂಧದ ಮರನೂ
ಕುಸುರಿ ಕೆಲಸದ ಶೃಂಗಾರದ ಮಣಿ ಮೇಲೆ
ಹೊಸ ಹೊನ್ನ ಸರಪಣೆಗೆಲ್ಲಾ         ೨೦
ಮಲ್ಲಗಂಟು ಹಿಣಿಕಿದ ಜೆಡೆಗಳು
ಚೊಲ್ಲೆಯ ಹೊಂಬಟ್ಟಿರವಕೆ
ವಲ್ಲಭೆಯರು ನವಿಲುಯ್ಯಾಲೆ ನಡಿದಾಡೆ
ಮಲ್ಲಿಕಾರ್ಜುನ ಬಂದು ಕಂಡಾ         ೨೧
ಮಲಹರಿ ಕಾಂಬೊದಿ ಅಹರಿ ಗುಜ್ಜರಿನಾಟ
ಭೈರವಿ ಸಾಳಂಗ ನಾಟಿ
ಸುಲರಿತ ಸೂಳೆಯರಲ್ಲಿ ರಾಗವ ಮಾಡೆ
ಒಲಿದನು ಮಕುಟ ಹರನೂ  ೨೨
x x x x x x ಗುಜ್ಜರಿನಾಟಿ ಮಲಹರಿ ಕಾಂಬೊದಿ
ತಂಡ ತಂಡದ ರಾಗಗಳನೂ
ಗಂಡು ರಾಗ ಹೆಣ್ಣು ರಾಗ ಗೀತವನಲ್ಲಿ
ಕಂಚು ಹರನು ಮರುಳಾದ   ೨೩
ವಿರಹದ ತರಳೆಯರುರದ ಕುಚಂಗಳ
ಉರವಣಿಸಿಟ್ಟರು ಹರಿಯೆ
ಭರದಿ ಜವ್ವನ ಬಾಣ ಮರಿಮೊನೆ ಮೂಡಿತು
ನೆರವೆನಿವಳನೆಂದ ಹರನೂ    ೨೪
ಎಲೆಯ ಕೊಟ್ಟರೆ ಹೋಗಿ ಹೊಲೆಯನ ಉರುಳುವ
ಕೆಲ ಹಟ್ಟಿ ಸೂಳೆಯರಿವರೂ
ಒಲುಮೆಯ ಮೆಚ್ಚಿನ ಲಲನೆಯ ತೋರುವೆ
ನಿಲಬೇಡ ನಡಿಯೆಂದ ಹರಿಯೂ        ೨೫
ವ್ಯಸನದ ಬೆಸುಗೆಯ ಶಶಿಮುಖಿಯರನೆಲ್ಲ
ಶಶಿಧರ ತೋರುವೆನೆನುತಾ
ಹೆಸರುಗೊಳ್ಳದ ಮುನ್ನ ಹೇಸಿಕೆ ಬರುತಿಪ್ಪ
ಕಿಸುಟಿಯರಲ್ಲಿಗೆ ಹೋದಾಗಾ         ೨೬
ದುಡ್ಡುಗಳನು ತಿಂದು ಬೆಳೆದಳು ಸೂಳೆಯು
ಗೊಡ್ಡಾಗಿ ಬೆಳುವಲದೊಳಗೆ
ದೊಡ್ಡ ಮೂಟೆಯಂತೆ ವೊಡ್ಡಿಸಿದಾ ಹೊಟ್ಟೆ
ಬೊಡ್ಡಗಣ್ಣ ಸುಕುಮಾರಿ   ೨೭
ಬಿದ್ದ ಮೊಲೆಗೆ ಹಳೆಯರವೆಕೆಯ ತಾ ಕಟ್ಟಿ
ಬದ್ದವಲ್ಲದಿ ಕಂಪಿಸುತಾ
ಹೊದ್ದ ಬಾರ ನಾ ತರೆ ಮಾಳಿಯಲಿ ನಿಂದು
ಇದ್ದಳೊಬ್ಬಳು ಮುದಿಸೂಳೆ           ೨೮
ಬಂದಳು ಹಡಹಿಲಿ ಘಳಿಸುವೆನೆನುತಲಿ
ನಿಂದಳು ಓರಗಲ್ಲೊಳಗೆ
ಬಂದ ಮಿಂಡರಿಗೆಲ್ಲ ಛಳಿ ಹತ್ತದಂತಲ್ಲಿ
ಒಂದೊಂದು ಕುಚ ಹಾಸುಹೊದಿಕೆ     ೨೯
ಪೊಳ್ಳೆಗಣ್ಣಲಿ ತಾನು ಮೆಳ್ಳಿಸಿ ನೋಡುತ
ಒಳ್ಳಿಹ ವಿಟರಿಲ್ಲವೆನುತಾ
ತೆಳ್ಳಿ ಕೊಂಕುಳ ಕಪ್ಪು ಕಡೆಗಣ್ಣಿಲಿ ವೂರು
ಗಲ್ಲು ಹಳ್ಳಿಯೆನುತಿಹಳೂ೩೦
ಹಾಳಾಯಿತು ಓರಗಲ್ಲ ಪಟ್ಟಣವಿದು
ಖೂಳರಲ್ಲದೆ ಜಾಣರಿಲ್ಲಾ
ಹೇಳುವ ಎನಾರಿಗೆ ವಿಟರು ತಕ್ಕವರಿಲ್ಲ
ಸೂಳೆಯರೆನಗೆಣೆಯಿಲ್ಲಾ   ೩೧
ಕುಂಡೆಯ ಕೆರಕಿಗೆ ಕೆಂಡವ ಚಾಚಿಯೆ
ಅಂಡಿಸಿದ್ದೇಳು ಸೂಳೆ ಒಲೆಯೂ
ಕೊಂಡ ಮುಸುವಿನಂತೆಯಿಪ್ಪ ಮೊರೆಯನೆಲ್ಲ
ಕಂಡರೆನುತ ತಲೆವಾಗಿ         ೩೨
ಹಾಳೂರ ನಾಯಂತೆ ಹಳೆ ವಿರಹವನೆಲ್ಲ
ಆಳಾಪದ ಮಾಡುತಲಿ
ಹಳಿವುತ ಕರವಳು ಸುಳಿದ ವಿಟರನೆಲ್ಲ
ಹಣವಿಲ್ಲ ಭಣಗುಗಳೆನುತಾ            ೩೩
ಕಂಗಳ ಜೋರಿಗೆದಿಂಗರೆ ನೆರೆದಿಪ್ಪ
ಗುಂಗುರು ನೊಲಗಪುನವೂ
ಶೃಂಗಾರ ಸುಲಿಗಣ್ಣ ಮುಸುಕಿಗೆ ಮರುಳಾಗಿ
ಹಿಂಗಿಹರು ನಾ ವಿಟರೂ      ೩೪
ಹತ್ತಿದ ಗಲ್ಲವು ಬತ್ತಿದ ಮೋರೆಯು
ಮತ್ತಾಕಿಣೆನಾತ ಬಾಯಿ
ಹತ್ತಿರ ಸುಳಿದರೆ ಹೇಸಿಕೆ ಬರುತಿಪ್ಪ
ಕತ್ತೆ ಮುದಿಕಿ ಸೂಳೆಯರೂ  ೩೫
ಟೊಳ್ಳುಗಣ್ಣೊಂದು ಮೆಳ್ಳುಗಣ್ಣೊಂದು
ತೆಳ್ಳಿಯ ಕಪ್ಪುಲೊಕ್ಕುಳವೂ
ಕುಳ್ಳಿತು ಹೆಚ್ಚಿದಳೆಂಟು ಬೆರಳಿನೊಳು
ಮೆಳ್ಳಿಸಿ ನೋಡುತ ವಿಟರೂ            ೩೬
ಸುಳಿದು ಹೋಗುತಲಿಪ್ಪ ವಿಟರನು ಕರೆವಳು
ಬೆಳುನಗೆ ನಗುತ ಸೂರಳಿಸಿ
ಹಳೆ ನರಿಯಾಗಿಯೆ ಹಳೇವು ಸುಟ್ಟಳು
ಹಣ ಹುಟ್ಟುಡೆನುತ ಚವುರಿಯನೂ   ೩೭
ಹರ ನೀನು ಸೂಳೆಯರ ನೆರೆಯಲು ಬೇಕೆಂದು
ಹಿರಿದಾಗಿ ಕಾಡುವೆ ನನ್ನಾ
ವಿರಹವುಳ್ಳ ಸೂಳೆ ವೊರೆಗಲ್ಲಿಗೆಯಲ್ಲ
ನೆರ ಬಾಯನಕತ ಬೇಡಾ      ೩೮
ಹರಗೆ ತೋರಿದ ಹರಿ ಅವಳ ಮಾರಿಯನಾಗ
ಹಿರಿದು ಸಂತೋಷ ನೋಡೆನುತಾ
ಉರಿವ ದೀವಿಗೆ ತಂದು ಮುಖವನು ತೊರಲು
ಹರ ನೋಡಿ ಹೇಸುತ ನಡದಾ           ೩೯
ಸೂಳೆಗೇರಿಯ ನೋಡಿ ಸಂತೋಷವಾಯಿತು
ಕೇಳಯ್ಯ ಹರಿ ನೀನು ಯೆನುತಾ
ಹೇಳುತ ಕೈಹೊಯ್ದು ನಗುತಲು ಮುಂದಕೆ
ಬಾಳಾಕ್ಷ ನತಿವೇಗ ನಡದಾ   ೪೦
ದೇಶವನೆಲ್ಲವ ಗಣಪತಿರಾಯನು
ಲೇಸಾಗಿ ಆಳುವನೆನುತಾ
ಈಶನು ಮುಂದಕೆ ಬರುತಲು ಕಂಡನು
ವ್ಯಾಸ ತೋಳಿನ ಶಿಖರವನೂ            ೪೧
ಬಂದು ಹೊಕ್ಕನು ಹರ ಸೋಮೆಯ ದೇವರ
ಮುಂದಣ ರಂಗ ಮಂಟಪವಾ
ಮುಂದಿದ್ದ ಭೈರವ ದುರ್ಗಿ ವಿನಾಯಕ
ನಿಂದರೆದ್ದರು ಹರ ಬರಲೂ೪೨
ಮೃಡಗೆ ತೋರಿದ ಹರಿ ಕಡೆಗಣ್ಣ ನೋಟದಿ
ಅಡಿಯಿಡಲನುವಾಗುತಿರಲೂ
ಮಿಡಿದ ವಿಭೂತಿಯ ಬೆಳಳಿಂದ ಪುರಹರ
ಬಿಡಬೇಡ ಸ್ಥಾನವನೆನುತಾ  ೪೩
ಆಗ ಕುಳಿತವಲ್ಲಿ ಕಲ್ಲ ಪ್ರತಿಮೆಗಳು
ನಾಗಭೂಷಣನ ಸನ್ನೆಯಲಿ
ಬೇಗದೊಳಾಗಲೆ ಪೂಜಾರಿ ತಂದನು
ಭೋಗ ನೈವೇದ್ಯ ವಾದ್ಯಗಳಾ         ೪೪
ಮೀಸಲ ನೈವೇದ್ಯ ಬೀಸುವ ಚಾಮರ
ಲೇಸಾಗಿ ಹಿಡಿದ ಸತ್ತಿಗೆಯಾ
ಈಶನ ಹೊಗಳುವ ಕೈವಾರ ಮದ್ದಳೆ
ವಾಸುಕಾರರ ಕಹಳೆಗಳಾ      ೫೫
ಭೇರಿ ದುಂದುಬಿ ಶಂಖ ಕೈತಾಳ ಜಾಗಟಿ
ಓರಣ ಪಂಚ ಘಂಟಿಗಳಾ
ನಾರಿಯರ ಪಾತ್ರ ಶೃಂಗಾರವಾಗಲು
ಸೇರಿತು ರಂಗ ಮಂಟಪವಾ  ೪೬
ಧೂಪ ದೀಪವು ನೈವೇದ್ಯ ತಾಂಬೂಲ
ಆ ಪುರಂದರ ದೇವರಿಗೆ
ಕಾಪಾಲಿ ಸಂತುಷ್ಟನಾದನು ಆಗಲೆ
ರೂಪುವಡೆದು ಹೊಸ ಕಳೆಯಾ          ೪೭
ಚಲ್ಲಣದುಡಿಗೆಯ ಮಲ್ಲಿಗೆ ದುರುಬಿನ
ಚೆಲ್ಲಗಂಗಳ ಚಲುವೆಯರೂ
ಎಲ್ಲ ನವರತ್ನ ವಡಿಸಿದ ಮಾಲೆಕಟ್ಟು
ಅಲ್ಲಿ ಸೂಳೆಯರ ಶೃಂಗಾರ೪೮
ನೊಸಲ ಮುತ್ತಿನ ಬೊಟ್ಟು ಹೊಸ ಮುತ್ತಿನ ಮಾಲೆಯು
ಮಿಸುನಿ ಕಂಕಣಕಾರೆಗಳೂ
ಕುಸುರಿಗೆಲಸದಿಂದ ಲೇಸವ ವೊಡ್ಯಾಣವು
ಶಶಿಮುಖಿಯರ ಪಾತ್ರಗಳೂ೪೯
ಕಂಚಿನ ಮದ್ದಳೆ ಕಂಸಾಳೆ ತಾಳವು
ಪಂಚ ವಾದ್ಯದ ಗೀತಗಳೂ
ಕೆಂಚೆಯರಾಡುವ ಪಾತ್ರದ ನಟನೆಯ
ಪಂಚಮುಖನು ನೋಡುತಿರ್ದಾ        ೫೦
ತಿರುಪಿನವಹಿಲದ ಚರಣ ಮಂಡಿಯ
ಭರವಸ ಕಾಲಾಟವಾಡೆ
ಹರ ಮೆಚ್ಚಿ ತಲೆದೂಗಿ ಹರಿಗೆ ತೋರಿಸುತಿದೆ
ಪುರಹರ ಪಾತ್ರಲೇಸೆಂದಾ    ೫೧
ಕೊಂಕಿದ ಕುರುಳ್ಗಳ ನಖದಿಂದ ತಿದ್ದುತ
ಬಿಂಕದ ನೆಲೆ ಮೊಲೆಯಲುಗೆ
ಅಂಕದ ಕಳೆನೇರಿದಂತೆ ನಿಂದುದು ಪಾತ್ರ
ಶಂಕರ ಹರ ಮೆಚ್ಚಲಾಟಾ   ೫೨
ತ್ಯಾಗದ ಹೊಮ್ಮಳೆಯಾಗಲು ಕರದವು
ನಾಗಭೂಷಣ ಬಂದನಾಗಿ
ಶರೀಗುರು ಕರುಣದೊಳುಡುಗೊರೆಯಾದವು
ಭೋಗದವರ ಮನದಣಿಯೇ            ೫೩
ಮೆಚ್ಚಿ ಪ್ರಸಾದವ ತಂದಿಟ್ಟ ತಮ್ಮಟಿ
ಉತ್ಸಾಹದಿಂದಲು ಬಂದೂ
ನಿಚ್ಚಲಿ ಪರಿಯಲ್ಲ ಹೊಸ ಪರಿಯೆನುತಲು
ಭಿಕ್ಷುಕ ಕರದನು ಹರನೂ     ೫೪
ಕಡೆಗಣ್ಣೆಲಿ ನೋಡಬಂದ ಜಂಗಮವನು
ಬಡಮನವನು ಬಿಟ್ಟು ಕರದಾ
ತಡವಯ್ಯಾ ಹಿಂದಕೆ ಹೋಗಬೇಕೆನುತಲು
ಮೃಡ ನಡಿಯಿಟ್ಟ ಬಾಗಿಲನೂ         ೫೫
ಮುತ್ತಿನ ಮದ್ದಳೆ ವೃತ್ತ ಕುಚಂಗಳು
ಚಿತ್ತ ನೆಟ್ಟವುಯೆಂದೆನುತಾ
ಮತ್ತಿವಳನು ಹರಿ ನೆರಹಿದೆಯಾದರೆ
ಹತ್ತು ಭಾರಿ ಹೊಗಳುವೆನೂ            ೫೬
ಒಳ್ಳೆಯನ್ನೊಳೆಯ ಚೆಲುವೆಯರೆಂಬಿರಿ
ಬಳ್ಳಿಸೊಂಡೆ ಹವಳ ಸರಿಯೇ
ಕುಳ್ಳಿರಲಾಗದುರೇಳು ಸೂಳೆಯರೊಳು
ಒಳ್ಳಿತಲ್ಲ ಹಿರಿಯರಿಗೇ     ೫೭
ಹಿರಿಯರು ತರುವಲ್ಲಿ ತನಗೆಗಳ ಮಾಡಿಯೆ
ವಿರಹಕೆ ಹಾಡುತಲಿರಲೂ
ಹಿರಿದು ಹೊತ್ತು ಹೋಗಿ ಕಳವು ತಪ್ಪಿತಯ್ಯಾ
ಹರ ನಡೆಮ ದಕೆಯೆಂದಾ     ೫೮
ಮೊರೆಯ ತಿರುಗುತ ಮುನಿದನು ಹರ ಕೂಡೆ
ತೊರು ಕೋರೆಯ ಹಿರಿಯರಲಿ
ಮೀರಿ ತಪ್ಪಿತು ಬುದ್ದಿನಾರಂದ ಬಾರದೆ
ಗಾರನಾದೆನೆಂದನು ಹರಿಯೂ           ೫೯
ಮೃಡನು ದುಗುಡದಿಂದ ನಡವುತಲಿರೆ ಬೇಗ
ಒಡೆಯರೆ ಬಳಲಿದಿರೆನುತಾ
ಕೊಡುತಿರ್ದ ಹರಿಯು-ಕರ್ಪೂರದ ವೀಳೆಯವನು
ಮಡಿಸಿ ಕೊಡುತ ಎಲೆಗಳನೂ           ೬೦
ಓರಗಲ್ಲ ಹರಿಯಂಗಡಿಯೊಳಗಣ ನರ ಕುಳ್ಳಿಪ್ಪ ಚಾವಡಿ
ಹಿರಿಯ ಹಳ್ಳಿಯರ ಬಾಗಿಲನೂ
ಹರನೊಳ ಲಾಯದ ಕುದುರೆಯ ನೋಡುತ
ನೆರವಿ ಸಂದಣಿಯೊಳು ಹೊಕ್ಕ           ೬೧
ಎಡದಲಿ ಮುತ್ತಿನ ಚಾಟಿ ನೋಡುತ
ಬಲದ ಹಜಾರದ ಮುಂದೆ
ನಡುವೆ ಭಂಡಾರದ ಮೆನೆಯನು ನೋಡುತ
ನಡದ ಹಿತ್ತಲ ಬಾಗಿಲೀಗೆ    ೬೨
ಬಾಗಿಲುಗಾವಲ ಹೆಗ್ಗಡೆಗಳ ಕಂಡು
ನಾಗಭೂಷಣ ಹರಿಗೆಂದಾ
ಹೋಗಬಾರದು ರಾಯನಾಜ್ಞೆಯ ಬಲುಹೆಯ್ಯ
ಆಗ ಹರೆಯೆ ತೊಲಗೆವೂ     ೬೩
ಕೋಟಲೆಗೊಳುತಲು ದಾಟಿದ ಹರನಾಗ
ಮೀಟದ ಕಲ್ಲ ಬಾಗಿಲನೂ
ಕೂಟದ ದಂಡಿಗೆ ಸಂದಣಿಯೊಳು ಬೇಗ
ದಾಟಿದ ಹರಿಹರರಾಗಾ       ೬೪
ಪರಿವಾರ ಕರಣಿಕರು ಮಂತ್ರಿಯು ಸಚಿವರ
ಕಳುಹಿದನೋಲಗದಿಂದಾ
ಇರುಳಲು ಗಾವಲ ಹಾಗೆ ರಾಯನಿಕ್ಕಲದೊಳು
ಉರಿತ ಬೊಂಬಾಳ ದೀವಿಗೆಯೂ       ೬೫
ಮೊರೆದವು ಹೆಗ್ಗಾಳೆ ಹರಿಯಿತು ಓಲಗ
ಅರಸು ಹೊಕ್ಕನು ಅರಮನೆಯಾ
ನೆರದಿಯ ಮಂದಿಯ ಸಂದಣಿಯೊಳು ಬೇಗ
ಹರ ಹೊಕ್ಕನೊಳ ಚಾವಡಿಯಾ        ೬೬
ಮುತ್ತು ಮಾಣಿಕ ನವರತ್ನಗಳಿಂದಲು
ತೆತ್ತಿಸಿ ಚಂದನಗಂಬಾ
ಮುತ್ತಿನ ಮೇಲುಕಟ್ಟು ಜಮುಖಾನಾವು ಹಾಸಿ
ಹತ್ತಿರೆ ಮಲಗು ಪಡೆಗಳೂ  ೬೭
ಚಿನ್ನಗಂಬದ ಠಾಣ ದೀವಿಗೆ ಬೆಳಕೆಲ್ಲ
ಉನ್ನತ ದಿನಕರನಂತೆ
ನಿನ್ನಾಣೆ ಹರಿಯೆ ಗಿರಿಯುಪ್ಪರಿಗೆಯ
ಹೊನ್ನ ಕಳಸವೇಳು ನೂರು೬೮
ಕಿರಿಯಪ್ಪರಿಗೆಯ ಮೇಲೆನು ತೆರಗಿಲ್ಲ
ಮೆರೆತುವಲಿವೆ ಹೊನ್ನ ಕಳಸಾ
ಕುರುಹೊಗೊಂಬರೆ ಹರಿಯಿವಗಾರು ಸರಿಯಲ್ಲ
ಮರೆಗೊಂಡು ನಡೆಯಂದ ಹರಿಯೂ  ೬೯
ಇರುಳಿನ ಬಾಲಿಲು ಇಕ್ಕದ ಮುನ್ನವೆ
ತಿರುಗುವ ಪಹರಿಗೆ ಮುನ್ನ
ಖರಬೇಗದಿಂದ ಶೃಂಗಾರದ ತೋಪಿಗೆ
ಹರಿಹರ ಬಂದಾಗ ಹೊಕ್ಕಾ  ೭೦
ನೋಡಿ ನಡಿದರು ತೋಪಿನೊಳಗಿಪ್ಪ
ಮೂಡು ಮಲ್ಲಿಗೆಯರಳ
ನಿಡುತಿರ್ದವು ಪರಿಮಳವ ಸಂಪಿಗೆ ಪುಷ್ಪ
ಈಡಾಡುವ ಪಚ್ಚೆದೇವನಾ  ೭೧
ನಾಂದೆ ವರ್ತವು ಸುರಹೊನ್ನೆ ಪಾಡಳಿ
ಬಂದುಗೆ ಜಾಜಿ ಹೊಂಬಾಳೆ
ಕೆಂದಾವರೆ ಕೊಳನೊಳಗೆ ಪದರಿಯನು
ಮುಂದಕೆ ಕಂಡನು ಬಗೆ ಹೂವಾ        ೭೨
ಪರಿಮಳ ಪುಷ್ಪಗಳೊಳಗೆ ಉತ್ತಮವೆಂದು
ಹರ ಹೇಳೆ ಹೊಂಗೇದೆಗೆಯಾ
ಹಿರಿದಾಗಿ ಸಭೆಯೊಳು ನೊರಗಿದರಿಂದಲು
ನಮಗೆ ಸಲ್ಲವೆಂದ ಹರನೂ೭೩
ಸೀಳಿನ ಕಲ್ಲಿನ ಬಾವಿಯ ಮೆಟ್ಟಿಯೆ
ಏಳಿಗೆಯನು ಬೆಳೆಗಾಗಾ
ಹೇಳುವೆ ಭಿನ್ನ ಫಲದ ಗುಣಗಳ
ಬಾಳಾಕ್ಷ ನೀನು ಚಿತ್ತೈಸೂ   ೭೪
ಕಡಿದು ತುಂಡಿಸಿ ತನ್ನ ಕಾಸಿ ಬೇಯಿಸಿದರೆ
ಕೊಡುವುದು ತನ್ನಯ ಗುಣವಾ
ಒಡನೆಯುಯಲ್ಲದೆ ಉತ್ತಮ ಕಷ್ಟವು
ಕಡದಾಗಿ ಬೆಳೆದ ಹೆದ್ದುರಿಚೆ೭೫
ಬಂದು ಹೊಕ್ಕನು ಹರ ಜಂಬು ನೀರಲ ತೋಪ
ಮುಂದಣ ದ್ರಾಕ್ಷೆ ಮಂಟಪವಾ
ಚಂದನವಾಗಿಲು ದಾಳಿಂಬ ಮಾದಲ ಬೇವು
ಕೆಂದೆಂಗು ನಿಂಬೆ ಕಿತ್ತಾಳೆಯೂ           ೭೬
ನಾರಿಯರ ಕರ್ಣ ಶೃಂಗಾರವಾಗಿಪ್ಪ
ನರೇಂದ್ರ ತಾಳಾ ಮರನೂ
ಆರನಾದರೆ ಬೇಡಿ ಕೈಯ್ಯನಾನು ಹರಂತೆ
ನೀಡಿದ ಕೈಯ್ಯ ಬೇನೆಗಳೂ  ೭೭
ಕರದವ ದಾನಿಗಳಂತೆ ತೋರುತಲಿಹ
ನೆರದಿಪ್ಪ ಫಲದ ತೆಂಗುಗಳೂ
ಅರಿದೆನಿಸಿಯೆ ಪುಷ್ಪದಿಲ್ಲದೆ ಫಲವಹ
ಪರಿಗಳ ಹಲಸುಗಳೂ         ೭೮
ಹಲಕಾಲ ಫಲವನು ಕಾದಿರ್ದ ಪಕ್ಷಿಗೆ
ಫಲದೆಲೆಯಲಿ ಬಯಲೆಂಬಾ
ಎಲೆಗೊಂದು ಕಾಯಾಗಿ ಫಲವ ತೋರುತಲಿಪ್ಪ
ಎಲವದ ಮರದ ಸಾಲುಗಳೂ           ೭೯
ಕೋರಿದವಂಕುರ ತೊಡರಿ ಕೆಂದಳಿರನು
ಹೇರಿದ ನೆನೆಯು ಹೂ ಮಿಡಿಯಾ
ಮೀರದ ಹಣ್ಣನು ಕದುಕುವ ಗಿಣಿಗಳೂ
ಯೇರಿಪ್ಪ ಮಾವಿನ ಮರಣೂ          ೮೦
ಹಸಿರೆಲೆ ರಸದೊಳೆ ರಸ ದಾಳಿಯ ಹಣ್ಣು
ಶಶಿಧರ ಕಾಣುತಲೆಂದ
ವಸುಧೆಯೊಳತಿ ಸತ್ಯ ತಪದಿವ್ಯರಂತೆ
ಸಸಿ ಮಾವಿನ ಸಾಲುಗಳೂ   ೮೧
ಮರುಗದವನ ಮಡಿಬೆಟ್ಟದಾವರೆ ಮೊಲ್ಲೆ
ನೆರೆದಿಪ್ಪ ಶೋಭೆಯ ಸಾಲೂ
ಪರಿಮಳ ಹೊಂಬಾಳೆ ಅಡಕೆಯ ಮರಗಳು
ತೊಡರಿಪ್ಪ ನಾಗವಳ್ಳಿಗಳೂ            ೮೨
ಕುರುಹಿನ ಸುತ್ತಣ ಲತಿವಳ್ಳಿ ನೋಡುತ
ಹೊರವಂಡ ಬೇಕೆಂದ ಹರಿಯೂ
ಹೊರವಂಡರಾಲಿನ್ನು ಸುಳಿಹದರಡಗಿತು
ಮರೆದರು ಹರಹರಿ ಭಯವಾ           ೮೩
ಮಜ್ಜನದೇ ಹರ ಭೋಜನವನು ಮಾಡಿ
ಸಜ್ಜೆಯ ಗೃಹವ ಸಾರಿದರೂ
ಸಜ್ಜನ ಸತಿಯರ ತೋಳ ಮೇಲೊರಗಿದ
ಪ್ರಜ್ವಲ ಮಂಚದ ಮೇಲೆ    ೮೪
ಬಿದ್ದನು ಕಾಮನ ಬಲೆಯೊಳು ರಾಯನು
ಮುದ್ದು ಮೊಗದ ರಾಣಿಯರಾ
ಎದ್ದನಾದರೆ ಕನ್ನವಿಕ್ಕಲು ಕೂಡದು
ಹೊದ್ದಬೇಕೆಂದನು ಹರಿಯೂ          ೮೫
ಎದ್ದನು ಹರನಾಗ ಶೃಂಗಾರ ತೋಪಿಂದ
ಹೊದ್ದಿದ ಹೊರಗಣ ಮುಗಿಲಾ
ಗದ್ದುಗೆ ಗಲ್ಲನು ಮೆಟ್ಟುತರಮನೆ
ಉದ್ದಿಯ ಕೋಟಿಯನಿಳಿದಾ            ೮೬
ಕತ್ತಲೆ ಗೊಂದಿಯಲಾರು ಕಾಣದ ಹಾಗೆ
ಹಿತ್ತಲು ಹೊಕ್ಕರು ಮರೆಯಾ
ಸುತ್ತಲು ಬಾಣಸದ ಮಜ್ಜನದ ಮನೆಯ
ವೊತ್ತಿಲಿದೆ ಹಾರ ಮನೆಯೂ            ೮೭
ಸಜ್ಜಿಯ ಗೃಹದಲಿ ಚಿನ್ನದ ಭಂಡಾರ
ಸಜ್ಜಕ ಭೋಜನಶಾಲೆ
ಅಜ್ಜಜ್ಜಗಾಲದ ಸೆಜ್ಜೆಯ ಮನೆಯೆಂದು
ಹೆಜ್ಜೆಯನಿಟ್ಟನು ಹರನೂ  ೮೮
ಎಡದಲ್ಲಿ ಬಲದಲ್ಲಿ ರಾಣಿವಾಸದ ಕೇರಿ
ಮೃಡನೆ ಚಿತ್ತೈಸಿ ನೋಡೆನುತಾ
ಕಡದ ಮುತ್ತದ ಸಿದ್ಧ ಪಚ್ಚೆಯ ಕಂಬದ
ತೊಡಿಗೆಯ ಮಲಗು ಮೊಡೆಗಳೂ      ೮೯
ವಿನಿಯೋಗ ಸ್ತ್ರೀಯರ ವೋಲಗ ಚಾವಡಿ
ಮನಸಾರಿ ನೋಡು ನೋಡೆನುತಾ
ತನಗೆ ನಾಟಕ ಶಾಲೆ ಸಂಭ್ರಮ ಘನವೆಂದು
ಮದನಪಿತಗೆ ತೋರಿದನೂ  ೯೦
ಏನ ಕಂಡೆ ಹರ ನೀನು ಸಂಪತ್ತನು
ತಾನಿವನಾರೆಂದರಿಯಾ
ತಾನು ಕುಂಬಳದ ಕಾಯೊಳಗೆ ಹುಟ್ಟಿದನಿವ
ಹೀನವಲ್ಲವು ರುದ್ರರಾಯಾ            ೯೧
ನಿಂಬಿಗಿಂತ ಮುನ್ನ ಹುಟ್ಟಿದ ರುದ್ರರಾಯ
ಜಂಬು ದ್ವೀಪಕೆ ತಾನೊಡೆಯಾ
ಕೊಂಬನು ಕಪ್ಪವ ಅರಿರಾಯರ ಕೈಯ್ಯ
ಶಂಭು ಚಿತ್ತೈಸು ಬಿನ್ನಪವಾ            ೯೨
ಇವನು ಹುಟ್ಟಿದ ರುದ್ರರಾಯನ ಬಸುರಲ್ಲಿ
ಭುವನದಿ ಗಣಪತಿರಾಯಾ
ಇವಗೆ ಶೀಲಾಚಾರವುಂಟೇ ಹರಿ ಹೇಳು
ಭಯದಿ ಶಿವನೆ ನಿಮ್ಮಾಣೆ    ೯೩
ಕದನಕೆ ಚೌಪಟ ಮಲ್ಲನು ಧೀರನು
ಮದಮದ ಮತ್ಸರವರಿಯಾ
ಹೆದರುವ ಶಿವಭಕ್ತಿಯುಳ್ಳವರಲ್ಲಿಗೆ
ಸದನನು ಅರಿ ರಾಯರುಗಳಾ            ೯೪
ತಂದೆಗಿಂತಲಿವ ಅಧಿಕ ದಾನಂಗಳ
ಬಂದ ಹಿರಿಯರಿಗೆ ಮಾಡುವನೂ
ನಿಂದಿಸಿ ನುಡಿಯನು ಗುರು ಹಿರಿಯರನಿವ
ನಂದಿವಾಹನನೆ ಚಿತ್ತೈಸೂ    ೯೫
ಹಿರಿದಾ ಪಾಪವು ನಾವಿಲ್ಲಿ ಕದ್ದಾಗ
ಹರಿ ಹೋಹನೇಳೆಂದ ಹರನೂ
ಹರನೆ ಚಿತ್ತೈಸಯ್ಯ ಕಳಲೊಲ್ಲದೆ ಹೋಗೆ
ಹೆದರಿದರೆಂಬ ನಾರದನೂ    ೯೬
ವಿಪರೀತವಾಗಿಯೆ ನಗುವನು ನಾರಂದ
ಅಪಕೀರ್ತಿ ಕೈಲಾಸದೊಳಗೆ
ತ್ರಿಪುರಾರಿ ಚಿತ್ತೈಸು ಮುಂದಣ ಮನೆಯಲಿ
ಜಿಪಸುವರ್ಕ ಮಂತ್ರವನೂ   ೯೭
ಅರಮನೆಯೊಳಗನು ತಿರುಗಿ ನೋಡಿಯೆ ಹರ
ಹಿರಿದು ಸಂಭ್ರಮ ಘನವೆನುತಾ
ಭರದಿಂದ ಕನ್ನಕೆ ಅನುವಾದ ಸಂಧಿಗೆ
ಬರೆದನೂ ಪದನೂ ತೊಂಬತ್ತೆಂಟೂ ೯೮
ಅಂತು ಸಂಧಿ ೯ಕ್ಕಂ ಪದನು ೫೯೯ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೦)
ಸಂಧಿ–೧೦
ಕೇಳಿರೈಶರಣರುಮುಂದಣಸಂಧಿಯ
ಹೇಳುವೆಹರಕರುಣದಲಿ
ಬಾಳಾಕ್ಷಕನ್ನವನಿಕ್ಕಲುಕುಳಿತು
ಕೇಳಿದೆಕೊಟನಯೆಡನಾ     ೧
ಬಲದಲುಉಳಿದವುಹಾಲಕ್ಕಿಗಳಾಗ
ನೆಲೆಗೊಂಡುಬಾಯಿಗೂಡಿದವೂ
ಚಲುವಶಕುನವೆಂದುಹರನುರಿಗ್ಗಣ್ಣವನೆತ್ತಿ
ನಲಿದುಸಂತೋಷದಿಹರಿಯೂ      ೨
ಏಳುಹರನೇಬೆಳಗಾಯಿತುಬೇಗದಿ
ಬೀಳುತಲಿದೆಇಬ್ಬನಿಯೂ
ಕೊಳೆಸೊಕ್ಕುತಿಳಿದೆಚ್ಚತ್ತರಾದಡೆ
ಕೇಳಯ್ಯಕಳವಿಲ್ಲನಮಗೇ          ೩
ಕನ್ನವನಿಕ್ಕಲುಕುಳಿತುಹರಬೇಗ
ಚೆನ್ನಾಗಿಮರಹಿನೊಳಗೆ
ಪನ್ನಂಗಧರಹರಚಿತ್ತೈಸೆನುತಲು
ಕನ್ನಗತ್ತಿಯನಿತ್ತಹರಿಯೂ೪
ಅರ್ಚಿಸಿಬಳಹದಿಮೂರೇಣುನೋಡೆಯ
ಅಚಾಗಿಚೌಧಾರೆಗಳಾ
ಉತ್ಸಾಹದಿಂದಲುಮತಿವರ್ಗ್ಗವಹಾಸಿ
ವೊಚ್ಚತವಾನೆಂದಹರಿಯೂ         ೫
ಅಲ್ಲಿಯೆಇಳುಹಿದಕನ್ನಗತ್ತಿಯಹರ
ಮೆಲ್ಲನೆಮಂತ್ರವಜಪಿಸಿ
ಅಲ್ಲಿಸಾಧ್ಯವಾಗೆನೆಗೆಂದೆನುತಲು
ಅಲ್ಲಿಅರ್ಚಿಸಿದಪುಷ್ಪದಲಿ          ೬
ತೆಗೆದುಕೊಂಡನುಕನ್ನಗತ್ತಿಯಕೆಯ್ಯ
ಅಘಹರಶರಣರನೆನೆದೂ
ಮಗಳೆಬೆನ್ನಲುಹರಿಯನುವಾಗೆನುತಲು
ಜಗದೀಶ್ವರಪೇಳ್ದಾಗ     ೭
ಮೂಡಿದಮಂಡಿಯಡಗಾಲನಿಕ್ಕಿಯೆ
ಗೋಡೆಯಕತ್ತಿಯಸಿಕ್ಕಿಸಿದಾ
ಮಾಡಿದಕದಮುನ್ನಕಲ್ಲಿಗೆಮೂಡಿತು
ನೋಡಿಬಾಗಿತುಮೊನೆಹರಿಯೇ     ೮
ಕಲ್ಲಿನಗೊಡೆಯಮನೆಎಲ್ಲಹರಕೇಳು
ಎಲ್ಲವುಬರಿಯಮಣ್ಣಿಲಸಾ
ಬಲ್ಲಿತಾಗಿಪ್ಪುದುಸುಣ್ಣದಗಾರೆಯು
ನಿಲ್ಲಬೇಡವೊಬೇಗಮಾಡೂ       ೯
ಕನ್ನಗತ್ತಿಯಮೊನೆಗಾಂತಿರ್ದಕಲ್ಲನು
ಚೆನ್ನಾಗಿತೆಗೆದಜಾಣಿನಲಿ
x x x x x x x x x x x x
ಹೂಮಂಚದತೆಲೆದೆಸೆಯೂ         ೧೦
ಹಿಡಿದನುಹರಿಯಲ್ಲಿಉಬ್ಬುಸೀರೆಯಬೇಗ
ಮೃಡಮೌಳಿಗಪ್ಪಡಗಟ್ಟಿ
ಕೂಡೆಬೆಳುವೆಬೂದಿಹೊಲಬುಗಟ್ಟಿಗೆಯನು
ನಿಡಿಸಿಕೊಡನುಹರನೂ     ೧೧
ಟೊಂಕದವಂಕುಡಿಗಳೆನೋಲನೆಕಟ್ಟಿ
ಶಂಕರನನುವಾಗಿನಿಂದಾ
ಶಂಖಿಸದೆಳೆಂದುಬೆಳುವೆಬೂದಿಯ
ಪಂಕಜನಾಭನುಕೊಟ್ಟಾ   ೧೨
ಬರಿತಾಗಿಹಿಡಿಚೆಂಡುಹೊತ್ತಿಯೆಹರ
ಮೆಲ್ಲನೆಹೊಲಬುಗಟ್ಟಿಗೆಯಾ
ಅಲ್ಲಿನಿಡಿಯೆನೀನೆಲ್ಲವನಾರೈ
ಮಲ್ಲಿಕಾರ್ಜುನವೊಳಕಡೆಯಾ       ೧೩
ನೀಲಕಠನೆನೀನುಕಾಲನಿಡಿಯೆಹೋಗು
ಮೇಲೆಯೆಚ್ಚರಲವರೊಳಗೆ
ಕಾಲತೆಗೆಯುವುದುಕನ್ನದಹೊರೆಯಿಕೆ
ಮೇಲಾವಭಯವಿಲ್ಲಹರನೇ       ೧೪
ತಲೆಮುಂತಾಗಿಯೆಒಳಕೆಹೋದರೆ
ಕೊಲುವರುಒಳಗಿಂದಹರನೇ
ನಿಲಲಮ್ಮೆದೆಯೆನಮನಬೆಚ್ಚುತಲದೆ
ತಲೆಯನೆಚ್ಚಲುಬೇಡಯೆನ್ನಾ      ೧೫
ಪೊಡವಿಯೊಳಗೆನಿಮ್ಮನವಮಾನಮಾಳ್ವರು
ಬಡಮನವರುಮಾಡಬೇಡಾ
ಹೊಡೆವರುತಲೆಗಳನೆಂದುಹೇಳಿದೆಹರಿ
ಗೊಡವೆಯನಾನೊಲ್ಲೆಕಳವಾ      ೧೬
ಮನದೊಳುಸಂತೋಷವೆನಗಿಲ್ಲಹರಿಯೆ
ತನುವೆಲ್ಲನಡುಗುತಿದಯ್ಯಾ
ಅನುಮಾನವಿಲ್ಲದೆಒಳಗಾನುಹೋಗುವಡೆ
ಘನವಾಯಿತೆನಗತಿಚಿಂತೆ    ೧೭
ನಿನಗೇಕೆಚಿಂತೆಯುಮನದೊಳುಹರನೆ
ಜನನಮರಣವುಂಟೆನಿಮಗೇ
ತನುವೊಂದುಉಳ್ಳರತಾನದುಸಾಕು
ನಿನಗೆನುತಪ್ಪಹರಿಯೇ     ೧೮
ಹರನುಕನ್ನದಬಾಯಹುಲ್ಲನುಆರಿಸಿ
ಮೂರವುದೆನೆಂದನುಹರಿಯಾ
ನರರತಮಂಧದನಿದ್ದೆಯಗುರುಕೈಯ್ಯ
ಹರನೀನುಹೋಗುಬೇಗಲೆಂದಾ    ೧೯
ಅರಸುಯೆಚ್ಚೆತ್ತರೆಹೊರಗೆನಿರ್ದ್ದೆಂಗನ್ನ
ನಿರಿಸಿನೀನೋಡುವೆಹರಿಯೇ
ಕರೆಕರೆಗಾದಿದೆಹೋಗುವನುನಾನಲ್ಲ
ಹರಿಯದಾಗಿಭಯವೆಂದಹರನೂ   ೨೦
ಹರಿನಿನ್ನಮುಟ್ಟವರಾರಿನರರೊಳು
ಉರುಹಿದೆಕಾಮನನಂದೂ
ಓರೆದೆಕನ್ನವಮಾಡಿಹರನಿನ್ನಮೈಯೊಳು
ನರರೇನಮಾಳ್ವರುನಿಮ್ಮಾ         ೨೧
ಹೋಯಿತು x x x x x x ಶಿರಹರನಿಮ್ಮಿಂದ
ಬೀಯ್ಯದಮಾತುಗಳೇಕೇ
ಮಾಯಾರಿಚಿತ್ತೈಸುಬೇಗಹೋಗುವೆಹೇಳು
ಬಾಯಬನ್ನಣೆಬೇಡಹರನೇ        ೨೨
ಜರೆಯಮಗನುಜರಾಸಂಧನಕೊಂದೆಯ
ಹಿರಣ್ಯಕನುದರವಬಗೆದೆ
ಶರಧಿಯಮಧ್ಯದೊಳಿರ್ದರಾವಣನನು
ಶಿರಹತ್ತಹರಿಯೆಚ್ಚೆನಾನೂ         ೨೩
ನರರುಬಂದುನಿಮ್ಮಹಿಡಿದರಾದರೆ
ಹರಕೇಳುಎನ್ನಸಾಹಸವಾ
ಧರೆಸಹಿತೋರುಗಲ್ಲಕೈಲಾಸಕ್ಕೊಯ್ಯುವೆನು
ಅರಮನೆಮುಂತಾಗಿಇದನಾ         ೨೪
ನೀನೇನುಬಡವನೆಹರಿಯೆನೀಕೇಳಯ್ಯ
ವಾನರಕುಲಕರಸಾದೆ
ತಾನುವಾಹನವಾದಗರುಡನುನಿನಗಂದು
ನೀನಂದುಕೊಂದೆಬಾರಿಯನೂ       ೨೫
ಅಸದಳದವರನುಕುಂಭಕರ್ಣನಕೊಂದೆ
ವಸುಧೆಯೊಳಿದಿರಾರುನಿನಗೇ
ವಶವಲ್ಲದೆವಿಧಿಸಿಕ್ಕಿಸಿತಾದರೆ
ಎಸಗುವರಾರುಭವರವನೂ          ೨೬
ವಿಧಿಯಗೆದ್ದೆನೆಂದು x x x ನರಹಿದೆ
ಮುದದಿದ್ವಾರಕಿಯಕೋಟಿಯನೂ
ವಿಧಿಯವಿಧಾತ್ರಗೆಗೆಲುವರೆಅಳವಲ್ಲ
ವಿಧಿವಶವಾಗದವರಾರೂ  ೨೭
ವಿಧಿಯಿಂದಲುಮತ್ತೆನಮ್ಮಹಸ್ತದಲ್ಲಿದೆ
ಇದೆನೋಡುಬ್ರಹ್ಮಕಪಾಲಾ
ವಿಧಿಯೆಕೊಂದೆನೆಂದುಹೋದರುಳಿಗೊಂಡೆನೀ
ಸದರವಲ್ಲವಿಧಿಹರಿಯೇ೨೮
ಕಡೆಗೆವಿಧಿಯಗೆದ್ದೆನೆಂದುಶೂದ್ರಿಕವೀರ
ಕಡಿದುಕೊಂಡನುತನ್ನಕಾಲಾ
ಒಡನೆಬಂದಿತಾಗಮಾಯಾಕುದುರೆಯು
ಸದರವಲ್ಲವುವಿಧಿಹರಿಯೇ        ೨೯
ಬೆನ್ನಲುಬಂದಿತುಯೆಳಗನಹಚ್ಚೆಯು
ಚೆನ್ನಾಗಿಯೆಶೂದ್ರಿಕನಾ
ಸನ್ನದ್ದವಾಗಿಯೆಯಳಗನತಲೆಯಿರೆ
ನಿನ್ನಾಣೆಹಿಡಿದರುಅವನಾ೩೦
ಸುರರುನಿಶಾಚರಕದನದಿಕಾದಿಸಿ
ಸುರಮನಮೈಯನುಕೆಡಿಸಿ
ವರುಣನಕೈಯ್ಯಲುರಥವನುಹೊಡಿಸಿಯೆ
ಹಿಡಿದುಕಾಡಿತುವಿಧಿಯರಿಯೇ[1]     ೩೧
ಹರನೀನುಹಣೆಯಲಿಬರದಿರ್ದಬರಹವು
ಸ್ಥಿರವಲ್ಲದೆಹುಸಿಯುಂಟೆ
ಎರಡಿಲ್ಲದೆವಿಧಿವಿಧಾತ್ರ x x x ಹೆ
ಹರನೀನುಹೋಗುಅಂಜಬೇಡಾ    ೩೨
ಕೇಳಯ್ಯಹರನೀನುಗಡಿಯಾರಬಡಿಯಿತು
ಏಳಯ್ಯಬೆಳಗಾನಬಂತೂ
ಹೇಳುವೆಹದಿನಾರುಘುಳಿಗೆಗಳಾದವು
ಕೂಳಸೊಕ್ಕುತಿಳಿದಾವೂ   ೩೩
ನಿದ್ರೆಯುತಿಳಿದಾಗಹೋಗಲುಅನುವಲ್ಲ
ನಿದ್ದಿತಪ್ಪದೆಹೋಗುಬೇಗಾ
ನಿರ್ಧಾರಹರಿನೀನನುವಾಗ x ತಲು
ಎದ್ದುನಿಂದನುಹರನಾಗಾ೩೪
ಹರಿಹರಬ್ರಹ್ಮರುಮೊದಲಾಗಿಯೆಲ್ಲರೆ
ಹಿರಿದಾಗಿವಿಧಿಕಾಡಿತೆನುತಾ
ಹರಕನ್ನದೊಳಗನುಹೋಗುವಾಗಣಸಂಧಿ
ಬರೆದನುಪದನಾಲ್ವತ್ತೊಂಬತ್ತೂ   ೩೫
ಅಂತು ಸಂಧಿ ೧೦ಕ್ಕಂ ಪದನು ೬೪೮ಕ್ಕಂ
ಮಂಗಳ ಮಹಾಶ್ರೀಶ್ರೀಶ್ರೀ
 
[1] ಪದ್ಯ ೩೨ ರಿಂದ ೪೫ರವರೆಗಿನ ಗರಿಗಳು ಮುರಿದಿವೆ.
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೧)
ಸಂಧಿ–೧೧
ಈಶನು ಭವನಾಶ ಪುರನಾಶಹರನು ವಿ
ಶೇಷ ಕುಲದ ಭೋಷಣನೂ
ದೇಶದಿ ಗಣಪತಿರಾಯನ ಮನೆಯಲಿ
ಈಶ್ವರ ಹೊಕ್ಕ ಕನ್ನದಲಿ    ೧
ಬಲದ ಕೈಯಲ್ಲಿ ಹೊಲಬುಗಟ್ಟಿಗೆ ಹಿಡಿದನು
ನೆಲತಡಿಲೊಳ ಕಡೆಯಾ
ಉಲುಹುನಾಲೈಸುತ ಕಾಲು ಮುಂತಾಗಿಯೆ ವ
ಹಿಲದಲೊಳಹೊಕ್ಕ ಹರನೂ            ೨
ಬೆಳುವೆ ಬೂದಿಯನೂದಿದ ಹರನಿಂದು
ಲಾಳಲಗೊಳಪೆಯೊಳಿರ್ದಾ
ಹೇಳು ಹರಿಯೆ ನೀನೊಳಯ x x ಯ್ಯ
ಕೇಳಯ್ಯ ಜಲಮಯೊಳನೂ೩
ಅಂಜದಿರೆನುತಲಿ ಹೊಕ್ಕನು ಹರಿ ಬೇಗ
ಮಂಜಲ್ಲ ಮಡುವಲ್ಲೆನುತಾ
ರಂಜಿಸಿ ಬಳಿದಿದೆ ನೆಲಗಟ್ಟು
ಕೆಂಜೆಡೆಯ ಭವ ಚಿತ್ತೈಸೂ  ೪
ಹಾಕಿ ನೋಡು ಮಡಿಲಡೆಕೆಯ ನೀನು
ಬೇಕಾದರೆ ಹುಸಿ ಧಿಟವಾ
ಜೋಕೆಯಿಂದಲು x x ನಡವುತ ಕಂಡನು
ಬೇಕಾದ ಬರದ ಚಿತ್ರಗಳಾ    ೫
ನೋಡಯ್ಯ ಹರನಿಲ್ಲಿ ಗೋಡೆಯ ಮೇಲಿದೆ
ಮೂಡಿದೆ ಚಿತ್ರಪವಾಡಾ
ರೂಢಿಯ ಮೇಲೆ ಪುರಾತರು ಮೆರೆದುದ
ನೋಡೆಂದು ತೋರಿದ ಹರಿಯೂ       ೬
ಬಸವರಾಜನು ನಮ್ಮ ಚೆನ್ನಬಸವಣ್ಣನು
ಹೆಸರೆನಿಸಿದ ಕೇಶಿರಾಜಾ
ಅಸದಳ ಮುಟ್ಟಿಯ ಚೌಡಯ್ಯ ಭೋಗಣ್ಣ
ಶಶಿಧರ ನೋಡು ಚಿತ್ತಾರಾ  ೭
ಆಡಿದ ಮಾತಿಗೆ ಈಶನ ತಂದನೂ
ಕೂಡೆಯು ಪುಲಿಗೇರಿಗಿವನೂ
ರೂಢಿಯೊಳಂದಿತ್ತ ಮತ್ತ ಮೆರೆದ ಪವಾಡವ
ಆದಿಮಯ್ಯನ ಚಿತ್ತಾರಾ      ೮
ಕೊಟ್ಟನು ಕಂಗಳ ನಿಮಗೊಬ್ಬ ಶರಣನು
ಪಟ್ಟೆಯ ಕನ್ನಪ್ಪನೀತಾ
ನಿಷ್ಠೆಯುಳ್ಳ ಶರಣ ದಾನ ದುಗ್ಗಳೆಯರು
ಪುಟ್ಟಿದರಿಲ್ಲಿ ಚಿತ್ತಾರಾ     ೯
ಮುನ್ನಲೆ ನೆರೆ ಭಕ್ತ ಹೆಸರಲು ನೋಡುತ
ಹೊನ್ನಿ ತಂದೆಯು ಮಾರಣ್ಣಾ
ಹನ್ನೆರಡು ಖಂಡಗಕ್ಕಿ ಪಾಯಸವನು ಹರ
ಚೆನ್ನನಲುಂಡ ಚಿತ್ತಾರಾ      ೧೦
ಕೊಡಗೂಸಿನ ಕೈಯ್ಯ ಗಡಿಗೆಯ ಹಾಲನು
ಮೃಡನದಿದಾರೋಗಿಸಿದಾ
ಪಡದ ಮುಗುಳ ಕಂಕಣ್ಣ ಕಾಳಿದಾಸಂಗೆಯು
ಮೃಡವರ ವಿತ್ತ ಚಿತ್ತಾರಾ   ೧೧
ಅಲ್ಲಿ ಹರಳಯ್ಯಗೆ ಮಧುವರಸಯ್ಯನು
ಕಲ್ಯಾಣದೊಳಗಿತ್ತ ಮಗಳಾ
ಮೊಲ್ಲೆಯ ಬೊಮ್ಮಣ್ಣ ಜಗದೇವಗಳು
ಅಲ್ಲಿ ಬಿಜ್ಜಳನ ಕೊಂದ ಚಿತ್ತಾರಾ     ೧೨
ಅಮ್ಮವ್ವೆ ರೆಬ್ಬವ್ವೆ ನಿಂಬೆಯಕ್ಕನು
ಸುಮ್ಮಾನಿಯು ಚೋಳಿಯಕ್ಕ
ನಿರ್ಮಳ ಜ್ಞಾನಿಯೂ ಬೊಮ್ಮಕ್ಕ ರೆಮ್ಮವ್ವೆ
ಸುಮ್ಮಾನಿಯಕ್ಕ ಸತ್ಯಕ್ಕಾ   ೧೩
ಕಟ್ಟಿದ ಕೌಪುವಂ ಬಿಟ್ಟು ನೋರ್ಮುಡಿಯಳು
ದಟ್ಟಡಿಯಿಟ್ಟಾಳಾ ವನಿತೆ
ನೆಟ್ಟನೆ ಮಹಾದೇವಿ ಕದಳಿಯ ಹೊಕ್ಕಾಗ
ಕಟ್ಟಿದಿರಿಲ್ಲಿ ಚಿತ್ತಾರಾ       ೧೪
ಶ್ವಪಚೆಯ್ಯನ ಕೈಯಲುಪದೇಶ ಪಡೆದಾ
ಕಪರ್ದಿ ಮೆಚ್ಚಿದ ಸಾಮವೇದಿ
ಸುವಥವಾಗಿಯೆ ಸೊನ್ನಲಗಿಗೆ ಬಂದಾಗ
ತ್ರಿಪುರಾರಿ ಬರೆದ ಚಿತ್ತಾರಾ  ೧೫
ದಕ್ಷನ ತಲೆಯನು ಹೊಡದು ಹೋಮದಲಿಟ್ಟು
ಹತ್ತಿಸಿದನು ಕುರಿದೆಲೆಯಾ
ಅಕ್ಷಯ ತ್ರಿಪುರವನುರುಪಿದ ಚಿತ್ತಾರಾ
ಪ್ರತ್ಯೆಕ್ಷ ಹರನೇ ನೋಡೆಂದಾ            ೧೬
ವಾರಿಧಿಯನು ಕೊಡನಾಗಿಯು ಮಾಡಿಯೆ
ಮೇರುವ ಕಡಗೋಲ ಮಾಡಿ
ಭೋರೆಂದು ಮಾರವ ನಾಗೇಂದ್ರನ ತೆಗೆ ನೇಣು
ಮಾರಾರಿ ನೋಡು ಚಿತ್ತಾರಾ            ೧೭
ಅಸುರರು ಬಾಲಿಯು ತೆಗದಂದು ಕಡವಲ್ಲಿ
ಲಕ್ಷ್ಮುಮಿ ತಾರೆಯು ಹುಟ್ಟಿದರೂ
ಹಿರಿದುಗ್ರ ಕೋಪದಿ ನಾಗೇಂದ್ರ ವಿಷಲುಗುಳೆ
ಸುರರು ಓಡಿದ ಚಿತ್ತಾರಾ    ೧೮
ಹರನು ದೇವರ್ಕಳನಲ್ಲರ ಕಾಯ್ದನು
ಕೊರಳಲ್ಲಿ ಗರಳವ ಧರಿಸಿ
ಹರನಂಧಕಾಸುರನನು ನಾಟ್ಯವಾಡಿದ
ಹಿರಿದು ಸಂಭ್ರಮ ಚಿತ್ತಾರಾ೧೯
ಗಜಾಸುರನ ಸೀಳಿ ಚರ್ಮವನುಗಿದಲ್ಲಿ
ಭುಜಗ ಭೂಷಣ ಹೊದ್ದ ಪರಿಯಾ
ಅಜಗ ಕಪಾಲವ ಪಿಡಿದಿರ್ದ ಪತಿಯನು
ತ್ರಿಗಜಾಧಿಪತಿ ನೋಡುತಿರ್ದಾ          ೨೦
ಉರಿಯ ಹಸ್ತವನಿತ್ತು ಭಸ್ಮಾಸುರನಿಗೆ
ಹರ ನೀವೋಡಿದ ಠಾವೂ
ಹರಿದಾ ಸಂಭ್ರಮ ಚಿತ್ತಾರವೆಂದನೆ
ಹರನಾಚಿ ತಲೆವಾಗಿದನೂ    ೨೧
ಅಲ್ಲಮನನುಮಿಷ ಅಮಲಿಸಿ ಮಡಿವಾಳ
ಗೊಲ್ಲಾಳ ಸಿಂಧು ಬಲ್ಲಾಳಾ
ಅಲ್ಲಿ ಮಯೂರನು ಮಲುಹಣ ಮಲೆರಾಜ
ಎಲ್ಲರ ಚಿತ್ತಾರಗಳೂ        ೨೨
ಚಿಲ್ಲಾಳ ಚಂಗಳೆ ಚೋಳ ಚೆರಮರಾಯ
ನೀಲಕಂಠನು ಚೀರಿಕೊಂಡಾ
ಸಾಲುವಿಡಿದು ಮುಂದೆ ಎಳೆಯುಂಡ ಚಿತ್ತಾರ
ಶೂಲಿ ಚಿತ್ತೈಸೆಂದ ಹರಿಯೂ           ೨೩
ಅರುವತ್ತ ಮೂರಾಸಂಖ್ಯಾತರ ಚಿತ್ತಾರ
ಹರೆ ನೊಸಲಭವ ಚಿತ್ತೈಸೂ
ಕರಗೊರಳಲಿ ರುಂಡ ಮಾಲೆಯು ಸರ್ಪನು
ಮೆರೆವ ಮಹೇಶ ಚಿತ್ತಾರಾ   ೨೪
ಪಂಚಮುಖಂಗಳು ಪಾವಕ ನೇತ್ರ
ಮಿಂಚುವ ಸುಲಿಪಲ್ಲಿನ ಭಾವಾ
ಕೆಂಜಡೆಯು ಮುಂಚೆರಡು ನಯದಾ
ಪಂಚಮುಖಗೆ ಕೈಯ ಮುಗಿದಾ        ೨೫
ಹರಿಹರ ಬ್ರಹ್ಮರ ನೋಡಯ್ಯ ಹರ ನೀನು
ಹಿರಿದ ಸಂಭ್ರಮವೆನುತಾ
ಸುರಲೋಕವಿದು ಹರ ನರಲೋಕ ತಾನಲ್ಲ
ಖರಲೇಸ ಜಯ ಚಿತ್ತಾರಾ   ೨೬
ಹುಸಿಯಲ್ಲ ಹರಿಯೇ ಇವನೊಬ್ಬರಾಯನು
ವಸುಧೆಗೆ ಸಿರಿವಂತನಹುದು
ಶಶಿಧರ ನೋಡಯ್ಯ ವಿಸುನಿಯ ಹರಿವಾಣ
ಕುಸುರಿಗೆಲಸದಾಡ್ಡಾಣಿಗೆ   ೨೭
ತಟ್ಟೆಯು ಬಟ್ಟಲು ಕುಡಿನೀರ ಗಿಂಡಿಯು
ಬಟ್ಟೆಯು ಮಡವಟ್ಟಲುದಕಾ
ಕಟ್ಟಳೆಯಿಲ್ಲದೆ ಹರಳಿಕ್ಕಿ ಮಿಸುನಿಯ
ಒಟ್ಟಿರ್ದ ಉಪಕರಣಗಳೂ  ೨೮
ಅಲ್ಲಿ ಕಂಚಿನ ಮುಟ್ಟ ನೋಡುತ ಕಂಡನು
ಝಲ್ಲಿ ಸೀರೆಯ ಪೆಟ್ಟಿಗೆಗಳಾ
ಬಲ್ಲಿಹ ಬೀಗವ ಮುರಿದು ಮುಚ್ಚಳವನು
ಮೆಲ್ಲನೆ ಕೆಳಗೆ ಹಾಕಿದನೂ  ೨೯
ನೋಡುತ ತೆಗೆದನು ಪಳಿ ಪಟ್ಟಾವಳಿಯ
ಕೋಡೆ ಸುವರ್ಣಾವಳಿಯಾ
ಜೋಡಿಸಿ ತೆಗೆದವ ಹರನು ನಿಡುತಲಿರೆ
ನಿಡಿಸಿಕೊಳ್ಳುತಿರ್ದ ಹರಿಯೂ           ೩೦
ಪಚ್ಚೆಗುಜ್ಜಾವಳಿ ಅಚ್ಚೆಳೆಗಾವಿಯು
ಅಚ್ಚು ಮೆಚ್ಚಿನ ಕಂದರ್ಪಾ
ನಿಚ್ಚಳ ವ್ರಕ್ಷಾವಳಿಯ ಸೀರೆಗಳನು
ಮೆಚ್ಚುತ ಹರ ನಿಡುತಿರ್ದಾ೩೧
ರತಿಕಾಂತದ ಸೀರೆ ನೇತ್ರಾವಳಿಯ ಸೀರೆ
ಅತಿ ಹೊಸ ಕುಮುದಾವಳಿಯೂ
ಲತೆವಳಿ ಶಂಭಾವಳಿಯ ಸೀರೆಗಳನು
ಅತಿವೇಗ ನೀಡಿದ ಹರನೂ   ೩೨
ನಂದಿ ನಾಗರಬಿಂಬ ಸೂರಿಯ ಬಂಧವು
ಚಂದ ಚಂದದ ನಾಗಬಂಧಾ
ಕಂದರ್ಪ ಬೆರಗದಾಳನ್ನ ಸೀರೆಯ
ತಂದು ನಿಡುತಲಿರ್ದ ಹರನೂ            ೩೩
ಸುತ್ತಾವಳಿಯ ಸೀರೆ ಕಸ್ತೂರಿ ಕಾಮನು
ಕಥಾ ಮಲ್ಲಿಯ ನಾನಾ ಬಂಧಾ
ಚಿತ್ರಾವಳಿ ಮಗಾವಳಿ ಸೀರೆಯ
ಮತ್ತವನಿರಿಸಿದ ಹರನೂ     ೩೪
ಹರಿಣ ಬಂಧದ ನಿರಿಮೆರೆವನ್ನ ಸೀರೆಯ
ಉರುಘ ಪಣಿಯು ಆನೆ ಮೊರ್ಗ್ಗಾ
ಸುರವರರಂಗ ತುರಂಗದ ಸೀರೆಯ
ಪುರಹರ ನಿಡುತಲಿರ್ದಾ       ೩೫
ಅರಗು ಪೊಥೆಯ ಸೆರಗು ಮೆರೆವನ್ನ ಸೀರೆಯ
ನರಿಗೆ ವಿಳಾಸ ಸರ್ವಾಂಗಾ
ಕೈರವ ಬಂಧದ ಬಿರಿದು ಬಿರಣಿಗನ
ಹರ ನಿಡುತ್ತಿದ್ದ ಸೀರೆಗಳಾ  ೩೬
ಸೆರಗಿನ ಸೀರೆಯು ಪುಷ್ಪದ ಬಂದವು
ಮೆರೆವಗೆರಡಿ ಮುಸುವಾಳಾ
ಸೂರೆ ತಾರನ ಸೀರೆ ಸವಡಿಯ ಸೀರೆಯ
ತೂರಿ ನೀಡಿದ ಮುರಹರನೂ            ೩೭
ಕುಂಭದೋರಿಯ ಸೀರೆ ರಾಯಶೇಖರ ಸೀರೆ
ಬಿಂಬಚಂದ್ರಗರ್ಭ ಸುಖಿಯೂ
ಕುಂಬಳವಾಡ ಉಭಯದ ಸರಡುವನು
ಶಂಭು ನೀಡಿದನಾಗ ಹರಿಗೆ   ೩೮
ಕುಂಬಳ ಗಂಟಿಕೆ ವೈರಿಗರಂಟನು
ಹೊಂಬಾಳೆ ವರ್ಣ ಶ್ರೀರಾಮಾ
ತುಂಬಿದ ಪೆಟ್ಟಿಗೆ ರಾಯಶೇಖರ ಸೀರೆ
ಸಂಭ್ರಮಿಸುತ ಹರನಿಡೆ       ೩೯
ದುಗುಣಬಣ್ಣದ ಸೀರೆ ಅಸಗಬಣ್ಣದ ಸೀರೆ
ಮುಗಿಲ ತೆರೆಯ ಚೊಕ್ಕದಂಡಾ
ಜಗದೊಬ್ಬ ಗಂಡನು ಕರ್ಪೂರ ತಿಲಕಿಯ
ತೆಗೆದು ನೀಡಿದನಾಗ ಹರನೂ            ೪೦
ಮೇಘ ಕುಂಕುಮ ರೇಖೆ ಯೆಕ್ಕೆಹೂವಿನ ಸೀರೆ
ಶ್ರೀಗೌರಿ ಪೂಜಾ ಬಂಧಾ
ಬೇಗ ನೀಡಿದ ಗುಜರಾತಿ ಮಂಚಿಟಿಕೆಯ
ನಾಗಭೂಷಣ ಹರಿಗಾಗಾ    ೪೧
ಭುಜಬಲ ಭೀಮನ ಚದುರಂಗ ಕೇಸರಿ
ಗಜ ಭೀಮ ಕಾರ್ಜುಳ ರೇಖೆ
ನಿಜದ ನಾರಾವಳಿರಾಯ ಕೋಲಾಹಲ
ತ್ರಿಜಗದಿಪತಿ ನಿಡುತಿರ್ದಾ    ೪೨
ಕಾಡಿಗೆ ನೀರನ್ನು ಸಾವಂತ ಬೀದಿಯು
ರೂಢಿಸಿದಾ ರವಿರಾಯಾ
ನೀಡಿದ ಗಡಿವಾಚಿಯ ಮಂಜಿಡಿಯ
ನೋಡುತ ಕೊಟ್ಟ ಹಚ್ಚಡವಾ         ೪೩
ಪಡಿವಾಳ ಸವಡಿಯು ಚೌಕುಳಿ ಸೀರೆಯು
ಅಡಕೆ ವಣ್ಣಿಗೆ ಕಾಣಿ ಮೆರೆವಾ
ಕಡಿತಾಪ ಮೃಗನಾಳ ಖಗಸಾರ ಸಿದ್ದಿಯ
ಬಡಿನೆರಡುವ ಬಂದಿವಾಳಾ  ೪೪
ರಾವುತ ರಾಯೆನು ರತ್ನ ಪಲ್ಲಕ್ಕಿಯು
ಆ ಹೊತ್ತು ಮೆರೆವ ಹೊಮ್ಮಂಚಿ
ತೀವಿದ ಪೆಟ್ಟಿಗೆ ಗೌರಿಗೆಣಿಯ ಸೀರೆ
ದೇವರು ನೀಡಿದ ಹರಿಗೇ     ೪೫
ಉದಯರಾಗದ ಸೀರೆ ಸುಳಿದು ಮೆರೆವ ಸೀರೆ
ಪದಮದ ಪೂಜಾಬಂಧಾ
ಮದಗಜ ಗಿಣಿರಾಮ ನೈದಿಲ ಹೂವನು
ಮದನಾರಿ ನೀಡಿದ ಹರಿಗೆ    ೪೬
ಮಲೆಯ ದೇಶದ ಸೀರೆ ಜನನ ಮೋಹನ ಸೀರೆ
ಚಲುವಿನ ಸಂಧ್ಯಾರಾಗಾ
ಒಲವ ಫಣಿಯು ಪಂಚನಾಡಿಯ ಸರಡುವ
ಸುಲಿಪಲ್ಲು ನೆರಗು ಸೀರೆಗಳಾ          ೪೭
ಪಲ್ಲಕ್ಕಿಗಿರನು ಕಂಚಿಯಗಡನು
ಬಲ್ಲಿಯ ಕೋಪಣದ ಬಣ್ಣಾ
ವಲ್ಲಭೆಯರ ಕೂಡೆ ಮೆರೆವ ಸೀರೆಗಳನು
ಮಲ್ಲಿಕಾರ್ಜುನ ನೀಡುತ್ತಿರ್ದಾ         ೪೮
ಕಂಡರ್ಥಿಕಾರನು ಸಂಧ್ಯಾರಾಗವು
ದಿಂಡೆ ಗೆಜ್ಜೆ ಪಲ್ಲಕ್ಕಿ
ತಂಡದ ತಳಿಗಾವಿ ತುರಂಗದ ಸೀರೆಯ
ರುಂಡಾಭರಣ ನಿಡುತಿರ್ದಾ  ೪೯
ಸೋಮ ಸೂರಿಯ ಪದ್ಮಹಸ್ತದ ಸೀರೆಯು
ಕಾಮನುರಗ ರವಿರಾಯಾ
ಅಮರಾವತಿಯ ಪೆಂಡೆರಗಿನ ಮೊಂಬಳ್ಳಿ
ಕುಮಂದ ಬಂಧದ ಸೀರೆಗಳಾ            ೫೦
ನಿಚ್ಚಳ ಬಿಳಿದನು ಸ್ಪಟಿಕ ಮುಂದಿಯು
ಅಚ್ಚ ಬಿಳಿದು ಚೋಳು ನಾಡಾ
ಮುಚ್ಚರಿಸುವ ಬಿಳಿದಾಳಂಚ ಪುರದಲಿ
ಉತ್ಸಾಹದಿಂದ ನೀಡಿದನೂ೫೧
ಮದನರೇಖೆಯ ಮಿಳಿಯಾರ ಗಂಟಿಕೆಯನು
ಕದಂಬ ಕಸ್ತೂರಿ ಮಾಂದಳಿರಾ
ಕದನ ಕೋಳಾಹಳ ಗಂಟಿಕ್ಕಿ ಸೀರೆಯ
ಮದನಾರಿ ನೀಡಿದ ಹರಿಗೇ   ೫೨
ಚಂದ್ರಿಕೆ ಉಜ್ಜೆಯಿನಿ ಬಣ್ಣವು ಚದುರಿನ
ಚಂದನ ಸೋಮಶೇಖರನೂ
ತುಂಬಿದ ಪೆಟ್ಟಿಗೆ ಕಾಂತಾತಿಯ ಕೋಪ
ಶಂಭು ನೀಡಿದ ಹರಿಗಾಗಾ   ೫೩
ಪಟ್ಟಾವಳಿಯನು ದೇವಗಿರಿಯ ಸೀರೆ
ಕಟ್ಟಿರ್ದ ಹಚ್ಚಡಗಳನೂ
ಪೆಟ್ಟಿಗೆಯೊಳಗಿರ್ದ ಮದವಿ ಹಚ್ಚಡಗಳಾ
ಕೊಟ್ಟನು ತೆಗೆದಾಗ ಹರಿಗೆ  ೫೪
ಕಂಡು ನೀಡಿದ ಹರ ಝೆಗೆಯನು
ಕೊಂಡು ಹೋಗುವ ಪರಿಯೆನುತಾ
ತುಂಡು ಮಾಡಿಯೆ ಬೀಗವನು ಮುರಿದು ನೀಡೆ
ಸಿಂಧೂರದು ಗುಣಪೆಟ್ಟಿ x x           ೫೫
ಕಾಗಿನ ಪಟ್ಟಿಯು ಪುಲ್ಲಿನ ಪಟ್ಟಿಯು
ಸೋಗೆ ನವಿಲು ದುಗಣಪಟ್ಟಿ
ನಾಗವರ್ಣದ ಪಟ್ಟಿ ಕನಕದ ಪಟ್ಟಿಯ
ಬೇಗದಿ ನೀಡಿದ ಹರನೂ     ೫೬
ಕಬ್ಬಿಣ ಪಟ್ಟಿಯ ಕಂಚಿಯ ಪಟ್ಟಿಯ
ವಜ್ರ ಸಿಂಧೂರ ಪಟ್ಟಿಗಳಾ
ಪ್ರಜ್ವಲವಾಗಿರ್ದ ಪದುಮದ ಪಟ್ಟಿಯ
ಸದ್ಯೋಜಾತ ನೀಡಿದನೂ   ೫೭
ಬೆಳ್ಮೆವೆಟ್ಟಿಯ ಝಗೆ ಸುವರ್ಣವಳಿಯ ಝಗೆ
ಒಲ್ಮೆಯ ಭಾಸುರ ಬಂಧಾ
ತೆಳ್ಳಿಯ ಹೊಂಬಟ್ಟೆಯ ಝಗೆಗಳ ಹರ
ಕೊಳ್ಳೆಯ ಕಟ್ಟಿ ನೀಡಿದನೂ            ೫೮
ಹರನು ಮರುಗಿದನು ಹೆರರೊಡವೆಯ ಕಂಡು
ನರರೆಂತು ಮರುಗರು ನೋಡಾ
ಬರಿದೆ ಬಂದೆವು ನಮ್ಮ ನಂದಿಯ ತಾರದೆ
ಮರದೊ ಬಂಡಿಯ ತರದೆ   ೫೯
ತಂದರೆ ಒಯ್ಯುವೆವು ತನುಮನ ದಣಿವಂತೆ
ಇಂದಿವನೆಲ್ಲವ ಹರಿಯೇ
ಅಂದು ದಾಸಮಯ್ಯಾ ನಿತ್ಯ ವಸ್ತ್ರಗಳಿಂದ
ಇಂದಿವುಲಿ x x ದ ಹರನೂ ೬೦
ನಾಳಿಗಿಲ್ಲ ಹರಿ ಇಂಥ ಸೀರೆಯು
ಏಳೆಂಟು ಮೊಟೆಯ ಕಟ್ಟು
ಹೇಳರೆಂದೆನ ಬೇಡ ಚಳಿಗಾಲಕೆ ಲೇಸು
ಹೇಳೇಳು ತೊಟ್ಟುಕೊ ಝಗೆಯೂ    ೬೧
ಉಡುವರೆ ಕೊಡುವರೆ ಇಲ್ಲಿಗೆ ಬಂದೆವು
ಮೃಡ ಕೇಳು ಎನ್ನ ಬಿನ್ನಪವಾ
ಬಡವರ ಭಕ್ತಿಯ ದೃಢ ನೋಡಲು ಬೇಕು
ಗೊಡವೆ ಬೇಡ ಒಡೆವೆಗಳಾ  ೬೨
ಉಡುವರೆ ತೊಡುವರೆ ಇಲ್ಲಿಗೆ ಬಂದೆವೆ
ಸುಡುವೆನು ಝಗೆಗಳ ನಾನೂ
ನಡುವ ಪಟ್ಟಿಗೆ ಪಟ್ಟದ ರಾಣಿಯ
ತೊಡಿಗೆ ಮುತ್ತನು ತೆಗೆ ಹರನೇ         ೬೩
ಮುರಿದೀಡಾಡಿದ ಬೀಗವ ಬೇಗದಿ
ತೆರೆದನು ಮೇಲು ಮುಚ್ಚಳವಾ
ಮೆರೆವುತಿಹ ರತ್ನದ ಪದಕವ
ಮರೆಯದೊಯ್ಯುವೆ ಎಂದ ಹರನೂ  ೬೪
ಒಡೆವೆಗಾಸೆಯ ಮಾಡಿ ಕಳುವರೆ ಬಂದವೆ
ಮೃಡ ಕೇಳು ಎನ್ನ ಬಿನ್ನಪವಾ
ಬಡವರ ಭಕ್ತಿಯ ದೃಢವ ನೋಡಲುಬೇಕು
ಗೊಡವೆ ಬೇಡ ಒಡೆವೆಗಳಾ  ೬೫
ಮುತ್ತು ಮಾಣಿಕ್ಯ ನವರತ್ನದಾಸೆಯ ಬಿಟ್ಟು
ವೊತ್ತಿನೊಳಿರ್ದ ರಾಣಿಯರಾ
ಚಿತ್ತೈಸು ಹರಸಲಿಯೆಂದು ಹರಿ ಹೇಳೆ
ಹತ್ತಿರೆ ಸಾರಿದ ಹರನೂ      ೬೬
ನಾರಿಯರೆಲ್ಲರು ಮಲಗಿರೆ ಕಾಣುತ
ಆರೆಂದು ಕೇಳಿದ ಹರನೂ
ಸಾರಿಯಿಪ್ಪಳು ತಾಳಧಾರಿ ಮದ್ಧಲೆಕಾರ್ತಿ
ಮುರಾರಿ ಕಾಳೆಯಳಿವಳೂ   ೬೭
ಶಿಖರಿ ಕಂಸಾಳ ಊಳಿಗದವಂದಿರು
ಮುಖ ಚಲುವೆಯು ವಾಸುಕಾರ್ತಿ
ನಖ ಉದ್ಧಾಮುಖ ಕಮಲದ ಬಟ್ಟ ಕುಚದಳು
x x x x x x x x x x x x x x x x x          ೬೮
ಜವಳಿಸಿ ಕಟ್ಟಿರ್ದ ತೋಪಿನ ತೆರೆಯೊಳು
ಅವಳಾರು ಹರಿಯೆ ಹೇಳೆಂದಾ
ಅವಳು ಕಠಾರಿಯ ಹಿಡಿವ ಊಳಿಗಕಾರ್ತಿ
ಶಿವನೆ ಕಸ್ತೂರಿ ಬಳೆಯವಳೂ            ೬೯
ಕಡೆಯಲಿ ಮಲಗಿಹಳವಳು ಕಾಳಾಂಜಿಯ
ಹಿಡಿವ ಊಳಿಗವೆಲೆ ಹರನೇ
ಕಡೆಹದ ಜಂತದ ಮಂಚದುಪ್ಪವಡದ
ಮಡದಿಯರಾರೆಂದಾ ಹರನೂ          ೭೦
ಸೂರಿಯ ವಂಶದ ರಾಯನ ಮಕ್ಕಳು
ಓರಣದಲೆ ಚಲುವೆಯರೂ
ಸೇರಿದ ಸತಿಯರ ಸಾಲು ಸಂಪತ್ತನು
ಮಾರಾರಿ ನೋಡೆಂದ ಹರನೂ          ೭೧
ರಾಯನ ಭೋಗದ ಸತಿಯರು ಇವರೆಲ್ಲ
ನಿವಿತ್ತ ನೋಡಿರೆಯೆನುತಾ
ಜಿಯಾ ಚಿತ್ತೈಸಯ್ಯಯಿವರಿಗೆ ಪನ್ನೀರು
ಆವಾಗ ಮುಕ್ಕಳಿಪುದಕಾ     ೭೨
ಹರಳಿಕ್ಕಿದ ಹೊನ್ನಗಿಂಡಿಯ ಪನ್ನೀರು
ತರುಣಿಯರ ಮಂಚದಡಿಯಾ
ಸರಳಿಸಿ ರನ್ನದ ಠಾವಿನ ಕನ್ನಡಿ
ಹರನೆ ಚಿತ್ತೈಸಾಳುದ್ದಾ      ೭೩
ಮಲಗಿದ್ದ ಸತಿಯರ ಮಗ್ಗುಲಲೊಕ್ಕಿಹ
ಚೆಲುವಾದ ಪಚ್ಚೆ ಕರ್ಪೂರವೂ
ವಲಗದ ಕಸ್ತೂರಿ ಕೆಸರ ಮೆರಮೆಟ್ಟಿ ಹರ
ಕೆಲಕೆ ಸಾರಿದ ಕಿಸುರುಗೊಳುತಾ         ೭೪
ಅಲ್ಲಿಯೇ ಮಲಗಿದ ಸತಿಯರ ಕಾಣುತ
ಎಲ್ಲರ ಕಡೆ ಮೊದಲಾಗಿ
ಇಲ್ಲಿನ್ನು ಸತಿಯರ ಜಾತಿಯ ಹೇಳೆಂದು
ಶಶಿಧರ ಕೇಳಿದ ಹರಿಯಾ
ಅತಿಶಯ ಕೇಳಯ್ಯ ಕರ್ಣಕೆ ಸೊಗಸುವ
ವ್ರತಿಯಿಲ್ಲ ಹರನೆ ಚಿತ್ತೈಸೂ           ೭೬
ಹಸ್ತಿನಿ ಚಿತ್ತಿನಿ ಶಂಕಿನಿ ಇಲ್ಲೀಗ
ಮತ್ತಾ ತೆರೆ ಸೀರೆಯೊಳಗೆ
ಉತ್ತಮ ಜಾತಿ ಪದ್ಮಿನಿಯನು ನೋಡೆಂದು
ವಿಸ್ತರಿಸಿದ ಹರಿ ಹರಗೆ        ೭೭
ಸತಿಯರಲ್ಲಿ ತಾನು ನಾಲ್ಕು ಜಾತಿಯು
ಪ್ರತಿ ಪುರುಷರು ನಾಲ್ಕು ಜಾತಿ
ಮತಿವಂತನಾದರೆ ಹರಿಯೆ ನೀ ಹೇಳೆಂದು
ಹಿತವಾಗಿ ಕೇಳಿದ ಹರನೂ    ೭೮
ಮದಮದಿಸುತ ಮದನಾರುತಲಿಪ್ಪಳು
ಇದು ನೆಲೆಯಿವಳು ಹಸ್ತಿನಿಯೂ
ಅದರ ಕಲೆಯು ಹಸ್ತ ಮಸ್ತಕದಲ್ಲಿಯು
ಮದನಾರಿ ಚಿತ್ತೈಸೆಂದಾ      ೭೯
ಕಿರುಗಾಹಿ ಬೇವು ನಾತವು ಚಿತ್ತಿನಿ ಜಾತಿ
ಕೆದರುವ ಕಲೆ ಗುಹ್ಯದಲಿ
ದುರುದುಂಬಿ ಇದು ನೆಲೆ ಹರಿದು ನುಡಿವ ಮಾತು
ಜರಿವಳು ಜಾಣ್ನುಡಿಗಳನೂ೮೦
ಅಸಿಯ ನಡುವು ದುರ್ಗಂಧದ ಪರಿಮಳ
ಶಶಿಧರ ನೋಡು ಶಂಖಿನಿಯೂ
ಹೊಸ ಕಮಲದ ಮುಖದವಳು ಪದ್ಮಿನಿ ಜಾತಿ
ಎಸದಿಹುದಧರದ ಕಳೆಯೂ೮೧
ಹಸ್ತಿನಿಗಾ ಪೀಠವರ್ಧನ ಕೂಟವು
ಚಿತ್ತಿನಿಗಾ ವಿಟಕೂಟಾ
ಸತ್ಯ ವಿದೂಷಕ ಶಂಖಿನಿ ಕೂಟವು
ಮತ್ತೆ ಪದ್ಮಿನಿಗೆ ನಾಗಲಿಕಾ  ೮೨
ರಾಯನುಪ್ಪವಡದ ಸುತ್ತಣ ತೆರೆಯನು
ದೇವರು ಕೊಯಿದು ಬಿಸುತಾ
ನಾಯಕ ರತ್ನದ ಮಂಚದ ಸುತ್ತಲು
ದೀವಿಗೆಗಳು ಮೆರೆದಿರಲೂ   ೮೩
ಅರಸಿನ ಶಕುನಿಯ ಮಂಚದ ಸುತ್ತಲು
ವಿರಹದ ರಾಗ ಮಾಡುತಲೂ
ಹರನು ಸಂತೋಷದಿ ನೋಡುತ ಬರುತಲು
ಕರುಣೆ ಗಣಪಾಯ ಕಂಡಾ   ೮೪
ಮೆಲ್ಲನೆ ಗಣಪಾ ದೇವಿಯ ಮುಸುಕನು
ಮಲ್ಲಿಕಾರ್ಜುನ ಸಡಿಲಿಸಿರ್ದಾ
ಅಲ್ಲಿ ದೀವಿಗೆಯನು ಹರಿತಂದು ತೋರಲು
ತಲ್ಲಣಿಸಿದ ಹರ ಕಂಡೂ     ೮೫
ಹರಿಯೆ ನೋಡಿವಳು ನರರಿಗೆ ತಾ ಸಾಟಿಯೆ
ಹಿರಿದಾಗತಿತರ ಚೆಲುವೆ
ಖರ ಉಗ್ರ ತಪನು ಕನ್ಯದಾನವ
ನರನಿವ ಮಾಡಿ ಕೊಟ್ಟಿದಾ  ೮೬
x x x x x x x x x x x ಫಲದಿದು
ನಿನ್ನಾಣೆಗೆ ನೋಡಲೆ ಹರಿಯೇ
ಚೆನ್ನೆಯ ಬಾಯಿದೇಕೆ ಅಧರವು ಸುಲಿಪಲ್ಲು
ಕನ್ಯದಿಲೆ ಕಣ್ಣ ಢಾಳಾ        ೮೭
x x x x x x x x x x x x x x x x
x x ಳಿಗುರುಳು ತುಂಬಿಯಂತೆ
ನಳಿತೋಳು ಆನೆಯ ಭುಕ್ಕೆ ಹರಿ ನೋಡು
ಡೊಳ್ಳವ ಪೆರ್ಮೊಲೆ ಪೊಂಗಳಸಾ      ೮೮
ಕರದ x x x x x x x x x x x x x x
ಕರುಣಿಯ ನಡು ಸಿಹಂದತೇ
ತೂರಿ ನೋಡುವೊಳು ತೊಡೆ ಹೊಳೆವ ಬಾಳೆಯ ಕಂಬ
ಭರದ ಜವ್ವನ ದುರವಣಿಯಾ          ೮೯
ಉಂಗಷ್ಟದೆಳೆಗಳು x x x x x
x x x x x x ತುಳುಕಾಡೆ
ತಿಂಗಳ ಹುಣ್ಣಿಮಿ ಚಂದ್ರನನ ಕಾಂತಿಯ
ಬಂಗಾರದಂತೊಪ್ಪಿದವೂ    ೯೦
ನರ ನಾರಿಯರ ಕಂಡು ಹರ ಮರುಳಾದನು
ಹಿರಿದ x x x x x x x x x x x
ಊರ್ವಸಿ ಕುಲೊತ್ತಮೆ ರಂಭೆಗಿಂದತ ಚಲುವೆಯು
ತೊರಿಸಿ ನೋಡು ಎನುತಿರ್ದಾ           ೯೧
ಚತುರ್ಮುಖನರಸರ ಸರಸ್ವತಿಗಿಂತಿವ
ಳತಿಕರ ಚೆಲುವೆ x x x
x x x x ಹೇಳಿವಳು ಮಹಾಲಕುಮಿಗೆ ಸಾಟಿ
ಪೃಥ್ವಿಯೊಳೆಂದನು ಹರನೂ            ೯೨
ನೆರೆದಲ್ಲದಿರಲಾರೆ ನೆರೆವೆ ನಾನಿವಳನು
ಇರಲಾರೆ ಬಿ x x x x x x x
x x x ದ ಸಮ್ಮೆಳಕೆ ತಕ್ಕಳು
ಸರಸ ಮೇಳಾದಿ ಕೂಡುವೆನೂ           ೯೩
ಬೇಡಿದ ಲಂಚವ ನಿನ್ನ ನೀವೇನು ಹರಿ
ಕೂಡುವೆ ನಾನಿವಳೊಡನೆ
ಕಾಡಿ x x x x x x x x x x x
ಬೇಡಿಕೊಂಬೆನು ಹರಿ ನಿನ್ನಾ೯೪
ಕೂಡಲಾಗದು ಹರ ಪರಸತಿಯರನೊಮ್ಮೆ
ನೋಡಲಾಗದು ಕಡೆಗಣ್ಣ
ಕೂಡಿದರೆ x x x x x x x x x x
ಬಡಮನ ನಿಮಗೇ೯೫
ಹರ ನೀನು ನೆನೆವರೇ ಪರವಧು ಸಂಗವ
ಪೊರಿಯ ಮಗಳು ನಿಮಗಿವಳೂ
x x ದ ಮಾತ ಹೇಳದಿರಲೇ ಹರಿ
ನೆರೆದಲ್ಲದೆ ಬಿಡೆನಿವಳಾ      ೯೬
ಕೀಳುಜಾತಿಯ ಮೇಲೆ ತಾನತಿ ಕಷ್ಟವು
ಕೇಳಯ್ಯ ಹರ ನನ್ನ ಮಾತಾ
ಕಾಳುತನದ ಮಾತನಾಡಿದರೆಲೆ ಹರಿ
ನಾಳೆ ಹೇಳು ಧರ್ಮಂಗಳಾ   ೯೭
ಚಿತ್ತ ನೆಟ್ಟವರಲ್ಲಿ ಉತ್ತಮ ಕುಲವುಂಟೆ
ಕತ್ತೆಗೆ ಸುಳಿ ಶುದ್ಧ ಉಂಟೆ
ಹತ್ತೆಂಟು ಪುಲಿಚರ್ಮ ಸರ್ಪ್ಪನ ಲಾಂಛವ
ನಿತ್ತಹೇ ಹರಿ ಸುಮ್ಮನಿಹುದೂ         ೯೮
ಕಚ್ಚಿಕೊಲುವ ಕಡುವಿಷದ ಹಾವುಗಳನು
ಮೆಚ್ಚಿಕೊಟ್ಟ ಹುಲಿದೊಗಲಾ
ಅಚ್ಚಿಗ ವಡಗಿತು ಉತ್ಸಾಹವಾಯಿತು
ಮೆಚ್ಚು ಭಂಡಾರದೊಳಿರಲಿ೯೯
ಪರಸತಿ ಸಂಗವ ಹರ ನೀನು ನೆನೆವರೆ
ಧರೆಯೊಳಗಪಕೀರ್ತಿಯಹುದೂ
ಸುರರೆಲ್ಲ ನಗುವರು ಕೈಲಾಸದೊಳಗಲ್ಲಿ
ಮರಳನೆಂಬರು ಭಕ್ತರೆಲ್ಲಾ  ೧೦೦
ನೆಟ್ಟವಯ್ಯ ದೃಷ್ಟಿ ಬಿಟ್ಟೆ ಕೈಲಾಸವ
ಬಟ್ಟಿಯ ಬಾರೆ ಪಾರ್ವತಿಯಾ
ಕಷ್ಟತನಗಳೆಂದು ನೀನೆನ್ನು ಹರಿಯೆ
ಬಿಟ್ಟೆನು ನಿನ್ನ ಭಕ್ತರನೂ    ೧೦೧
ಕೊಂಡೊಯ್ಯವೆನಿವಳ ಭೂಮಂಡಲದಾಚೆಗೆ
ದಿಂಡೆಯ ನೆಂದಳೆಯೆಂದೂ
ಪಂಡಿತತನಗಳ ಮಾತಿನ್ನು ಸಾಕಯ್ಯ
ಕಂಡೆನು ಬಿಡೆನು ನಾನಿವಳಾ  ೧೦೨
ಪರಸತಿ ಸೀತೆಗೆ ರಾವಣನಳುಪಿಯೆ
ಹರನವ ಕೆಟ್ಟುದನರಿಯಾ
ಅರಸರಿಗೆ ತಲೆದಂಡ ಒಪ್ಪದಯ್ಯಹರ
ಸರಸ ಸಾಕು ಸುಲಿಯಿವಳಾ  ೧೦೩
ನಂದಿವಾಹನ ಹರ ಗಣಪಾದೇವಿಯ
ಮುಂದಲೆಗುರುಳನು ಕೊಯಿದಾ
ಚಂದದ ನಳಿತೋಳ ನಖ ರೇಖೆಯ ಮಾಡಿ
ಮುಂಗೈ ಬಳೆಯನೆಗೊತ್ತಿ    ೧೦೪
ಪಂಜರದೊಳಗಣ ಗಿಣಿಯು ಮಾತಾಡಿತು
ಅಂಜದೆ ಹರನ ಕಾಣುತಲೂ
ನಂಜಿನಗೊರಳದ ನಾಗಭೂಷಣ ನಿಮ್ಮ
ರಂಜಿಪ ಮುಖಗೆಡಿಸುವರೇ  ೧೦೫
ಕುರುಳ ಕೊಯ್ಯುವರೆ ಕುಚ ನಖ ರೇಖೆ ಮಾಳ್ಪರೆ
ತರುವಲಿಯಲ್ಲ ನೀನೀ ಹರಿಯಾ
ಹಿರಿದು ಪಾಪುವು ಹರ ಕೆಡಿಸದಿರೆನುತಲಿ
ತರುಣಿ ಸಾಕಿದ ಗಿಣಿಯರಚೆ  ೧೦೬
ಹೊಕ್ಕರು ಕಳ್ಳರು ಕನ್ನವ ನಿಕ್ಕಿಯೆ
ಸಿಕ್ಕಿದರೇಳಕ್ಕವೊಳಗೆ
ಹೊಕ್ಕನು ಶಿವಲೋಕದಿಂದಲು ಬಂದಿವ
ದಿಕ್ಕನೆ ಹೊದ್ದಾನೆಗಳ ತಾ   ೧೦೭
ಹೆಗ್ಗಡೆಗಿತ್ತಿಯ ಕಾವಲ ಮಂಡಿಯ
ಬೊಗ್ಗನೆಬ್ಬಿಸುಯೇಳಕ್ಕಾ
ಅಗ್ಗಳೆಯರ ಕಳ್ಳ ನರನಲ್ಲಯಿವನಿಗೆ
ಭಗ್ಗೋದೇವನೇಳಕ್ಕಾ       ೧೦೮
ಒಡೆವೆಗಾಸೆಯ ಮಾಡಿ ಬಂದವನಿವನಲ್ಲ
ಪೊಡವಿಗೆ ಪತಿಯೆಂಬಾತಾ
ಬಡಮನ ಬಾಹಿರರೆಂಬರ ಹೊದ್ದುದೆ
ಮೃಡಬಂದ ಬೇಗಯೇಳಕ್ಕಾ            ೧೦೯
ಸೃಷ್ಟಿಗೆ ಚಲುವನು ಕಾಮನೆಂಬಾತನ
ಸುಟ್ಟು ಬೊಟ್ಟೆಟ್ಟ ಬಂದಾತಾ
ಘಟ್ಟಿಯನವರಪ್ಪ ಕೂಡೆ ಬಂದಿಪ್ಪಾತ
ಕಟ್ಟೆವು ಬೇಗೇಳಕ್ಕಾ          ೧೧೦
ಅಸುರರ ವಂಶವ ಹೆಸರು ಗೆಡಿಸಿ ಕೊಂದ
ವಸುಧೆಯೊಳಿಂದವನಕ್ಕಾ
ಹಸುಳೆಗೆ ಕಿರುಗೂಸಾಗಿ ಮೊಲೆಯನುಂಡ
ಪಶುಪತಿ ಬಂದನೇಳಾಕ್ಕಾ    ೧೧೧
ಉಂಡೆನೆಂದಿತ ಚಂಡಿತನವ ಮಾಡಿ
ಭಂಡತ x x x x x x ಲುಣುತಾಗಾ
ತುಂಡಿಸಿ ಕೊಲಿಸಿದ ಚಿಕ್ಕ ಚೀಲಾಳನ
ಕೊಂಡೊಯ್ದು ಕಾಂಚಿಯ ಪುರವಾ    ೧೧೨
ತಾಯಿ ತಂದೆಯಿಲ್ಲ ತರುವಲಿ ಮುನ್ನಲ್ಲ
ಮಾಯಾರಿ ಮರುಳುಗಲೊಡೆಯಾ
x x x x ಹುಟ್ಟನು ಪ್ರಾಯವನರಿಯನು
ಕಾಯದ ಮನು ಜಾತಾನಲ್ಲಾ          ೧೧೩
ಮಂಡೆಯ ಮೇಲೆ ಮತ್ತೊಬ್ಬಳು ಹೆಂಡತಿ
ಭಂಡನು ನಾಚುವನಲ್ಲಾ
ಕಂಡರೆ ಹಿರಿಯನು ಎಂದೆನ್ನ ಬಾರದು
ಉಂಡನು ಚೆನ್ನನ ಮನೆಯಾ೧೧೪
ಎಲುವಿನಾಭರಣವು ಎಲ್ಲ ಜೆಡೆಗಳು
ಕೊಲೆಗೇಡಿಗನು ಇವನಕ್ಕಾ
ಚೆಲುವ ಕಾಮನ ಪಿತ ಸಹಿತಲು ಬಂದನು
ಮಲಗದಿರೆಳೇಳಕ್ಕಾ           ೧೧೫
ಒಲಿಸಿವಲ್ಲದೆ ಕಾಡು ತಿರುತಿಪ್ಪನೀತನು
ಗೆಲಿಸುವ ತನ್ನ ನಂಬಿದರಾ
ಸಲೆಗಳನಾಗಿಯೆ ಬಂದಾತನು ಹರ
ಮಲಗದಿರೇಳು ಬೇಗಕ್ಕಾ    ೧೧೬
ಗಜಚರ್ಮ ಪುಲಿದೊಗಲುಡಿಗೆ ದೇವಾಂಗವು
ಭುಜಗ ಭರಣ ಬಂಗಾರಾ
ಅಜನ ಕಪಾಲವು ಖಟ್ಟಾಂಗ ಡಮರುಗ
ಗಜಮುಖ ಪಿತ ಬಂದ ಕಳಲೂ          ೧೧೭
ತನ್ನ ಬಂಟರ ಮನೆ ರಜತಾದ್ರಿಯ ಮೇಲೆ
ಮುನ್ನಿವ ಕೊಟ್ಟದ ಬೇಡಾ
ಗಂಗಳ್ಮರ ಗುರುತಾ ನೀವ ಲೋಕಕೆ
ಇನ್ನಿವ ಹೊದ್ದಾನೇಳಕ್ಕಾ   ೧೧೮
ಅರಸೆದ್ದು ದೇಶವನಾರಡಿಗೊಂಬರೆ
ಪರಮ ಸದ್ಭಾವ ಹರ ಹುಸಿಯೆ
ಧರೆ ಸುರ ಲೋಕಕೆ ಹರ ಕಳ್ಳನಾದನು
ಇರಬಾರದೇಳೇಳಕ್ಕಾ         ೧೧೯
ಅರಗಿಣಿಯಬ್ಬರ ಅರಮನೆಯೊಳಗೆಲ್ಲ
ಹಿರಿದಾ ಬಲುಹಾಗುತಿರಲೂ
ಅರಸು ಎಚ್ಚೆತ್ತನಾದರೆ ನಮಗಿದು ಮುಪ್ಪು
ಕೊರಳ ಮುರಿದು ಹಾಕು ಹರಿಯೆ      ೧೨೦
ಜೀವದಯಾಪರ ದೇವರ ದೇವನೆ
ಕಾವುದು ಪ್ರಾಣ ದಾನವನೂ
ನಾವು ತಿಳಿದಿರೆ ಜಾತಿಪಕ್ಷಿಗಳಯ್ಯಾ
ಕಾವುದು ಕರೆಕಂಠ ಪ್ರಾಣವನೂ         ೧೨೧
ರುದ್ರ ಈಶಾನ್ಯನೆ ಸದ್ಯೋಜಾತನೆ
ಚಿದ್ರೋಪ ಕಾಯ್ದುಕೊಳ್ಳಯ್ಯಾ
ಮುದ್ದುಮಾತಿಲಿ ಗಿಣಿ ಶರಣು ಶರಣುಯೆನ
ರುದ್ರನು ಕಾಯ್ದ ಪ್ರಾಣವನೂ         ೧೨೨
ಗಿಣಿಯ ಪ್ರಾಣವ ಕಾಯ್ದು ಗಣಪಾದೇವಿಯ
ಸುರಿವರೆದ್ದನು ಹರ ನಾಗಾ
ಕ್ಷಣದೊಳಗೆಚ್ಚರೆ ಕೈತಪ್ಪು ಮಾಡುವ
ಹರ ಕೇಳು ಗಣಪತಿ ರಾಯಾ            ೧೨೩
ಒತ್ತಿನ ಕೈದುವ ನಿತ್ತನಿಡುಹರ
ಉತ್ತಮ ಕಣಿಯು ತಕ್ಕಡೆಯಾ
ಯತ್ತಿವ ಬಲುಬಂಟ ಎಚ್ಚೆತ್ತಲಿರಿವನು
ಯಿತ್ತ ನೀಡು ಕೊಂತಗಳಾ    ೧೨೪
ದಂಡಿವಾಳವು ಚಂದ್ರಾಸ ಮುಸುಂಡಿಯ
ಕಂಡು ನೀಡಿದ ಕಂಪಡಿಯಾ
ಚೆಂಡು ಕೋಲು ಅಲಗಿಬ್ಬಯ
ಕೊಂಡು ನಡೆ ಹರಿಯೆನುತಾ೧೨೫
ಬಲ್ಲೆಹ ಚೋರಹಸ್ತ ಕಳ್ಳಗಠಾರಿಯು
ನೆಲ್ಲೆಹ ವಜ್ರಮುಟ್ಟಿ ಸುರಗಿ
ಸೂಲಂಗಿವುಡಿ ಅಡಾಯುದ್ದವಿಟ್ಟಿಯ
ನೀಲಕಂಠನು ನಿಡುತಿರ್ದಾ    ೧೨೬
ತರಕಸಿ ಸಿಂಗಾಡಿ ಕವಲಂಬು ಗತಿಯ
ತುರಕ ಬಟ್ಟಿರು ಅಂಕುಶವೂ
ಮರಸುತ್ತು ರವಿಬಾಣ ಹೊರವಂಕಿ ಕಿರುಗಾಲು
ಹರಿಣಾಸ್ತ್ರವ ನಿಡುತಿರ್ದಾ   ೧೨೭
ನಾರಾಚದಂಬು ಮುಮ್ಮೊನೆಯಂಬು ಕವಲಂಬು
ಜಾರಾಸ್ತ್ರಕೆಣರಿಗೆಯಂಬೂ
ಗರುಡಾಸ್ತ್ರ ರಸುವಾಳ ಬಾಳೆಯಂಬುಗಳನು
ಹರ ನೀಡಿದನಾಗ ಹರಿಗೆ      ೧೨೮
ರಾಯನ ವೊತ್ತಿ ಸಾಯುದ್ದ ಕೈದುವ
ದೇವರು ಹರಿಗೆ ನೀಡಿದನು
ನಾಯಕ ರತ್ನದ ಮುತ್ತಿನ ಮೆಲ್ಕಟ್ಟ
ಸಾಯಸಗೊಳುತಲು ಕೊಯಿದಾ        ೧೨೯
ಝಲ್ಲನೆ ಮೆಲ್ಕಟ್ಟು ನೆಲಕೆ ಬೀಳದ ಮುನ್ನ
ಮೆಲಾಂತು ಕೊಂಡನು ಹರನೂ
ಅಲ್ಲಿ ಕಟ್ಟುವ ನಮ್ಮ ಓಲಗೆ ಶಾಲೆಗೆ
ಎಲ್ಲವ ಕೊಂಡು ನಡೆ ಹರಿಯೇ        ೧೩೦
ಮುತ್ತು ಮಾಣಿಕ ನವರತ್ನಗಳೊಯಿವರೆ
ಇತ್ತ ಬಂದಿರೆ ಹರ ನೀವು
ಹೊತ್ತುಕೊಳ್ಳಿ ನಿಮ್ಮ ಮನದಣಿವನಿತ್ತನು
ಮತ್ತಿವ ಹೊರ ಬಂದಿಲ್ಲಾ  ೧೩೧
ಮೆಲ್ಲನೆ ರಾಯನ ರಾಣಿಯ ಹರ ನೀನೂ
ನೆಲ್ಲಬೇಡ ಸುಲಿಯೇಳೂ
ಎಲ್ಲಿವನೆಚ್ಚತ್ತರಿನ್ನಾವ ಭಯವಿಲ್ಲ
ಎಲ್ಲ ಕೈದುವ ತೆಗೆದೇ       ೧೩೨
ಮುತ್ತು ಮಾಣಿಕ ನವರತ್ನ ತೆತ್ತಿಸಿ ಯುದ್ಧ
ಉತ್ತಮ ಹೊನ್ನ ಮಂಚದಲಿ
ಮತ್ತಲ್ಲಿ ಗಣಪತಿರಾಯನ ಹೆಂಡತಿ
ಉಪ್ಪವಡಿಸೆ ಗಣಪಾಯೀ   ೧೩೩
ಅಲ್ಲಿಯೆ ಕಾಣುತ ಕುಳಿತ ಹರ ಬೇಗ
ಮೆಲ್ಲನೆ ಮಂಚದ ಮೇಲೆ
ಅಲ್ಲಿ ರಾಣಿಯ ನೋಡಿ ಹರ ಮರಳಾಗಲು
ಇಲ್ಲಿನ್ನು ಬಿಡನೆಂದು ಹರಿಯೂ       ೧೩೪
ಬುದ್ದಿ ಮಾಡಿ ಇನ್ನೆಬ್ಬಿಸಬೇಕೆಂದು
ನಿರ್ಧರಿಸಿದ ಹರಿ ಮನವಾ
ಇದ್ದ ಸವತಿಯರ ತೋರಿಸಿದ ಪಾಪಿಯ
ಹೊದ್ದಲಾಗದು ಹರ ಇವಳಾ          ೧೩೫
ಮುಟ್ಟಲಾಗದು ಹರ ಕಷ್ಟ ಜಾತಿಯಿವ
ಳಿಷ್ಟೆ ಹೇಸಿಕೆಯಿಲ್ಲ ನಿಮಗೆ
ಇಷ್ಟೊಂದು ಸಾತ್ವಿಕ ಇತ್ತಲು ಬರಲೇಕೆ
ಕಷ್ಟದ ಕಳವಿಗೆ ಹರಿಯೇ     ೧೩೬
ತಕ್ಕ ಕಾರ್ಯಕೆ ಹರಿ ಕತ್ತೆಯ ಕಾಲನು
ಮತ್ತೇಕೆ ಹಿಡಿದೆನಿ ಹೇಳಾ
ಪೃಥ್ವಿಪತಿಯ ರಾಣಿ ಗಣಪಾದೇವಿಯು
ಮತ್ತೇನು ಕಷ್ಟವು ಹರಿಯೇ೧೩೭
ಹರ ಮರುಳಾದನು ಗಣಪಾದೇವಿಗೆ
ಹಿರಿದಾ ಪರಿಯಲೆಂದೆನುತಾ
ಖರ ಬೇಗಲಿಬ್ಬಿಸ ಬೇಕೆಂದು ಬುಧ್ದಿಯ
ಹರಿ ನೆನದನು ಮನದೊಳಗೆ  ೧೩೮
ಹೊತ್ತು ಹೋಯಿತೀಗ ದೀವಿಗೆ ಮಸುಳಿತು
ಮತ್ತೀಗ ಬೆಳಗಾಗ ಬಂತೂ
ಚಿತ್ತೈಸು ರಾಯನ ರಾಣಿಯ ಸುಲಿಯೋಳು
ತತ್ತವೇಳೆಗೆ ತಡಬೇಡಾ       ೧೩೯
ಎದ್ದು ಹೋಗಿ ಹರ ಹೊದ್ದಿ ಸಾರಿದನಾಗ
ಮುದ್ದುಮೊಗದ ಗಣಪಾಯಾ
ಉದ್ದಗಂಬಿಯ ಪಿಲ್ಲಿ ಕಾಲ ಬಂಗಾರವ
ರುದ್ರ ತೆಗೆಯ ಹರಿ ನಕ್ಕಾ    ೧೪೦
ಅವಸರವಾಯಿತೆ ಅವಕ್ಕಿಗ ಹರನೆ
ಯುವತಿಗೆ ಮುಖದ ಮೂಗುತಿಯಾ
ಜವಳಿ ಕಾಲುಂಗುರ ಬಂಗಾರವೆಲ್ಲವ
ಯಿವ ಹಿಡಿಮಡಿಲೊಳು ಹರಿಯೆ       ೧೪೧
ಅಂದುಗೆ ಪಾಯವಟ್ಟ ಹೊಂಗೆಜ್ಜೆ ಕಿರಿಪಿಲ್ಲಿ
ಮುಂದಣಂಗುಷ್ಟದೆಳೆಯಾ
ಚಂದವುಳ್ಳ ವೀರಮುದ್ರೆ ಮಂಡಿಗೆಯನು
ಒಂದೊಂದು ಮೆಲ್ಲನೆ ತೆಗೆದಾ          ೧೪೨
ಮಿಸುನಿಯ ಬಂಗಾರ ನವರತ್ನದುಂಗುರ
ಶಶಿಮುಖಿಯರ ಸೊಡಗವಾ
ಹೊಸ ನೀಲದ ಮಾಣಿಕ್ಯದುಂಗುರಗಳ
ಶಶಿಧರ ನೀಡಿದ ಹರಿಗೆ        ೧೪೩
ಗೋಮೇದಿಕ ಪಚ್ಚೆ ಪುಷ್ಟರಾಗವಾದ
ರಾಮಣೀಯಕ ವೈಡೂರ್ಯ
ಪ್ರೇಮದ ರಾಜಾವರ್ತದುಂಗುರವನು
ಸೋಮಶೇಖರ ನೀಡುತಿರ್ದಾ           ೧೪೪
ಸರಲೋಕದೊಳಗಿಲ್ಲ ನರಲೋಕದೊಳಗಿಲ್ಲ
ಹರಿ ನೋಡು ನೀಲದುಂಗುರವಾ
ತರಳೆಯ ಬೆರಳಿನ ವಜ್ರದುಂಗುರವನು
ಪುರಹರ ತೆಗೆದು ನೀಡಿದನೂ            ೧೪೫
ಹವಳದ ಕುಸುರಿಯ ಹೊಳೆವ ಉಂಗುರವನು
ಅವಳ ಹಸ್ತದ ಕಡಗವನೂ
ಅವಳ ಮುಂಗೈಗಳ ಕಸ್ತೂರಿ ಬಳೆಯನು
ಶಿವನು ತೆಗೆದ ನೀಡುತಿರ್ದಾ  ೧೪೬
ಹಸ್ತ ಗಂಡಿನ ರುದ್ರಾಕದಷಿಯ ಕಡಗವು
ಹಸ್ತದ ಸರಗೌಳ ಸರವಾ
ಹಸ್ತದ ಪದ್ಮಸರಂಗಳ ತೆಗೆವುತ
ಮತ್ತದ ತೆಗೆದ ಸೂಡಗವಾ  ೧೪೭
ನಳಿತೋಳಿಗೊಪ್ಪುವ ತೋಳಿನ ಬಳೆಗಳು
ಫಳ ಫಳಿಸುವ ರಕ್ಷೆ ಮಣಿಯಾ
ಹೊಲೆಯ ಜೂಳೆಯ ಕೋರಮುತ್ತನು ತೆಗೆವುತ
ಬಳಿಕ ಭುಜಕೀರ್ತಿಯ ತೆಗೆದಾ            ೧೪೮
ತೆಗೆದು ನೀಡಿದ ಹರ ಚಿನ್ನದ ಸರವನು
ಹೊಗಳುತ ಮಧ್ಯ ಕಂಕಣವಾ
ಮಗುಳವಳಿಕ್ಕಿದ ಬಣ್ಣದ ಸರವನು
ಮುಗುಳು ನಗೆಗಳಿಂದ ತೆಗೆದಾ           ೧೪೯
ಮುತ್ತಿನುತ್ತರಿಗೆಯ ಮಣಿಯ ಸರಂಗಳ
ಉತ್ತಮ ಪದಮೋಕ್ಷ ಸರವಾ
ಹೊತ್ತಕಟ್ಟಿದ ಕೊರಳ ಕುಣಿಕೆಯ
ಹೊತ್ತು ಹೋಯಿತುಯೆಂದು ಮುರಿದಾ         ೧೫೦
ಪೆರೋಜನ ತಾಳಿ ಚಿನ್ನದ ತಾಳಿಯ
ಓರಣ ಸರದ ತಾಳಿಗಳಾ
ಕೊರೆಸಿ ಮಿಂಚುವ ಹೊಂಬಳೆ ಬಂದಿಯ
ಮಾರಾರಿ ತೆಗೆದು ನೀಡಿದನೂ           ೧೫೧
ಒತ್ತಿನ ಮುತ್ತಿನ ಹಾರವ ಹರಿದನು
ಮತ್ತವ ನೀಡಿದ ಹರಿಗೆ
ಉತ್ತಮ ರತ್ನಪದಕ ಕಂಠಮಾಲೆಯ
ಪ್ರತ್ಯೆಕ್ಷ ಹರನು ತೆ(ಗೆದು)ಕೊಟ್ಟಾ     ೧೫೨
ಹೊನ್ನೋಲೆ ಹೊಸಕೊಪ್ಪು ಹೊನ್ನ ಹೂವಿನ ಮುತ್ತು
ಇನ್ನಾರು ಬೆಲೆಬಲ್ಲರೆನುತ
ನಿನ್ನಾಣೇ ಹರಿಯೆ ನೋಡೆಂದು ನೀಡುತ
ಚೆನ್ನಾಗಿ ತೆಗೆದ ಮೂಗುತಿಯಾ         ೧೫೩
ಮುತ್ತಿನ ಸೂಸರ ಮುಂದಲೆ ಶಶಿರವಿ
ವೊತ್ತಿನಯೆಸಳ ಬೈತಲೆಯಾ
ಉತ್ತಮ ಮಿಸುನಿಯ ಮುತ್ತಿನ ಬೊಟ್ಟನು
ತತ್ತಳ ಗೊಳುತಲು ತೆಗೆದಾ  ೧೫೪
ಪೊಡವಿಯನಾಳುವ ಗಣಪತಿರಾಯನ
ಮಡದಿ ಗಣಪದೇವಿಯನೂ
ನಿಡಿಗುರುಳಿನ ಮುಡಿದುರುಬನು ಕೆದರುತ
ಮೃಡ ತೆಗೆದನು ಚೌರಿಯನೂ           ೧೫೫
ರಾಯನ ರಾಣಿಯ ಚೆನ್ನಾಗಿ ಸುಲಿದೆನು
ಆಯಿತೆ ಹರಿ ಹೋಹವೇಳೂ
ಜಿಯಾ ಸಂತೋಷದಿ ಸತಿಯ ಸುಲಿದಿರಿ
ರಾಯನ ಸುಲಿವರಿನ್ನಾರು   ೧೫೬
ಬಲ್ಲಿಹ ವೀರನು ಗಣಪತಿರಾಯನು
ಇಲ್ಲಿ ಸುಲಿಯಲಮ್ಮೆ ನಾನೂ
ವಲ್ಲಭೆಯರ ಕಂಡು ವಹಿಲದಿ ಸುಲಿದಿರಿ
ಬಲ್ಲಿತು ಹರ ವೀರತನವೂ  ೧೫೭
ಆದಿನಾರಾಯಣ ನಾಡಿದ ಮಾತಿಗೆ
ವೇದ ಮೂರುತಿ ನಸುನಗುತಾ
ಹೋದನು ರಾಯನ ಮಂಚದ ದೆಸೆಗಾಗಿ
ಆದರೆ ಸುಲಿದೆವೆನುತಾ        ೧೫೮
ಅವನೀಶ ನಿಕ್ಕಿದ ಮಕುಟುವ ತೆಗೆದನು
ನವರತ್ನ ಪದಕವ ತೆಗೆದಾ
ಭವನಾಧೀಶನ ಚಲುವಾದ ಹಾರವ
ಶಿವನು ತೆಗೆದು ಕೊಟ್ಟ ಹರಿಗೆ           ೧೫೯
ನವಗ್ರಹ ಕುಂಡ ನವರತ್ನದುಂಗುರ
ಸವಡಿ ಹೊಂಬುಡಿ ಬಾಹುಪುಲಿಯಾ
ನವಸರ ಚೌಸರ ವಿಕ್ಕಿದುತ್ತರಿಗಿಯೆ
ಶಿವನು ತೆಗೆದು ನೀಡುತಿರ್ದಾ            ೧೬೦
ಮುತ್ತುಮಾಣಿಕ ನವರತ್ನವು ಕೆತ್ತಿಸಿ
ಮೊತ್ತದ ಬೊಂಬೆ ಬಾವುಲಿಯೂ
ಮತ್ತಲ್ಲಿರಾಯರ ಗಂಡನೆಂಬ ಖಂಡೆಯವ
ಸತ್ಯಶಂಕರ ನೀಡುತಿರ್ದಾ     ೧೬೧
ಅರಸಿನ ರಾಣಿವಾಸ ಗಣಪಾದೇವಿಯ
ಸಿರಿಮುಡಿ ಚೌರಿ ಮುಂತಾಗಿ
ಹರನೀ ಬೇಗ ಕಟ್ಟುಂಗಾರ ಮೊಟ್ಟೆಯ
ಇರಲಿ ಸೂಡಗ ಮಡಿಲೊಳಗೆ            ೧೬೨
ಹೋಗುತ ಹಿಂದವ ಹಾಕುತ ಹೋದರೆ
ರಾಗವೆ ಬೆಂಬಳಿವಿಡಿದೂ
ಬೇಗಲು ಬೆನ್ನಲು ಬಹರು ನಮ್ಮ x x x
ಬೇಗೇಳು ಹರಿ ಬೆಳಗಾತೂ   ೧೬೩
ಮೂರುಜಾವದ ಮೇಲೆ ಮೂರನೆ ಘಳಿಗೆಯು
ಸಾರಿತು ಗಡಿಯಾರ ಹರನೆ
ಬೇರಿದ್ದ ಬೆಳುಬೂದಿಯ ತೆಳಿ x x x x x x
x x ಲೋದಿದ ಕೊಳವೆಯಲಿ            ೧೬೪
ಅರಸುಯೇಳದ ಮುನ್ನ ಕನ್ನವನುಸುಳುತ
ಹರ ಪೌಳಿಗಪ್ಪಡಗೆಡಹಿ
ಸರಗಳ ಮುತ್ತನು ಹರಿದು ಕನ್ನದ ಬಾಯಿ
x x x x x x ಚಲ್ಲಿದ ನಗುತಾ         ೧೬೫
ಹರಿಹರ ಗಣಪತಿರಾಯೆನ ಮನೆಯಲಿ
ಹಿರಿದಾಗಿ ಒಡೆವೆಯ ಕದ್ದೂ
ಗುರುರಾಯ ಕನ್ನವ ಹೊರಮಂಟ ಸಂದಿಗೆ
ಪದನು ನೂರರವತ್ತಾರು     ೧೬೬
ಅಂತು ಸಂಧಿ ೧೧ಕ್ಕಂ ಪದ ೮೧೪ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೨)
ಸಂಧಿ–೧೨
ತ್ರಿಜಗಾಧಿಪತಿ ಹರ ಭುಜಗಾಭಾರಣನು
ಅಜ ಸುರರಿಗೆಯೆಲ್ಲ ಒಡೆಯಾ
ಗಜ ಚರ್ಮಾ ಪುಲಿಧಾರಿ ಕನ್ನವ ಹೊರವಂಟು
ನಿಜಲಿಂಗ ಹರನಿಂದಿರ್ದಾ     ೧
ನಂದಿವಾಹನ ಹರ ಕನ್ನವ ಹೊರವಂಟ
ಮುಂದಣ ಸಂಧಿಯ ಕೇಳಿ
ಅಂದಾರ x x x ಚ್ಚತು ಆಡಿದ ಮಾತ
ಚಂದ್ರಧರನು ಕೇಳುತಿರ್ದಾ   ೨
ಇಲ್ಲಿ ಕುಳ್ಳಿರು ಹರಿ ಕನ್ನದ ಹುಡಿಯಲಿ
ಮೆಲ್ಲನೆ ಹೋಹ ಕೇಳಿನ್ನೂ
ಎಲ್ಲವ ಕೇಳುವ ಅರ x x x x x x ನು
ನಿಲ್ಲದೆ ಹೋಹಾ ಮತ್ತಾಗಾ           ೩
ರಾಯನ ಮಂಚದ ತಲೆದೆಸೆಯಲ್ಲಿಯೆ
ವಾಯುಸುಳಿಯೆ ಕನ್ನದಲಿ
ಮಾಯದ ಕಣ್ಣೊಳಗೆಂಣಿಯು ಹೊ x x
x x x ವೆ ಬೂದಿಯೇಕಾಗಿ  ೪
ಮುಚ್ಚಿದ ಕಂಗಳು ತೆರೆಯಲು ಬಾರದೆ
ಅಚ್ಚಿಗ ಗೊಳುತಲು ಅರಸೂ
ಹುಚ್ಚಗೊಂಡಂತೆಯು ಚಿನ್ನದ ಗಿಂಡಿಯ
ಬೆಚ್ಚುತ್ತ (ಎದ್ದನು) ರಾಯಾ          ೫
ಕೋಪಿಸಿದನು ಎದ್ದು ನಿದ್ರೆಯು ತಿಳಿದುದು
ಭೂಪತಿ ಉಳಿದವರಾ
ತೋಪಿನ ತರೆಸೀರಿ ಕೊಯ್ದು ಬಿದ್ದಿರೆ ಕಂಡೂ
ಭಾಪುರೆಯೆನುತ ಚಿಂತಿಸಿದಾ೬
ಸುತ್ತಲು ಮಲಗಿದ್ದ ರಾಣಿವಾಸವ ಕಂಡು
ಮತ್ತಲ್ಲಿ ನೋಡಿಯೆ ರಾಯಾ
ಉತ್ತಮ ಬಂಗಾರ ಹೊದ್ದು ದೇವಾಂಗವು
ವ್ಯರ್ಥವಾಗಿಯೆ ಹೋಗಿರಲೂ          ೭
ತನ್ನೊಳು ಮಲಗಿದ್ದ ಗಣಪತಿರಾಯನ
ಚೆನ್ನಾಗಿ ಮೊಗ ನೋಡಿ(ದ)ರಾಯಾ
ಖಿನ್ನನಾದನು ಮುಖನಖ ರೇಖೆಯ ಕಂಡು
ಖಿನ್ನವಾಗಿರುದರದಲಿ        ೮
ಆರು ಕೊಟ್ಟಿಗರದಾಮೃತವನು
ಆರು ಗಲ್ಲವ ಸೀಳಿದವನು
ಆರಿಗೆ ಕೊಟ್ಟಿ ನೀ ಮುಂದಲೆ ಗುರುಳನು
ಆರನೆರದೆ ಹೇಳು ಗಣಪ      ೯
ಬೆಂದಿತು ಸಂಸಾರ ಹೆಂಗೂಸು ಜಲ್ಮಗ
ಳೆಂದಳಲುತ ಗಣಪಾಯಿ
ಹಿಂದಣ ಜನ್ಮದ x x x x x x ಲಿದು
ಇಂದೇನನರಿಯೆನು ರಾಯಾ೧೦
ಅರಿಯೆನೆಂದು ನೀನಾಡಿದೆ ಗಣಪಾಯಿ
ಮೆರೆವ ಪದಕವಾರಿಗಿತ್ತೆ
ಮರದೊಳಗಿದ್ದಳ ಜರದರಂಜುವೆ ನಾ
ಕರಿಕಂಠಬಲ್ಲ ನಿನ್ನಾಣೆ       ೧೧
ರಸಬಸಿವ ಮಾತ ಬಾಯಲಿ ನುಡಿವಿರಿ
ಹುಸಿಯಲ್ಲ ಹೃದಯ ತುಂಬಿಹುದೂ
ಕುಸುರಿದವೆನೆಂದು ಅರಸಿದ ಕೈದುವ
ಹೆಸರಿಗೊಂದಿಲ್ಲ ಆಯುಧವೂ         ೧೨
ಕನಕ ದೊರೆಯ ಚಂದ್ರಾಸವ ಕಾಣದೆ
ಮನಸಿರಿ ನೊಂದು ಇಂತಿಸಿದಾ
ತನುಗುಳ್ಳ ಬತ್ತಿಸ ಕೈದುವನರಸುತ
ಮನೆಯೊಳು ಕಂಡ ಕನ್ನವನೂ           ೧೩
ಖಿನ್ನನಾನದು ರಾಯ ಕನ್ನವಿಕ್ಕಿರೆಕಂಡು
ಇನ್ನೇತರಪಮಾನವೆನುತಾ
ಚೆನ್ನೆಯರ ಕಥನದಿಂದಲು ಬಂದಿತು
ಇನ್ನಿವರು ಕಳ್ಳರಲ್ಲಾ       ೧೪
ಛಪ್ಪನ್ನ ದೇಶದ ರಾಯರು ಕೇಳಿಯೆ
ತಪ್ಪದೆ x x x ವಂತಾಯಿತೂ
ಅಪ್ಪಿತು ಅಪಕೀರ್ತಿ ಅರಿರಾಯರೊಳೆಂದು
ಕುಪ್ಪಳಿಸುತ ಚಿಂತಿಸುತಾ    ೧೫
ರಾಯನ ರಾಣಿಯನು ಸುಲಿದರುಯೆಂದೆಂಬ
ಕೇಳಿಕೆಯಾಯಿತು ಮೂಜಗಕೆ
x ಯಿಕವಣಿಯ ಕೈದು ಹೋದವುಯೆಂಬ
ಪ್ರಾಣದೆಸೆಯಿನ್ನೇಕೆ           ೧೬
ಅರಸಿನ ಅಪಮಾನ ಹೋಯಿತೆಂದೆಂಬ
ಸರಸದ ಮರುಳಾಟವಾಯಿತೂ x
x x ಹೊಕ್ಕರಸಿಯೆ ಹಿಡಿತಂದು ಕಳ್ಳರ
ಅರಿಸುವೆ ಗರಗಸದಿಂದಾ      ೧೭
ಬೇಟದ ಬೆಂಬಳಿಗಾರು ಹೊಕ್ಕರು ಹೇಳು
ಆಟಕಬೇಡ ಹಾದರದಾ
ಗೂಟವ x x x x x x ಕೂರಿಸುವೆ
ಕೂಠಣಿ ಯಾರು ಹೇಳೆಂದಾ೧೮
ರಾಯನಾಡಿದ ಮಾತ ಕೇಳುತ ಗಣಪಾಯಿ
ಬಾಯಿಬಿಟ್ಟಳು ನಡುಗುತಲಿ
ಜಿಯಾ ಚಿತ್ತೈಸಯ್ಯ ಬಿನ್ನಹ ಮಾಡುಎ
ಬಾಯಿಗೆ x x x x x x       ೧೯
ರಾಯ ನೀನಿಲ್ಲದೆ ಆರುಸೇರರು
ವಾಯಕದಪರಾಧವಿಂದೂ
ಮಾಯದ ಮಾರಿಯು ಸವತಿ ಹೆಗ್ಗಡಗಿತ್ತಿ
ದಾಯಿಗರಾಗಿ ಮಾಡಿದರೂ೨೦
ಶ್ರೀಗುರುಲಿಂಗ x x x x ಮನುವನು
ನಾಗಭೂಷಣ ಬಲ್ಲರಾಯಾ
ಈಗಿಲ್ಲಿ ಬರಹೇಳಿ ಮಾತಿಲ್ಲದನ್ನಕ
ಹೋಗೆ ಬಾಹುರು ಹೇಳಲಾ೨೧
ಮಾತಾಡಿ ಬರಹೇಳಿ ಕರಸಿದೆ x x x
ಮಾತಾಪಿತರ ಕೊಂಡಾಡುವಳು
ಯೇತಕೆ ಬಾಯನು ಕಟ್ಟುವೆ ಗಣಪಿನಿ
ಮಾತು ತೊತ್ತಿರ ಕೈಯ್ಯ ಕರಸಿ         ೨೨
ತೊತ್ತಿರ ಕೈಯಲು ಕರೆಸಿದನಾದರೆ
ಮತ್ತೆ ಸೂರಳ ಕೇಳು ರಾಯ
ನಿತ್ಯ ಹುಳುವಿನ ಕೊಂಡದಲಿಕ್ಕುಯೆ
ಮೃತ್ಯುಂಜಯನು ತಾ ಕೊಲ್ಲಲಿ      ೨೩
ಹೆಂಗುಸು ರೂಪಿಲಿ ಕರಕೊಂಬಿರಿ ನೀವು
ತಿಂಗಳ ಕತ್ತಲೆಯೊಳಗೆ
ಭಂಗಿಸಿನು x x ನಂಜುವೆನೆಲೆ ರಾಯ
ಗಂಗಾರಮಣ ಭಲಾ           ೨೪
ಉತ್ತಮ ಸತ್ಯವ ನುಡಿದ ಗಣಪಾಯಿ
ಮತ್ತಾರು ಕುರುಳ ಕೊಯ್ದವರೂ
ಸತ್ತವರು ಮರದೂರ x x x ರುಸಲಿ
ಚಿತ್ತೈಸೊಡಂಬಿಟ್ಟುದಿಲ್ಲಾ            ೨೫
ಹೆಂಡತಿ ಹೆಡೆ x x x x x x x x x x
ಕಂಡೆನು ಗಣಪಿ ನಿನ್ನಲ್ಲಿ
ಮಂಡಲ ಪತಿಕೇಳು ಪರಪುರುಷರು ತನ್ನ
ಗಂಡ x x ದರವು ಶ್ರೀಗುರುವೇ         ೨೬
ಶ್ರೀಗುರುನೊದರಲೆಂದೆಲೆ ಗಣಪಿನಿ
ನೀಗ ನಮ್ಮಯ ಮಾತು ಹುಸಿಯೆ
ನಾಗಭೂಷಣ ಮೆಚ್ಚದಿಬ್ಬೆಯ ತುಡುಕುವೆ
ಆಗ ತಪ್ಪಲಿರಿಸೂ೨೭
ಮುಂಗೈಯ ಕಂಕಣಕೆ ಕನ್ನಡಿ
ಕುಂಗ ಕುಚದ ತೋಳ ಮೇಲೆ
ಅಂಗದ ನಖರೇಖೆಯು ಮೈಯೊಳಗಿದ್ದು
ಭಂಗವಿಲ್ಲದ ಬಾಯನೊ    ೨೮
ಹೇಡಿಗೊಳ್ಳದೆ ರಾಯ ಸರ್ಪನ ತುಡುಕುವೆ
ಕೂಡಿದ ವಿಷಗಳ ಕುಡಿವೆ
ಮಾಡುವೆ ಉರಿಗಿಚ್ಚ ಹೊಕ್ಕು ಸತ್ಯವ ರಾಯ
ಆಡಲಮ್ಮೆನು ಅತಿಮಾತಾ  ೨೯
ನಾರಿಯರೆಂಬರನಾರು ನಂಬುವರು
ಧಾರುಣಿಯೊಳು ಕೇಳಲಾಗಾ
ಮಾರಿಯ ಬಾಯನು ಕಟ್ಟಿಯೆ ನುಡಿದಿರಿ
ವೋರಂತೆ ದೃಷ್ಟಗಳಿದ್ದೂ  ೩೦
ಮಡಿದ ಹೊಸ ಹೂವ ಬಾಡಿದವಾದರೆ
ಓಡಿದರೆ ಕೆಂಡಕಂಜಿ
ನೋಡು ನೊಸಲತಿಲಕವ ಮನುಳಿಸಿತಾದರೆ
ಕೂಡಿಯಿರಿಸುವಿರಿ ರಾಯಾ  ೩೧
x x ವಳು ಮಾಯಾರಾಣಿಯ ನಿವಳತಿ
ಸಾಧಿಸಿ ಕೊಟ್ಟ ಪುರಾತ
ವಾದಿಸದೆ ಹೇಳು ಕುರುಳ ಕೊಯ್ಯದವರನು
ಖೇದಿಸಿ ಕೊಲಿಸುವೆನವರಾ೩೨
ಪರ ಪುರುಷರಿಗಾನು ಕುರುಳ ಕೊಟ್ಟವಳೆಂದು
ಪರೀಕ್ಷಿಸದೆ ಕೊಲ್ಲಬೇಡಾ
ಪುರಹರ ಬಲ್ಲನು ಅರಿದೀಗ ಕೊಟ್ಟರೆ
ಧರಣೀಶ ನಿನ್ನ ಮೇಲಾಣೆ   ೩೩
ತಿರುಗುವ ಪಹರಿಯ ಕಾವಲ ಕಳಿದಿಲ್ಲಿ
ಬರಲರಿಯರು ನರರಿಲ್ಲಿ
ಸುರಲೋಕ ನರಲೋಕಕ್ಕೆಲ್ಲವೊಡೆಯನು
ಹರನಾಗಬೇಕು ಬಂದವನೂ ೩೪
ಇಬ್ಬರು ಹೆಂಡಿರ ಗುಣಲಿಲ್ಲೆಂದು ಹರ
ನೊಬ್ಬನೆ ಬಂದನು ಕಳಲೂ
ಉಬ್ಬಿನೀಶ್ವರ ಹರ ಕಳ್ಳನೆನುತಲಿಹೆ
ಕೊಬ್ಬಿ ನುಡಿದೆ ಬಾಯಿ ಹುಳಿಯೆ      ೩೫
ಹ(ರಣ)ಮಾಡಿ ನಮ್ಮ ಹುಚ್ಚರ ಮಾಡಿ
ಮರಳಿ ಮರಳಿ ಬಾಯಕಟ್ಟಿ
ಹಿರಿದಾ ಮರುಳಾಟ ನಮ್ಮೊಡನೆನನುತಲು
ಕರತರಿಸುತಲಿದ್ದ ಸತಿಯಾ  ೩೬
(ಸತಿ) ನಂಬಿಯೆ ಹತವಾಯಿತು ಕೆಲವರು
ಪೃಥ್ವಿಯೊಳಗೆ ಕೇಳಲಾಗಾ
ಮತಿವಂತ ಶ್ರೀರಾಮರಭಿಮಾನ ಹೋಯಿತು
ಅತಿ ಚೆಲುವೆಯು ಸೀತೆಯಿಂದಾ         ೩೭
x x x x x x ಮೃತ್ಯುಂವೆಂಬುವ ನಿಂದು
ಕಂಡೆನು ಗಣಪಿ ನಿನ್ನಲ್ಲಿ
ಮಂಡಲಪತಿ ವಿಕ್ರಮಾದಿತ್ಯರಾಯನ
ಮಂಡೆಯು ಬೋಳಾಯಿತೆಂದೂ        ೩೮
ರಾಯನು ತನ್ನಯ ರಾಣಿವಾಸದಲೆ
ನೊಯ ನುಡಿದು ಕರತರಿಸೆ
ಬಾಯಿಗೇಳುತ ಹರ ಹೊರಗಿದ್ದುನಗುತಲು
ಆಯಿತೆ ಹರಿಯೆ ಕೇಳೆಂದಾ   ೩೯
ಗಲ್ಲದ ಮೇಲೆಲ್ಲ ನಖರೇಖೆ ಮೂಡಿದೆ
x x x x ಮೈಯ್ಯಲು ಕುರುಹಾ
ನಿಲ್ಲಬಾರದು ರಾಯ ಹುಯ್ಯಲು ಬಂದಾನು
ಇಲ್ಲಿಂದ ಹೋಗುವ ಹರಿಯೆ           ೪೦
ಹತ್ತೆಂಟು ಬಾಗಿಲ ಬಿಯ್ಯಗ x x x
ಹೊತ್ತು ಹೋಯಿತೆಂದು ಮುರಿದಾ
ಕತ್ತಲೆಯೊಳು ಹಿಂದೆ ಹುಯ್ಯಲನಾಲಿಸು
ಅತ್ತನಡದ ಹರ ಬೇಗಾ       ೪೧
ಗಣಪತಿರಾಯನ ಮನೆಯ ಭಂಡಾರ
x x x x ಗಳ್ಳನಾಗಿ ಕದ್ದೂ
ಕ್ಷಣದೊಳಗೆಚ್ಚರಿ ಹೋಗುಲಿದ್ದೇವೆ
ಅಣಕವಲ್ಲ ಸಾರಿದೆವೂ      ೪೨
ಸೂಳೆಗೇರಿಯ ಕಾವ ತಳವಾರರೆಲ್ಲರ
ಕೊಳ ಕಿಕ್ಕಿ ಕೀಲಪೆಟ್ಟಿ
ಮೇಳೈಸಿ x x x x x x ಶೂಲವನೇರಿಸಿ
ಬಾಳೈಸಿ ಹರಬೇಗ ನಡದಾ  ೪೩
ಹೆಬ್ಬಾಗಿಲ ಮದಸೊಕ್ಕಿದಾನೆಗಳನು
ಕಬ್ಬಿಣ ಸರಪಳಿ x x x x
ಸರ್ಪಕಾವಲ ಮಂದಿ ಮಲಗಿರೆ ಕಟ್ಟಿದ
ರಿಬ್ಬರೊಂದಾಗಿ ಮುಂದಲೆಯಾ        ೪೪
ಅವರವರೊಂದಾಗಿ ಎಡಗೈಯ್ಯ ಕಟ್ಟಿಯೆ
ಅವರ ಕೈದುವ ಮೆಟ್ಟಿ ಮುರಿದೂ
x x x x ವೋರುಗಲ್ಲೊಳಗೆಲ್ಲ
ಶಿವನು ನಗುತ ಹೋಗುತ್ತಿದ್ದಾ        ೪೫
ತಂಬಟ ಗಿಡಬಿಡಿ ಚೆಂಬಕವರೆಗಳು
ಎಂಬ ವಾದ್ಯವನೆಲ್ಲ ಹರಿದೂ
ಬೊಂಬುಳಿ ಹೆಗ್ಗಾಳೆ ಕೊಳಲ x x ಯ
ಶಂಭು ಹೊಡೆದು ಪುಡಿಮಾಡಿ           ೪೬
ಕೊಂಬು ಕೊಳಲು ಚಿನ್ನಗಾಳೆಗಳೊಳಗೆಲ್ಲ
ತುಂಬಿಗಿಡಿದು ಸಗಣಿಯನೂ
ಸಂಭ್ರಮಿಸುತ ವೋರುಗಲ್ಲ ಪಟ್ಟವ x
x x x ಹೊರವಂಟ ನಗುತಾ೪೭
ಇತ್ತಲು ಗಣಪತಿರಾಯನು ಸತಿಯರ
ಮತ್ತೆ ಕೋಪಿಸುತಲಿಂತೆಂದಾ
ಉತ್ತಮವಾಗಿರ್ದ ಕಂಠಮಾಲೆಯ ಸರ
ವಿತ್ತು ಕಳುಹಬೇಕೆ ಗಣಪಿ    ೪೮
ತೊಟ್ಟಿದ್ದ ಬಂಗಾರ ಉಟ್ಟಿದ್ದ ಸೀರೆಯ
ಕಟ್ಟಿದ್ದ ಮುತ್ತಿನ ಸರವಾ
ಕೊಟ್ಟು ಕಳುಹಲೇಕೆ ಮೋಹಗಳಿಂದಲು
ಯಿಟ್ಟಯಲಿಡಿಸುವೆ ಗಣಪಿ೪೯
ಪೃಥ್ವಿಗೆ ಬೆಲೆಯಿಲ್ಲ ಮುತ್ತಿನ ಮೂಗುತಿ
ಯಿತ್ತು ಕಳಹ ಬೇಕೆ ಗಣಪಿ
ನತ್ತುಯಿದ್ದಗೆ ಮೈಯ್ಯ ಬಂಗಾರ ತೆಗೆವಾಗ
ತೊತ್ತಿನ ಮಗಳೆ ಹೇಳೆಂದಾ  ೫೦
ಅರಿರಾಯರ ಕೈಯ್ಯ ಕಪ್ಪವನಿ ಬೇರೆ
ತರಲು ಹೋದುದಿಲ್ಲವೈಸೆ
ಇರುಳು ಉಪ್ಪವಡಿಸಿ ಮನೆದೊಳು ನೀನಿದ್ದೆ
ತರುಣಿಯರೊಳು ಕೋಪ ಬೇಡಾ      ೫೧
ಇನ್ನಿರಬಾರದು ಸುಮ್ಮನೆಯೆನುತಲು
ಚೆನ್ನಿಗಿತ್ತಿಯು ಗಣಪಾಯಿ
ನಿನ್ನಮೈಯ ಬಂಗಾರವ ನೀ ತೋರು
ನನ್ನ ಕೊಲಲು ಬೇಡ ರಾಯ            ೫೨
ಹೆದರಿ ನೋಡಿದ ರಾಯ ತನ್ನಯ ಪದಕವ
ಕೆದರುವ ಕಡುಗೋಪದಿಂದಾ
ಅದು ಮೊದಲಾಗಿದ್ದ ಬಂಗಾರ ಹೋಗಿರೆ
ಇದು ಹೊಸ ಪರಿ ಕಳವೆಂದಾ            ೫೩
ಹಾವುಗೆ ಹಡಪ ಕಾಳಾಂಜಿಯ ಊಳಿಗ
ಭಾವೆಯರೆಲ್ಲ ಸಂದಣಿಸಿ
ದೀವಿಗೆ ಹಿಡಿದವು ಸಲ ಬೊಂಬಾಳದ
ತಾವು ಕೈಗೊಟ್ಟು x x ಕೆಳದಿಯರೂ              ೫೪
ಊಳಿಗದವರಲ್ಲಿ ಉಘುಡಿಸುತಬಾರೆ
ಕೇಳುತ ರಾಯ ಕೋಪಿಸುತಾ
ಸೀಳಿಯೆ ಕೋಪಿಸುತಾ
ಸೀಳಿಯೆ ಕೊರಿಸುವೆ ತಳವಾರನೆಂದೂ
ಯೇಳುತ ಬಂದ (ರಾಯಾ)  ೫೫
ಅರಮನೆಯೊಳಗತಿ ಅಬ್ಬರವಾಗಲು
ಪರಿವಾರವೆಚ್ಚಿತ್ತು ಕೇಳಿ
ಮುರಿದು ಮುಂದಲೆಗಟ್ಟಿಯಿಬ್ಬರೊಂದಾಗಿರೆ
ಹೊರಳುತ ಕೈದುವನರಸಿ    ೫೬
ಬೊಬ್ಬೆಯು x x x ಬ್ಬರವಾಗಲು
ಹೆಬ್ಬರೆ ವೋಡದಿರೆ ಕಂಡೂ
ಟೆಬ್ಬರಿಸುತವೆಲ್ಲ ಕಂಗೆಟ್ಟರಾಗಲು
ಬೆಬ್ಬಳಗೊಳುತಲು ನಾಚಿ   ೫೭
ಕೊಂಬನೂದವರನು ವಾಗುತ x x
x x x x ಗಡಿಗಿಡಿದಿರಲೂ
ಬೊಂಬಳಿ ಚಿನ್ನಗಳೊಡದಿರೆ ನಾಚುತ
ತುಂಬಿದರು ಕಣ್ಣ ನೀರಾ     ೫೮
ಬೊಗ್ಗಿನ ಹರೆಗಳು ಸನ್ನೆ ತಮ್ಮಟಿಗಳು
ನುಗ್ಗು ನೂರಾಗಿರೆ ಕಂಡೂ
ಒಗ್ಗೂಡೆಯಲ್ಲ ಭಂಗಿತರಾದರು
ಕಣ್ಣಾಲೆಗಳಾದಂತೆ            ೫೯
ಅರಿರಾಯಟ್ಟಿದ ಬಿರುದಿನ ಕಳ್ಳರು
ಪರದೇಶದಿಂದಲು ಬಂದೂ
ಅರಸಿನ ಮನಯೊಳು ದಳದುಳ ಹೊಕ್ಕರು
ಪರಿವಾರ ಕೆಟ್ಟೆವೆಂದೆನುತಾ  ೬೦
ಅರಸಾಗ ಕರೆಸಿದನೈವರು ಮಂತ್ರಿಯ
ಕರಸಿದ ಪಹರಿಯ ಹೆಣ್ಣೂ
ಪರಿತಂದು ಸಮ್ಮುಖವಾದರು ಹೆದರುತ
ಹಿರಿಯ ಹೆಗ್ಗಡೆಗಿತ್ತಿಯರೂ೬೧
ಹಿರಿದಾ ದುಗುಡದ ರಾಯನ ಕಾಣುತ
ಕರಗಳ ಮುಗಿದು ಮಂತ್ರಿಗಳೂ
ಪರಿವಾರ ಬಿನ್ನಹ ಮಾಡುತಲಿದೆ ರಾಯ
ಇರುವೆನು ದುಗುಡ ಚಿತ್ತೈಸೂ          ೬೨
ನಿಂದು ಬಿನ್ನಹ ಮಾಡೆ ಹೆಗ್ಗಡೆಗಿತ್ತಿಯು
ಬಂದು ಹೊಕ್ಕವರು ಕಳ್ಳರಲ್ಲಾ
ಒಂದನು ಮುಟ್ಟರು ಒಡೆವೆ ವಸ್ತುಗಳನು
ಇಂದಿದು ಹೊಸತಲ್ಲರಾಯಾ          ೬೩
ಎಂದ ಮಾತಿಗೆ ರಾಯನುಗ್ರಕೋಪದಿ
ಹಿಂದೆ ಮಂತ್ರಿಯ ಮೊಗ ನೋಡಿ
ಇಂದಿಗೆ ಹೋಯಿತು ನಿನ್ನಿಂದಭಿಮಾನ
ಎಂದು ಕೋಪಿಸುತಿದ್ದ ರಾಯಾ        ೬೪
ಆಡಿದ ನುಡಿಗಳಲ್ಲಿ ಉತ್ತರಗಾಣದೆ
ಬೇಡಿಗೊಳುತ ಮಂತ್ರಿಗಳೂ
ನೋಡು ನಮ್ಮಲಿರಾಯ ಅಪರಾಧವುಳ್ಳರೆ
ಈಡಾಡಿಸಾನೆ ನಮ್ಮಾ        ೬೫
ಕರದು ತೋರಿಸಿದರು ತಳವಾರಿಗಾಗ
ಅರಮನೆಯೊಳಗೆ ಕನ್ನವನೂ
ಕರಿಸಯ್ಯ ಕಳ್ಳರ ನಿನ್ನಯ ಮಾತಲಿದು
ಅರಿಸುವೆ ಕೈಕಾಲ ನಿನ್ನಾ     ೬೬
ಹೋಯಿತು ತನ್ನಯ ತಲೆಯೆಂದು ತಳವಾರ
ಬಾಯ ಬಿಡುತ ನಡೆತಂದಾ
ದಾಯದಿನ್ನಾವುದುಯೆನುತಲು ಕಂಡನು
ರಾಯನ ಮನೆಯ ಕನ್ನವನೂ           ೬೭
ಕನ್ನದ ಬಾಯಲು ಚೆಲ್ಲಿದ ಮುತ್ತನು
ಚೆನ್ನಾಗಿ ತಳವಾರ ಕಂಡಾ
ಮುನ್ನವೆ ಭಾಷೆಯ ಕೊಟ್ಟು ಬಂದಲಿವರು
ಇನ್ನೀ ನಾಡವರಲ್ಲಾ         ೬೮
ಹಿಡಿದ ಕೈದೀವಿಗೆ ಬೆಳಗಿಂದ ಹೆಜ್ಜೆಯ
ಅಡಿವೆಜ್ಜೆ ಅಳೆದು ನೋಡುತಲೂ
ನಡಿದು ಬರುತ ಕಂಡಗೊಲ್ಲರ ಬಾಗಿಲ
ನಡುವೆ ಬಿದ್ದಿದ್ದ ಕಂಕಣವಾ            ೬೯
ತಂದು ತೋರಿದರಾಯ ಗಂಡುಗೆ ಕಂಕಣ
ಮಂದಿಯನಿರಿಸಿ ಬಾಗಿಲಲಿ
ಮುಂದಣ ಬಾಗಿಲು ಚೋರಕಂಡಿಗಳನು
ಒಂದನ ತೆಗೆಯ ಬೇಡೆಂದಾ  ೭೦
ಪರದೇಶದಿಂದಲು ಬಂದಕಳ್ಳರು ಅಲ್ಲ
ಇರಿಸು ಕಾವಲದಾರಿಗೆನುತಾ
ಅರಸು ಕಳುಹಿದ ತಳವಾರ ಬಂದಾಗ
ಅರಸುತ್ತಿದ್ದರು ಹೆಜ್ಜೆಗಳನೂ         ೭೧
ನಡೆದು ಬರುತ ಕಂಡರೊಡದಿದ್ದ ಹರೆಗಳ
ಮುರಿದು ಮಾಡಿದ ಕೈದುಗಳನೂ
ಬಿಡದಡಿವಜ್ಜೆಯರಸುತ ಕಂಡರು
ಕಡಗ ಹೊನ್ನ ಬಳೆಗಳನೂ   ೭೨
ತಳವಾರ ಕಳುಹಿದ ರಾಯನ ಬಳಿಗಾಗ
ಕಳುಹಿನ ಕಂಕಣವೆನುತಾ
ಬಳಲುತ ರಾಯಗೆ ಕರು(ದು)  ತೋರಿಸಿದರು
ಮೆರೆವ ರತ್ನದ ಕಂಕಣವಾ   ೭೩
ಹರಿದರು ಹರೆಗಳ ಮುರಿದರು ಕೈದುವ
ತಳವಾರ ಪಹರಿಯ ಮಂದಿಗಳಾ
ಕುರುಹಾಗಿ ಮುಂದಲೆ ಎಡಗೈಯ್ಯ ಕಟ್ಟುತ
ಒರಲುತ ಹೋದರು ರಾಯಾ           ೭೪
ಬಾಗಿಲ ಬೀಗವ ಮುರಿದು ಈಡಾಡುತ
ಹೋಗುತಲಿದ್ದರು ರಾಯಾ
ಮೂಗು ಹೋದಂತೆಲ್ಲ ನಾಚುತ ಪರಿವಾರ
ಹೀಗೆ ಭಂಗವಿಟ್ಟ ನಾವೂ    ೭೫
ಮೌನಗೊಂಡಿದ್ದನು ಗಣಪತಿರಾಯನು
ತಾನು ಮೂಗಿಲಿ ಬೆರಳಿಟ್ಟೂ
ಹೀನವಾಯಿತು ಅಪಮಾನ ಹೋದವುಯಂದು
ತಾನು ಚಿಂತಿಸುತ್ತಿದ್ದಾ ರಾಯಾ        ೭೬
ಹಿಡಿವ ಕೈದುವು ಹೋಗಿ ನಗೆಗೆಡೆಯಾದವು
ಪೊಡವಿ ಪಾಲಕರೊಳೆಂದೆನುತಾ
ನುಡಿದು ಹೇಳು ಕಳ್ಳರೆ ಸಾಕೆನುತಲು
ದುಗುಡವಡ(ಗ)ಲಿ ರಾಯ ಕೇಳಾ       ೭೭
ಬಲ್ಲಿದರೆರಡಾಳ ಹೆಜ್ಜೆಗಳಲ್ಲದೆ
ಇಲ್ಲವಯ್ಯ ಬೆರಳೂ
ಎಲ್ಲಿ ಹೊಕ್ಕರೆ ಹೊಕ್ಕು ಹಿಡಿತಂದು ಶೂಲಕೆ
ಅಲ್ಲಿಯೆ ನೆಳಸುವೆನೆಂದಾ   ೭೮
ಅರಿರಾಯರಟ್ಟಿದ ಬಿರುದಿನ ಕಳ್ಳರು
ಧರೆಗಿಳಿವರು ಕಳ್ಳರೆನುತಾ
ತರಲು ಅಟ್ಟಿದರೆಮ್ಮಖಂಡೆಯ ಕಠಾರವ
ಹಿರಿದು ವಾಸೆಗಳೆಂದ ರಾಯಾ           ೭೯
ಕಟ್ಟಾಳುಗಳಾಗಿ ಹೊಕ್ಕ ಕಳ್ಳರಿಗೆ
ಮುಟ್ಟಿ ಹಿಡಿದು ತಾರದಿರಲೂ
ಹುಟ್ಟೆನು ತನ್ನಯ ತಂದೆ ರುದ್ರರಾಯಗೆ
ಹುಟ್ಟಿದೆ ಹಾದರಕೆಂದಾ     ೮೦
ಹಸಿದ ಹೆಬ್ಬಲಿಯೆಂತೆ ವಸಿ x x x x x x
ಹೊಸ ಹಾವಿನ ರೋಷದಂತೆ
ಹೊಸದನು ಕುಡಿಮೀಸೆ ಕಿಡಿಗಳನುಗುಳಲು
ಮಸೆದ ಖಡ್ಗ ಝಳಪಿಸುತಲಿ           ೮೧
ಹೋಗಬಾರದು ಅಪಮಾನಗಳೆನುತಲು
ಈಗ ಹುಯ್ಯಲ ಹೋಹೆನೆನುತಾ
ಬೇಗನೆ (ತನ್ನಿರಿ) ಆನೆ ಕುದುರೆಯ ನೆಂದು
ಆಗ ಮಂತ್ರಿಗೆ ರಾಯ ಹೇಳೆ  ೮೨
ಕಟ್ಟುಗ್ರಕೋಪದಲರಸು ಮಂತ್ರಿಗಳನು
ನಿಷ್ಟೂರದಿಂದ ಕೋಪಿಸುತಾ
ದಟ್ಟಡಿಯಿಟ್ಟನು ಕಳ್ಳರ ತಹನೆಂದು
ಮುಟ್ಟಿ ಹೊಡೆಯ ಸನ್ನೆಡೋಳು      ೮೩
ಡೋಳು ನಿಸ್ಸಾಳವು ಸನ್ನೆದಂಬಟ ರವ
ಮೇಳೈಸಿ ಗಿಡಿಬಿಡಿ ಹೊಡೆಯೆ
ಕೇಳಿ ಮನ್ನೆಯರೆಲ್ಲ ಗೊಳ್ಳೆಯದೆಗದರು
ಘೀಳಿಡೆ ಧರೆಯ ದಿಗ್ಗಜವೂ೮೪
ಹಿಡಿದ ಬಿಲ್ಲನು ತಾರದಿರಿಸಿ ಕೆಟ್ಟಿವುಯೆಂದು
ನಡುಗುತ ನುಡಿದನು ಹರನೂ
ಒಡನಿಬ್ಬರೊಂದಾಗಿ ಹೋದರೆ ಕೆಡುವೆವು
ಕಡೆಗೆ ಸಿಡಿದು ನಡೆ ಹರಿಯೇ೮೫
ನಾನೊಬ್ಬನಿದ್ದಿಯೆ ಸಿಕ್ಕಿದೆನಾದರೆ
ನೀನು ಓಡಿಹೋಗು ಹರಿಯೆ
ಹೀನವಾಗದ ಹಾಗೆ ಕೈಲಾಸಕೆ ಹೋಗಿ
ನೀನು ಹುಯ್ಯಲ ಕೊಡು ಹರಿಯೆ      ೮೬
ಜೀವದಯಾಪರಕಾಯ ನೀನೆಲ್ಲರ
ಆವ ಮಾತುಗಳಾಡ ಬೇಡಾ
ಸಾವುಬಂದು ನಮ್ಮ ಹಿಡಿದರು ಸಾಯಾದಲೆ
ನಾವು ತೋರುವ ಕಯ್ಯಯ್ಯ ಗುಣವಾ            ೮೭
ಅಟ್ಟಿಬಂದು ನಮ್ಮ ಅರಸಿನ ಬಂಟರು
ಕಟ್ಟಿದಿರಲು ಕಾಂಬಂತೆ
ನಿಟ್ಟೋಡಿದಲೋಡಿ ಗವಚೆರನೆ ಹೊಕ್ಕು
ನಿಷ್ಠೆಯ ಮಾಡುವನವರಾ  ೮೮
ಬಾಡಿತು ನೈದಿಲು ಓಡಿತು ತಮವೆಲ್ಲ
ಮೂಡಿ ಪಂಚ ಜವರಳಿದವೂ
ಕೂಡಿದವಾ ತುಂಬಿ ಝಂಕಾರವರೆಗಳು
ಪಾಡುತಿದ್ದವು ಕೊಕ ಮಿಥುನಾ         ೮೯
ಕತ್ತಲೆ ಹರಿಯಿತು ನಕ್ಷತ್ರವಡಿಗಿತು
ಸುತ್ತ ಜಕ್ಕವಕ್ಕಿ ನಲಿಯೆ
ಪೃಥುವಿಯ ಜನರೆಲ್ಲ ಹರುಷಿತರಾದರು
ಪ್ರತ್ಯಕ್ಷ ರವಿ ಮೂಡಿದನೂ  ೯೦
ಇರುಳು ಚಾವಡಿಯೊಳು ಗಣಪತಿರಾಯನು
ಕರಸಿದ ತನ್ನ ಮಂತ್ರಿಗಳಾ
ನೆರದಿ ಸೇನೆಯ ಹೆಜ್ಜೆ ಹೋಗುವ ಸಂಧಿಯ
ಪದ ತೊಂಬತ್ತೊಂದನು ಕೇಳಿ           ೯೧
ಅಂತು ಸಂಧಿ ೧೨ಕ್ಕಂ ಪದ ೯೦೫ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೩)
ಸಂಧಿ–೧೩
ಈರೇ(ಳು)ಭೂವನದ ಒಡೆಯನೆಂದರಿಯದೆ
ಓರುಗಲ್ಲ ರಾಯಗಣಪಾ
ಭೋರನೆ ಹುಯ್ಯಲ ಹೋಹೆನು ತಾನೆಂದು
ವಾರುವಗಳ ತೆಗೆಯೆಂದಾ    ೧
ಎಕ್ಕಟಿಗರು ಬಲವಂತ ಸಾಯಕರ
ರಕ್ಕಸ ಖಾನಮಲ್ಲುಕರಾ
ಹೊಕ್ಕು ಹುಯ್ಯಲ ಹಿಂದು ಮುಂದು ಮಾಡುವರನು
ದಿಕ್ಕನೆ ಕರೆಯೊ ಪಾಂಡ್ಯರನೂ          ೨
ಕರೆದರು ಕನೋಜಿ ಲಾಳ ಪಹರಕರ
ಕರದರು ತುಳುವ ನಾಯರಾ
ಕರದರು ಕಟ್ಟಿಗೆಯವರು ಸಾರುತಲಿದ್ದ
ಅರಸು ಮಕ್ಕಳ ಕರವುತಲಿ    ೩
ಮನ್ನೆಯರು ಮಂಡಳಿಕರಿಗಲ್ಲಲಿ
ಮುನ್ನವೆ ಸಾರಿ ಹೇಳುತಲಿ
ಕನ್ನವ ನಿಕ್ಕಿದರರಸಿನ ಮನೆಯಲಿ
ಚೆನ್ನಾಗಿ ಸತಿಯಾದರೆನುತಾ೪
ಹಾಯ್ದು ನೂಕುತ ಕಟ್ಟಿಗೆಕಾರರು ಬಂದು
ಬೈಯ್ಯುತ ಹಿಂದುಳಿದವರಾ
ಭಯಗೊಂಡು ಬಂದಿತು ಮನ್ನೆಯ ಪೈರು
ಹೊಯ್ವಸನ್ನೆಯ ತಮ್ಮಟಿಕೆ           ೫
ಮಂಡಳಿಕರು ಮನ್ನೆಯ ಪೈಕರುಗಳೆಲ್ಲ
ತಂಡ ತಂಡದಿ ನಡತಂದೂ
ಕಂಡರು ತನತನೆಗೆಲ್ಲರು ಬಂದಾಗ
ಮಂಡಲೆ ಶರಣ ಗಣಪತಿಯಾ           ೬
ಚಿನ್ನ ಬೊಂಬುಳಿ ಶಂಖ ಚಿತ್ರಿಕಗಹಳೆಯ
ಹೊನ್ನಸಿನಕ ವಜ್ರಾಂಗಿ
ಚೆನ್ನಾಗಿ ಚಾಕು ರಂಗವ ಜೋಡು ಮಾಡಿತು
ಮನ್ನೆಯ ಮಂಡಳಿಕರೆಲ್ಲಾ೭
ಉಡಿಯ ಬಾವುಲಿಗಳು ತೊಡಕುಹಿರಾವಳಿ
ನಡುಸುತ್ತು ದೇವಗಿರಿದಟ್ಟಿ
ಉಡಿಯಲು ಅಳವಟ್ಟ ಹೊನ್ನ ಮೋಹಗಳ
ಕಡು ಚಲುವಿನ ಕಠಾರಿ        ೮
ಮಿಸುನಿಯ ತಡಗಿನ ಕಟ್ಟಿನ ಈಟಿಯು
ಮಸದ ಕಬ್ಬಿಣದ ಕೋಲುಗಳಾ
ಹೆಸರ ಹೇಳುವ ಪೈಕ ಕೊಟ್ಟದ ಬಂಟರು
ಮಸಗಿ ಸಮ್ಮುಖವಾದರರಸಾ          ೯
ಸೆರಗಿನ ಚಿನ್ನಧಾರೆಯ ಸೀರೆಯನುಟ್ಟು
ಮೆರೆವ ಚೆನ್ನನ ಸರವಿಕ್ಕೀ
ಬರಿಯಸಿರು ಮುತ್ತಿನ ಕಡುಕುಗಳಿಕ್ಕಿ
ತುರುಬಿ ಕಟ್ಟಿನ ಬಿಲ್ಲ ಹಿಡಿದೂ       ೧೦
ಚಿನ್ನದ ಹಿಳುಕಿನ ಹೆದೆಯವಳಡಿಸಿತು
ಚೆನ್ನಿಲಿ ಮೂಡಿಗೆ ಸಂಗೀತಾ
ಮನ್ನಣೆಯ ಬೇಡ ಪೈಕವು ಬಂದಿತು
ಚೆನ್ನಾಗಿ ಸಮ್ಮುಖವಾಗಿ     ೧೧
ಖಡೆಯ ಪೆಂಡೆಯ ಕಾಲಕೊರಳ ಪದಕದಾರ
ಅಡಕೆ ವಣ್ಣಿಗೆದ್ದಟ್ಟಿಯುಟ್ಟೂ
ಉಡಿಯಲಿ ಬದ್ದುಗೆ ದಾರವುತ್ತರಿಗೆಯ
ಕಡು ಚಲುವಿನ ತೋಳಾಕ್ಷೆ   ೧೨
ಪೊಟ್ಟಿ ಕಠಾರಿಯ ಕಟ್ಟಿನ ಬಿಲ್ಲನು
ಮೀಂಟೆಯಂಬು ಹೊಸ ಕಡಗಾ
ನೆಟ್ಟನೆ ರಾಯನ ಸಮ್ಮುಖವಾದರು
ದಿಟ್ಟರೊಕ್ಕಲಿಗ ನಾಯಕರೂ           ೧೩
ನೊಸಲ ಶ್ರೀಗಂಧದದಸಿಯ ಕಠಾರಿಯ
ಯೆಸುಳ ಬದ್ದುಗೆಯ ದಾರಗಳಾ
ವಸುಧೀಶ ಗಣಪತಿರಾಯನೋಲಗಕಾಗಿ
ಯೆಸಗಿ ಬಂದರು ತರುವಕ್ಕಳೂ         ೧೪
ಎಡಗೈಯ್ಯ ಹಸ್ತದ ಹಿಡಿದ ಹರಿಗೆ ಮೇಲೆ
ತೊಡರಿನ ಬಿರುದಿನ ಚೌರಿ
ಹಿಡಿದ ಕಠಾರಿಯ ಹಾಹೆಯ ಮೊನೆಗಳ
ಕಡುಗದ ವೀರನಾಯಕರೂ  ೧೫
ಜಡಿದ ಬಾವುಲಿ ಕಾಲಖಡೆಯದ ರಭಸದಿ
ನಡದು ಬಂದರು ರಾಯನಿದಿರಾ
ಗಡಿಯವರರಸು ಮಕ್ಕಳು ಕುಳ್ಳಿದ್ದರು
ಒಡೆಯಗೆ ಕೈ ಮುಗಿವುತಲಿ  ೧೬
ಒಟ್ಟಿರ್ದ ಶ್ರೀಗಂಧ ಎದೆಯ ಭುಜದ ಮೇಲೆ
ಬಟ್ಟಿಯ ತುರುಬಿಟ್ಟ ಬೊಟ್ಟು
ಬೆಟ್ಟದುದಿಯ ಸಬಳನಲವಕ್ಕ ತೆಲುಗರು
ಸೃಷ್ಟಿಪತಿಯ ಕಂಡರಾಗ     ೧೭
ಕರಿಯ ಕಾಳಿಕವಿಟ್ಟ ಹರಿಗೆಯ ಹಿಡಿದರು
ಪರಿವಾರವರೊಂದು ಕೋಟಿ
ದುರದಿರ ಬಸವನ ಹರಿಗೆಯ ಹಿಡಿದರು
ಪರಿವಾರದವರೊಂದು ಕೋಟಿ          ೧೮
ಅಚ್ಚ ಪಚ್ಚಾಳೆಯ ಹರಿಗೆಯ ಹಿಡಿದರು
ನಿಚ್ಚಳ ಶಂಖದ ಹರಿಗೆ
ಅಚ್ಚು ಮೆಚ್ಚಿನ ಚವರಗೊಂಡೆಯು x x ರು
ಚೆಚ್ಚರದೊಳು ಕಂಡರಸಾ    ೧೯
ಲಾಯದ ತೇಜಿಯ ಜೋಡು ಮಾಡಲೆಂದು
ರಾಯ ಹೊಯ್ಯಲ ಹೋಹೆನೆನುತಾ
ಆಯತವನು ಮಾಡಿ ತೇಜಿ ಸಾಂಬ್ರಾಣಿಯ
ಬಾಯಿಗಿಕ್ಕಿ x x x x ಯಾ  ೨೦
ಕಡಿವಾಣ ಕಬ್ಬಿಯ ತೊಡಚಿ ಹೂಡುತಲು
ಎಡದ ಕೈಯಲು ಬೆನ್ನ ತಡಹೀ
ತಡಿಗಳನೇರಿಸಿ ಬಿಗುವನು ಬಿಗಿದರು
ಕಡು ಬೇಗ ಜೋಡು ಮಾಡುತಲೀ     ೨೧
ಅಯಿವತ್ತು ಸಾವಿರ ಕುದುರೆಗೆ ಜೋಡಿಕ್ಕಿ
ಕೈಯೊಡನಾಗು ಮಾಡುತಲಿ
ಒಯ್ಯನೆ ಮಂಡಿಸೆ ಚೌಕದಿ ಕುಣಿದವು
ಹುಯ್ಯಲ ಹೋಹ ಸಂಭ್ರಮಕೇ        ೨೨
ಮೆಟ್ಟಿ ಪಾವುಡಗಳ ಕುಡಿ ಚಮ್ಮಟಿಗೆಯ
ಮುಟ್ಟಿಸಿ ಮಡದ ಲೊತ್ತಿದರೆ
ಕಟ್ಟುಗ್ರಕೋಪದಿ ಕಡೆಲೆಂಘಿಸುತಲು
ದಟ್ಟಸಿಟ್ಟವು ಕುದುರೆ        ೨೩
ಇಕ್ಕಿದ ಮೊಗರಂಬ ಮೊಗದ ಕನ್ನಡಿಗಳ
ಹೊಕ್ಕಳ ಗಂಟಿ ಹಕ್ಕರಿಕೇ
ಇಕ್ಕಲು ದಾಳಿಯ ಹನ್ನೆರಡು ಗಾವುದ
ಹೊಕ್ಕು ತಿರುಗುವ ಸಾಂಬ್ರಾಣಿ         ೨೪
ಮದಗಜ ಮಸ್ತಕ ಶೂಲದ ಬಿರುದಿನ
ಇದಿರಾಗಿ ವೊದಗುವ ತೇಜಿ
ಪದವಿಟ್ಟು ಹನ್ನೆರಡು ಗಾವುದ ದಾರಿಯ
ಕದನ ಕೊದಗಿ ತಿರುಗುವವೂ೨೫
ಭಂಗಿಯ ಹುಡಿಯನೆ ಮುಕ್ಕಿಯೆ ತುರುಕರು
ಗಂಗ ಸಾರಗಳನು ಕುಡಿದೂ
ಸಿಂಗಾರವೇಕೆ ತಾಯಿ ಪೈರಣಿ ದೂವಟ
ಬಂಗಾರವಿಕ್ಕುವದಿಲ್ಲಾ      ೨೬
ಹಿಡಿದ ಸಿಂಗಾಡಿಯು ಕಾಲ ಕುಪಪಸಗಳು
ಒಡನಡಲಿದರು ತೇಜಿಗಳಾ
ನಡೆ ತಂದು ರಾಯನ ಸಮ್ಮುಖವಾದರು
ಕಡುಗಲಿ ತುರುಕ ರಾವುತರೂ           ೨೭
ತೆಗೆದು ಹಲ್ಲಣಿಸಿತು ತೇಜಿ ಸಾಂಭ್ರಾಣಿಯ
ದುಗುಣದ ಜಂಬ ನೀಲಗಳಾ
ಬಗಿದು ನೆಲನ ಹೋಗುವ ಬಿಳಿಯ ಕತ್ತಳಗಳ
ಬಿಗಿದು ಬೀಸಿದರು ಚೌವುರಿಗಳಾ        ೨೮
ಕಂಕಣ ಕಣಬನು ಕುಂಕುಮ ಬೊಲ್ಲನು
ಕೆಂಪಿನ ಜನ್ನಪವಳೆಯಾ
ಲೆಂಕರು ತೆಗೆದರು ಕಂಬಲೆ ಜಂಬಿಯ
ಭೊಂಕನೆ ಪಚ್ಚೆನೀಲಗಳಾ    ೨೯
ಆಗ ಹಲ್ಲಣಿಸಿತು ಕಲಹತಿ ಸಾಂಬ್ರಾಣಿ
ಬೇಗದಿ ಸಂಜೋಗ ಸಂಗೀತಾ
ಹಾಗೆ ಒಂಭತ್ತು ಲಕ್ಷ ತುರುಕಗುದುರೆ ಖಾನ
ರಾಗ ಸಮ್ಮುಖವಾದರರಸಾ            ೩೦
ಸಾರಂಗ ಪಾಣಿವಟ್ಟ ನಳ ಪಿಂಗಳ ಶುಭ್ರ
ಕಾರ ಬೊಲ್ಲನು ಚಿತ್ರಾಂಗಿ
ಚೇರನು ಮಂಗಳ ಕತ್ತಳ ಬೋರನ್ನು
ಆರು ವರ್ಣದವಾರುವನೂ  ೩೧
ಉತ್ತರ ದಕ್ಷಿಣ ಪೂರ್ವ ಪಶ್ಚಿಮವೆಂಬ
ದಿಕ್ಕು ನಾಲ್ಕು ದೆಸೆಯೊಳಗೆ
ಸುತ್ತಣ ರಾಯರು ಕಪ್ಪವ ತೆರುವರು
ಕ್ಷತ್ರಿಯ ಗಣಪ ಭೂಪತಿಗೆ    ೩೨
ಅತಿ ಬಿರುದಿನ ಪರರಾಯ ರಾವುತರನು
ಶಿರವನರಿದು ಚೆಂಡಾಡಿ
ದುರದೊಳು ತಮಗಾರು ಸರಿಯಿಲ್ಲವೆಂಬದು
ಕರದ ಖಡ್ಗದ ರಾವುತರು    ೩೩
ನವರತ್ನ ಖಚಿತದ ಹೊನ್ನ ಹಲ್ಲಣಗಳ
ಭವನಕೆ ಬೆಲೆ ಮುಗಿಲೆಂಬಾ
ಅವನೀಶ ಸೇರುವ ವಾರುವಂಗಳಿಗೆಲ್ಲ
ಹವಣಿಸಿ ಜೋಡು ಮಾಡಿದವೂ        ೩೪
ಆನೆಗೆ ರಂಚಿಗೆ ಹಣಿರೋ ಬೇಗೆಂದು
ತಾನೆ ಹೇಳಿದ ಭೂಮಿಪಾಲಾ
ತಾನಾಗ ಕರಿಘಟಿ ಹನ್ನೆರುಡು ಸಾವಿರ
ಏನು ಹೇಳುವೆ ಶೃಂಗಾರವಾ೩೫
ಕೊರಳ ಜೊತೆಗೆ ಹಾರೆಗಟ್ಟಿಗೆ ಹೊರಜೆಗೆ
ಪರಿ ಪರಿಮಿಸುನಿಯ ಕೆಲಸಾ
ಹಿರಿಯರಂಚಿಗೆ ಹೊನ್ನ ಪಂಚ ಘಂಟಿಗಳಿಂದ
ಸಿರಿಯ ಸಿಂಗಾರ ಭಾಸಿಂಗವೂ           ೩೬
ಪೃಥ್ವೀಶ ಗಣಪತಿಯೇರುವ ಆನೆಗೆ
ತೆತ್ತಿಸಿದವು ಸೂಸಕವೂ
ಸುತ್ತಲು ಬಿಗಿದು ಸೆಡಕು ಚೌರಿಗಳನು
ಚಿತ್ರಿಕರು ರಚಿಸಿದರೂ         ೩೭
ಗಂಧ ಕಸ್ತೂರಿಗಳ ತಂದುವೊಟ್ಟಿದ ರಾಗ
ಚಂದವಾಗಿಯೆ ಮದಕರಿಗೇ
ನಿಂದವು ಮುತ್ತಿನ ಸತ್ತಿಗೆ ಚೆಲುವಾಗಿ
ಅಂದು ಪಟ್ಟದಾನೆಗಳಿಗೇ    ೩೮
ಹೋದಲ್ಲಿ ರಣ ಸೂರಕಾರರು ಜೊದ್ದರು
ಕೋದರು ಕನಕದ ಜೋಡಾ
ಮೇದಿನಿಯೊಳು ತಮಗಿದಿರಾಹರಿಲ್ಲೆಂದು
ಹೊಯ್ದಯೇರಿದರು ಆನೆಗಳಾ         ೩೯
ಹಿಡಿಶ ಅಂಕುಶ ಹಾರೆ ಗಟ್ಟಿಗೆ ಸಹಿತಲು
ಕೊಡಲಿಗತ್ತಿ ಹೆಗಲಲ್ಲಿ
ನಡದು ಸಮ್ಮುಖವಾದರು ಸಮಜೊದ್ದರು
ಹೊಡವಡವುಡೆ ಆನೆ ಸಹಿತಾ            ೪೦
ಗಣಪತಿರಾಯನ ಪರಿವಾರ ಕೂಡಿತು
ಪರಿಕಿಸಿ ನೋಡಬೇಕೆನುತಾ
ತರಿಸಿ ಹಾಕಿಸುವನೊಂಭತ್ತು ಬಂಡಿ ಬದಿರನು
ಹರಹಿ ಹೆಬ್ಬಾಗಿಲೊಳಗೇ    ೪೧
ಆನೆ ಕುದುರೆ ಪರಿವಾರವು ಮೆಟ್ಟಿಯೆ
ತಾನಾಗ ಹುಡಿ ಹುಡಿಯಾಗೆ
ಸೇನೆ ಕೂಡಿತೆಂದುರಿತನು ರಾಯನು
ಏನ ಹೇಳುವೆನು ಸಂಭ್ರಮವಾ           ೪೨
ಹಲವು ಪರಿಯ ಹಲವು ವರ್ಣದ ಕುದುರೆಯ
ಕೆಲದಲಿಕ್ಕೆಲದ ಲಾಯದಲಿ
ಮಲವ ವೈರಿಯ ಗಂಡ ಹೆಸರುಳ್ಳ ಹಸಣವು
ಚೆಲುವ ಸತ್ತಿಗೆ ಸಾವಿರವೂ   ೪೩
ಉತ್ತಮ ಸಾಂಬ್ರಾಣಿ ಮೊಳಲಾಯದೊಳಗಿಂತ
ಮತ್ತೆ ಹನ್ನೆರಡು ಸಾವಿರವೂ
ಮೂತ್ತದ ಮನ್ನಣಿ ಪರಿವಾರ ಪೈಕವ
ಮತ್ತೆ ಲೆಕ್ಕವ ಬಲ್ಲರಾರೂ೪೪
ಗಿರಿಗಳ ಚೆಂಡಾಡಿ ಕರಿದಂತ ಮುರಿವರು
ಹರಿವ ಸಿಂಹವ ಕಟ್ಟುತಿಹರೂ
ಧುರಧಿರ ನವಕೋಟಿ ನಾಯಕರುಂಟಯ್ಯ
ಧರಣೀಶ ಗಣಪತರಾಯನಿಗೇ           ೪೫
ನಡದು ಬಪ್ಪವು ಮದಗಜಗಳ ಮುಂದೆಯು
ಹೊಡವಡವುಡೆ ಸಾವಿರವೂ
ಒಡೆನೆ ಬೊಗ್ಗಿನ ಹರೆಗಳಾರು ಸಾವಿರ
ಕಡೆಯಿಲ್ಲ ಬಿಟ್ಟಿಯ ಹರಗೆ೪೬
ಬಿರುದಿನ ಹರೆಗಳ ಮೊದಲ ನಾಯಕವಾಡಿ
ಬರಹತ್ತೆಂಟೂ ಸಾವಿರವೂ
ಮಾರುವ ತಂಬಟ ನಾಗಸ್ವರಗಳನೂದುವ
ಕುದುರೆಯೊಂಬತ್ತು ಸಾವಿರವೂ         ೪೭
ವಟ್ಟಿಯ ನಿಸಾಳ ಒಂಬತ್ತು ಸಾವಿರ
ಕಟ್ಟಳೆಯಿಲ್ಲ ಚೆಂಬಕಗೆ
ಬಿಟ್ಟವರೆ ಕೈಸಾಳ ಜಾಗಟಿಗಳ
ದೃಷ್ಟ ಮೂವತ್ತು ಸಾವಿರವೂ         ೪೮
ಚಿನ್ನಬೊಂಬುಳಿ ಚಿತ್ರಗಾಳೆಗಳೂದುವ
ರಿನ್ನಐವತ್ತು ಸಾವಿರವೂ
ಹೊನ್ನಕಟ್ಟಿಕ್ಕಿದ ಕೊಂಬುಗಳೂದುವ
ರಿನ್ನರುವತ್ತು ಸಾವಿರವೂ    ೪೯
ಹೆಗ್ಗಾಳೆ ಕೊಳಲು ಕರಿಯ ನಿಸ್ಸಾಳವು
ದಿಗ್ಗಜದರಸುಮಕ್ಕಳಿಗೆ
ಒಗ್ಗಡೆಯದ ಮಂದಿ ಮನ್ನಣೆ ಪೈಕವ
ಗಾಗಿ ನೋಡುವನರಸೂ      ೫೦
ಅರಿಬಿರಿದಿನ ಚೋಳ ಪಾಂಡ್ಯರನೆಲ್ಲರ
ತರುವಕ್ಕಳೆಕ್ಕಟಿಗರನೂ
ತಿರುಗಿ ನೋಡುತ ತುಳುವ ಪಾಲಕರೆಲ್ಲರ
ಹಿರಿದು ಚಿಂತಿಸಿ ರಾಯನುಡಿದಾ        ೫೧
ಶಶಿಕುಲದೀಪರ ವಸುದೀಶ ರಾಯನು
ವಿಸುಮಯ ಬಡುತಲಿಂತೆಂದಾ
ಹೆಸರ ಕೇಳಿತಿಲ್ಲ ಕಳ್ಳರೆಂಬುದ ನಾನು
ಹೊಸತ ಕಂಡೆನು ಕನ್ನಿಗಳಾ  ೫೨
ಛಪ್ಪನ್ನ ದೇಶದ ಒಳಗೆಲ್ಲರಸಿಯೆ
ತಪ್ಪದೆ ಕಳ್ಳರ ಹಿಡಿದೂ
ದರ್ಪವ ಮುರಿದೀಗ ತಲೆಗಡಿಸದಿದ್ದರೆ
ಅಪ್ಪ ರುದ್ರಗೆ ಹುಟ್ಟೆನೆಂದಾ           ೫೩
ಒಡೆಯನ ಬಿರು ನುಡಿಗೇಳುತ ಪರಿವಾರ
ಒಡನೆ ಮಾಡಿತು ಭಾಷೆಗಳಾ
ಪೊಡವಿ ಜಲವ ಬಗಿದಡಗಲಿ ಕಳ್ಳರು
ಹಿಡಿದೊಪ್ಪಿಸುವೆವೀಗಲೆನುತಾ         ೫೪
ಸೂರಿಯ ನಾರಂದ ಶಶಿ ತಿರುಗುತಲಿಪ್ಪ
ಮೇರುವಿನ ನಾಲ್ದೆಸೆಯಾ
ವಾರುಧಿ ನಾಲ್ಕರ ನಡುವೆಯು ಕಳ್ಳರ
ಆವ ರಾಯರು ಕೊಡದಿರಲೂ           ೫೫
ಹೆಮ್ಮೆಗಾದರು ಮೃಡಕಳ್ಳ ತಾನಾದರೆ
ಹೊಮ್ಮುಗೆಡಿಸಿ ಹಿಡಿತಂದೂ
ನಿಮ್ಮ ವಶಕೆ ನಾವು ಒಪ್ಪಿಸದಿದ್ದಡೆ
ನಮ್ಮ ನಾಲಗೆಯ ಕೊಯಿಸು            ೫೬
ಅಕ್ಷಿ ಮೂರುಳ್ಳಾತ ಕುಕ್ಷಿಯೊಳಿಟ್ಟೊಮ್ಮೆ
ನಿಕ್ಷೇಪಿಸೆ ಕಳ್ಳರನೂ
ಈ ಕ್ಷಣದೊಳು ಹೋಗಿ ಹಿಡಿತಾರದಿದ್ದರೆ
ದೀಕ್ಷೆ ಗುರುವಿಗಪರಾಧೀ     ೫೭
ರುದ್ರರಾಯನ ಸುತ ನೀನು ಚಿತ್ತೈಸೆಂದು
ಎದ್ದು ನಿಂದಿತು ಪರಿವಾರಾ
ಕದ್ದ ಕಳ್ಳರ ತಂದು ಒಪ್ಪಿಸದಿದ್ದಾಗ
ಭದ್ರ ಗಜಕ ಹಾಕಿ ಕೊಲಿಸೂ೫೮
ಈಶನ ದುರ್ಗದೊಳಡಿಗಾರೆ ಕಳ್ಳರು
ವಾಸವನಾ ಮರೆಹೊಗಲೂ
ಭಾಷೆಯ ಕೊಟ್ಟರು ಹಿಡಿತಾರದಿದ್ದರೆ
ದೇಶಾಂತರೆ ತಮಗೆಂದೂ     ೫೯
ಕಟ್ಟೆವು ಕೈದುವ ಶಸ್ತ್ರ ಸನ್ಯಾಸವು
ಬಿಟ್ಟೆವು ನಿನ್ನ ರಾಜ್ಯವನೂ
ಘಟ್ಟಿಯ ಕಳ್ಳರ ಹಿಡಿತಾರದಿದ್ದರೆ
ಪಟ್ಟದಾನೆಗೆ ಹಾಕಿ ಕೊಲಿಸೂ           ೬೦
ವಾಸಿಯ ಭಾಷೆಯ ಕೇಳುತ ಅರಸಾಗ
ಲೇಸಾಗಿ ಸಂತೋಷ ಮಾಡೀ
ಸಾಸಿರ ಅರಿ ನೃಪಗೊಬ್ಬ ಬಂಟನು ಸಾಟಿ
ದೇಶದೊಳಿದಿರಿಲ್ಲ ನಿಮಗೆ  ೬೧
ನನ್ನರಮನೆ ಹೊಕ್ಕು ರಾಣಿವಾಸವನೆಲ್ಲ
ಚೆನ್ನಾಗಿ ಕುರುಹು ಮಾಡಿದರಾ
ಕನ್ನದ ಬಾಯಲು ಕೊಲಿಸದಿದ್ದರೀಗ
ನನ್ನಳುಲಡಗದುಯೆಂದಾ   ೬೨
ಅತ್ತಲು ತಳವಾರರು ಹೆಜ್ಜೆಯರಸುತ
ಲತ್ತಕಂಡರು ಕುರುಹುಗಳಾ
ಮತ್ತಾರಾಣಿಯ ಕಡಗ ಕಂಕಣವನು
ಮುತ್ತಿನ ಸರ ಸೂಡಗವಾ    ೬೩
ಇಂದಿನ ಕಳ್ಳರ ಚಿತ್ತೈಸೆಂದರಿಯೆ
ವೆಂದೆನುತಾ ತಂದುಕೊಟ್ಟರು
ಬಂಗಾರವ ರಾಯಗೆ
ಮುಂದುವರಿದು ತಳವಾರ   ೬೪
ನುಡಿಯಲ್ಲೊಮ್ಮೆವು ರಾಯ ಕಳ್ಳರ ವೀರವ
ಒಡೆವೆಗಾಸೆವಿಲ್ಲವೆನುತಾ
ಪೊಡವಿಯೊಳತಿ ಹೊಸತೆನುತಲು ಕೊಟ್ಟರು
ಮಡದಿ ಗಣಪಾಯ ಚೌರಿಯನೂ      ೬೫
ಖಡೆಯ ಬಾವುಲಿಗಳ ಸೂಲಕೆ ಸಿಕ್ಕಿಯೆ
ಒಡವೆ ವಸ್ತುಗಳನು ಬಿಸುಟೂ
ಒಡೆಯ ನೀ ಕೇಳಯ್ಯ ಹೋದರು ಕಳ್ಳರು
ಬಡವರು ಬಣಗುಗಳಲ್ಲಾ೬೬
ಪರರಾಯರ ಕೈಯ್ಯ ಪಂಥವಿಡಿದು ಬಂದು
ಅರಸು ಕೊಲ್ಲಲು ಬಂದರೈಸೆ
ಹರನ ಕರುಣದಿಂದ ಉಳಿದನು ರಾಯನು
ಧರೆಯ ಪಾಲಿಸುವ ಪುಣ್ಯದಲಿ          ೬೭
ಭಾಷೆಯ ಮಾಡಿದ ಗಣಪತಿರಾಯನು
ಅಸೆ ಹುಟ್ಟಿಯೆ ಮನದೊಳಗೆ
ಈಶ ಕಳ್ಳನಾಗೆ ಬಿಡನೆಂಬ ಸಂಧಿಗೆ
ಪೆಸರ್ವರರವತ್ತೆಂಟು ಪದನೂ           ೬೮
ಅಂತು ಸಂಧಿ ೧೩ಕ್ಕಂ ಪದ ೯೭೩ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೪)
ಸಂಧಿ–೧೪
ಪುರಹರ ಲಿಂಗನು ಕಳ್ಳನೆಂದರಿಯದೆ
ಮರುಳಾಗಿ ಗಣಪತಿರಾಯಾ
ಶರಣರೆಲ್ಲರು ಕೇಳಿ ಮುಂದಣ ಸಂಧಿಯ
ತೆರಳಿದ ಹುಯ್ಯಲಿಗರನೂ   ೧
ಎದ್ದು ನಿಂದನು ರಾಯ ಸಿಂಹಾಸನದಿಂದ
ರುದ್ರಗೋಪವ ನೆರೆ ತಾಳ್ದೂ
ಭದ್ರಗಜವು ಹಯದಂಡಿಗೆಯೇರದೆ
ನಿರ್ಧರಿಸಿದ ಕಾಲು ನಡೆಯಾ೨
ಬಂದು ಮೈಯಿಕ್ಕಿದನಂದು ಪ್ರಧಾನವು
ತಂದು ನಿಲಿಸಿದರಾನೆಯನೂ
ಚಂದದಿಂದ ಆನೆಯನೇರಿದನಾ ರಾಯ
ಬಂದ ಯಿಕ್ಕೆಲದಲಾನೆಗಳೂ೩
ಮತ್ತೆ ಕೋಪದಿರಾಯ ಆನೆಯನಿಳಿವುತ
ಹತ್ತಿದ ದಂಡಿಗೆಯೊಳಗೆ
ಸುತ್ತಲೂಳಿಗ ಹಡಪ ಕಂಚಕಾಳಂಜಿಯ
ರೊತ್ತಿರೆ ಪನ್ನೀರ ಗಿಂಡಿ      ೪
ಮಂಡಳಿಕರು ರಾಜಪುತ್ರರಿಕ್ಕೆಲದಲಿ
ದಂಡಿಗೆಗಳು ಸಂದಣಿಸಿ
ತಂಡ ತಂಡ ದಣಾಯಕ ಪಾಯಕರ
ದಂಡಿಗೆ ಹೊರವಂಟನಾಗಾ  ೫
ದಂಡನಾಥನ ಕಂಡ ಬಡಗಣ ಬಾಗಿಲ
ದಂಡಿಗೆಗಳ ಸಂದಣಿಯಾ
ಬಂಡಿ ಕೊಟ್ಟಿಗೆ ಕೊಳೆಪಾಳೆಯ ತೆರಳಿತು
ತಂಡದಿ ಮೂಡಬಾಗಿಲಲಿ    ೬
ಮುತ್ತಿನ ಸತ್ತಿಗೆ ಗಣಪತಿರಾಯಗೆ
ಎತ್ತಿತು ನವರತ್ನ ಕಳಸಾ
ಸುತ್ತಲು ಪಂಚ ಪ್ರಧಾನರಿಗೆಲ್ಲಕೆ
ಉತ್ತಮ ಕಳಸ ಸತ್ತಿಗೆಯೂ  ೭
ಕೊಡಗಿನ ಸತ್ತಿಗೆಗಳು ಪಾಂಡ್ಯರಾಯಗೆ
ಹಿಡಿದವು ಶೃಂಗಾರವಾಗಿ
ಗಡಿಯ ಮನ್ನೆಯರಿಗೆ ಪಲ್ಲವ ಸತ್ತಿಗೆ
ಕಡೆ ಕಡೆಯಲಿ ಸಂಭ್ರಮವೂ  ೮
ಭದ್ರಗಜಂಗಳಂತೆ ನಡವ ಕಾಲಾಳಿಗೆ
ಅರ್ಧನಾರಿಯ ಸತ್ತಿಗೆಯೂ
ಇದ್ದ ಮೇಲಾಳಿಗೆ ತಲೆ ಚೌರಸತ್ತಿಗೆ
ಎದ್ದವು ಕಾರ್ಮುಗಿಲಂತೆ     ೯
ಬೆಳುಮುಗಿಲೆದ್ದಂತೆ ಬಿಳಿಯ ಸತ್ತಿಗೆ ಸಾಲು
ಅಳವಟ್ಟವರಸು ಮಕ್ಕಳಿಗೆ
ಹೊಳಕೆಯ ಬಲುಬರಟಿ ನಾಯಕ ಪೈಕಕೆ
ತಳಿತ ತೋಪಿನ ಸತ್ತಿಗೆಯೂ೧೦
ಕತ್ತಲೆಗವಿದಂತೆ ನೀಲಿಯ ಸತ್ತಿಗೆ
ತೆತ್ತಿಸಿದವು ಗಗನದಲಿ
ಅತ್ತರವಿಯ ಕಾಣಬಾರದು ಕಾವಳ
ಕತ್ತಲೆಯಾಗೆ ಸಂಭ್ರಮವೂ   ೧೧
ಎಡಬಲ ಸುತ್ತಲು ಹರಿಗೆ ಸಾಲಿನ ಥಟ್ಟು
ಕಡೆ ಕಡೆ ಸಬಳದ ಸಾಲುಗಳೂ
ಅಡರಿತು ತೇಜಿಯರಾಯ ರಾವುತರೊತ್ತಿ
ನಡೆಯಿತು ಕಾಲಾಳು ಮುಂದೆ           ೧೨
ಮಂತ್ರಿಗಳೈವರು ತಳತಂತ್ರ ಸಹವಾಗಿ
ಅಂತಲ್ಲಿ ರಾಯನ ಮುಂದೆ
ಸಂತೋಷದಿಂದಲು ನಡಿವ ಸಂಭ್ರಮವನು
ಎಂತು ಹೇಳುವೆ ವಿಪರೀತಾ  ೧೩
ನಡದು ಬಪ್ಪ ತಳತಂತ್ರದ ದಿಡುಗಿಗೆ
ಪೊಡವಿಗುಬ್ಬಸವಾದಂತೆ
ಗಡಗಡ ನಡುಗತ ಕಮಠ ಕಂಗೆಟ್ಟನು
ಹೆಡೆಯುಡುಗಿದ ಧರಣೇಂದ್ರಾ          ೧೪
ಪಶುಪತಿಯನು ಬೆನ್ನ ಹೆಜ್ಜೆಯ ಹೊರವಂಟ
ವಸಧೀಶ ಗಣಪತಿರಾಯ
ಶಶಿಧರನೆಂಬುದನರಿಯದೆ ನಡದು
ದೆಸೆಗೆ ಮೂಗಾವುದ ದಾಳಿ   ೧೫
ಬೀಸುವ ಗಾಳಿಗೆ ನಿಂದರೆ ಬಿಸಿಲಿಗೆ
ಘಾಸಿಯಾಗಿ ತಳತಂತ್ರಾ
ಸೂಸುವ ಬೆವರಿಗೆ ನೆಲ ಕೆಸರಾಯಿತು
ಈಸೊಂದು ಬಳಲಿಕೆಯಾಯಿತೂ       ೧೬
ಗಗನದಿ ಹಾರುವ ಪಕ್ಷಿಜಾತಿಗಳೆಲ್ಲಾ
ಬೆರಗುಗೊಂಡವು ಕಂಗೆಟ್ಟೂ
ನೆಗೆದು ಕುಳಿತವಂದು ಸಬಳದ ಮೊನೆ ಮೇಲೆ
ಹೊಗಳಿದ ಕವಿಯ ಸಂಭ್ರಮವೂ        ೧೭
ಹರಿಗೆ ಬಿಲ್ಲು ಹೇರಿಟ್ಟ ಕಬ್ಬಿಣಗೋಲು
ಸುರಗಿ ಕಕ್ಕಡ ಮುದ್ಗರವೂ
ಧರೆಯ ಬಗಿದು ಹೊಕ್ಕು ಕಳ್ಳರ ತಹೆವೆಂದು
ಪರಿವಾರ ಭಾಷೆ ಮಾಡಿದರೂ           ೧೮
ಕಂಚಿನ ಡೋಳು ಕರಿಯ ನಿಸ್ಸಾಳವು
ಮುಂಚಲು ಹೊಡೆವ ಹೆಬ್ಬರೆಯೂ
ಸಂಚಳವಿಲ್ಲದೆ ಹೊಡೆವ ಗಿಡಿಬಿಡಿ ಭೇರಿ
ವಂಚಿಸಿ ಹೊಡದ ರಾವುತರೂ           ೧೯
ಢಕ್ಕೆ ಪಡೆಯಕ್ಕೆ ಬೊಗ್ಗಿನ ಹರೆಗಳು
ಉಕ್ಕಂದ ವಾದ್ಯ ದೌಡೆಗಳೂ
ಉಕ್ಕಡ ಗಾಳೆಯು ನಾಗಸ್ವರದ ಧನಿ
ಮುಕ್ಕಣ್ಣ ಕೇಳುತ ನಿಂದಾ   ೨೦
ನಾಗವರಾಳಿಯ ರಾಗವ ತುರುಕರು
ನಾಗ ಸ್ವರವನೂದುತಿರಲೂ
ನಾಗಭೂಷಣ ಕೇಳಿ ತಲೆದೂಗನಿಂದರೆ
ಬೇಗದಿ ನಡೆಯೆಂದ ಹರಿಯೂ          ೨೧
ಕೇಳುವ ರಾಗವ ಕೆಡಿಸಿದೆ ಹರಿಯೆ
ಕೇಳುತ ನಿಂದರೆ ಏನಾತೋ
ಧಾಲಿ ಬಂದು ನಮ್ಮ ಹೋಗಲಿ ಸುರಹರ
ಏಳಯ್ಯ ಹುಯ್ಯಲು ಬಲಹೂ         ೨೨
ಕುಲಗಿರಿ ನಡೆವಂತೆ ಮದಗಜ ಬರುತಿವೆ
ನಿಲಲು ಬಾರದು ಕೇಳು ಹರನೇ
ಹೊಲಬುದಪ್ಪಿ ನನ್ನ ಕೈಕಾಲು ಗೆಟ್ಟುವು
ಬಲುಗುದುರೆಯ ಖರಪುಟಕೆ            ೨೩
ಒಂದೆ ಪದ್ಮದರಕ್ಕನ ನಾಯಕರುಂಟು
ಹಿಂದೆ ಲಂಕೆಯ ರಾವಣಗೆ
ಇಂದಿವನೆಗ್ಗಳ ಗಣಪತಿರಾಯನು
ನಿಂದರದಿರು ನಡೆಯೋಡಿ     ೨೪
ಹಿಂದಣ ಹುಯ್ಯಲು ಮುಟ್ಟುಳ ಹರಿಯೆ
ಮುಂದಣ ಕತ್ತಲು ಬಲುಹು
ಕೆಂದೂಳು ಕವಿಯಿತು ಕುದುರೆಯ ಖರಪುಟ
ದಿಂದ ರವಿಗೆ ಮರೆಯಾಯಿತೂ          ೨೫
ಕಂಡೆರೆ ಕೊಲುವರು ಮುಂಡೆಯ ಮಕ್ಕಳು
ಕೊಂಡು ಹೋಗಯ್ಯ ಹರಿ ನನ್ನಾ
ದಿಂಡೆಯರಿಗೆ ನಾವು ಸಿಕ್ಕದೆ ಹೋಹುದು
ಹೆಂಡತಿ ಗೌರಿಯ ಪುಣ್ಯ      ೨೬
ಆವ ಮಾತುಗಳನಾಡುತಲಿಪ್ಪೆ ಹರ ನೀನು
ದೇವ ನಿಮಗೆ ಭಯವುಂಟೆ
ಜೀವದಯಾಪರ ಹರ ನೀನು ನಿಮ್ಮಯ
ಸಾಹಸ ಮನುಜರಿಗುಂಟೇ   ೨೭
ಸಿಕ್ಕಿದೆವಾದರೆ ನಮ್ಮನು ಹರಿಯೆ
ಇಕ್ಕಿಸುವನು ಶೂಲಕರಸೂ
ದಿಕ್ಕಿಲ್ಲದವರ ದೇಸಿಗಳಾದೆವು
ಅಕ್ಕಟಾ ಸುಡಲಿ ಕಳವಾ      ೨೮
ಸುತ್ತ ಕಟ್ಟಿತು ದಾಳಿ ಹೋಗಬಾರದು ಹರಿ
ಸತ್ತೆವು ನಾವಿಬ್ಬರಿಲ್ಲಿ
ಒತ್ತಿ ಬರುತಲಿದೆ ಮುಂದಣ ಚೂಣಿಯು
ಮತ್ತಿನ್ನು ಗತಿಯೇನು ಹರಿಯೇ        ೨೯
ಹಿಡಿದು ಒಪ್ಪಿಸಿದಾಗ ಗಣಪತಿರಾಯನು
ಅಡಿಗಿಕ್ಕಿ ಕಡಿಸುವ ನಮ್ಮಾ
ಕಡಿಗೋಪದಿಂದಲು ಎಡಗೈಯ್ಯ ಕಟ್ಟಿಸಿ
ನಿಡಿನೀರ ಮೆಟ್ಟಿ ಕೊಲ್ಲಿಸುವಾ         ೩೦
ಬಲ್ಲಿದ ಕಳ್ಳರೆಂದೆಮ್ಮಿಬ್ಬರ ಹಿಡಿ
ದಲ್ಲಿ ಕೈಕಾಲ ಕೊಯಿಸುವನೂ
ಎಲ್ಲಿಯ ಕಳವಿದು ಸುಡಲಿ ಹರಿಯೆ ನೀನು
ನಿಲ್ಲದೆ ನಡೆವೋಡಿ ಬೇಗಾ  ೩೧
ದಾಳಿಯ ಮುಂದಣ ಡೋಳಿನ ಧಮಕನು
ಕೇಳುತ ಹಾ ಬೆದರಿದನೂ
ಖೂಳತನವು ನಾವು ಕಳವಿಗೆ ಬಹುದೆಂದು
ಭಾಳ ನಯನ ಚಿಂತಿಸಿದನೂ  ೩೨
ನಾವಿಬ್ಬರಿಲ್ಲಿಯೆ ಸಿಕ್ಕಿದರೆಲೆ ಹರಿ
ದೇವಲೋಕಕೆ ಇನ್ನಾರೂ
ನಾವು ತಪ್ಪದು ದಾಳಿ ಮುಟ್ಟಿಸಿ ಬಂದಿತು
ಕಾವುದಿಲ್ಲವು ಗಣಪತಿಯೂ            ೩೩
ಭೋರನೆ ಹರಿ ನೀನು ಬೇಗದಿ ಹೋಗಿ
ವೀರಭದ್ರಗೆ ಪಟ್ಟಗಳಟ್ಟೂ
ಆರೈದು ಕೊಳ್ಳೆಯ್ಯ ಮಗನಿನ್ನು ಹಸುಳೆಯು
ಆರು ಯಿಲ್ಲ ನಂಬಿದೆನೋ  ೩೪
ಸುರರು ಗಣಂಗಳು ಹರಿ ನಿನ್ನ ಕೈಬಿಡೆ
ತರುವ ವೀರೇಶ ನಿನ್ನಾ
ತುರುಕಗುದುರೆ ದಾಳಿ ಭರವಸ ಬಲುಹೆಂದು
ಹರಿ ಓಡಿ ಹೋಗೆಂದ ಹರನೂ          ೩೫
ಕಷ್ಟತನದ ಮಾತು ಕಡೆಯಲಿನ್ನೇತಕೆ
ಬಿಟ್ಟು ಹೋಗುವನಲ್ಲ ನಿಮ್ಮಾ
ಇಷ್ಟಕೆ ಮನನೋಡಿ ಜರಿಯದಿರಲೆದೇವ
ನಿಷ್ಟೂರದ ನುಡಿ ಬೇಡಾ    ೩೬
ವೀರಭದ್ರಗೆ ನೀನು ಪಟ್ಟವ ಕಟ್ಟೆಂದು
ಮಾರಹರನೆ ಹೇಳುತಿಹಿರಿ
ಈರೇಳು ಭುವನದ ಒಡೆಯನೆ ನಿಮ್ಮನು
ಧಾರಣೆಯೊಳು ಮುಟ್ಟಬಹುದೇ      ೩೭
ಉತ್ಪತ್ತಿ ಸ್ಥಿತಿ ಲಯಗಳಿಗೆ ನೀ ಕರ್ತನು
ಸರ್ಪಭೂಷಣನೆ ಚಿತ್ತವಿಸೂ
ತುಪ್ಪಕೆ ಕ್ಷೀರವು ಬೀಜವಾದಂತೆ ಹರ
ಒಪ್ಪೂದು ಲೋಕ ನಿಮ್ಮಿಂದಾ         ೩೮
ವರಸಿ ಬಿಡುವವಮಾಂಘ್ರುಯಿಂದಲು ಹರ
ಧರಣಿಯ ನರರನು ಎನುತಾ
ಹರಿನಿಂದು ಕೋಪದಿ ಚಕ್ರವ ತಿರುಹಲು
ಹರ ಬೇಡೆಂದು ನಿಲಿಸಿದನೂ೩೯
ಕೊಲ್ಲಬಂದೆವೆ ನಾವು ಗಣಪತಿರಾಯನ
ನಿಲ್ಲುಕೋಪ ಬೇಡ ಹರಿಯೆ
ಬಲ್ಲಿದ ಗುಂಡಬೊಮ್ಮಣ್ಣನ ಬಿರುದನು
ಇಲ್ಲಿ ಸೆಳೆಯ ಬಂದೆವೈಸೇ  ೪೦
ಬಿರುದಿನ ಕಹಳೆಯ ಸೆಳೆಯ ಬಂದು ನಾವು
ಹರಿ ನೀನು ಮರೆದೆಯೊ ಹೇಳೂ
ನೆರೆದಾನೆ ಕುದುರೆ ಮಾರ್ಬಲವನೆಲ್ಲವ ಹರ
ಕೊಲಬೇಡವೆ ಹರಿಯೆಂದಾ೪೧
ಅಂಧಕ ದೈತ್ಯನ ಎದೆಯ ಮೆಟ್ಟಿಯೆ ನಾ
ನಂದು ನಾಟ್ಯವನಾಡಿದೆನೂ
ಕೊಂದೆನೂ ಕೋಪದಿ ಗಜಾಸುರನ ಸೀಳಿ
ಇಂದಿನ ಬಳಲಿಕೆ ಬಲುಹೂ   ೪೨
ತ್ರಿಪುರದ ಕೋಟಿಯೊಳಗೆ ಕೊಂದೆನು ನಾನು
ಕುಪಿತ ತಾರಕನ ಮಕ್ಕಳನೂ
ಕಪಟ ವೇಷವುಳ್ಳ ಅಸುರರ ಕೊಂದಲ್ಲಿ
ವಿಪರೀತ ಬಳಲಿದುದಿಲ್ಲಾ  ೪೩
ಬಲ್ಲಿತಾಯಿತು ನಮಗಿಂದಿನ ಬಳಲಿಕೆ
ಎಲ್ಲಿಯ ಕಳವಿದು ಸುಡಲಿ
ಇಲ್ಲಿನ್ನು ವ್ಯವಧಾನವಿಲ್ಲಯ್ಯ ಹರಿಯೆ
ನಿಲ್ಲಬೇಡ ನಡೆವೋಡಿ       ೪೪
ಪರರ ಕೂಡೆ x x x x x x x x x
ಹರ ಹಿಗ್ಗಿಕ್ಕಿ ನಗುತಿಹರೂ
ಧರೆಯ ಮೇಲೆ ಕಾಲು ನಿಲ್ಲವು ಬರಲಾರೆ
ಹಿರಿದು ಭಯವು ಬಲುಹೆಂದಾ          ೪೫
ಕದ್ದ ಕಳ್ಳರಿಗೆಲ್ಲ ಕಾಲು ತಾ ಕೆಡುವವು
ನಿರ್ಧಾರ ಹರನೆ ಚಿತ್ತವಿಸೋ
ಸದ್ಯ ಫಲದ ವೇಳೆಯೀಗ ಬೆಂಬಳಲು
ರುದ್ರಗಣವು ನಗುತಿಹರೂ   ೪೬
ಅವನು ಗುಂಡಬೊಮ್ಮನಿರುತಿಪ್ಪ ಗವಚೆರು
ನವಗೆ ಸುದೂರವು ಹರಿಯೆ
ಶಿವನೆ ಚಿತ್ತೈಸಯ್ಯ ಮುಂದಡ್ಡ ಬಿದ್ದಿಹ
ತೆವರ ಕೆಳಗೆ ಗವುಚೆರೂ       ೪೭
ಸಿರಿವಂತ ಭಕ್ತರ ಬಿರುದಿನ ಕಹಳೆಯ
ಹರ ಕೇಳಿತಿಲ್ಲವೇ ನೀನೂ
ಮೂರಡಿಯ ಮೇಲಣ ಕವಲು ದಾರಿಯ ಬಿಟ್ಟು
ಹರ ನಡೆ ಬಲ ದಾರಿಯಲಿ   ೪೮
ಕಕ್ಕ ಪಾಲದಲಿಪ್ಪ ಕವಡೆಯ ಪೆಂಡೆಯ
ದಿಕ್ಕನೆ ತೆಗೆದನು ಹರನೂ
ಇಲ್ಲಲುತ್ತರಿಗೆ ಹಿರಾವಳಿ ಹಾರವ
ಠಕ್ಕಿಲಿ ಬಿಸುಡುತ ನಡದಾ   ೪೯
ಎಲ್ಲರು ಕಾಂಬಂತೆ ನಡು ಬಟ್ಟೆಯೊಳಗಲ್ಲಿ
ಮೆಲ್ಲನೆ ಹಾಕಿ ಕಂಕಣವಾ
ಅಲ್ಲಿ ಹಾಕಿದ ಹರ ಪದಕವ ತೆಗೆದಾಗ
ಮೆಲ್ಲನೇ ಹೆಬ್ಬಾಗಿಲೊಳಗೇ           ೫೦
ಹಿಂದೆ ಹಿಡಿದು ಬಪ್ಪ ಹೆಜ್ಜೆಯ ರಭಸದ
ಮುಂದಣ ಢೋಳು ನಿಸ್ಸಾಳಾ
ಸಂಧಿಸಿ ಹೊಡೆಯ ನೆಲ ಬಿರಿವಂದದ
ಲಂದು ಬೆದರೆ ಗವುಚೆರೂ    ೫೧
ಕೊರಳ ಬಂಧಿಯನಾಗ ಕರುವ ಗಲಲ್ಲಿ ಹಾಕಿ
ಸರಮುತ್ತು ಹವಳವ ಹರಿದೂ
ಶರಣರ ಕೇರಿಗೆ ಸಾಲಿಟ್ಟು ಚೆಲ್ಲುತ
ಹರ ಬಂದು ಗವಚೆರ ಹೊಕ್ಕಾ          ೫೨
ಗುಂಡಬೊಮ್ಮಣ್ಣನ ಮಡದಿಯರಿರುವಾಗ
ಕಂಡು ಹೊಸ ಕನಸುಗಳಾ
ಗಂಡರನೆಬ್ಬಿಸಿ ಹೇಳುವೆವೆನುತಲು
ಮಂಡೆಯ ಮುಸುಕ ಸಡಿಲಿಸುತಾ       ೫೩
ನಿದ್ರೆ ಗೆಟ್ಟಿತೆಂದು ಯೆಬ್ಬಿಸೆ ಮುನಿವರೊ
ಬುದ್ದಿಯಿನ್ನಾವುದೋಯೆನುತಾ
ಹೊದ್ದಿದರು ತಮ್ಮ ದಿಸೆಯ ವಲ್ಲಭರನು
ಮುದ್ದು ಮೊಗದ ನೀರೆಯರೂ         ೫೪
ದಿನಕರ ನುಡಿಯಗಳಾದವು ತಾವರೆ
ತನ ತನಗರಳಿದವೆನುತಾ
ವನಿತೆಯರಿಬ್ಬರು ತಮತಮ ಪುರುಷರಿಗೆ
ಕನಸ ಹೇಳಿದರೆಬ್ಬಿಸುತಾ     ೫೫
ಈಶನೊಡ್ಡೋಲಗದಿರವು ಸಂಭ್ರಮವನು
ಲೆಸಾಗಿ ಕಂಡು ಕೈಮುಗಿದೂ
ಸಾಸಿರ ಗಣಗಳಿರಲು ಕಂಡು
ಸಾಷ್ಟಾಂಗವೆರಗಿದೆವೆನಲೂ೫೬
ಹೆಂಡಿರ ಕನಸನು ಮುರಿದು ಹೇಳಿದರಂದು
ಗುಂಡಬೊಮ್ಮಣ್ಣಗಳಾಗ
ಕಂಡೆಂದು ಮೌಳಿಯ ಶ್ರೀಚರಣವ ನೀವು
ಕಂಡುದು ಖರೆ ಲೇಸೆಂದೂ   ೫೭
ಮತ್ತೊಂದು ಮುಂಗನಸಾಗಿಯೆ ಕಂಡೆವು
ಚಿತ್ತೈಸಿ ನೀವೆಂದೆನುತಾ
ಸತ್ಯಶರಣ ಹರ ನಮ್ಮಯ ಮಠಕ್ಕಿಂದು
ಹೊತ್ತುಣುತೆ ಬರುತಿಹರೂ೫೮
ಆತನೊಡನೆ ಬಂದ ಚಾತುರಿಯದ ಹರಿ
ಆತನು ನಮ್ಮ ಕನಸಲಿ
ಪ್ರೀತಿ ಸನ್ಮಾನದಿ ಬಂಗಾರ ವಿತ್ತಡೆ
ಆತುದಿಲ್ಲ ಕರಗಳನೂ       ೫೯
ಇಂದು ಬಂದು ನಿಮ್ಮ ಮರೆಯೊಕ್ಕೆವೆಂಬುದು
ಕಂಡೆವು ಕನಸಿನೊಳಿರುಳೂ
ಕಂಡೆರೆಯಲು ಕಡೆಗಣ್ಣು ಕೆತ್ತುತಲಿವೆ
ಯೆಂದು ಹೇಳಿದರ ನೀ ಕನಸಾ           ೬೦
ಸತಿಯರ ಕನಸನು ಪತಿಯರು ಕೇಳುತ
ಅತಿ ಹಿತವಾಯಿತುಯೆನುತಾ
ಪೃಥ್ವಿಗೆ ಹಿರಿಯರು ಜಂಗಮವಿದೆನ್ನ
ಅತಿದಿಟವೂ ಮಠಕೆಬಹುದು            ೬೧
ಷಡುಸಮಾರ್ಚ್ಚನೆ ರಂಗವಲ್ಲಿಯ ತಂದು
ಎಡೆ ಮಾಡುತಲವಸರಕೆ
ಮೃಡನ ಮಂಗಲ ಗೀತದಿಂದಲು ಪಾಡುತ
ಮಡದಿಯರಿದ್ದರು ಉತ್ಸವದೀ       ೬೨
ಲಿಂಗಾರ್ಚನೆಯನು ಮಾಡಿದರಾಗಲಿ
ಸಂಗಡ ಗುಂಡ ಬೊಮ್ಮಣ್ಣರೂ
ಅಂಗ ಸಂಗದ ಸುಖಮತ್ಸರ ಹೊದ್ದದೆ
ಲಿಂಗದ ನಿಷ್ಠೆಯಲಿ            ೬೩
ಸುತ್ತಲು ಸೋಪಾನ ಮುಚ್ಚಳುಗಲ್ಲಿನ
ಉತ್ತಮ ಶುದ್ದನ ಬಾವಿ
ಸತ್ಯ ಬಲವಂತ ಲಿಂಗಾರ್ಚನೆಯ
ಹತ್ತಿರೆ ಹೂವಿನ ತೋಟಾ    ೬೪
ಶೀಲವಂತರ ಶುದ್ದನದ ಬಾವಿಗೆ
ಬಾಲೆಯರನ್ಘವಣೆಗಾಗಿ
ಲೋಲಾಲೋಚನೆಯರು ನಡತಂದು ನಿಂದರು
ನೀಲ ಲೋಹಿತ ಹರ ಕಂಡಾ೬೫
ಹಿರಿಯೆ ಕೇಳುವ ನೀರ ಹೊಳೆಯಲ್ಲಿ ಶುದ್ಧಿಯ
ವಿವರಿಸಿ ಕೇಳುವೆವೆನುತಾ
ಖರ ಬೇಗದಿ ನಡೆತಂದು ನಿಂದನು ಹರ
ಪುರದ ನೀರ ಹೊಳೆಯಲ್ಲಿ  ೬೬
ಹರಹರ ಶಿವಶಿವ ನಿರುಪಮವೆನುತಲು
ನರ ನಾಟಕವಾಗಿರಲೂ
ಪರಮ ಭಕ್ತರು ಶ್ರಿ ಚರಣಕೆರಗಲು
ಹರನಿದ್ದ ಬೆರಗು ಮೌನದಲಿ            ೬೭
ಮರುಳು ಜಂಗಮವಾಗ ಹರಿಯು ವಿಭೂತಿಯ
ನರಳುತಲಿತ್ತು ಕೇಳಿದನೂ
ಪುರದೊಳಗನ್ನವಿಕ್ಕುವರುಂಟೆ ಮಗಳೆ
ಹಿರಿದು ಹಸಿದೆವೆಂದೆನುತಾ   ೬೮
ಅನ್ನ ಉದಕ ಆರೋಣಿಗಳಿಗೆಲ್ಲ
ನಿಮ್ಮಯ ಶಿಶು ನಾವಿರಲೂ
ನಿಮ್ಮ ಕರುಣ ಕೃಪೆಯಿಂದವೊಡೆಯರೆ
ನಮ್ಮ ಮಠಕೆ ಬಿಜಮಾಡಿ    ೬೯
ಅರಮನೆಯಲಿ ನಾವು ಅನ್ನವ ಕೊಳ್ಳೆವು
ವೀರಶೈವ ಪಂಥಯನಲೂ
ಊರೊಳಗಿಹರೆಲ್ಲ ವೀರಶೈವರೆಂದು
ನಾರಿಯರಾಗ ಬಿನ್ನವಿಸೇ     ೭೦
ಅನ್ನ ಉದಕ ಕನ್ಯಾದಾನ ಮಾಡುವರುಂಟು
ಚೆನ್ನಾಗಿ ಪುರದೊಳು ಗುರುವೆ
ಹೊನ್ನು ಕನ್ಯದಾನದರಕೆಗಳೆಮಗಿಲ್ಲ
ಇನ್ನೇಕೆ ದೇಶಾಂತರಿಗೇ       ೭೧
ಕನ್ನಡ ದೇಶದ ಕಡೆಯಿಂದ ಬಂದೆವು
ಮುನ್ನ ತೆಲುಗ ದೇಶವಲ್ಲಾ
ಇನ್ನೊಂದ ಹೇಳುವೆವಪ್ಪ ಕದ್ದು ಜಂಗಮ ಬರೆ
ಬೆನ್ನಿಕ್ಕಿಕೊಂಬ ಭಕ್ತರನೂ   ೭೨
ಒಪ್ಪಿಸುವರು ತಮ್ಮ ತನುಮನ ಧನವನು
ತಪ್ಪದೆ ಜಂಗಮಕವರೂ
ಸರ್ಪಭೂಷಣನೆಂದು ಜಂಗಮಗಾಂಬರು
ದರ್ಪವಿಲ್ಲ ಶ್ರೀಗುರುವೇ    ೭೩
ಕಂಡರೆ ಹಿಂದಿಕ್ಕಿಕೊಂಬರು ಕದ್ದರೆ
ಗುಂಡಬೊಮ್ಮಣ್ಣಗಳವರೂ
ಚಂಡ ಪ್ರಚಂಡರು ವೀರಶೈವರಲ್ಲಿ
ದಂಡ ಪ್ರಾಣತರು ನಿಮಗೆ ಗುರುವೇ   ೭೪
ಧಾಳಿ ಮುಟ್ಟಿಸಿತು ಢೊಳು ಬಾರಿಸುತಿರೆ
ಕೇಳುತ ಹರನು ಸನ್ನೆಯಲೀ
ಹೇಳಿದನವರನು ಕಳುಹು ಬೇಗದಲೆಂದು
ಭಾಳಾಕ್ಷ ಹೇಳಿದ ಹರಿಗೇ     ೭೫
ಬಳಲಿದೆ ಮಗಳೆ ನೀ ಗುಂಡಬೊಮ್ಮಣ್ಣನ
ತಿಳಿದ ಭಕ್ತಿಯನೆಲ್ಲ ಹೇಳಿ
ತಳುವಾಯಿತು ಕೇಳಿ ಪರಿಣಾಮವೆನುತಲು
ಕಳುಹಿದರಾ ನೀರೆಯರಾ     ೭೬
ಶ್ರೀಗಿರಜಶನು ನಾಗಭೂಷಣ ಸಲೆ
ಯೋಗಿ ಜನಂಬುಜ ಹೃದಯಾ
ಭಾಗಿ ಸುರಾರ್ಜಿತ ಹರ ಹುಯ್ಯಲು ಬರೆ
ಬೇಗದಿ ಗವಚೆರ ಹೊಕ್ಕಾ    ೭೭
ದೇವರ ದೇವನು ದೇವ ವಿಶ್ವೇಶ್ವರ
ದೇವ ಸದಾರ್ಚಿತ ಲಿಂಗಾ
ದೇವರವಧಿಕಟ್ಟು ಬೆವರಿಡುತಲುವೊಡಿ
ದೇವರು ಗವಚೆರ ಹೊಕ್ಕಾ   ೭೮
ಬಿರುದಿನ ಕಾಳೆಯ ಶರಣ ಸದ್ಭಕ್ತರ
ಹರ ಕಡೆಗಣ್ಣಲು ನೋಡೀ
ಸಿರಿವಂತ ಗುಂಡಬೊಮ್ಮಣ್ಣ ಮಠವನು
ಹರನು ಹೊಕ್ಕನು ಭಯಗೊಳುತಾ    ೭೯
ಕಾಲು ಕುಪ್ಪಳಿಸುತ ಮೇಲು ಸೋರಿಕ್ಕುತ
ನಾಲಿಗೆಯೂ ತೊದಳಿಸುತಾ
ಆಲಿಸಿ ಬೆಚ್ಚುತ ಹೊರಗನು ನೋಡುತ
ನೀಲಕಂಠನಿರ್ದ್ದಬದಿ          ೮೦
ಗುಂಡಯ್ಯ ಬೊಮ್ಮಯ್ಯ ಹೆಂಡಿರು ಸಹಿತಲು
ದಂಡವಿಡುತ ಹರಗಾಗಾ
ಕಂಡು ಕೃತಾರ್ಥರು ನಾವಾದೆವೆನುತಲು
ಕೊಂಡು ಬಂದರು ಪಾದಕಟ್ಟಣಿಯಾ  ೮೧
ಚಿತ್ತೈಸಿ ಪಾದಾರ್ಚನೆಯನು ದೇವರೆ
ಇತ್ತ ಶ್ರೀಚರಣವ ನೋಡಿ
ಮತ್ತೆ ಮಾಡುವ ಪಾದಾರ್ಚನೆಯೆಂಬುದ
ಸತ್ಯ ನಿಮ್ಮ ಭಕ್ತಿ ಹಿರಿದೂ   ೮೨
ಜಂಗಮದ ಮೇಲೆ ಭಕ್ತಿ ಪ್ರಮುಖರು
ಸಂಗನ ಶರಣರು ನೀವೂ
ಲಿಂಗವಂತರೇ ನಿಮ್ಮ ಸುದ್ದಿಯ ಕೇಳಿ ನಾವು
ತಿಂಗಳೆಂಟೆಂದನು ಹರನೂ    ೮೩
ಅಲ್ಲಲ್ಲಿ ಪರದೇಶದೊಳಗೆಲ್ಲ ಕೇಳಿಯೆ
ಮೆಲ್ಲಮೆಲ್ಲನೆ ಬಂದೆವಿಲ್ಲಿ
ಎಲ್ಲಿಯಾದರೂ ಕದ್ದು ಬಂದ ಜಂಗಮವನು
ಬಲ್ಲರೆ ಹಿಂದಿಕ್ಕಿಕೊಳ್ಳಲೂ            ೮೪
ಹುಟ್ಟಿ ಹಿಂದಕೆ ನಮಗೆಷ್ಟು ಕಾಲಗಳಾಗೆ
ಇಷ್ಟು ವಿಚಾರಿಸರಾರೂ
ದೃಷ್ಟ ಗುಂಡಬೊಮ್ಮರೆಂಬರು ನಾವೀಗ
ಕಟ್ಟಳೆ ಹೊಸತು ಅವಿಚಾರಾ            ೮೫
ಮೊರೆಯ ಹೊಕ್ಕವರನು ಕಾವೆವು ನಾವೀಗ
ಮರೆಯ ಮಾತಲ್ಲ ನಿರ್ದ್ಧಾರವೂ
ಕರೆಗೊರಳ ಭವನು ಬಂದರೆ ಕೊಡೆವೊಮ್ಮೆ
ಮೆರೆವೆವು ಹಿಂದಿಕ್ಕಿ ಕೊಂಡೂ           ೮೬
ಕದ್ದ ಕಳ್ಳರ ನೀವು ಹಿಂದಿಕ್ಕಿ ಕೊಂಬುದು
ದೊಡ್ಡಿಯದಯ್ಯ ಗುಂಡಬೊಮ್ಮ
ಇದ್ದಿರಾಚಾರಕೆ ಗುರಿಯಾಗಿ ನೀವಿಂದು
ಇದ್ದ ಸ್ಥಿತಿಯ ಕೇಳಿ ನಮ್ಮಾ           ೮೭
ಹೋಯಿತು ನಮ್ಮ ಪ್ರಾಯದ ಸಾಹಸವು
ಆಯಿತು ವೃದ್ದಾಪ್ಯ ಕಾಲಾ
ರಾಯನ ಮನೆಯಲಿ ಕನ್ನವಿಕ್ಕಿದೆವೆಂದು
ಕಾಯವ ಹೊರೆಯ ಬೇಕಾಗಿ೮೮
ತಂದೆವು ಗಣಪತಿರಾಯನ ಒಡೆವೆಯ
ಹಿಂದಿಕ್ಕಿಕೊಳ್ಳೊ ಗುಂಡಬೊಮ್ಮಾ
ಇಂದು ನಿಮ್ಮನು ಮೊರೆಹೊಕ್ಕೆವು ನಾವೀಗ
ಮುಂದರಿಯದೆ ಕದ್ದು ತಂದೂ         ೮೯
ಏನು ಬಂದದನುಭವಿಸಿಯೆ ಕಾವೆವು
ಧ್ಯಾನಿಸದಿರಿ ನೀವು ಗುರುವೇ
ಏನ ಮಾಡುವೆ ಮನದಂಜಿಕೆ ಬಿಡದಯ್ಯ
ನೀನು ಕೇಳು ಗುಂಡಬೊಮ್ಮಾ          ೯೦
ಚಂದ್ರಮೌಳಿಯು ತನ್ನ ಗಣಂಗಳ ಸಹಿತಲು
ಒಂದು ಬಾರಿಯೆತ್ತಿ ಬರಲೂ
ಹಿಂದಿಕ್ಕಿಕೊಂಡೀಗ ಕೊಡುವರು ನಾವಲ್ಲ
ಸಂದೇಹವಿಲ್ಲಂಜ ಬೇಡಾ   ೯೧
ಆವ ಪರಿಯಲಂಜ ಬೇಡೆಂದೆ ಗುಂಡಬೊಮ್ಮ
ಸಾವು ತಪ್ಪದು ಕದ್ದೆವಾಗಿ
ದೇವರೆ ನಿಮ್ಮಯ ಜೀವಕೆ ಹಾನಿಯು
ನಾವಿರುತೇವೆ ಅಂಜಬೇಡಾ  ೯೨
ಒಂದು ಮಾತನು ಕೇಳ ಗುಂಡಬೊಮ್ಮಣನೆ
ಇಂದೀಗ ಮರೆಯಿಲ್ಲದೀಗಾ
ಹಿಂದಣ ಹುಯ್ಯಲು ಢೊಳು ನಿಸ್ಸಾಳವು
ಬಂದಿತು ನಮ್ಮನು ಬೆರಸಿ    ೯೩
ಇಂದಿನ ಹುಯ್ಯಲ ಬಂದ ಮಾರಿಯ ನಾವ
ನಿಂದಿರ್ದು ಅರುವೆವೀಗಾ
ಸಂದೇಹ ಭಯ ಬಿಟ್ಟು ಸುಖದಲಿರಿ ಗುರುವೆ ನೀವು
ಹಿಂದುಗಳೆದರೆ ನಿಮ್ಮಾಣೆ    ೯೪
ಕಾಲಿಲ್ಲ ಮುಂದೆ ನಡದು ಹೋಹರೆ ಮಗನೆ
ನಾಲಿಗೆಯೊಣಗಿ ಬಾಯಾರಿ
ಶೂಲಿಯೆ ಮಾಡಿದ ಮಾಯವು ಗುರುವೆ
ಮೇಲೆ ಬಂದುದ ನೋಡಿಕೊಂಬಾ      ೯೫
ಬಡವ ನಿಧಾನವ ನೆಡೆಹಿತಾ ಕಂಡಂತೆ
ಕುರುಡೆಗೆ ಕಣ್ಣು ಬಂದಂತೆ
ಮೃಡನಾಚಾರದ ಭಕ್ತಿಯ ಮೆರೆವೆವು
ಒಡೆಯರೆ ಅಂಜರಿದಿನ್ನೂ    ೯೬
ಕಂದರ್ಪಪಾಗಿಯೆ ಕಾಣಿಸಿತಾಗಲೆ
ಬಂದಹನು ನೀವು ಗುರುವೆ
ಇಂದೀಗ ಗಣಪತಿರಾಯನ ಮನೆಹೊಕ್ಕು
ಬಂದಿರಿ ಕದ್ದು ಪುಣ್ಯದಲೀ  ೯೭
ಕಳವ ಕದ್ದು ತಂದು ಬಳಲಿದರೊಡೆಯರು
ಒಳಗಡೆ ಮಾಡಿರೆಯೆನುತಾ
ಲಲನೆಯರಿಗೆ ಹೇಳಿ ಗುಂಡಬೊಮ್ಮಣ್ಣನು
ಕಳುಬೇಡ ಬೇಗ ಮಾಡೆಂದಾ            ೯೮
ತಡಮಾಡಿ ಕನ್ನದ ಬಾಯಲಿ ಸಿಕ್ಕದೆ
ಒಡನೋಡಿ ಬಂದು ಲೇಸಾಯಿತವು
ಒಡೆಯರೆ ನಿಮಗಿನ್ನಾವ ಭಯಗಳಿಲ್ಲ
ಬಿಡಿ ನಿಮ್ಮ ಮನದ ಭೀತಿಗಳೂ         ೯೯
ಆವ ಭಯವ ಬಿಟ್ಟು ನೀವಿನ್ನುಪಾವಡಿಸಿ
ದೇವರೆ ನಿರ್ಭಯದಿಂದಾ
ದೇವರೆ ನಿಮ್ಮ ಪಾದದುಗುರು ಬಿದ್ದಲ್ಲಿಯೆ
ಈವೆವೆಮ್ಮಯ ಶಿರಗಳನೂ  ೧೦೦
ಎಂತು ನಿದ್ರೆಯಬಹುದು ಕೇಳಿರೈ ಗುಂಡಬೊಮ್ಮ
ಸಂತೋಷ ಮನದೊಳಗಿಲ್ಲಾ
ಚಿಂತೆಯೆಂಬುದು ರೋಗ ಚಿಕಿತ್ಸೆಯ ಔಷಧಿಯಿಂದ
ಸಂತೈಸಲರಿಯರಿ ನೀವು      ೧೦೧
ಹತ್ತು ಬಾರಿ ನಮ್ಮ ಹವಣಿಸಿ ನೋಡಬೇಡಾ
ಚಿತ್ತೈಸೊಂದೆ ಮನವು
ಪೃಥ್ವೀಶ ಗಣಪತಿರಾಯನು ತೃಣವಯ್ಯ
ಮತ್ತಾತಗಂಜೇವು ನಾವೂ    ೧೦೨
ಕುಂಬರಮರುಕವಕೊಂಬುದೆ ಗುಂಡಬೊಮ್ಮ
ಅಂಜದರಾರೂ ಅರಸಿಗೆ
ಅಂಜುವೆವೆಮ್ಮಯ ಗುರುಲಿಂಗ ಜಂಗಮ
ಕ್ಕಂಜೆವರಸು ಸಿರಿಗಳಿಗೇ      ೧೦೩
ಒಮ್ಮಿಗೆ ಹರಿಹರ ಬ್ರಹ್ಮರು ಬಂದರೆ
ಸುಮ್ಮನೊಪ್ಪಿಸುವವರಲ್ಲಾ
ನಿಮ್ಮ ಜೀವಕೆ ನಮ್ಮ ಭಾವಮೈದುನರ
ನಮ್ಮಿಬ್ಬರ ಜೀವ ಹೊಣೆಯೂ        ೧೦೪
ತನ್ನ ಕೈವಿಡಿದಿಹ ಹೆಂಡಿರು ಮಕ್ಕಳ
ಮುನ್ನಾರು ಬಲ್ಲರು ಮನವಾ
ಖಿನ್ನವಿಲ್ಲದೊಬ್ಬ ಸಿರಿಯಾಳನಂದರು
ಚೆನ್ನಾಗಿ ಸತಿಪುತ್ರ ಮನವಾ  ೧೦೫
ಬಲ್ಲರೆ ಹೇಳಿರೈ ಗುಂಡಬೊಮ್ಮಯ್ಯ ನಿಂ
ಮೆಲ್ಲ ನಾಲ್ವರ ಮನಸುಗಳಾ
ಇಲ್ಲಿ ನಮ್ಮೊಳು ಭೇದವಿಲ್ಲಯ್ಯ ಗುರು ನೀ
ವೆಲ್ಲ ಹವಣಚಿತ್ತೈಸಿ         ೧೦೬
ಮತ್ತಾರು ಬಲ್ಲರು ಅನ್ಯರ ಗುಣಗಳ
ಇತ್ತ ನಮ್ಮೊಳು ಭೇದವಿಲ್ಲಾ
ಪ್ರತ್ಯಕ್ಷ ನಮ್ಮಯ ಸೋದರ ಮೈದುನ
ಸತ್ಯರು ಗುಂಡಬೊಮ್ಮಣ್ಣ೧೦೭
ಆತನ ಹೆಂಡತಿ ಆಕೆ ನಮ್ಮಯ ತಂಗಿ
ಆತ ನಮ್ಮಯ ತಂಗಿ ಗಂಡಾ
ಮಾತಿಲಿ ಹುಸಿಯಲ್ಲ ಮನವೆಲ್ಲವೊಂದೆ
ಏತರ ಖೇದವು ಗುರುವೇ     ೧೦೮
ಕತ್ತಲೆಯೊಳು ಮೈಯಲ್ಲವು ಕಂಗೆಟ್ಟು
ಅತ್ತಲಿತ್ತಲೋಡಿ ಬರುತಾ
ಉತ್ತಮವಾಗಿರ್ದ ಬಂಗಾರ ಬಿದ್ದವು
ಮತ್ತೆ ಬೆಂಬಲಿಗೊಂಡು ನಮ್ಮ          ೧೦೯
ಅಲ್ಲಿ ಕನ್ನದ ಬಾಯ ಅಡಿವೆಜ್ಜೆವಿಡಿವುತ
ಇಲ್ಲಿಗೆ ನಡೆತಂದು ಹಾಕಿ
ಬಲ್ಲಿದ ಗಣಪತಿರಾಯನು ನಿಮ್ಮನು
ಇಲ್ಲಿ ಆಕರಿಸುವೆ ಕೇಳೀ      ೧೧೦
ಅರಸಿಗಂಜಿ ನಾವು ನಿಮ್ಮನೊಪ್ಪಿಸಿದಾಗ
ನರಕ ಶ್ವಾನ ಜಲ್ಮಬಹೆವೂ
ಧರೆಯೊಳು ಗುರುಲಿಂಗ ಜಂಗಮದೇವರ
ಶಿರವನರಿದ ಪಾವನ ನಮಗೆ  ೧೧೧
ಆಡಿದ ಮಾತಿಗೆ ತಪ್ಪು ಬಾರದ ಹಾಗೆ
ಹೂಡಿ ವಿಶ್ವಾಸ ನಂಬುಗೆಯಾ
ಆಡಿವೋಡಿ ಹೋದರೆ ಆಚಾರಕೆ
ಕಡೆಯು ಹುಳುಗೊಂಡ ನಮಗೇ        ೧೧೨
ಕಟ್ಟಿದ ಕಂಕಣ ಕಲ್ಪಿತವೆಂಬುದು
ಬಿಟ್ಟುನೆಂದರೆ ಬಿಡದೂ
ಕೆಟ್ಟ ಸಂಸಾರವು ಕಷ್ಟವು ಫಲವಿಲ್ಲ
ಕೊಟ್ಟೆವು ನಂಬಿ ನಂಬುಗೆಯಾ          ೧೧೩
ನಂಬಿಗೆಯೆಂಬುದು ನಿಜ ಕಲಿಯುಗದೊಳು
ನಂಬಿ ಕೆಡಲುಬಹುದೆ ನಿಮ್ಮಾ
ಶಂಭುನಾಥನು ಬಲ್ಲವೊಪ್ಪಿಸಿದಾಗಲು
ಕುಂಬಿ ಪಾತಕನ ಮಗನಹುದೂ         ೧೧೪
ನೆರೆದಿರ್ದ ಪರಿವಾರ ಮಂತ್ರಿಗಳೆಲ್ಲರು
ಮರುಳಾಡಿ ಜರಿದಾಗ ನಿಮ್ಮಾ
ಹಿರಿದು ಕೋಪವು ಹುಟ್ಟಿ ಅರಸಿಗೊಪ್ಪಿಸೆ ನೀವು
ಶಿರವು ಹೋಹುದು ನಮಗಲ್ಲಿ         ೧೧೫
ಹದ್ದು ಕಾಗೆ ನಾಯಿ ನರಿ ಹಂದಿ ಗೂಗೆಗೆ
ಬಿದ್ದ ದೇಹವು ಶ್ರೀಗುರುವೇ
ಇದ್ದುದು ನೆಲೆಯಲ್ಲ ಗಾಳಿಯೆ ಸೊಡರಿದು
ರುದ್ರನಾಣೆ ನಮ್ಮ ನಂಬಿ     ೧೧೬
ನಂಬಿ ನಂಬಿಯೆಂಬ ನಂಬಿಗೆ ನುಡಿಗಳ
ಸಂಭ್ರಮ ಬೇಡ ಗುಂಡಬೊಮ್ಮ
ನಂಬುಗೆ ತಪ್ಪಲು x x x x x x x x x x
ತಿಂಬ ಜಾತಿಗೆ ಕೈಯ್ಯ ನೀಡಿ೧೧೭
ಆಣೆಗೆ ಅಪಜಯವಿಲ್ಲಯ್ಯ ನಿಮ್ಮಲ್ಲಿ
ಕಾಣೆವು ಮನಕೆ ನಿಶ್ಚಯವಾ
ಕೆಣೆಕಾರ ನಮ್ಮ ತೆಲೆಗೆ ಗಣಪತಿರಾಯ
ಕಾಣುಗೆಟ್ಟವು ನಿಮ್ಮ ನಂಬಿ೧೧೮
ಮದನಾರಿಯೆ ಬಲ್ಲ ನಮ್ಮಯ ಮನವನು
ಬೆದರ ಬೇಡವಯ್ಯ ಗುರುವೇ
ರುಧಿರ ರೋಹಿತ ದೇಹ ನೆಲೆಯೆಂದು ನೆಚ್ಚೆವು
ಹುದಳವಿದ್ದಡೆಯೇನು ನಂಬಿ           ೧೧೯
ನಂಬಿಯಿದ್ದಡೆನು ಬೆಂಬಿರಾಯನು
ತಿಂಬರೆ ಹುಲಿಯಾದನಮ್ಮಾ
ಅಂಬುಜದೆಲೆಗಳ ನೀರಾದೆವೆನುತಲಿ
ಕಂಬನಿದುಂಬಿದ ಹರನೂ     ೧೨೦
ಹರನ ಕಣ್ಣ ನೀರ ತೊಳೆದನು ಹರಿಯಲ್ಲಿ
ಕರಕ ಮಂಡಲದ ನೀರಿಂದಾ
ಮರುಳ ಜಂಗಮ ನಾವು ಕದ್ದುದು ಹುಸಿಯಲ್ಲ
ಧರೆಯಲ್ಲ ನಗುವರಳಬೇಡಾ           ೧೨೧
ಇಷ್ಟು ದೊಡ್ಡಿಯ ದುಃಖ ನಿಮಗೇಕೆ ಒಡೆಯರೆ
ಕಷ್ಟವು ನಮ್ಮ ಶರೀರಾ
ಮುಟ್ಟಿದರುಣ್ಣರು ಸತ್ತರೆ ಹೆಣನೆಂದು
ಕೊಟ್ಟೀವಿ ದೇಹವ ನಿಮಗೇ             ೧೨೨
ಬಡಮನ ಮಾಡಿ ಕದ್ದು ತಂದೆವು ಮಗನೆ
ಬಿಡದೆ ಬಂದೀತು ಅಪರಾಧಾ
ಹೊಡೆವನು ತೆಲೆಗಳ ಗಣಪತಿರಾಯನು
ಪೊಡವಿಯೊಳಪಕೀರ್ತಿಯಾಯಿತೂ    ೧೨೩
ಕುಂದುನಿಂದೆಯಪಕೀರ್ತಿಯು ನಿಮಗೇಕೆ
ಇಂದು ಕೊಡವೆವೆಮ್ಮ ಶಿರವಾ
ಬಂದಿರಿ ನೀವೆಮ್ಮ ಬಿರುದಿಗನುಕೂಲ
ಬಂಧನ ಹರಿಯಿತು ನಮಗೇ೧೨೪
ಹರನು ಹಿರಿದು ದುಃಖಗೊಳುತಿರುವಾಗ
ಕರೆದು ಕೇಳಿದ ಸನ್ನೆಯಲಿ
ಖರೇಲೆ ಸಾರಿಯರಿದರಿವರಿಬ್ಬರು
ಸರಿ ಸಂಸಾರ ಬಯಲೆಂದೂ  ೧೨೫
ನಮ್ಮ ಠಕ್ಕಿಗೆ ಹರ ಬೀಳುವರಿವರಲ್ಲ
ನಿಮ್ಮಾಣೆಯರಿತರು ಮುಂದಾ
ಸುಮ್ಮನೆ ಬೋಧಿಸಿ ನೋಡುವ ಇನ್ನೊಮ್ಮೆ
ಒಮ್ಮೆ ಭಕ್ತಿಯನೆಂದ ಹರಿಯೂ        ೧೨೬
ಇವನ ಠಕ್ಕಿನಲ್ಲಿ ಕೆಡಹುವೆ ನೀಗೆಂದು
ಶಿವನು ಯೋಚಿಸಿ ಚಿಂತಿಸುತಾ
ಭವಹರ ಕರದನು ಗುಂಡಬೊಮ್ಮಣ್ಣನ
ಹವಣಿಸಿ ಬುದ್ದಿ ಹೇಳುವರೇ           ೧೨೭
ಅರಸನ ಮನೆಯಲಿ ಕದ್ದೆವು ಗುಂಡಬೊಮ್ಮ
ಉರಿವ ಒಡಲ ಕಿಚ್ಚಿಗಾಗೀ
ಮರಳಿ ನಮ್ಮನು ಹಿಂದಿಕ್ಕಿಕೊಂಬರಿಲ್ಲ
ಹಿರಿದಾಗಿ ಮರೆಹೊಕ್ಕೆ ನಿಮ್ಮಾ         ೧೨೮
ಅರಿಯೆವು ಗುಂಡಬೊಮ್ಮ ನಾವೀ ದೇಶವ
ಕುರುಹನರಿಯರೆಮ್ಮಾನಾರೂ
ಮೆರೆವ ನವರತ್ನ ಒಡೆಯ ಬಂಗಾರವ
ಜರಿಯದಿಟ್ಟುಕೊಳ್ಳಿ ನೀವೂ            ೧೨೯
ಮರೆಯ ಹೊಕ್ಕವರನು ಕೊಯ್ದರೆ ಜಗದೊಳು
ಕುರುಹು ಹೆಸರು ನಮಗೀಗಾ
ಉರುವ ಬಂಗಾರವು ಪದಕವ ಕೊಳ್ಳಿರೊ
ಮೆರೆವರು ನಿಮ್ಮ ಸತಿಯರಿಟ್ಟೂ      ೧೩೦
ಚೆಂಬೊನ್ನ ಮುತ್ತಿನಹಾರ ಮೈದೊಡಿಗೆಯ
ಬಂಗಾರ ರನ್ನ ಮಾಣಿಕದಾ
ಅಂಬುಜ ಮುಖಿಯರು ಇಡಲಳವಡುವರು
ಶಂಭುನಾಥನೆ ಬಲ್ಲ ಹೆಸರಾ            ೧೩೧
ಬಡತನ ಬಂಧನ ದಾರಿದ್ರಗಳಿಗೆಲ್ಲ
ತಡವರೆ ದ್ರವ್ಯದ ಕೊಳ್ಳಿ
ಒಡವೆಗಾಸೆಯ ಮಾತು ಯೇತಕೆ ವೊಡೆಯರೆ
ಮೃಡನೆ ಬಲ್ಲನು ನಮ್ಮನೆನುತಾ      ೧೩೨
ಓಂ ನಮಃ ಶಿವಯೆಂದು ಕಿವಿಯನು ಮುಚ್ಚಿಕೊಂಡು
ಜ್ಞಾನಿಯು ಗುಂಡಬೊಮ್ಮಣ್ಣ
ತಾನಿದು ನಮ್ಮಯ ಬಿರುದಿನ ಭಕ್ತಿಗೆ
ಹಾನಿಯೆಂದು ಕೈಯ್ಯ ಮುಗಿದಾ       ೧೩೩
ಹೆಣ್ಣು ಹೊನ್ನು ಮಣ್ಣು ತ್ರಿವಿಧಗಳೆಂಬಿವು
ಅನ್ಯರೊಡೆವೆ ಶ್ವಾನ ನಡೆಗೂ
ಅಣ್ಣ ಮುಕ್ಕಣ್ಣನ ಶರಣರ ಶಿಶುಗಳ
ಕಣ್ಣು ಮನವು ಒಪ್ಪುವಿವನೂ          ೧೩೪
ಹರಿಹರ ಬ್ರಹ್ಮರು ಆಸೆಯ ಬಿಡರಯ್ಯ
ಸಿರಿಯ ಸತಿಯ ಪರಧನವಾ
ಧರೆಯೊಳಗಿಹ ಸನ್ಯಾಸಿ ಋಷಿಯರೆಲ್ಲ
ಮರುಳರೊಡಲೆಯಾಸೆಯಲೀ          ೧೩೫
ಒಡೆವೆಗಾಸೆಯ ಮಾಡಿ ಕದ್ದುತಂದೆವು ನಾವು
ಪೊಡೆವೀರ ರಾಯನ ಮನೆಯ
ಕೊಡುವೆನು ನಿಮಗೀ ಒಡೆವೆಯ ಗುಂಡಬೊಮ್ಮ
ಮಡದಿ ಮಕ್ಕಳು ದಣಿವನಿತಾ           ೧೩೬
ಕಾಡಿ ಹಿಡಿದುಂಬ ಭೂತ ಜಟ್ಟಿಂಗರನು
ಆಡನು ತಿಂಬ ಬೀರನನೂ
ನೀಡಿರೆ ನೀವೀ ಭೂತ ಪ್ರೇತಂಗಳ
ಓಡಿಸುವ ಭಸಿತವನೂ        ೧೩೭
ಅಂತರಪೆಯಂತರ ಬ್ರಹ್ಮನು ಮುಂತಾಗಿ
ಭ್ರಾಂತಿಗೊಳಿಸಿ ದೆಸೆಗೆಡಿಸಿದಾ
ಇಂಥ ಬಸಿತವ ನೀಡಿರೆ ವೊಡೆಯರೆ
ಎಂತು ಹೋಗದೆ ನಿಮ್ಮಪೊರೆವೇ      ೧೩೮
ಕರೆಕೊರಳ ಭವನ ಪೆರೆನೊಸಲಿನ ಮೇಲೆ
ಮೆರೆವ ವಿಭೂತಿಯ ನೀಡಿ
ಜರಿವರು ಶರಣರು ಸಿರಿ ಮಹಾಲಕ್ಷುಮಿಯ
ಬರಿದೆ ಕಾಡಲು ಬೇಡ ಗುರುವೇ        ೧೩೯
ವೇಷವ ಧರಿಸಿದ್ದು ಆಸೆ ಬಿಡದು ನಮ
ಗೇಸು ನಿಸ್ಪೃಹರಯ್ಯ ನೀವೂ
ದೇಶಾಂತರ ಕೊಟ್ಟ ವೊಡವಿಯ ನೊಲ್ಲಿರಿ
ಈಸು ನಂಬಬಹುದೆ ನಿಮ್ಮಾ            ೧೪೦
ನಂಬಬಹುದೆ ನಿಮ್ಮ ಭಕ್ತರೆಂದು ನಾವು
ನಂಬಿದಾಗಲು ಕೇಡು ನಮಗೆ
ನಂಬದು ಮನವೆಮ್ಮವೊಡೆವೆಯ ಹಿಡಿಯಿರಿ
ಅಂಬಲರಿದು ಹೋಹೆವಿನ್ನೂ           ೧೪೧
ಹೋಗಬೇಡವಯ್ಯ ಶ್ರೀಗುರುಲಿಂಗವೇ
ಬೇಗ ನೀಡಿ ನಿಮ್ಮ ಸೊಮ್ಮಾ
x x x x ಸದೆ ನೀಡಿ ವಿಭೂತಿ ರುದ್ರಾಕ್ಷಿಯ
ಆಗಹೋಗು ಅರ್ಥಬೇಡಾ   ೧೪೨
ಹತ್ತುನೂರು ಲಕ್ಷ ಕರಡು ಮತ್ತೇತಕೆ
ಉತ್ತಮವೊಂದು ಕಟ್ಟಾಣೆ
ಹತ್ತೆ ಕಟ್ಟಿದ ರಾಗ ವೀರ ಕಂಕಣವನು
ಸತ್ಯ ಸೂರಳು ಯೇಕೆನುತಾ  ೧೪೩
ವೀರಕಂಕಣವನು ಕಟ್ಟಿಕೊಂಬುದನೆಲ್ಲ
ಓರೆಗಣ್ಣೆಲಿ ಹರ ಕಂಡಾ
ಓರಂತೆ ಚಿಂತಿಸಿ ಬೆರಗಾಗಿ ನೋಡಲು
ಮಾರ ಪಿತನು ಸನ್ನೆಗರದಾ  ೧೪೪
ಕಂಡಿರೆ ಹರ ನಿಮ್ಮ ಭಕ್ತರನನು ದಿನ
ದಿಂಡೆಯ ತನಗಳ್ತನೆನುತಾ
ಚಂಡ ಪ್ರಚಂಡರು ಜೀವವಹಾರರು
ಗಂಡುಗಲಿಗಳೆಂದ ಹರಿಯೂ            ೧೪೫
ಒಡೆಯಾಸೆ ಮಾಡಲಾಸೆಗಳಿಲ್ಲಯ್ಯ
ಮೃಡನೆ ಭಕ್ತರು ಬಲ್ಲಿದರೂ
ಪೊಡವೀಶ ಗಣಪತಿರಾಯಗೆ ಯಿವರೆಮ್ಮ
ಹಿಡಿದೊಪ್ಪಿಸಿ ಕಾಣಬಹುದೂ          ೧೪೬
ಆಗಲೂ ಯಿವರನುಭಯ ಭ್ರಷ್ಠರ ಮಾಡಿ
ಹೋಗಿ ಕಳವಹರ ನಾವು
ನಾಗಭೂಷಣ ಹರಿಯಿಂತೆಂದು ಮಾತಾಡೆ
ಬೇಗ ಬಂದಿತು ಹುಯ್ಯಲೊದಗೀ      ೧೪೭
ಕೇಳುತ ಹುಯ್ಯಲ ಗುಂಡಬೊಮ್ಮಣ್ಣನು
ಮೇಳವಾಗಿ ನೋಡ ಹೋಗೆ
ಢೋಳು ಗಿಡಿಬಿಡಿ ಬೊಗ್ಗಿನ ಹರೆಲಗ್ಗೆ
ಧಾಳಿ ಬಂದಿತು ಬೇಗದಲೀ   ೧೪೮
ಬೆದರಿತು ಗವುಚೆರಪುರವು ಕೇಳುತಲಲ್ಲಿ
ಕದವ ಹೊಡೆನು ಬಾಗಿಲನೂ
ಮದನಾರಿ ಮನೆಯೊಳು ಗುಂಡಬೊಮ್ಮಣ್ಣನ
ಮಡದಿಯ ಮನ ನೋಡುತಿದ್ದಾ      ೧೪೯
ಮೇಧಿನಿಯೊಳು ನೀವು ಪತಿವ್ರತೆಯರೆಂದು
ಬೋಧಿಸಿ ಕುಟಿಲ ಬುದ್ದಿಯಲಿ
ಆದಯಾಂಬುಧಿ ಹರ ಕೊಂಡಾಡುತ್ತಿದ್ದನು
ಆದಿನಲಾ ಸತಿಯರನೂ       ೧೫೦
ಪೃಥ್ವೀಶ ಗಣಪತಿರಾಯನ ಸತಿಯರ
ಉತ್ತಮವಾದ ಮೈದೊಡಿಗೆ
ಮುತ್ತುಮಾಣಿಕ್ಯ ನವರತ್ನ ಬಂಗಾರವ
ಮತ್ತಿವ ಕೊಳ್ಳೆಂದ ಹರನೂ೧೫೧
ಚಿತ್ತೈಸಿ ನುಡಿವರೆ ಯೀಮಾತ ನೀವು ಗುರುವೆ
ಕರ್ತಾರ ನಗುವನು ನಮ್ಮಾ
ಇತ್ತೇವು ನಮ್ಮ ಕೈಯಾರೆ ನಿಮಗಿವ
ಮತ್ತಾವ ಕೊರತೆಯಿಲ್ಲ ಕೇಳೀ         ೧೫೨
ಕೊಳ್ಳಿಯೆಂಬುದೀಗ ದಳ್ಳುರಿಗಚ್ಚಯ್ಯ
ಒಳ್ಳೆಯ ಶಬ್ದವ ಹೇಳಿ
ಹುಳ್ಳಿಯೆಂಬರೆ ಶ್ರೀಗಂಧದ ತರುವನು
ದಳ್ಳುರಿಯಲ್ಲ ಮಾಣಿಕವೂ            ೧೫೩
ಚೆನ್ನಸರದ ಮುತ್ತು ಚಿನ್ನದ ಕೊಪ್ಪನು
ರನ್ನ ಮಾಣಿಕದ ಬಂಗಾರ
ಇನ್ನಾವ ಬಂಗಾರ ಬೇಕಾದಡೆ ಕೊಳ್ಳಿ
ಕರ್ನಾಭರಣ ಮುಂತಾಗಿ      ೧೫೪
ಗುರುವಿನ ಮಾತಿಗೆ ಸರಿಯಲ್ಲ ಶಾಸ್ತ್ರವು
ಹಿರಿಯರಿಗಿದು ನುಡಿಯಿಲ್ಲಾ
ಧರೆಯೊಳು ಶರಣರು ಮೆರೆದುದ ಹೇಳಿರೆ
ಸ್ಥಿರವಲ್ಲವೊಡೆವೆ ಸಂಸಾರಾ           ೧೫೫
ಚೆಂಗಳೆ ಚಿಲಾಳಾಮ್ಮೆವ್ವೆ ಮೆರದುದ
ಶೃಂಗಾರವಾದುದ ಹೇಳಿ
ಸಂಗನ ಶರಣರು ಮೆರೆದುದ ಹೇಳೆಂದು
ಹಿಂಗಿ ಹೋದರೊಳ ಕಡೆಯಾ           ೧೫೬
ಆಯಿತೆ ಆಯಿತಗಳಿದರು ನಾಲ್ವರು
ಮಾಯಾ ಪಾಶವಿಲ್ಲೆನುತ
ದಾಯವ ಕಾಂಬೆವು ಶೂಲಕೆ ಬಂದಾಗ
ಕಾಯ ಸಹವೊಯ್ಯವ ಹರಿಯೆ          ೧೫೭
ಅಲ್ಲಿ ಕೊಡವನೆಂದ ಗಣಪದವನು ಹರ
ಎಲ್ಲ ಗಣಂಗಳೊಳಗೆ
ಮಲ್ಲಿಕಾರ್ಜುನ ಮನನೋಡಿದ ಸಂಧಿಗೆ ಪದ
ನಿಲ್ಲದೆ ನೂರ ಐವತ್ತೆಂಟೂ೧೫೮
ಅಂತು ಸಂಧಿ ೧೪ಕ್ಕಂ ಪದ ೧೧೩೧ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೫)
ಸಂಧಿ–೧೫
ಓರಗಲ್ಲ ರುದ್ರರಾಯನವರ ಸುತ
ವೀರಪ್ರತಾಪ ಭೂಪಾಲಾ
ಸೂರಿಯ ವಂಶದ ಗಣಪತಿರಾಯನು
ಓರಂತೆ ಗವುಚೆರ ಮುತ್ತೇ    ೧
ಚೆಂಬಕನ ಹರೆಡಕ್ಕೆಯು ಡಮರುಗ
ಬೊಂಬಳಿ ಗೋಮುಖದವುಡೆ
ಕೊಂಬು ಉಕ್ಕಡ ಕಾಳೆ ಕಾಯಗಿಡಿಬಿಡಿ ಭೇರಿ
ತಂಮಟ ತುಡುಮಿನಬ್ಬರವೂ          ೨
ಢಕ್ಕೆ ಪರಿಯ ಢಕ್ಕೆ ಬಿರುದಿನ ಕಾಳೆಯ
ಹೊಕ್ಕಳ ಧ್ವನಿಯ ನಿಸ್ಸಾಳ
ಇಕ್ಕಿದ ದಾಳಿಯ ಗಣಪತಿರಾಯನು
ಹೊಕ್ಕನು ಗವಚೆರಪುರವಾ೩
ಅಸುರ ವಂಶದ ಲಕ್ಕ ಕುದುರೆಯ ನಗರ
ಹೆಸರೆನಿಸಿದ ಮಲ್ಲುಕಾರಾ
ವಸುಧೀಶ ಗಣಪತಿರಾಯನು ಗವಚೆರ
ದೆಸೆಗಿರಿಸಿದ ಕಾವಲಾಗೀ      ೪
ಬೊಬ್ಬೆಯಬ್ಬರಗೇಳಿ ದಿಗ್ಗಜ ಬೆದರಲು
ಹುಬ್ಬೇರಿ ನೆಲನೋಡುವಂತೆ
ಇಬ್ಬರ ಹೆಜ್ಜೆಯ ತಂದು ಹಾಕಿದರಾಗ
ಕೊಬ್ಬಿದರು ಕಳ್ಳರೆನುತಾ    ೫
ಕಂಡರು ಪದಕವ ಹೆಜ್ಜೆಯ ನೆಡಸುತ
ಕೊಂಡು ಬಂದರು ಬೊಬ್ಬಿಡುತಾ
ಗಂಡು ಗೆಲವುತ ಗೆಲವಿನುತ್ಸವದಿಂದ
ಕಂಡನು ತಳವಾರನರಸಾ     ೬
ಪುರವ ಹೊಕ್ಕರು ಹೆಜ್ಜೆಗವಚೆರಪುರವನು
ಧರಣೀಶ ಎಡದ ಹೆಜ್ಜೆ
ಹಿರಿದು ಸಂತೋಷದ ಲಂಗವ ಹೇರಿದ
ಕರವ ಮುಗಿದು ತಳವಾರಾ  ೭
ಊರಹೊಕ್ಕು ಮನೆ ಮನೆಗಳನೆಲ್ಲವ
ಶೋಧಿಸಿಯೆನುತ ಕಳ್ಳರನೂ
ಸೇರಿತು ಕಾಲಾಳು ಮೇಲಾಳು ಬೀಲಾಳು
ಊರ ಸುತ್ತಲು ಅಡ್ಡಗಟ್ಟಿ೮
ಪುರದ ಮುಖ್ಯರ ಕರದಾಣಿ ಭಾರಗಳನು
ಅರಸು ಕೊಳ್ಳೆಂದ ಮಂತ್ರಿಯನು
ಕರೆತಂದು ಕಟ್ಟಿಗೆಯವರು ಪ್ರಜೆಯನಾಗಾ
ಅರಸೆಂದನು ಪುರಜನವೂ    ೯
ಕಾಣಿಕೆ ಗೊಟ್ಟು ಮೈಯಿಕ್ಕುತ ನಿಂದರು
ಕ್ಷೊಣಿಪತಿಗೆ ಪ್ರಜೆ(ಗಳು) ಬಂದೂ
ಕಾಣುತ ಕಳ್ಳರ ಕೊಡಿಯೆಂದು ಕೇಳಿದ
ಧಾರುಣೀಶ ಗಣಪತಿ(ರಾ) ಯಾ        ೧೦
ನಮ್ಮ ಮನೆಯ ಹೊಕ್ಕಕಳ್ಳರ ಹೆಜ್ಜೆಯು
ನಿಮ್ಮ ಪುರವ ಹೊಕ್ಕವೀಗಾ
ಸುಮ್ಮನೆ ಕಳ್ಳರನೊಪ್ಪಿಸಿ ಕೊಡದಿರೆ
ನಿಮ್ಮ ಹೆಜ್ಜೆಯ ಹೊರಹಾಕಿ           ೧೧
ಇಲ್ಲಿ ಗವುಚೆರೊಳು ಕಳ್ಳರುಯಿಲ್ಲೆಂದು
ಎಲ್ಲಾ ಕೊಟ್ಟರು ಆಣೆ ಭಾರವಾ
ಇಲ್ಲೀಗ ನಿಮ್ಮಯ ಪುರದೊಳಗಿರರಾಯ
ನೆಲ್ಲರ ಸೆರೆದೊಯ್ಯುವೆನೆಂದಾ         ೧೨
ಆಣೆ ಭಾರದವೊಲೆಗೊಡಲಣ್ಣ ಪ್ರಜೆ
ಕಾಣುತ ನಡುಗುತಲಂಜುತಲೂ
ಪ್ರಾಣ ವಡಗಿ ಬರಿಡಿಂಬಳಾದರು
ಸಾಣಿಗೊಡ್ಡಿದ ಅಲಗಾಗಿ    ೧೩
ಹಸಿದ ಭುಜಗನಂತೆಂದ ಸಿಂಹದ ಹಂದಿಯ
ಹೊಸ ಹಾವಿನ ರೋಷದಂತೆ
ದೆಸೆಯ ನೋಡಲು ರಾಯ ಪ್ರಜೆಯು ಕಂಗೆಡುತಿರೆ
ಎಸಗಿದನೊಬ್ಬ ಖುಲ್ಲಕನೂ           ೧೪
ಅರಸಿಗಾಣೆ ಭಾರವ ಕೊಟ್ಟು ಕೆಡಬೇಡ
ಕರೆಸೆಂದ ಗುಂಡಬೊಮ್ಮಣ್ಣನಾ
ಪರಿತಂದು ಹೊಕ್ಕರು ತಿರುಕರಾಗಿಬ್ಬರು
ಕರೆಸಿ ಕೇಳಿ ಆ ಮನೆಯಾ      ೧೫
ಕಂಡೆನವರ ಮನೆಹೊಕ್ಕುದ ಕಣ್ಣಾರೆ
ಕೊಂಡೆಯವಲ್ಲೆಂದನವನೂ
ಕೊಂಡು ತೋಳನು ಬೇಡ ಕರಸಿಕೊಂಡಿರೆಂದು
ದಂಡನಾಥನು ಮಂತ್ರಿಯೆಂದಾ          ೧೬
ಬಿರುದಿನ ಭಕ್ತಿಯ ಚಲಿಗಳವರು ಜಿಯ್ಯಾ
ಕರೆದಡೆಮಗೆ ಬಾಹರಲ್ಲಾ
ಉರದಲಿ ಲಿಂಗವ ಧರಿಸಿದರಲ್ಲದೆ
ಮರಳಿ ಭವಿಯು ಮನೆ ಹೋಗರು      ೧೭
ಪಟ್ಟಣಸ್ವಾಮಿ ಓರುಗ್ಲಲಿಗೆ ರಾಯ
ನೆಟ್ಟನೆ ಚಿತ್ತೈಸುವರೂ
ಸೃಷ್ಟಿಗೊಡೆಯ ನೀನೇ ಬಲ್ಲೆಯೆನುತಲು
ಬಿಟ್ಟು ಹಿಂಗಿದರಾಗ ಪ್ರಜೆಯಾ         ೧೮
ಕರೆದು ತರಿಸಿ ಗುಂಡಬೊಮ್ಮಯ್ಯರ
ಅರಸು ಮಂತ್ರಿಗೆ ಹೇಳಲಾಗಿ
ಹರಿದು ಹೋದರು ಕಟ್ಟಿಗೆಕಾರರು
ಕರದರು ರಾಯನ ಬಳಿಗೆ      ೧೯
ಅಂದಾರಾಯವರೊಳು
ನಿಂದು ಮಾತಾಡದೆಯಿರಲೂ
ಹಿಂದಕೆ x x x ರಾಗ ಬೆದರುತ
ಬಂದರು ರಾಯನ ಬಳಿಗೆ     ೨೦
ರಾಯನಾಜ್ಞೆಗೆ ಬಾರರೆಮ್ಮನು ಲೆಕ್ಕಿಸ
ರಾಯ ವಡ್ಡೆಯಿಲ್ಲವೆನುತಾ
ವೀರವತಾರರು ಕಳ್ಳರ ಕೊಡರೆಂದು
ರಾಯ ಚಿತ್ತೈಸೆಂದರೂ       ೨೧
ಕಡುಗೋಪ ಕುಡಿಯಿಟ್ಟು ಗಣಪತಿರಾಯನು
ಕಡೆಗಣ್ಣ ಮಂತ್ರಿಯ ನೋಡಿ
ಕೊಡದೆ ಕಳ್ಳರ ನೀವಡಗಿಸಿಕೊಂಡರೆ ಕಡಿಸಿ
ಶೂಲಕೆ ಹಾಕಿಸುವೆನೂ        ೨೨
ಸತಿಯಾದ x x x x x x ಶೂಲಕೆ
ಅತಿವೇಗ ಹಾಕಿಸದಿರಲೂ
ಪೃಥ್ವಿಯ ಕಳವೆಲ್ಲವು ನಿಲ್ಲದುಯೆಂದು
ಹಿತವಂತ ಮಂತ್ರಿ ಬಿನೈಸೆ    ೨೩
ಗುಂಡಬೊಮ್ಮಣ್ಣನ ಹಿಡಿದು ತಹಯೆಂದು
x x x x x x ಹಲವರನೂ
ತಂಡ ತಂಡದೊಳು ಗಿಡಿಬಿಡಿ ಗಾಳೆಯ
ದಂಡು ಮುತ್ತಿತು ಬಂದು ಮನೆಯಾ   ೨೪
ಮುರಿದು ಬಿಸಾಡಿರೊ ಮುಂದಣ ಬಾಗಿಲ
ತೆರೆಯದಿದ್ದರೆ ಕದನೆನುತಾ
ಒರಲುತ x x x x x x ಅರುವತ್ತು ಸಾವಿರ
ತೆರೆಯಿಲ್ಲ ಕುದುರೆಯ ಪೌಜೂ        ೨೫
ನೆರೆದು ಮುತ್ತಿದವಾನೆ ಕುದುರೆಯ ಕಾಲಾಳು
ಹರಿಗೆ ಸಬಳದ ದಳಬಂದೂ
ಕರದು ಹೇಳಿದ ಹರ ಗುಂಡಬೊಮ್ಮಣ್ಣರ
ಹಿರಿದು ನಂಬಿಯೆ ಕೆಟ್ಟವೆಂದೂ         ೨೬
ಶ್ರೀ ಗುರಲಿಂಗವೇ ನೀವು ಅಂಜಲುಬೇಡ
ಹೋಗಾಡೆವು ಬರಿ ಮಾತಾ
ಆಗನು ಪಡವೆವು ಭಕ್ತಿಯಂಜನ ಮೆಚ್ಚಿ
ಈ x x x x x x x x x x ವೆಮಗೆ     ೨೭
ಆಡಿದರಾಚಾರ ತಪ್ಪದೇ ಲೇಸಾಗಿ
ಆಡಿಸಿ ಗುಂಡಬೊಮ್ಮಣ್ಣಾ
ನೋಡಿ ಮಾಡುವದೇನು ಕ್ಷಣಿಕ ದಿಗ್ಗಜಗಳ
ಮೇಲೆಯಿದ್ದರ ಕೇಳಿ ಗುರುವೇ         ೨೮
ಪೃಥ್ವೀಶ ಗಣಪತಿರಾಯ x x x x x x ಮ
ತತ್ತರಿದರಿಸುವ ನಿಮ್ಮಾ
ಕತ್ತಲೆಗಲಿದಾ ಮಂಜು ಪರ್ವತಗಳು
ಮುತ್ತಲು ಬೆದರದು ಗುರುವೇ         ೨೯
ಪೊಡವಿಪ ರಾಯಗೆ ಇದಿರುಂಟೆ ಗುಂಡಬೊಮ್ಮಾ
ಒಡೆದ ಮುತ್ತನು x x
ಕಡಿದುರುಂಟೆಸಿ ಸದುಳಿಯಲಿ ವಜ್ರವ
ಕೆಡಬೇಡ ನಿಮ್ಮಿಂದ ಮಗನೇ            ೩೦
ಸೂಕರ ನರಕದಿ ಹೊರಳಿದಿರಲಿ ಬಾರೆ
ಆ ಕುಂಜರ ಬೇದರವುದೇ
ಭೂಕಂಪವಾದರೆ ಕಲಗಿರಿ ಬೆದರದೆ
ಸಾಕಿದಕಂಜೆವು ಗುರುವೇ     ೩೧
ಹರನೆ ಚಿತ್ತೈಸೆಂದು ಹರಿಯು ಬಿನೈಯಿಸಿದ
ಹಿರಿದಾಶ್ವೆರಿಯಗಳೆನುತಾ
ಸರಕು ಮಾಡರು ರಾಯ ಧಾಳಿಯೆತ್ತಿದರೊಮ್ಮೆ
ಹರಭಕ್ತಿ ನೆಲೆಗೊಂಡಿತೆಂದಾ೩೨
ದೇವ ನೀವು ಮೆಚ್ಚನುಂಗದೆಯಿವರಿಗೆ
ಈವುದು ಗಣಪದಗಳನೂ
ತಾವಿಂದು ಮೆರೆವರು ಭಕ್ತಿಯ ಲೇಸಾಗಿ
ನೀವು ಮೆಚ್ಚಲೆಂದು ಹರಿಯೂ         ೩೩
ಸುತ್ತಲರಸು ಧಾಳಿ ಮುತ್ತಿತು ಮಠವನು
ಮತ್ತೊಳಗಿರ ಬಾರದೆನುತಾ
ಸತ್ಯ ತಪ್ಪದೆ ಮೆರೆಯೊಕ್ಕರ ಕಾವೆವೆಂ
ಬೊತ್ತಿಯಾದುದ ಬಿರುಗಾಳೆ            ೩೪
ಭಾವ ಮೈದುನರಿಬ್ಬರು ಬಂದರಾಗಲು
ಭೂವರ ಮಂತ್ರಿಯ ಬಳಿಗೆ
ತಾವೆಲ್ಲವೋಡಿತು ಪರಿವಾರ ಕಾಣುತ
ದೀವಸ ಮಂತ್ರಿ ತಾನುಳಿದಾ  ೩೫
ಕರೆದು ಹೇಳಿದ ಮಂತ್ರಿ ಗುಂಡಬೊಮ್ಮಣಗೆ
ಹಿರಿದ ಬುದ್ದಿಯ ನಾಗಾ
ಅರಸು ಬಂದು ಬಿಟ್ಟನಾರರವೆಯೊಳಗೀಗ
ಕರಸು ಕಳ್ಳರ ಸಾಯಬೇಡಾ೩೬
ಕದ್ದರು ರಾಯನ ಮನೆಯ ಕನ್ನವ ನಿಕ್ಕಿ
ಇದ್ದೊಡೆವೆಯ ತಂದರವರೂ
ನಿರ್ಧರಿಸಿಯೆ ಆಣೆಭಾರವ ಕೊಟ್ಟರು
ಇದ್ದವರೀ ಪುರದೊಳಗೆ      ೩೭
ನಿಮ್ಮ ಮನೆಯೊಳಿದ್ದ ಕಳ್ಳರ ತರಸಿರೈ
ನಿಮ್ಮಲ್ಲಿ ಜತನಗಳಾಗಿ
ನಿಮ್ಮ ಮನಕೆ ಸಂದೇಹಗಳಿಲ್ಲದಿರೆ
ನಮ್ಮ ರಾಯನ ಕಾಣೆಯೆಂದಾ          ೩೮
ನಮ್ಮಲ್ಲಿ ಮಠದೊಗಿಹರವರಿಬ್ಬರು
ನಮ್ಮ ಶ್ರೀಗುರು ಜಂಗಮವೂ
ನಿಮ್ಮ ಅರಸಿಗಂಜಿವೊಪ್ಪಿಸಿ ಕೊಡೆವಯ್ಯ
ನಮ್ಮ ಭಕ್ತಿಯ ಬಿರುದಗೆಡಿಸೀ          ೩೯
ಮೊರೆಯ ಹೊಕ್ಕವರನು ಕೊಡುವವರಾವಲ್ಲ
ಹೆರೆ ನೊಸಲಭವಗೆಯೊಮ್ಮೆ
ಬರಿಯ ಹೆಮ್ಮೆಯ ಮಾಡಿ ಬಿರುದಿನ ಭಕ್ತಿಗೆ
ಬೆರೆತು ಸಾಯಲು ಬೇಡವೆಂದಾ         ೪೦
ಸತ್ತರುತ್ತಮವಾಯ್ತು ಮರುಜನ್ಮವೆಮಗಿಲ್ಲ
ಮೃತ್ಯುಂಜಯನ ಕೃಪೆಯುಂಟು
ಇತ್ತು ಕರೆಯಯ್ಯ ಗುಂಡಬೊಮ್ಮಯ್ಯ ಕಳ್ಳರ
ಸತ್ತುಕಾಂಬಾ ಸ್ವರ್ಗವೇಕೇ   ೪೧
ಸ್ವರ್ಗಾದಿ ಭೋಗವು ದುಗ್ಗಾದಿ ಪತ್ಯವು
ಭಗ್ಗೊದೇವನೆ ನಮಗೆ
ಅಗ್ಗಳೆಯದ ಮಾತಾಡಿಯೇ ಗುಂಡಬೊಮ್ಮ
ಕೊಗ್ಗುದಿಯಲಿ ಕೆಡಬೇಡಾ  ೪೨
ಕೆಡುವುದು ನಮ್ಮಯ ಭವಭವ ಕೇಳಯ್ಯ
ಮೃಡನೆ ಶ್ರೀಗುರುವೆ ಜಂಗಮವೂ
ಕೊಡುವುದು ಕಳ್ಳರ ರಾಯನ ಕಾಂಬುದು
ಕೆಡಲಿಸೆ ನಂಬೆಂದ ಮಂತ್ರೀ   ೪೩
ಅನವರತವು ನಾವು ನಂಬಿಹೆವೆಲೇ ಮಂತ್ರಿ
ಮನುಮಥ ವೈರಿ ಚಿನ್ಮಯನಾ
ಮನಮುಟ್ಟಿ ನಂಬಿಕೆ ನಿಮ್ಮ ಜೀವಕೆ ತಪ್ಪೆ
ಅನುಮಾನ ಬೇಡಿನ್ನು ನಂಬೀ           ೪೪
ಶಂಭುವ ನೆರೆದರಿಂಬುಗೊಂಬನು ನಮ್ಮ
ಗಂಭೀರ ಮಂತ್ರಿ ನೀ ಕೇಳೋ
ಶಂಭುಶ್ರೀಯಂಬಕ ದೇವನು ನಮಗುಂಟೂ
ಇಂಬುಗೊಂಬವನಲ್ಲ ಕಳವಾ           ೪೫
ಕಳವು ಅನ್ಯಾಯವು ಹುಳುವಿನ ಕೊಂಡದ
ಹಳುವರೆ ಗುರಿಯ ಮಾಡುವುದೂ
ಸುಳಿದು ಸುತ್ತಿ ನೀನು ಮತ್ತೆ ಮಾಡುವದೇನು
ಹೊಳವುದಿಲ್ಲವು ಭಕ್ತಿ ಫಲಕೆ           ೪೬
ಕದ್ದ ಕಳ್ಳರಿಗಾಗಿ ಎದ್ದು ಹೊಗಲು ಬೇಡ
ರುದ್ರರಾಯನ ಸುತ್ತಲಿರಿಸೂ
ಹೊದ್ದಿದಾಪರಾಧಗಳಿಗೀಗ ಹರಿ(ವ) ವು ನಿಂ
ಮ್ಮಿಬ್ಬರ ಕೈಕಾಲು ತಲೆಯೂ          ೪೭
ಮಂತ್ರಿ ಗರ್ವದ ಸಿರಿಯಿಂದ ನಾಗರಾಜ
ಇಂಥ ಮಾತನಾಡಬೇಡಾ
ಎಂತಯ್ಯ ಕಳ್ಳರ ಕೊಡದಾಗ ಗುಂಡಬೊಮ್ಮ
ಇಂತೀಗ ನಿಮ್ಮ ಪ್ರಾಣ ಹರಿ(ವ) ವೂ  ೪೮
ದಿಂಡೆಯ ತನದಲಿ ಕದ್ದು ತರಿಸಿಕೊಂಡು
ಗಂಡು ಮಿಕ್ಕಿರಿ ನೀವೆಲ್ಲವೂ
ಕಂಡು ಬದುಕಿನ ನಮ್ಮ ರಾಯನ ಕಳ್ಳರ
ಕೊಂಡು ಬಂದೊಪ್ಪಿಸಿರೆಲವೂ          ೪೯
ಬಿರಿ ಮುಗುಳರಳು ಕಮಲದಳಂದದಿ
ಶರಣರಿಬ್ಬರು ನಸುನಗುತಾ
ಶಿರವುಳ್ಳದೊಂದಕೆ ಹಗೆ ಹತ್ತುಯಿದ್ದೆನು
ವರ ಮಂತ್ರಿ ನಾಗರಾಜ ಕೇಳೋ         ೫೦
ಬದುಕುವೆವೆಮ್ಮಯ ಗುರುಪಾಡುತ್ತಿದ್ದವ
ಸದುಕರಣಿಯ ಸವಿಕೇಳು
ಉದಕದೊಳಗಿದ್ದಾನೆಗಳು ನಂಗಿದುದಯ್ಯ
ಹದಕನೀವುಗಳದು ಕೇಳಾ     ೫೧
ಹರಿಹರ ಬ್ರಹ್ಮರು ಬಂದರೆ ಕೊಡೆವೆಮ್ಮೆ
ಬಿರಿದ ನುಂಗಿದ ಭಕ್ತಿ ನಮಗೇ
ಹಿರಿದು ಲೇಸಾಗಿಯೆ ಹಿಂದಿಕ್ಕಿಕೊಂಡೆವು
ನರಮಂತ್ರಿ ನಾಗರಾಜ ಕೇಳೊ            ೫೨
ಕಾರಣವಿಲ್ಲದೆ ಪರರಿಗೆ ಸಾವರ
ಧಾರುಣಿಯೊಳು ಕಂಡೆವೆನುತಾ
ವೀರ ಗುಂಡಬೊಮ್ಮಣ್ಣನ ಮಾತಿಗೆ
ಓರಂತೆ ಬೆರಗಾದ ಮಂತ್ರೀ   ೫೩
ನಮ್ಮ ರಾಯನ ಮನೆಹೊಕ್ಕ ಕಳ್ಳರ ನಾವು
ನಿಮ್ಮಲ್ಲಿ ಬಿಟ್ಟು ಹೋದಾಗಾ
ನಮ್ಮ ನಾಲಿಗೆ ಹಾಯಿಸಿ ಕೊಲಿಸುವರಾಯನು
ಸಮ್ಮನೆ ತೆರಳಿ ಬನ್ನಿಯೆಂದಾ           ೫೪
ಒಡನೆ ನಾವಿಬ್ಬರು ನಿಮ್ಮಡೆ ಬಂದಾಗ
ಹಿಡಿ ತಂದರೆಂಬುದು ಲೋಕ
ಒಡನೆ ಹೇಳು ನಿಮ್ಮರಾಯನ ಕೂಡೆನೆ
ನುಡಿಯಲಮ್ಮದೆ ಮಂತ್ರಿ ಮೂಢಾ    ೫೫
ರುದ್ರರಾಯನ ಸುತ ಗಣಪತಿರಾಯನು
ಗರ್ದ್ದಿಸಿದನು ಮಂತ್ರಿಗಳಾ
ಇದ್ದಲಂಚವ ಕೊಂಡವರನೊಡಿಸಿ
ಎದ್ದು ಬಂದಿರಿತ್ತಲೆಂದಾ     ೫೬
ಸೈರಿಸಿದನು ಮಂತ್ರಿ ಅರಸಿನ ಕೋಪವ
ತರಹರಿಸಿಯೆ ಕೊಳ್ಳೆಲೆನುತಾ
ಸರಿದು ಹೋಹವರಲ್ಲ ನಿಮ್ಮಾಣೆಯೆಲೆರಾಯ
ಬಿರಿದುಗಳೆ ಬರುತಹರೇ      ೫೭
ಎತ್ತಿ ಹಿಡಿದ ಸುತ್ತ ಪಲ್ಲವ ಸತ್ತಿಗೆ
ಒತ್ತಿಲಿ ದಾಳಿಪ ಚವುರಾ
ಚಿತ್ತಾರದಿಂದಲು ಹೊಗಳಪಾಠಕ ಜನ
ವೊತ್ತಿಲಿ ಕಾಳೆಯುಘಡಿಸೀ   ೫೮
ಥಳಥಳ ಮಿಂಚುವ ಗೂಳಿಯ ಹರಿಗೆಯ
ಹೊಳೆವ ಠೆಕ್ಕೆಯ ನಂದಿ(ಯ) ಮೇಲೆ
ಬಿಳಿವಿಡಿದೆತ್ತಿದ ಗಜ ಸಿಂಹದಲಗಿನ
ನೆಳಲೊಳು ಗುಂಡಬೊಮ್ಮಣ್ಣಾ       ೫೯
ಭಕ್ತರಿಗುಳ್ಳದು ನಂದಿಯ ಕಂಬವು
ಮತ್ತಾ ಹಳದಿಗೆ ಯೇಕೆ
ವಿಸ್ತಾರ ಗಜ ಸಿಂಹ ಬಿರಿದುಗಳೇಕೆಂದು
ಪೃಥ್ವೀಶ ಮಂತ್ರಿಯ ಕೇಳಾ೬೦
ಛಪನ್ನ ದೇಶದ ಹದಿನೆಂಟು ಸಮಯಕೆ
ಕರ್ತರು ಇವರೆಲೆ ರಾಯ
ದರ್ಪದಿಂದಲುಯಿವರಾರಿಗೆ ಹೆದರರು
ತಪ್ಪುವರಲ್ಲ ಸತ್ಯವನೂ    ೬೧
ಇದ್ದು ಮಾರಿಗೆ ಬಿದ್ದೂಟವನಿಕ್ಕಿಯೆ
ಬಿದ್ದಮಾರಿಯ ಹಲ್ಲ ಕಳದೂ
ನಿರ್ಧಾರವಾಗಿಯೆ ಬಂದ ಮಾರಿಯ ಬೇಗ
ಎದ್ದು ಇದಿರುಗೊಳುತಿಹರೂ          ೬೨
ಬಾರದ ಮಾರಿಗೆ ಬಳಿಯನುಟ್ಟುವರು
ಆರಿಗಾದರು ಪಟ್ಟಗಟ್ಟೀ
ವೀರ ಪ್ರತಾಪರು ಇವರಿಟ್ಟದೆ ಬೊಟ್ಟು
ಧಾರುಣಿಯೊಳು ಕೇಳುರಾಯ           ೬೩
ಕಲ್ಲಗಾಣಕೆಯಿಕ್ಕಿ ಸಿಡಿಗೆ ಹಾಕಿಸುವನೂ
ಇಲ್ಲಿದ ನೋಡಬೇಕೆಂದೂ
ಅಲ್ಲಿ ನೆರೆಯಿತೋರಗಲ್ಲ ಪಟ್ಟಣದೊಳು
ಎಲ್ಲರು ಸ್ತ್ರಿಬಾಲ ಸಹಿತಾ  ೬೪
ನೋಟಕರವರೊಳು ಯಿಕ್ಕವಲು x x x x
x x x x x x ರು ಯಿವರೆನಲೂ
ಕೂಟ ಸಾಕ್ಷಿಗಳಾಗಿ ಉಂಟ್ಟೆಲ್ಲೆನುತಲಿ
ಕೋಟಲೆಗೊಳುತಿಪ್ಪರಲ್ಲಿ  ೬೫
ಕಳ್ಳರೆಂದೆಂಬರು ಕೆಲಬರೂ ಅದರೊಳು
ಒಳ್ಳಿದರೆಂಬರು ಕೆಲರೂ
ಕಳ್ಳರ ಕೈ x x x x x x ಕೊಂಬರೆಂಬರು
ಕುಳ್ಳಿತ ನೆರದಿಯ ಜನರೂ   ೬೬
ಬಾಯಿವುಳಿವುಡು ಬರೆವರೆಂದರೆ
ನೂಯ ನುಡಿದ ಮನುಜರಿಗೆ
ಮಾಯಾರಿ ಬಲ್ಲನು ಆರು ಅರಿಯ x x x x
x x x x ರುತ್ತ ಮರಿಮ್ಮೆಟ್ಟೀ          ೬೭
ತೊಡರು ಬಾವುಲಿ ಎಡಗಾಲಲು ಪೆಂಡೆಯ
ಹಿಡಿದ ಹರಿಗೆ ಕತ್ತಿಸಹಿತಾ
ಅಡಿಯಿಡೆ ಖಡೆಯದ ಝಣಝಣರ x x
x x x ರು ದೂಸಕರೂ        ೬೮
ನಡದು ಬಂದರಾ ಮೃಡಭಕ್ತರೆಂದಾಗ
ಕಡುಗಲಿ ಗುಂಡಬೊಮ್ಮಣ್ಣರೂ
ಪೊಡವೀಶ ರಾಯ ಗಣಪತಿನೋಲಗದಿ
ದ್ದೆಡೆಗೆ ಬಂದರಾಗ            ೬೯
ಭಾವ ಮೈದುನಗಳಿಬ್ಬರು
ಜೀವದಾಸೆಗಳಿಲ್ಲವೆನುತಾ
ಭೂವರ ಗಣಪತಿರಾಯಗೆ ಕೈತಪ್ಪಿ
ನೀವಿರರು ಮಾಳ್ಪರೆನುತಾ   ೭೦
ಅರಸಿನ ಜತನಕೆ ಮೈಗಾವಲಾಳನು
ಇರಿಸಿದ ಮಂತ್ರಿ ನಾಲ್ದೆಸೆಗೇ
ನೆರೆದ ಜನರು ಕೊಂಡಾಡಿತು
ಪರಿವಾರದಳವನು ಕಂಡೂ೭೧
ಉಟ್ಟು ಕಟ್ಟಿದ ತಳಿರುಗಾವಿಯ ಕಾಸೆಯು
ಇಟ್ಟು ಸರ್ವಾಂಗದ ಭಸಿತಾ
ತೊಟ್ಟರು ದ್ರಾಕ್ಷಿಯ ತಳಪ ಕಾಂತಿಯ ದೇಹ
ದಟ್ಟಡಿಯಿಟ್ಟು ನಿಂದಿರಲೂ            ೭೨
ಕಡುಗೋಪದಿ ಕಣ್ಣಗಿಡಿಗಳ ಸೂಸುತ
ಕುಡಿಮೀಸೆ ಕುಣಿಸುವ ರುವುದ್ರದಲಿ
ಪೊಡವೀಶ ಗಣಪತಿರಾಯ ಕಾಣುತ ಮಂತ್ರಿ
ಹೊಡೆದು ಶೂಲಕೆ ಹಾಕಿಸೆಂದಾ         ೭೩
ಚಿತ್ರವಿಧಿಯ x x x x ಖಂಡ ವಿಕ್ಕಿಸಿ
ತತ್ತರದರಿದಲ್ಲದಿವರಾ
ಮತ್ತೆ ದೇಶದ ಕಳವೆಲ್ಲ ನಿಲ್ಲದುದೆಂದು
ಪೃಥ್ವೀಶರಾಯ ಕೋಪಿಸಿದಾ          ೭೪
ಬಂದಾಗ ರಾಯಗೆ ನೋಡ ಮಟ್ಟುದಿಲ್ಲೆ
x x x x x x ಕಾಣಿಕೆಯಿಕ್ಕಿರೆಲ್ಲಾ
ನಿಂದಿರ್ದರೊನೆತೆಯ ಪಾರಣಿಯಾದಂತೆ
ಒಂದೆ ಪತಿಯವಿರದಲಿ        ೭೫
ಕಾಣಿಕೆ ಮಣಿ ಪದಕೆಣಿಕಾರರು ರಾಗ
ಕಾಣಿಕೆಯಿಕ್ಕಿರೊ ಎನಲೂ
x x x ರು ಲಿಂಗಜಂಗಮಕಲ್ಲದೆ
ಕಾಣಿಕೆಯಿಲ್ಲ ಭವಿಗಳಿಗೇ    ೭೬
ಶೀಲವಂತ ಲಿಂಗೋತ್ತಮರಾದರೆ
ಲೀಲೆಯಲಿರಬೇಕು ಹರನಾ
ಲೋಕದೊಳು ನಿಮ್ಮ ನೆಮ್ಮಲುಬಹುದೆ
ನಾಲಗೆ x x x ಗುಂಡಬೊಮ್ಮಾ        ೭೭
ನಾಲಗೆ ಹರಮಂತ್ರ ಪಂಚಾಕ್ಷರಿಯನು
ಶೂಲಿಯ ಜಪಿಸುತಲಿಹುದೂ
ಶೂಲಿಯ ಜಪಿಸಿಯೆ ವರಗಳ ಪಡೆಯಿರಿ
ಭೂಲೋಕದೊಳು ಕನ್ನವಿಕ್ಕಾ          ೭೮
ವರವ ಪಡೆದವೊಮ್ಮೆ ಶ್ರೀ x x ಗದ
ಚರಣಾಮೃತವ ಸವಿವುದನೂ
ಸವಿದು ಷಡುರುಚಿಯರಿಯಿರಿ ಗುಂಡಬೊಮ್ಮ
ಕರಿಗಳಾದಿರಿ ಕಬ್ಬಹೊಕ್ಕಾ   ೭೯
ಒಚ್ಚತವಾಗಿಯೆ ಕನ್ನವಿಕ್ಕುವುದನು
ಮೆಚ್ಚಿದರತಿ ಮರುಳಾಗಿ
ಹೆಚ್ಚುಕುಂದಿನ ಮಾತು ಮಚ್ಚರಕಾಗದೆ
ಬೆಚ್ಚುವರಲ್ಲಲೆ ರಾಯಾ   ೮೦
ನಿಚ್ಚಟರಾದರೆ ಬೆದರರು ಗುಂಡಯ್ಯ
ಬೆಚ್ಚುವರನ್ಯಾಯದವರೂ
ಬೆಚ್ಚುವರಾವಲ್ಲ ಗುರುಪಾದ ತೀರ್ಥವು
ವೊಚ್ಚುತವಾಯಿತು ರಾಯಾ           ೮೧
ದೇಶದೊಳಗೆ ಕದ್ದಕಳ್ಳರ ಸಂಗವು
ಈಶನ ಶರಣರಿಗೇಕೋ
ವಾಸಿಬೇಡ ರುದ್ರಗಣಗಳು ಮೆಚ್ಚರು
ದೋಷವಾಚರಕೆ ಕೊರತೇ    ೮೨
ಖೋಡಿ ಕೊರತೆಯ ಮಾತುಗಳೆಂಬೆಲ್ಲವ
ನಾಡಬಹುದೆ ರಾಯ ನೀನೂ
ರೂಢಿಯೊಳಗೆ ಮದ್ದಕುಣಿಕೆಯ ತಿಂದಂತೆ
ಆಡಿದ ಗುಂಡಬೊಮ್ಮ ಮಾತಾ        ೮೩
ಮದ್ದ ಕಾಣಿಕೆಯೆಂಬ ಕೊರತೆಯ ಮಾತುಬೇಡ
ರುದ್ರಗೆ ಸುಲುಹುದು ಪುಷ್ಪಾ
ನಿರ್ಧಾರ ಶುದ್ಧರು ನೀವು ಹುದಳಕೆ
ಕದ್ದ ಕಳ್ಳರನೊಪ್ಪಿಸೆಂದಾ  ೮೪
ದೇಶಾಂತರ ಗುರುಲಿಂಗ ಜಂಗಮ ಬಂದು
ವಾಸವಾಗಿ ನಮ್ಮಲಿರಲೂ
ವೇಷದಿಂದ ಬಂಗಾರವ ನಿನ್ನ ಬಂಟ
ವಾಸಿಮಾಡಿ ಹಾಕಿಹೋದಾ  ೮೫
ಶೃತದೃಷ್ಟವನು ಮಾನವಂಗದ ಕಳವಿವು
ಸತಿಯರುರದ ಹಾದರವೂ
ಪೃಥ್ವಿಯೊಳಗೆ ನಮ್ಮ ಮೇಲಿಗ ಹೊತ್ತಾಗ
ಅತಿ ವೇಗ ಭಂಗಿ ತರಹೆವೂ   ೮೬
ಕದ್ದ ಕಳ್ಳರ ನೀವು ಜಂಗಮವೆಂಬಿರಿ
ಸಧ್ಯ ಫಲದಲಂಗವಿದ್ದೂ
ಬಿದ್ದಿದ್ದ ಕುರುಹಿನ ಪದಕವ ತೋರಿದ
ರುದ್ದಿಯ ಮಾತು ಬೇಡೆನುತಾ         ೮೭
ಸಾವಿರ ಕಾಲದ ಶೀಲವಂತಿಕೆ ತಾನು
ಆವರಿಸಿತು ನಿಮಗಿಂದೂ
ಇವುದು ಕಳ್ಳರ ಭಂಗಬಡಲು ಬೇಡ
ನೀವು ಬದುಕಬಲ್ಲ ಬೇಗಾ  ೮೮
ನಮ್ಮ ಶ್ರೀಗುರುಲಿಂಗ ನಮ್ಮ ಮಠದೊಳಿರೆ
ಸುಮ್ಮನೆ ಕಳ್ಳರೆನ್ನಬಹುದೇ
ಒಮ್ಮೆಗೆ ನಿಂದಿಸಿ ನುಡಿವುದರಿಂದೀಗ
ಸುಮ್ಮನೆ ಕೊಲುವುದು ಲೇಸೂ         ೮೯
ಇವರಿಗ ನ್ಯಾಯ ಮಾಡಿದೆಯಾದರೆ
ಅವನೀಶ ಕೇಳು ಪಾಪಗಳಾ
ಸವನಿಸಿಪ್ಪುದು ಮುಂದೆ ಹುಳುಗೊಂಡ ನಿನಗೆಂದು
ಶಿವನಾಣೆಯೆಂದ ಗುಂಡಯ್ಯ            ೯೦
ತಪ್ಪದೆಯೊಳಿದರನು ಕಳ್ಳರೆಂದಾಗ
ಬಪ್ಪುದು ನರಕವು ನಿಮಗೇ
ದರ್ಪದಿ ದೇಶವ ತಿಂದ ಕಳ್ಳರ ತಂದು
ಒಪ್ಪಿಸು ಸಾರಿದೆ ಕೆಡದೇ     ೯೧
ಓರುಗಲ್ಲ ರುದ್ರರಾಯನ ಸುತ ಕೇಳು
ಸೇರದು ಕಷ್ಟ ಮಾತೂ
ವಾರುಧಿ ಮಧ್ಯದ ಧಾರುಣಿಯೊಳಗೆಲ್ಲ
ಶ್ರೀಗುರು ಕಳ್ಳರೂಹರೇ      ೯೨
ನಿಮ್ಮರಮನೆಯೊಳು ಹೊಕ್ಕಕಳ್ಳರ ನೀನು
ಸುಮ್ಮನೆ ಬೆಂಬಿಟ್ಟು ಬಂದೂ
ನಮ್ಮ ಮನೆಯೊಳಿರ್ದ ಗುರುಜಂಗಮವ ಬೇಡ
ಲಿನ್ನಾವ ಮಾತಿಲ್ಲ ಕೊಡೆವು           ೯೩
ಬೇಡ ಬೇಡ ಗುಂಡಬೊಮ್ಮ ಪಂದ್ಯಣ ನಮ್ಮೊಳು
ಕೊಡು ಗರ್ವಬೇಡ ಕಳ್ಳರನೂ
ಅಡಿಗಡಿಗೆ ಕದ್ದ ಕಳ್ಳರ್ಬೇಕೆಂದು
ಸೆಡಹು ಬೇಡಿರಲೋ ಕೊಡಿರೋ       ೯೪
ಒಂದು ನಂದಿಯ ಕೊಲ ಮರೆಯಿಂದ ದೇಶವ
ನೊಂದೆ ಪರಿಯಲಿ ಕದ್ದೂ
ಇಂದು ತನಕ ಹಾಳು ಮಾಡಿದಿರಿಬ್ಬರು
ಸಂದನರಿಸುವೆ ಕೈಕಾಲಾ      ೯೫
ಎತ್ತ ಕಟ್ಟಿಸಿ ಎಳೆಹೂಟವ ಹೂಡಿಸಿ
ತತ್ತರಿದರಿಸುವೆ ನಿಮ್ಮಾ
ಮತ್ತೀ ಮಾತಿಗೆ ಹೆದರುವರಾವಲ್ಲ
ಭಕ್ತಿ ಛಲವು ಕೇಳು ರಾಯಾ  ೯೬
ಕಾದ ಕಬ್ಬುನ ಉಂಡ ನೀರಿನ ನಾದವ
ಭೇದಿಸಿ ಕಾರಿಸುವವನೂ
ಸಾಧಿಸಿ ನಿಮ್ಮಲ್ಲಿ ಕದ್ದ ಕಳ್ಳರ ಕೊಡಿ
ವಾದಿಸಿ ಕೆಡಬೇಡ ನೀವೂ     ೯೭
ಗುರು ಮೂರುತಿ ನಮ್ಮ ಜಂಗಮದೇವರ
ನರರಿಗೊಪ್ಪಿಸುವವರಲ್ಲಾ
ಅರಿ ಬಿರುದಿನ ಕಾಳೆ ಊದಿಸ ಸಲ್ಲದು
ಪುರಹರ ಮನಗಂಡು ನಗುವಾ          ೯೮
ಉಪ್ಪರ ಗುಡಿಗಟ್ಟಿ ಬಂದ ಜಂಗಮರೆಲ್ಲಿ
ತಪ್ಪದೆ ಮಾಡುವರೆಂದೂ
ಯಪ್ಪವಾ ಧರ್ಮದ ನುಡಿಯನೆ ಕೇಳಿಯೆ
ಬಪ್ಪುದುಂಟೆಯಿತ್ತ ನಾವೂ  ೯೯
ನೀವು ಬಂದರಾವಾ ಕೊರತೆಯು ನಮಗಿಲ್ಲ
ಭಾವರ ಕೊಡೆವು ಜಂಗಮವಾ
ಆವಾಗ ಗುಂಡಬೊಮ್ಮಹಿಂದಿಕ್ಕಿ ಕೊಂಡಾಗ
ಸಾವಿರಿ ಶೂಲದ ಮೇಲೆ      ೧೦೦
ಒಂದೆ ಮಾತಿನ್ನು ಹಿಂದಿಕ್ಕಿ ಕೊಂಡೆವು
ಮಂಡಲ ಪತಿರಾಯ ಕೇಳೊ
ಇಂದುಧರನು ಬಂದರಿಂದೊಪ್ಪಿಸೆವಿಲ್ಲಿ
ಬಂದ ಮಾರಿಯು ಬರಲಿ ಗುರುವಾ    ೧೦೧
ಗುರು ಶಿಷ್ಯರಿಬ್ಬರು ಹಿರಿದ ಸತ್ಯರು
ಹಿರಿಯರಿಗೀ ಕನ್ನಗಳವೇ
ಪರಿಹಾಸ್ಯದ ಮಾತನಾಡಿ ಗಣಪತಿರಾಯ
ನೊರದು ನೋಡಲು ಬೇಡನಮ್ಮಾ    ೧೦೨
ಬಂದ ಮಾರಿಯು ತಾನೊಂದು ನೂರಾದರೆ
ಒಂದು ಮುಂಡಕೆ ಶೂಲವೊಂದೇ
ಕೊಂಡುಕೋ ನಮ್ಮ ನೂಂಭತ್ತು ಶೂಲದಿ
ಇಂದೆಮ್ಮೆ ಗುರುವನೊಪ್ಪಿಸೇ          ೧೦೩
ಗಂಡುಗೆಡದೆ ನೀವು ಭಾಷೆಯ ಕೊಡಬೇಡ
ದಿಂಡೆಯ ತನುಗಳ ಮಾಡೀ
ಚಂಡಿಯಾಗಿಯಪಕೀತಿಗೆ ಹೇಸಿರಿ
ಗುಂಡಬೊಮ್ಮಯ್ಯ ಕೇಳೆಂದಾ          ೧೦೪
ತಂದೊಪ್ಪಿಸುವುದೆ ಲೇಸು ಕಳ್ಳರ ನೀವು
ನೊಂದು ಮುಂದುಗೆಡಬೇಡಾ
ಇಂದೆಮ್ಮ ಮರೆಯೊಕ್ಕು ಶಿವನ ಜಂಗಮವನು
ಕೊಂದರೆ ಕೊಡವೆಲೆ ರಾಯಾ            ೧೦೫
ಕೊಡದೆ ಹಿಂದಿಕ್ಕಿ ಕೊಂಡಾಗ ಗುಂಡಬೊಮ್ಮ
ಕೆಡುವಿರಿ ಪ್ರಾಣಗಳಿಂದಾ
ಕೊಡೆವು ಜಂಗಮಪಾದದು ಗುರು ಬಿದ್ದಲ್ಲಿಯೆ
ಕೆಡೆಹುವೆವೆಮ್ಮೊಡಲುಗಳಾ೧೦೬
ಕೊಟ್ಟ ಭಾಷೆಯ ಕೇಳಿ ಗಣಪತಿರಾಯನು
ಕಟ್ಟುಗ್ರ ಕೋಪಗಳಿಂದಾ
ಬೆಟ್ಟವ ನಡರುವ ಹೆಬ್ಬಲಿಯಾದಂತೆ
ನೆಟ್ಟನಾದವು ಕುಡಿಮೀಸೆ    ೧೦೭
ಜೆಡೆಯ ಜಂಗಮ ರೂಪು ವೇಷಗಳಾಗಿಯೆ
ಪೊಡವಿಯೊಳಗೆ ಕಳುವುದನೂ
ಬಿಡಿಸುವೆನಿಲ್ಲೀಗ ಕಡಿಸಿ ಶೂಲಕೆ ಹಾಕಿ
ಕೆಡಿಸುವೆ ಗುಂಡಬೊಮ್ಮ ನಿಮ್ಮಾ     ೧೦೮
ನೊಸಲಗಣ್ಣ ಭವನ ಶಶಿಯ ನೋಡಿದವನ
ವಿಷಮಲೋಚನ ಶರಣರನೂ
ವಸುಧೆಯೊಳಗೆ ಕೆಣಕಿ ಬದುಕಿದವರಿಲ್ಲಯ್ಯ
ಘಸಣೆ ಬೇಡ ಜಂಗಮದಾ   ೧೦೯
ಜಂಗಮ ಜಗದಾರಾಧ್ಯರಾದರೆ
ಸಂಗವೇಕೋ ಕನ್ನಗಳದಾ
ಸಂಗಬಸವನ ಶರಣ ಕೆಣಕಿಯೆ
ಭಂಗಬಟ್ಟರು ರಾಯ ಕೇಳೂ           ೧೧೦
ನೊಸಲಲು ಬ್ರಹ್ಮನು ಬರದ ಬರಹನೊಮ್ಮೆ
ಹೆಸರು ಗಾಣಿಸದೆ ತೊಡುವರೂ
ವಸುಧೆಯೊಳು ಗಜಸಿಂಹದ ಕೂಸಿನ
ಮುಸುಕ ತೆಗೆವವೆ ಹುಲು ಮೃಗವೂ   ೧೧೧
ಪ್ರತ್ಯಕ್ಷ ಎನ್ನಯ ದೇಶದೊಳಗೆ ಯಿದ್ದು
ಮತ್ತೆನ್ನ ಮನೆ ಕನ್ನವಿಕ್ಕೀ
ಅತ್ತಪವಮಾನವ ಕೊಂಡ ಜಂಗವವನು
ತತ್ತರಿದರಿಸುವೆನೆಂದಾ        ೧೧೨
ಹೆರಸಿಪ್ಪೆಯೊಳಗಿದ್ದ ಕಬ್ಬಿನ ರಸವನು
ನೆರೆ ಸವಿವ ಗಜದಂತೇ
ಕುರಿ ಮೇಯಬಲ್ಲುದೆ ರಸವಾಮೃತವನು
ನರಗುರಿಯಾದಲೆ ರಾಯಾ೧೧೩
ನಮ್ಮ ಜರಿದು ನೀನು ಮಾಡುವೆದೇನೆವೊ
ನಿಮ್ಮ ಜಂಗಮ ನೀವುಗೂಡೀ
ನಮ್ಮ ಜಂಗಮದ ಪ್ರತಾಪವ ನೀಗಲಿಂ
ನೊಮ್ಮೆ ಹೇಳುವೆ ಕೇಳು ರಾಯಾ      ೧೧೪
ಕೃತಯುಗ ತೇತ್ರಾಯುಗ ದ್ವಾರಪರದಲ್ಲಿ
ಪ್ರತಿಯುಗವಾ ಮೂರರಲ್ಲೀ
ಅತಿಶಯವಾಗಿಯೆ ಮೆರೆದುದ ಹೇಳುವೆ
ಪೃಥಿವೀಶ ಕೇಳು ಜಂಗಮದಾ          ೧೧೫
ಕೊಂದು ಮೆರೆದರವರಂದು ನಿಂದಕರನು
ಹಿಂದಕೆ ಕೇಳಿ ಬಲ್ಲೆಯ ರಾಯಾ
ಅಂದಿನಿಂದಿನ ಆಚಾರವೊಂದೇ
ಇಂದೇನು ಬೇರಿಲ್ಲ ರಾಯಾ            ೧೧೬
ಕೇಳಿ ಬಲ್ಲೆನು ನಾನು ಗುಂಡಬೊಮ್ಮಯ್ಯನೀ
ಹೇಳದಿರಯ್ಯ ಹಳೆ ಮಾತಾ
ಕೇಳು ಗಣಪತಿರಾಯ ಹಳಸೂದೆ ಜಂಗಮ
ಹೇಳುವೆ ನೀಗ ದ್ರುಷ್ಟಗಳಾ೧೧೭
ದ್ರುಷ್ಟವೆಂದೆನೆಲೊ ನನ್ನ ಮನೆಯ ಹೊಕ್ಕು
ಪೆಟ್ಟಿಗೆ ಹೊಡೆಯದೆ ಕದ್ದ
ಹೊಟ್ಟಿಗೆ ಹೊಡೆಯದೆ ಕದ್ದಕಳ್ಳರ ಬಿಟ್ಟು
ಮುಟ್ಟಬಹುದೇ ಜಂಗಮವಾ          ೧೧೮
ಹಳೆಯ ಸುದ್ದಿಯ ಹೇಳಿ ಹೋಳಾದರೆ ಬಿಡೆನಾನು
ತಳು ಬೇಡ ಕಳ್ಳರ ಕೊಡಿರೂ
ಸ್ಥಳ ಕುಳಗಳ ಕೇಳು ಗಣಪತಿರಾಯ ನೀ
ಬಳಿಕಾ ಮಾತಲ್ಲ ಕಲಿಯುಗದಾ       ೧೧೯
ಚೋಳು ದೇಶವನಾಳುತಲಿಹನರಸಾಗಿ
ಭೋಳತನದ ಪಾಂಡ್ಯಚೈನಾ
ಕೇಳು ನಿಮ್ಮವರನು ವಾದಿಸಿದಲ್ಲಿ
ಹೇಳುವೆನವನು ಮಾಡಿದುದಾ          ೧೨೦
ತನ್ನ ಭಾಷೆಗೆ ತಂದು ಏಳುನೂರು ಸವಣರ
ಚೆನ್ನಾಗಿ ಶೂಲಕ್ಕಿಕ್ಕಿಸಿದಾ
ಅನ್ಯಾಯದವರನು ಕೊಂದರವರಂದು
ಇನ್ನಾವ ಮಾತೇಕೋ ನಿಮಗೇ          ೧೨೧
ನೀನಾವ ಧರ್ಮದಿ ಬಂದೆಯೋ ಗಣಪತಿ
ಹೀನದ ಮಾತನಾಡುತ್ತಿರುವೇ
ಶ್ವಾನ ದೂಷಕರನು ಕೊಲಲಂಜಿ ಬಿಟ್ಟರೆ
ತಾನಾಗ ಕಲ್ಯಾಣದರಸಾ     ೧೨೨
ಕೊಂದರನ್ಯಾಯದಿ ಬಂದು ದುರ್ಜನರನು
ಹಿಂದಣ ಮಾತೇಕೋ ನಿಮಗೇ
ಅಂದು ಮೂಗುಳ ಹಲ್ಲ ಹೊಯ್ದರು ಹಗದಲಿ
ನಿಂದವೆ ಶಾಸನ ರಾಯಾ      ೧೨೩
ಶಾಸನದೊಳಗಣ ಸಾಸಿರ ಮಾತೆಲ್ಲ
ಈಸೊಂದು ಕಳ್ಳರಿಗೇಕೋ
ಈಶನ ಲಾಂಛನ ಜಂಗಮಹರೆ ಹೊಲ್ಲ
ವಾಸೆ ಮಾತುಬೇಡ ರಾಯಾ೧೨೪
ಹೋದ ಯುಗದ ಮಾತ ಹೇಳದಿರಲೋ ನೀ
ವಾದಿಸಿ ಬಾಯ ಕಟ್ಟಬೇಡಾ
ಆ ದಿನ ಕೊಂದರವರು ದೋಷಕರನು
ಮೇದಿನಿಯೊಳು ಕೇಳೆಲವೋ೧೨೫
ಕೇಳಿಬಲ್ಲೆನು ನಾನು ಹೇಳಿದಿರಾ ಮಾತ
ಕೇಳಿರೊ ಗುಂಡಬೊಮ್ಮ ದಿಟವೂ
ನಾಳೆ ಬಹುದು ನಮಗೀಗಲೆ ಬರಲಿನ್ನು
ಕೇಳಿ ನಿಮ್ಮ ಕೊಲೆಗಂಜೆ      ೧೨೬
ಅಂಜೆನಂಜೆನೆಂಬ ಬಂಜೆಯ ನುಡಿಬೇಡ
ಅಂಜದರಾರೋ ಜಂಗಮಕೆ
ಅಂಜುವನಿದು ಧೀರ ಬ್ರಹ್ಮರಾಕ್ಷಸನು
ಅಂಜದೆ ಬದುಕಿದರಿಲ್ಲಾ     ೧೨೭
ಸೀತಾದೇವಿಯನೊಯ್ಯದಂಜನಾತನ
ಸೇರುವ ಕಟ್ಟೆಯೆ ತೂಲರೇ
ಆರುಕೊಂದರು ಅಂದೊಂದುಂಟಾಗಿಯೇ
ತರಂಜಿಕೆ ದ್ರುಷ್ಟವಿರಲೂ    ೧೨೮
ನೆಟ್ಟನೆ ಕನ್ನದ ಬಾಯಲು ಸಿಡಿದಿದ್ದು
ದ್ರುಷ್ಟವಲ್ಲವೆ ಗುಂಡಬೊಮ್ಮಾ
ದಿಟ್ಟತನದಿ ಕದ್ದು ಕಟ್ಟುತರವೇಕೆ
ಬಿಟ್ಟು ಹೋಗುವನಲ್ಲ ನಿಮ್ಮಾ      ೧೨೯
ಮುಟ್ಟಬಲ್ಲದೆ ಭದ್ರಗಜದ ಮೇಲಿದ್ದರೆ
ಹೊಟ್ಟೆಗೆ ಹೊಡೆಯದ ಶ್ವಾನಾ
ಇಷ್ಟೊಂದು ಮಾತೆಕೋ ಈಶ ಕಳನಾಗೆ
ಮೆಟ್ಟಿಕೊಲಿಸುವೆ ಮದಗಜದೀ         ೧೩೦
ಮದಗಜವೆಂದರೆ ಹೆದರಾದೆ ಸಿಂಹವು
ಇದು ಬೇಡ ಜಂಗಮದೊಡನೆ
ಹದನ ಕಂಡೆನು ನಿಮ್ಮ ಮೊರೆಹೊಕ್ಕವರಿಗೆ
ಇದೆ ನೋಡು ನಿಮಗೆ ಮದ್ದರದೂ    ೧೩೧
ಮದ್ದರದೆನೆಂಬ ಮಾತಿಗೆ ಗುಂಡಬೊಮ್ಮ
ರುದ್ರಗೋಪವನರೆರೆ ತಾಳ್ದೂ
ಹೊದ್ದಬಹುದೆ ವಡಬಾಗ್ನಿ ಜಂಗಮವನು
ರುದ್ರರಾಯನ ಸುತ ಕೇಳೋ            ೧೩೨
ವಡಬಾನಳ ತಾನು ಕಟ್ಟುವಡದನಾ
ಪೊಡವೀರರಾಯನ ಕೈಯ್ಯಾ
ನಡುನಾಡ ಗೂಳಿಗೆಳಾದಿರೊ ಗುಂಡಬೊಮ್ಮ
ಕೆಡಬೇಡ ಕಳ್ಳರ ಕೊಡಿರೋ೧೩೩
ದೇಶಾಧಿಪತಿಯೆಂಬ ಹೆಮ್ಮೆಯ ಸಿರಿಯಲಿ
ಈಸೊಂದು ನುಡಿವರೇ ಕೆಟ್ಟೂ
ದೋಷಕರಾದರ ಹಲ್ಲನೆ ಕಳವರು
ವಾಸಿ ದೇಶಾಂತರ ಮಾಡೀ   ೧೩೪
ಹಲವು ಪರಿಯಲೆಮ್ಮ ಹೆದರಿಸಿ ಛಲವನು
ಬಲುಹಿಲಿ ಬಿಡಿಸುವೆನೆನುತಾ
ತೆಲವಾಲ ಗಾಯವಡದ ಹುಲಿಯಂತೆ ರಾಯ
ಕೆಲದ ಗದ್ದುಗೆಯ ಹೊಯ್ದೆದ್ದಾ     ೧೩೫
ದವಡಗದ್ದಳಿಗರ ಹವಣನು ಕಂಡೆನು
ಇವರಿಗೆ ತಕ್ಕ ಶೂಲಗಳಾ
ಅವನೀಶ ಕರಹೇಳಿದ ಭಂಡಿಕಾರರ
ಭುವನದಾಕಾಶದುದ್ದಿಯವಾ           ೧೩೬
ಭದ್ರಗಜವು ಗುಂಡಬೊಮ್ಮಣ್ಣಗಳಿಗೆ
ರುದ್ರನ ಸುತ ಗಣಪತಿಗೆ
ಹೊದ್ದಿದ ಕಳವಿನ ಸಂವಾದ ಸಂಧಿಗೆ
ನಿರ್ಧಾರ ಚವುತಾಳ ಶತಕಾ   ೧೩೭
ಅಂತು ಸಂಧಿ ೧೫ಕ್ಕಂ ಪದ ೧೨೬ಕ್ಕಂ
ಮಂಗಳಾ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೬)
ಸಂಧಿ–೧೬
ಸಲೆನೆಲೆ ಭಕ್ತರ ಚರಿಗಳ ಹೊಗಳುವೆ
ಕಲಿವೀರ ಗುಂಡಬೊಮ್ಮಣ್ಣರಾ
ಸಾಲೋಕ್ಯವೈದುದ ಶೂಲವತ್ತಹುದನು
ಲಾಲಿಸಿ ಶರಣರು ಕೇಳಿ        ೧
ಅರಸಾಗ ಕರೆಸಿದಾ ಬಂಡಿಯ ಭೂವರ
ತರಿಸೆಂದ ಶೂಲದ ಮರನಾ
ತರಲು ಹೇಳಿದ ನೆರಡುದ್ದಿಯ ಮರನನು
ಹಿರಿದಾ ದಿಂಡಿಎಯರೆನುತಾ೨
ತಮ್ಮರ ಮತ್ತೀಯ ಬೀಟೆಯ ಬೆಂಡೆಯ
ನಿಮ್ಮವರು ತರ ಬೇಡವೆನುತಾ
ಸಾಮಾನ್ಯವಲ್ಲದ ಸುರಹೊನ್ನೆ ತೇಗವು
ಭೂಮಿಗಾನುವ ಮರ ಬರಲೀ           ೩
ಹೂಡಿದವಾಗಲು ಬಂಡಿಕಾರರು
ಕೂಡಿದಾಗಲೆ ಕತ್ತಿ ಸಹಿತಾ
ನಾಡ ಬಿಟ್ಟಿಯ ಎತ್ತು ಡೊಂಗುರ ವರೆಗಳು
ಬೇಗ ಬರಲಿಯೆಂದೆನುತಾ    ೪
ಕರಿಕಂಠ ಕಾರೆಯು ಹೊರಚವಹ ಹಳ್ಳಿಗನು
ಮೆರೆಹಿನ ಬಿಳಿಯ ಬೆಳ್ಳೆಗಳಾ
ಕಿರುಗೊಡಕತಕನು ಉರಿಗೆಂಪ್ಪಿನ ಜನ
ತುರಿಸುತ ಹೊರಜೆ ಹೂಡಿದರೂ       ೫
ನೆಲದ ಮೇಲೆ ಕಾಲು ನಿಲ್ಲದೊಡುತ
ಬಲುಭುಜ ಚಿಂಚೊರಿಗಳಾ
ತಲೆವಗ್ಗವಿಕ್ಕಿಯೆ ಹಿಡಿದು ಹೂಡಿದರಲ್ಲಿ
ಚೆಲುವ ಹಂಡನು ಬಳ್ಳಿಗನಾ            ೬
ಉಬ್ಬುಗೋಡ ಹುಬ್ಬಿ ಕೊಬ್ಬಿದ ಮಾಸೋರಿ
ಚಿಬ್ಬ ಬಟ್ಟಿಗಮೆಳೆಗೆಂದಾ
ಬೆಬ್ಬಳೆ ಬೆದರುವ ಬಿಳಿಕೆಸ ಹಂಡನು
ಅಬ್ಬರಿಸುತ ಹೂಡಿದರೂ   ೭
ತಂದು ಕಟ್ಟಿದರು ಘಂಟಿ ಗೆಜ್ಜೆಗಳನು
ಒಂದೇ ಸರಾಗದಲವನೂ
ಅಂದವಾಗಿ ಹೊರ ಚವುರ ಕೋಡಿಗೆ ಕಟ್ಟಿ
ಅಂದುಗೆ ಘುಲಕೆನೆ ಕಾಲಾ    ೮
ಮುಖದ ಕನ್ನಡಿ ಕೋಡಣಸು ಬಾಸಿಗದಿಂದ
ಸಕಲ ಶೃಂಗಾರವ ಮಾಡಿದರೂ
ಅಖಿಳ ದೆಸೆಗೆ ದನಿದೋರುವ ಘಂಟಿಯ
ಪ್ರಕಟಿತವ ಘನವಾಯಿತೂ               ೯
ಮುತ್ತು ಮಾಣಿಕ್ಯ ತೆತ್ತಿಸಿದ ಹೊನ್ನಗಂಟಿಯ
ಎತ್ತಿನ ಮುಖದ ಬಾಸಿಂಗಕೆ
ಇತ್ತರು ಮುತ್ತಿನ ದಂಡೆಯ ಕೊರಳಲಿ
ಉತ್ತಮದ ಹಣೆಗಟ್ಟೂ      ೧೦
ತೆತ್ತಸಿದವು ತೆಗೆ ಹಗ್ಗಕೆ ಹೂವಳವು
ತೆತ್ತಿಸಿ ಹೊನ್ನ ಚಿಲುಕಣ್ಣೆ
ಹತ್ತೆ ಕಟ್ಟಿದ ಹೊನ್ನ ಜೊತೆಗೆ ಗೊಂಡೆಯ
ಎತ್ತಿಗೆ ಶೃಂಗಾರವಾಯ್ತೂ   ೧೧
ನಚ್ಚು ಮೆಚ್ಚಿನರದ ಅಚ್ಚುಗೋಲಿಗೆ
ಚೆಚ್ಚುರ ಬಂಡಿಕಾರರಿಗೇ
ಅಚ್ಚುವಾಳಗಳಿಗೆ ಹೂಡಿ ಹೊಡೆದರಾಗ
ಉತ್ಸಾಹ ಬೊಬ್ಬೆಯಗೊಡುತಾ      ೧೨
ಹರಸಿ ಕೊಂಡರು ಕಾನಬೀರರು ಬೆನವಗೆ
ಮರ ಬೇಗ ದೊರಕಲಿ ಎನುತಾ
ತರಿಸಿ ಹೇರಿದರಾಗ ಕಡೆಲೆ ಬಾಳೆಯ ಹಣ್ಣ
ಪರಿಮಳ ಮುಡಿವಾಳದವನಾ           ೧೩
ಉರವಣಿಸಿಯೆ ಬೇಗ ಹೊಡೆದರು ಬಂಡಿಯ
ಧರಣಿ ಇಬ್ಬಾಗವಾಹಂತೆ
ಮೊರೆವಂದುಗೆ ಕಾಲ ಉರಿಗೆಜ್ಜೆ ಗಂಟಿಯ
ಭರವಸಕೆತ್ತು ಬೆಚ್ಚುತಲೀ   ೧೪
ಢೊಳು ನಿಸ್ಸಾಳದ ದನಿಗಳು ಅಡಗಿತು
ಧೂಳು ಮುಸುಕಿತಾ ರವಿಯಾ
ಹೇಳುವೆನೇನನು ಹಳುವದ ಬಂಡಿಯ
ಮೇಳವಾದ ಸಡಗರವಾ      ೧೫
ಅರಸಿಕಂಡರು ಕಾನಮತಿಯ ಹೆಬ್ಬುಗೆಯೊಳು
ಉರುವ ಸುರ ಹೊನ್ನೆಯ ಮರನಾ
ಕರಿಗೊರಳ ಭವನ ಶರಣರಿಬ್ಬರ ಶೂಲ
ಮೆರೆವರೆ ತಕ್ಕ ಹೆಮ್ಮರನಾ  ೧೬
ಮೊಸರೋಗರಬುತ್ತಿ ಹೊಸಬಾಳೆಯ ಹಣ್ಣು
ಹಸಿಯಡಕೆಯು ಮುಡಿವಾಳಾ
ದೆಸೆಗೆ ಬಲಿಯ ಕೊಟ್ಟು ಜನ ಬೀರರಿಗೆಲ್ಲ
ಹೆಸರುಗೊಂಡರು ಏರಿಸುತಾ            ೧೭
ಉಳಿ ಬಾಚಿ ಕೊಡಲಿಗೆ ಕಡಲೆಯನೆರಿಸಿ
ಬಿಳಿಯಲೆಯಡಕೆ ಬೀರರಿಗೆ
ಘಳಿಲನೆ ಮರ ಬೀಳಲೆನುತಲು ಪೊಡಮಟ್ಟು
ಕೊಡಗತ್ತಿಗೆ ಇದಿರಾಗಿ         ೧೮
ಎಳ್ಳು ಚಿಗುಳಿ ನಗೆಡಗಲೆ ಕಬ್ಬಿನ ಕೋಲು
ಉಳ್ಳ ತೆಂಗಿನ ಕಾಯಿ ಬೆಲ್ಲಾ
ತೆಳ್ಳಿಯ ಹೊಟ್ಟೆಯ ಡೊಳ್ಳಿನ ಬೆನಕಗೆ
ಕುಳ್ಳಿತೇರಿಸಿ ಬೇಡಿಕೊಂಡೂ೧೯
ಹೊತ್ತು ಹೋಯಿತೆಂದು ಎತ್ತು ಬಂಡಿಯಹೂಡಿ
ಮತ್ತತೀವೇಗದಿ ಹೇರಿ
ಹತ್ತಿರೆ ವೈಹಾಳಿ ಬಯಲೊಳು ಬಿಟಟ್ರು
ಉತ್ತಮ ಶೂಲದ ಮರನಾ  ೨೦
ಹರಿತಂದು ಹೇಳಿದರವನಿಯ ಪಾಲಗೆ
ಕರೆಸಿದ ಬಡಿಗೆಯಬೇಗಾ
ಮರದ ಮೇಲುದ್ದವ ಕೆಡಿಸದೆ ಶೂಲವ
ಕರ ಬೇಗ ಕೆತ್ತಿ ಮಾಡೆಂದಾ   ೨೧
ಶೀಲವಂತ ಸೋಮಜ್ಜ ಉತ್ಸವದಿಂದ
ಶೂಲವಾಗಲೆ ಕೆತ್ತಿ ನಿಲಿಸೇ
ಮೇಲೆ ಶ್ರೀಗಂಧದ ಮಣಿಯ ತೆತ್ತಿಸಿದನು
ಶೂಲ ಹುಟ್ಟಿ ಬೆಳೆದಂತೇ    ೨೨
ಮುತ್ತು ಮಾಣಿಕ ನವರತ್ನ ತೆತ್ತಿಸಿದಂದದಿ
ಸುತ್ತ ಕುಸುರಿಗೆಲಸಗಳೂ
ಚಿತ್ರಿಸಿ ರಚಿಸಿದ ಶೂಲವ ವಹಿಲದಿ
ಪೃಥ್ವೀಶರಾಯನ ಕೆಲಸಾ   ೨೩
ಸನ್ನೆ ಮರನಕೊಟ್ಟು ಶೂಲವನೆಗಹಿದ
ಇನ್ನೂರು ಮಿಳಗಳ ಹಣ್ಣಿ
ಇನ್ನೇನ ಹೇಳುವೆನದರ ವಿಸ್ತಾರವ
ಸನ್ನದ್ದ ಶರಣರು ಕೇಳೀ     ೨೪
ಅಸಿಯ ಹೊಂಗೇದಗೆ ಎಳಸಂತೆ ಮೊನೆಗಳು
ಕುಸುಮಾಸ್ತ್ರ ನೆಲಗೆಂಬಂತೆ
ಶಶಿಧರ ದಶಶಿರಗಿತ್ತ ಶಕ್ತಿಗಳಂತೆ
ಬಸಿದವಾ ಶೂಲದ ಮೊನೆಯೂ         ೨೫
ಹಂದಿಯ ನೆಚ್ಚಂದು ಅಂದು ಅರ್ಜುನಗೆಲ್ಲ
ನಂದಿವಾಹನ ವರವಿತ್ತಾ
ಚಂದವಾದ ಪಾಶುಪತದಂತೆ ಶೂಲವು
ನಿಂದ ವೈಹಾಳಿ ಬಯಲಲ್ಲೀ           ೨೬
ಈಶನ ಕೈಲಾಸವಾಸರೆ ದಾರಿಯು
ಲೇಸಾಗಿ ಹದವೆಂಬಂತೆ
ದೇಶದ ಜನರಿಗೆ ಸೋಪಾನವಾದಂತೆ
ಲೇಸಾಗಿ ತಾರ ಮಂಡಲಕೆ    ೨೭
ವೀರರು ಗುಂಡಬೊಮ್ಮಣ್ಣಗಳಿಬ್ಬರು
ಮಾರಾರಿ ಮಾರುಗೊಂಡಂತೆ
ಧಾರುಣಿ ಜನರೆಲ್ಲವೋರಂತೆ ಬೆರಗಾಗಿ
ವೀರರ ಶೂಲ ಶೃಂಗಾರಾ    ೨೮
ಆರಾರು ಕಾಣುತುತ್ಸವದಿಂದ ಶೂಲಕೆ
ಓರಂತೆ ಮನದಿ ವಂದಿಸುತಾ
ವಾರಿಜ ಪುಷ್ಪವು ಧೂಪದೀಪಗಳಿಂದ
ಮಾರ ಹರಗೆ ನಮೋ ಎನುತೇ           ೨೯
ಕರದು ಹೇಳಿದರಾಯ ಗುಂಡಬೊಮ್ಮಣ್ಣಗೆ
ಇರವ ಕಂಡಿರೆ ಶೂಲವೆನುತಾ
ಕರ ಬೇಗವೊಪ್ಪಿಸಿ ಒಳಗಿದ್ದ ಕಳ್ಳರ
ಮರುಳಾಗಿ ಕೆಡಬೇಡವೆಂದಾ೩೦
ಅವರ ಜೀವಕೆ ತಪ್ಪಿ ನಮ್ಮ ದಂಡವಕೊಳ್ಳೆ
ಅವರ ಪ್ರಾಣಕೆ ತಪ್ಪಿದಾಗಾ
ಶಿವನ ದೇಗುಲದಲಿ ಸಾವಿರ ಕಪಿಲೆಯ
ಭುವನದೊಳಗೆ ಕೊಂದ ಪಾಪಾ         ೩೧
ಬರಿದಿಗೆ ದಂಡವ ತೆರುವವರಾವಲ್ಲ
ಮೊರೆಹೊಕ್ಕವರ ಕೊಡುವವರಲ್ಲಾ
ಅರಿದು ಮುರಿದು ಮತ್ತೆ ಮಾತೆರಡಿಲ್ಲವು
ಮರೆದು ಕರೆಯೊ ರಾಯರವರಾ        ೩೨
ನೆಟ್ಟ ಶೂಲಕೆ ನೋಡಿ ನೆಟ್ಟನೆ ಗುರಿಯಾಗಿ
ಕಷ್ಟವಿನ್ನಿಲ್ಲವೆಮ್ಮಲ್ಲಿ
ಇಷ್ಟಲಿಂಗವ ಕೊಟ್ಟು ಉಳಿವರಲ್ಲಾ ರಾಯ
ನೆಟ್ಟದ್ದ ಶೂಲಕೆರಗಿದರೇ   ೩೩
ನಮ್ಮ ಮಾತನು ಕೇಳಿ ಕೇಳದೆಯಿದ್ದರೆ
ನಿಮ್ಮ ಕೋರಿಕೆ ಶೂಲವೇರಿ
ನಿಮ್ಮ ಹೆಂಡರಿಗೆ ಬುದ್ದಿಯ ಹೇಳಿಯೆನೆ ರಾಯ
ನೊಮ್ಮೆ ಮನೆಗೆ ಹೋಗಿದೆಯೆಂದಾ    ೩೪
ಕೂಡಿಕೊಂಡು ಹೋಗಿ ನಮ್ಮ ಬಂಟರನೆಂದು
ಓಡಿ ಅಡಗದ ಹಾಗೆನಲೂ
ಓಡುವುದೆ ಹುಲು ಮೃಗಕಾ ಸಿಂಹವು
ಆಡದಿರಿ ಮಾತ ರಾಯಾ     ೩೫
ತೃಣವೆಂದು ಲೆಕ್ಕಿಸರಿಬ್ಬರು ಪ್ರಾಣವ
ತ್ರಿಣಿಯನ ಭಕ್ತರು ಛಲದಿ
ಗುಣನಿಧಿ ಗುಂಡಬೊಮ್ಮ ಕೇಳಿದ ಸತಿಯರ
ಒಡೆಯರಿಗೆಡೆಯಾಯಿತೆಂದೂ           ೩೬
ಒಡೆಯರ ಬದುಕಿನ್ನು ಅಡವಿಯ ಹೊಕ್ಕಿತು
ಸುಡಲಿ ಆರೋಗಣಿಯೇಕೆ
ಬುಡುವನಲ್ಲ ನಿಮ್ಮ ಗಣಪತಿರಾಯನು
ಸಿಡಿದೂಡಿ ಬಂದಿರಿಯೆನಲೂ            ೩೭
ಓಡಿಹೋಗಿ ನಿಮಗೆ ಕೊರತೆಯ ತಹವಲ್ಲ
ನೋಡುವೆವು ಗುರುಪರವಾ
ಜಾಡಿಸಿ ನೆಟ್ಟಿದ್ದ ಶೂಲದ ಸುದ್ದಿಯ
ನಾಡುತ್ತಿದ್ದರು ಎಂದ ಹರನೂ         ೩೮
ಆಳಿದೊಡೆಯ ನೀವು ಬಂಟರು ನಾವಿದ್ದು
ಕೇಳ ಕೆಲಸವಿಲ್ಲ ಗುರುವೇ
ಕೇಳಿರೊ ನೀವು ಬಂದ ಹವಣಬಲ್ಲೆವಿಂದು
ಗಾಳಿಯ ಸೊಡರ ಮಾಡಿದಿರೀ          ೩೯
ನಿಮ್ಮನಲ್ಲಿ ನೀರೊಳಗದ್ದಿಯಾ ತರಿಸಲು
ನಮ್ಮನೊಪ್ಪಿಸ ಬಂದಿರೀಗಾ
ನಮ್ಮ ಮನವು ನಿಮ್ಮ ನಂಬದು ಗುಂಡಬೊಮ್ಮ
ನಮ್ಮಾಣೆಯುಳ್ಳದ ಹೇಳೀ೪೦
ಉಂಡು ಉಟ್ಟವರಲ್ಲ ನೀವು ಸಾಯಲುಬೇಡ
ಕೊಂಡು ಬನ್ನಿ ನಮ್ಮನೀಗಾ
ಮಂಡಲೇಶ್ವರ ಗಣಪತಿರಾಯಗೆಮ್ಮನು
ಕೊಂದೊಪ್ಪಿಸೆಂದನು ಹರನೂ          ೪೧
ನಿಷುಹ ಹಿರಿಯರ ನಾವಾಶೂಲಕೆ
ಒಪ್ಪಿಸುವವರಲ್ಲ ನಿಮ್ಮಾ
ಸರ್ಪಭೂಷಣನಾಣೆ ನಿಮ್ಮ ನೊಪ್ಪಿಸೆವಯ್ಯ
ಇರ್ಪ್ಪುದಂಜದೆ ಮನದೊಳಗೇ          ೪೨
ಹದನ ಕಾಣದೆ ಹರಬೆರಗಾಗಿ ಚಿಂತಿಸೆ
ಮದನ ಪಿತನು ಸನ್ನೆಗೈದೂ
ಇದು ಮತವಿನ್ನಲ್ಲ ಇಲ್ಲಿ ನಾನಿಪ್ಪದು
ಹದನ ಕಂಡುಕೊಂಬ ಮನದಾ           ೪೩
ಹರಿಹರರೆದ್ದರು ತಿರುಕ ಜಂಗಮ ನಾವು
ಇರಬಹುದೊ ಬಾರದೆನುತಾ
ಕರಗಳ ಮುಗಿವುತ ಕಳುಹಿದ ಗುಂಡಬೊಮ್ಮ
ಹಿರಿದಾ ಬಳಲಿದ್ದಾರೆನುತಾ೪೪
ಹರನು ಮೆಲ್ಲನೆ ಎದ್ದು ಸರಿದನಲ್ಲಿಂದ
ಕರೆದು ಸತಿಯರ ಗುಂಡಬೊಮ್ಮ
ಸ್ಥಿರವಲ್ಲದೀ ದೇಹ ನರಲಿಂದ್ಯ ಸಂಸಾರ
ರವಿಯ ಮುಂದಣ ಮಂಜ ಕೇಳೀ       ೪೫
ಮಲ ಮೂತ್ರ ಶ್ಲೇಷ್ಮದ ನೆಲೆಯಲ್ಲ ಜಂತಿನ
ಹಲವು ಕ್ರಿಮಿಯು ಕೀವು ನರಕಾ
ಸಲೆನೆಲೆಯೀ ದೇಹವೆಂದು ನಚ್ಚಲುಬೇಡ
ಗೆಲುವರೇ ಶಿವಭಕ್ತಿಯೊಂದೇ            ೪೬
ಶಿವನ ಸದ್ಭಕ್ತರ ಶಿವನು ಮನ್ನಿಸುವನು
ಭವ ಭವಿಗಳ ಸಂಗಬೇಡಾ
ಅವರಿವರೆನ್ನದೆ ಜಂಗಮ ಬಂದರೆ
ಅವರ ದಾಸೋಹವ ಮಾಡೀ            ೪೭
ಅರಿಕ ಜಂಗಮ ಬಂದರೇಳಿಲಗಾಣಲು
ಕೊರಸುವ ನರಕದಿ ಹರನೂ
ಬರಿದೆ ನೀವೆರಡಕೆ ಸಲ್ಲದೆ ಹೋಗದೆ
ನೆರೆ ನಂಬಿ ಗುರು ಜಂಗಮವಾ           ೪೮
ಪುರಹರ ಸರಸಿಜ ನೀವು ಚಿತ್ತೈಸೆಂದು
ವರ ಸತಿಯರು ಬಿನ್ನೆಯಿಸೆ
ಧರೆಯೊಳು ರಂಡೆಗೂಳುಂಡಿರಲಾರೆವು ದೇಹ
ದೊರಕಲು ನಿಮ್ಮೊಡೆ ಪಿಂಡಾ           ೪೯
ಸತ್ಯ ಪತಿವ್ರತೆ ಮುತ್ತೈದೆತನದಲು
ಮೃತ್ತುಂಜಯನ ಓಲಗಕೆ
ಮತ್ತತೀ ವೇಗದಿ ನಿಮ್ಮಿಂದಲು ಮುನ್ನ
ಅರ್ತಿಯಿಂದಲು ಇರುವೆವೂ೫೦
ಹಲವು ಮಾತಬಲ್ಲ ಲಲನೆಯರೆಂಬರ
ನೆಲೆಯೆಂದು ನಚ್ಚಲುಬಹುದೇ
ಮಾಲೆಯ ನೋಡಿದ ತಾಯಿ ತಂದೆ ಬಂದಾಗಲಿ
ನಿಲಲೀಸವು ಕಣ್ಣನೀರೂ     ೫೧
ಹೃದಯ ಕರಗಿ ಕಣ್ಣ ನೀರು ಬಂದಾಗಲಿ
ಮದನ ಹರಗೆ ತಪ್ಪಿದವರೂ
ಹದುಳವಿಂತೀಗಲಿ ಶಪಥಗಳೇತಕೆ
ಕದಡುವದಂತಃಕರಣಾ        ೫೨
ಅರಸು ಮಕ್ಕಳಲ್ಲ ಅರಿ ನೃಪರಾವಲ್ಲ
ಸರಕು ಮಾಡಿ ಜರವರಿಲ್ಲಾ
ಗುರುಲಿಂಗ ಜಂಗಮ ಮನೆಗೆ ಬಂದರೆ ನೀವು
ಚರಣಸೇವೆಯ ಮಾಡುತಿಹುದೂ      ೫೩
ತರಳ ತನದಲಂದು ಮದುವೆಗಳಾದೆವು
ಕುರುಳ ಕಟ್ಟಲರಿಯದಂದೂ
ಮರಳಿ ಪ್ರಾಯದಿ ನಿಮ್ಮ ತೋಳ ಮೇಲೊರಗಿಯೆ
ಮರೆದೆವು ತಂದೆತಾಯಿಗಳಾ೫೪
ನಿಮ್ಮ ಕೂಡೆ ಉಂಡು ನಿಮ್ಮ ಕೂಡೆ ಉಟ್ಟು
ನಿಮ್ಮ ಕೂಡೆ ಸುಖಪಡದೂ
ನಿಮ್ಮೊಳೋಡೆ ಪಿಂಡವಾಗದೆಯುಳಿದರೆ
ನಮ್ಮದೊಂದು ಬದುಕಲ್ಲಾ            ೫೫
ಮೃಡನ ಸ್ವರೂಪದೊಡೆಯರು ಬಂದಾಗ
ಬಿಡದೆ ದಾಸೋಹವ ಮಾಡುವುದು
ಒಡನೆ ಬಂದೆನೆಂಬ ಗೊಡೆವೆಯ ನೀವು ಬಿಟ್ಟು
ಪೊಡವಿಯೊಳಗೆ ಸುಖವಿಹುದೂ       ೫೬
ಇರುಳು ಗಗನ ಚಂದ್ರನಿಲ್ಲದೊಪ್ಪದು
ಹಗಲೇಕೆ ರವಿಯಿಲ್ಲ ದಿವ್ಯಾ
ಅರಳು ಮೊಗ್ಗೆಗೆ ಬಿರಿಮುಗುಳು ತಾವರೆಗೆಲ್ಲ
ಇರುವುಂಟೆ ಕೊಳ ಬತ್ತಿದಾಗಾ           ೫೭
ಪತಿಗಳು ಮಡಿದಾಗ ಸತಿಯರು ತಾವಿರೆ
ರತುವನವಿಲ್ಲದ ಪದಕದಂತೆ
ಪೃಥ್ವಿಯೊಳಗೆ ಪುರುಷರಿಲ್ಲದ ಬದುಕು ದೈವ
ಸ್ತುತಿಸದ ಕಾವ್ಯಗಳಂತೇ     ೫೮
ನೀವಿಲ್ಲದೊಪ್ಪುದೇ ನಾವಿಲ್ಲಿರುವುದು
ನಾವು ನಿಮ್ಮೊಡೆ ಪಿಂಡಗಳೂ
ದೇವನಕಾಂಬೆವು ನಿಮಗಿಂಥ ಮುಂಚೆಯೆ
ಭಾವ ಬೇಧವು ಬೇಡ ನಿಮಗೇ           ೫೯
ನಮ್ಮ ಸಂಗಡ ನೀವು ಬರಲು ಬಲ್ಲವರಲ್ಲ
ಸುಮ್ಮನಿಪ್ಪುದು ಅತಿ ಲೇಸೂ
ಹೆಮ್ಮೆಯಿಸಿ ಬಿಳ್ದಿರಿ ರಕ್ತಗಂಡಾಗಲು
ನಿಮ್ಮನು ನೋಡಿ ನಗುವುದು ಲೋಕಾ            ೬೦
ಜನವು ಲೋಕವು ಮೆಚ್ಚಿನೆಡವವರಾವಲ್ಲ
ಚಿನುಮಯ ರೂಪ ಬಲ್ಲ ಮನವಾ
ವಿನಯವಲ್ಲಭ ನಿಲ್ಲದಿಪ್ಪದು ಬದುಕಲ್ಲ
ಅನುಮಾನವಿಲ್ಲ ಬಂದೆಪೆವೂ          ೬೧
ನಿಮ್ಮನು ನಿಮ್ಮಯ ಜನನಿ ಜನಕರಲ್ಲಿ
ಸುಮ್ಮನೆ ಕೂಡಿ ಬಿಟ್ಟಿಪವೂ
ನಮ್ಮನು ನಗುವರು ನೆರೆದ ನೋಟಕರಲ್ಲಿ
ನಿಮ್ಮಿಂದಲಪಕೀರ್ತಿಯಹುದೂ        ೬೨
ಸತಿಪತಿ ಸಂಗಡವೊಡೆ ಪಿಂಡವಾದರೆ
ಪೃಥ್ವಿಯೊಳಗೆ ನಗರಾರೂ
ಪತಿಯರಳಿದು ಸತಿಯುಳಿದಾಗ ನಗೆವೆಡೆ
ಮತವಲ್ಲ ಸಂಗಡ ಬಹೆವೂ೬೩
ನೀವು ರಕ್ತವ ಕಂಡು ಹೆದರಿದರಾಗಲ್ಲಿ
ನಾವು ಭಂಗಿತರಾಗಬೇಕು
ದೇವಲೋಕವು ಮೆಚ್ಚಲಿವೆವು ಶಿರಗಳ
ನೀವು ನೋಡಿಯೆ ಪರಿಣಾಮಿಸೀ        ೬೪
ಪರಿಣಾಮವಾಯಿತು ಪರಲೋಕ ಸಾಧನ
ವರ ಸುದತಿಯರಹುದೆಂದೂ
ಶರಣರ ಸಂಗವನೊಂದೊದುಳ್ಳರೆ
ಸ್ಥಿರವಾಗಲಿ ಚಿತ್ತ ನಿಮಗೇ  ೬೫
ಕರ ಕಮಲಂಗಳ ಮುಗಿದು ಬಿನ್ನೆಯಿಸಲು
ಪುರುಷ ರತ್ನವೇ ಕೇಳುಯೆನುತಾ
ನರಕದ ಬದುಕದು ಮುಂಡೆಯ ಜಲವು
ಕರಕಷ್ಟ ಸಂಸಾರದೊಳಗೇ   ೬೬
ಮುತ್ತೈದೆ ತನದಲಿ ನಮ್ಮ ಶಿರವನರಿ
ವುತ್ತ ನಿವಾಳಿಯ ಮಾಡಿ
ಚಿತ್ರ ತರದಿ ನಿಮಗಾರತಿಯನುಯೆತ್ತಿ
ಮತ್ತಲ್ಲಿ ಕಾಂಬೆವು ಹರನಾ೬೭
ಗುಂಡಬೊಮ್ಮಯ್ಯಗಳಿಬ್ಬರು ತಮ್ಮಯ
ಹೆಂಡಿರ ವೀರವ ಕಂಡೂ
ಚಂಡ ಪ್ರಚಂಡದ ವೀರೆಯರಹುದೆಂದೂ
ಕೊಂಡಾಡುತ್ತಿದ್ದರು ನಗುತಾ          ೬೮
ತೆಗೆದು ಬಿಗಿಯಲಪ್ಪಿ ಮುಂಡಾಡತಾಗಲು
ಬಗೆಯ ಬಣ್ಣದ ಸೀರೆಗಳಾ
ಮೃಗಧರ ಜುಟನ ಕಾಂಬರೇಳಿಯೆಂದು
ತೆಗೆದು ಕೊಟ್ಟರುಟ್ಟು ಕೇಳಲೂ       ೬೯
ಅಗಿಲು ಕಸ್ತೂರಿ ಶ್ರೀಗಂಧಗಳಿಂದಲು
ತಿಗುರು ಮೈಮರ್ದನ ಮಾಡಿ
ಮುಗುದೆಯರುಟ್ಟರು ಬಿಳಿ ಪಟ್ಟಾವಳಿಯ
ದುಗುಣ ಹೊಂಬಟ್ಟಿಯ ರವಕೆ         ೭೦
ಕರ್ನಾಭರಣವು ಕಾಲ ಕುಪ್ಪಸದಿಂದ
ರನ್ನ ಮಾಣಿಕದ ಉಂಗುರವೂ
ಚೆನ್ನಿಗಿತ್ತಿಯರೆಲ್ಲ ಶೃಂಗಾರವಾದರು
ಪನ್ನಂಗಧರನಾಸೆಗಳೂ       ೭೧
ಉಟ್ಟ ಪಟ್ಟಾವಳಿ ಮನಕೆ ಬಾರದೆಯಿದೆ
ಉಟ್ಟರು ಬಿಳಿಯ ಸೀರೆಗಳಾ
ಉಟ್ಟಿದ್ದ ಸಡಿಲಿಸಿ ಬಿಳಿದನೆ ಉಟ್ಟರು
ದಿಟ್ಟಿಗೆ ರಕ್ತ ಮೆರವಂತೆ      ೭೨
ಮೇಲೆ ಕಟ್ಟಿದ ಚಿನ್ನದಾರೆಯ ವಂಕುಡಿಗಳು
ಶೂಲದ ಕಿತ್ತಲಗುಗಳೂ
ಶೂಲಪಾಣಿಯಂತೆ ಭಸಿತ ರುದ್ರಾಕ್ಷೆಯು
ಭೂಲೋಕ ಬೆರಗಾಗುತಿರಲೂ          ೭೩
ಗೊಂಡೆಯ ಸೂಸುತ ದುಂಡುಮಲ್ಲಿಗೆ ದಂಡೆ
ತೊಂಡಲು ಸರ ಹೂವು ಸಹಿತಾ
ಕೊಂಡು ಬಂದರು ಕಾಣಿಕೆ ಮಾಲೆಗಾರರು
ಗುಂಡಬೊಮ್ಮಣ್ಣನ ಮನೆಗೇ          ೭೪
ಶೃಂಗಾರ ದಂಡೆಯ ನೋಡಿ ಹಿಗ್ಗುತಲು
ಗಂಗಾಧರನೆ ಅರ್ಪಿಸುತಾ
ತುಂಗ ಕುಚದ ಹರಿಣಾಕ್ಷಿಯರಿಬ್ಬರು
ತಿಂಗಳ ಪ್ರತಿಬಿಂಬದಂತೇ     ೭೫
ಕೊರಳಿಗೊಪ್ಪುವ ಚೆಂಗಣಲಿಗೆ ದಂಡೆಯ
ಮರುಗ ಮಲ್ಲಿಗೆ ಜಾಜಿಗಳಾ
ಸುರಹೊನ್ನೆ ಸಂಪಿಗೆ ಸರಗಿಯ ದಂಡೆಯ
ಪುರಹರಗರ್ಪಿಸಿ ನಗುತಾ     ೭೬
ಎಲ್ಲ ಪುಷ್ಪದ ಪರಿಮಳ ದಂಡೆಯ
ಬಲ್ಲಿದ ಶರಣರು ತೆಗೆದೂ
ವಲ್ಲಭೆಯರಿಗಿತ್ತ ರುತ್ಸವದಿಂದಲು
ಮಲ್ಲಿಕಾರ್ಜುನ ನಮೋಯೆನುತಾ     ೭೭
ಆಗಜೆ ಶರಣೆಂದು ಅಘಹರ ಶರಣೆಂದು
ಸಗುಣ ನಿರ್ಗುಣ ಶರಣೆಂದೂ
ಮುಗದೆಯರಿಬ್ಬರು ಮುಡಿದರು ದಂಡೆಯ
ಜಗದ್ಗುರುವೇ ಶರಣೆನುತಾ೭೮
ಕೂಟ ಕದಂಬದ ಪರಿಮಳ ದಂಡೆಯ
ನೋಟಕ ಭಕ್ತರು ಕಂಡೂ
ಜೂಟಗಂಗೆಯ ನಿಟಿಲಾಕ್ಷನ ವೀರರ
ಪಾಟಿ ಶೃಂಗಾರ ಶ್ರೀಮುಡಿಗೇ           ೭೯
ಈಶನ ಶರಣರ ಕಂಗಳ ಹಬ್ಬವು
ಲೇಸಾಗಿ ನೋಡಬೇಕೆನುತಾ
ಪಾಶುಪತಿಯ ಗಣತಿಂಥಿಣಿ ನೆರದುದು
ಸಾಸಿರ ಲಕ್ಷ ಜಂಗಮವೂ     ೮೦
ಅಲ್ಲಿ ಸಿಂಹಾಸನ ವಿಕ್ಕಿ ಕುಳ್ಳಿತರಾಗ
ಎಲ್ಲಾ ಜೆಡೆಯ ಜಂಗಮವೂ
ಎಲ್ಲಿಯೆ ತೆರವಿಲ್ಲ ಅಂಗಡಿಯೊಳೆಗೆಲ್ಲ
ಮಲ್ಲಿಕಾರ್ಜುನ ಬಲ್ಲ ಸಿರಿಯಾ       ೮೧
ಗುಂಡಬೊಮ್ಮಯ್ಯರು ಹೆಂಡಿರು ಸಹಿತಲು
ದಂಡ ಪ್ರಣಾಮ ಮಾಡಿದರೂ
ಕೊಂಡು ಬಂದರು ಶ್ರೀಗಂಗಾಜಲವನು
ದುಂಡು ಮಲ್ಲಿಗೆ ಪುಷ್ಪ ಸಹಿತಾ      ೮೨
ಆಗಲೆ ಅಗಣಿತ ಜಂಗಮ ಸಮಯದಲ್ಲಿ
ಬೇಗ ಪಾದಾರ್ಚನೆ ಮಾಡಿ
ಶ್ರೀಗಂಧವಕ್ಷತೆ ಪುಷ್ಪಧೂಪಗಳಿಂದ
ಶ್ರೀಗುರು ಶರಣೆಂದರ್ಚಿಸುತಾ           ೮೩
ಸಂತೋಷ ಮಾಡಿದಗಣಿತ ಹಿರಿಯರು
ಇಂತಾರು ಸರಿ ನಿಮಗೆನುತಾ
ಅಂತಾ ನಾಲ್ವರ ನೊಸಲಿಗೆ ಭಸಿತವ
ಸಂತೋಷದಿಂದ ಲೇಪಿಸುತಾ            ೮೪
ಭಾಷೆಯ ಭಕ್ತಿಯ ಮೀಸಲು ಅಳಿಯದೆ
ವಾಸಿಸು ಸಂದಿತು ನಿಮಗೆನುತಾ
ಪಾಶುಪತಿಗಳಾಗ ಕೊಂಡಾಡುತಿರ್ದರು
ದಾಸೋಹಿ ಗುಂಡಬೊಮ್ಮಣ್ಣನಾ    ೮೫
ಮೃಡ ಮುರವೈರಿಯು ಬುಡಜಂಗಮವಾಗಿ
ಕಡೆಯಲಿದ್ದರು ಜರವುತಲೀ
ಬಿಡಿ ನಿಮಗೇತಕೊ ಬಡಮನದಾ ಭಕ್ತಿ
ಸುಡಲಿ ಸೂಳೆವೆರಗುಗಳಾ    ೮೬
ಹಂದಿಯಾಗಿ ಹೇಡಿಗೊಂಬರೆ ನೀವೀಗ
ಹಿಂದಕೆ ತೊಲಗಿರೋಯೆನುತಾ
ಮುಂದಿರ್ದ ಶೂಲವ ಹರನೇರುವೆನೆಂದ
ಬಂದೆವೆಹಳಡದ ಮುನ್ನಾ   ೮೭
ಕರುಣಿಸಿದವರಿಗೆಮಗೆ ನೀವೆಲ್ಲವ
ಶರಣಾರ್ಥಿ ಸುಮ್ಮನಿರಯ್ಯಾ
ಅರ ಘಳಿಗೆಯೊಳೀ ಶೂಲವನೇರುವ
ಸಿರಿಯ ನೋಡಿ ನಮ್ಮ ಜರಿಯೀ        ೮೮
ತಿರುಕ ಜಂಗಮ ನಾವು ನೋಡಲು ಬಂದೆವು
ಸರಕು ಮಾಡುವರಿಲ್ಲ ನಮ್ಮಾ
ಹರಹರ ಕರಪಾಪ ಈ ನುಡಿ ನುಡಿವರೆ
ಶರಣು ಚಿತ್ತಸೆಂದರಾಗಾ     ೮೯
ಬಲದ ಕೈಯಲಿ ಕಿತ್ತಲಗ ಹಿಡಿದುಕೊಂಡು
ಎಡದ ಕೈಯಲಿ ಬೊಬ್ಬಗೊಡಲೂ
ಕೆಲಬಲದವರನು ಝಲ್ಲನೆ ಚೆಲ್ಲತ
ಒಲದು ಬಿದ್ದರು ಭಯಗೊಳುತಾ     ೯೦
ಎಡದಲು ಬಲದಲು ಪಲ್ಲವ ಸತ್ತಿಗೆ
ಹಿಡಿದವಿಬ್ಬರು ವೀರರಿಗೇ
ನಡದು ಬಂದರು ಚಿತ್ರಪತ್ರ ಸಾಧನೆಯಲಿ
ಒಡನೆ ಜಂಗಮ ಉಘೇಯೆನುತಾ       ೯೧
ಢೊಳು ಗಡಿಬಿಡಿ ಕಾಳೆ ನಾಗಸ್ವರವು ಶಂಖ
ತಾಳ ಮದ್ದಳೆ ಕಂಸಾಳೆ
ಮೇಳದ ಕೈಸಾಳ ಜಾಗಟಿ ಗಂಟಿಯೂ
ಸೂಳೈಸಿ ಮೊಳಗುವ ವಾದ್ಯ            ೯೨
ಊರ ನಾರಿಯರೆಲ್ಲ ಆರತಿಯನೆ ತಂದು
ವೀರರ ಮುಂದೆ ನಿಂದಿರ್ದು
ವೀರ ಸೇಸೆಯ ನಿಟ್ಟು ಹರಸಿ ಆರತಿಯೆತ್ತಿ
ವೀರ ಸ್ವರ್ಗವಾಗಲೆನುತಾ   ೯೩
ಬರು ಬರುತ ಮುಂದಿರುತಿಪ್ಪ ಶೂಲದ
ಶರಣರು ಕಾಣುತ ಭರದಿ
ಭರವಸದಿಂದಲು ಬೊಬ್ಬೆಯ ಕೊಟ್ಟರು
ಧರಣಿಯು ಬಾಯಿದೆರೆವಂತೆ            ೯೪
ತಾಳ ಮೇಳದ ಬಲು ವಾದ್ಯದ ರಭಸಕೆ
ಕಾಳೆ ಉಕ್ಕಡಗಾಳೆ ದನಿಗೆ
ಘೀಳಿಟ್ಟು ಬ್ರಹ್ಮಾಂಡವೋಡುವಂತೆ ಬೊಬ್ಬಿಡೆ
ಕೇಳಿತು ಕೈಲಾಸದವರೂ     ೯೫
ನಡುಗಿತು ಮುಂಗೆಟ್ಟು ಭಯಗೊಂಡು ಬಾಗಿಲ
ದಡಿಗೆ ಲಾಳ ಮಂಡಿಗೆಯಾ
ಕಡು ಬೇಗ ಹೂಡಿತು ಸುರರು ಬಾಗಿಲುಗಳ
ಒಡೆಯರಿಲ್ಲದೆ ಕೆಟ್ಟೆವೆನುತಾ          ೯೬
ಇಂದೆಮ್ಮ ಕೈಲಾಸ ಧೂಳಿಗೊಡೆಯಾಗಿ
ಬಂದ ಧಾಳಿಯು ಬಿಡದೆನುತಾ
ಚಂದ್ರಧರನು ಭೂಲೋಕಕೆ ಹೋದುದು
ಇಂದರಿಹಿತೆಂದರು ಸೂರರೂ            ೯೭
ಬಾಯ ಬಿಟ್ಟರು ಸುರಗಣಿತವಾಗಲು ಶಿವ
ಕಾಯವಿಲ್ಲದೆ ಕೆಟ್ಟೆವೆನುತಾ
ಹೋಯಿತು ಕೈಲಾಸವಿಗೆಂದು ಬೊಬ್ಬಿಡೆ
ಬಾಯಿಗೇಳದ ವೀರೇಶಾ     ೯೮
ವೀರೇಶ ವೀರಭದ್ರನು ಕೇಳಿದ
ಆರೋ ಇಲ್ಲಿಗೆ ಬಾಹೆನೆನುತಾ
ಬೋರನೆ ಕಳುಹಿದ ದ್ವಾರಪಾಲಕನು
ಆರಾದರೆ ಕರೆಯೆನುತಾ       ೯೯
ಮತ್ತಾರೆಂದರಿಯಲು ಬಾರದು
ಚಿತ್ತೈಸಿ ಬಿನ್ನಹವೆನುತಾ
ಸುತ್ತಲರಸುದಾಳಿ ಬರುತಲದೆಯೆಂದು
ಹತ್ತರೊಳಗೆ ಬಿನ್ನೆಯಿಸೇ    ೧೦೦
ಅಬ್ಬರ ಬೊಬ್ಬೆಯು ಲಗ್ಗೆಯ ಹರೆಗಳು
ಉಬ್ಬಿಯೊಳಗೆ ಮೊಳಗುತಲೂ
ತಬ್ಬಿತು ಭಕ್ತರ ಬರವೆಂದು ಹೇಳಿದ
ದಿಬ್ಬ ಮೂರುತಿ ವೀರಭದ್ರಾ           ೧೦೧
ಸತ್ಯನಿತ್ಯವುಳ್ಳ ಗುಂಡಬೊಮ್ಮಣ್ಣನ
ಸತಿಯರ ಬಾಬ್ಬಾಟವೆನುತಾ
ಅತ್ತ ಕೈಲಾಸವ ಮುಟ್ಟಿದವಾ ಧ್ವನಿ
ತತ್ತಳಗೊಂಡಿತು ಸೂರರೂ  ೧೦೨
ಹರನ ಹಿರಿಯ ಮಗ ವೀರೇವರ ಕಂಡು
ಸುರರು ನೀವಂಜದಿರೆನುತಾ
ಧರೆಯೊಳು ಶೂಲಗಳೆರುತಲ್ಲಿದ್ದಾರೆ
ಶರಣರಿಬ್ಬರುಯೆಂದೆನುತಾ೧೦೩
ಹೆದರಿ ನೀವಂಜಿಯೆ ಭಯಗೊಳ್ಳಬೇಡೆಂದು
ಮದನಾರಿ ಸುತನು ವೀರೇಶಾ
ಹದನರಿಹಿದ ದೇವರ್ಕಳಿಗೆಲ್ಲಕೆ
ಇದು ನೆಲೆ ಶೂಲವೇರುವುದೂ          ೧೦೪
ಧಾರಣಿಯಿಂದಲು ಗುಂಡಬೊಮ್ಮಣ್ಣನ
ಮಾರಾರಿ ತಾಹನೆಂದೆನುತಾ
ಕೇರಿಗಳೊಳು ಸಾರಿರಾರತಿ ತಹುದೆಂದು
ವೀರೇಶ ಭೃಂಗಿಯ ಕಳುಹೇ೧೦೫
ಸುರ ಸತಿಯರು ನೀವು ಆರತಿ ಮಾಡಿರೆ
ಪುರಕೆ ತೋರ ಗುಡಿಕಟ್ಟಿ
ಹರ ನಾಳೆ ಬಂದನೆಂದು ಡಂಗುರವನು
ಹರಿದು ಸಾರು ಹೋಗೆಂದಾ೧೦೬
ಉತ್ಸಾಹದಿಂದಲು ಹೊರವೊಂಟ ಭೃಂಗಿ ತಾ
ಬೆಚ್ಚರದಿಂದ ಲೋಗರವಾ
ನಿಶ್ಚಯದಿಂದಲು ಡೊಂಗುರ ಹೊಯ್ದನು
ಅಚ್ಚ ಲಿಂಗೈಕ್ಯ ಕೇರಿಯಲಿ  ೧೦೭
ಕೇರಿ ಕೇರಿಯಲಿ ಪನ್ನೀರ ಛಳೆಯವು
ಸಾರಣಿ ಸಾದು ಕುಂಕುಮದಾ
ಓರಣದಾ ಮುತ್ತುರಂಗವಲ್ಲಿಯನಿಕ್ಕಿ
ತೋರಣ ಗುಡಿ ಗಟ್ಟಿತಾಗಾ೧೦೮
ಶಶಿಮುಖಿಯರು ಕಳಸಕನ್ನಡಿಗೊಳಿರೆ
ಪಶುಪತಿ ಬರುತ್ತಿದ್ದಾನೆ
ವಸುಧೆಯ ಭಕ್ತರು ಗುಂಡಬೊಮ್ಮನ
ಸತಿಯರು ಸಹಿತೊಡಗೊಂಡು          ೧೦೯
ಹರನು ಭಕ್ತರ ಮೇಲೆ ಹಿರಿದಾ ಮೋಹವು
ಖರ ಬೇಗಲಾರತಿ ಮಾಡಿ
ತಾರದೆಯಿದ್ದರೆ ಕೋಪಿಸುವನೆಂದು
ಹರಿದು ಸಾರಿದ ಭೃಂಗಿನಾಥಾ           ೧೧೦
ಕೇಳುತ ಜರಿದರು ಸುರರೆಲ್ಲ ತಮತಮ
ಗಾಳಿಗೊಳುತ ಭೃಂಗಿಯೊಡನೇ
ಕೇಳಯ್ಯ ನರರಿಗೆ ಈಸು ಸಂಭ್ರಮವೇಕೆ
ಹೇಳು ನೀನವರು ಮಾಡಿದುದಾ        ೧೧೧
ನರ ಲೋಕದೊರಗಲ್ಲ ಗಣಪತಿರಾಯನ
ಅರಮನೆಯನು ಒಳಹೊಕ್ಕು
ಹರನು ಕನ್ನವನಿಕ್ಕಿವೊಡೆವೆಯಲ್ಲವ ಕದ್ದ
ಶರಣರ ಮೊರೆಹೊಕ್ಕರಲ್ಲೀ            ೧೧೨
ರುದ್ರರಾಯನ ಸುತ ಗಣಪತಿರಾಯನು
ಗರ್ದಿಸಿ ಕಳ್ಳರ ಬೇಡೆ
ನಿರ್ಧಾರವಾಗಿಯೆ ಕೊಡದೆ ಹಿಂದಿಕ್ಕಿಕೊಂಡು
ಉದ್ದಿಯ ಶೂಲವೇರಿದರೂ            ೧೧೩
ಅವರಿಗೆ ಮೆಚ್ಚಿದನಭವ ಹರನು ತಾ
ನವರನು ತರುತ್ತಾಯಿದ್ದಾನ
ಅವರು ನಾಲ್ವರು ಸಹ ಬರುವ ಸಂಭ್ರಮವನು
ವಿವರಿಸಿ ಭೃಂಗಿ ಹೇಳಿದನೂ೧೧೪
ದೇವರ್ಕಳೆಲ್ಲರು ಕೇಳುತುತ್ಸಾಹ ಮಾಡಿ
ತಾವಾಗ ಗುಂಡಬೊಮ್ಮಣ್ಣಗೆ
ತಾವು ಗುಡಿಯ ಕಟ್ಟುತರುವತ್ತು ಮೂವರು
ದೇವರ ಕೈಲಾಸದೊಳಗೇ    ೧೧೫
ಸತ್ಯಕೆ ತಪ್ಪದೆ ಗುಂಡಬೊಮ್ಮಣ್ಣನು
ಮರ್ತ್ಸಲೋಕದೊಳಗಿತ್ತಾ
ಮತ್ತಾಗ ಶೂಲದ ಸುತ್ತಗುದ್ದುಗೆ ಯಿಕ್ಕಿ
ಇತ್ತಂಡ ಬಂದು ಕುಳಿತರೂ೧೧೬
ನೆರದಿರ್ದ ನೋಟಕ ನೆರವಿ ಹಿರಿಯರೊಳು
ತಿರುಗಿ ಶೂಲವ ಬಲಗೊಂಡೂ
ಮರಳಿ ಕುಳಿತರಾ ಶೂಲದ ಮೊದಲಲ್ಲಿ
ಹರಪೂಜೆ ಮಾಡಬೇಕೆನುತಾ            ೧೧೭
ಅಲ್ಲಿ ಲಿಂಗಾರ್ಚನೆಯ ಮಾಡಿಯೆ ವೀರರು
ಎಲ್ಲ ಪತ್ರೆ ಪುಷ್ಪದಲೀ
ಅಲ್ಲಿ ದೇವರಿಗೆ ಶೂಲವ ನೈವೇದ್ಯವ
ನಿಲ್ಲದರ್ಪಿಸೆ ಹರ ಕಂಡಾ    ೧೧೮
ಕಡೆಗಣ್ಣಲು ನೋಡಿ ಮೃಡನು ನಗುತಲಿದ್ದ
ಹಿಡಿವೆನಲ್ಲಿಯೆ ತಪ್ಪನೆನುತಾ
ಹಿಡಿದ ನೈವೇದ್ಯವ ದೃಢಮನದೊಳು ಕೊಳದಿರೆ
ಸುಡಿಸುಲೆ ಭಕ್ತಿಯನಲ್ಲಿ     ೧೧೯
ಹಿಡಿದಿರ್ದ ಛಲಭಕ್ತಿ ಸುಡಲೆಂದೆನಿಸುವೆ
ಕಡುಶೀಲವಂತರನೆನುತಾ
ಮೃಡನಡದನು ಮುರವೈರಿಯು ಸಹಿತಲು
ಪೊಡವೀಶ ಗಣಪನೊಲಗಕೆ೧೨೦
ನಿಚ್ಚಟ ಗುಂಡಬೊಮ್ಮಣ್ಣಗೆ ಶೂಲವು
ನಿಶ್ಚಯ ಶಿವಲೋಕವಾಯಿತೂ
ಚಚ್ಚರದಲ್ಲಿ ಕೇಳಿರೆ ಸಂಧಿಗೆ ಪದ
ನಚ್ಚರಿ ನೂರಿಪ್ಪತ್ತೊಂದೂ೧೨೧
ಅಂತು ಸಂಧಿ ೧೬ಕ್ಕಂ ಪದ ೧೩೮೯ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೭)
ಸಂಧಿ–೧೭
ನೀಲಕಂಠ ನಿಮ್ಮಯ್ಯನು ನಿತ್ಯನು
ಶೂಲಿ ಗಿರೀಶ ಶಂಕರನೂ
ನೀಲ ಮೇಘ ಶ್ಯಾಮ ಹರಿ ಸಹ ಗಣಪತಿ
ರಾಯ ನೊಲಗಗೈದಿದರೂ  ೧
ಲಾಕುಳ ಬೆತ್ತದ ಕೋಲು ಜಪದ ಸರ
ವಾಕಕ್ಷಯಾಧಾರ ಭಸಿತಾ
ಜೊಕೆಯ ಜಂಗಮ ರೂಪಾಗಿ ಮೌನದಿ
ಶ್ರೀಕಂಠ ಹರಿ ಸಹ ನಡದಾ   ೨
ಅಕ್ಷಯ ಸಾಮ್ರಾಜ್ಯ ಸಂಪದವೆನುತಲು
ಉತ್ತಮದಲು ಹರಿ ಹರಸೀ
ಕಕ್ಷೆಯೊಳಾಧಾರ ವಿಭೂತಿಯ ತೆಗೆವುತ
ಚೆಚ್ಚರದಲಿ ರಾಯನಿತ್ತಾ    ೩
ಸರ್ವಜೀವ ದಯಾ ಪಾರಾಗನೆಂದು
ಉರ್ವ್ವಿಯೊಳಗೆಲ್ಲ ಕೊಂಡಾಡೆ
ಪರ್ವತಕೆ ತಾರತದತ್ತಲು ಕೇಳಿಯೆ
ಸರ್ವ ಜಂಗಮ ಬಂದಿರಿಲ್ಲಿ  ೪
ಇತ್ತ ಕುಳ್ಳಿರಿ ಬನ್ನಿ ಬಿಜೆ ಮಾಡಿವೊಡೆಯರೆ
ಚಿತ್ತೈಸಿ ಬಂದ ಕಾರ್ಯಗಳಾ
ತೊತ್ತು ಭೃತ್ಯನು ನಾನು ನಿಮ್ಮ ಶ್ರೀಚರಣೆ
ಮತ್ತಾವ ಉಪಚಾರ ಬೇಡಾ            ೫
ಏನ ಬೇಕೆಂಬುದ ಬೆಸಸಿ ಚಿಕ್ಕೊಡೆಯರೇ
ಮೌನ ಹಿರಿಯರಿಗೇಕೆನುತಾ
ಜ್ಞಾನಿ ಗಣಪತಿರಾಯ ಕೈಮುಗಿದು ಕೇಳಿದ
ತಾನವರೊಡೆನಿದ್ದ ಹರಿಯಾ            ೬
ಹರನ ಸದ್ಭಕ್ತರು ತಿರು ಜಂಗಮರಿಗೆ
ಧರೆಯೊಳನ್ನವನಿಕ್ಕುತಿರಲೂ
ಖರ ಕಷ್ಟ ಮಾತುಗಳವರಿಗೆ ಹೊದ್ದರು
ಮರಳಿ ನುಡಿಯರಿದವರು ಮೌನಾ     ೭
ತಾವು ತಮ್ಮ ಮೌನದಿ ರಾಜ್ಯವಾಳಲಿ
ನೀವು ಹೇಳಿರೆ ಬಂದ ಹದನಾ
ತಾವು ಈ ಹಿರಿಯರು ಬಹು ತೀರ್ಥವಾಸಿಗಳು
ನಾವು ಹೇಳುವೆ ರಾಯ ಕೇಳೋ         ೮
ಆವ ಜಾತಿಯಾದಡವರು ಜಂಗಮ ಬಾರೆ
ಭಾವ ಶುದ್ಧದಿ ಭಕ್ತಿಮಾಡೆ
ಆವ ದೇಶಾಂತರಿ ನೋಡದೆ ಹೋದಾಗ
ಆವಾಗ ನರಕಗಳೆಂದಾ         ೯
ಇಂತೆಂದು ಸಾರುವ ಆದ್ಯರ ವಚನಗ
ಳೆಂದಾ ಹಿರಿಯರು ಹೇಳೇ
ಅಂತು ಕಾರಣ ನಾವು ನೋಡಬಂದೆವು ರಾಯ
ಸಂತೋಷ ನಿನ್ನ ರಾಜ್ಯಗಳೂ           ೧೦
ಹೋಯಿತು ನಮ್ಮನು ಹೊದ್ದಿದ್ದ ಪಾಪವು
ಜಿಯಾ ನಿಮ್ಮನು ಕಂಡಾಗ
ಬಾಯ ನಿರೂಪ ಬೇಡ ಬಂದುದ ಬೆಸಸಿರೆ
ಆಯಾಸ ಬಳಲಿದಿರೆನುತಾ   ೧೧
ಪೃಥ್ವೀಶ ನೀ ಕೇಳು ನಿನ್ನ ರಾಜ್ಯದೊಳೆಲ್ಲ
ಸತ್ಯರು ಗುಂಡಬೊಮ್ಮಣ್ಣರೂ
ಹತ್ತೆಂಟು ಸಾವಿರ ಜಂಗಮಕ್ಕನುದಿನ
ನಿತ್ಯವಾಹಾರವ ನೀವರೆಂದೂ           ೧೨
ಅತ್ತ ಕೇಳಿದೇವಲ್ಲಿ ಉತ್ತರ ದೇಶದಿ
ಅರ್ತಿಮಾಡಿ ಹಿರಿಯರೆಲ್ಲಾ
ಇತ್ತಲು ಹಾರೈಸಿ ನೋಡಲು ಬಂದೆವು
ವ್ಯರ್ಥವಾಯಿತೆಂದ ಹರಿಯೂ          ೧೩
ಸೇತುರಾಮೇಶ್ವರ ಕೇದಾರವೆಂದೆಂಬ
ತೀರ್ಥ ವಾರಣಾಶಿಗಳಾ
ಅತ್ತ ಸ್ತ್ರೀ ರಾಜ್ಯವ ನೋಡುತ ಬಂದೆವು
ಭೂ ತಳದ ಮೇರುವಿಡಿದೂ೧೪
ಉತ್ತಮವಾಗಿರ್ದ ಪುಣ್ಯತೀರ್ಥದ ಮೇಲೆ
ಸತ್ಯವಂತರ ನೋಡುತಲೀ
ಇತ್ತಬಂದೆವು ಗುಂಡಬೊಮ್ಮಣ್ಣನ ನೋಡ
ಉತ್ತಮ ಸದ್ಭಕ್ತರೆಂದೂ     ೧೫
ಅವರ ಗೃಹವು ವಾರಣಾಸಿಗೆ ಮಿಗಿಲೆಂದು
ಅವರ ನೋಡ ಬಂದೆವೀಗಾ
ಅವರ ನೋಡನೆಂದರೆಮಗೆ ಪುಣ್ಯಗಳಿಲ್ಲ
ಶಿವಬಲ್ಲ ಬಂದ ಧಾವತಿಯಾ          ೧೬
ಅಲ್ಲಿಗಲ್ಲಿಗೆಯೆಲ್ಲ ತೀರ್ಥವ ತಿರುಗಿದ
ಬಲ್ಲ ಹಿರಿಯರೆಂದು ರಾಯಾ
ಇಲ್ಲಿ ಬನ್ನಿಯಿತ್ತ ಮೂರುತಿಗೊಳ್ಳನೇ
ಅಲ್ಲಿಯಾಡಿದ ಹರಿ ಮಾತಾ            ೧೭
ಅರಸಿನ ಚಾವಡಿಯೊಳಗಿ ಹಿರಿಯರು
ಪರಿಕಿಸಿ ಕುಳ್ಳಿರರೆನುತಾ
ಖರ ಕಷ್ಟ ನಿನ್ನಯ ತೆಲುಗು ದೇಶವು ರಾಯ
ಇರಲಿಲ್ಲ ದೇಶಾಂತರಿಯಾಗಿ            ೧೮
ಯೋಗಿ ಜೋಗಿಯು ಶ್ರವಣ ಸನ್ಯಾಸಿಗಳಿಲ್ಲಿ
ಆವ ಹಿರಿಯರಾದವರೂ
ಶ್ರೀಗುರುವೆನಿಸಿಯೆ ಕೊಂಡು ಭೂಮಿಯ ಮೇಲೆ
ಹೀಗೆ ಕದ್ದರೆ ಹಿರಿಯರಿಹರೆ೧೯
ನಿರ್ಧಾರವಾಗಿಯೆ ಕದ್ದರು ಗುರುವೆ
ಉದ್ದಂಡ ಗುಂಡಬೊಮ್ಮಗಳೂ
ಬುದ್ಧಿಗಲಿಸಿ ನೀವು ನಿರೂಪವ ಕೊಡಬೇಡ
ಉದ್ದಿಯ ಶೂಲಕಿಕ್ಕಿಸುವೆ   ೨೦
ಕೇಳು ಗಣಪತಿರಾಯ ನಿನಗೀಗ ಬುದ್ಧಿಯ
ಹೇಳ ಬಲ್ಲ ಮಂತ್ರಿಯಿಲ್ಲಾ
ಚಾಳಯಿಸಿ ಕಳ್ಳರು ಓಡಿಯೆ ಹೋದರೆ
ಬಾಳುವರಿಗೆ ಶೂಲವುಂಟೇ   ೨೧
ಹೊತ್ತ ಹೆಜ್ಜೆಗೆ ದಂಡ ಲೋಕದೊಳಗೆ ತಥ್ಯ
ಮತ್ತಾರು ಕೊಂಡವರಿಲ್ಲಾ
ಅತ್ಯಂತ ಪಾಪವು ನಿನಗೆ ಗಣಪತಿಯೆಂದು
ಹತ್ತಿರೆ ಹರಿ ಹೇಳುತ್ತಿದ್ದಾ  ೨೨
ಕಿಡಿಕಿಡಿಯೆರಗುವ ಕಡುಗೋಪವಡಗಿತು
ನುಡಿದ ಮೀಸಲ ಭಾಷೆ ಬಳಸಿ
ಹಿಡಿದಿದ್ದ ಖಡುಗದ ಡಗೆಡಾರ ತಗ್ಗಿತು
ಒಡನೆ ಮೂಡಿತು ಕರುಣಕಿರಣಾ        ೨೩
ಉಪದೇಶವಾಯಿತು ತಪಸಿಯ ನುಡಿಯೆಂದ
ನೃಪತಿ ಸಂತೋಷಗಳಿಂದಾ
ಕುಪಿತ ಕಾಳೋಗರ ಕೋಪವಡಗಿ ರಾಯ
ತಪಸಿಗೇಶವ ಬಿಟ್ಟೆನೆಂದಾ   ೨೪
ದೃಷ್ಟವಾಗಿ ನೀನು ಗುಂಡಬೊಮ್ಮಣ್ಣನ
ಬಿಟ್ಟು ದುಂಡಾದರೆಯೀಗಾ
ಬಿಟ್ಟರು ಹಿರಿಯರು ಈಗಿಲ್ಲಿ ಮೌನವ
ಕೂಟ್ಟರು ಹರಕೆಯ ನಿಮಗೇ            ೨೫
ಎಂದು ಹೇಳಿದ ಹರಿ ಧರ್ಮಾಧರ್ಮವ
ಚಂದವಾಗಿಯೆ ರಾಯನೊಡನೆ
ಮಂದಿಯ ಕಳುಹಿದ ಗಣಪತಿರಾಯನು
ಅಂದಾಗ ಗುಂಡಬೊಮ್ಮಣ್ಣರಾ       ೨೬
ಕರೆಯಲು ಹೋದರು ಕಟ್ಟಿಗೆಯವರಾಗ
ಬರಬೇಗ ಶೂಲದ ಬಳಿಗೆ
ಕರುಣಿಸಿ ಪ್ರಾಣವ ಕಾಯ್ದನು ರಾಯನು
ಬರಹೇಳಿದ ನಿಮ್ಮನೀಗಾ     ೨೭
ಅಳುವುತ ಹೋಯಿವುತ ಬಳಕೆ ಮಾತಿಗೆ
ಬಳಿಯಟ್ಟಿ ಬಂದಿರೆ ನೀವೂ
ಕಳವಳ ಕಕ್ಕುಲಿತೆ ಪ್ರಾಣದಾಸೆಗಳಿಲ್ಲ
ತಳು ಹೋಗುರಾಯ ಕೋಪಿಸುವಾ    ೨೮
ನಮ್ಮ ಹರಗೆ ನಾವು ಶೂಲವನರ್ಪಿಸಿ
ನಿರ್ಮಾಲ್ಯ ಮಾಡುವರಲ್ಲಾ
ಹೆಮ್ಮೆಯ ಮಾತೇಕೆ ಸುಮ್ಮನೆಯಿರ ಹೇಳಿ
ನಿಮ್ಮರಾಯಗೆ ಹೋಗಿ ನೀವು           ೨೯
ನಿಮ್ಮ ರಾಯನು ಮದ್ದ ಕುಣಿಕೆಯತಿಂದಂತೆ
ನಮ್ಮನು ಕರಸಲುಬಹುದೇ
ನಮ್ಮ ಹರನ ವೇಳೆ ನಮಗೆ ತಪ್ಪುದಯ್ಯ
ನಮ್ಮ ದಾರಿಯು ಬೇಡ ಹೋಗೀ      ೩೦
ಎಲ್ಲಿ ಮತ್ತಾದರೆ ವೊರೆದು ನೋಡಿ ಹೇಳಿ
ಸಲ್ಲದು ನಮ್ಮೊಳೀ ಮಾತೂ
ನಿಲ್ಲಬೇಡ ನೀವು ಹಾಗೆಂದರಾಗಲಿ
ಬಲ್ಲಿದ ತರುವಕ್ಕಳನೂ     ೩೧
ಅವರು ತಿರುಗಿ ಬಂದು ತಮ್ಮ ರಾಯಗೆ ಹೇಳೆ
ಕರದವರು ಬಾರರೆನುತಾ
ಅವರು ದೇವರೈಸೆ ದೇಹಿಗಳಲ್ಲೆಂದು
ಅವರು ಬಿನ್ನಯಿಸಿದರಾಗಾ  ೩೨
ವೀರಭದ್ರನು ರುದ್ರನವತಾರದಲಾ
ವೀರರಯಿದ್ದರೆನುತಾ
ಸಾರಿದರಾತರುವಕ್ಕಳು ಹಿಮ್ಮೆಟ್ಟಿ
ರಾಯ ನೀನೆ ಬಲ್ಲೆಯೆನುತಾ            ೩೩
ರಾಯರೊಡನೆ ಬಂದು ಬಂಟ ಬಿನ್ನಯಿಸಲು
ಬಾಯ ಮಾತಕೇಳಿ ಹರಿಯೂ
ಜಿಯಾ ಚಿತ್ತೈಸೆಂದು ಹರಗೆ ಬಿನ್ನಹ ಮಾಡೆ
ದಾಯದಲ್ಲಲ್ಲಿಹುದೆಂದಾ೩೪
ಇನ್ನೊಮ್ಮೆ ಧರ್ಮವ ತಿಳಿಯ ಹೇಳು ನೀನು
ಚೆನ್ನಾಗಿ ರಾಯಗೆ ಹರಿಯೇ
ತನ್ನ ಮನವು ಕರಗಿ ಕರುಣವು ಬಾಹಂತೆ
ನಿರ್ನಯವಾಗಿ ಹೇಳೆಂದಾ     ೩೫
ಹರನ ಸನ್ನೆಯ ಮಾತ ಹರಿಯಾಗ ಕೈಕೊಂಡು
ಧರಣೀಶ ಗಣಪತಿಯೊಡನೆ
ತಾಳಿಬುದ್ಧಿಯಲಿ ನೀ ಭಕ್ತರ ಕೊಲಬಹುದೆ
ಮರಳಿ ನುಡಿಯರೆಂದ ಹರಿಯೂ       ೩೬
ದೇಶಾಂತತಿ ಗುರುಹಿರಿಯರು ಜಂಗಮ
ವಾಶ್ರಯಿಸಿ ಯಿಲ್ಲಿಗೆ ಬಹರೂ
ದೋಷ ಮುಟ್ಟಿ ಹುಳುಗೊಂಡವಿ ಕೊಲೆ ಮುಂದೆ
ಈಸು ಅವಸ್ಥೆ ರಾಯ ನಿನಗೇ           ೩೭
ಗುರುಲಿಂಗ ಜಂಗಮಕ್ಕನ್ನ ದಾನವಸಲೆ
ಕರದೀವ ದಾನಿಗಳವರೂ
ಧರೆಯೊಳು ನಿನಗ ಭಕ್ತರಗೊಂಡಾಗ
ಮರಳಿ ನರಕವೆಂದ ಹರಿಯೂ            ೩೮
ಅರಿದು ಮರಿದು ನೀನಿವರು ಕೊಂದಾಗ
ತೊರದು ಹೋಗದು ಭ್ರಾಂತಿ
ಮರುಗಿ ಪಾತಕಕಂಜಿ ಬಹುದಾನ ಮಾಡಲು
ತೊರದು ಹೋಗದು ಪಾಪ ಲೇಪಾ    ೩೯
ಪೃಥ್ವೀಶ ಸತ್ಯದ ಸೌಭಾಗ್ಯದ ಕಾಲ
ಅರ್ತಿಲಿ ಮಾಡಿದ ಪಾಪಾ
ಬಿತ್ತಿದ ಬೀಜವು ಮುಂದಣ ಜನ್ಮಕ್ಕೆ
ಮತ್ತದು ಫಲವೆಂದ ಹರಿಯೂ         ೪೦
ಎಂಭತ್ತು ನಾಲ್ಕು ಲಕ್ಷ ಜೀವರಾಶಿಯೆಲ್ಲ
ತುಂಬಿರ್ದ ನರಕ ಯೋನಿಯಲ್ಲಿ
ತುಂಬುತ ಕೆಡಹುತ ರಾಟಾಳದಂತೆಯು
ತುಂಬಿ ಪಾಪಾಗಿ ಬಂದ ಬಳಿಕಾ          ೪೧
ಮತ್ತಲ್ಲದೆಯಿಲ್ಲ ಮಾನಸ ಜನ್ಮವು
ತಥ್ಯವು ರಾಯ ಕೇಳಯ್ಯಾ
ಇತ್ತಂಡ x x ಕಾರಕೆ ಕೊಂದಾಗ
ಮತ್ತಲ್ಲಿ ಶ್ವಾನ ಜನ್ಮಗಳೂ           ೪೨
ಪುಣ್ಯಪಾಪವನ್ನು ರಾಯಗೆ ಹೇಳುತ
ಕಣ್ಣವೆ ಹಳಚದ ಮುನ್ನಾ
ಷನ್ಮುಖ ನಾಟಿತ ಹರಹಿಮ್ಮೆಟ್ಟಿದ
ತಣ್ಣನೆ ಹರಿಸಹಿತಾಗಾ       ೪೩
ಅಂದುದೆ ಶಾಂತಲಿ ರೂಪಾಗಿ ಹರಿಹರ
ನಿಂದು ಹೇಳಿದ ಧರ್ಮಗಳೂ
ಸಂಧಿಸಿ ರಾಯನ ಕರ್ಣವ ತುಂಬಿದ
ನಿಂದಿತು ಜ್ಞಾನ ಹೃದಯದಲೀ          ೪೪
ಕೊಲ್ಲಲಾಗದುಯೆಂದು ಹೇಳುತಲಿಪ್ಪವು
ಸೆಲೆಯಾಗಿ ಶಾಸ್ತ್ರ ಪುರಾಣ
ಕೊಲೆಗೆ ಪ್ರಾಯ್ಚಿತ್ತವಾಗಿ ಕೊಡುವೆನು ದಾನವ
ಸಲೆನೆಲೆ ನೂರಾರು ಪುರವಾ೪೫
ದಾರೆಯನೆರದುದು ಬೇರೆ ಕಲ್ಲನು ನೆಟ್ಟ
ತಾರ ಶಶಿಕುಲ ಧನಕಾ
ಧಾರುಣಿಯೊಳು ಗುರುಲಿಂಗ ಜಂಗಮಕ್ಕೆಲ್ಲ
ವೀರರನ್ನವನಿಕ್ಕುತಿರಲೂ    ೪೬
ತಾನೆ ಹೋಗಿಯೆ ಗುಂಡಬೊಮ್ಮಣ್ಣಗಳನು
ಏನ ಮಾಡಿಯು ತಾ ಹೇಳೆನುತಾ
ಆನೆಯನೇರಿದ ಗಣಪತಿರಾಯ ಮ
ದ್ದಾನೆಯಿಕ್ಕೆಲದಲಿ ಬರಲೂ            ೪೭
ಚೊದ್ದವ ಜೋಕೆಯಲಾಸೆ ನಡವುತಾಗ
ಊದುವ ಬಿರುದಿನ ಕಾಳೆ
ಮೇದಿನಿಪತಿರಾಯ ಹೊರವಂಟು ಬರೆ ಮುಂ
ಚೂಣಿ ಶೂಲದ ಬಳಿಗೆಯಿದೆ೪೮
ಬರಬರುತ ರಾಯ ಕಂಡನು ಶೂಲವ
ಧರಣಿ ಗಗನ ಮಾಲು ತೀರಲೂ
ಕರಿಯನಿಳಿದು ರಾಯ ಕಾಲ ನಡೆಯಲಿ
ಶರಣರ ಸಸಿನಕೆ ನಡೆದಾ      ೪೯
ಇನ್ನಿವರನು ಶೂಲವೇರಿಸಲಿಯ್ಯದೆ
ಚೆನ್ನಾಗಿ ಬೇಡಿಕೊಂಡೊಯ್ದೂ
ಮನ್ನಿಸುವೆನು ಗುಂಡಬೊಮ್ಮಣ್ಣನನೆಂದು
ತನ್ನ ತಾ ಮರುಗಿದ ರಾಯಾ            ೫೦
ಆನೆ ಅಂದಣವನು ಏರಲೊಲ್ಲದೆ ರಾಯ
ತಾನು ಕಾಲು ನಡೆಯಿಂದಾ
ಸೇನೆ ನೋಟಕ ಜನ ಕೈವಾರದವರನು
ತಾನು ಕೋಪಿಸಿ ನೂಕಿ ನಡೆದಾ          ೫೧
ಬಂದು ನಿಂದನು ರಾಯ ಗುಂಡಬೊಮ್ಮಣ್ಣನ
ಚಂದಚಂದದಿ ಹೊಗಳುತಲೀ
ಸಂದಿಸಿ ಕೈಮುಗಿದಿಂದೆನ್ನ ಸಲಹೆಂದು
ಮುಂದುವರಿದು ಬಂದು ನಿಲ್ಲಿಸೀ      ೫೨
ಮುಂದರಿಯದೆ ಮಾಡಿದಪರಾಧಿ ನಾನೀಗ
ಒಂದು ಗುಣವು ನನ್ನೊಳಿಲ್ಲಾ
ಸಂದೇಹವ ಮಾಡಿ ನಿಮ್ಮ ನೋಯಿಸಿದೆನು
ಬೆಂದ ಪಾತಕನನು ಸಲಹೀ   ೫೩
ಹಿಂದಣ ಜನ್ಮದ ಪಾಪದ ಫಲದಿಂದ
ನಿಂದಿಸಿದೆನು ನಿಮ್ಮ ಜರಿದೂ
ಬೆಂದನೂಲಿನಾಕಾರಗಳಾದೆನು
ಇಂದು ಮಾಡಿದ ಪಾಪದಿಂದಾ          ೫೪
ಅರಿದರಿದಿಂದಿನನರ ಗುರಿ ನಾನಾದೆ
ಅರಿದು ಭ್ರಾಂತಿ ಮಾಡಿದೆನೂ
ಅರಿದು ಮಾಡಿದೆ ಪಂಚಮಹಾಪಾತಕವನು
ಮರೆದು ಮರೆಯಿ ನಿಮ್ಮ ಗುಣವಾ    ೫೫
ಹಿರಿದು ಕಿಂಕರನಾದ ರಾಯನ ನುಡಿಗೇಳಿ
ಕರುಣಿಯು ಗುಂಡಬೊಮ್ಮಯ್ಯ
ಹರ ಧ್ಯಾನದೊಳಿದ್ದು ಕಂದೆರದಾಗಲು
ಧರಣಿ ಪಾಲಕನ ನೋಡಿದರೂ          ೫೬
ಪರಲೋಕ ಸಾಧನವಾಯಿತು ನಿನ್ನಿಂದ
ಹರಗೆ ಸಂದವು ನಮ್ಮ ಬಿರಿದೂ
ಹರನ ಗೆದ್ದೆವು ರಾಯ ನಿನ್ನಿಂದ ನಾವಿಂದು
ಮರಳಿ ಹೊಲ್ಲೆಹವಿಲ್ಲ ನಿನಗೇ        ೫೭
ಗೆದ್ದುದು ನಿರ್ಧಾರ ಗುಂಡಬೊಮ್ಮಣ್ಣ ನೀ
ನುದ್ಧರಿಸಿ ನಿಮ್ಮ ಶಿಶುವಾ
ಎದ್ದು ನಡೆಯಿರಿ ನಿಮ್ಮ ಮಠಗಳಿಗೀಗಲೆ
ಹೊದ್ದಿದ ಶೂಲವ ಬಿಟ್ಟೂ            ೫೮
ಕಂದುಕ ಸರಿಕೆಯು ಬಿಡಯ್ಯ ಮನದೊಳು
ನೊಂದ ನೋವನು ಬಿಟ್ಟು ನೀವು
ಮುಂದರಿಯದೆ ನಿಮ್ಮ ನುಡಿದ ಪಾತಕ ನಾನು
ತಂದೆಗಳಿರಾ ಸಲಹುವದೂ  ೫೯
ಗಣಗುಣ ವಾರುಧಿ ಚಿನುಮಯ ಗುಂಡಬೊಮ್ಮ
ಮನೆಗೆ ನಡೆಯಿ ನೋಯಬೇಡಾ
ತ್ರಿಣೆಯಗೆ ಶೂಲವನರ್ಪಿಸಿ ನೈಪಥ್ಯವ
ತನುವಿಗೆ ಸಲದಿರೆ ದ್ರೋಹಾ೬೦
ಮದನಾರಿ ಮನಗಂಡು ಮರುಳಾಡಿ ನಗುವನು
ಅದು ಸಲ್ಲದಾಚಾರ ಕೊರತೇ
ಇದರಿಂದ ನಿನಗಾವ ಕೊರತೆಗಳಿಲ್ಲೆಂದು
ಹದುಳಲಿಟ್ಟರು ರಾಯನನೂ           ೬೧
ಹೂವಿನ ಹೊತ್ತು ತಪ್ಪಿ ಹೋಗದ ಮುನ್ನವೆ
ದೇವನ್ನ ಕಾಣಬೇಕೆನುತಾ
ತಾವು ತಿರುಗದರಿತ್ತ ಶೂಲಕೆ ವಹಿಲದಿ
ಧೀರರು ಗುಂಡಬೊಮ್ಮಣ್ಣರೂ       ೬೨
ಅರಿ ರಾಯಮರ್ದನ ಗಜಸಿಂಹ ಭುಜಬಲ
ಧುರಧೀರ ರುದ್ರನಾತ್ಮಜನೂ
ಹಿರಿದು ದುಃಖಿತನಾಗಿ ಹಿಂದಕೆ ತುರಿಗಿದ
ಧರಣೀಶ ಗಣಪತಿರಾಯಾ   ೬೩
ಪಟ್ಟಣವನು ಹೊಕ್ಕ ಗಣಪತಿರಾಯನು
ಪಟ್ಟದಾನೆಯು ಸೇಸೆ ಸಹಿತಾ
ಹೆಟ್ಟುಗೆಯರು ಪುತ್ರ ಮಿತ್ರ ಸಂತೋಷದಿ
ಸೃಷ್ಟಿಯ ಸುಖದಲಿರುತಿದ್ದಾ         ೬೪
ಸತ್ಯವಂತರು ಗುಂಡಬೊಮ್ಮಣ್ಣಗಳು ತಾ
ವಿತ್ತಲು ತಮ್ಮ ಜಂಗಮಕೆ
ಭೃತ್ಯರ ಸೇವೆಯ ಚಿತ್ತೈಸಿಯೆನುತಲು
ಉತ್ತಮಾಂಗವ ಬಾಗಿದರೂ೬೫
ನಿಮ್ಮಯ ಮನವೀಗ ನೆರೆದಣಿವನ್ನತ
ನಿಮ್ಮ ವೀರರ ಸೂಡಿಯೆನುತಾ
ಸುಮ್ಮಾನದಿಂದಲು ಬಾಚಿಯ ಕೊಟ್ಟರು
ಬ್ರಹ್ಮಾಂಡವೊಡುವಂತೆ ತಿರುಗೀ       ೬೬
ಮೃಡಭಕ್ತ ದೃಢಚತ್ತ ಗುಂಡಬೊಮ್ಮಣ್ಣಗೆ
ಮಡದಿಯರು ಕೈಯ್ಯ ಮುಗಿದೂ
ಪಡೆವೆವು ಮುತ್ತೈದೆತನದಲಿ ಸ್ವರ್ಗವ
ಕೊಡಿ ಮುಂಚೆ ಶಸ್ತ್ರವ ನಮಗೇ         ೬೭
ಪತಿ ಮುಂಚೆ ಮಡಿದಾಗ ಸತಿ ಹಿಂದುಳಿದರೆ
ಗತಿಗೇಡು ಮುಂದೆ ಲಕ್ಷಣವೂ
ಅತಿಕಷ್ಟ ಗುಂಡಣ್ಣ ಕೇಳೆಂದು ಮಹಾದೇವಿ
ಮತವಲ್ಲವಣ್ಣ ಕೇಳೆನಲೂ            ೬೮
ಎನ್ನ ಸೋದರನೆ ಬಾಯೆನ್ನ ಚೆನ್ನಿಗನೆ ಬಾ
ಎನ್ನ ರನ್ನವೇ ನೀ ಕೇಳು
ಎನ್ನಿಂದ ನೀ ಮುಂಚೆ ನನ್ನಯ ಗೆಲುವನು
ಬೆನ್ನ ಸೋದರ ಕಾಣಬಹುದೇ          ೬೯
ನಿನ್ನಯ ಕಂಗಳು ದಣಿವಂತೆ ನೀ ನೋಡು
ನಿನ್ನ ತಂಗಿಯ ವೀರವನೂ
ನಿನ್ನಿಂದಲೂ ಮುಂಚೆ ನಾನು ಶಸ್ತ್ರವಕೊಂಡು
ಚೆನ್ನಾಗಿ ಹರನ ಮೆಚ್ಚುಸುವೇ          ೭೦
ಅಣ್ಣಬೊಮ್ಮಣ್ಣನೆ ನೀ ಕೇಳೆಂದಳು
ಹೆಣ್ಣು ಸೋದರವು ಗುಂಡಬೊಮ್ಮಾ
ಕಣ್ಣು ತುಂಬಿಯೆ ನೋಡು ನಿನ್ನಯ ತಂಗಿಯ
ಹೆಣ್ಣು ವೀರತ್ವದ ಸಿರಿಯಾ            ೭೧
ಶರಣರಿಬ್ಬರು ತಮ್ಮ ಸತಿಯರು ಸಹಿತಲು
ಹಿರಿದ ಶೃಂಗಾರವಾಗಿ
ಧರೆಯೊಳು ಮೆರೆವುತಲಿದ್ದರು ಸಂಧಿಗೆ
ಬರೆಯಿತು ಪದನೆಪ್ಪತ್ತೆರಡೂ          ೭೨
ಅಂತು ಸಂಧಿ ೧೭ಕ್ಕಂ ಪದ ೧೪೬೧ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೩. ಗುಂಡಬ್ರಹ್ಮಯ್ಯಗಳ ಸಾಂಗತ್ಯ (ಸಂಧಿ-೧೮)
ಸಂಧಿ–೧೮
ಶೂಲಿರ ಶರಣರು ಲಾಲಿಸಿ ಕೇಳಿರೆ
ಮೇಲಿಲ್ಲ ಸಂಧಿಯೊಂದೇ
ಭೂಲೋಕದೊಳಗಿಹ ಗುಂಡಬೊಮ್ಮಣ್ಣನು
ಶೂಲವೇರುವ ಸತ್ಯವನೂ   ೧
ಅವರು ಕೊಟ್ಟರು ತಮ್ಮ ಸತಿಯರಿಬ್ಬರಿಗೆ
ತವಗಿಂಥ ಮುಂಚಿನ ಶಸ್ತ್ರಗಳಾ
ಶಿವಗಣ ತಿಂಥಿಣಿ ನೋಡಿ ನೀವೆನುತಲು
ಅವರು ನಿಂದರು ಅನುವಾಗಿ೨
ಅತ್ತಲಿತ್ತಲಿ ದೃಷ್ಟಿ ಪಲ್ಲಟವಾಗದೆ
ಚಿತ್ತೈಸಿ ನಿಮ್ಮ ತೊತ್ತಿರನೂ
ಚಿತ್ರ ವಿಚಿತ್ರದಿ ರೊಹಿತದೆಗವುತ
ರಕ್ತ(ದೋಕುಳವ)ಮಾಡಿದರೂ        ೩
ಅಟ್ಟಿಯಾಡಿ ದೇಹ ರುಧಿರದೊಕುಳಿಯಾಡೆ
ಕೆಟ್ಟುವೋಡಿತು ದೋಷಕರೂ
ಕೊಟ್ಟರು ಹರಕೆಯ ಸುರರು ಕೈಲಾಸದೊ
ಳಟ್ಟಣೆ ಮೆಟ್ಟಿ ನೋಡಿದರೂ          ೪
ಬಲದ ಕೈಯಲಿ ಕಿತ್ತಲ ಹಿಡಿದುಕೊಂಡು
ಎಡದ ಕೈಯಲಿ ಬೊಬ್ಬೆಗೊಡುತ್ತಾ
ಲಲನೆಯರು ತಮ್ಮ ಹೃದಯವ ಬಗಿವುತ
ನಲಿದರು ಮಿದುಳನಿಟ್ಟಾಡಿ  ೫
ವಾಹಮಹಸ್ತದಿ ತಮ್ಮ ಮಂಡೆಯ ಪಿಡಿಯುತ
ಕೋಮಲೆಯರು ಬಲಗೈಯ್ಯಾ
ಕಾಮಹರನನೆ ನಾವು ತಮ್ಮ ಶಿರವಾ
ದಾರುತಿಯನು ಮಾಡಿದರೂ            ೬
ತಮ್ಮ ವಲ್ಲಭರಿಗೆ ತಾವು ನಿವಾಳಿಸಿ
ಬ್ರಹ್ಮಾಂಡದಬೊಬ್ಬೆಗೊಡುತ
ಸುಮ್ಮಾನದಿಂದಲು ಜಂಗಮಭಕ್ತರು
ತಮ್ಮ ಉತ್ಸಹ ಉಘೇಯೆನುತಾ      ೭
ನಾರಿಯರಿಬ್ಬರು ಉತ್ಸಹಗೊಂಡರು
ವೀರರಿಬ್ಬರು ಬೊಬ್ಬೆಗೊಡುತಾ
ಶೌರಿಯಲಿಮ್ಮಡಿಯಾಗುತ ಶೂಲದ
ಮೇಲೆ ಮಣಿಯ ಹತ್ತಿದರೂ            ೮
ಭವ ಚಪ್ಪರಿಸುತ ಬೊಂಬೆಯ ಕೊಡಲಾಗ
ಗಜಬಜಿಸುತ ಮೂರು ಲೋಕಾ
ಗಜವು ಕಂಗೆಟ್ಟವು ಅಷ್ಟದಿಕ್ಕನು ಹೊತ್ತ
ಭುಜಗ ನಡುಗಿ ಹೆಡೆಯುಡಿಗೆ           ೯
ಒಡಲೊಳು ತಲೆಯನು ಅಡಗಿಸಿಯೆಕೊಂಡನು
ಗಡಗಡ ನಡುಗಿಯೆ ಕಮಠಾ
ಸಿಡಿಲಿ ಹೊಡೆದಂತಾಗ ಭಯಗೊಂಡು ಬಿದ್ದಿತು
ಪೊಡವಿಯ ದೋಷಕ ಜನರೂ          ೧೦
ಹೆದರಿ ಹಮ್ಮೆಸಿಯೆ ಮೃತವಾಗಿ ಕೆಲಬರು
ಒಡದುಕೊಳ್ಳುತ ಕೈಕಾಲಾ
ತೊದಲಿಸಿ ನುಡಿವುತ ನೆಲವನಕಚ್ಚಿಯೆ ಬಿದ್ದು
ಹೋದ ಕುಳಿಗೊಂಡಿತು ಜನರೂ       ೧೧
ಬಾಯ ಬಿಟ್ಟುದೊಂದೆಗರುಳನು ಕಾರುತ
ಹೊಯ್ದಕಟ್ಟಿದ ತೊರದೂಡಿ
ಕಾಯ ಢೆಂಡೆಣಿಸುತ ಬಾಯೊಳು ಬೆರಳಿಟ್ಟು
ಹೊಯ್ದೋಡಿದರೆಡಬಲಕೇ  ೧೨
ಹರನ ಸದ್ಭಕ್ತರ ಬೊಬ್ಬೆಯಬ್ಬರಕ್ಕೆಲ್ಲ
ಧರೆಯೊಳು ನೆರೆದ ದೂಸಕರೂ
ಕೊರಳಲಸುವಕಾರಿ ತರೆಯ ಮೇಲೊರಗಿತು
ಮರುಳ ಬಳಿಗ ಮೇಳದಂತೆ  ೧೩
ಚಂದ್ರಶೇಖರನು ಅರಿಯದ ಕುರಿಗಳು
ಮುಂದೆ ಬಿದ್ದರು ತರಿಯೆಂದೂ
ಒಂದು ಬಾರಿ ಶೂಲವಯಳೊಕ್ಷ ಮಾಡಲು
ಸಂಧಿಸೆ ಮೊನೆ ಭುಜದಲ್ಲಿ   ೧೪
ತೋರಿತು ಮರು ಮೊನೆ ಬಲದಳ್ಳೆಯ ಮೇಲೆ
ಮೀರಿತು ಮರುಮೊನೆ ಮೂಡಿ
ಹಾರಿ ಹಮೈಸಿತು ಕೆಲವರು ರಕ್ತವಕಾರಿ
ಸೂರೆ ಹೋಯಿತು ಸುರಲೋಕಾ       ೧೫
ನಿಚ್ಚಟ ವೀರರು ತಮ್ಮ ಪಾದಗಳನು
ಚಚ್ಚರಿಸಿ ಮೇಲಕೆ ನೀಡೆ
ಬೆಚ್ಚಿತು ಬ್ರಹ್ಮಾಂಡ ವೋಡುವಂತೆ ಸುರಲೋಕ
ನುಚ್ಚಾಗಿ ತಾರಕಿವುದುರೆ     ೧೬
ಆಕಾಶಗಂಗೆ ತಾನಗಲಕೆ ಕದಡಿತು
ನೂಕಾಡಿತು ತಳಮಳಲೂ
ಲೋಕೇಶ ಹರನ ಒಡ್ಡೋಲಗ ಕದಡಿತು
ಭೂಕಂಪ ಕುಲಗಿರಿಯದುರೇ            ೧೭
ಹರ ತಮ್ಮ ಮಕುಟವ ನೂಲಿದನು ಹರುಷದಿ
ಶರಣರ ಸತ್ಯದುತ್ಯವಕೆ
ತರಣಿ ಮಂಡಲದಲ್ಲಿ ರಥದ ತೇಜಿಗಳೆಲ್ಲ
ಬರುತ ಹೆದರಿ ಚಂಡಿಯಾಗೆ  ೧೮
ನವಗ್ರಹಗಳು ಎಲ್ಲ ಬೆದರಿದವಾಕ್ಷಣ
x x x ನಾದಿತ್ಯರು ಬೆದರೆ
ಶಿವಬಲ್ಲ ಕೈಲಾಸ ಸುರಲೋಕದೊಳಗೆಲ್ಲ
ಹವಣಿಸೆ ನರಕುಗೊಳೆಯವಾ            ೧೯
ಇಂದ್ರನು ಬಿದ್ದನು ಆನೆಯ ಮೇಲಿದ್ದು
ಅಂದಮರಾವತಿಯೊಳಗೆ
ಮುಂದೆ ಬಿದ್ದನು ಆಚರಿಸುತ ಅಗ್ನಿಯು
ನಿಂದಿರ್ದ ತಗರ ಮೇಲಿಂದಾ  ೨೦
ಉದ್ದಿಯ ಕೋಣನ ಮೇಲಿದ್ದ ಯಮರಾಜ
ಬಿದ್ದನು ನೆಲಕೆ ಅಪ್ಪಳಿಸಿ
ಬಿದ್ದನು ನೈರುತಿ ನರಹರನದಿಂದ
ಬಿದ್ದನು ವರುಣ ಮೇಗಳಿಂದಾ         ೨೧
ವಾಯುಬಿದ್ದ ನಾಗಯೆರಳೆಯ ಮೇಲಿದ್ದು
ಬಾಯ ಬಿಟ್ಟನು ಕುಭೇರಾ
ಆಯಾಸಗೊಂಡನು ಕುದುರೆಯ ಮೇಲಿರ್ದು
ಆಯಿತೀಶ್ಯಾನನುತ್ಸಹವೂ  ೨೨
ನರಲೊಳು ಗುಂಡಬೊಮ್ಮಣ್ಣ ಶೂಲದ
ಲಿರಲೊಂದು ಕ್ಷಣವೆಂದೆನುತಾ
ಹರನು ಕೊಂಡಾಡುತ ಮಕುಟವನೊಲದನು
ಶರಣರು ಬಲ್ಲಿದರೆಂದಾ     ೨೩
ಸರಿಯಲ್ಲಯಿವರಿಗೆ ಹಿಂದಣ ಶರಣರು
ಇರಿಸದಿಗೊಯಿಲೆನೆಂದೆನುತಾ
ಹರ ನಿಮ್ಮ ಕಂಡಾಗ ಭಕ್ತರು ಬಿಡರೆಂದು
ಅರಿವು ದೊರದಿರೆಂದಾ        ೨೪
ಗುಂಡಬೊಮ್ಮಣ ಕೊಂಡಾಡುತ್ತಿದ್ದನು
ಖಂಡೆಂದು ಮೌಳಿ ಮಹೇಶಾ
ಚಂಡ ಪ್ರಚಂಡರಿಗೇವನು ಗಣಪದ
ಹೆಂಡರು ಸಹಿತೆಂದ ಹರನೂ೨೫
ಈಗ ಹೋಗಿ ನಾನು ಭೃಂಗಿಯ ಕಳುಹಿವೆ
ಬೇಗದಿ ಪುಷ್ಪಕ ಸಹಿತಾ
ನಾಗಭೂಷಣ ನಾಗ ಹರಿಯೊಳು ಹೇಳುತ
ಬೇಗ ಕೈಲಾಸಕೆ ನಡೆದಾ      ೨೬
ಹರ ನರಲೋಕಕಕೆ ಹೋಗಿ ಬಂದುದ ತಾನು
ಗಿರಿಜೆ ಕೈಲಾಸದಿ ಕೇಳಿ
ಹಿರಿದು ಶೃಂಗರಿಸುತ ಗುಡಿ ತೋರಣಗಟ್ಟಿ
ಹರನರಮನೆ ಕೈಲಾಸಾ       ೨೭
ಹರನ ಮುಂದೆ ಹರಿ ಕೈವಾರಿಸುತಲು
ಬರುತಿರೆ ಮೆಲ್ಲನೆ ನಡದೂ
ಪುರದಿಂದಲಾ ನಂದಿಯ ಭೃಂಗಿ ಸಮ್ಮೇಳದಿ
ಇದಿರುಗೊಂಡರು ವಾದ್ಯ ಸಹಿತಾ      ೨೮
ಮುತ್ತಿನಕ್ಷತೆ ನವರತ್ನದಾರತಿಯನು
ಪೃಥ್ವಿಮಾತೆಯು ಪಾರ್ವತಿಯೂ
ಸತ್ಯಶಂಕರ ಹರ ಚಿರಂಜೀವಿಯೆನುತಲು
ಉತ್ತಮಾಂಗಕೆ ಸೇಸೆದಳಿದೂ            ೨೯
ಅರಸಿ ಆರತಿಯೆತ್ತಿ ಸಾಸ್ಟಾಂಗವೆರಗಿಯೆ
ಹಿರಿದು ಬಳಲಿದೆ ದೇವಯೆನುತಾ
ಸಿರಿಮುಡಿಯೊಳು ಗಣ ಗಂಗಾದೇವಿಯ
ಖರಬಳಲಿದೆ ಇಳೆಯೆನುತಾ  ೩೦
ಹಿಂದೆ ಮಡಹಿದೆ ನೀ ಅಸುರರ ಶಿರಗಳ
ರುಂಡಮಾಲೆಯು ಕೊರಳಲ್ಲಿ
ಸಂಧಿಸಿ ಸರಗೊಂಡು ಕೊರಳಲ್ಲಿ ಯೆಲುಮಾಲೆ
ಒಂದೆ ಗಜಚರ್ಮ ಹೊದಕೆ   ೩೧
ನೋಡಿದ ಬಿದಿಗೆಯ ಚಂದ್ರಮ ನೊಂದುವ
ನೋಡಲು ಗರಗಳದ ಕಪ್ಪೂ
ಕೂಡಣಕೆಂಜೆಡೆ ನೊಸಲಕಂಗಳ
ಜೋಡಿಸಿ ಕರ್ಣ ಕುಂಡಲವೂ            ೩೨
ಐದು ಮುಖಂಗಳು ಈರೈದು ಭುಜವೊಪ್ಪೆ
ಕೈಲಾಸ ಪುರವಾಸಿ ಹರನೂ
ದಯ ಧರ್ಮಪಾಲಕ ಭಸಿತ ಭೂಷಣಹರ
ಭಯ ಹರಿ ಓಲಗವಿತ್ತಾ      ೩೩
ಸೋಮಶೇಖರ ಒಡ್ಡೋಲಗವಿತ್ತುದ
ನಾ ಮುನಿಜನ ಕೇಳುತಾಗಾ
ರಾಮಣಿಯಕವಾಗಿ ಬಂದರುಘೆಯೆಂದು
ಆ ಮಹಿಮರು ಏಕಾದಶರೂ೩೪
ಬಂದು ಕುಳಿತರಾಗ ದ್ವಾದಶಾದಿತ್ಯರು
ನಂದಿವಾಹನಗೆ ವಂದಿಸುತಾ
ಬಂದು ಕುಳಿತನಾಗ ಹರಿಹರ ನೆಡೆಯಲಿ
ನಿಂದು ಮೈಯಿಕ್ಕಿ ವಂದಿಸುತಾ         ೩೫
ಚತುರ್ಮುಖ ಬ್ರಹ್ಮನು ಬಲದಲ್ಲಿ ಕುಳಿತ
ಪತಿ ರವಿ ಶಶಿ ಕೋಟಿಗಳೂ
ನುತಜನದೊಡೆಯ ನೊಲಗದಲಿ ಕುಳಿತರು
ಹಿತವಂತ ಮರುಳ ತಂಡಗಳೂ          ೩೬
ಸಿದ್ದ ವಿದ್ಯಾಧರ ಮನುಮುನಿ ಯಕ್ಷರು
ರುದ್ರಾವತಾರ ರಾಕ್ಷಸರೂ
ಇದ್ದ ಖೇಚರರು ಭೂಚರು ಕಿಂಪುರುಷರು
ಇದ್ದರು ಕಿನ್ನರರಲ್ಲಿ                     ೩೭
ಆರು ಭುಜವು ಮೂರು ನಯನದಿಯೆರದಿಂದ
ಕೋರೆದಾಡೆಯು ಕುಡಿಮೀಸೆ
ಮೀರಿ ದಕ್ಷನ ಶಿರವ ಹೊಡದು ಹೋಮದೊಳಿಟ್ಟ
ವೀರ ವೀರೇಶ್ವರ ಬಂದಾ    ೩೮
ಬಂದು ಕುಳಿತರಾಗ ಗರುಡ ಗಾಂಧರ್ವರು
ಒಂದೆಸೆಯಲಿ ಗೃಹ್ಯಕರೂ
ಹಿಂದೆಮುಂದೆ ಹರ ನೆಡೆದಲಿ ಬಲದಲಿ
ಬಂದು ಕುಳ್ಳಿರೆ ಸುರನಿಕರಾ  ೩೯
ಆರು ಮುಖಂಗಳು ಈರಾರು ನಯನವು
ತೋರಿ ಮೆರವ ಸುಲಿಪಲ್ಲೂ
ಏರಿದ ನವಿಲು ಕೆಂಜೆಡೆಗೆದರುತ ಬಂದ
ಕಾರ್ತಿಕ ಸ್ವಾಮಿ ಕುಮರಾ    ೪೦
ಗಜಮುಖ ಏಕದಂತ ಭೂಜಗ ಕಟ್ಟಿನ ಡೋಳು
ಅಜ ಸುರರ್ಚಿತ ವರವೀವಾ
ಸುಜನ ಸಜ್ಜನ ಮೋಷಕ ನೇರಿಕೊಂಡು
ಭುಜಬಲ ವಿಘ್ನೇಶ ಬಂದಾ೪೧
ಬಂದು ಕುಳಿತರಾಗ ಬದ್ದಿಯ ಬಾಯೂರು
ಬಂದರು ಉರಗ ಬಾಯವರೂ
ಬಂದರು ಚರಣದ ಮೇಲೆಲ್ಲ ಕಂಗಳು
ಬಂದರಂಗಾಲ ಕಣ್ಣವರೂ   ೪೨
ಮೃಡನೊಬ್ಬಗೆ ಮೂರುಕಂಗಳಾದರೆ
ಎರಡು ಸಾವಿರ ಕಣ್ಣವರೂ
ಎಡೆದೆರಹಿಲ್ಲದೆ x x x ಯೆಲ್ಲ ಬಾಯೊರು
ಸಡಗರದಲ್ಲಿ ಕುಳ್ಳಿತರೂ   ೪೩
ವರಹ ಮುಖಂಗಳು ವೃಶ್ಚಿಕ ಮುಖಗಳು
ಒರಣ ಕಪಿಮುಖದವರೂ
ಭೇರುಂಡ ಶರಭನು ಉರಗಮುಖಂಗಳ
ವೀರರು ಬಂದರೋಲಗಕೇ   ೪೪
ತುರಗ ವ್ಯಾಘ್ರ ಶಾರ್ದೂಲ ಮುಖದವರು
ನರಮೃಗ ಸಿಂಹ ಮುಖದರೂ
ನೆರದಿದ್ದ ಕುರಿದಲೆ ಮುಖದವರಿದ್ದರು
ಹರನ ಒಡ್ಡೋಲಗದೊಳಗೇ           ೪೫
ದಂಡಿನಿ ಶಾಕಿನಿ ದುರ್ಗಿ ಭೈರವಿ ಡಾಕಿನಿ
ಚಂದೇಶ್ವರಿ ಯೋಗಿಣಿ
ಚಂಡ ಚಾಮುಂಡಿ ಕಾಳ ರಾತ್ರಿಯ
x x x x x x x x x x x x x x x x x x x x x
x x x x x x x x x x x x x x x x x x x x x x x x x          ೪೬
ಕನಕ ವರ್ಣ ಗೌತವನೂ
ಮುನಿ ಜಮದಗ್ನಿಯು ಜೈಮಿನಿ ಭಗಿರಥ
ತ್ರಿಣೆಯನೋಲಗಕೆಲ್ಲ ಬರಲೂ        ೪೭
x x x x x x x x x x x x x x x x x x x
x x x x x x x x x x x x x x x x
ಸೀಸೆ ಸಮುದ್ರವ ನಾಮೋಶನ ಗೊಂಡ
ಆ ಮುನಿ ಅಗಸ್ತ್ಯನು ಬಂದಾ            ೪೮
ಪಾರುಸ ಮಾಂಡವ್ಯ ಸನತ್ಕುಮಾರನು
ನಾರಂದ ಭೃಗುಮೈತ್ರೇಯ
x x x x x x x x x x x x x x x x
x x x x x x x x x x x x x x x x             ೪೯
ಬಂದ(ನು)  ಕುಶಾವರ್ತಮುನಿಯಿತಿ ವೇಗದಿ
ಬಂದು ಕುಳಿತ ವಾಮದೇವಾ
ಬಂದನು ವಿಶ್ವಾಮಿತ್ರ ಮುನೀಶ್ವರ
ನಂದಿವಾಹನನ ಒಲಗಕೆ       ೫೦
ವೀರ x x x x x x x x x x x x
x x x x x x x x x x x x x ಯೂ
ಚೇರಮರಾಯನು ಮೊನೆಯಾಂಧಾರನು
ವೀರ ಚೋಳನು ನಂಬಿಯಣ್ಣಾ         ೫೧
ಚೋಳಪ್ಪ ಕನ್ನಪ್ಪ ಪಿಳ್ಳಾರೆ ನೈನಾರು
ಚೋಳಿಯಕ್ಕನು ವರದಾನಿ
ಜೋ x x x x x x x x x x
x x x x x x x x x x x x x x       ೫೨
ಕಲಿ ಗುಗ್ಗಳದೇವ ಇಳೆಯಾಂಡ ನೈನಾರು
ಕಾಲಿ ಕಾಮನುಜೆಯಾರೆ
ಕಲಿಗಣನಾಥನು ಯಿರುದಂಡಿಚೀಲಾಳ
ತಿರುನೀಲಕಂಠದೇವಯ್ಯಾ   ೫೩
x x x x x x x x x x ಸಂಖ್ಯೆಯ
ಪರವೆನಾಚಿ ಚಿಪ್ಪುಲಿಯೂ
ಭರದಿಂದ ಬಂದನು ದೀಪದ ಕಲಿಯಾರು
ಹರನ ಒಡ್ಡೋಲಗಕಾಗಾ   ೫೪
ಅಂಗಸಂಗದ ಸಸಿಲಿಂಗನ x x x
x x x x x x x x ವೀಣಾದಿನಾಥಾ
ಗಂಗಾಧರನ ವೋಲಗೈದಿ ಬಂದಿತು
ಲಿಂಗಪೂಜಕ ನೈನಾರೇ       ೫೫
ದಂಡಾಧೀಶನು ಬಸವರಾಜೇಶನು
ಪಂಡಿತಾರಾಧ್ಯ ಜ x x x x
x x x x x x x x x x x x x x
x x x x x ಯದ ಮಾರಣ್ಣಾ          ೫೬
ಮಡಿವಾಳ ಮಾಚಯ್ಯ ಮುಡಿಯದ ಸಂಗಮದೇವ
ಪಡಿಹಾರಿ ಬೊಮ್ಮಣಯ್ಯಗಳೂ
ಹಡಪದ ರೇಚಪ್ಪ ಮಾದಿಗ x x x x x x x x x
x x x x x x x x x          ೫೭
x x x x x ಬೊಮಣ್ಣ ಕನ್ನದ ಮಾರಣ್ಣ
ಜಕ್ಕಿಯಾರ ಬೊಮ್ಮಣ್ಣಾ
ಮುಕ್ಕಣ್ಣನ ಭಕ್ತಿ ಮಡು ಬೊಮ್ಮಣ್ಣ ಬಂದ
ಚಿಕ್ಕ ಬುಗುಡ ಬೊಮ್ಮಣ್ಣಾ           ೫೮
x x x x x x x x x x x x x x x x x x x x x x x x
ಒಡನೆಯುಸಿಡಿ ಬೊಮ್ಮಣ್ಣಾ
ಗಡಿಗೆಯ ಹಾಲಿನ ಕೊಡಗೂಸು ಕೊಳೂರು
ಬಿಡು ಮುಡಿಯ ಮಹಾದೇವಿ           ೫೯
ಸೂಳೆಯ ಮಹಾದೇವಿ x x x x x x x
x x x x x x x x x x x x x
x x x x x x x x x x x x x x ಚಾಕಲ ದೇವಿಯು
ಡೊಳೊವ್ವೆ ಯೆಮ್ಮವೆಗಳೂ           ೬೦
ಬಾಲೆ ಕೊಲ್ಲಲದೇವಿ ರೆಬ್ಬವೆ ಅರಸವ್ವೆ
ಭೂ x x x x x x x x x x x x x x x x
x x x x x x x x x x x x x x x x x x x x x x x x x x
x x x x x x x x x x x x x x x x ದಯ್ಯಾ  ೬೧
ಆದಿಮಯ್ಯನು ಸಾಮವೇದಿ ಬೋಗಣ್ಣನು
ಮೇಧಾವಿ ರುದ್ರ ಮಾದಯ್ಯ
ಮೇದಾರ ಕೇತಯ್ಯನನುಮಿಷ ಕೇತಯ್ಯ
ದೇವ ಹಾದರದ ಬೊಮ್ಮಣ್ಣಾ        ೬೨
ತೆಲುಗೇಶ ಮಸಣಯ್ಯ ಡೋಹರ ಕಕ್ಕಯ್ಯ
ಕಲಕೇತ ಬೊಮ್ಮಣಯ್ಯಗಳೂ
ತೆಲುಗರ ಬೊಮ್ಮಣ್ಣ ಜೇಡರ ದಾಸಯ್ಯ
ನುಲಿಯ ಚಂದಯ್ಯ ನೂಹಿಲನೂ      ೬೩
ಗೋವಿಂದ ಭಟ್ಟರು ಬಿಬ್ಬಬಾಚ್ಯನು
ಹಾವಿನ (ಹಾಳ ಕಲ್ಲಯ್ಯ) ಮಸಣೇಶಾ
ದೇವರೋಲಗಕಾಗ ಮಳೆರಾಜನುದುಭಟಿ
ತಾವಾಗ ಬಂದು ಕುಳಿತರೂ  ೬೪
ಶಂಕರ ದಾಸಯ್ಯ ಮೋಳಿಗೆ ಮಾರಣ್ಣ
ಸುಂಕಿ ಸೋಮನಜ್ಜದಾಸಾ
x x x x x x x x x x ಯ್ಯ ಪ್ರಸಾದ ದಾಸಯ್ಯ
ಸುಂಕಿಬಂಕಣ್ಣ ಮಾರಣ್ಣಗೊಂಡಾ    ೬೫
ವೆಂಕ ಮಂಚಣ್ಣನು ಮೋರಟದ ಬಂಕಣ್ಣ
ಬಿಂಕದ ಜಟ್ಟಿ ಮಾರಣ್ಣಾ
ಮುಂಕೊಂಡು ಬಂದರು ಹರನ
ಶಂಕರ ಭಕ್ತಿ ಜಕ್ಕಣ್ಣಾ        ೬೬
ಮೊಲ್ಲೆಯ ಬೊಮ್ಮಣ್ಣ ಬಿಜ್ಜಮಹಾದೇವಿ
ಹರಳಯ್ಯ ಮಧುವರಸಯ್ಯ
ಅಲ್ಲಮನನುಮಿಷ ಜಗದೇವಯ್ಯನು
ಎಲ್ಲಕೊಂಡದ ಮಹಾದೇವಿ            ೬೭
ಬಂದು ಕುಳಿತನಾಗ ಗೊಲ್ಲಾಳರಾಯ
ಬಂದನು ಸಿಧುಬಲ್ಲಾಳಾ
ಬಂದು ಕುಳಿತರೊಟ್ಟಾಗಿ ಗಣಂಗಳು
ನಂದಿವಾಹನನೋಲಗಕೇ     ೬೮
ಕಿನ್ನರ ಕಿಂಪುರಷ ಗರುಡ ಗಂಧರ್ವರು
ಸನ್ನರ್ದ ವಿ x x x x x x x x x x
ಚೆನ್ನಾಗಿ ಮನು ಮುನಿಸಿದ್ದರು ಕುಳಿತು
ಪನ್ನಂಗ ಭೂಷಣನಿದಿರಾ    ೬೯
ವರರಾಣಿ ರಂಭೆ ಮೇನಕೆ ತಿಲೋತ್ತಮೆಯರು
ನೆರದಿದ್ದ ಕಿನ್ನಾರಿಯರೂ
ಸುರಪ ದಿಕ್ಪಾಲಕ ದೇವರ್ಕಳಿದ್ದರು
ಹರನೊಡ್ಡೋಲಗದೊಳಗೆ  ೭೦
ಭವನಾದಿತ್ಯರು ದೇವಗಣಂಗಳು
ರವಿ ಶಶಿಕೋಟಿಗಳೆಲ್ಲಾ
ಕವಿ ಗಮಕಿಗಳೊಂದೆಸೆಯಾಗಿ ಕುಳಿತರು
ಪವನನುಘಡಿಸುತ ಹರನಾ  ೭೧
x x x x x ದೇವತೆ ಉದ್ದಂಡ ಚೌಡೇಶ್ವರಿ
ಗಂಡು ಭೈರವಿ ಕಾಳರಾತ್ರಿ
ಚಂಡಿ ದುರ್ಗಿ ಯೋಗಿಣಿ ಶಾಕಿನಿಯರು
ಸೊಂಡಿಲ ಗಣಪ ಭಾರತಿಯೂ          ೭೨
ದೇಶ ದೇಶದೊಳೆಲ್ಲ ಪುರಾತನರ
ಲೇಸಾಗಿ ಹೊಗಳುವೆ ನಾನು
ಈಶನ ಕೈಲಾಸದೊಳಗಿಹ ಶರಣರ
ಈಶನ ಶರಣರು ಕೇಳೀ        ೭೩
ಭಂಡಾರಿ ಬಸವಣ್ಣ ಬಡಿಹೋರಿ ಬೊಮ್ಮಣ್ಣ
x x x x x ವಿಕ್ರಮ ಸಾವಣ್ಣಾ
ಕೊಂಡುಗುಳಿಯ ಕೇಶಿರಾಜನು ಪುಷ್ಪದ
ಯಿಂಡೆಯ ಶಾಂತಿಮೈಯ್ಯಗಳೂ       ೭೪
ಅಕ್ಕನು ಮಹದೇವಿ ಚಿಕ್ಕಬಸವಣ್ಣ
ಜಕ್ಕಿಯರ ಬೊಮ್ಮಣ್ಣ x x
x x x ಲಯದಾಳು ಕುದುರೆ ರುದ್ರಾಕ್ಷೆಯ
ಹಕ್ಕರಿಕೆಯ ಚೇರಮನೂ     ೭೫
ಮಡಿವಾಳ ಮಾಚಯ್ಯ ಜೇಡರ ದಾಸಯ್ಯ
ಮೃಡನ ಭಕ್ತಿಗೆ ಬಲ್ಲಿದರೂ
ಹಿಡಿದು ಮಾರಿಚೆಯ್ಯ x ಕೊಟ್ಟಣಗುಟ್ಟಿಪ
ಜಡೆಯ ಶಂಕರ ದಾಸಿಮಯ್ಯ           ೭೬
ಕೆಂಬಾವಿ ಬೋಗಣ್ಣ ಕುಂಬಾರ ಗುಂಡಯ್ಯ
ಶಂಭುಗೆ ಮೊಲೆಯೂಡಿದಾಂಬೆ
ನಿಂಬಿ ಚೆಂಗಳೆ ಚೋಳರಾಯನು ವೆಜ್ಜವ್ವೆ
ನಿಂಬಿಯಕ್ಕನು ವರದಾನೀ    ೭೭
ಬೊಬ್ಬೆಯ ಬಸವಣ್ಣ ಬಿಬ್ಬ ಬಾಚಯ್ಯನು
ದಗ್ಗಳೆ ಸೂಳೆ ಮಾಯಕ್ಕಾ
ಕಬ್ಬತಂದು ಕಲ್ಲನಂದಿಯ ಮೆರೆಸಿದ
ಒಬ್ಬ x x x ರ ಬೊಮ್ಮಣ್ಣಾ         ೭೮
ಅಲ್ಲಮನುದ್ಭಟ ತೆಲುಗು ಬೊಮ್ಮಣ್ಣ
ಬಲ್ಲಿದ ಲೆಂಕ ಮಂಚಣ್ಣಾ
ಕಲ್ಲಲಿಟ್ಟು ಲಿಂಗವಕ್ಕರು ಕುಚಕನ್ನು
ಎಲ್ಲಕೊಂಡದ ಮಹಾದೇವಿ            ೭೯
x x x x x x ಯ ಬೊಮ್ಮಣ ಚಾಮಣ್ಣ
ನುಲಿಯ ಚಂದಯ್ಯ ಕಣ್ಣಪ್ಪಾ
ಬಲ್ಲಿದ ಭಕ್ತರ ಶರಣನು ಇದ್ದನು
ಅಲ್ಲಿ ಮೋಳಿಗೆಯ ಮಾರಣ್ಣಾ        ೮೦
ಬಳ್ಳವ ಹೂಡಿಸಿಲಿ x x x x x x x x ದ
ಬಳ್ಳಿಹ ಭಕ್ತ ಮಲ್ಲಯ್ಯ
ಮೊಳೆಯ ಕಿತ್ತು ನೆತ್ತಿಯ ಶಿವಗೆ ಅರ್ಪಿಸಿದನು
ಇಳೆಯಾಂಡ ಗುಡಿಯ ಮಾರಯ್ಯ      ೮೧
ನರ ಭೂ ಜನ ದಿಟ್ಟೆಯಾಯಿತು ಯೆಂದಾಗ
ಹರ x x x x x x x x x x x ಬೇಡೆ
ಅರಿದಿತ್ತ ತನ್ನಯ ಮಗ ಚೀಲಾಳನ
ಕರದೊಯ್ದು ಕಾಂಚಿಯ ಪುರವಾ      ೮೨
ಅಜಗಣ್ಣ ನೋಹಿಲ ಸಿದ್ಧರಾಮಯ್ಯನು
ಮಧುವರಸಯ್ಯ ಹರಳಯ್ಯ
ಭುಜಗ ಭೂಷಣನನು ಒಲಿಸಿದ ಶರಣನು
ತ್ರಿಜಗದೊಳಗೆ ಚೆನ್ನಯ್ಯಾ   ೮೩
ಹಡಪದ ಅಪ್ಪಣ್ಣ ದೃಢಭಕ್ತ ಕಕ್ಕಯ್ಯ
ಬಿಡದೆ ಹಾದರದ ಬೊಮ್ಮಣ್ಣಾ
ಮೃಡನ ಒಡ್ಡೋಲಗದೊಳಗಿದ್ದ ಶರಣ
ಪೊಡವಿಯ ಶರಣರು ಕೇಳೀ೮೪
ತೆತ್ತಿಸ ಕೋಟಿ ದೇವರ್ಕಳು ಋಷಿಯರು
ಸುತ್ತ ಕುಳಿತ ಗಣದೊಳಗೆ
ಸತ್ಯಶಂಕರ ಹರ ಕೊಂಡಾಡುವನು
ಭಕ್ತಿಗೆ ಗುಂಡಾಬೊಮ್ಮಣ್ಣನಾ         ೮೫
ಆಡಿ ಅಡಗಿತಿಲ್ಲ ಮಾಡಿಹೋಯಿತಿಲ್ಲ
ನೋಡಿರೆ ವಿಪರೀತವೆನುತಾ
ಕೂಡಿಕೊಂಡು ಬಾ ಭೃಂಗಿ ನೀ ಹೋಗೆಂದು
ರೂಢಿಗೇಶ್ವರ ಕಳುಹಿದನೂ೮೬
ಮಾಡಿದ ಭಕ್ತಿಯ ಮರೆಯಲು ಬಾರದು
ನಾಡ ಮಾತುಗಳೇಕೆನುತಾ
ಕೂಡೆ ಹೂ ಮಳೆಗರಸುವೆನೆಂದು ಹರ ತಾ
x x x x x ಸಿ ಕೊಟ್ಟ ಪುಷ್ಪಕವಾ     ೮೭
ಕಾರುಣ್ಯಂಬುಧಿ ಕರುಣಾಕರ ಹರ
ಈರೇಳು ಭುವನದೊಡೆಯಾ
ನಾರಾಯಣ ಪ್ರಿಯ ನಾಗಭೂಷಣ ಹರ
ಭೂರನೆ ಭೃಂಗಿ ಹೋದಾ    ೮೮
ಅಂಗಜಾರಿ ಅಜಸಂಹಾರಿ ಬೆಸನಿಯೆ
ಹಿಂಗಿದ ಭೃಂಗಿಯೊಲಗವಾ
ಮಂಗಳಮಯವಾಗಿ ತುಂಬುರ ನಾರಂದ
ಸಿಂಗರಿಸಿತು ತಮ್ಮ ಮೇಳಾ  ೮೯
ಚಂಬಕವರೆಯುತ್ಸವದಿಂದ ಮೊಳಗಲು
ರಂಭೆ ಕಿನ್ನರಿಯರು ಮುಂದೆ
ತುಂಬಿ ತುಳುಕಿ ಸುರರುಲಿದುಘೆಯೆಂದೆನೆ
ಅಂಬಾರಡಿಸುರಸಿಕರಾ        ೯೦
ದೇವ ದುಂದುಭಿಗಳು ಮೊಳಗುತ್ಸವದಿಂದ
ದೇವಲೋಕವು ಉಘೇಯೆನಲೂ
ದೇವರು ಹೂವಿನ ಮಳೆಯನು ಕರಸಿದ
ದೇವರು ಗುಂಡಬೊಮ್ಮಣಗೆ           ೯೧
ಹರನ ಸದ್ಭಕರು ಕರವೆತ್ತಿ ಕುಣಿದಾಡೆ
ಧರಣೀಶ ಗಣಪತಿ ರಾಯಾ
ಮರುಳಾಗಿಯೇ ನಿಂದು ನೋಡಿ ಚಿಂತಿಸುತಲೆ
ಮರಳಿದ ತನ್ನ ಮಂದಿರಕೆ    ೯೨
ಮುತ್ತುಮಾಣಿಕ ನವರತ್ನ ತೆತ್ತಿಸಿದವು
ಉತ್ತಮ ಸುವರ್ಣ ಪುಷ್ಪಕವಾ
ಸತ್ಯವ x x x ಕೇಳಿ ಸುರಲೋಕಕೆನುತಾ
ಹತ್ತಿರ ಭೃಂಗಿ ತಂದಿಳುಹೇ  ೯೩
ಬಂದು ಕುಳ್ಳಿರಿ ನಿಮ್ಮ ಸತಿಯರ ಸಹಿತಲೂ
ಬಂದಿವೆ ಪುಷ್ಪಕವೆನುತಾ
ಸಂದಿತು ನಿಮ್ಮಯ ಬಿರುದೆಂದು ಹರನೆಂದ
ನೆಂದು ಭೃಂಗೀಶ ಹೇಳಿದನೂ           ೯೪
ಅಮರ ಗಣಂಗಳು ಕೊಂಡಾಡುತ್ತಿದ್ದರು
ಕ್ರಮದಿಂದ ಗುಂಡಬೊಮ್ಮಣನಾ
ರಮಣಿಯವಾಗಿಯೆ ನಿಮ್ಮಯ ಬಿರುದೆಗೆ
ಶಿವಗೆ ಭಂಡಾರಿಸಿತೆನುತಾ    ೯೫
ಶೂಲದ ಮೇಲಿರ್ದ ಗುಂಡಬೊಮ್ಮಣ್ಣನು
ಮೇಲ ನೋಡಿಯೆ ಕಣ್ಣುದೆರೆದೂ
ಶೂಲಿಯು ಕಳುಹಿದ ಭೃಂಗಿಯ ಕಾಣುತ
ಲೀಲೆಯಿಂದಿದಿರ್ಗೊಂಡರಾಗಾ          ೯೬
ಬಂದು ಬಳಲಿದೆಯಯ್ಯ ಭೃಂಗೀಶ ನೀನಿಂದು
ಅಂದಾತನನುಪಚರಿಸಿ
ಚಂದ್ರಧರನ ಕಾಂ x x x x x x ನೀ ನಿಂದ
ಲೆಂದು ಏರಿದರು ಪುಷ್ಪಕವಾ            ೯೭
ದೇವರು ಕಳುಹಿದ ದಿವ್ಯ ಪುಷ್ಪಕದೊಳು
ತಾವಾಗ ಸತಿಯರು ಸಹಿತಾ
ಭಾವ ಭಕ್ತಿಗಳಿಂದ ಕರಮುಗಿದಲ್ಲಿಂದ
ಶ್ರೀಗುರುಲಿಂಗ ಜಂಗಮಕೇ೯೮
ಶರಣ ಸದ್ಬಕ್ತರ ಕರುಣದ ಕೃಪೆಯಿಂದ
ಹರ ಚರಣವ ಕಾಂಬೆವೆನುತಾ
ಪರಲೋಕ ಸಾಧನ ಸಂಗಡವಾಯಿತು
ಸುರಲೋಕಕೆ ಹೋದೆಪೆವೂ೯೯
ಚಿನ್ನಬಾಂಬುಳಿ ಶಂಖ ತಾಳ ಮದ್ದಳೆ ಘಂಟಿ
ಹೊನ್ನಚೆಂಬಕವರೆ ಮೊಳಗೆ
ಸನ್ನದ್ದರಾಗಿಯೆ ತುಂಬುರ ನಾರಂದ
ಉನ್ನತುತ್ಸವದಿ ಪಾಡುತಲಿ            ೧೦೦
ರಂಬೆ ಊರ್ವಸಿಯರು ಪಾತ್ರವನಾಡುತ
ಸಂಭ್ರಮಿಸುತ ಭೃಂಗಿಮೊಳಗೆ
ಅಂಬರದಿ ಸುರರುಘೆಯೆನುತಿದ್ದರು
ತಂಮಟ ಭೇರಿ ವಾದ್ಯದಲಿ   ೧೦೧
ಹೋದವು x x x x x x ಶಿವಲೋಕರಾಗಲೆ
ಆದವು ಉತ್ಸವ ಜನಕೇ
ಆ ದಿನ ಶರಣರು ಕೈಯೆತ್ತಿ ಕುಣಿದರು
ಮೇದಿನಿಯೊಳು ತಮತಮಗೇ           ೧೦೨
ತೋರುತ ಹೋದನು ಭವಲೋಕವ ಭೃಂಗಿ
ತೋರಿದ ದೇವ ಲೋಕವನೂ
ತೋರಿಸಿದ ಮುಂದೆ ಕೈಲಾಸ ಶಿಖರವ
ತೋರುತ ನಡದ ಭೃಂಗೀಶಾ            ೧೦೩
ದೂರದಿ ಬೆಳುಮುಗಿಲಂದದಿ ಹೇಳುವುದು
ವೀರಣ ರಜತಾದ್ರಿ ಕೋಟಿ
ಮಾರಾರಿಯರ ಮನೆ ಹೊನ್ನುಪ್ಪರಿಗೆಯ
ವೀರರಿಗಾಗಿ ತೋರಿಸಿದಾ     ೧೦೪
ಅಲ್ಲಿ ಸುತ್ತ ಮುತ್ತ ಮೆರೆವ ಉಪ್ಪರಿಗೆಯು
ಎಲ್ಲಾ ಶರಣರ x x x x
ಬಲ್ಲಿದ ಶರಣರು ಗುಂಡಬೊಮ್ಮಣ್ಣಗೆ
ಎಲ್ಲವ ತೋರಿದ ಭೃಂಗೀ   ೧೦೫
ಚಂಬಕ ಹರಢಕ್ಕೆ ಡಮರುಗ ಪಟಹವು
ಬಾಂಬುಳಿ ಗೋಮುಖ(ವಾ) ಡ x x
ತಂಮಟ ಗಿಡಿಬಿಡಿ ಥೋಳಿ ನಿಸ್ಸಾಳವು
ಸಂಭ್ರಮಿಸುತ ನಾಗಸ್ವರವೂ            ೧೦೬
ರಾಯಗಿಡಿಬಿಡಿ ಭೇರಿ ಪಟಹ ಡಿಂಡಿಮ ಶಂಕ
ತೂರಣವರೆಯು ಲಗ್ಗೆ ಧ್ವನಿಯಾ
ಮಾಯಲಿ ಮದನ ವಿರೋಧಿಯು ಕೇಳಿದ
ತೀವಿದಿಡ್ಡೋಲಗದೊಳಗೆ   ೧೦೭
ಕರುಣೆಗಳರಸನ್ನು ತರಣಿ ಶಶಿ ಜೂಟ
ಹಿರಿದು ಸಂತೋಷಗಳಿಂದಾ
ಶರಣರು ಗುಂಡಬೊಮ್ಮಣ್ಣಗಳವರೀಗ
ಬರುತಿಹ ಸಿರಿಯೆಂದು ಹರನೂ         ೧೦೮
ಮಾರಾರಿ ಬೆಸನಿತ್ತ ಮಾರುತಗಾಗಲು
ತೋರಣ ಗುಡಿಗಟ್ಟಿಸೆನುತಾ
ಭೋರನಾರತಿ ಧಾರ ಸುರರು ಕಿನ್ನರರು
ನಾರಿಯರೆಂದು ಸಾರಿದರೂ  ೧೦೯
ಹರನ ನಿರೂಪದಿ ಸಾರಿದೆನುನುತಲಿ
ಮರಳಿ ಹೇಳಿದ ಮಾರತನೂ
ಶರಣರನಿದಿರ್ಗ್ಗೊಳ್ಳ ಹೋಗಲು ಹೇಳಿದ
ಪುರದ ಪಂಚಮ ವಾದ್ಯ ಸಹಿತಾ        ೧೧೦
ತೋರಣ ಗುಡಿಗಳು ಪನ್ನೀರ ಛೆಳೆಯವು
ಕೇರಿ ಕೇರಿಯೊಳು ಶೃಂಗರಿಸೆ
ನಾರಿಯರಾರತಿ ಪಂಚಮ ವಾದ್ಯದಿ
ವೀರರನಿದರ್ಗೊಳ್ಳುತ ನಡಯೀ        ೧೧೧
ಬರುತ ಬರುತ ಕೈಲಾಸದ ಬಾಗಿಲ
ನಿರುತದಿಂದಲು ಹೊರಹೊಂಟೂ
ಹರುಷದಿಂದಲಿದಿರ್ಗ್ಗೊಂಡರು ಶರಣರು
ಭರದಿಂದ ಗುಂಡಬೊಮ್ಮಣ್ಣರಾ      ೧೧೨
ಹರನ ಕೈಲಾಸವ ಹೋಗುವಾಗ ಸಂದಣಿ
ಉರವಣಿಗಳನೇನನೆಂಬೆ
ನೆರವಿ ನೋಟಕ ಮಂದಿಗಾವಳಿ ಜನರನು
ಹೊರಳಿಯ ಮಾರುತ ನಿಲ್ಲಿಸ್ಸೆ        ೧೧೩
ಬಾರದ ಭವಿಗಳ ಬಂದ ಪಾತಕರನು
ಸಾರೆ ನೂಕಿ ಕೊಲ್ಲೆನುತಾ
ಆರಿಗೆ ಸದರವೂ ಭಕ್ತಿಹೀನರಿಗೆಂದು
ಮಾರುತ ಜರುದು ನೂಕಿದನೂ         ೧೧೪
ಧಾನವು ಧರ್ಮವು ಪರೋಪಕಾರವು
ನೆನವು ಮಾಡದೆ ಬರಿದೆ
ದೀನರಾಗಿದ್ದರುಯಮನಾಲಯ ಕೈದಿ
ಏನುಕಾರಣಯಿತ್ತ ಬರಲೂ  ೧೧೫
ಮುಂದಣ ಪಯಣಕೆ ಸಂಬಳವಿಲ್ಲದೆ
ಹಿಂದಕೆ ಹೋದರು ಎನುತಾ
ಎಂದೆಂದು ಸಂಸಾರ ನೆಲೆಯೆಂದು ಮೆರೆದಿರಿ
ಮುಂದೆನ ನುಡಿರಿ ಯೆಂದಾ  ೧೧೬
ಮಾಯಾಪಾಶದ ಬಲೆಯೊಳು ಬಿದ್ದಿದ್ದು x
x x x x x ದೆ ಲೋಭದಿಂದಾ
ಸಾಯಿರೋನರಗುರಿ ಹೋಗೆಂದು ಮಾರುತ
ನೂಯ್ಯ ನುಡಿದು ನುಕುತಿರ್ದಾ         ೧೧೭
ಭಕ್ತಹೀನರು ನೀವು ಭವವಿನ್ನು ಹಿಂಗದು
ಭಕ್ತ ಜಂಗಮಮವಾಗಬಹುದೆ
ನೊಕ್ಕಿ ಬಂದಿರಿ ಸಾಕು ಹೋಗಿರೋ ನಿಮಗಿನ್ನು
ಸಿಕ್ಕದು ಶಿವನೋಲಗವೂ    ೧೧೮
ಪಾಪಿ ಕೋಪಿ ದಾನ ಧರ್ಮ ಹೀನರನೆಲ್ಲ
ಕೊಪಿ x x x x x x x x x ಸೂಕಿ
ಆ ಪುರವರದ ಬಾಗಿಲ ನಿಕ್ಕಿಸುತಲು
ಕಾಪಾಲಿ ಬಳಿಗೆ ನಡದನೂ   ೧೧೯
ನಡದವು ಪುಷ್ಪಕ ಹರನ ವೋಲಗಕಾಗಿ
ಒಡನೆ x x x x x x x x x x x ಮೇಳಾ
ಹಿಡಿದು ಊದುವ ವಾಸುಕಾರರ ಕಾಳೆಯ
ಸಡಗರ ಸಂಬ್ರಮ ಮುದದಿಂದಾ        ೧೨೦
ತುಂಬುರ ನಾರಂದ ದಿಬ್ಬರ ಗೀತವು
ರಂಬೆ ಊರ್ವಸಿಯ ಪಾತ್ರ
ಶಂಭುವ ಕೈಲಾಸ ಸೂಳೆಗೇರಿಯೊಳೆಲ್ಲ
ಇಂಬಿಲ್ಲ ಪುಷ್ಪಕ ಬರಲೂ  ೧೨೧
ಈರೇಳು ಕೇರಿಯ ಈ ಥರದೊಳಗೆಲ್ಲ
ಓರಣ ಮಕರ ತೋರಣಾ
ಸಾರಣಿ ಕುಂಕುಮ ಪನ್ನೀರ ಛಳೆಯದಿ
ಸೂರಿಯ ಸೋಮ ವೀಧಿಗಳೂ          ೧೨೨
ಓರಣವಾಯಿತು ಕಂಚಿಯ ಪುರವಲ್ಲಿ
ಮಾರಾರಿ x x ಪಟ್ಟಣದೊಳಗೆ
ವೀರ ಸಿರಿಯಾಳನ ಪಟ್ಟಣದೊಳಗೆಲ್ಲ
ಸಾರ ಶ್ರೀಗಂಧದಂಗಡಿಯೂ೧೨೩
ನೋಡುತ ಹೋದರು ಗುಂಡಬೊಮ್ಮಣ್ಣರು
ಕೂಡೆ ಪಂಚಮ ಸಹಿತಾ
ಕೂಡೆ ಕಂಡರು ದೂರದಿಂದವೇರಾಗಲು
ರೂಢಿಗೀಶ್ವರನರಮನೆಯಾ೧೨೪
ಕಾಮಾರಿಯರ ಮನೆಗಾಣುತಲಿಳಿದರು
ಆ ಮಹಿಮ x x x x x ಕವಾ
ಸೋಮಧರೆಗೆ ಮೈಯಿಕ್ಕುತ ನಡದರು
ಕಾಮಿನಿಯರು ಸಹಿತಾಗ      ೧೨೫
ನಡದು ಬರುತ ಪೊಡಮಡುತಿರೆ ಮುಂದನೆ
ಪೊಡವ ವಾದ್ಯದ ರವವೆಸೆಯೆ
x x x x ರಹುಗಳಿಲ್ಲ ಕೈಲಾಸದೊಳಗೆಲ್ಲ
ಎಡಬಲ ನೋಟಕ ಜನರೂ  ೧೨೬
ಇಕ್ಕೆಲದಲಿ ಮುಂದೆ ಉಲಿವ ಪಾಠಕರಲ್ಲಿ
ಹೊಕ್ಕರು ಹರನರಮನೆಯಾ
ಮಿಕ್ಕು ಮೀರಿಮೆ x x x x x x x ಹೊಕ್ಕರು
ಮುಕ್ಕಣ್ಣ ಹರ ಕರುಣೆನುತಾ           ೧೨೭
ಉತ್ತಮ ಮೀಸಲು ಭಕ್ತಭಂಡಾರದ
ರತ್ನವ ಕಾಣಿಕೆಗೊಟ್ಟೂ
ಮತ್ತಲ್ಲಿ ಶಿವನಂಘ್ರಿಕಮಲದಿ ಹೊರಳಿದ
ಸತ್ಯರು ಗುಂಡಬೊಮ್ಮಣ್ಣಾ           ೧೨೮
ಹರ ಶ್ರೀಚರಣಕೆ ಹೊರಳಿಯು ದಣಿದರು
ಶರಣರು ಸತಿಯರು ಸಹಿತಾ
x x x x x x x x x x x x x x x x x x x x x ಕರುಣದಿ
ಶರಣರ ಹರದಿಂದಾ           ೧೨೯
ಒರೆದು ನೋಡಿದೆ ಗುಂಡಬೊಮ್ಮಣ್ಣ ನಿಮ್ಮನು
ಹಿರಿದಾಗಿ ಬಳಲಿದಿರೆನುತಾ
ಅರಿಬಿರಿ ದಿನ ಭಕ್ತಿ ತೀರಿತು ನಿಮಗೆಂದು
ಮರಳಿ ಸಂತೈಸಿದ ಹರನೂ  ೧೩೦
ಅಮರ ಗಣಂಗಳು ರುದ್ರ ಗಣಂಗಳು
ಅರವತ್ತು ಮೂವರು ಕೂಡಿ
ಹರನು ಕೊಂಡಾಡುತ ಹೇಳಿದ ವೀರರ
ಸಿರಿಯನು ಹರ ಬ್ರಹ್ಮರೊಡನೆ          ೧೩೧
ದೆಸೆಯ ಗಣಂಗಳು ಅಸಮಸಂಖ್ಯಾತರು
ಹೆಸರ ಕೇಳಿರೆ ಇವರುಗಳಾ
ವಸುಧೀಶ ಗಣಪತಿರಾಯಗೆ ಕೊಡದೆಮ್ಮ
ಬಸಿದ ಶೂಲಗಳ ನೇರಿದರೂ            ೧೩೨
ಹಲವು ಪರಿಯಲಿ ಹರೆ ಕೊಂಡಾಡುತಿದ್ದನು
ಛಲವಾದಿ ಗುಂಡಬೊಮ್ಮಣ್ಣರಾ
ಸಲುವ ಮಕ್ಕಳು ನೀವು ಗಣಪತಿಯಿಂದಲು ನಿಮ್ಮ
ಲಲನೆಯರಿಬ್ಬರು ಸಹಿತಾ   ೧೩೩
ಬಂಧು ಬಳಗ ತಾಯಿ ತಂದೆಯರೆಲ್ಲರು
ಎಂದೆಂದು ಶಿವಭಕ್ತರೆನುತಾ
ನಂದಿವಾಹನ ಹರಕೊಂಡಾಡುತಿದ್ದನು
ತಂದಲ್ಲಿ ಗುಂಡಬೊಮ್ಮಣ್ಣರಾ       ೧೩೪
ಬಾರಯ್ಯ ಗುಂಡಯ್ಯ ಬೊಮ್ಮಯ್ಯ ನಿಮ್ಮ
ವಾರಿಬ್ಬರು ಸಹಿತಾ
ಬಾರಯ್ಯ ಬಳಲಿದಿರೆಮ್ಮಣೆಯೆನುತಲು
ಮಾರಾರು ಕೆಗಳ ಪಿಡಿದಾ    ೧೩೫
ಕರದು ಕುಳ್ಳಿರಿಸಿದ ಶರಣರನಿಬ್ಬರ
ಹರನು ಆನಂದ ಲೀಲೆಯಲಿ
ಕರುಣಿಸಿ ಕೊಟ್ಟನು ಗುಂಡಬೊಮ್ಮಣ್ಣಗೆ
ಸ್ಥಿರವಾಗಿ ಗಣ ಪದವಿಯನೂ          ೧೩೬
ಪರಿಪರಿ ಮಾಣಿಕದೊಪ್ಪು ಉಪ್ಪರಿಗೆಯ
ಕರಿಮುಖನರಮನೆ ನೆರೆಯ
ಹರನು ಕೊಟ್ಟನು ಗುಂಡಬೊಮ್ಮಣ್ಣಗಳಿಗೆ
ಸ್ಥಿರ ಸಾಯುಜ್ಯ ಪದವಿಯನೂ        ೧೩೭
ಭಾವನು ಮೈದುನು ಸಂಗಡವಿರೆಲೆಂದು
ತಾವೆಣಿಯಗಲದಿರೆನುತಾ
ದೇವರು ಶರಣರ ಕೊಂಡಾಡುತಲಿರ್ದನು
ದೇವ ಸಭೆಯು ಗಣ ಪೊಗಳೇ           ೧೩೮
ಮನ್ಮಥ ವೈರಿಯ ಚೆನ್ನಾಗಿ ಭಜಿಸಿಯೆ
ಮುನ್ನಿನವರು ಗಣ ಪದವಾ
ಉನ್ನತವಾಗಿಯೆ ಪಡೆದರು ಶಿವಲೋಕ
ವಿನ್ನಾವ ಸಂಶಯವಿಲ್ಲಾ    ೧೩೯
ಸೆಲೆ ನೆಲೆಯಾಯಿತು ಕೈಲಾಸ ವಾಸವು
ಛಲವಾದಿ ಗುಂಡಬೊಮ್ಮಣ್ಣಗೆ
ಸುಲಭರು ಶಿವ ಸರ್ವ ಶರಣರು ಕೇಳಿಯೆ
ನೆಲೆಯಹುದೀ ಕೈಲಾಸ       ೧೪೦
ಒಪ್ಪುಗೊಂಡರು ಹರ ಗುಂಡಬೊಮ್ಮಣ್ಣರ
ಒಪ್ಪುವ ಕೈಲಾಸದೊಳಗೆ
ಒಪ್ಪವಾಯಿತು ಭಕ್ತಿ ಜಂಬು ದ್ವೀಪದೊಳೆಂದು
ಸರ್ಪಭೂಷಣ ಕೃಪೆಯಿಂದಾ            ೧೪೧
ವಾಸುಗಿ ಭೂಷಣ ಈಶ ಸರ್ವೇಶ್ವರ x x
ಸಾಸಿರ ನಾಮಧೀಶ್ವರನೂ
ಭೂಸುರ ಶತಕೋಟಿ ತೇಜನೊರ್ಪ್ಪಿದನೂ
ಲೇಸಾಗಿ ಕೈಲಾದದೊಳಗೆ    ೧೪೨
ಅಂಬಿಕೆಯರ ಸಮನಾಟ್ಯ x x x x x x x x x x
x x x x x x x x x x x x x x x x x x
x x x x x x x x x ದ್ದ ರವಿಕೋಟಿ ತೇಜನು
ಶಂಭು ವೊಪ್ಪಿದ ಕೈಲಾಸದಲಿ          ೧೪೩
ವರ ಗುರುರಾಯನು ವಿಶ್ವೇಶ್ವರನ
ವರಸುತ ಮಾಧವಮೂರ್ತಿ
ಗುರು ಕರುಣಗಳಿಂದಲು ಮುನ್ನಲೊದಗಿದ
ಶರಣ ಚರಿತ ಸಂಪೂರ್ಣ      ೧೪೪
ಗುಂಡಬೊಮ್ಮಣ್ಣನ ಕಾವ್ಯದ ಜಗದೊಳು
ಕೊಂಡಾಡಿಯೆ ಪಾಡುತಿರಲೂ
ಖಂಡೆಂದು ಮೌಳಿಯ ಖಂಡಿತ ವದವೀವ
ಕಂಡು ಹೇಳಿದ x x x x      ೧೪೫
ಅಳಿಯ ಸೋಮ ಮಲ್ಲಿನಾಥ ಭೂಪಾಲನ
ಕರಣಿಕ ನರಸಪ್ಪನ ಸುತನೂ
ಇಳೆಯೊಳಾತನ ಸುತ ಮಧುವರಸನ ಮಗ
ತಿಳಿದು ಹೇಳಿದ ಕಾಶೀಪತಿಯೂ        ೧೪೬
ಹರನ ಕಿಂಕರ ನಾನು ಶರಣರ ಶಿಶುನಾನು
ಭರದಿಂದ ಕಾವ್ಯದ ತಪ್ಪಾ
ಗುರುಲಿಂಗ ಜಂಗಮ ಹಿರಿಯರು ಶರಣರು
ಮರುಳ ನುಡಿಯ ನೊಪ್ಪುಗೊಳಲಿ     ೧೪೭
ನಾರಾಯ x x x x x x x x x x x x ಕರುಣದ
ಕಾರುಣ್ಯದಿಂದಲು ಚರಿತೆ
ಪಾರಾಯ(ಣ) ವಾಯಿತು ಪುರಾತನರ ಕೃಪೆಯಲು
ದಾರಿಯನರಿಯೇ ನಾನಿದರಾ            ೧೪೮
ವಸುಧೆಯೊಳಾವನು ಕೇಳಿನಾದಡೆ
x x x x ಸಲಹುವನವರಾ
ಯೆಸೆವ ಕನಕ ಕನ್ಯದಾನ ಕಾಮಾರ್ಥವು
ಪಶುಪತಿ ಕೊಡುವ ಕೇಳ್ದರಿಗೆ           ೧೪೯
ಯುಗಯುಗದಿ ಮಾಡಿದ ಪಾಪವು ಪರಿಹರ
ಜಗದೀಶ ಘನ ಪದವೀವಾ
ಜಗದಾರಾಧ್ಯನೆ ಅಘ ಸಂಹಾರಿಯೆ
ಮೃಗಧರ ಜೂಟ ಬಿನ್ನಪವು            ೧೫೦
ಶರಣರಿಗಾರು ಸರಿಯಲ್ಲವೆಂದನು
ಕರುಣಿಕ ಮಧುವಪ್ಪ ಸುತನೂ
ವರೆದು ಹೇಳಿದ ಬೊಮ್ಮಣ್ಣ ಚರಿತೆಯ
ಶರಣರ ಶಿವೈಕ್ಯರು ಕೇಳೇ    ೧೫೧
ಒಪ್ಪಿಸಿದೆನು ಶಿವ ಶರಣರ ಕಾವ್ಯವ
ತಪ್ಪದೆ ಹದಿನೆಂಟು ಸಂಧಿ
ಒಪ್ಪಗೊಂಡವು ಪದ ಸಾವಿರದಾರುನೂರ ಹದಿಮೂರು
ಒಪ್ಪಿತು ಶಿವನ ಚರಣಕೆ      ೧೫೨
ಅಂತು ಸಂಧಿ ೧೮ಕ್ಕಂ ಪದ ೧೬೧೩ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೪. ಗುಂಡಬ್ರಹ್ಮಯ್ಯಗಳ ಗದ್ಯ
ಶಂಭುಲಿಂಗಾಯ ನಮಃ | ನಮಃ ಸ್ತುಂಗ ಶಿರಸ್ತುಂಬಿ ಚಂದ್ರಚಾಮರ ಚಾರವೆ | ತ್ರೈಲೋಕ್ಯ ನಗರಾರಂಭ ಲಸ್ತಂಭಾಯ ಶಂಭುವೇ | ……… ಸೂರ್ಯಕೋಟಿ ಸಮಷ್ಟಿ ಬಾ | ನಿರ್ವಿಘ್ನ ಗುರುವೇ ದೇವಾ ಸರ್ವತಾ | ………… |ಆದಿ ಅಲ್ಲಮಾ ಪ್ರಭುವಿನ ಸಂಮುಖದಲ್ಲಿ ಪಂಚಮುಖಗಳು ಹುಟ್ಟಿದವು | ಪಂಚಮುಖಗಳಿಂದ ಪಂಚ ಬ್ರಹ್ಮರು ಹುಟ್ಟಿದರು | ಅನಂತ ಕೋಟಿ ಮಹಾಕಾಲ ಪ್ರಳಯಂಗಳು | ಕೇವಲ ತೇಲುವಾಗ | …….. ಕಾಳದುಂದು ಮಹಾದುಂದು | ಕಾಳ ಕಾಳಂಧಕಾರವಾದದಂದು | ನಿರಾಕಾರನೆ ಬಲಿದು….. ಯ್ತು | ಅದು ಹೇಗೆಂದೊಡೆ | ಶೂನ್ಯವೆ ನೆಲೆಗೊಂಡು | ಪಂಚಮುದ್ರಿಗಳಿಂದ ಜನಿಸಿದ | ಪಂಚಬ್ರಹ್ಮರಿಂದ …. ಬ್ರಹ್ಮಸ್ವಯಂ ಜ್ಯೋತಿಯಲ್ಲಿ ನಿಃಶೂನ್ಯವೇ ನೆಲೆಗೊಂಡು | ದಂಡಿಕ ಬ್ರಹ್ಮ | ಸಿದ್ಧರ್ಲೊಕವಾಯ್ತು | ಕಾಳ ಶೂನ್ಯವೆ ಸಂಯುಕ್ತವಾಗಿ | ಕುಂಡಲಿ ಬ್ರಹ್ಮದಲ್ಲಿ ಜ್ಯೋತಿ ನಿರ್ಮಿತವಾಯ್ತು | ಪೂರ್ಧ್ವಶೂನ್ಯದ …. ಆರ್ಧಾ ಅಣುಬಿಂದು ಪರಬ್ರಹ್ಮ ಪರಂಜ್ಯೋತಿ ಪ್ರಕಾಶವಾಯ್ತು | ಒಟ್ಟು ಶೂನ್ಯ…. ದಂ …. ಗಿ ಆರ್ಧಾ ಬಿಂದು ಪರಬ್ರಹ್ಮದಲ್ಲಿ ಸುಬದ್ಧ ಜ್ಯೋತಿಯಾಗಿ ಪ್ರಜ್ವಲಿಸಿತೂ | ಯಿಂತೀ ಪಂಚ ನಿಷ್ಕಲ ಬ್ರಹ್ಮವು ಕೂಡಿ | ಜಗಂಜ್ಯೋತಿಯಾದ ಓಂಕಾರ …. ಸ್ವರೂಪ ವಾಯ್ತು | ಅನಂತಕೋಟಿ ಜಲಪ್ರಳಯವನೆಲ್ಲ ಹರಿಕೊಂಡು ಹೋಯ್ತು | ಅದು ಹೇಗೆಂದೊಡೆ | ಓಂಕಾರದ ಕೊನೆಯಲ್ಲಿ ಮೂರ್ತಗೊಂಡು | ಸದ್ಯೋಜಾತ ಮುಖದಿಂ ನೋಡಲು | ಯಿ ಜಲ ಪ್ರಳಯದಲ್ಲಿ ನಂದೀಶ್ವರನು ಅಂತರಿಕ್ಷದಲ್ಲಿಯಿದ್ದನು | ಅವಾಗ | ಸದ್ಯೋಜಾತ ಮುಖದಿಂ ಬ್ರಹ್ಮ ಹುಟ್ಟಿದ ವಾಮದೇವ ಮುಖದಿಂ ವಿಷ್ಣು ಹುಟ್ಟಿದ | ಈಶಾನ್ಯ ಮುಖದಿಂ ರುದ್ರ ಹುಟ್ಟಿದ | ತತ್ಪುರುಷ ಅಘೋರಾ | ಯಿ ಮುಖಗಳಿಂದ ಇಂದ್ರಾಸುರ ಮುನಿಗಳು ಹುಟ್ಟಿದರು | ಇವರು ಜಲಪ್ರಳಯವ ನೋಡಿ ನಂದೀಶ್ವರನಂ ಹಿಡಿದರು | ಶೃತಿ | ಒಂದು ಪಾದವ ಬ್ರಹ್ಮ ಹಿಡಿದನು ಒಂದು ಪಾದವ ವಿಷ್ಣು ಹಿಡಿದನು | ಒಂದು ಪಾದವ ರುದ್ರ ಹಿಡಿದನು | ಮತ್ತೊಂದು ಪಾದವನೂ | ಇಂದ್ರಾ ಮೊದಲಾದಖಿಳದಿವಿಜ ವೃಂದ ಹಿಡಿದರು ಸಕಲ ಗಣತತಿ ಚಂದದಲಿ ಹೊಗಳುತಿರ್ದರು ನಂದಿ ಜಯವೆನುತಾ | ಈತನ ಅಣುಮಲ ಮಾಯಾ ಮಲದಿಂದ ಜಲಪ್ರಳಯವು ಹೇಗಾಯ್ತು | ಇದು ಬಸವ ಚಾರಿತ್ರದೆಂದೂ ಶೃತಿ ಹೇಳಿಯಿದೆ | ಓಂಕಾರ ಪ್ರಣಮದಿಂದ ಜನಿಸಿದವು ಪ್ರಣಮಂಗಳು | ಮೊದಲು ಅಕಾರವೆಂಬೊ ಪ್ರಣಮದಿಂದ ಜನಿಸಿದವು ಮೂರು ಪ್ರಣಮಂಗಳು | ಅವರ ನಾಮಗಳು | ಅ ವರ್ಣಾಕ್ಷರ ಬ್ರಹ್ಮವು | ಅದ್ರಭ್ಯ ಬ್ರಹ್ಮವು | ದ್ರುಭ್ಯಬ್ರಹ್ಮ | ಯಂತಿವು ಚಿದಾನಂದ ಸ್ವರೂಪವು | ಇವು ಮೂರು ಬ್ರಹ್ಮವು ಒಂದಾಗಲಿ | ಅಲ್ಲಿ ಪರಾತ್ಪರನೆಂಬ ಮೂರ್ತಿ ಹುಟ್ಟಿದನು | ಯೀ ಮೂರ್ತಿಯಿಂದ ಆದಿ ರುದ್ರನು ಹುಟ್ಟಿದನು | ಈತನ ಸ್ವರೂಪ | ಆದಿ ಬಿಂದುವೆ ಧ್ವಜಂ | ಬೀಜಮಧ್ಯೆತುತೇಕುಲಂ | ಬೀಜನಾಸ್ತಿಕುಲಂ | ನಾಸ್ತಿ ತಸ್ಮಿಂನ್ಶಿವಕುಲಂಭವೆತ್| ಯೆಂಬ ಶಿವ ಬೀಜಾ ಸಂಸ್ಕಾರವಾದ | ಭಸಿತ ಯಗ್ಞೋಪವಿತಾ | ಪರಮ ಪವಿತ್ರಯೆಂಬ ಜನಿವಾರಾ | ಸಾಹಸ್ರ ಮುಖದ ಚಂದ್ರಾಯುಧವೇ ಆಯುಧ | ಶಿವಪಥ ದ್ರೋಹಿಗಳ ಸೀಳುವ ಉನ್ನತ ಬಾಹುಗಳು ಬಹಳ ಭಕ್ತವತ್ಸಲಾ | ಸಜ್ಜನ ಶುದ್ಧಶಿವಾಚಾರ | ವೀರಮಾಹೇಶ್ವರರ ನಿರೂಪವೆ ನಯನಾ | ಇಂತ್ತಪ | ಮೂರ್ತಿಯೆ ಮಹೇಶ್ವರನು | ಕ್ಷಿರವರ್ಣಾ ಯಳಿಯ ಪೂಣಿತದವರ್ಣಾ | ತನ್ನಿಲವರ್ಣಾ | ಯೆಂಬ ಮೂರು ರತ್ನದ ರಸವಾ ಕಡಿದ್ಯೆರಗಿದಾ ಕೋಟಿ ಬೆಳಗಿನವರ್ಣಾ | ಕೊಂಚನಲ್ಲ ಕರಿಕನಲ್ಲ ಸಾವಧಾನಲ್ಲ ಘಳಿಗಳಿಪ ರೌದ್ರ ಭಯಂಕರ ಬ್ಯಳಗಿನ ರೂಪು | ಪಂಚಶಿರ ಪಂಚಮುಖ | ದಶಭುಜಾ ಚಂದ್ರಾರ್ಕವಂನ್ಹಿಗಳೆ ನಯನಾ | ಮುಖವೈದಕ್ಕೆ ನಯನ ಹದಿನೈದು | ಯಿಪ್ಪತ್ತುಯೆರಡು ಸಾವಿರ ಜಡೆ | ಗಂಗಾಂತರಂಗ ಜಟದೌತ ಜಠಾಕಲಾಪಂ | ಮತ್ತಂ | ಗಂಗಾ ತರಂಗರಮಣೀಯವಾದ ಜಠಾ | ಕಲಾಪಂ | ವಿಶ್ವತೊಚಕ್ಷು ವಿಶ್ವತೊ | ವಿಶ್ವತೊಬಾಹು ವಿಶ್ವತೊನಾಶಿಕಾ | ವಿಶ್ವತೊವುದ್ಧರ ವಿಶ್ವತೊ ತನು | ವಿಶ್ವತೊಪಾದ ನಾಗಕುಂಡಲಾ | ನಾನಾಭರಣ | ತ್ರಿಶೂಲ ಢಮುರುಗ | ಪರಶು ವಜ್ರಾಂಕುಶ | ಜಟ್ಟಾಂಗಲನಾಕಬಾಣಾ | ಝಗ್ದರಶಲ್ಲ್ಯ ಪ್ರಬಲ | ಸಮೆಘವೆಂಬ ದಶಭುಜಕ್ಕೆ ದಶ ಆಯುಧ | ಕುಂತದ ಮೇಲೆ ವಿಶ್ವಶ್ವನನ ಪೆಣನು | ಬ್ರಹ್ಮಕಪಾಲ ಮುಸಿಕಿರ್ದ ಅಘೋರವಿದ್ಯಾ | ನಾನಾವೃತ್ತಿ | ನಾನಾ ಉಪನಿಷತ್ವದ | ಅಮೋಘ ಪೂಜನೆ | ಅರವತ್ತು ಆರುಕೋಟಿ ದೈತ್ಯರ ಶಿರಮಾಲೆ | ಚಂಡಕೀರ್ತಿಗಳೆ ಮುಖ | ಗಡ ಬಡಿಯ ವುದ್ಗಣವು | ವಾಮ ಶಕ್ತಿ | ಕೆಂಜರಿಗಂಣು ಜಂಜರುದೆಲೆ | ಹರಿಯ ವರಹ ಅವತಾರದ ಬೆನ್ನು | ಅಸ್ತಿಯ ಕಂಕಳ ನಾಮಾಯುಧ | ಹರಿನಯನಾರ್ಚಿತ ಪಾದಪದ್ಮಂ | ಸುರನದಿಯ ಜಲಪಾತ್ರೆ | ಮಂದಾರ ಪರಿಜಾತಕಂ | ಮಂದಾರ ಕೈವಲ್ಯ | ಬೆಳ್ಳಿಯ ಪರ್ವತಗದ್ದುಗಿ | ಕರಿಚರ್ಮವೆಂಬ ವಸ್ತ್ರಾ | ತಂಬ್ರವರ್ಣನೆಂಬಾ ಸರ್ಪನ ಯತ್ನೋಪವಿತಾ | ಸಾಮಾವೇದ | ರುದ್ರ ಗಾಯತ್ರಿ | ವ್ಯಾಗ್ರ ಚರ್ಮದ ಮಲ್ಲುಡಿಗಿ | ಕಾಮನ ಸುಟ್ಟ ಬೂದಿಯೆಂಬಭಸ್ಮಾಂಗಾ | ವೃಷಭವಾಹನವು ಮಯುಕ್ತ ಪಾಪಕ್ಷಯವ ಮಾಡುವ ಬಾಹು | ಸತ್ಯಸದ್ಭಕ್ತಿ ಗುಣಾಬ್ದಿ ಚಂದ್ರನೀಗ ನಯನಾ | ಯಿಂತಪ್ಪ | ಆದಿ ರುದ್ರಮೂರ್ತಿಯ | ಶ್ರೀ ಮಹಾ ಕೈಲಾಸ ವಾಸದಲ್ಲು | ಶ್ರೀಪರ ಶಿವಮೂರ್ತಿಯು | ಸಿಂಹಾಸನರೂಢನಾಗಿರ್ದ ಸಮಯದಲ್ಲು ಹರಿಸುರ ಬ್ರಹ್ಮದಿ ದೇವತೆಗಳು | ಒಡ್ಡೋಲಗಂಗೊಟ್ಟುಯಿರುವಲ್ಲಿ | ನಂದಿನಾಥದೇವಾ ಆ ಪರಶಿವಮೂರ್ತಿಗೆ ನಮಸ್ಕರಿಸಿ ವಿನಯ ಭಯಭಕ್ತಿಯಿಂದ ಕಿಂಕರತ್ವದಿಂದ ಬಿನ್ನೈಸುತ್ತಿರ್ದೊಡದಿಂತ್ತೊಂದಡೆ | ಹೇ ದೇವಾದಿ ದೇವಾ ದೇವ ಶಿಖಾಮಣಿ ಶ್ರೀ ಮನ್ಮಾಹ ಘನವಸ್ತುವೇ | ಪರಾತ್ಪರಮೂರ್ತಿಯೇ ಶ್ರೀ ರುದ್ರಭಾರತದಲ್ಲಿ ನಿರೂಪಿಸುವ | ಮೂಲತತ್ವವು ಹೇಗೆ ನಿರ್ಮಿತವಾದವು | ಸರ್ವಮೂಲ ಬೀಜಕ್ಷರಂಗಳು ಹೇಗೆ ಜನಿಸಿದವು | ಪರತತ್ವಕ್ಷರಂಗಳು ಹೇಗೆ ನಿರ್ಮಿತವಾದವು | ಪಂಚಾಕ್ಷರಂಗಳು ಉದಯವಾದವು | ಅವರವರ ಅಭಿದಾನ ಅಕ್ಷರಂಗಳು | ಹೇಗೆ ಆಕಾರವಾದವು | ಮತ್ತಂ | ಬ್ರಹ್ಮಾಂಡಗಳು | ಹೇಗೆ ಸೃಷ್ಟಿಯಾದವು | ಪಂಚಪ್ರಣಮ ಪಂಚ ಪಿಂಡಾಂಡ ದೇಹಗಳು | ಮನೋಕ್ಷೋಭ ಶಂಕೆ | ಸ್ತಿತಿ ಬೇಧಾದಿ ಆಧಾರಂಗಳು | ಹೇಗೆ ಹುಟ್ಟಿದವು | ಸಮಸ್ತ ಸಚರಾಚರಂಗಳು | ಹೇಗೆ ಜನಿಸಿದವು | ಚತುರ್ದಶ ಭವನಗಳು | ಹೇಗೆ ಹುಟ್ಟಿದವು | ಸಮಸ್ತ ಸಚರಾಚರಂಗ ಸಪ್ತಾದ್ವೀಪಂಗಳು| ಹೇಗೆ ನಿರ್ಮಿತವಾದವು | ಪಂಚಶತಕೋಟಿ ವಿಸ್ತರ್ಣಾವುಳ್ಳ ಭೂಮಿಯಲ್ಲಿ ಯೇನೇನು ವಸ್ತು ಹುಟ್ಟಿದವು | ಪಂಚಮಹಾ ವಾದ್ಯ ತಾಳ ಸಂಕೀರ್ಣಗಳು ಹೇಗೆ ಹುಟ್ಟಿದವು | ಬ್ರುಣ ಭಗವಾನ್ಕೇಳು | ಸದ್ಗುಣಲೈಶ್ವರ್ಯ ಸಂಪನ್ನನಾದ | ಪರಶಿವಮೂರ್ತಿಯೇಯಿಂತಿದರ ಬೇಧಾದಿ ಬೇಧಗಳ | ನಾನರಿಯೆನೆಂದು | ಶ್ರೀ ರುದ್ರನ ಚರಣಕ್ಕೆ ನಮಸ್ಕರಿಸಿ ಯತಿದೇವ ಎನಗೆ ನಿಮ್ಮ ಪ್ರಸಾದ ವಾಕ್ಯವಿನಿಂದ ನಿರೂಪಿಸೆಂದು ನಂದಿನಾಥ ದೇವರು | ಶ್ರೀ ರುದ್ರ ಪರಶಿವಮೂರ್ತಿಗೆ ಬಿಂನೈಸಲು |
ಆ ಪರಶಿವನು ಕೃಪಾವಲೋಚನದಿಂದ ನೋಡಿ ರಹಸ್ಯ ಮುಖನಾಗಿ | ಇಂತೆದನು || ಶ್ಲೋಕ || ಭ್ರುಣುನಂದಿಮಹತ್ಮಾ ನಾಂ | ವೇದಾಗ ಮಗೊಚರಂ | ಸುಜ್ಞಾನ ಜಗತ್ಸಾಕ್ಷಿ | ಸರ್ವಶಾಕ ವಿಶಾರದಃ | ಜೀವಸ್ಸಪರಮಂಬಿಜೋ ಮಹಿಧರ ಜಗತ್ಸುಕಾ | ಯಿಶ್ವರಂ ಮೇವಾಚಾ | ಶೈಯ್ಯ | ಪಂಚಪ್ರಣಮ ಸಂಭಃ | ಭ್ರುಣುನಂದೀಶ್ವರ ಕೇಳು | ಮೋಕ್ಷ ಸರ್ವಶಾಖಿಗಳು | ವಿಚಾರಿಸಿದ ವರಮೂರ್ತಿಯೆ| ಪ್ರಥಮದಲ್ಲಿ ಅಂಡಪಿಂಡ | ಬ್ರಹ್ಮಾಂಡಗಳ ನಿರೂಪಿಸುದೆನೆಸಲು | ಅಂದೆಂತು ಸ್ವಾಮಿ ನಿರೂಪಿಸಿರೆಂದು ಬಿಂನೈಸಲು | ಕಾಳದು ಮಹಾದಂದು | ಕಾಳಕಾಳಾಂಧಕಾರವಾದುದಂದು | ಅನಂತಕೋಟಿ ಮಹಾಕಾಲ ಪ್ರಳಯಂಗಳು | ಕೇವಲ ತೇಲುವಾಗ | ಸರ್ವಶೂನ್ಯ | ನಿರಾಕರಮಯವಾದ | ನಿರಾಕಾರವೆ ಬಲಿದು ಆಕಾರವಾಯ್ತು | ಓಂಕಾರ ಪ್ರಣಮದಿಂದ ಜನಿಸಿದವು ಪಂಚಪ್ರಣಮಂಗಳು | ಪಂಚಪ್ರಣಮಂಗಳಲ್ಲಿ ಪಂಚಮೂರ್ತಿಗಳು ಹುಟ್ಟಿದರು | ಶಕ್ತಿ ಕಲೆಯೆಂದರೆ ಈಶ್ವರಾ | ಶಾಂತಾತೀತ ಕಲೆಯೆಂದರೆ ಮಹೇಶ್ವರಾ | ವಿದ್ಯಾ ಕಲೆಯೆಂದರೆ ರುದ್ರಾ | ಪ್ರತಿಷ್ಠಾಕಲೆಯೇ ಈಶ್ವರಂಗೆ ಉಮಾಶಕ್ತಿಯಾದಳು | ಮಹೇಶ್ವರಂಗೆ ಇಚ್ಛಾಶಕ್ತಿಯಾದಳು | ರುದ್ರಂಗೆ ರುದ್ರಾಣಿಯಾದಳು | ವಿಷ್ಣುವಿಂಗೆ ಲಕ್ಷ್ಮಿಯಾದಳು | ಬ್ರಹ್ಮಂಗೆ ಸರಸ್ವತಿಯಾದಳು | ಮತ್ತಂ | ಆದಿರುದ್ರನಬ್ರು ಮಧ್ಯೆದಲ್ಲಿ | ದಶರುದ್ರರು ಹುಟ್ಟಿದರು | ಆದಿರುದ್ರನ ಉನ್ಮನೆಯ ಸ್ಥಾನದಲ್ಲಿ | ಅನಂತರುದ್ರರು ಹುಟ್ಟಿದರು | ಆದಿರುದ್ರನ ಅಪ್ರತಿಶಿಕಿಯಲ್ಲಿ | ಏಕಾದಶ ರುದ್ರರು ಹುಟ್ಟಿದರು | ಆದಿರುದ್ರನ ತ್ರಿಕುಟ ಸ್ಥಾನದಲ್ಲಿ ಏರಡೆಂಬತ್ತು ಕೋಟಿ ಪ್ರಮಥರು ಹುಟ್ಟಿದರು | ಆದಿರುದ್ರನ ವಾಮ ಕಪೋಲದಲ್ಲಿ | ಅಗಣಿತ ಶಿರದ ದೇವಗಣಂಗಳು | ಐದು ನಿರ್ಬುದದ ಐದು ಅರ್ಬುದದ ತೊಂಬತ್ತುಯೆಂಟು ಕೋಟಿ ಐದು ಲಕ್ಷಣದ ಐದು ಸಾವಿರದವರು ಹುಟ್ಟಿದರು | ಮತ್ತಂ ಆದಿರುದ್ರನ ದಕ್ಷಿಣ ಕಪೋಲದಲ್ಲಿ | ಹನ್ನೊಂದು ಕ್ಷೊಣೆ ಅಮರಗಣಂಗಳು ಹುಟ್ಟಿದರು | ಆದಿರುದ್ರನ ಶಿರದಲ್ಲಿ | ಆರುಕೋಟಿ ತೇರಸ ಮಹಾಗಣಂಗಳು ಹುಟ್ಟಿದರು | ಆದಿರುದ್ರನ ವಾಮ ಕದಪಿನಲ್ಲಿ ನೂತನ ಗಣಂಗಳು ಹುಟ್ಟಿದರು | ಆದಿರುದ್ರನ ಬಲದ ಕಣ್ಣುಲತೆಯಲ್ಲಿ | ಅಷ್ಠಮೂರ್ತಿಗಳು ಅಷ್ಠ ಭೈರುವರು | ಯೋಗಿಣಿಯರು ಹುಟ್ಟಿದರು |
ಇಂತಪ್ಪ ಆದಿರುದ್ರಮೂರ್ತಿಯು ತ್ರಿಪುರವನ್ನು ಸಂಹಾರ ಮಾಡುವಾಗ | ಕಚರನೆಂಬಾ ಗಾಂಧರ್ವನು | ಆದಿರುದ್ರಮೂರ್ತಿಯು ತ್ರಿಪುರವನ್ನು ಸಂಹಾರ ಮಾಡುವಾಗ | ಕಚರನೆಂಬಾ ಗಾಂಧರ್ವನು | ಆದಿರುದ್ರನ ಹತ್ತಿರ ಸೇವೆ ಮಾಡುತ್ತಯಿದ್ದರು | ತ್ರಿಪುರವನ್ನು ಸಂಹಾರಮಾಡಿ ಬರುವಷ್ಟರಲ್ಲಿ | ದಕ್ಷಿಣ ದಿಕ್ಕಿನಲ್ಲು | ಘಟಕಚಕ್ರದಾಕಾರವಾಗಿ | ವಾಸನವೆಂಬಾ ಕುಂಬೇಶ್ವರ ಲಿಂಗವು | ವಾಯುವೆಂಬಾ ಶಕ್ತ ಆಧಾರದಿಂದ ತಿರುಗುತ್ತಾಯಿತ್ತು | ಈ ಗಾಂಧಾರ್ವನು ನೋಡಿ | ಪ್ರಕಾಶ ಜ್ವಾಲಬಂಧನಗಳಿಂದ | ತಪವಂ ಬಲಿದು ಆದಿ ರುದ್ರನನ್ನು ಒಲಿಸಿದನು | ಇವನ ತಪೋಬಲಕ್ಕೆ ಮೆಚ್ಚಿ ಏನು ಬೇಡುತ್ತಿ ಬೇಡುಯನಲು ಸ್ವಾಮಿ ಈ ವಾಯು ಆಧಾರವಾಗಿ ತಿರುಗುವ ಲಿಂಗವು ಯಾಕೆ ತಿರುಗುತ್ತದೆ ಇದನ್ನು ಯಾರು ಮಾಡಿದರು | ಎಂದು ಕೇಳಲು | ಆದಿ ರುದ್ರನು ಕೋಪವನ್ನು ತಾಳಿ ಶಾಪವಂ ಕೊಟ್ಟನು | ಈ ಶಾಪ ನನಗೆ ಸಂಭವಿಸಿತೆಂದು | ಲಿಂಗವಂ ಪಿಡಿದು ನಿಂತುಕೊಳ್ಳಲು | ರುದ್ರನು ನಂದೀಶ್ವರನಂ ಹಿಡಿದು | ಈ ಗಾಂಧರ್ವನಿಗೆ ಲಿಂಗ ಪ್ರತಿಷ್ಠೆ ಮಾಡಿಕೊಟ್ಟನೂ | ಸ್ವಾಮಿ ಈ ಶಾಪ ಹ್ಯಾಗೆ ನಿಶ್ಶಾಪವಾಗುತ್ತದೆಂದು ಕೇಳಲು | ರುದ್ರಮೂರ್ತಿಯು ಹೇಳಿದನು | ಎಲೋ ಗಾಂಧರ್ವನೆ ಇದೆ ಚಕ್ರದ ಮೇಲೆ ಮೃತ್ಯಕಿಯ ಭಾಂಡಗಳು | ಲಿಂಗಾಕೃತಿಯ ಮಾಡಿ | ಶಿವಜಂಗಮದ ಸೇವೆ ಮಾಡಿದರೆ ಈ ಶಾಪ ನಿಶ್ಯಪ ಆಗುವದೆಂದು ಹೇಳಲು | ಸ್ವಾಮಿ ಈ ಚಕ್ರವು ಹೇಗೆ ನನಗೆ ಸಾಧ್ಯವಾಗುವದು ಇದರ ಅಭಿಪ್ರಾಯವೆನೆಂದು | ಕೇಳಲು | ಆವಾಗ ರುದ್ರಮೂರ್ತಿಯು ಹೇಳಿದನು | ಆಕಾರವೇ ಅಡಿಯ ಸೂಲದ ಗೂಟ | ಚಕಾರವೇ ಚಕ್ರ ಬಕಾರವೇ ಬೆತ್ತ | ಶಿಕಾರವೆ ಸೀಳುವ ಜನಿವಾರ | ಈ ಪ್ರಕಾರ ಚಕ್ರದ ಆಧಾರ | ನಿನನಗೆ ಪಂಚಾಕ್ಷರಿಯೇ ಆಧಾರ | ಗುರುಪಂಚಾಕ್ಷರಿ | ಹರಪಂಚಾಕ್ಷರಿ | ಶಿವ ಪಂಚಾಕ್ಷರಿ | ಪಾರ್ವತಿ ಪಂಚಾಕ್ಷರಿ | ಆತ್ಮ ಪಂಚಾಕ್ಷರಿ | ಇವುಗಳನ್ನು ಜಪಿಸಿದರೆ ನಿನಗೆ ಸಾಧ್ಯವಾಗುವುದೆಂದು ಹೇಳಿ ಅದೃಶ್ಯವಾದನು |
ಈ ಗಾಂಧರ್ವನು ಗದಗದ ನಡುಗಿ ಅದೃಶ್ಯವಾಗಿ | ಆದಿರುದ್ರನ ಪಾದದ ಧೂಳದಲ್ಲಿ … |ಜನಿಸಿ ಕೋಲಹರ ಗುಂಡಯ್ಯನೆಂದು ಹೆಸರಂ ಪಡೆದನು | ಯಿತಗೆ ಕುಲಮಹಾಸ್ವಾಮಿ ಕುಂಬೇಶ್ವರ ಲಿಂಗ | ಈತನ ಗೋತ್ರ ವೃಷಭ ಗೋತ್ರ | ಧರ್ಮ ಸಿಂಹಾಸನ | ಚಕ್ರದ ಮಠ ಗೊಳಕಲ್ಲು ಬಡಗಿ ಈ ಪ್ರಕಾರ ಕೊಟ್ಟು | ಈತನು ಇದೆ ಚಕ್ರದ ಮೇಲೆ ಮೃತ್ಯುಕಿಯ ಬಾಂಡಗಳು | ಲಿಂಗದ ಬಟ್ಟಲುಗಳಂ ಮಾಡಿ ಶಿವ ಜಂಗಮದ ಸೇವೆಯಲ್ಲು ಇದ್ದನು | ಆವಾಗ | ತೇತ್ರಾಯುಗದಲ್ಲು ಕುಂಭಜ ಋಷಿಯ ಕರುಣದಿಂದ ಇಬ್ಬರ ಮಕ್ಕಳಂ ಪಡೆದನು | ಇವರ ನಾಮ | ಗುಂಡಯ್ಯ ಬರಹ್ಮಯ್ಯ | ನೆಂದು ಹೆಸರಂ ನಿಟ್ಟು | ಗುಂಡಯ್ಯಗೆ ಶಿವಕ್ಕ ಬ್ರಹ್ಮಯ್ಯಗೆ ಮಹದೇವಕ್ಕ | ಇವರ ಲಗ್ನ ಮಾಡಿದ ಬಳಿಕಾ | ಕುಂಬೇಶ್ವರನ ಕರುಣದಿಂದ ಗುಂಡಮಕ್ಕಳಂ ಪಡೆದರು | ಇವರ ನಾಮ ಆದಿತ್ಯ ಕೈಲಾಸಪುರದ ಶಿವನಾಗಯ್ಯನ ಮಗಳು ಚೆಂನ್ನಮ್ಮನ ಗುಂಡಯ್ಯಗೆ ಲಗ್ನ ಮಾಡಿದ ಬಳಿಕಾ | ಕೈಲಾಸ ಪುರದಲ್ಲು ಶಿವಜಂಗಮದ ಸೇವಾದಲ್ಲು ಇದ್ದರು|
ಕೊಲಹಲನೆಂದು ಬಿರುದು ಪೊಗಳಿಸುತ್ತಯಿರುವ ಅಷ್ಟರಲ್ಲಿ ಒಂದು ದಿನ ಕಹಳೆಯ ಧ್ವನಿಯ | ಆದಿ ರುದ್ರನು ಕೇಳಿ ನಾರದರಂ ಕೂಡಿಕೊಂಡು | ಓರಗಲ್ಲ ಗಣಪತಿರಾಯನ ಮನಿ ಕನ್ಯಮಂ ಮಾಡಲು | ಹೋಗುವ ಅಷ್ಟರಲ್ಲಿ ಗಣಪತಿರಾಜನ ದಂಡು ಬೆನ್ನ ಹತ್ತಿ ಹಿಡಿಯಬೇಕೆಂದು ಹೋಗುವಾಗ | ಹರಿವೂಲಿಯಿಂದ ಬರುವಾಗ | ಅಲ್ಲಿ ನಿಂತನು ಹರುಮ ಗಟ್ಟಿಯೆಂಬಾ ಗ್ರಾಮವಾಯ್ತು | ಮುಂದಕ್ಕೆ ಹೋಗುವಷ್ಟರಲ್ಲಿ ಕೆಂಧೂಳ ಮುಸುಕಿತು | ಅಲ್ಲಿ ನಿಂತನು | ಕ್ಯಂಗೊಂಡವೆಂಬಾ ಗ್ರಾಮವಾಯ್ತು | ಮುಂದಕ್ಕೆ ಹೋಗುವಲ್ಲಿ ಅರುವಿಲ್ಲದ ಹೋಗುವಷ್ಟರಲ್ಲಿ | ಅಲ್ಲಿ ನಿಂತನು | ಅರುಬುಗೊಂಡವೆಂಬಾ ಗ್ರಾಮವಾಯ್ತು | ಮುಂದಕ್ಕೆ ಗುಂಡಯ್ಯ ಬ್ರಹ್ಮಯ್ಯನೆಂಬುವರ ಗ್ರಾಮವಾಯ್ತು | ಮುಂದಕ್ಕೆ ಗುಂಡಯ್ಯ ಬ್ರಹ್ಮಯ್ಯನೆಂಬುವರ ಗ್ರಾಮಕ್ಕೆ | ಹೋಗಿ ಅವರನ್ನು ಮೊರೆಹೊಕ್ಕನು | ಆವಾಗ ದಂಡು ಬಂದು ಮುತ್ತಿಗೆಯ ಹಾಕಿ | ಇವನ ಕೊಡುಯೆಂದು ಕೇಳುವಲ್ಲಿ ಕೊಡುವುದಿಲ್ಲವೆಂದು | ಈ ಪ್ರಜೆ ಪರಿವಾರವನೆಲ್ಲ ಸಂಹಾರ ಮಾಡಿದನು | ಆವಾಗ ಗಣಪತಿರಾಜನು ಇವರನ್ನ ಶೂಲಕ್ಕೆ ಹಾಕಿಸಬೇಕೆಂದು ಶೂಲವ ನಡಿಸಿದನು | ಈ ಗುಂಡಯ್ಯಗಳು ಹೋಗಿ ಶೂಲವಂಮುಟ್ಟುವಷ್ಟರಲ್ಲಿ ಶೂಲವು ಚಿಗಿತು ವನಂತ್ರಗಳಾದವು | ಗಣಪತಿ ರಾಜನು ಇವರು ದೊಡ್ಡವರೆಂದು | ಕಾಣಿಕೆಯಂ ಕೊಟ್ಟು ಹಿಂದಿರುಗಿ ಹೋದನು | ಇದು ಕುಂಬೇಶ್ವರವತಾರಣ | ಗುಂಡಬ್ರಹ್ಮಯ್ಯನ ಪುರಾಣದಲ್ಲಿ ಹೇಳಿದೆ |
ಗುಂಡಯ್ಯ ಬ್ರಹ್ಮಯ್ಯ | ಹೀಗೆ ಯಿರಲಿಕ್ಕಾಗಿ ಒಂದಾನೊಂದು ದಿನ ಇವರು ಭಾಂಡರಿಗಳ ಬಡಿಯುವ ತಾಳ ಸಂಕೀರ್ಣ ಧ್ವನಿಯಂ ಕೇಳಿ ಪರಮೇಶ್ರನು ಈತನ ಮುಂಭಾಗದಲ್ಲು ನಾಟ್ಯವಂ ನಾಡಿದನು | ಇವರು ತಿಗಿರಿಯ ಸುತ್ತವರಿದು ಬಿದ್ದಂತ ಮೃತ್ಯುಕಿ ಕನಕವಾಗುತ್ತಿತ್ತು | ಕೊಲಹಲರೆಂದು ಬಿರುದಾಂಕಿತಯಿತ್ತು | ಈ ಪರಮೇಶ್ವರನು ನಾಟ್ಯ ಆಡುವುದಕ್ಕೆ ನಾನು ಶ್ರೇಷ್ಠನಾದೆನಲ್ಲ | ಎಂಬ ಗರ್ವದಿಂದ ಸುಮ್ಮನೆ ಇದ್ದನು | ಈ ಪರಮೇಶ್ವರನು ದಣಿದು ಬೇಸತ್ತು ನೀರಿನ ಅರುವಿಯನ್ನು ಒಣಗಿಸಿದನು ನಾನು ಈತನಿಗೆ ಸೋತೆನೆಂಬ ಪಂಥದಿಂದ ಅರುವಿಯ ಮೇಲೆ ಉಗುಳಿ ಬಡಿದನು | ಅಯ್ಯ ಕುಂಬಾರ ಕರ್ಮ ನಿನ್ನ ಬಿರಿದಿಗೆ ಬಂತು ಸುಡಲೆ ಅಂತ ಹೇಳಿದನು | ಪೂರ್ವದಲ್ಲಿ ಸುಡುತ್ತಿದ್ದುಯಿಲ್ಲ | ಆವಾಗ ಈ ಗುಂಡಯ್ಯ ಬ್ರಹ್ಮಯ್ಯನ ಕೈಲಾಸಕ್ಕೆ ತೆಗೆದುಕೊಂಡು ಹೋಗುವ ಅಷ್ಟರಲ್ಲಿ ಸ್ವಾಮಿ ನಿಮ್ಮ ಅಂಶ ಭೂಲೋಕದಲ್ಲಿ ಕುರುಹು ಇರಬೇಕೆಂದು | ಕೇಳಿದಲ್ಲಿಗೆ ೧೨ ಮಂದಿ ಗುಂಡಯ್ಯಗಳು ಕ್ಷತ್ರಿಯರ ಗರ್ಭದಲ್ಲಿ ಉದ್ಭವಿಸಿ ಕೈಲಾಸಕ್ಕಂ ಹೋದರು ಇವರ ನಾಮ | ಆದಿಗುಂಡ | ಚಕ್ರಿಯ ಗುಂಡ | ತ್ರಿಭುವನ ಮೂಲ ಚಕ್ರಗುಂಡ | ಬ್ರಹ್ಮದಂಡ | ಭೂದಂಡ ಬ್ರಹ್ಮಂಡ ಬಾಂಡಕಂ | ಜೀವಮೇರು ಅಜಂಡಬಾಂಡೋಧರ | ಬಾದರಾಯಣಿ ಬಾದ ಮೈಯ್ಯೆ | ಬಾರಿಗುಂಡ | ಪಂಚಕಳಶ ಪ್ರತಿಷ್ಠಾಪನ ಗುಂಡ | ಪಂಚಕಳಸಕ್ಕೆ ಆಗ್ನಾಧಾರಕ ಗುಂಡ | ಇಂತಪ್ಪ ಆದಿಯಾದ ಉಮಾಪತಿಗೆ | ಭೂಮಿ ಗುಂಡಾಚಾರ್ಯರಿಗೆ ಕುಲ ಮಹಾಸ್ವಾಮಿ ಕುಂಬೇಶ್ವರಾ | ಇದು ಚರಲಿಂಗದ ಶಾಖೆ | ಆಚಾರ್ಯ ರೇವಣಸಿದ್ದೇಶ | ಮರುಳುಸಿದ್ಧಾಚಾರ್ಯ | ರಾಮಿದೇವಾಚಾರ್ಯ | ಗುರುಪಂಡಿತಾಚಾರ್ಯ | ಚೂತಮಧ್ಯದಿನಿಂದ ಪಂಚವಣ್ಣಿಗಿಯ ಸಿದ್ಧನಂಜೇಶ್ವರಾ | ಈ ಪಂಚಾರ್ಯದಿಂದ ಈ ಗುಂಡೈಯ್ಯಗಳು | ವೀರಶೈವ ದೀಕ್ಷೆಯನ್ನು ಹೊಂದಿದರು | ಪಂಚಕಲಶ ಪ್ರತಿಷ್ಠಾಪನ ಗುಂಡ ಪಂಚಕಲಶಕ್ಕೆ ಆಗ್ನಾಧಾರಕ ಗುಂಡ | ಮರುಳಾರಾಧ್ಯರಿಂದ ವೀರಶೈವ ದೀಕ್ಷೆಯನ್ನು ಹೊಂದಿದರು | ಬ್ರಹ್ಮದಂಡ ಬಾಂಡಕ ಏಕೋರಾಮ ತಂದೆಗಳಿಂದ ವೀರಶೈವ ದೀಕ್ಷೆಯನ್ನು ಹೊಂದಿದರು | ಚಕ್ರಿಗುಂಡ ತ್ರಿಭುವನ ಗುಂಡ ಪಂಡಿತಾರಾಧ್ಯರಿಂದ ವೀರಶೈವ ದೀಕ್ಷೆಯನ್ನು ಹೊಂದಿದರು. |ಭೂಮಿಗುಂಡ ಆದಿಗುಂಡ ವಿಶ್ವಾರಾಧ್ಯರಿಂದ ವೀರಶೈವ ದೀಕ್ಷೆಯನ್ನು ಹೊಂದಿದರು | ಬಾದರಾಯಣ ಬಾದಮೈಯ್ಯ ಇವರು ವೀರಶೈವ ದೀಕ್ಷೆಯನ್ನು ಹೊಂದಲಿಲ್ಲ.
ಇವರು ಕುಂಬೇಶ್ವರ ದೇವರ ಮಾಡುವ ವಿವರ
ಚಕ್ರದಾಕೃತಿಯ ರಂಗವಂ ಹೊಯ್ದು | ಯಿದರ ಮೇಲೆ ತಿಗುರಿಯಂ ಇಟ್ಟು ಓಂ | ಯಿದರ ಮೇಲೆ ತುಂಬಿದ ಕೊಂಡನಂ ಇಟ್ಟು | ಆಂ | ಇದರ ಮೇಲೆ ಚಂದನ ಕಾಷ್ಠೆ ಜಲಹರಿಯೆಂ ಯಿಟ್ಟು | ಯಿದರ ಮೇಲೆ | ಹ್ರಿಂ | ಈಶ್ವರನ ಆಕೃತಿ ಶಿಲದ ಶಿವಲಿಂಗವಂ ನಿಟ್ಟು | ಓಂ | ಯೆಂದು ಸುರಿಗಿಯಂ ಸುತ್ತಿ ಇದರೊಳಗೆ ದಕ್ಷಿಣಾಭಿಮುಖವಾಗಿ ಮಾಡುವುದು | ಇದರ ಮುಂಭಾಗದಲ್ಲು ಉತ್ತರಾಭಿಮುಖವಾಗಿ ಪಂಚಕಲಸ ಸ್ಥಾಪನ ಮಾಡುವುದು |
ಕುಂಬೇಶ್ವರ ದೇವರ ಪರಡಿಯಲಿ ದ ೭ ಪರಡಿ ಕಟ್ಟುವದು | ಕೊಬ್ಬರಿ ಬಟ್ಟಲು ೭ ಉತ್ತುತ್ತಿ ಹಣ್ಣು ೭ ಬೆಟ್ಟಡಕಿ ೭ | ಅರಿಸಿನ ಕೊಂಬು ೭ | ೩೫ ದುಟ್ಟ ರೊಕ್ಕ ಯಿ ಪರಡಿ ಗುಂಡೆಯ್ಯಗಳು ತೆಗೆದುಕೊಳ್ಳಬೇಕು. ೭ ಪರಡಿ ಕಳಸಕ್ಕೆ ಅದರಂತೆ ಕಟ್ಟುವುದು ಜಂಗಮಾಚಾರ್ಯರು ತೆಗೆದುಕೊಳ್ಳಬೇಕು.
ದೇವರ ಮಾಡಿದಾಗ ಕಲಶ ಸ್ಥಾಪನ ಮಾಡಿ ಪೂರ್ವಾಭಿ ಮುಖವಾಗಿ ಮಾಂಗಲ್ಯಧಾರಣ ಮಾಡುವದು
ಈ ಪ್ರಣಮಗಳು ಚಕ್ರಕ್ಕೆ ಶೂಲದ ಗೂಟಕ್ಕೆ ಅಂ | ರೇವಣರಾಧ್ಯರಿಗೆ ಹೊಂದಿದ ಗುಂಡೈಯ್ಯಗಳ ಮೂಲಿ ವರುಣ ದಿಕ್ಕು | ಮರುಳಾರಾಧ್ಯರಿಗೆ ಹೊಂದಿದ ಗುಂಡಯ್ಯಗಳ ಮೂಲಿ ಕುಭೇರ ದಿಕ್ಕು | ಏಕೋರಾಮರಾಧ್ಯರಿಗೆ ಹೊಂದಿದ ಗುಂಡೆಯ್ಯಗಳ ಮೂಲಿ ವಾಯುವ್ಯ ದಿಕ್ಕು | ಪಂಡಿತಾರಾಧ್ಯರಿಗೆ ಹೊಂದಿದ ಗುಂಡೆಯ್ಯಗಳ ಮೂಲಿ ಯಮದಿಕ್ಕು | ವಿಶ್ವಾರಾಧ್ಯರಿಗೆ ಹೊಂದಿದ ಗುಂಡೆಯ್ಯಗಳ ಮೂಲಿ ಈಶಾನ್ಯ ದಿಕ್ಕು | ಇವರು ಕಟ್ಟಿಮನಿಯವರು ಇವರಿಗೆ ಲಗ್ನಕ್ಕೆ ರೂ. ೨ ಆಣೆ ಉಡಿಕಿಗೆ ರೂ. ೧ ಆಣೆ,  ಯೀ ಪ್ರಕಾರ ಬಾಬ್ತುವುಂಟು | ಇವರ ಮನಿಯಲ್ಲಿ ಉಡುಕಿ ಬಿಡಿಕಿ ಸಂಬಂಧ ಇರಕೂಡದೂ |
ಈ ಗುಂಡಯ್ಯಗಳು ಮಾಡುವ ಕಸಬು ಭೂಮಿಗುಂಡ ಆದಿಗುಂಡ ಇವರು ಮೃತ್ತೈಕಿಯ ತಂದು ಮಾರಿಕೊಂಡು ಶಿವಜಂಗಮದ ಸೇವೆ ಮಾಡಬೇಕು | ಚಕ್ರಗುಂಡ ತ್ರಿಭುವನಗುಂಡ ತಿಗುರಿಯ ಮಾಡಿಕೊಂಡು ಶಿವಜಂಗಮದ ಸೇವೆ ಮಾಡಬೇಕು | ಜೀವಮೇರುಂ ಗುಂಡ ತಿರುಗಿ ಗೂಟ ಸ್ಥಾಪನ ಮಾಡಬೇಕು | ಬಾಂಡೋದರ ಗುಂಡ ಮೃತ್ತುಕಿಯ ಬಾಂಡಳ ಮಾಡಬೇಕು | ಪಂಚ ಕಳಶ ಪ್ರತಿಷ್ಠಾಪನಾ ಗುಂಡ ಮೃತ್ಯುಕಇಯ ಕಲಶಗಳ ಮಾಡಬೇಕು | ಪಂಚಕಲಶ ಪ್ರತಿಷ್ಠಾಪನ ಗುಂಡ ಬಾಂಡಗಳ ಮಾಡುವರಿಗೆ ಮುದ್ರಿಗಳ ಮಾಡಿಕೊಡಬೇಕು | ಈ ಪ್ರಕಾರ ಗುಂಡಯ್ಯಗಳು ತಮ್ಮ ತಮ್ಮ ಕಸಬುಗಳ ಮಾಡಬೇಕೆಂದು ಶೃತಿಯಲ್ಲಿ ಹೇಳುವುದು | ಶೃತಿ | ದನಿಸಂರಮದಾ ಚಕ್ರದಶ ಚಕ್ರಿ ಸಮಧ್ವಜ | ದಶಧ್ವಜ | ಸಮೊವೈಖ್ಯಾ | ದಶ ವೆಖ್ಯಾಸಮೊಸ್ತುಪಾ ||
ಕುಂಬಾರ | ಗಾಣಿಗ | ಸೂಳಿ | ರಾಜ | ಇವರು ಮಾಡುವ ಪಾಪವೆನು ಸ್ವಾಮಿಯನೆ | ತೃಣಮಮೋಕ್ಷೆ ಕೇಳೈಯ್ಯ | ಹತ್ತು ಮಂದಿ ಕಸಬರು ಮಾಡುವ ಪಾಪವನ್ನು ಒಬ್ಬ ಕುಂಬಾರ ಮಾಡುತಿಹನು | ಈತನಿಗೆ ಅಘೋರ ನರಕ ತಪ್ಪದು ಇತನು ತಿರುಗಿಯ ಮೇಲೆ | ಮೃತ್ಯುಕಿಯ ಬಾಂಡವ ಮಾಡಿ ಲಿಂಗಾಕೃತಿಯನ್ನು ಕೊಂದೆಯೆಂದರೆ ನೂಲುಯೆಳೆಯಿಂದ ಛೇದಿಸುವನು | ಲಿಂಗ ಹತ್ತೈದೆಯ್ಯಹರೆಂದು ಹೇಳುವದು ಇದಕ್ಕೆ | ಆವಾಗ್ಗೆ ಕರ್ಪೂರ ಬಟ್ಟಲು ಕಮಂಡಲವಂ ಮೂಲ ಸ್ಥಾಪಿಸಿ ಯತಿಜಿತ ಚಿರಜಂಗಮಕ್ಕೆ ಕೊಟ್ಟರೆ | ಈ ಪಾತಕ ನಿವಾರಣವೆಂದು ಶೃತಿ ಹೇಳುವುದುನರಿಯಬೇಕು | ಯಿಲ್ಲವಾದರೆ,  ಅಘೋರ ನರಕ ತಪ್ಪದು ನಂದಿನಾಥ ಪ್ರಭುವೇ ||
ಈ ಗುಂಡಯ್ಯಗಳ ಅಂಶದಲ್ಲಿ ಮೂಲಪುರುಷರು ತಿರುನೀಲಕಂಠರು | ಇವರು ಕುಂಬೇಶ್ವರ ದೇವರ ಪೂಜೆ ಮಾಡುವದಕ್ಕೆ ಇವರ ಆಚಾರ ವಿಚಾರ ಮಾಡುವದಕ್ಕೂ ಮುಖ್ಯ ಬಾಧ್ಯತೆಯವರು | ಯಾರ್ಯಾರುಯೆಂದರೆ ಕಟ್ಟಿಮನಿ ೧. ಕಸಬಿಮನಿ ೧ ಚತಾದ್ರಿ ಮನಿ ೧ | ಸ್ವಯಂಬುಶೆಟ್ಟಿ ಮನಿ ೧ | ಗೌಡ ಮನಿ ೧| ಈ ಐದು ಜನರು ಮಾಡುವ ನಿರ್ಣಯ | ಕಟ್ಟಿಮನಿಯವರಲ್ಲಿ ೧ ಒಂದು ವೀರಶೈವ ದೀಕ್ಷೆಯ ಮಾಡಬೇಕು | ಈತನು ಬ್ರಹ್ಮಚಾರಿ ಆಶ್ರಮದಲ್ಲಿಯಿರಬೇಕು | ಈತನು ಲಗ್ನಕ್ಕೆ ೫ ಟಂಕೆ ರೊಕ್ಕ ತೆಗೆದುಕೊಳ್ಳಬೇಕು ಉಡಿಕಿ ಆದರೆ ೨ ಟಂಕೆ ರೊಕ್ಕ ತೆಗೆದುಕೊಳ್ಳಬೇಕು | ಈತನು ಶಿವಜಂಗಮದ ಸೇವೆಯಲ್ಲೇ ಇರಬೇಕು | ಕಸಬಿಯಾತನು ಈತನ ಆಗ್ನೆಯಂತೆ ನಡಿಬೇಕು | ಚಿತಾದ್ರಿಯೆಂಬುವಾತನು ಕುಂಬೇಶ್ವರ ದೇವರ ಪೂಜೆ ಮಾಡಬೇಕು | ಶೆಟ್ಟಿಯಂಬುವಾತನು ಅಪ್ಪು ತಪ್ಪು ತಕರಾದಿಗಳನ್ನು ವಿಚಾರ ಮಾಡಿ | ಗೌಡನ ಕಡೆಗೆ ಬಂದು ಹೇಳಬೇಕು | ಗೌಡನು ಕಟ್ಟಿಮನಿಯವರಿಗೆ ತಿಳಿಸಬೇಕು | ಇವರು ಮತ್ತು ಈ ಕುಲದ ನಿರ್ಣಯ ಕಟ್ಟಿ ಮನಿಯಲ್ಲಿ ತೀರ್ಪು ಮಾಡಿಕೊಳ್ಳಬೇಕು.
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೫. ಶರಣರಿಗೆ ಶರಣಾರ್ಥಿನಾಂದ್ಯ (ಸಂಧಿ-೧)
ಸಂಧಿ–೧
ಆಲಿಸಲೆ ಶರಣ ಕುಲತಿಲಕ ಚೇರಮ ನೃಪತಿ
ಬಾಳಬಗೆಯಲಿ ಶಂಭುಶರಣರಿಗೆ ಒಲಿದುದನು
ಲಾಲಿಸುವ ಕರ್ನಕ ಮೂರ್ತದ ಸೋನೆ ಸುರಿವಂತೆ
ಮೇಲೊಪ್ಪುತ್ತಿಹ ಶರಣ ಸತ್ಕಥೆಯ ವಿವರಿಸುವೆ ಕೇಳಿನ್ನು ಶರಣ ಜನರೂ
ಮೂಲೋಕದೊಳಗುಳ್ಳ ಶರಣರೆಲ್ಲರ ಬಗೆಯ
ಪೇಳುವರೆ ಜಿಹ್ವೆಗಳು ಎನಗೆ ಸಾಸಿರವಿಲ್ಲ
ಕಾಲಕಂದರ ಕೊಟ್ಟ ಮತಿಯೊಳಗೆ ಪೇಳುವೆನು
ಸಲ್ಲೊಳಿಸಿ ಬಲ್ಲನೀತ ಪೇಳ್ವೆನೀ ಕೃತಿಯೊಳಗೆ ಶರಣರಾಲಿಸಿ ಪಾಲಿಸಿ
ಭವವೆಂಬ ಪಾಪವನು ಕಡಿದು ಕತ್ತರಿಸುವುದು
ಶಿವಯೆಂಬ ವಾಕ್ಯಗಳಲಗಿನಿಂದದು ಬಳಿಕ
ತವೆಬಂದ ಧುರಿತಗಳು ಹರಿದು ಹೋಹವು ಬಳಿಕ
ಭವರೋಗ ವೈದ್ಯನಿಂದ್ರಿಯ ಸೈರಣೆಗೈದವಗೆ ಭವಭವದ ಪಾಪ ಹರವೊ
ಧರಣೆ ಹೋಗದಿರೆ ನಭವು ಪ್ರಜ್ವಲಿಸಿ ಬೆಳಗುವದೆ
ಧರದೊಳಗೆ ಹಿಮ್ಮೆಟ್ಟಿ ಸುರಪನೋಲಗವುಂಟೆ
ಕರುಣವಿಲ್ಲದ ಧರ್ಮಹರಗೆ ಮೆಚ್ಚುವದುಂಟೆ
ಪುರಹರ ಶರಣೆಗಳಿರಲು ಮತ್ತವಗಿದಾ ನರಕ ಭಯ ದೂರಬಾರು    ೨
ಕೇಳಿದರೆ ಭೂಪ ಸದ್ಗುಲದೀಪ ಗುಣಮಣೆಯೆ
ಢಾಳಿಸುವ ದೇಶ ಕರ್ನಾಟಕವು ಬಲುಸಿರಿಯೊಳು
ಆಳುವನು ಬಲ್ಲಿದನು ವೀರಗಣಪತಿರಾಯ
ಕೂಳುಗೊಂಬುತ ಅಖಿಳಮನ್ಯಯರ ಭಾಗಿಸುತ ಪಾಲಿಸುತ ಧರ್ಮದಿಂದಾ
ಮೇಳಯಿಸಿ ಮಂತ್ರಿಮನ್ನೆಯ ದಂಡನಾಯಕರು
ಚೋಳ ಹಮ್ಮೀರಾ ಗುಜ್ಜರ ಪಾಂಡ್ಯ ಲೇಪಾಳ
ವಾಳುವರಸುಗಳು ಕಪ್ಪವ ತೆತ್ತುಕೊಂಡಿಹರು
ಕೊಳ ಹಿಡಿವನು ಮಲತ ಭೂಭುಜರ ಸಂಗ್ರಾಮದೇಳಿಗೆಯ ಝಡಿತೆಯಿಂದಾ  ೩
ಅದಟಿಂದ ಭುಜಬಲ ಪರಾಕ್ರಮದ ಶೌರ್ಯದಿಂ
ದೊದ ವಿದ್ಯೆಯೈಶ್ವರ್ಯದೆಳೆಗಳ ಸೌರಂಬದಿಂ
ಮದುದಿಂದ ಸುಖದ ಸಾಗರದ ಸಂಪದದಿಂದ
ಚದುರಿಂದ ಸಕಲ ಸಂಪದದ ಪ್ರೌಢಿಗಳಿಂದ ಒದವಿಸುವ ಧರ್ಮದಿಂದಾ
ಗದಗದಿಸಿ ಅರಿನೃಪರು ಬಂದು ಕಾಯುವದರಿಂದಾ
ಎದೆಗೆಟ್ಟುಪ್ಪಗಳ ತಂದು ಸುರಿಸುವುದರಿಂದಾ
ಕದನ ಕೇಳಿಗೆ ಬೆದರಿ ಕೈಗಟ್ಟಿನಿಂದುದರಿಂದ
ಸುದತಿಯರ ಬರದಯೇಳ್ಗೆಗಳ ಘಡಣಗಳಿಂದಾ ಚದುರಿಂದಲೊಪ್ಪಿ ನೃಪತಿ  ೪
ವೀರರಿಗೆ ರಣರಂಗ ಧೀರರಿಗೆ ದಲ್ಲಣನು
ಶೂರರಿಗೆ ಸಕಲಗುಣ ಸಾರರಿಗೆ ಅತಿಪ್ರೌಢ
ಕಾರುಣಿಕದ ಪುರುಷ ಗಣಪತಿಯು ಅದಟಿಂದ
ಬಾರಿಯದಟ್ಟುಳ್ಳವನು ಭೂವರರೊಳಗ್ಗಳನು ಪಾಲಿಸುವ ನಾಡ ಬಳಿಕಾ
ಭೂಪತಿಯ ಪಟ್ಟಣಕೆ ಅರ್ಧಯೋಜನದಲ್ಲಿ
ವ್ಯಾಪಿಸುವ ಗವಚೆರುಪುರದ ಮಧ್ಯದೊಳಲ್ಲಿ
ಕಾಪಾಲಿಧರ ಭಕ್ತಗುಂಡಬ್ರಹ್ಮಯ್ಯಗಳು
ಸ್ಥಾಪಿಸಿಯು ಶಿವಭಕ್ತಿ ಜಂಗಮಾರ್ಚನೆಯಿಂದಾ ಸಕಲ ಬಂಧುಗಳು ವೆರಸಿ     ೫
ನೆಂಟರಿಷ್ಟರು ವೆರಸಿ ಪುರಜನದ ಸಲಿಯಿಂದಾ
ಕಂಟಕವ ಪರಿಹರಿಸಿ ಬಡವರಾಧಾರಿಗಳು
ಉಂಟುಮಾಡಿಯೆ ದಾನಧರ್ಮದುನ್ನತಿಗಳನು
ಕಂಟಕ ರಚಿಸಿ ಕಳ್ಳರು ಬಂದು ಮರೆಹೋಗಲು ಕೊಡೆನೆಂಬ ಬಿರಿದನಿಕ್ಕಿ
ವೆಂಟಣಿಸಿ ಮನೆಯ ಮುಂಗಡೆಯ ನಂದಿಯ ಧ್ವಜವು
ಉಂಟುಮಾಡಿಯೆ ಸಕಲ ಬಿರಿದ ಹೊಗಳಿಸುತಿರಲು ಕರೆ
ಕಂಟನಿಗೆ ನಾರದನೆಸಗೆ ಶರಣ ರಘುನವ
ಪೆಂಟಣಿಪ ತೆಗೆಸುವೆ ನೋಡು ನಾರದನೆ ಶರಣರಗ್ಗಳಿಕೆಗಳನೂ       ೬
ಹರನು ಮನದೊಳು ಮೆಚ್ಚಿ ನಸುನಗೆಯು ಪಸರಿಸುತ
ವರಮುನಿಗೆ ನುಡಿದ ನೆಲೆ ನಾರದ ಮುನೀಶ್ವರನೆ
ಬಿರಿದ ನಿಕ್ಕಿದ ಗುಂಡಬ್ರಹ್ಮಯ್ಯಗಳ ದೃಢವ
ವರೆದು ನೋಡುವೆನೇಳು ಮರ್ತ್ಯಲೋಕದೊಳೀಗ ಇರುವ ಶರಣರೊಡಿಯಾ
ಪರಿಕಿಸುವೆನೇಳೆಂದು ಮುನಿಸಹಿತ ಶಂಕರನು
ಉರಿವೈದ ಕನ್ನಗತ್ತಿಯನು ಹಿಡಿದಾಗಾ
ನರಮನುಜರಿವರಿಗಾ ಬಿರಿದುಗಳು ತಮಗೇಕೆ
ಧರೆಮೆಚ್ಚ ಸೋಲಿಸುವೆ ನೋಡು ನಾರದಯೆಂದು ಅವನೀ ತಳಕಿಳಿದು ಬಂದೂ          ೭
ಬಂದು ಕಂಡರು ಶರಣರಗ್ಗಳಿಕೆ ಬಿರಿದುಗಳ
ಮುಂದೆ ರಚಿಸಿದ ನಂದಿ ಹಳದಿಗೆಯ ಸಂಭ್ರಮವ
ಚಂದದಿಂ ದಾನ ಧರ್ಮವು ಜಂಗದಾರ್ಚನೆಯ
ನಿಂದು ನೋಡಿದರಕಟ ಬಲ್ಲಿದರಹುದೆಂದು ಮುಂದಣುದ್ಯೋಗದನುವಾ
ಕಂದುಗೊರಳನು ಮುನಿಯ ಬೇಗದೊಳ್ವೇಳಿದನು
ತಂದೆಯಿವರಿಗೆ ನಿಮ್ಮ ಶ್ರೀಪಾದ ಕೃಪೆಯುಂಟು
ಸಂದೇಹಲೇಕಿನ್ನು ಸಲಹು ಬೇಗದೊಳಿವರ ನೀ
ವೆಂದು ವರಮುನಿಬೇಗ ಹರಗೆ ಬಿನ್ನಯಿಸೆ ಮನದಂದು ಮುನಿಯೊಡನೆ ಪೇಳ್ದಾ         ೮
ಮುಂದೆ ನೋಡನಿವರ ದೃಢಭಕ್ತಿಯದಟುಗಳ
ತಂದು ಗಣಪತಿರಾಯನರಮನೆಯ ಸುವಸ್ತುಗಳ
ಬಂದಿವರ ಮರೆಹೊಗಲು ಅದರೊಳದಟುಗಳಿರಲು
ಮುಂದೆವಂದನುವ ಕಂಡಿವರಗೆಲ್ವೆನು ಮುನಿಯೆ ಮೇಲೆ ಕೊಡುವೆನು ಪದವಿಯಾ
ಈ ಪರಿಯ ಮನದೊಳಗೆ ಹರನೆನೆದು ಮುನಿಸಹಿತ
ಆ ಪುರದ ಬಳಿವಿಡಿದು ನಡಿದು ಕೊಂಡೆಯ ಹತ್ತಿ
ಕಾಪಿನ ಸುಭಟರುಗಳು ಮರದು ನಿದ್ರೆಯೊಳಿರಲು
ಗಾಪಿಸುವ ಸಿದ್ಧನಾಲಿಸುತ ಎಡಬಲದವರ ಭೂಪನರಮನೆಗೆ ಸಾರ್ದು         ೯
ಕರದಿ ಹಿಡಿದನು ಕನ್ನಗತ್ತಿಯನು ಹರ ಬಳಿಕ
ಇರದೆ ಗೋಡೆಯ ನೊತ್ತ ಬರ್ಪಿಂದ ಮಣ್ಣುದುರೆ
ಕರಬೇಗ ಕೈಯಿಂದ ಕಂಡಿಯೊಳಗಿಹ ಮಣ್ಣ
ವರಮುನಿಯು ನಾರದನು ತೆಗೆಯ ಬೇಗದಿಂ ಕಂಡಿ ಕೊರದ ಜಾಳೀಂದ್ರದಂತೇ
ಇರವ ಕಂಡರೊಳಗೆ ದೀವಿಗೆಯ ಪ್ರಭೆಗಳನು
ಸುರಚಿರಕಾಂತಿಯೆಸಗುವ ರತ್ನಮಂಟಪವ
ತರತರದ ಝಲ್ಲರಿಯ ನಾಲ್ದೆಸೆಯಕ್ಕುಚ್ಚಗಳ
ಸ್ಥಿರಗೊಳಿಸಿ ಬಿಗಿದ ಮಣಿಮುತ್ತುಗಳ ಶೃಂಗಾರವ ಇರವ ಕಂಡರು ಬೇಗದೀ  ೧೦
ಎತ್ತನೋಡಿದರೆ ಬಲುಸಿರಿಯ ಸಂಗತಿಗಳಿಂದ
ಒತ್ತಿ ಬಿಗಿದಿಹ ಕನಕ ರಾಜಿಸುವ ನವರತ್ನಗಳಿಂದ
ಉತ್ತುಮದ ಮಣಿಮಯದೊಳೆಸವ ಚಿತ್ರಗಳಿಂದ
ವಿಸ್ತರಿಸಿ ನಾಲ್ದೆಸೆಯ ಬಿಗಿದ ಝಲ್ಲಿಗಳಿಂದ ಶೃಂಗಾರ ನಿಳೆಯವಿಹುದು
ಮತ್ತಗಜಗಮನೆಯ ರಮಣಿಮಯದ ಮಂಚಗಳಿಂದ
ಉತ್ತಮ ಸುವಸ್ತುಗಳು ಸಕಲ ಆಭರಣದಿಂ
ಹತ್ತೆಗಟ್ಟಿದ ಮಣಿಯ ಮುತ್ತುಗಳ ರವದಿಂದ
ವಿಸ್ತರಿಪ ಕಡೆಗಣ್ಣ ಚೆಲ್ವಿಕೆಯ ಸೋಗೆಗಳಾ ಭಟ ಯೌವ್ವನೆಯರಿಹರು       ೧೦
ನೋಡಿ ಮಾತಾಡಿ ಹರ ಮುನಿಯೊಡನೆ ನಸುನಗುತ
ಆಡಿದನಿವ ಜಗಕೆ ಬಲ್ಲಿದನು ಗಣಪತಿಯ
ಕೂಡ ತೊಡಕುಗಳು ಬಂದರೆ ನಮಗೆ ಪಡಿ ಬಲವಿಲಲ
ನಾಡಾಡಿಯವನಲ್ಲ ವೀರಗಣಪತಿಯವನ ಸೂಡಿಕೆಯ ನೋಡು ಮುನಿಪಾ
ಎಡಬಲದ ಮಂದಿರದೊಳಿರುವ ಸ್ತ್ರೀಯರ ಘಡಣೆ
ಬಿಡದೆ ರಾಜಿಸುವ ಸಿರಿಸಂಪತ್ತಿನೇಳ್ಗೆಗಳು
ಪಡಿಗಾಣೆ ನೀ ನೃಪಗೆ ಭೂಪರೊಳಗಗ್ಗಳನು
ಪಿಡಿವನರಿತರೆಯಿವನಾ ಬಿಡುವನಲ್ಲವು ನಮ್ಮ ನಡೆ ಬರಿದೆ ಹೋಹನೇಳು    ೧೨
ಎಂದ ಮಾತನು ಕೇಳಿ ನಸುಗನುತ ಮುನಿವರನು
ಚಂದವಾಯಿತು ನೀವು ಬಂದ ಕಾರ್ಯವು ಅಕಟಾ
ನಂದಿವಾಹನನೆ ನಮ್ಮನು ಹಿಡಿದು ಬಂದಿಪರುಂಟೆ
ತಂದೆಯೀವಾಕ್ಯಗಳು ಚಂದವಾಯಿತು ದೇವಾ ಸಂಧಿಸುವ ಗಣಪತಿಯನೂ
ಸಂದೇಹವನು ಬಿಟ್ಟು ಮುನಿ ಸಹಿತ ನಡೆತಂದು
ನಿಂದು ಗಣಪತಿರಾಯನಿರುವ ಕಾಣುತ ಬಳಿಕ
ಚಂದದಿಂ ರಚಿಸಿರ್ದ ಸೆಜ್ಜೆಮನೆಯನು ಕಂಡು
ಚಂದ್ರಮುಖ ವಾಮದಿಕ್ಕಿನೊಳಿರು ರಾಣಿಯನು ಕಂಡು ಹರ ಬೆರಗಾದನು     ೧೩
ಕಂಡು ಹರ ಬೆರಗಾಗಿ ರೂಪುಗುಣ ಯೌವ್ವನವ
ಅಂಡೆಲೆವ ಕಡೆಗಣ್ಣ ಪುರ್ಬುಸೊಗೆಗಳಿಂದ
ಮಂಡಿತದ ಪೆರೆನೊಸಲ ನಿಡಿಗೆಸದೆಳ್ಗೆಗಳಿಂದಾ
ಬಂಡುಮಾಡುವಳಿವಳೂ ಮೂಜಗದ ವಿಟರುಗಳ ಖಂಡಿತದ ಜಗಮೋಹಿನಿ
ಕಂಡವರು ಹೊರೆದೆಗದು ಹೋಗಬಲ್ಲರೆ ಮುನಿಯೆ
ದಿಂಡೆಯನು ಹರನೆಂದು ಮನದೊಳಗಣಕಿಸಬೇಡಾ
ಕೊಂಡೊಯ್ಯವೆನೀಗಿವಳ ಭೂಮಂಡಲದ ಸರದಿಯದಾಂಟಿ
ದಂಡಿಸುವೆನಲ್ಲಿ ಪಾರ್ವತಿಯ ಬಟ್ಟಿಯ ಬಾರೆ ಒಲ್ಲೆನಾ ಸುರಲೋಕವಾ     ೧೪
ವರಮುನಿಯು ಮನದೊಳಗೆ ನಸುನಗುತ ನೋಡಿದನೆಲೆ
ಗಿರಿಜೇಶ ನಿಮಗಿವಳು ಹಿರಿಯಮಗಳೆಂದು ಮುನಿ
ವರನುಡಿಯೆ ನಸುನಾಚಿ ಲಜ್ಜಿಸಿ ಮನದೊಳಿ
ತ್ತಿರುವ ಗಣಪತಿಯ ಮುಖನೋಡಿ ಕಂಡನು ಬಳಿಕ ಕರವಾಳ ಖಡ್ಗಳನೂ
ಧರಯೊಳಗೆ ಬಲ್ಲಿದವನಿವನೆಂದು ಹರಮೆಚ್ಚಿ
ಉರುವ ಕೈದುವ ತೆಗೆದೊಂದೂಂದ ಹರನೀಡೆ
ವರಮುನಿಯು ಕೈಆಂತು ಕಡೆಗೆ ಮಾಡಿದನಲಗ
ಗುರುವೆ ಬಂದಿತ್ತು ಹೊತ್ತು ಹೇಳಿನ್ನು ತಡಬೇಡ ತಂಗಾಳಿ ಬೀಸುತಿವೇಕೋ  ೧೫
ಎಂದಮುನಿ ನುಡಿಗೇಳಿ ಶಂಭು ಬೇಗದೊಳಾಗ
ಹೊಂದಿ ಭೂಪತಿಯ ಸರಿಸಕೆ ಬಂದು ಕರನೀಡಿ
ಒಂದೊಂದು ವಸ್ತುವಾಭರಣಗಳ ತೆಗೆದಾಗ
ನಂದಿಗೀಶ್ವರ ನೀಡೆ ನಾರದನು ಕೈಕೊಂಡು ಚಂದ ಚಂದದ ವಸ್ತುವಾ
ಇಂದುವದನೆಯ ಮೈಯ್ಯಸಕಲಾಭರಣಗಳ
ನಿಂದು ನೋಡುತದೇವ ನಿಟ್ಟಿಸುತ್ತ ಮನದೊಳಗೆ
ಅಂಡುಗೆಯು ಭುಜಕೀರ್ತಿ ಹಿರೆನೊಸಲ ಬೊಟ್ಟುಗಳ
ಚಂದದಿಂದುಲಿವ ಮುತ್ತಿನ ಮಣಿಯ ಮೂಕುತಿಯ ಕಂದರ್ಪ ವೈರಿ ಬಳಿಕಾ   ೧೬
ಬಂದಿಹನು ಕೊರಳ ಚಿಂತಾಕು ಮುತ್ತಿನ ಸರವ
ಅಂದದಿಂದೆಸೆವ ಕಾಂಚಿಯ ಧಾಮ ಕಟಿಸೂತ್ರ
ಹೊಂದೊಡವು ಹೊನ್ನ ಬಳೆಗಳು ಹಸ್ತಕಡಗಗಳ
ಚಂದ್ರಶೇಖರ ತೆಗೆದು ಕಟ್ಟಿ ಮೊಟ್ಟೆಯ ಬೇಗ ಹರ ಮುನಿಯೊಳಿಂತೆಂದನೂ
ನಂದಿಯ ಕರದೀಗ ಬರಿದೆ ಬಂದೆವು ನಾವು
ಗೊಂದಣದ ಮಂಟಪದ ತೆರಳಿಸುವರಳವಲ್ಲ
ಎಂದು ಹರನುಡಿಯೆ ಮುನಿ ನಸುನಗೆಯುಪರಿಸುತ
ಸಂದದೆಮ್ಮಯ ಸಕಲಕಾರ್ಯಗಳು ಹರಯೇಳಿ ಎಂದು ನಾರದ ನುಡಿದನೂ   ೧೭
ಮುಂಗೋಳಿ ಕೂಗುತಿವೆ ತಡ ಮಾಡಬೇಡಿನ್ನು
ಜಂಗುಳಿಯ ಮನುಜರಿಗೆ ನಿದ್ರೆತಿಳಿದಪುದೀಗಾ
ಅಂಗೈಸಿ ಬೆನ್ನಬಿಡರಕಟ ನಮ್ಮನು ಬೇಗ
x x x x x x x x x x x x ಬಿಜಯಂಗೈಯುವುದುಚಿತವೆನಲು
ಮುನಿಯ ಮಾತಿಗೆ ಶಂಭು ನಸುಗತ ಮನದೊಳಗೆ
ವನಜಾಕ್ಷಿ ಸಖನೇತ್ರ ಕನ್ನಗಂಡಿಯದಾಂಟಿ
ವಿನಯದಿಂದಲೊಂದು ಕುರುಹಿಟ್ಟು ಮುಂದಕ್ಕೆ
ವನಜನಾಭ ಪ್ರಿಯ ಮುನಿಸಹಿತ ತೆರಳಿದನು ಘವನ ನಿನ್ನೇನೇಳ್ಪೆನೂ           ೧೮
ದಾರಿ ದಾರಿಯೊಳಿರಿಸಿ ಒಂದೊಂದು ಬಗೆಬಗೆಯ
ಕಿರಾಣಿಯ ಕನಕ ಸುವಸ್ತುಗಳ ಬಿಸುಡುತಲಿ
ಮೂರುಕಣ್ಣ ಭವಮುನಿ ನಾರದನೂ ಸಂಗಡಿಸಿ
ಊರ ಮುಂದಲ ನಂದಿಕೇಶ್ವರ ನಿಳೆಯವನು ಸೇರಿ ಘನ ಹರುಷದಿಂದಾ
ಓರಂತೆ ವೃಷಭನಿಗೆ ಶೃಂಗರಿಸಿ ಸುವಸ್ತುಗಳ
ಸೇರಿಸಿದರಖಿಳ ಜಲ್ಲಿಯ ಬಿಗಿದು ನಾಲ್ದೆಸೆಯ
ನಾರದನು ತೆಗೆದು ಹೀರಾವಳಿಯ ಸರಗಳನೂ
ವೀರನಂದಿಗೆ ರಚಿಸಿ ಸಕಲಾಭರಣಗಳ ಓರಂತೆ ನೋಡಿ ಬಳಿಕಾ         ೧೯
ಕೋರಿದನು ದಿನಮಣಿಯು ಪೂರ್ವಾಚಲದೊಳುದಿಸಿ
ಊರಬಾಗಿಲ ತೆಗೆಯ ಗವಗಜೆರಪುರದೊಳಗಲ್ಲಿ
ಸಿರಿಜನ ಸುಳಿದಾಡೆ ಪುರದ ಹೊರವಲಯದಲಿವು
ದ್ದಾರಿರಿದ್ದರು ಗುಂಡಬ್ರಹ್ಮಯ್ಯ ಹರಪೂಜೆ ಸೇರಿಸುವ ಸಮಯಕಿಂತಾ
ಮೂರುಕಣ್ಣನು ಮುನಿಯು ಮನದೊಳೇಚನೆಗೊಂಡು
ವೀರಶರಣರ ಗೃಹಕೆ ಒಳಹೊಕ್ಕು ಸಂಧಿಸಲೂ
ಧಾರೆಶರಣರೆದ್ದು ಶ್ರೀಚರಣಕಭಿನಮಿಸಿ
ಓರಂತೆ ಬಿನ್ನಯಿಸಿ ಚಿತ್ತೈಸಿಯೆನಲಾಗ ಕಂಗೆಡುತ ಹರನುಸುರಲೂ೨೦
ಮಗನೆ ಮನದೊಳಗೆ ಕಳವಳವು ಘನ ತೋರುತಿವೆ
ತೆಗವುತಿವೆ ಕರಚರಣ ಮುಂಬರುವ ಭಯದಿಂದ
ಉಗಿ ಬನಿಯ ಮಾಡುತಿವೆ ಕರಣಂಗಳವಾಡಿ
ಮಘಮಗಿಪ ಧೈರ್ಯಗಳ ಬೇರು ಪರಿದೊಣಗುತಿವೆ ಅಘಹರನೆ ಬಲ್ಲನೈಯಿಸೆ
ಅಘಹರನ ಜಂಗಮವು ಮನನೊಂದು ಪೇಳಲ್ಕೆ
ಮೃಗಧರನೆ ಬಲ್ಲರಿವನೇನ ಮಾಡಿದರಕಟಾ
ಹೋಗರೋಗುವ ಭಯ ಮುಖವು ಗಣಿತ ತೋರುತಿವೆ
ತೆಗೆದು ಮನೆಯೊಳಗಿರಿಸಿಯೀ ಬಂದ ಜಂಗಮದ ಮೇಲೆ ಬಂದುದ ಕಾಂಬೆವೂ೨೧
ಅಯ್ಯ ಅಂಜಲಿಬೇಡ ಬರಿದೇಕೆ ಬಳಲುವಿರಿ
ನಿಮ್ಮ ಕಿಂಕರರು ನಾವಿರಲು ಭಯವೆತ್ತಣದು
ವೈಯ್ಯಾರದಿಂದಾಗಮಿಸಿ ನಮ್ಮ ಮಠಗಳಿಗೆ
ನಮ್ಮಯ ಬಿರಿದುಗಳುಂಟು ಮನೆಯ ಮುಂಗಡೆಯೊಳಗೆ ಕೊಡೆನೆಂಬ ಕಡುರವಸವೂ
ಕದ್ದಕಳ್ಳರು ಬಂದು ಮರೆಹೊಗಲು ಕೊಡುವವರಲ್ಲ
ನಿರ್ಧಾರವು ಈ ಮಾತು ನಿಮಗಿನ್ನು ಭಯಬೇಡಾ
ಅಪರಾಧವನೆಸಗಿ ದಂಡೆತ್ತಿ ಭೂಪತಿ ಬರಲು
ನಿರ್ಧರಿಸಿ ಕಾದುವೆವು ನಿಮ್ಮ ಕೊಡುವವರಲ್ಲ ಚಿತ್ತೈಸಿ ನಮ್ಮ ಮನೆಗೇ       ೨೨
ನಾವು ಮಾಡಿದ ಕೆಲಸ ಬಲುಘನವು ಕೇಳಿರೈ
ಭೂ ನಾಥನರಮನೆಯ ಹೊಕ್ಕು ತಂದೆವು ಕಳವ
ನೀವು ನಮ್ಮನು ಮರೆಯ ಹೋಗಿಸಿಕೊಂಡಿರೆ ಅರಸು
ತಾವು ದಂಡೆತ್ತಿ ಬಂದರೆ ನಮ್ಮ ಕಾಯುವವರಾರು ಏನಿದರೇ ಅನುವೆಂದರೂ
ಚಿಂತೆ ಬೇಡವು ಸ್ವಾಮಿ ನಿಮಗೆ ನಮ್ಮಲ್ಲಿರಲು
ಕಾಂತ ದಂಡೆತ್ತಿ ಬಂದರೆ ಕೊಡುವರಲ್ಲಿಗುಮ
ಕಾಂತಬಲ್ಲನು ನಮ್ಮ ಹೃದಯದ ದಟುಗಳಿವನು
ಸಂತೋಷದಲಿ ನಮ್ಮ ಮನೆಯೊಳಗೆ ಸ್ಥಿರವಾಗಿ ಸುಖದೊಳಿರಿ ನೀವೆಂದೆನೇ   ೨೩
ಕೇಳಿ ಶರಣರ ನುಡಿಯ ಸಂತೋಷ ಮಿಗೆತಾಳ್ದು
ಮೇಳೈಸಿ ಮುನಿಸಹಿತ ಹರನಾಗಮನಿಸಿ ಮನೆಗೆ
ಆಳವಾಡುತಲಿರ್ದ ಮನೆಯ ನಾರಿಯರೊಳಗೆ
ಕಳ್ಳ ಬುದ್ಧಿಗಳಿಂತು ಶರಣರಿಗೆ ಬರಬಹುದೇ ಎಂದೆನಲು ಮತ್ತಿತ್ತಲೂ
ಉದಯವಾಗಲು ದೊರೆಗೆ ಸುಖ ನಿದ್ರೆ ತಿಳಿದೇಳೆ
ವದವಿರ್ದ ಕನ್ನಗಂಡಿಯೊಳು ಮರುತನು ಸುಳಿಯೆ
ಬೆದರಿ ಕಂಗೆಡುತಖಿಳ ಜನರನೆಲ್ಲರ ಕರೆಸಿ
ಮುದದಿಂದ ತನ್ನ ಸತಿಯಳ ಮುಖವ ನಿಟ್ಟಿಸುತ ಏಣಿದದ್ಬುತವೆಂದನೂ     ೨೪
ಎಲ್ಲಿಯ ತೊಡರುಗಳ ಬಂದಿತೆಲೆ ನಿನ್ನಿಂದ
ಬಲ್ಲವಕೆ ಬಲು ಘನವುವೆಂದಿದ್ದೆ ನಿಂ
ಬಲ್ಲಿದರನೇಕೆ ಕರೆಸಿದೆ ಭಂಗಕ್ಕೊಳಗಾಗಿ
ನಿಲ್ಲದಿದರನುವ ಪೇಳುವದಲ್ಲದರೆ ನಿನ್ನ ಕಲ್ಲಗಾಣದೊಳರಸುವೆ
ಝಲ್ಲಿ ಸುವಾಭರಣಗಳನಾರಿಗಿದಿರಿತ್ತೆ
ಎಲ್ಲವು ತಾತ್ತವನು ಮಾಜದೆನ್ನೊಳು ಪೇಳು
ಚೆಲ್ಲೆಗಂಗಳನೀರೆ ಮನದ ನಾರಿಗೆ ನೀನು
ಸಲ್ಲಿಲೆಯಿಂದಿತ್ತೆಯನಲೆರಡು ಸಂಧಿ ಸಂಪೂರ್ಣ ಒಳಿತು ಸುರವೆಸ್ತು           ೨೫
ಅಂತು ಸಂಧಿ ೧ಕ್ಕಂ ದಪನು ೨೫ ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
 
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೫. ಶರಣರಿಗೆ ಶರಣಾರ್ಥಿನಾಂದ್ಯ (ಸಂಧಿ-೩)
ಸಂಧಿ–೩
ಹೇಳುವುದು ಆರಾಧ್ಯ ಶಂಕರನೆ ಮೆಲ್ಗತೆಯ
ಆಲಿಸಲು ಶರಣ ಘನಮನಕೆ ಇಂಪಾಗುತಿದೆ
ಹೇಳುವುದು ಕರುಣದಿಂ ಶರಣರುನ್ನತಿಗಳನು
ಮೇಳೈಸಿ ಶೂಲವನು ಕೈಲಾಸಪುರಕೆದ್ದ ಬೊಳೈಸಿ ಹರನೊಲಿದುದಾ ||
ಕೇಳಯ್ಯ ಶರಣರೊಳಗಗ್ಗಳರಕ ತನವನು
ಧೂಳಿಪಟವನು ಮಾಡಿ ಯಮನ ಭಟರಂಗೆಲ್ದು
ಏಳಿಗೆಯ ಲೋಕಕೆ ತೋರ್ಪಂತೆ ಮುಂದಕೆ
ಬಾಳ ಬಗೆಯಲಿ ಪೇಳ್ದದೊರೆಯನುದ್ದಂಡಿಸಿಯು ನಿಶ್ಚಯಿಸಿ ಗುಂಡಬ್ರಹ್ಮಾ           ೧
ಭೇರಿ ತಮ್ಮಟ ಹರೆಯು ಗಿರಿಬಿಡಿಯು ನಿಸ್ಸಾಳ
ಭೂರಿಡುವ ಕಹಳೆಳ ದಸೆವೆಣ್ಣು ದೆಸೆಯಲಿ
ಭೇರೆ ಭೇರೆಯು ನುಡಿವರಣಗಾಳೆ ಮೃದಂಗ
ಚೀರುತಿಹ ಸಕಲ ವಾದ್ಯದರವ ಸಹ ಮೊಳಗಲೆ ಹರ ನೋಡಿ ಮನದಿನಲಿದೂ ||
ವೀರರಿವರಿಬ್ಬರನು ಸಲೆನೋಡು ನಾರನೆ
ದೀರತ್ವ ಕುಂದಿಲ್ಲ ಪ್ರಾಣದಾಸೆಗಳಿಲ್ಲ
ಓರಂತೆ ದೊರೆ ಪೇಳೆ ಸುಮ್ಮನಿರಿಸಿದರವನ
ನಾರಿಯರದಟುಗಳ ನೋಡಿದೆಯ ನಾರದೆಯ ನಾರದನೆ ಮೀರಿದ ಪರಾಕ್ರಮಗಳಾ       ೨
ನಂದಿಗೀಶ್ವರ ಮುನಿಯು ಮಾತಾಡುವನೀತರೊಳು
ಬಂದು ಶೂಲಕೆ ನಮಿಸಿ ಕರಮುಗಿದು ದೇವಾಂಗೆ
ಮುಂದುವರಿ ವಗ್ಗಳಿಕೆಯಿಂದ ಶೂಲವನಡರಿ
ಚಂದದಿಂ ಖಡ್ಗವನು ಬಿಡದೆ ವದರಿಸುತಿರರಲು ಅಂದವಡೆದಾ ಸತಿಯರು ||
ಚಂದದಿಂ ತಳಿಗೆಯಲಿ ಬಿಡುಮುತ್ತಿನಾರತಿಯ
ತಂದು ಸೂಸುತ ತಮ್ಮ ತಮ್ಮ ಪತಿಗಳಿಗಾಗ
ಗೊಂದಣದ ವೀರಸೇಸೆಯನಿಟ್ಟು ಹರಸಿಮನ
ದಂದು ಮಂಡಿಸಿ ಬಳಿಕ ಒಟ್ಟ ಕುಚೆಯರು ನಲಿದು ಮಂಡಿಯನು ರಚಿಸಿ ಬಳಿಕಾ          ೩
ಕಡೆಯವ ಪಿಡಿದು ಕರದಲಿ ಝಳಪಿಸಿಯು ಕೂಡೆ
ಗಂಡುಗಲಿಗಳ ಮುಂದೆ ಶಿರಕೆ ಕತ್ತಿಯನೆತ್ತಿ
ಕಂಡಿಸಿತು ಹೊನ್ನರವು ಕೆಂಬೂನಲು ಹೊರಸೂಸೆ
ಅಂಡಲೆಯಾರ್ಭಟವು ಗಲಿಗಲಿಗಲಿಯನಲು ಕೊಂಡೆಯ್ದ ಹರ ಪ್ರಾಣವಾ ||
ಗಂಡುಗಲಿಗಳು ಸತಿಯರಾನಂದವನು
ಮಂಡೆಯನು ತೂಗಿ ನಲಿನಲಿದುಬ್ಬಿ ಮನದೊಳಗೆ
ಗಂಡೆದ್ದು ಮನವುಬ್ಬಿ ಮಲತು ಶೂಲವ ನೋಡಿ
ಕಂಡೆಯವ ಹಿಡಿದು ಶೂಲದ ಮೊನೆಗೆ ದೇಹಗಳ ಅಂಡಲೆಯ ಸುರದಿ ಕರವೂ  ೪
ಕೊಂಡಾಡಿ ಆನಂದದಿಂದ ಹೂಮಳೆಗಳನು
ತಂದು ಸುರಿವ ನೀತಿರೊಳು ಗುಂಡಬ್ರಹ್ಮಯ್ಯಗಳು
ಗಂಡುಗಲಿಗಳುಯೆದೆಯನ್ನು ಚಳಿಸೆ ಶೂಲದಲಿ
ಕಂಡ ಧರಿಜನ ಮತ್ತೆ ಹಲವು ಚಂದದೊಳಗಾಗ ಕೊಂಡಾಡೆ ಹರ ಕಂಡನು ||
ಕಂಡಿಂದುಶೇಖರನು ಹೆಚ್ಚಿ ಮನದೊಳುನಲಿಯೆ
ಬಂದುದಾಗಲೆ ದೇವಪುಷ್ಪಕವು ಶರಣಗೆ
ಅಂಡೆಲೆದು ದೇವದುಂದುಭಿ ಮೊಳಗಿದವು ಕೂಡೆ
ಗೊಂಡೊಯ್ದೀಶ್ವರನಾಗ ಗುಂಡಬ್ರಹ್ಮಣ್ಣಗಳ            ೫
ಅಂತುಸಂಧಿ ೩ಕ್ಕಂ ಪದನು ೬೮ಕ್ಕಂ
ಮಂಗಳ ಮಹಾಶ್ರೀ ಶ್ರೀ ಶ್ರೀ
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೬. ಘನಪತಿರಾಯನ ಕಥೆ (ನೀಲಗಾರರ ಹಾಡು) (ಭಾಗ-೧)
ಭಾಗ–೧
ಶರಣು ಮಂಗಳ ಶರಣು ಸುಂದರ
ಶರಣು ಭಕ್ತಜನ ಸೇವಕ
ಶರಣು ಸಕಲ ವಿದ್ಯಾದಾಯಕ
ಶರಣು ಶ್ರೀ ಗಣನಾಯಕ
ಗಂಗೆ ಗೌರಿ ಮನ್ನೆ ಪಾರ್ವತಿ
ಸಂಗಮೇಶನ ಭಜಿಸಲು
ಅಂಗಲಿಂಗ ಪ್ರಾಣಲಿಂಗ
ಘನಲಿಂಗನ ಪೂಜೆಯ ಮಾಡಲು
ಆರು ಶಾಸ್ತ್ರವು ನಾಲ್ಕು ವೇದವು
ಆದಿ ಮಲ್ಲನ ಮೂಲೆಯು
ಚೋದಿಗದ ಬಸವಲಿಂಗನ
ಸೇರಿ ನೀ ಸುಖಿ ಬಾಳಲೊ
ಸುರಮುನಿ ಸೇವಿತ ಸುಂದರ ಗಣನಾಯಕ
ಮುಕ್ಕಣ್ಣಯ್ಯನ ಮಗ ವೀರಭದ್ರ ವಿನಾಯಕ
ಪಾಹಿಮಾಂ ಪಾಹಿಮಾಂ ಸೊಂಡಿಲ ಬೆನಕಯ್ಯ
ಹತ್ತು ಮಾರುದ್ದ ಪುಸ್ತಕವ ಹಿಡಕಂಡು
ಎತ್ತುವೆನು ಅವರ ಮೊದಲಿಂದ – ಶಿವನಾರಾಯಣರ
ಈ ಭೂಮಿಗೆ ದೊಡ್ಡೋರ ವಚನವ
ಆರು ಮಾರುದ್ದ ಪುಸ್ತಕವ ಹಿಡಕೊಂಡು
ಹೇಳುವೆ ಅವರ ಮೊದಲಿಂದ – ಕೈಲಾಸದ
ಶಿವನಾರಾಯಣರ ಗುರುವಚನ
ಹೇಳಿದವರಿಗೆ ಹತ್ತುಕೋಟಿ
ಕೇಳಿದವರಿಗನ್ನೊಂದುಕೋಟಿ
ಸುವ್ವಿ ಅಂದರೆ ಪಾಪ ಪರಿಹಾರ
ಸುವ್ವಿ ಸಂಗಯ್ನ ಗುರುವಚನ ಓದುವೆನು
ತೊಡೆ ಮಡಗದೆ ಕೇಳಿ ಹಿರಿಯರೆ
ಉತ್ತರ ದಿಕ್ಕಿನ ಒಳಗೆ ಓರುಗಲ್ಲು ಪಟ್ಟಣ
ಒತ್ತಲ್ಲಿ ಪುರ ಕೈಲಾಸ-ಒಳಗಿರುವ
ಶಿವಭಕ್ತರು ಮೆರೆದ ಕತಕೇಳಿ
ಶಿವನಾರಾಯಣ ಇಬ್ಬರೂವೆ ಈ ಧರೆಗೆ ಕಳ್ಳರಂತೆ
ಪುರದವರಿಗೆಲ್ಲ ಘನಪತಿ- ರಾಜನರಮನೆಯ
ಸಿರಿಯ ಕದ್ದಂಥ ಕತೆಕೇಳಿ
ಕಳ್ಳರ ಗಂಡ ಎಂಬುದರಿಯ ಕಾಲಿಗೆ ಪೆಂಡೆ ಧರಿಸವನೆ
ಬಲ್ಲಿದರಾಜ ಘನಪತಿ-ಅರಮನೆಯಲ್ಲಿ
ಸೊಲ್ಲು ಸೊಲ್ಲಿಗೆ ಕಾಳೆ ಓಂಕರಿಸಿದವು
ನನ್ನ ಮಡದಿಯ ಮೈಮುಟ್ಟ ಒಡವೆಯ ಕದ್ದವನ
ಹಿಡಗಂಡ ಮಾಡಿ ಕುಯಿಸುವೆನು – ಎನುತೇಳಿ
ಕಂಚಿನ ಕಾಳೆ ನುಡಿಸ್ಯಾನೆ
ಕನ್ನೆಯ ಮೈಮುಟ್ಟಿ ಚಿನ್ನದ ಕದ್ದವನ
ಚಿನ್ನಗಂಮಾಡಿ ಕುಯಿಸುವೆ-ಎನುತೇಳಿ
ಚಿನ್ನದ ಕಾಳೆ ಓಂಕರಿಸಿದವು
ಅರಸದೆಸೆಮಾನ್ಯವರ ಮನೆಯ ನುಗ್ಗಿ ಬರಲಿ ನನ್ನ ಬಳಿಗೆ
ಅರಸ ಘನಪತಿರಾಜ ಅರಿತರೆ ಉಂಟಾದರೆ ಅವ
ರೇರೂ ಶೂಲ ನಾನೇರುತೀನಿ
ಮಡದಿ ರಾಮಾಯಿಗೆ ಚಿನ್ನದ ಲಗ. ದೊರೆಗೆ ಮುತ್ತಿನ ಕಾಲು ಪಿಂಡಿ,  ಚಿನ್ನದ ಚಂದ್ರಾಯುಧ,  ಇವನ್ನು ಕದ್ದುಕೊಂಡು ಈ ನರಲೋಕದ ಕಳ್ಳನಾದರು ಬರಲಿ ಸುರಲೋಕದ ಕಳ್ಳನಾದರು ಬರಲಿ,  ಕದ್ದ ಕಳ್ಳನ ನಾ ಕೂಡೋದಿಲ್ಲ. ಕಳ್ಳ ಏರೋ ಶೂಲಕೆ ನಾ ಏರುತೀನಿ
ಮೂರು ಹೊತ್ತಿನ ಕಾಳೆ ಸಾರ್ಯಾವು ಹಗಲಲ್ಲಿ
ದೂರು ಮುಟ್ಟಿದವು ಶಿವನಿಗೆ-ಕೈಲಾಸದಲ್ಲಿ
ಪಾರ್ವತಿ ಕೇಳಿ ನಗುತಾಳೆ
ಪಾರ್ವತಿ ಪರಶಿವರು ದಾಯ ಪಗಡೆ ಆಡುತಾ ಇದ್ದಾರೆ. ಪಾರ್ವತಿ ಪಗಡೆ ಕೈ ನಿಲ್ಲಿಸಿ ನಗೆನಾಡಿದಳು. ಏಕೆ ಎಂದು ಪರಮೇಶ್ವರ ಕೇಳಿದನು. ಎಲ್ಲ ದೇವ ಮಾನ್ಯವರಿಗೆ ಎರಡು ಕಣ್ಣು. ನಿಮಗೆ ಮೂರು ಕಣ್ಣು,  ಹತ್ತುತೋಳು,  ಪಂಚಕಶ. ನಿಮಗಿಂತ ಪುರುಷರು ನಮಗೆ ಬೇಕೆ. ನರಲೋಕದಲ್ಲಿ ಒಂದು ಚೋಜಿಗವಾಯಿತು. ಘನಪತಿರಾಯನ ಪಟ್ಟಣದಲ್ಲಿ ಸೋಜುಗದ ಚಿನ್ನದ ಕಹಳೆಯಾಯಿತು.
ಮಡದಿಯ ಮೈಯಮುಟ್ಟಿ
ಒಡವೆಯ ಕದ್ದವನ
ಹಿಡಿಗಂಡಮಾಡಿ ಕುಯ್ಯುವೆನು
ಕನ್ನೆಯ ಮೈ ಮುಟ್ಟಿ ಚಿನ್ನವ ಕದ್ದವನ
ಚಿನಗಂಡಮಾಡಿ ಕುಯ್ಯುವೆ-ಎನುತೇಳಿ
ಘನಪತಿರಾಯ ಸಾರಿಸಿದ
ಘನಪತಿರಾಯ ಚಿನ್ನದ ಕಹಳೆಯನ್ನು ಸಾರಿಸಿದ ಡಂಗೂರವನ್ನು ಕೇಳಿ ಕೆಳಗೆ ಮಣ್ಣು ಮಡಕೆ ಮಾಡಿಕೊಂಡು ಜೀವನ ಮಾಡೋ ಕುಂಬಾರಶೆಟ್ಟಿ ಕುಂಬಾರ ಗುಂಡಯ್ಯ ಗುಂಡಾಪುರದಲ್ಲಿ ಏನಹೇಳುತ್ತಾನೆ ಅಂತ! ದೆಸೆಮಾನ್ಯವರ ಅರಮನೇಲಿ ಹೋಗಿ ಏಳುಸುತ್ತಿನ ಕೋಟೆಗೆ ಕನ್ನ ಹಾಕಿ ಬರಲಿ ನನ್ನ ಬಳಿಗೆ,  ನನ್ನ ಮರೆಬೀಳಲಿ. ಅವರನ್ನ ಮುಂದಕ್ಕೆ ಕೂಡೋದಿಲ್ಲ. ಕಳ್ಳ ಏರುವ ಶಿಕ್ಷೆ ನಾನು ಏರುತೀನಿ. ಅವನು ಏರುವ ಶೂಲಕೆ ನಾನು ಏರುತೀನಿ. ಅವನ್ನ ಬಿಟ್ಟುಕೊಡೋದಿಲ್ಲ ಅನುತೇಳಿ ಮಣ್ಣಿನ ಕಾಳೆ ನುಡಿಸಿದ್ದಾನೆ. ಇದನ್ನು ಕೇಳಿ ನನಗೆ ನಗುಬಂತು.
ಕಂಡಿರ ಪರಶಿವನ ಶರಣನ ಗುಂಡಿಗೆ ಧೀರ್ಯ
ಮಂಡೇಯ ಹಂಗು ತನಗಿಲ್ಲ – ಗುಂಡಬ್ರಹ್ಮನ
ಗಂಡಾಳುಸ್ತನದ ಬಿರುದಿನ
ಗಂಡಾಳುಸ್ತನದ ಬಿರುದಿನ ತೆಂಡೆ ತರುವ
ದಿಂಡೇದ ಶಕ್ತಿನಿಮಗಿಲ್ಲವೆ
ಸ್ವಾಮಿಗೆ ಕ್ವಾಪ ಬಂದಿತು
ಪಾರ್ವತಿ ಆಡಿದ ಮಾತ ಪರಮೇಶ್ವರ ಕೇಳಿದನು
ಬೊಳಂಬಲಿ ಎದೆಗೆ ಬಡಿದಾಗೆ – ಜಗದೀಶ
ತನ್ನ ನಾರಿ ಸಂಗಟ ಏನು ನುಡಿದನು
ಹಾಳು ಮಾಡುವೆ ಗೌರಿ ಶರಣನ ಶರಣನ ಗಾಳಿಗೆತ್ತಿ ತೂರುವೆ
ಧೂಳಿ ಪಟಮಾಡಿ ಕೆಡಿಸುವೆ – ಗುಂಡುಬ್ರಹ್ಮನ
ಶೂಲದ ಕೊಂಬೆಮೇಲೆ ತಂದು ನಿಲಿಸುವೆ
ಏಳುದಿನದಲಿ ನಾನು ಗುಂಡಬ್ರಹ್ಮಯ್ಯನನು
ಶೂಲದ ಕೊಂಬೆಗೆ ನಿಲ್ಲಿಸುವೆ
ಪಾರ್ವತಿಯೊಂದಿಗೆ ವಾದಪಂತವ ಆಡಿ
ನಂದಿ ಹಜಾರಕ್ಕೆ ತೆರಳಿದರು-ಜಗದೀಶ
ಮಹಾಗಣಂಗಳನೆಲ್ಲ ಕರೆಸಿದರು
ಲಕ್ಷದ ಮೇಲೆ ತೊಂಬತ್ತಾರು ಸಾವಿರ ಶರಣಾರು
ಅರವತ್ತಾರು ಕೋಟಿ ಪುರಾತನರು-ಎಲ್ಲರನು
ಒಡ್ಡೋಲಗಕೆ ಸ್ವಾಮಿ ಕರೆಸೀದ
ಸ್ವಾಮಿಯ ಒಡ್ಡೋಲಗ ಎಷ್ಟು ಯೋಜನವಯ್ಯ
ಮುನ್ನೂರ ಮುವತ್ತು ಯೋಜನ ದೂರವಲ್ಲ – ಜಗದೀಶ
ಒಡ್ಡೋಲಗ ನೋಡುತ ನಿಂತುಗೊಂಡ
ನಂದಗೋಕುಲದಿಂದ ನವತಂತ್ರಿ ನಾರಾಯಣ
ಬಂದು ಸ್ವಾಮಿಯವರ ಬಲಚೋರಿ-ನಿಂತುಗೊಂಡು
ಒಡ್ಡೋಲಗವ ಸ್ವಾಮಿ ನಡೆಸ್ಯಾನೆ
ಮಾಗಣಗಳನೆಲ್ಲ ಕರಸಿದರು ಜಗದೀಶ
ಹರನು ಮಲ್ಲಯ್ಯ ವಾಲೆಯ ಓದಿದರು
ಓರುಗಲ್ಲಿಗೆ ಹೋಗಿ ಈರವನು ತಿಳಿದವನು
ಯಾರುಂಟು ದೇವ ನಮ್ಮ ಸಭೆಯಲ್ಲಿ-ಎಂದರೆ
ನಾರಾಯಣ ಬಂದು ಕರವ ನಮಿಸಿದ
ಆಗ ಸ್ವಾಮಿಯವರು “ನವತಂತ್ರಿ ನಾರಾಯಣ ಕೇಳು ಕೀಳೇಳು ಲೋಕ ಮೇಲೇಳು ಲೋಕದಲ್ಲುವೆ ಇಂತೆ ಜಾಗದಲ್ಲಿಯೇ ಇರತದೆ ಅಂತ ನಿನಗೆ ಗೊತ್ತು. ಆದರೆ ನನಗೆ ಸಲುವಾಗಿ ಆ ಪಟ್ಟಣಕ್ಕೆ ಹೋಗಿ ಬಿಟ್ಟು ಬರಬೇಕಲ್ಲ!” ಅಂದರು ಸ್ವಾಮಿಯವರು. ಅಪ್ಪಣೆಯಾದರೆ ಹೋಯಿತೀನಿ ಅಂದ ನಾರಾಯಣ.
ಹರಿಯಾಸದಲ್ಲಿ ಹೋದರೆ ಹೋಗಲೀಸರು ಅವರು
ಆ ಧರಣಿಗಿಳಿವಂತ ಬಗೆ ಹ್ಯಾಗೆ
ನಾ ಏನು ಮಾಡಲಿ ನವತಂತ್ರಿ ನಾರಾಯಣ
ಜಂಗಮರ ಯಾಸವ ಕೊಡುತೀವಿ
ಹಾಗನ್ನುವುದಾಗಿ ಜಗದೀಶನು ಹೇಳಿದ ಮೇಲೆ ನಾರಾಯಣ ತನ್ನ ಅವರಾತವನ್ನೆಲ್ಲ
ಕೈಲಾಸದಲ್ಲಿ ಕಳೆದು ಮಡಗಿ ಈಶ್ವರನ ಅವತಾರ ತಾಳಿದನು
ಬಾರಿಯ ಕಿನ್ನುಡಿ ಬಟುವನಾಕ್ಷಪಾತ್ರೆ
ಆರು ಶಾಸ್ತ್ರಗಳು ಬರೆದೋಲೆ-ಅಕ್ಷಯ ಪಾತ್ರೆಯ
ನಮ್ಮ ಭೋಗಯ್ಯ ಮೆಚ್ಚಿ ಕೊಡುತಾರೆ
ಸೂಕ್ಷ್ಮದ ಚಂಜಡೆ ಸುಲಿಪಲ್ಲು ನಗೆಮುಖ
ರೇಖು ಗಂಧಗಳು ಭಸಿತವು-ಇವುಗಳನೆ
ಬೇಕೆಂದು ಶಿವನು ಕೊಡುತಾರೆ
ಈಶ್ವರನ ಕೈಯ ಬಿರುದುಗಳ ಹಿಡಿದರು
ತಿರುಗಿದರು ಓರುಗಲ್ಲ ಪುರಕಾಗ
ಭಕ್ತರ ಮನದ ದೃಢ ನೋಡುವುದಕೆ
ಮರ್ತ್ಯಲೋಕಕ್ಕೆ ಇಳಿದರು
ಶರಣರ ಮಠದಲ್ಲಿ ಹಿರಿಯ ಸಿಂಹಾಸನ
ಗುಡುಗು ಜಾಗಟೆ ಕೈಯಚಾಳೆ-ಸಪ್ತಕೇಳಿ
ಭರದಿಂದ ನಾರಾಯಣ ಹೊರಟನು
ಬಂದಂಥ ನಾರಾಯಣನ ಕಂಡರು ದ್ವಾರಪಾಲರು
ತಡೆದು ಹಿಂದಕ್ಕೆ ನಿಲ್ಲಿಸಿದರು
ಎಲ್ಲಿಂದ ಬಂದಿರಂತ ಎಲ್ಲಿರುವೆ ಕೇಳಿದರು
ಕಲ್ಯಾಣದಾಚೆ ಕಡೆಯಲ್ಲಿ-ಶಿವಪುರ
ಅಲ್ಲುಂಟು ನಮ್ಮ ಮಠ ಮನೆ
ದಾಸವಾಳದ ಹೂ ತಂದು ಈಸುರಾಚಣೆಮಾಡಿ
ನಾವು ಲೇಸಾಗಿ ಉಂಡು ಮನಗಿದ್ದೊ-ಗೊಲ್ಲರೆ
ನಾವು ಲೋಕವನೆ ನೋಡದುಕ್ಕೆ ತೆರಳಿದ್ದೊ
ಅಂತಪ್ಪ ಶರಣನ ಸಂತೋಷ ನೋಡುವೆವು
ಎಂತವರಿದ್ದಾರು ಮಠದಲ್ಲಿ-ಗುಂಡುಬ್ರಹ್ಮಯ್ಯನ
ಒಂದು ಕಂತೆ ಬೇಡುವೆನು ಬಿಡಿರಯ್ಯ
ಧರ್ಮಕ್ಕೆ ಬಂದವರ ತಡೆಯೋದು ಲೇಸಲ್ಲ
ಹೋಗಯ್ಯ ಶರಣರ ಮಠಕಾಗಿ
“ಸ್ವಾಮಿ ನಮ್ಮ ಶರಣರ ಅಪ್ಪಣೆ ಭಿಕ್ಷೆಗೆ ಬಂದವರನ್ನು ತಡೆಯ ಬೇಡಿ ಎಂದು ಹೇಳಿದ್ದಾರೆ. ನಮ್ಮ ಶರಣರು ಸತ್ಯಶೀಲರು. ಸಣ್ಣ ಪುಟ್ಟದ ಕೇಳಬೇಡಿ. ದೊಡ್ಡದಾಗಿ ಕೇಳಿ” ಅಂದುಬಿಟ್ಟು ದಾರಿಬಿಟ್ಟರು ಅವರು
ಅಲ್ಲಿ ಗೊಲ್ಲರ ಕೈಲಿ ದಾರಿ ಬಿಡಿಸಿಕೊಂಡು
ಗುಂಡುಬ್ರಹ್ಮಯ್ಯನ ಮಠಕೋಗಿ-ನಾರಾಯಣ
ಕಡೆಯ ಬಾಕಲಲ್ಲಿ ನಿಂತುಕೊಂಡ
ಬಂದಂಥ ನಾರಾಯಣನ ಕಂಡನು ಬ್ರಹ್ಮಯ್ಯ
ವಂದಿಸಿ ಕರವ ಮುಗಿದನು
ವಂದಿಸಿ ಕರವನಮಿಸಿ ಬಿನ್ನೈಸಿದ
ನೀವು ಬಂದ ಕಾರಣದ ಬಗೆ ಹೇ
ಮಣ್ಣಿನ ಗುದ್ದುಗೆ ಇಳಿದು ಮಣ್ಣಿನ ಕಾಳೆ ಹಿಡಿದು
ಮಣ್ಣಿನ ಕಾಲಪಿಂಡ ಬಲಗಾಲಿಗೆ-ಗುಂಡುಬ್ರಹ್ಮಯ್ಯ
ಸ್ರಾಷ್ಟಾಂಗವನೆ ತಾನೆ ಮಾಡುತಾನೆ
ಸ್ವಾಮಿ ಅವನೊಂದಿಗೆ ಮಾತಾಡಲಿಲ್ಲ
ಕಟ್ಟ ಕಡೆಯಲಿ ಕುಂತ ಕಾರಂಬಿಯಾಸದಲಿ
ದಿಟ್ಟ ಪಲ್ಲಟವು ಹೊರನೋಟ-ಗುಂಡಬ್ರಹ್ಮಯ್ಯ
ಕಟ್ಟಿದ್ದ ಬಿರುದ ನಮ್ಮ ಮುನಿಕಂಡ
ಯಾವ ಯಾವ ಜಾಗದಲ್ಲಿ ಯಾವ ಪದಾರ್ಥ ಎಂದು ಹುಡುಕಿದ ಸ್ವಾಮಿ
ಮಣ್ಣಿನ ಕಾಲುಪಿಂಡಿ ಕಂಡನು ನಾರಾಯಣ
ಬಿರುದ ಧರಿಸಿದೆ ಏಕೆ ಶರಣ ಎಂದು – ಬ್ರಹ್ಮಯ್ನ
ಕೇಳಿದನು ನಾರಾಯಣ ಅವನ ಆಗ
ಈ ಧರೆಯಲ್ಲಿ ಕದ್ದು ಮರೆಹೊಕ್ಕವನ ನಾನು
ಕೊಡೋದಿಲ್ಲ ಎನ್ನುವಂಥ ಹೆಚ್ಚಿನ ಬಿರುದು –ನನಗುಂಟು
ಕದ್ದ ಕಳ್ಳನ ಶಿಕ್ಷೆ ನಾನು ಪಡೆವೆ
ಅಲ್ಲಿ ಶರಣನ ಮಾತ ಬಲ್ಲಿದ ವರಮುನಿಕೇಳಿ
ಕೊಲ್ಲುವ ಕ್ವಾಪ ಮನದಲ್ಲಿ-ನಾರಾಯಣ
ಅಲ್ಲಿ ತಿರುಸುಲವ ಹಿಡಿದೆದ್ದ
ಗುಂಡಬ್ರಹ್ಮಯ್ಯನಿಗೆ ಐದು ಜನ ಸತಿಯರು. ತಾಮ್ರದ ಚಂಬಿನಲ್ಲಿ ಅಗ್ನಿಹಿಡಿದು ಕಡೆ ಬಾಗಿಲಲ್ಲಿ ನಿಂತಿದ್ದರು. ಗುಂಡಬ್ರಹ್ಮಯ್ಯನನ್ನು ಹೊಡೆಯಲು ಹೋದಾಗ ಅವರು ಐದು ಮಂದಿಯೂ ಬಂದು ಸುತ್ತನಿಂತರು
ಲಿಂಗ ಜಂಗಮರು ನಮ್ಮ ಅಂಗಳಕೆ ಬಂದಮೇಲೆ
ಹಂಗೆ ಹೋಗದಕೆ ತರನಲ್ಲ – ನನ್ನೊಡೆಯ
ಘನಲಿಂಗ ಅಗ್ಗಣಿಕೆ ಕೈಕೊಡಬೇಕು
“ನಮ್ಮ ಮಠದಲ್ಲಿ ಶಿವಪೂಜೆಮಾಡಿ ಮುಂದಕ್ಕೆ ದಯಮಾಡಿಸಿ ಸ್ವಾಮಿ” ಎಂದು ಐದು ಜನ ಸತಿಯರೂ ಬೇಡಿಕೊಳ್ಳುತ್ತಾರೆ. ಸ್ವಾಮಿಯ ಕೋಪ ಇಳಿಯಿತು. ಶಾಂತವಾದನು.
ನಿಮ್ಮಿಂಥ ಭಕ್ತರು ಬಿನ್ನಕ್ಕೆ ಹೇಳುವರೆ
ಅನ್ನವು ಆಗಿ ಮಡಗ್ಯದೆ – ಶರಣೆಯರ
ಮನ್ನಣೆ ಇರಲಿ ನಿಮ್ಮ ಮನದಲ್ಲಿ
ನಾನು ಹೋಗಿ ಬಿನ್ನವಳಿದ ಮೇಲೆ ಅವರು ಊಟಮಾಡುತ್ತಾರೆ.
ನಾನು ನಮ್ಮ ಭಾವನುವೆ ಓರುಗಲ್ಲಿಗೆ ಹೋಗಿ
ಬರುವಾಗ ಇಲ್ಲೆ ಬರುತೀವಿ – ಶರಣೆಯರ
ಈಗಿರುವ ಪ್ರೀತಿ ಆಗ ಇರಬೇಕು
“ಆದರೆ ಈಗ ನಾನೊಬ್ಬನೇ ಬಂದೆ. ಏಳುದಿನ ಸರಿರಾತ್ರಿಗೆ ದೊರೆ ಅರಮನೆಗೆ ಕನ್ನಹಾಕಿ ಬರುತೀವಿ. ಈಗಿನಿಗಿಂತ ಹೆಚ್ಚಾಗಿ ಕಾಣಬೇಕು” ಎಂದು ಗುಂಡುಬ್ರಹ್ಮಯ್ಯನಿಗೆ ನಾರಾಯಣ ಹೇಳಿದನು.
ಆಡಿದ ಮಾತಿಗೆ ಹೇಡಿಗೊಂಬುವನಲ್ಲ
ನನ್ನ ಬಿರುದಿಗೆ ಹಿನಾಯ ತರುವನಲ್ಲ – ನನ್ನೊಡೆಯ
ಈಡು ಮಾಡುವೆ ನನ್ನ ತಲೆಗೊಳ
ಈಡು ಮಾಡುವೆ ನನ್ನ ತಲೆಗೊಳ ನನ್ನೊಡೆಯ
ಸ್ವಾಮಿಗಳು ಮುಂದಕ್ಕೆ ದಯಮಾಡಿ
ದಾಳಿಬಂದ ಅರಸಿಗೆ ಹೇಳುತೀನಿ ಬುದ್ಧೀಯ
ಹೇಳಿದರೆ ದೊರೆಯು ಮುನಿದರೆ ಉಂಟಾದರೆ ನಮ್ಮ
ಬಾಳುವ ತಲೆಯ ಕೊಡುತೀನಿ
ಆ ಶರಣನ ವೊಂದಿಗೆ ಮೂರು ಮಾತ ಆಡಿಕೊಂಡು
ಓರುಗಲ್ಲು ಪಟ್ಟಣಕೆ ಬರುತಾರೆ – ನಾರಾಯಣ
ನಂದಿ ಬಸವಣ್ಣನ ಗುಡಿಗೆ ಬರುತಾರೆ
ಒಂದು ಯೋಚನೆಯನ್ನು ಮಾಡಿದರು ಸ್ವಾಮಿಯವರು. ಶಿವ ನನಗೆ ಬಿರುದನ್ನು ಕೊಟ್ಟಿದ್ದಾನೆ. ಘನಪತಿರಾಯ ಶಿವಭಕ್ತ. ಈ ಪಟ್ಟಣದಲ್ಲಿ ನಾನು ಶಿವತತ್ವ ಹೇಳಿಕೊಂಡರೆ ಇವರು ಕೇಳೋದಿಲ್ಲ ಎಂದು ಕೊಂಡು ಆ ಬಿರುದನ್ನೆಲ್ಲ ಅಲ್ಲೇ ಮಡಗಿಬಿಟ್ಟು
ತಂತ್ರಿಯಾಸನ ತೊಟ್ಟು ನವತಂತ್ರಿ ನಾರಾಯಣ
ಮಂತ್ರದ ಬುಡುಬುಡುಕೆ ಕೈಯಲ್ಲಿ – ಹಿಡಕೊಂಡು
ಈ ತಂತ್ರದ ಲಿ ಕಂಡ ಜಗಕೆಲ್ಲ
ಹಕ್ಕಿಯಾಗಿ ಕೂಗುತ ಬುಡುಬುಡುಕೆ ನುಡಿಸುತ
ಆಳ್ವೇರಿಯ ಮೇಲೆ ಬಂದು ನಿಲ್ಲುತಾರೆ
ಕಡೆಕೋಟೆ ಆಳ್ವೇರಿ ಮೇಲೆ ನಿಂತು ನಾರಾಯಣ
ಕ್ವಾಟೆ ಸಂಭ್ರಮವ ನೋಡೋನು
ಅಗಳುದ್ದ ಹಾಳುವೇರಿ ಮೊಗದುದ್ದ ಕೊತ್ತಾಲ
ಜಗಳಕ್ಕೆ ಮಾರಿ ಹುಲಿಮೊಕ – ಈ ಕೋಟೆ
ಮನಗಾದರೆ ಇದು ಅಸವಲ್ಲ
ಈ ಜಗದ ಕೋಟೆ ಅಸವಲ್ಲ ಕ್ವಾಟೆತೆನೆ
ಇದು ಹೋಗ್ಯದೆ ಮುಗಿಲ ಸೆರಗಿಗೆ – ನಾರಾಯಣ
ಇದ ಬಗೆದು ಕನ್ನ ಇಕ್ಕುವ ಬಗೆ ಹೇಗೆ
ಅದನ್ನು ಬಿಟ್ಟು ಮುಂದಕೆ ಬರುತಾನೆ.
ಕಾದ ಕಂಚಿನ ಕ್ವಾಟೆ ಸೋಸಿದ ಉಕ್ಕಿನ ಗುಂಡು
ಈ ಕೋಟೆ ನಮಗೆ ಅಸವಲ್ಲ – ಕ್ವಾಟೆತೆನೆ
ಇದು ಹೋಗ್ಯಾದೆ ಮುಗಿಲ ಸೆರಗಿಗೆ
ಎಷ್ಟೊತ್ತಾದರೂ ಗಣಗಣನೆ ಕಾಯುತ್ತಾ ಇರುವ ಕೋಟೆ. ಕುಂತಿದೇವತೆಯ ಮಗ ಕರ್ಣ ಹನ್ನೊಂದು ಲಕ್ಷ ರಾಣ್ಯ ಕರಕೊಂಡೋಗಿ ಆ ಕೋಟೆ ಅಂಗಳಲ್ಲಿ ಕಾದಿದ್ದನಂತೆ ಹನೊಂದು ವರ್ಷಗಳ ಕಾಲ. ಹನ್ನೊಂದು ವರ್ಷದ ಮೇಲೆ ಸಿಸ್ತುಕಟ್ಟಿ ಪಿರಂಗಿ ಹೊಡೆದ. ಕ್ವಾಟೆ ಒಂದು ಸಿವರು ಅಳ್ಳಾಡಲಿಲ್ಲ. ಆವಾಗ ಕರ್ಣನಿಗೆ ಅಸಾಧ್ಯವಾಯಿತು. ನಾಚಿಕೊಂಡು ಹಿಂದಕ್ಕೆ ಹೋಗಿದ್ದ. ಹೋಗುವಾಗ ಒಂದು ಶಾಸನ ಹಾಕಿದ್ದ. ಇಂಥ ಘನಪತಿರಾಜ ಎಂಥ ಬಲ್ಲಿದ. ಕರ್ಣನಿಗೆ ಅಸಾಧ್ಯವಾದ ಕೋಟೆ ಇದು. ಆ ಕೋಟೆ ಬಿಟ್ಟು ಮುಂದಿನ ಕೋಟೆಗೆ ಹೋಗುವರು
ಕೆತ್ತುಗಲ್ಲಿನ ಕೋಟೆ ಸುತ್ತ ಅಳ್ವೇರಿಯು
ಮೊತ್ತದ ಬಿದಿರು ಹುಲಸಿಗೆ – ಈ ಕ್ವಾಟೆಗೆ
ಹತ್ತೋನಿಗೆ ಐದು ತಲೆಬೇಕು
ಹತ್ತು ತೋಳು ಪಂಚಕಳಶ ಕಿಡಿಗಣ್ಣು ಇದ್ದರೆ ಸಾಧ್ಯ ಎಂದುಕೊಂಡು ಮುಂದಿನ ಕೋಟೆಗೆ ಬರುತ್ತಾನೆ.
ಮನ್ನಯ್ಯನ ಕೋಟೆಗೆ ಬಿನ್ನವಿಲ್ಲದ ಕಣ್ಣು
ಇನ್ನಾವ ಬುದ್ಧಿ ಇದಕಂದ್ರೆ-ನಾರಾಯಣ
ಕನ್ನಗತ್ತರಿಯ ಮಾಡಿಸಬೇಕು
ಇಸು ಬ್ರಹ್ಮಚಾರಿ ಗೇದ ಕಲ್ಲಲ್ಲ. ಸಜ್ಜೆರಸವನ್ನೆ ಬಿಟ್ಟು ಆ ಬೆಟ್ಟ ಈ ಬೆಟ್ಟಕ್ಕೆ ಸಂಬಂಧವನ್ನು ಮಾಡಿದ್ದಾರೆ. ಗಗನಚುಕ್ಕಿ ಭರಚುಕ್ಕಿ ಎರಡಕ್ಕೂ ಅಡ್ಡೆಗಟ್ಟೆ ಹಾಕಿಸಿ ತನ್ನ ಕೋಟೆಗೆ ನೀರು ತಿರುಗಿಸಿಕೊಂಡಿದ್ದಾರೆ. ಹನ್ನೆರಡು ಸಾವಿರ ಮದ್ದಾನೆ ಹನ್ನೆರಡು ಸಾವಿರ ಗಾರೆ ತೊಟ್ಟಿತುಂಬ ಒಂಬತ್ತು ಬಗೆಯ ರತ್ನವನ್ನು ತುಂಬಿದ್ದಾನೆ. ಅಂಥ ರಾಜನೆ ಭೂಮಿಯಲ್ಲಿಲ್ಲ. ಅಂಥ ಬಲ್ಲಿದ ಅವನು. ಅದಕಾಗಿ ಈ ಕೋಟೆಗೆ ಕನ್ನ ಹಾಕಲು ಪಂಚ ಕಳಸ ಇರುವ ಸ್ವಾಮಿ ಯನ್ನೆವೊಂದಿಗೆ ಕರಕೊಂಡು ಕನ್ನಗತ್ತರಿ ತಂದರೆ ಸಾಧ್ಯ; ಇಲ್ಲವಾದರೆ ಸಾಧ್ಯವಿಲ್ಲ.
ಎಲೆ ತೋಟದ ಹಿಂದೆ ಮೊಳಗುತವೆ ಹುಲಿಕರಡಿ
ತಲೆಯ ಭೈರುಂಡ ಗಜ ಸಿಂಹ-ಹೆಬ್ಬಾವು
ಬೋರುಗುಟ್ಟುತಾವೆ ಬೆಳಗಾನ
ಮೃಗ ಜಾತಿಗಳು ಕೋಟೆ ಅಗಳಲ್ಲಿ ಸದ್ದು ಮಾಡುತಾವೆ. ಏಳು ಸುತ್ತಿನ ಕೋಟೆಗೆ ಒಂದು ಸುತ್ತು ಹಾಕಿಕೊಂಡು ಆ ಕೋಟೆ ಬಾಗಿಲಿಗೆ ತಲೆಹಾಕಿ ಕಾದು ಮಲಗ್ಯದೆ ಘಟಸರ್ಪ.
ಈ ಸರ್ಪನ ಬಾಗಲ ಕಡೆದರು ನಾರಾಯಣ
ಕೆರೆಯ ಏರಿಯಮೇಲೆ ಬಂದು ನಿಲ್ಲುತ್ತಾರೆ
ಏರಿ ಮೂಗಾವುದವು ನೀರು ಮೂಗಾವುದವು
ಆ ನೀರೆಲ್ಲ ಹಾಲು ಜಲದುರ್ಗ
ಏರಿ ಮುತ್ತಿನೇರಿ ನೀರೆಲ್ಲ ಪನ್ನೀರು
ತೂಬೆಲ್ಲ ಹೊನ್ನ ಕಳಶವು – ಕಳಶದೇರಿಯ ಮೇಲೆ
ನಮ್ಮ ನಾರಾಯಣ ಬಂದು ನಿಲ್ಲುತ್ತಾರೆ
ಒಂಬತ್ತು ಬಗೆಯ ರತ್ನ ಕರಗಿಸಿ ಇಟ್ಟಿಗೆ ಕಯ್ಸಿ ಏರಿಕಟ್ಟಿಸಿದ್ದಾರೆ. ಆ ತೂಬಿನ ಹತ್ತಿರ ಹೋಗಿ ಒಂದು ಬೊಗಸೆ ನೀರು ಕುಡಿದ ನಾರಾಯಣ
ಕುಡಲನ್ನ ಹಿಡಿಯನ್ನ ನಡುಡೊಂಕ ಕೆರೆ ಏರಿ
ಏರಿ ಹಿಂದಿರುವ ಎಳೆದೋಟ-ಕಬ್ಬಿಣ ತೋಟ
ಕೋದಂಡ ರಾಮಯ್ಯನ ಕೊನೆಬಾಳೆ
ಕೋದಂಡರಾಮಯ್ನ ಕೊನೆಬಾಳೆ ತಾಳೆಲೆ ಬೆಳೆವ
ಉರಿಗರಾಜಿಣದ ರಸತಾಳೆ-ತಾಳೆಲೆ ಬೆಳೆವ
ಸಾದೇವರು ಬೈಲ ಶಿವಬಲ್ಲ
ಈ ಲೋಕದಲ್ಲಿ ಇರುವ ಹಸುರು ಜಾತಿ ಎಲ್ಲಾ ಅಲ್ಲಿತ್ತು. ಅದನ್ನು ನೋಡಿಕೊಂಡು ಅಲ್ಲಿಂದ ಮುಂದಕ್ಕೆ ಬಂದರು,
ಗಗನ ಚುಕ್ಕಿಗೆ ಅಡ್ಡಗಟ್ಟಿ ಕಟ್ಟಿಸ್ಯವನೆ
ಕ್ವಾಟೆಯ ಕಂದಕಕ್ಕೆ ಬರುತಾನೆ
ರಾತ್ರಿ ಹೊತ್ತು ಆಯಿತಲೆ ಎತ್ತಿ ಬಿಡುವರು ಹಲಗೆಯನ್ನು,  ಚಾಮುಂಡೇಶ್ವರಿ ಬೆಟ್ಟದ ಎತ್ತರದ ಹಲಗೆ ಹಗಲ ಹೊತ್ತಿನಲ್ಲಿ ದಂಡೂ ದಾಳಿ ಎಲ್ಲ ಒಟ್ಟಿಗೆ ಅದರ ಮೇಲೆ ತಿರುಗುವುದು,
ಒಂಕು ವರ್ಣದ ಮುಖ ಕೊಂಕಣಿಯ ಹುಲಿ ಮುಖ
ಅಂಕುಸ್ತ ಮೂಳೆ ಕದವಿಗೆ – ಹೂಡದೆ
ಗುರು ಶಂಕರನ ಕೀಲು ಬೆಸದಾಗೆ
ಅಪರಂಜಿ ಒಳಗೆ ನೆಲಮಾಡಿಸಿದ್ದನಂತೆ ಘನಪತಿ ರಾಜ. ಎರಡು ವ್ಯಾಘ್ರ ಮಡಗಿಸಿದ್ದ. ಎದ್ದು ಬರುವಂತೆ ಕಂಡವು. ಆದರೆ ಅವು ಅಪರಂಜಿ ಹುಲಿಗಳು.
ಬಾಗಿಲವಾಡಕೆ ಬಂದರು ನಾರಾಯಣ
ದ್ವಾರಪಾಲಕರು ಕಂಡು ತಡೆದರು
ಎಲ್ಲಿಂದ ಬಂದಿರಂತ ಕೇಳಿದರು
ಕಲ್ಯಾಣದಾಚೆ ಕಡೆಯಲ್ಲಿ – ಶಿವಪುರ
ಅಲ್ಲುಂಟು ನಮ್ಮ ಮಠ ಮನೆ
ರಾಜ್ಯದ ಮೇಲೆ ಬರುವ ಮೋಡಿ ಶಾಸ್ತ್ರಿಕನಲ್ಲ
ಈ ರಾಜ್ಯ ತಂದಯ್ಯ ನಾ ತಾನೆ
ಕಂಡ ಕನಸನು ಬಲ್ಲೆ ಉಂಡ ಊಟವ ಬಲ್ಲೆ
ಕಂಡಿರೋರ ಮನದ ದೃಢವನ್ನೆ – ನಾ ಬಲ್ಲೆ
ಪಂಡಿತರಿಗೆಲ್ಲ ಒಡೆಯನು
ನಿಮ್ಮ ಮನಸಿನ ಕಳವಳವ ಚಂದಾಗಿ ಹೇಳ್ತೀನಿ
ಧಾನ್ಯದಿಂದ ಕೇಳಿ ಮನದಲ್ಲಿ
ಶಾಸ್ತ್ರವ ಹೇಳುತ್ತ ಸೂಸ್ತ್ರವ ಪಿಡಿಯುತ್ತ
ಕಲ್ಲಿನ ಸಂದಿ ಕದವಿನ – ಮರೆಯಲ್ಲಿ
ಅಲ್ಲೊಂದು ಕಂದಕಕೆ ಹೋಗಿ ಗುರುತಿಟ್ಟ
ನಿನ್ನ ಮನಸಿನ ಕಳವಳವ ಚಂದಾಗಿ ಹೇಳ್ತೀನಯ್ಯ
ಧ್ಯಾನದಿಂದ ಹೇಳ್ತೀನಿ ಕೇಳೀರಿ
ಹಿಂದಕೆ ನಿಮ್ಮವರು ಬಂಧೀಕಾನಿಯಲ್ಲಿದ್ದರು
ಶಂಭು ಶಂಕರನ ನೆನಸಿದ – ಕಾರಣದಿಂದ
ಬಂಧನ ಹರಿದು ಸಿರಿಬಂದೊ
ಘನಪತಿ ರಾಯನ ಚಿನ್ನದ ಕಾಳೆ ದೇವೇಂದ್ರರಾಯನಿಗೆ ಕೇಳಿಸಿ,  ರೆಕ್ಕೆ ಕಳ್ಳರು ಹಾರಿ ಬಂದು ಪಟ್ಟಣಕ್ಕೆ ಇಳಿದಿದ್ದರು. ಮಡದಿ ಒಡವೆಯನ್ನು ಬಿಚ್ಚಿಕೊಂಡು,  ದೊರೆಯ ಚಂದ್ರಾಯುಧವ ತೆಗೆದುಕೊಂಡು ದೊರೆಯ ಪೆಂಡೆಯಕೆ ಕೈಹಾಕಿದರು. ರಾಜ ಹಿಡಿದ. ಅವರು ನಿಜವನ್ನೇ ಹೇಳಿದರು. ಪಹರೆಯವರನ್ನು ಕರೆಸಿ ಶೂಲಕ್ಕೆ ಹಾಕುವಂತೆ ಆಜ್ಞೆ ಮಾಡಿದ. ಅರಮನೆಯ ಪಹರೆಯವರಿಗೆ ಶಿಕ್ಷೆಯಾಯಿತು. ಆರು ತಿಂಗಳ ಬಂದೀಖಾನೆಯಲ್ಲಿದ್ದರು. ಪರಮೇಶ್ವರನ ಸ್ತೋತ್ರ ಮಾಡಿದಾಗ ಆ ಕಳ್ಳರಿಗೆ ಬೇಡಿಕತ್ತರಿಸಿ ಬಿಡುವ ಅಪ್ಪಣೆಯಾಯಿತು. ಇವರು ಐದಾಣಿ ೫೦ ಸಂಬಳಕ್ಕಿದ್ದಾರೆ. ಕಡೆಯ ಪಾರದವರು ಆಗತಾನೆ ಬಂದಿದ್ದರು. ಶಾಸ್ತ್ರಕಾರ ನಿಜವನ್ನೇ ಹೇಳುತ್ತಿದ್ದಾನೆ
ಶಾಸ್ತ್ರಿಕನ ಮಾತ ಕೇಳಿದರು ಗೊಲ್ಲರು
ಜೋಜಿಗವಪಡುತಾರೆ ಮನದಲ್ಲಿ
ಇಂಥ ಶಾಸ್ತ್ರಿಕ ನಮ್ಮ ಪಟ್ಟಣದ ಒಳಗಿಲ್ಲ
ಈಗಂದ ಮಾತು ನಿಜತಾನೆ ಶಾಸ್ತ್ರೀಕ –ನೀವೀಗ
ನಮ್ಮ ತಳವಾರನ ಹತ್ತಿರ ಬರಬೇಕು
ಶಾಸ್ತ್ರಿಕ ಸಯಿವಾಗಿ ಗೊಲ್ಲರು ಸಯಿವಾಗಿ
ಅವರು ಕೇರಿ ತಳವಾರನ ಹತ್ತಿರ ಬರುತ್ತಾರೆ
ಅಪ್ಪ ಧರಗೆ ಪಾತಕ ಇವನು ಯಾತಕ ಕರೆತಂದಿರಿ
ಎಂದು ಕೇಳುತಾನೆ ತಳವಾರ
ಕಂಡ ಕನಸನು ಬಲ್ಲ ಉಂಡ ಊಟವ ಬಲ್ಲ
ಕಂಡಿರೋರ ಮನದ ದೃಢಬಲ್ಲ – ತಳವಾರ
ಇಂಥ ಶಾಸ್ತ್ರಿಕ ನಮ್ಮ ಪಟ್ಟಣದೊಳಗಿಲ್ಲ
“ನಾವೊಂದು ಗುರುತು ಕೊಂಡಿದೀನಿ ಹೇಳಯ್ಯ ಎಂದು ತಳವಾರ ಕೇಳುತ್ತಾನೆ. ”
ಶಾಸ್ತ್ರವ ಹೇಳುತ ಸೂಸ್ತ್ರವ ಪಿಡಿವೂತ
ಚಿತ್ರದಲಿ ಶಿವನ ನೆನೆವೂತ – ಅಲ್ಲೊಂದು
ಕನ್ನಕೆ ಹೋಗಿ ಗುರುತಿಟ್ಟ
ನಿನ್ನ ಮನಸ್ಸಿನ ಕಳವಳ ಚನ್ನಾಗಿ ಹೇಳುತೀನಿ
ಜ್ಞಾನದಿಂದ ಕೇಳು ಮನದಲ್ಲಿ
ಹಿರಿಯೋಳ ತರಲಾಗಿ ಸಿರಿಲಕ್ಷ್ಮಿದೇವಿಯು
ತಾನಾಗಿ ಬಂದಿದ್ದಳು ವಲಿದು ನಿನಗೆ
ಕಿರಿಯೋಳು ಬರಲಾಗಿ ತೊಲಗಿದಳು ಅವಳೆಂದು
ಚಿಂತೆ ಕಾಡುವುದು ನಿನ್ನ ಮನದಲ್ಲಿ
ಆ ಶಾಸ್ತ್ರಿಕನ ಮಾತ ಕೇಳಿದನು ತಳವಾರ
ಜೋಜಿಗವ ಮಾಡಿದನು ಮನದಲ್ಲಿ
ಅವನಿಗೆ ಐದು ಹಣದ ಸಂಬಳವಿತ್ತು. ಬಡವರಮನೆ ಹೆಣ್ಣುತಂದು ಮಾಲೆ ಹಾಕಿಸಿಕೊಂಡಿದ್ದ. ಅವಳು ಬಂದಾಗ ಮಣ್ಣು ಹೊನ್ನಾಯಿತು. “ನಾನು ಹೆಣ್ಣು ತಂದಿದ್ದು ಗರೀಬರ ಮನೆ. ಅವರು ದಂಡೇಲಿ ಕೂತುಕೊಂಡು ಮಾತಾಡಿದರೆ ತಡೆಯೋಲ್ಲ. ದೊಡ್ಡೋರ ಮನೆಯಲ್ಲಿ ತರಬೇಕೂಂತ ಕಿರಿಯೋಳ ತಂದೆ. ನನ್ನ ಹೊನ್ನೆಲ್ಲ ಕರಿಗಿ ಹೋಯಿತು ಸ್ವಾಮಿ ನೀವು ಹೇಳಿದ್ದೆಲ್ಲ ನಿಜ ನಮ್ಮ ಮಂತ್ರಿ ಇದಾನಲ್ಲ ಅಲ್ಲಿಗೆ ಬರಬೇಕು”
ತಳವಾರ ಸಯಿವಾಗಿ ಶಾಸ್ತ್ರಿಕ ಸಯಿವಾಗಿ
ಧೀರ ಮಂತ್ರಿಯ ಹತ್ರ ಬರುತಾರೆ
ಧೀರ ಮಂತ್ರಿಯ ಹತ್ರ ಬಂದಂಥ ಯಾಳ್ಯದ ಒಳಗೆ
ಆ ಮಂತ್ರಿ ಏನ ನುಡಿದಾನು
ಹರದೇಶಿ ಪರದೇಶಿ ಪಟ್ಟಣದಲ್ಲಿ ತಾ ತಿರಿದು
ಬದುಕು ಹೊರೆಯುವ ಧರಣಿ ಪಾತಕನ – ಇವನನ್ನು
ತಳವಾರ ಇಲ್ಲಿಗೇಕೆ ಕರೆತಂದೆ
ಪರದೇಶಿ ಅಂದದಲಿ ಪಟ್ಟಣವ ನುಗ್ಯವನೆ
ಹಾದಿ ಬೀದಿಯನೆಲ್ಲ ತಿಳಿದವನೆ – ಕಡೆಗಾಲಕೆ
ನಮ್ಮ ದೊರೆಯ ಸಿರಸಕೆ ಕಂಟಕವ ತರುತಾನೆ
ಕಂಡ ಕನಸನು ಉಂಡ ಊಟವನು ಹೇಳುವನು ದುಡ್ಡು ದುಗ್ಗಾಣಿಗಳ ಕೊಡುವುದಿಲ್ಲ
ಕಾಟಕ ಬೂಟಕವ ಹೇಳುವನು ಇವನಲ್ಲ
ಸುಮ್ಮನೆ ಧರ್ಮ ಶಾಸ್ತ್ರವ ಹೇಳುವನು ಕೇಳಿ
ಇವರ ಮನಸಿನ ಕಳವಳವ ನೀನು ಹೇಳಿದ ಮೇಲೆ
ನಾನೊಂದು ಗುರುತುಕೊಂಡಿವ್ನಿ ಹೇಳುತೀಯ
ಶಾಸ್ತ್ರವ ಹೇಳುತ ಸೂಸ್ತ್ರವ ಪಿಡಿಯುತ್ತ
ಚಿತ್ತದಲಿ ಶಿವನ ನೆನೆಯುತ್ತ – ಶಾಸ್ತ್ರಿಕನು
ಕಲ್ಲಿನ ಸಂದಿಗೆ ಬರುತಾನೆ
ಕಲ್ಲಿನ ಸಂದಿಯಲಿ ಕದವಿನ ಮರೆಯಲ್ಲಿ
ಅಲ್ಲೊಂದು ಕನ್ನಕೆ ಹೋಗಿ ಗುರುತಿಟ್ಟ
ಕಂಚಿನ ಬುಡು ಬುಡಕೆ ಬಲಗೈಲಿ ಹಿಡಕಂಡು
ನಮ್ಮ ತಂತ್ರಿ ಶಾಸ್ತ್ರಕೆ ನಿಂತವನೆ
ನೆನ್ನೆ ಇರುಳಲ್ಲಿ ನಿಮ್ಮ ರಾಜನ ಮಡದಿ
ನಿನ್ನ ಮಂಚಕೆ ಅವಳು ಬಂದಿದ್ದಳು
ದಾಯಿ ಪಗಡೆಯನಾಡಿ ಇನಿವಂದವನೆ ಆಡಿ
ಅವಳು ಹೋದಳು ತನ್ನ ಅರಮನೆಗೆ ಇನ್ನು-ಎಂಬುವ
ಚಿಂತೆ ಕಾಡುವುದು ನಿನ್ನ ಮನದಾಗೆ
ರಾಮಾಯಿ ದೊರೆಯ ಮಡದಿಯ ಕಣ್ಣುಮಂತ್ರಿಯ ಮೇಲಿತ್ತು. ಅರಮನೆಯ ಒಳಗಿದ್ದ ಭಾಗ್ಯಲಕ್ಷ್ಮಿ ಈಗ ಹೊರಗೆ ಹೋಗಬೇಕಾದ ಕಾಲ ಬಂತು. ರಾಜ,  ರಾಜನ ಮಡದಿಗೆ ಜಗಳವಾಯಿತು. ಮುನಿಸಿನಿಂದ ಬೇರೆ ಬೇರೆ ಮಂಚದಲ್ಲಿ ಮಲಗಿದ್ದಾರೆ. ಲಕ್ಷ್ಮಿದೇವಿ ದೊರೆ ಮಡದಿ ಯಾಸ ಹಾಕಿ ಕೊಂಡಳು. ಮಂತ್ರಿ ಸ್ವಪ್ನಕ್ಕೆ ಬಂದು ದಾಯ ಪಗಡೆ ಆಡಿದಂಗೆ ಕಂಡಿತು. ದೊರೆಯ ಮಡದಿಯೆ ಬಂದಿದ್ದಳು ಎನ್ನುವ ಶಂಕೆ ಅವನಿಗೆ. ಅನುಮಾನ ಬಂದು ಮನಸ್ಸಿನಲ್ಲೆ ಇಟ್ಟುಕೊಂಡಿದ್ದ. ಇವನು ಇಕ್ಕಿದ ನಾಮ ಇಕ್ಕಿದಂಗೇ ಬರೆದ. “ಕೈಮುಗಿತೀನಿ ಬಾಯಿ ಮುಚ್ಚು. ನಿನ್ನ ಶಾಸ್ತ್ರ ದೊರೆಯವರಿಗೆ ಹೇಳೀಯ ನಮ್ಮ ದೊರೆ ಹತ್ತಿರ ನೀನು ಬರಬೇಕು. ”
ಮಂತ್ರಿಯ ಸೈವಾಗಿ ಶಾಸ್ತ್ರಿಕ ಸೈವಾಗಿ
ಧೀರ ಘನಪತಿ ಹತ್ತಿರ ಬರುತಾರೆ
ಬಂದಂಥ ನಾರಾಯಣನ ಕಂಡನು ಘನಪತಿಯು
ಮಹರಾಜ ಏನ ನುಡಿದನು
ಪರದೇಶಿ ಅಂದದಲಿ ಪಟ್ಟಣವ ನುಗ್ಯವನೆ
ಹಾದಿ ಬೀದಿಯನೆಲ್ಲ ತಿಳಿದವನೆ –ಕಡೆಗಾಲಕೆ
ನನ್ನ ಶಿರಸಕೆ ಕಂಟಕವ ತತ್ತಾನೆ – ಮಂತ್ರೀಶ
ಇವನ್ಯಾಕೆ ಇಲ್ಲಿಗೆ ತರೆತಂದೆ
ಸ್ವಾಮಿ ಇವನು ಶಾಸ್ತ್ರದಲ್ಲಿ ಬಹಳ ಗಟ್ಟಿಗ. ಅದಕ್ಕಾಗಿ ತಮ್ಮ ಬಳಿಗೆ ಕರೆದುಕೊಂಡು ಬಂದೆ. ‘‘ಹಾಗಿದ್ದ ಮೇಲೆ ನಾನು ಗುರುತು ಕೊಂಡದ್ದನ್ನು ಹೇಳಲಿ”
ಶಾಸ್ತ್ರವ ಹೇಳೂತ ಸೂಸ್ತ್ರವ ಪಿಡಿಯುತ
ಏಕಾಂತ ಧರನ ನೆನೆವೂತ ನಾರಾಯಣ
ಕಲ್ಲಿನ ಸಂದೀಯ ಕದವಿನ –ಮರೆಯಲ್ಲಿ
ಅಲ್ಲೊಂದು ಕನ್ನಕೆ ಗುರುತಿಟ್ಟ
ನಿಮ್ಮ ಮನಸಿನ ಕಳವಳವ ಚನ್ನಾಗಿ ಹೇಳ್ತೀನಿ
ಜಾನದಿಂದ ಕೇಳೋ ಘನಪತಿಯೆ
“ನೆನ್ನೆ ಇರುಳಿನಲ್ಲಿ ನಿನಗೂ ನಿನ್ನ ಮಡದಿಗೂ ಕಾಳಗ ಹತ್ತಿ ಕದ ನಿಕ್ಕಿ ರಾಮಾಯಿ ಅನ್ನ ಉಣ್ಣದೆ ನೀರು ಕುಡಿಯದೆ ಬೇರೆ ಮಂಚದಲ್ಲಿ ಹೋಗಿ ಮನಗ್ಯವಳೆ. ”
ಬೇರೊಂದು ಮಂಚದಲ್ಲಿ ಮನಗ್ಯವಳೆ ರಾಮಾಯಿ
ಎಂಬುವ ಚಿಂತೆ ನಿನ್ನ ಮನದಲ್ಲಿ
ಲಗ್ನವಾದಾಗಿನಿಂದ ಇವಳು ನನ್ನನ್ನು ಅಗಲಿರಲಿಲ್ಲ; ಈಗ ಏನು ಕಾರಣ ಎಂದು ಇದನ್ನೆ ಕುರಿತು ಯೋಚನೆ ಮಾಡುತ್ತಾ ಇದ್ದೀಯ. ಇತ್ತ ಕಡೆ
ಅರಸನೊಂದಿಗೆ ಈಗ ಸರಸವು ಸಲ್ಲದು
ಎನ್ನೂತ ನಿನ್ನ ಮನೆಯ ಲಕ್ಷ್ಮೀದೇವಿ – ಘನಪತಿಯೆ
ತೊಳಗೋದಳು ನೀನು ಕೇಳಯ್ಯ
ರಾಮಾಯಿ ಹೆಣ್ಣು ಪದುಮ ಜಾತಿಯ ಹೆಣ್ಣು
ಶಾಸ್ತ್ರಿಕನ ಮಾತ ಕೇಳಿದಳು
ಎದ್ದು ರಾಜನ ಮಡದಿ ಬಿದ್ದು ಪಾದದ ಮೇಲೆ
ಬುದ್ಧಿ ಕಲಿಸೋಗಿ ಗುರುಸ್ವಾಮಿ –ಅಂದರೆ
ವಾಲೆ ಭಾಗ್ಯದಲಿ ಒರಗಮ್ಮ
“ನಿನ್ನ ಮುತ್ತೈದೆತನ ಸ್ಥಿರವಾಗಿದೆ. ದೊರೆಗೂ ನಮಗೂ ಮಾತು ಮುಗಿದಿಲ್ಲ. ನಿನ್ನ ಸ್ಥಳಕ್ಕೆ ನೀನು ಹೋಗು ತಾಯಿ. ” ಹಾಗಂದ ಮಾತನ್ನು ಕೇಳಿ ರಾಮಾಯಿ ಏಳು ನೆಲೆ ಸೆಜ್ಜೆಗೆ ಹೋಗಿ ಮಲಗಿದಳು. ಸ್ವಾಮಿ ಅಷ್ಟರಲ್ಲಿ ಬಿಳಿಯ ಪಲ್ಲಿಯ ರೂಪಿನಲ್ಲಿ ಬಂದಿದ್ದ
ಆ ಧೀರ ಘನಪತಿ ರಾಜನು ಅರಮನೆಯಲ್ಲಾದರೆ
ಒರಗುಂವಂಥ ಎಳೆಯ ಗಾಜಿನ-ಕಂಬದ ಮೇಲೆ
ಹೊಳೆಯು ವಾಟಕದ ಗೌಳಿ ಶಕುನಾಯ್ತು
ಎಲ್ಲ ಶಕುನಗಳನ್ನು ಬಲ್ಯಯಲ್ಲೊ ಶಾಸ್ತ್ರೀಕ
ಈ ಪಲ್ಲಿಯ ಶಕುನ ನಿನ್ನವೊಳಗುಂಟೆ
ಕಂಡ ಮಾತ ಕಂಡಂಗೆ ಹೇಳಿದರೆ ದೊರೆರಾಯ
ಕೆಂಡ ತುಳಿದಂಗೆ ಆಯ್ತದೆ ಮನದಲ್ಲಿ
“ನಾನು ಹೇಳೋದಿಲ್ಲ” ಎಂದು ಶಾಸ್ತ್ರಿಕ ಹೇಳುತ್ತಾನೆ. “ಎಂಥಾ ಕ್ವಾಪ ಬಂದರೂ ಶಾಂತಿ ಮಾಡಿಕೋತೀನಿ ಹೇಳು” ಎಂದು ಘನಪತಿ ರಾಯ ನುಡಿಯುತ್ತಾನೆ
ಶಿಶುವು ಆಡಿದ ಮಾತು ಹೊಸಕೋಟೆಗೆ ಕಂಟಕ
ದಸೆಗೆ ಬಲ್ಲಿದರು ಅರಮನೆಯ –ನುಗ್ಗುವರು
ನಿನ್ನ ರಾಮಾಯಿ ತೊಟ್ಟ ತೊಡಗೇಯು – ಘನಪತಿಯೆ
ಸುರಲೋಕದ ಕಳ್ಳರಿಗೆ ಸೂರೆ ಹೋಯ್ತದೆ
ಏಳು ದಿನ ಸರಿರಾತ್ರಿ ಹೊತ್ತಿಗೆ ನಿನ್ನ ಮಡದಿ ರಾಮಾಯಿ ತೊಟ್ಟ ಮತ್ತು ಬಂಗಾರ ಎಲ್ಲವು
ಸುರಲೋಕದ ಕಳ್ಳರಿಗೆ ಸೂರೆ ಹೋಯ್ತದೆ
ಘನಪತಿರಾಯ ಅರಮನೆಲ್ಲಿ –ಅಂತೇಳಿ
ಹೇಳುತದೆ ಸ್ವಾಮಿ ಆ ಪಲ್ಲಿ
ಗಲಗುಟ್ಟುತಾದೆ ನಿನ್ನ ಮನದಲ್ಲಿ ಘನಪತಿಯೆ
ಛಲ ಹುಟುತಾದೆ ನಿನ್ನ ಮನದಲ್ಲಿ –ಸುರಲೋಕದ
ಕಳ್ಳರು ಬರುತಾರೆ ಇನ್ನೇಳು ದಿನಕೆ
ಗಲಗುಟ್ಟುತಾದೆ ನಿನ್ನ ಪಟ್ಟಣದಲ್ಲಿ ಎನ್ನುವಂತ
ಮಾತ ಕೇಳಿದನು ಘನಪತಿ-ಆವಾಗ
ರಾಜನಿಗೆ ಕ್ವಾಪ ಬರುತಾದೆ
ಏಳು ಸುತ್ತಿನ ಕೋಟೆ ಕನ್ನವಾಗುವಗಂಟ
ನನ್ನ ಅರಸಿ ರಾಮಾಯಿ ತೊಟ್ಟಂಥ – ತೊಡುಗೇಯ
ಮುತ್ತು ಬಂಗಾರದ ಒಡವೆಯು – ಸುರಲೋಕದ
ಕಳ್ಳರಿಗೆ ಸೂರೆ ಹೊಯಿಗಂಟ-ಶಾಸ್ತ್ರಿಕನ
ಬಾಗಿಲಿಂದಾಚೆಗೆ ಬಿಡಬೇಡಿ
ರಾಜ ಕೋಪವನ್ನು ಶಾಂತಿ ಮಾಡಿಕೊಂಡು “ಏಳು ದಿನ ಸರಿರಾತ್ರಿಗೆ ಕಳ್ಳತನವಾದರೆ ಉಡುಗೊರೆ ಬಹುಮಾನ ಕೊಡುತೀನಿ,  ಇಲ್ಲವಾದರೆ ನಿನ್ನನ್ನು ಹೆಬ್ಬಾಲಿಗೆ ತೋರಣ ಕಟ್ಟುಸ್ತಿನಿ” ಎಂದ
ಇರಹೇಳಿ ನನ್ನ ವೀರಭದ್ರ ತಡೆದ
ಧಾರುಣಿಯ ಒಳಗೆ ಹರಿಶ್ಚಂದ್ರ – ಮಾರಾಯ
ಯಾರ್ಯಾರು ತಡದರುವೆ ಇರಲಿಲ್ಲ
ಇನ್ನೊಂದು ಘಳಿಗೆ ನಾ ಇಲ್ಲಿಯೆ ಇದ್ದರೆ
ಅವರು ಇಲ್ಲಿಗೇ ಬರುತಾರೆ ಘನಪತಿ
ವೀರಭದ್ರನೆ ಬರಲಿ ಹರಿಶ್ಚಂದ್ರನೆ ಬರಲಿ
ಏನಿಲ್ಲ ನನ್ನ ಅರಮನೆಲ್ಲಿ –ಅವರಿಗೆ
ಬೇಡಿದ ಭಾಗ್ಯ ಕೊಡುತೀನಿ
ಐದಾನೆ ಮೇಲೆ ಐದು ಒಂಟೆಯ ಮೇಲೆ
ಅವರನಾದರ ಕಳುಸ್ತೀನಿ
ಏಳು ಸುತ್ತಿನ ಪಾರದ ಜನಕೆಲ್ಲ
ಮಾಯದ ಬಲೆಯ ಬೀಸಿಬಿಟ್ಟು-ನಾರಾಯಣ
ಆಳ್ವೇರಿ ಮೇಲೆ ಬಂದು ನಿಲ್ಲುತಾನೆ
ಏಳು ಅರಮನೆಗೆ ಸೂಸ್ತ್ರವ ಪಿಡಿದನು
ಕನ್ನೆ ಕನ್ನೆಗೆ ಸೂಸ್ತ್ರ ಪಿಡಿದನು – ನಾರಾಯಣ
ತನ್ನ ಊರಿಗೆ ಮುಂದಾಗಿ ಕಡೆದನು
ಊರನೆ ಬಳಸಿದ ಸುಳಿದಾಡಿ ನೋಡಿದ
ತನ್ನ ಊರಿಗೆ ಮುಂದಾಗಿ ಕಡೆದನು
ಕೋಟಿ ರಾಕ್ಷರವೊಂದಿಗೆ ಕದನವ ಮಾಡಿಕೊಂಡು
ತಮ್ಮನೆಂಬೋ ರಾಕ್ಷ ಬರುತಾನೆ –ರಾಕ್ಷನ
ಕನ್ನಕೆ ಬಲಿಯ ಕೊಡಬೇಕು
ಗುಳ ಗುಳನೆ ಓಡೋಗಿ ಅವನ ಜುಟ್ಟು ಹಿಡಿದು
ಎಳೆತಂದು ಕಲ್ಲುಗವಿಗೆ ಕೂಡುತಾನೆ
ಕಲ್ಲುಗವಿಗಾದರೆ ದೊಡ್ಡ ಗುಂಡನೆ ಚಾಚಿ ಅಲ್ಲಿಂದ
ಕೈಲಾಸ ಪುರಕೆ ಬರುತಾರೆ
ಕೋಟಿ ಆನೆಯೊಂದಿಗೆ ಕದನ ಮಾಡಿಕೊಂಡು
ಮದ್ದಾನೆ ಸಾಗಿ ಬರುತಾದೆ
ವೀರ ಮಂಡಿವೂರಿ ಆನೆ ಅಂಬಲಿ ಹೊಡೆದು
ಚರ್ಮ ಚಂದಾಗಿ ಸುಲಕಂಡು-ನಾರಾಯಣ
ಮಡಚಿ ಕಂಕುಳಲ್ಲಿ ಮಡಗಿದ
ರಾತ್ರಿ ಕಳ್ಳತನಕ್ಕೆ ಬರುತ್ತೇವೆ. ಹರಿಗೋಲು ಮಾಡಿಕೊಳ್ಳಲಿಕ್ಕೆ ಬೇಕಾಗುತ್ತದೆ ಎಂದು ಅದನ್ನು ಇಟ್ಟುಕೊಂಡ.
ಮುಕ್ಕಣ್ಣನೋಲಗ ಲಕ್ಷಯೋಜನ ಗಂಟ
ಸತ್ಯ ಮಹಾತ್ಮರು ಇರುತಾರೆ
ಹರನು ಮಲ್ಲಯ್ಯನ ಓಲಗ ಅರವತ್ತು ಯೋಜನ ಗಂಟ
ಶರಣ ಪುಣ್ಯಾತ್ಮರು ಇರುತಾರೆ
ಹರನ ಒಡ್ಡೋಲಗ ಮುಗಿದೇ ಇಲ್ಲ. ಇನ್ನೂ ನಡೆಯುತ್ತಲೇ ಇದೆ. ನಾ ಹೆಚ್ಚು ಎಂದು ನುಗ್ಗಿದರೆ ಶರಣರಿಗೆ ಕೈಕಾಲು ತಾಕಿದರೇನು ಗತಿ.
ಬುಡು ಬುಡುಕೆ ಅವತಾರವ ಕಳೆದನು ನಾರಾಯಣ
ಮರಳಿ ಯಾಸವ ತಾಳಿದನು
ಕಿವಿಗೆ ಬೆಂಡಿಕ್ಕೊಂಡ ಮರದ ತಾಳ ಹಿಡುಕೊಂಡ
ಪಟ್ಟೆ ಪಟ್ಟೆ ನಾಮವ ಬರಕೊಂಡು
ಕಕ್ಕೆ ಸೊಪ್ಪು ಹಿಡುಕೊಂಡ ಕಕ್ಕೆ ದೊಣ್ಣೆ ಹಿಡುಕೊಂಡ
ತಕ್ಕತೈ ಎಂದು ಕುಣಿದನು
ಆ ಅಲ್ಲ ಎನ್ನಲು ಊ ಅಲ್ಲ ಎನ್ನಲು
ದೇವ ಸಭೆಯೆಲ್ಲ ನಗುತಾದೆ
ವಿದ್ಯಾವಂತ ಬಂದಾನಂತ ಇದ್ದಂತ ಜನರೆಲ್ಲ
ಬಗ್ಗಂತ ದಾರಿ ಬಿಡುತಾರೆ
ಅಲ್ಲಿ ಶರಣರ ಕೈಲಿ ದಾರಿ ಬಿಡಿಸಿಕೊಂಡು
ನನ್ನ ಸಿದ್ಧರಾಮಯ್ನ ಬಳಿಗ್ಹೋಗಿ – ನಾರಾಯಣ
ಮುದ್ದಿಸಿ ಕರವ ಮುಗಿದನು
ಹೋದ ಕಾರ್ಯವು ಹ್ಯಾಗಂತ ವೇದ ಪಿರಿಯನ ಕೇಳಿದನು
ವೇದನುಳ್ಳೋನೆ ವರಮುನಿಯೆ-ನಾರಾಯಣ
ಮುದ್ದಿಸಿ ಕರವ ಮುಗಿದನು
ಹೋದ ಕಾರ್ಯವು ಹ್ಯಾಗಂತ ವೇದ ಪಿರಿಯನ ಕೇಳಿದನು
ವೇದನುಳ್ಳೋನೆ ವರಮುನಿಯೆ – ನಾರಾಯಣ
ಹೋಗಿದ್ದ ಮೇದುನಿ ಮಾತ ಶಿವಗೇಳು
ಹಿಂಡು ದೇವರಿಗೆಲ್ಲ ಗುಂಡುದೇವರ ಕೇಳಪ್ಪ
ಗುಂಡುಬ್ರಹ್ಮರೆಂಬ ಶರಣರ ಮಠವೊಕ್ಕು
ಕಂಡುಬಂದೆ ಅಲ್ಲಿದ್ದ ಬರುದುಗಳ
ಸುತ್ತ ಧರ್ಮದ ಕೋಟೆ ಅವನ ಭಕ್ತಿ ಆಳ್ವೇರಿಯು
ಭಕ್ತಿ ಸಾರಿಗಳು ಬಲಬೀಗ-ಗುಂಡುಬ್ರಹ್ಮಯ್ಯ
ಈ ಮರ್ತ್ಯದಲ್ಲಂಥ ಶರಣರಿಲ್ಲ
“ಆ ಶರಣರ ಮಠದ ಮಾತ ಹೇಳಿದೆ ನಾರಾಯಣ ದೊರೆ ಇರುವಂಥ ತೆರಹ್ಯಾಗೆ”
ಅವನಿಗೆ ಅಗಳುದ್ದ ಅಳ್ವೇರಿ ಮುಗುಳು ಕೊತ್ತಳ
ಜಗಳಕ್ಕೆ ಮಾರಿ ಕಲಿ ಉಂಟು-ನನ್ನೊಡೆಯ
ಈ ಜಗದೊಳಗೆ ಅಂತ ದೊರೆಯಿಲ್ಲ
ಅಲ್ಲದೆ
ಕಾದ ಕಂಚಿನ ಕೋಟೆ ಸೋಸಿದ ಉಕ್ಕಿನ ಗುಂಡು
ಕಾಯೆ ಕಾರಣನಿಗೆ ಅಸದಳ – ಕ್ವಾಟೆ ತೆನೆ
ಅದು ಹೋಗ್ಯಾದೆ ಮುಗಿಲ ಸೆರಗಿಗೆ
ಕೆತ್ತು ಗಲ್ಲಿನ ಕೋಟ ಸುತ್ತ ಆಳ್ವೇರಿಯು
ಮೊತ್ತದ ಬಿದಿರು ಹುಸಲಿಗೆ – ನನ್ನೊಡೆಯ
ಹತ್ತುವನಿಗೈದು ತಲೆಬೇಕು
“ಅಯ್ಯ ಹಿಂದೆ ಬ್ರಹ್ಮನಿಗೆ ಐದು ತಲೆ ಇತ್ತು. ಅದನ್ನು ಹಾರಿಸಿದೆ ಈಗ ನನಗೆ ಐದು ತಲೆ ಇದೆ. ನಾನೇ ಬರುತ್ತೇನೆ. ” ತಾವು ಬಂದರೆ ಕಬ್ಬಿನ ಮೇಲೆ ಜೇನು ಇಕ್ಕಿದಂಗೆ ಆಯ್ತದೆ ಮುಂದಿನ ವಿಚಾರವನ್ನು ಕೇಳು
ಮನ್ನಯ್ಯನ ಕೋಟಗೆ ಬಿನ್ನವಿಲ್ಲದ ಕಲ್ಲು
ಇನ್ನಾವ ಬುದ್ಧಿ ಇದಕಾದರೆ – ನನ್ನೊಡೆಯ
ಕನ್ನಗತ್ತರಿಯ ಮಾಡಿಸು
“ಏನಯ್ಯ ಏನು ಹೇಳಿದೆ ಕನ್ನಗತ್ತರಿ!”
ಕನ್ನಗತ್ತರಿ ಅಂದರೆ ಸಟಾಟಿ ಆಯತೇನಪ್ಪ
ಬ್ರಹ್ಮಲೋಕಕ್ಕೆ ಹೋಗಪ್ಪ-ನವತಂತ್ರಿ
ಇಸು ಬ್ರಹ್ಮನ ಕರೆತಂದು
ಕನ್ನಗತ್ತರಿಯ ಮಾಡಿಸು ನಾರಾಯಣ
ತಂತ್ರದಿಂದ ಕಳ್ಳತನಕ್ಕೆ ಕಳಬೇಕು
ಇಸುಬ್ರಹ್ಮನ ಕರತಂದು ಹಸನು ಮಾಡಿಸು ಅದನು
ನಾವು ಹೊಸದೆ ಹೊಳ್ಳೋಗಿ ಕಳಬೇಕು
ಪರಮೇಶ್ವರನ ಮಾತ ಕೇಳಿದ ನಾರಾಯಣ
ಬ್ರಹ್ಮಲೋಕಕೆ ತಾನು ಬರುತಾನೆ
ಬ್ರಹ್ಮಲೋಕಕೆ ತಾನು ಬಂದಂತ ಯಾಳ್ಯದಲಿ
ವಂದಿಸಿ ಕರವ ನಮಿಸಿದ – ಬಿನ್ನೈಸಿದ
ಬಂದ ಕಾರಣವೆ ಬಗೆ ಏನು
“ನಮ್ಮ ತಿಟ್ನಂಕಾರ ಮಾಡಿದಂಥ ಪ್ರಭು ಏನುಕಾರಣ ಬಂದಿರಿ”? ಎಂದ. “ಅದೇನು ಕಾರಣವೊ ನನಗೆ ಗೊತ್ತಿಲ್ಲ. ಲೋಕಕ್ಕೆ ದೊಡ್ಡೋರು ಬರಹೇಳಿದರು. ಹೋಗೋಣ ಬಾ. ” ಎಂದು ಇಸುಬ್ರಹ್ಮಲೋಕದಿಂದ ಕೈಲಾಸಪುರಕ್ಕೆ ಬಂದರು.
ಕೈಲಾಸ ಪುರಕೆ ಬಂದನು ಇಸುಬ್ರಹ್ಮ
ಬಾಗಿ ಪಾದಕೆ ಹೋಗಿ ಶರಣಂದ
ಏನಪ್ಪ ಇಸುಬ್ರಹ್ಮ ಲೋಕಕೆ ದೊಡ್ಡೋನೆ
ನಾಡಿನ ಮೇಲೆ ಅತಿ ಚೋಜ್ಗ – ಹುಟ್ಟಿದೆ
ನಾವೊಂದು ಬಿರುದ ಗೆಲ್ಲಬೇಕು – ಲೋಕದಮೇಲೆ
ಹೋಗು ಮಿಗಿಲಾಗಿ ನಡೆಸು ನೀನು
ಲೋಕಕೆ ದೊಡ್ಡೋರು ನೀವು ಆಡುವ ಆಟಿಕೆ
ನಾವು ನಿಮ್ಮ ಪಾದಕೆ ಒಳಗು
ಲೋಕಕೆ ದೊಡ್ಡೋರು ನೀವು ಆಡುವ ಆಟಿಕೆ
ನಾವು ನಿಮ್ಮ ಪಾದಕೆ ಒಳಗು
ಪಾದ ಮುಟ್ಟಿ ಭಾಷೆ ಮಾಡಿಸಿದರು. ಆವಾಗ ಹೇಳುತ್ತಾರೆ ಪರಮೇಶ್ವರ
ನೀನು ನಮ್ಮ ಪಾದಕ್ಕೆ ಒಳಗಾದರೆ ಶಕ್ಯಿಲ್ಲ
ಮಾಡಯ್ಯ ಕನ್ನಗತ್ತರಿ ಶೀಘ್ರದಲಿ
ಕನ್ನಗತ್ತರಿ ಅಂದರೆ ಸಸಾಟಿ ಆಗೋಯ್ತೆ ನನ್ನೊಡೆಯ
ಪನ್ನಂಗ ಏಳುವಾಗ ದಯಮಾಡಿ – ಬಂದಾರೆ
ನಾನು ಕಂಡ ಭಾಮದಲಿ ಕತ್ತರಿ ಮಾಡುತೀನಿ
ಪನ್ನಂಗ ಏಳುವಾಗ ಅಂದರೆ ಯಾರ ಕಾಣಬೇಕು
ನೀ ಹೇಳಿದರೆ ನಾವೋಗಿ ತರಬಲ್ಯೊ
ಬುಧವಾರ ಬೇಸ್ತವಾರ ಮೇಲೆ ಬರುವುದು ಶುಕ್ರವಾರ
ಸೂರ್ಯನಿಗೆ ಗ್ರಹಣ ಅಮವಾಸೆ – ಒಳಗೋಗಿ
ಸುಡುಗಾಡಲಿದ್ದು ಕಬ್ಬಿಣ ನೀ ತರಬೇಕು
ಹುಟ್ಟಿದ ನಿರ್ವಾಣದಲ್ಲಿ ಹೋಗಿ ಮಸಾಣದಲ್ಲಿ
ಕಬ್ಬಿಣವ ನೀವು ತರಬೇಕು
ಶನಿವಾರ ಆಯಿತವಾರ ಮೇಲೆ ಬರೋದು ಸೋಮವಾರ
ಚಂದ್ರನಿಗೆ ಬರುವುದು ಪೋರಮಿ – ಒಳಗೋಗಿ
ಸುಡುಗಾಡಲಿದ್ದು ಕಬ್ಬಿಣ ನೀ ತರಬೇಕು
ಮುಕ್ಕಣ್ಣಯ್ಯ ನಿನ್ನ ಹಕ್ಕಿ ಗೂಡಲಿದ್ದು ಸಿಕ್ಕಿದ ಕಬ್ಬಿಣವ ತರಬೇಕು
ಮುಕ್ಕಣ್ಣಯ್ಯ ನೀನು ಮೂರೂರು ಸುಟ್ಯಲ್ಲ ಬರಸಿಡಿಲ ಕುಡ ಈಗ ತರಬೇಕು
“ಬರಸಿಡಿಲ ಕುಡ ಪಾತಾಳ ಲೋಕದಲ್ಲಿದೆ. ಅದರ ತುದಿ ಜಲದ ಕಣ್ಣಲ್ಲಿದೆ. ಓರುಗಲ್ಲು ಪಟ್ಟಣಕ್ಕೆ ಹೋಗಿ ಶಾಸ್ತ್ರ ಹೇಳಿ ಬಂದಿದ್ದೇನೆ. ಏಳು ದಿನ ಸರಿರಾತ್ರಿಲಿ ಕಳ್ಳತನ ಆಗಬೇಕು. ಹನ್ನೆರಡು ವರ್ಷ ತಡಕಿ ಹುಡಕಿದರೆ ಸಿಗದು. ನಮಗೆ ಸಾಧ್ಯವಿಲ್ಲ” ಎಂದು ನವತಂತ್ರಿ ನಾರಾಯಣ ಹೇಳಿದ. “ಸಾಧ್ಯವಿಲ್ಲದಿದ್ದರೆ ನಾನು ಬ್ರಹ್ಮಲೋಕಕ್ಕೆ ಹೋಗುವೆ” ಎಂದು ಇಸುಬ್ರಹ್ಮ ಹೇಳುತ್ತಾನೆ. ಆವಾಗ ತರುವ ಪ್ರಯತ್ನ ಮಾಡುತ್ತೇವೆ ಎಂದು
ಮುಕ್ಕಣ್ಣೇಶ್ವರನ ತಂತ್ರಿ ಇಸುಬ್ರಹ್ಮನ ಮೇಲೆ
ಪಾರಾವನಾದರೆ ಇಟ್ಟನಲ್ಲ – ಆ ತಂತ್ರಿ
ಕುಡವ ತರುವುದಕೆ ಹೊರಟಾನು
ಕೊಂಟು ಕುಳಿ ಹಾಕಿಸಿ ಇಜ್ಜಿಲು ಮಾಡಿಸುವಂತೆ ಹೇಳಿ ಸೂರ್ಯ ಲೋಕಕ್ಕೆ ನಾರಾಯಣ ಹೋದನು.
ಚಂದ್ರ ಸೂರ್ಯರಿಬ್ಬರ ಕರೆದರು ನಾರಾಯಣ
ತಂತ್ರ ಹೇಳಿದರು ಬಿರುದುಗಳ
ಚಂದ್ರ ಸೂರ್ಯಾದಿಗಳೆ ಲೋಕಕೆ ದೊಡ್ಡೋರೆ
ನಾಡಿನ ಮೇಲೆ ಅತಿ ಚೋಜಿಗ-ಹುಟ್ಟಿದೆ
ನಾವೊಂದು ಬಿರುದ ಗೆಲಬೇಕು
ನಾವೊಂದು ಬಿರುದ ಗೆದ್ದು ಲೋಕದ ಮೇಲೆ
ಹೋಗುಮಿಲಿಗಾಲಿ ನಡೆಸೇವು-ಚಂದ್ರಸೂರ್ಯರೆ
ನೀವು ನಮ್ಮ ಪಾದಕ್ಕೆ ಒಳಗೊ ಹೊರಗಯ್ಯ
ಲೋಕಕೆ ದೊಡ್ಡೋರು ನೀವಾಡುವ ಆಟಕೆ
ನಾವು ನಿಮ್ಮ ಪಾದಕೆ ಒಳಗಯ್ಯ
ಚಂದ್ರ ಸೂರ್ಯಾದಿಗಳು ಪಾದ ಮುಟ್ಟಿ ಭಾಷೆ ಮಾಡಿದ್ದಾರೆ. ಮುನ್ನೂರು ಮೂವತ್ತು ಗಳಿಗೇಲಿ ಅಮೃತ ಗಳಿಗೇಲಿ ಸೂರ್ಯ ಹುಟ್ಟಿ ಬರುವ ವೇಳೆಗೆ ಗ್ರಹಣ,  ಚಂದ್ರ ನೀ ಹುಟ್ಟಿಬರೋ ಕಾಲದಲ್ಲಿ ಪೋರಮ್ಮಿ. ಮೈಮೇಲೊಂದು ಉಡುದಾರವಿಲ್ಲದೆ ಹುಟ್ಟಿದ ನಿರ್ವಾಣದಲ್ಲಿ ಸರಿ ರಾತ್ರಿ ಒಳಗೆ ಸ್ವಾಮಿ ಚಂಚಾರ ಕಡೆದ. ಪಂಚಲೋಹ ಪಡಕಾಕೆ ಮಸಾಣಕ್ಕೆ ಹೋದ. ಮೂಡಲ ಸಮುದ್ರಕ್ಕೂ ಪಡುವಲ ಸಮುದ್ರಕ್ಕೂ ಒಂದು ಪಾದ ಮಡಗಿ ತೆಂಕ ಸಮುದ್ರಕ್ಕೆ ಒಂದು ಪಾದ ಮಡಗಿ ನಾಕು ಲೋಕಾನು ದಿಕ್ಕು ಚಂಚರಿಸಿ ಬಿಟ್ಟು ಕಣ್ಣಿಗೆ ಯಾವ ಲೋಹ ಸಿಕ್ಕುವುದೋ
ಮುಕ್ಕಣ್ಣೇಶ್ವರ ಹಕ್ಕಿಗೂಡಲ್ಲಿದ್ದ
ಸಿಕ್ಕುದ ಕಬ್ಬಿಣವ ತಗೆತನ್ನ
ಭೂಮಿಯ ಒದ್ದು ಇಬ್ಬಾಗವನು ಮಾಡಿ
ಬರಸಿಡುಲ ಕುಡವ ತಗೆತನ್ನ
ಪಾತಾಳ ಲೋಕಕ್ಕೆ ಹೋದನು ನಾರಾಯಣ
ಏಳೇಳು ಲೋಕವ ತಿರುಗಿದನು- ಅವನಿನ್ನು
ಏಳು ಲೋಹವ ತೆಗೆತನ್ನ
ಕೈಲಾಸಕೆ ಬಂದು ಕಂಕುಳ ಚೀಲ ತೆಗೆದು ಸುರಿದು “ಕನ್ನಗತ್ತರಿ ಮಾಡಯ್ಯ” ಎಂದು ಹೇಳಿದ. ಆಗ
ಇಜ್ಜಿಲ ಗೂಡೆಯ ಸಿದ್ದಯ್ಯ ಹೊತ್ತಾನೆ
ಕಬ್ಬಿಣದ ಮುದ್ದೆಯ ಹೊತ್ತನೆ ಇಸುಬ್ರಹ್ಮ – ಮೂರು ಮಂದಿ
ಸಿದ್ದರು ಕಳ್ಳತನಕೆ ಅನುವಾದರು
ಕೈಲಾಸವಾದಲಿ ಮಾಡಬರದಂದು ಕೊಂಡು
ಆರಂದಡವೀಗೆ ಜೇನುಕಲ್ಲೊತ್ತಿಗೆ
ಮೂರು ದಾರಿಯ ಎಡೆಯಲ್ಲಿ – ಶಿವನಾರಾಯಣ
ಮೂರು ಮಂದಿ ಕಳ್ಳರುವೆ ಒಂದು ಗೂಡಿ – ಆಕ್ಷಣದಲ್ಲಿ
ಮಾಡಯ್ಯ ಕನ್ನಗತ್ತರಿ ಶೀಘ್ರದಲಿ
ಆಗ ಮೂರು ಜನವು ಕುಳಿತರು. “ಇಬ್ಬರು ಕಳ್ಳರ ಜೊತೆಯಲ್ಲಿ ಒಬ್ಬ ಸಣ್ಣವನು ಸೇರಿದರೆ ಅವನೂ ಕಳ್ಳನೆ. ಏನು ಸ್ವಾಮಿ ಕನ್ನಗತ್ತರಿ ಆಗಿಹೋಯಿತೆ. ಇಕ್ಕಳ ಅಡಿಗಲ್ಲು,  ರಾವುಗೋಲು,  ಸುತ್ತಿಗೆ ಇವೆಲ್ಲಾ ಎಂಟು ಆಯುಧ ಆಗಬೇಕು. ಇಲ್ಲಿ ಕೂತಿರಿ ನಾನು ತೆಗೆದುಕೊಂಡು ಹೋಗಿ ಮನೆಯಲ್ಲಿ ಮಾಡಿ ತರುತ್ತೇನೆ. ಅಲ್ಲಿ ಯಾರೂ ಬರುವುದಿಲ್ಲ” ಎಂದನು ಇಸುಬ್ರಹ್ಮಚಾರಿ. “ಸಾವಿರ ಜನ ಬರುವರು ಸಾವಿರ ಜನ ಹೋಗುವರು. ಸಾಲಗಾರರು ತಡೆದರೆ” ಎಂದು ಅವರು ಕೇಳಿದರು
ಲೋಕಕೆ ದೊಡ್ಡೋರ ಕಳ್ಳರ ಮಾಡುವೆ
ಎಲ್ಲರಿಗೂ ಈ ಮಾತ ಹೇಳುವೆ – ಶಿವನಾರಾಯಣ
ನಿಮಗೆ ಎಂಟಾಯುಧವ ನಾವು ತರುವೀ
ಎಂಟು ದಿಕ್ಕು ಪಾಲಕರ ಕರೆಸಿದರು ಶಿವನಾರಾಯಣ
ತಂತ್ರ ಹೇಳಿದರು ಬಿರುದುಗಳ
ಏನಪ್ಪ ಎಂಟು ದಿಕ್ಕು ಪಾಲಕರೆ ಲೋಕಕೆ ದೊಡ್ಡವರೆ
ನಾಡಿನ ಮೇಲೆ ಅತಿ ಚೋಜಿಗ-ಹುಟ್ಟಿದೆ
ನಾವೊಂದು ಬಿರುದ ಗೆಲ್ಲಬೇಕು-ಎಂಟು ದಿಕ್ಕುಪಾಲಕರೆ
ನೀವು ನಮ್ಮ ಪಾದಕೆ –ಒಳಗಯ್ಯ
ಅವರಿಂದ ಪಾದ ಮುಟ್ಟಿ ಭಾಷೆ ಪಡೆದರು.
ನೀವು ನಮ್ಮ ಪಾದಕೆ ಒಳಗಾದರೆ ಸಿಕ್ಕಿಲ್ಲ
ಎಂಟು ಆಯುಧವಾಗಿ ನೀವು ನಿಲ್ಲಿರಯ್ಯ
ಅಗ್ನಿ ಕಿಡಿಯಾದ ಮಂದೆಮಾರುದ್ದ ವಾಲೆ ಸರುವಾದ
ಫಣಿರಾಜ ರಾವುಗೋಲಾದ
ಹಿಡಿವ ಇಕ್ಕಳುಕೆ ಬಡಗಲು ಕುಭೇರನಾದ
ಬಡಿದ ಗೂಟಕ್ಕೆ ಯಮನಾದ –ನೈನುತ್ತರ
ರಾವುಗಲ್ಲಾದ ಮಗರಾಜ
ಎಂಟು ದಿಕ್ಕುಪಾಲರು ಎಂಟಾಯುಧವಾದರು
ತಿದಿಯ ಒತ್ತುವರು ಯಾರಯ್ಯ
ಇಬ್ಬರು ರಾಕ್ಷಸರು ಚದುರುಮುಖದ ಬ್ರಹ್ಮ ಪಂಚಮುಖದ ಪರಮಾತ್ಮ ನಮ್ಮ ಏನು ಅನ್ನೋದಿಲ್ಲ. ಆ ಗಂಟು ನಾಮದ ದಾಸ ಕಂಡ್ರೆ ಬಿಟ್ಟಾನೆ ಎಂದು ಇಬ್ಬರು ಅಣ್ಣತಮ್ಮಂದಿರು ಮಾತಾಡಿಕೊಂಡು ಹಿಂದಕ್ಕೆ ಓಟ ಹೊಡೆಯುತ್ತಿದ್ದರು. ಓಡುತ್ತಿರುವ ನೋಡಿ ನಾರಾಯಣ ಎರಡು ಕೈಲಿ ಹಿಡಕೊಂಡ. ಒಂದು ಪರ್ವತ ದಾಟಲು ಸಾಧ್ಯವಾಗಲಿಲ್ಲ. ಇಲಿಯಾಗಿ ಅವರು ನುಗ್ಗಿದರು
ಬೆಟ್ಟದ ಕುರುಗಲ್ಲ ಕಟ್ಟಿ ಕುರುವೆಯ ಮಾಡಿ
ಮೆಟ್ಟಿ ರಾಕ್ಷಸರ ತಿದಿಮಾಡಿ- ಆ ಕ್ಷಣದಲ್ಲಿ
ನೀ ಮಾಡಯ್ಯ ಕನ್ನಗತ್ತರಿ ಶೀಘ್ರದಲಿ
ನಾರಾಯಣ ನವತಂತ್ರಿ. ಒಂದು ಗಳಿಗೇಲಿ ವದಗಿಸು ಅಂದರೆ ಕನ್ನಗತ್ತರಿ ಮಾಡಿದರೂ ಅದು ತಿವಿದಾಗ ಮೂರು ತುಂಡಾಗುವಂತೆ ಮಾಡುವೆ. ಇನ್ನೊಂದು ಹೇಳುತ್ತೇನೆ ಕೇಳು.
ಕನ್ನಗತ್ತರಿ ಅಂದರೆ ಸುಮ್ಮನೆ ಸುಟ್ಟಾಟಿ ಆಯಿತೆ
ಮರಿ ಜವಳಿಕಡ್ಡಿ ತರಬೇಕು – ಅದಕೀಗ
ಜಪಿಸಿ ಜೀವಕಳೆ ತುಂಬಬೇಕು
“ಇಂಥ ಕನ್ನಗತ್ತಿರಿ ಮಾಡಿ ಅರೆಕಲ್ಲ ಮೇಲೆ ಹೊಡೆದರೆ ಆ ಅರೆಕಲ್ಲು ಚೂರು ಚೂರಾಗಬೇಕು”
“ತರಲೇ ಬೇಕೆ?”
“ತರಲೇ ಬೇಕು!”
ನಾರಾಯಣವತಾರವ ಕಳೆದು ಮಡಗಿ ನಾರಾಯಣ
ರಾಮಾವತಾರವ ಎತ್ತಿದನು
ರಾಸಾದ್ರಿ ಪರ್ವತಕೆ ಒಂದು ಪಾದ ಮಡಗಿದ
ಸಿರಿಸೈಲ ಪರ್ವತಕೆ ಒಂದು ಪಾದ
ಶ್ರೀಶೈಲ ಪರ್ವತಕ್ಕೆ ಒಂದು ಪಾದ ಮಡಗಿ ನವತಂತ್ರಿ ನಾರಾಯಣ,  “ಮರಿ ಜವಳಿ” ಅಂತ ಕೂಗಿದ. ಬೆಟ್ಟವೆ “ಹೋಯ್” ಅಂತು. ಕಡ್ಡಿ ಮತ್ತು ಪರ್ವತ ತಂದು ಇಸುಬ್ರಹ್ಮನ ಪಕ್ಕದಲ್ಲಿ ಮಡಗಿ ಕನ್ನಗತ್ತರಿ ಮಾಡಿ ಎಂದ. ಕನ್ನಗತ್ತರಿ ಮಾಡೋದರಲ್ಲಿ ಹದಬೇಕು
ಅತ್ತಿಮರದಡಿಯ ಇಕ್ಕಿದರು ಕುಲುಮೆಯ
ಅತ್ತಿ ತಲ್ಲಣಿಸಿ ಎಲೆ ನಡುಗಿ-ಕುಲಮಿಗೆ
ಬೆಟ್ಟ ಗಟ್ಟಿ ಒಂದು ಎದುರಿಲ್ಲ
ಆಲದ ಮರದಡಿಗೆ ಹೂಳಿದರು ಕುಲುಮೆಯ
ಮರಿಯಾಲ ತಲ್ಲಣಿಸಿ ಎಲೆ ನಡುಗಿ-ಕುಲುಮೆಗೆ
ಆರಣ್ಯ ಲೋಕ ಎದುರಿಲ್ಲ
ಸತ್ಯಲೋಕದ ನೀರು ಮರ್ತ್ಯಲೋಕದ ಮಣ್ಣು
ತುಂಬಿ ನೇಪದಲಿ ಒಲೆ ಒರೆದು
ಆಗ ಇಜ್ಜಿಲು ಸುರಿದರು. ನಾರಾಯಣನಿಗೆ ಇಸುಬ್ರಹ್ಮನಲ್ಲಿ ಇರುವ ಇಸಯಗೊತ್ತು.
ಕನ್ನಗತ್ತರಿ ಮಾಡೊ ಬಿನ್ನಾಣಿ ನೀ ಕೇಳೊ
ಹೋದಲ್ಲಿ ಕಳವು ದೊರಕಲಿ
ಹೋದಲ್ಲಿ ಕಳವು ದೊರಕಿದ್ದುಂಟಾದರೆ
ಸಾಲೆ ಬಂಗಾರವೆಲ್ಲ ಸಮಪಾಲು
ಕತ್ತಿಯ ಮಾಡುವ ಬಿತ್ರಪ್ಪ ನೀಕೇಳೊ
ವಾದಂತ ಕಳವು ದೊರಕಲಿ
ವಾದಂತ ಕಳವು ದೊರಕಿದ್ದುಂಟಾದರೆ
ಹೊನ್ನು ಬಂಗಾರವೆಲ್ಲ ಸಮಭಾಗ
“ಸಾಮಾನ್ಯವಾದ ಕೋಟೆಯಲ್ಲ. ಇಲ್ಲಿಗೆ ನಿನ್ನ ಬಳಿಗೆ ತಂದು ನವರತ್ನ ಮೂರು ಭಾಗ ಮಾಡಿಕೊಳ್ಳೋಣ” ಎಂದ ನಾರಾಯಣ. “ಪರವಾಗಿಲ್ಲ ಬಿಡು ಕಳ್ಳತನ ಮಾಡೋದು ಇದಿವರೇ ತಾನೆ” ಎಂದ ಮನಸ್ಸು ಪೂರ್ತಿಯಿಂದ ಮಾಡ್ತಾ ಇದಾನೆ.
“ತಿದಿ ಒತ್ತಿ”
“ನಮ್ಮಪ್ಪನ ಕಾಲದಿಂದ ತಿದಿ ಒತ್ತಿ ಬಲ್ಲವೆ”
“ಬ್ರಹ್ಮ ಲೋಕಕ್ಕೆ ಹೋಗಿ ಕರೆತರುವೆ”
“ಅಯ್ಯೋ ಸಾಧ್ಯವಿಲ್ಲ”
ಇಬ್ಬರು ಒತ್ತುವ ತಿದಿಯು ಹೆಬ್ಬಾವು ಮೊರೆದಾಗೆ
ಕಬ್ಬಿಣವು ಕಾದು ಹದವಾದೊ-ಕುಲುಮೆಯಲ್ಲಿದ್ದ
ಸಿದ್ದ ರಸವೆಲ್ಲ ಹದವಾಯ್ತು
ಸಿದ್ದರಸವೆಲ್ಲ ಹದವಾಯ್ತು ಹೂವಾಡಿ ತಾಂಡವವಾಡಿ
ಇವರಿಬ್ಬರು ಗೂಡವ ಹಿಡಿದವರೆ
ಭಾಮೈಕಳಿಬ್ಬರುವೆ ಬಾಗಿ ಗೂಡ ಹೊಡೆದಾರೆ
ಏಳು ಕೋಟಿ ಸಿಡಿಲು ಹೊಡೆದಾಗೆ
ಭಾಮೈಕಳಿಬ್ಬರು ಎತ್ತಿ ಗೊಡ ಹೊಡೆದಾರೆ
ಮುಂಗಾರು ಸಿಡಿಲು ಹೊಡೆದಾಗೆ
ಅದುರಿತು ಆಕಾಶ ಉದುರಿತು ನಕ್ಷತ್ರ
ಗದವಾಕ್ಷಿಗೊಂಡ ಶಿವನಿದ್ದ – ರವಪೀಠಕೆ
ಹೆದರಿ ಮಂಡಲವ ತುಡುಕೋಯ್ತು
ಆವಾಗ ದೊಡ್ಡೇಟನೆಲ್ಲ ಸ್ವಾಮಿಯವರ ಕೈಲಿ ಹೊಡೆಸಿ,  ಸಣ್ಣೇಟನೆಲ್ಲ ಅವರೆ ಹೊಡೆದುಕೊಳ್ಳುವರು.
ಹಿಡಿಗೆ ವಿಷ್ಣುವಿನ ರೂಪ ತುದಿಗೆ ಬ್ರಹ್ಮನ ರೂಪು
ನಡುತಾವ ಪರಮೇಶ್ವರನ ಪ್ರತಿರೂಪವು
ಇಂಥ ಕನ್ನಗತ್ತರಿಗೆ ಮರಿಜವಳಿ ಕಡ್ಡಿತಂದು ಜಪಿಸಿ ಜೀವಕಳೆ ತುಂಬಿದರು.
ಮರಿಜವಳಿ ಕಡ್ಡಿಯನೆ ತಂದು ಜೀವಕಳೆಯನೆ ತುಂಬಿ
ಕನ್ನಗತ್ತರಿಯ ಪಾದಾದ ಮುಂದುಗಡೆ-ಆವಾಗ
ಸ್ವಾಮಿಯವರು ಬಂದು ನಿಂತವರೆ
ಅರಳಿ ಎಲೆ ಮಂದಕ್ಕೆ ಹುರುಳಿಕಾಯಿನ ಮಾಟಕ್ಕೆ
ಎಳೆನಾಗ ಬಾಯಿ ತೆರೆದಾಗೆ – ಕನ್ನಗತ್ತರಿ
ಶಿರಪಾದಕೆ ಬಾಳ ಹಸನಾಯ್ತು
ಕನ್ನಗತ್ತರಿ ಮಾಟಣವ ನಮ್ಮ ಪನ್ನಂಗಧರ ಕಂಡಾರು
ಹನ್ನೆರಡು ಮೂರು ಕೊಡುಗೇಯ – ಬಿಟ್ಟಾರು
ಬಿನ್ನಾಣಕೆ ಬಿಟ್ರು ನಡುನಾಡ
ಅಕ್ಕಿಗೆ ಆರೂರು ತುಪ್ಪಕ್ಕೆ ಮೂರೂರು
ಮುಕ್ಕಣ್ಣಯ್ಯ ಧಾರೆ ಎರುದಾರು – ಇಸುಬ್ರಹ್ಮನ
ಸಂತೋಷಮಾಡಿ ನಿಲ್ಲಿಸಿದರು
ನಡು ಊರಿನಲ್ಲಿ ಬಿಟ್ಟರು ಪರಮೇಶ್ವರ. ನಾರಾಯಣನಿಗೆ ಕೋಪ ಬಂದಿತು. ಕಷ್ಟಪಟ್ಟವನು ನಾನು ಕಷ್ಟ ಪಡದವನಿಗೆ ಭಾಗ್ಯ ಕೊಟ್ಟನಲ್ಲ ಎಂದು ಸಿಟ್ಟುಮಾಡಿಕೊಂಡ. “ನಾನೂ ಕೊಡಬಲ್ಲೆ ಕಿತ್ತಿಕೊಬಲ್ಲೆ. ಆದರೆ ಲೋಕಕೆ ದೊಡ್ಡೋರು ಕೊಟ್ಟ ಭಾಗ್ಯ,  ನಾನೂ ಬಾಗ್ಯಕೊಡುವೆ ತಗದುಕೋ. ಬಾಯಿ ಆ ಎನ್ನೂ” ಎಂದ. ಅವನು ಅಂದ. ಅದಕ್ಕೆ ಹೊನ್ನು ಹಾಕಿದ. ಒಂದು ಹೊನ್ನೇನಾದರೂ ಬಾಯಿಂದ ಕೆಳಕ್ಕೆ ಬಿತ್ತು ನನ್ನ ಚಕ್ರ ಆಡತಾ ಇದೆ ಚಕ್ರಕೆ ಕೊಡುತ್ತೇನೆ. ಚಿನ್ನವನ್ನ ಬಾಯಲ್ಲಿಟ್ಟುಕೊಂಡು ಬೇಡಬೇಕು. ಮೂಡಲ ಸಮುದ್ರಕ್ಕೂ ಪಡುವಲ ಸಮುದ್ರಕ್ಕೂ ನನಗೇ ಇರಲಿ ಎಂದ ನಾರಾಯಣ. ನಾಲ್ಕು ಸಮುದ್ರ ಸುತ್ತಲೂ ನನಗೇ ಇರಲಿ ಎಂದು ಸನ್ನಿ ಮಾಡಿದ. ನಾಲೆ ಕಾವಲಿ ಸುತ್ತಿ ಸುತ್ತಿ ಬರುವುದೆಲ್ಲಾ ಒಂದು ಹೊರೆಹಲ್ಲು ಒಂದು ಕೊಳಗ ಬತ್ತ ನನಗೆ ಬರಬೇಕು ಎಂದು ಹೇಳಿದ.
ಬೆಟ್ಟದ ಗಾತ್ರದ ಕಬ್ಬಿಣವ ಸಂದೆಗಂಟ ಬಡಿದರೆ
ಹಾಗದೆ ಕಾಸಲ್ಲದೆ ಹಣವಿಲ್ಲ
ಸಂಜೆಯ ಸಿರಿ ಮುಂಜಾವದ ಬಡಸ್ಥಾನ
ನಿನಗೆ ಉಂಟಾಗಲೆಂದು ನಾರಾಯಣ –ಘನಲಿಂಗು
ಶಾಪನಾದರೆ ಕೊಡುತಾರೆ
ಕೊಂಡು ತಂದ್ರುವೆ ನಿನ್ನ ಮನೆಯಲ್ಲಿ ಇಸುಕರ್ಮ
ತೊಂಬೆಕಾತ್ರದ ಬರಬರಲಿ – ಹಗಲಾದ್ರೆ
ನಿನ್ನ ಹೆಂಡತಿ ರೈತರ ಮನೆಗೆ ಅಲೆಯಲಿ
ಭಾಗ್ಯ ಕೊಟ್ಟು ಭಾಗ್ಯ ಕಿತ್ತುಕೊಂಡರು ಅವನಿಗೆ. ಹೊಟ್ಟೆ ಉರಿ ಬಂತು. ಹೊನ್ನನ್ನು ವಸ್ತ್ರಕೆ ಉಗಿದುಬಿಟ್ಟು ಗಂಟು ಕಟ್ಟಿದ. ಸ್ವಾಮಿಯ ಪಾದದಲ್ಲಿ ಕನ್ನಗತ್ತರಿ ಅತ್ತ ಇತ್ತ ಆಡತಾ ಇತ್ತು. ಗುಡು ಗುಡನೆ ಓಡಿ ಹೋಗಿ ಅದನ್ನೆತ್ತಿಕೊಂಡ. ಕಿವಿದಂಡೆಯಲ್ಲಿ ಮೆಲ್ಲನೆ ಅದಕ್ಕೆ ಶಾಪಕೊಡುತಾನೆ-
ಆಳು ಗಾತ್ರದ ಕಲ್ಲು ಏರನೆ ಬಲುಗಲ್ಲು
ಸೀಳು ಸೀಳಾಗಿ ಹೊಡೆಯಲಿ – ಶಿವನಾರಾಯಣ
ನನ್ನ ಕನ್ನಗತ್ರಿ ರಾವು ನಿಮ್ಮ ಬಡಿಯಲಿ
ಬೆಟ್ಟಗಾತ್ರದ ಮಣ್ಣು ಕುಪ್ಪರಿಸಿ ಬೀಳಲಿ
ಉಪ್ಪು ಮಣ್ಣಾಗಿ ಉದುರಲಿ – ಶಿವನಾರಾಯಣ
ನನ್ನ ಕನ್ನಗತ್ತರಿ ರಾವು ನಿಮ್ಮ ಬಡಿಯಲಿ
ಹುಟ್ಟರೆ ಕಲ್ಲ ಮೇಲೆ ಕನ್ನಗತ್ತರಿ ಮಡಗಿದರೆ
ಬಿದರತಟ್ಟೆ ಹೊಡೆದಂಗೆ ಹೊಡೆಯಲಿ – ಶಿವನಾರಾಯಣ
ನನ್ನ ಕನ್ನಗತ್ತರಿ ರಾವು ನಿಮಗೆ ಬಡಿಯಲಿ
ಕೊಟ್ಟ ಭಾಗ್ಯ ಕಿತ್ತುಕೊಂಡದ್ದಕ್ಕೆ ಇಸುಬ್ರಹ್ಮ ಶಾಪ ಕೊಟ್ಟು ಬ್ರಹ್ಮಲೋಕಕ್ಕೆ ಹೊರಟ. ಹಾಗದ ಕಾಸನ್ನು ಎಸೆದರು. ಅದನ್ನೆತ್ತಿಕೊಂಡು ಎಡಚೋರಿ ಸೊಂಟಕ್ಕೆ ಸಿಕ್ಕಿಸಿಕೊಂಡು ಬ್ರಹ್ಮಲೋಕಕ್ಕೆ ಹೊರಟ.
ಕನ್ನಗತ್ತಿಯನ್ನೆ ಮಾಡಿಸಿದೆವು ನಾರಾಯಣ
ಇದಕೆ ತಕ್ಕಾದ ಬೇಳ್ಮೆ ನೀಂ ತರಬೇಕು
ಬೇಳ್ಮೆ ಬೂದಿ ಎಂದರೆ ಹೇಗೆ ಕಾಣಬೇಕು
ನೀ ಹೇಳು ನಾವೋಗಿ ತರುತೀನಿ
ಕಾಮನ ಸುಟ್ಟೆವಲ್ಲ ಜಾಮಿಗೆ ಬೂದಿಯ ತತ್ತ
ನಾವು ಮಾಯದಲ್ಲೋಗಿ ಕಳಬೇಕು
ಉರುಗನ ಸುಟ್ಟೆವಲ್ಲ ಮಾಯದ ಬೂದಿಯತತ್ತ
ನಾವು ತಂತ್ರದಿಂದೋಗಿ ಕಳಬೇಕು
ದಕ್ಷ ಬ್ರಹ್ಮನ ಸುಟ್ಟ ಜಾಮಿಗೆ ಬೂದಿಯತತ್ತ
ನಾವು ಮಾಯದಲ್ಲೋಗಿ ಕಳಬೇಕು
ಕನ್ನಗತ್ತರಿ ತೆಗೆದು ಜಡೆಯಲಿ ಆವಿಸಿಕೊಂಡು
ಬರುತಾರೆ ಗೌರಮ್ಮನ ಗುರು ಮಠಕೆ
ತಾನು ಬೇಳ್ಮೆ ಬೂದಿ ತೆಗೆದುಕೊಂಡು ಬರುವುದರಲ್ಲಿ ಶಿವಪೂಜೆ ಮುಗಿಸಿರು ಎಂದು ನಾರಾಯಣ ತಿಳಿಸಿದ್ದ. ಗೌರಿ ಅಗ್ಗಣಿ ತಂದು ಪಾದ ತೊಳದಳು. ಆರತಿ ನೈವೇದ್ಯ ಆಯಿತು. ಸ್ವಾಮಿ ಮಂಚದ ಮೇಲೆ ಕುಳಿತರು. ನಾರಾಯಣ,  ಪಾರ್ವತಿ ಜೊತೆಯಲ್ಲಿ ಇದನ್ನು ಹೇಳಬೇಡಿ ಎಂದಿದ್ದ. ಆದರೂ ಹೇಳಬೇಕು ಎನಿಸಿತು ಶಿವನಿಗೆ. ಹೋಗಿ ಬನ್ನಿ ಎಂದು ಅವಳು ಒಂದೇ ದೃಢದಲ್ಲಿ ಹೇಳಿದರೆ ಹೋದಕಾರ್ಯ ಜಯವಾಗುತ್ತದೆ ಎಂದು ಶಿವಪಾರ್ವತಿಯ ದಂಡೆಗೆ ಬಂದ
ಕಳವಿಗೆ ಹೋಯ್ತಿನಂತ ಶ್ರೀಗೌರಿಗೆ ಹೇಳಿದರು
ಕಳಬೇಡ ಸ್ವಾಮಿ ಬೋ ಕಷ್ಟ-ಕೈಲಾಸದೊಳಗೆ
ಶರಣರು ನೋಡಿ ನಗುತಾರೆ
ಎಂದು ಜೋರಾಗಿಯೇ ಹೇಳಿದರು
ನಗಲ್ಯಾಕೆ ಗೌರಾಯಿ ಜಗದೊಳಗೆ ನಮ್ಮ ಬಿರುದ
ಹೊಗ ಮಿಗಿಲಾಗಿ ನಡೆಸುವೆ – ಲಗುಬಗಿಯ
ಬಗೆನೋಡು ಶರಣರ ಮರೆಹೊಕ್ಕು
ಶರಣು ಎಂದರೆ ಹೇಡಿ ಅಂಬುವರು ನನ್ನೊಡೆಯ
ಅವರ ಬಿರುದಿಗೆ ಹೀನಾಯ ತರುತೀರಿ-ನೀವೊದ್ರೆ
ಬರಿದೆ ಕದ್ದ ದೂರು ಬರುವದಲ್ಲ
ದೂರೇಕೆ ಗೌರಾಯಿ ಓರುಗಲ್ಲಿಗೆ ಹೋಗಿ
ಆರು ಕಂಡವರೆ ಕಳುವುದಕೆ –ಎಲೆಗೌರಿ
ಪಂತಾವ ಹೊತ್ತು ಬಿಡುವುದಿಲ್ಲ – ಎಲೆಗೌರಿ
ನಾ ಹೊಗುಮಿಗಿಲಾಗಿ ನಡೆಸೂವೆ
ವಾಟವನು ತಕ್ಕೊಂಡು ದಾಟ್ತೀನಿ ಕೋಟೆಯ
ಪಾಟೆಸಿ ಪಾರಿ ಸರ ಗುರುಜ –ಕೋಟೆಯ
ಜಗದಾಟದಿಂದಲೆ ಗೌರಿ ನಾ ಮುಗಿಲೇರಿ
“ಪಾರ್ವತಾ ಓಟ ತಕ್ಕೊಂಡು ಹೋಗಿ ಪಟ್ಟಣದಲ್ಲಿ ಕಳ್ಳತನ ಮಾಡ್ತೀವಿ. ನೆತ್ತಿ ಮೇಲೆ ಹೂವಿನ ರಥ ಆಡುತ್ತೆ. ಅದೇ ರಥದ ಮೇಲೆ ಕೂತು ಬರುತ್ತೇವೆ. ಯಾರಾದರು ಹಿಡಿಯಲು ಬಂದರೆ ಕೂಗ ಬೇಡ ಸುಮ್ಮನಿರು” ಎಂದರು.
ಮುಗಿಲೇರಿ ಬರುವಾಗ ಜಗದೊಡೆಯ ಎಂಬುದ ಅರಿಯರು
ಬಿಗುವಾರು ನಿಮ್ಮ ಜಡೆಯಲ್ಲಿ – ನನ್ನೊಡೆಯ
ತಗುವಾರು ತಮ್ಮ ಮನದಣಿಯ
ರಥದ ಮೇಲೆ ಆತುರದಲ್ಲಿ ಹತ್ತುವಾಗ ಜಡೆ ಬಿಚ್ಚಿಕೊಂಡರೆ ಅದನ್ನೆ ಹಿಡಿಯುವರು. ಕೋಟೆಯ ಅಗಳಲ್ಲಿ ಮುಳುಗಿಸಿ ಮುಳುಗಿಸಿ ತೆಗೆಯುವರು.
ಎಂಟು ಸುತ್ತಿನ ಕೋಟೆ ಗಂಟೆಯ ಒಳಪಾರಿ
ಮಂಟದ ಮಲ್ಲವನೆ ಘನಪತಿ
ಮಂಟದ ಮನೆಹೋಗಿ ಕಳವು ಕದ್ದು ಬರುವಾಗ
ಒಂಟಂಬಲ್ಲೆ ಎತ್ತಿಕೊಲ್ಲುವನಯ್ಯ
ಆರು ಸುತ್ತಿನ ಕೋಟೆ ಕಾಳೇಯ ಒಳಪಾರಿ
ಮಾಳಿಗೆ ಮಲ್ಲವನೆ ಘನಪತಿ
ಆ ಮಾಳಿಗೆ ಮನೆಗೋಗಿ ನೀವು ಕಳವು ಮಾಡುವಾಗ
ನಿಮ್ಮ ಬೋಲಂಬಲ್ಲೆತ್ತಿ ಕೊಲ್ಲುವನಯ್ಯ
ಕೋಟೆ ಬುರುಜಿನ ಮೇಲೆ ಕನ್ನವ ಕೊರೆವಾಗ
ಕೆಳಗೋಡಿದ್ದ ಶೂಲ ಬಲಕಂಡು-ಅತ್ತಾರೆ
ಅಲ್ಲಿ ಗೋಳಾಡಿದವರು ಯಾರು ಅರಿಯರು
ಕೆತ್ತುಗಲ್ಲಿನ ಕೋಟೆ ಹತ್ತಿ ಕನ್ನ ಕೊರೆಯುವಾಗ
ಕೆತ್ತಿದ ಶೂಲಬಲ ಕೊಂಡು – ಅತ್ತಾರೆ
ಗೋಳಾಡಿದರಲ್ಲಿ ಯಾರು ಅರಿಯಾರು
ಕೆಳಗೆ ಉಕ್ಕಿನ ಗೂಟ ಬಗಿನಿ ಗೂಟಗಳನ್ನು ನಟ್ಟಿದ್ದಾರೆ
ಕದರಿ ಕೈ ಕೊಯ್ಯುವರು ಹಗ್ಗದಗಟ್ಟು ಕಟ್ಟಿಸುವರು
ಅಜ್ಜಜ್ಜಿ ಜಲದಲ್ಲಿ ತಗುವರು-ನನ್ನೊಡೆಯ
ಬುದ್ಧಿ ತರವಲ್ಲ ಕಳವುದಕೆ
ಕಲ್ಲಮೇಲೆ ಮಳೆಹೂದರೆ ಕಲ್ಲೆದರಿಕೊಂಬುದೆ
ಕಲ್ಲಲ್ಲಿ ಕವಲ ಹೊಡೆವಾದೆ-ಎಲೆಗೌರಿ
ನಿನ್ನ ಸೊಲ್ಲು ಕೇಳಿದಾತ ಅವ ಹೆಡ್ಡ
ಅಡವಿಲಿ ಮಳೆಹೂದ್ರೆ ಗಿಡವು ಹೆದರಿಕೊಂಬುದೆ
ಮುಡಿಯಮೇಲೆ ಪಚ್ಚೆ ಹೊಳೆವುದೆ-ಎಲೆಗೌರಿ
ನಿನ್ನ ನುಡಿಯ ಕೇಳಿದಾತ ಅವ ಹೆಡ್ಡ
ಏಕಮುಖದ ರುದ್ರಾಕ್ಷಿ ಲೋಕಕ್ಕೆ ಅಳವಲ್ಲ
ಆಕೆ ರಾಮಾಯಿ ಧರಿಸ್ಯವಳೆ-ಕೊಳ್ಳಿನ ಕಂಠಿ
ಮಾಲೆಸರವ ಬೇಕಂತಲೆ ಗೌರಿ ತರುನೀನಿ
ರಾಮಾಯಿ ಧರಿಸಿರುವ ಹೊನ್ನೆ ಮಿರುಗದ ಚವರಿಯ
ಗಂಗೆಗೆ ಬೇಕಂತೂ ತರುತೀನಿ
ನೀನು ಕೂಗಬೇಡ ಸುಮ್ಮನಿರು ಅಂದರೆ ಅಮ್ಮನವರು
ಲೋಕಕಿಂತ ಬಡವನೆ ಸಾಕ್ಷಾದೀಸ್ವರನೆ
ಸಾಕ್ಷಾದಿನುಳ್ಳ ಹರಿಬ್ರಹ್ಮನ ಚಕ್ರವರ್ತಿಗೆ
ವರವ ಕೊಟ್ಟಂಥ ನನ್ನೊಡೆಯ –ನೀನಿಗ
ಬೇಕೆಂದು ಕಳವ ಬಯಸುವುದೆ
ಉಣಲುಂಟು ಉಡಲುಂಟು ತೊಡಲೂ ಉಂಟು ಮೈತುಂಬ
ಕೊಡಲುಂಟು ಬೇಡಿದವರಿಗೆ ವರಗೋಳ-ಕೈಲಾಸದ
ಕಿಡಿಗಣ್ಣಯ್ಯ ಕಳವ ಬಯಸಲುಬಹುದೆ
ಚಿಂತೆ ಏಕತೆ ಗೌರಿ ಕಂಥೆ ಧರಿಸಿ ಹೋಯಿತೀನಿ
ಅಂಜಿಕೆ ಬೇಡ ಮನದಲ್ಲಿ – ಎಲೆಗೌರಿ
ಈ ಪಂತ ಯಾವತ್ತು ಬಿಡುವುದಿಲ್ಲ
ನಾವು ವೇಷಾಂತರದಿಂದ ಹೋಗುತೀವಿ. ಬೂದಿ ಭಸ್ಮಾಂಗ ಮುಖಕ್ಕೆ ಕಪ್ಪು ಬಳಿದುಕೊಂಡು ಲಕ್ಕಿಗುದ್ದಿಗೆ ಹೆಗಲಮೇಲೆ ಇಟ್ಟುಕೊಂಡು ಕರಿಕಂಬಳಿ ಧರಿಸಿ ಹೋಗುತ್ತೇವೆ.
ಧೀರನಿರುವ ದಾರಿ ಆದರೆ ಯಾರು ಹೋಗದಿದ್ದ ದಾರಿ
ದಾರಿ ದಾರಿಯ ಒಳಗೆ ಬಲಿಭೂತ-ಕಾದವೆ
ಮಾರಿ ಮಸಣಿಯರು ಇರುವಂಥ-ದಾರಿಯಲಿ
ಮಾರಿಯರು ದೇವರು ಎನ್ನುವ ಗುರ್ತತಿಳಿಯವು
“ವೇಷ ಧರಿಸಿಹೋದರೆ ಅವೆಲ್ಲವೂ ಆಹಾರ ಸಿಕ್ಕಿತು ಎಂದು ಕೆಳಕ್ಕೆ ಕೆಡವಿ ನಿಮ್ಮನ್ನು ತಿನ್ನಲು ಬರುತ್ತವೆ. ” ಆವಾಗ ಸ್ವಾಮಿಯವರಿಗೆ ಸಿಟ್ಟುಬಂತು
ಕೆಟ್ಟ ನುಡಿಯ ನುಡಿದೆ ಮುಟ್ಟಾಗೊ ಹೆಂಗಸೆ
ಗುರು ಸತ್ಯದ ನುಡಿ ನಿನ್ನಲ್ಲಿ – ಇಲ್ಲದೆ ಹೋಯ್ತು
ಅಂಥೇಳಿ ಮೇಲೆ ಎದ್ದರು-ಪರಶಿವನು
ಹಸ್ತವೆತ್ತಿ ಮಂಡೆ ಕೆದರಿದರು
ಹಸ್ತವೆತ್ತಿ ಮಂಡೆ ಕೆದರಿದರೆ ಕನ್ನಗತ್ತರಿ
ಸಿಡಿದು ಗೌರಮ್ಮನ ಮುಂದೆ ಬಿದ್ದು-ಹೊರಳಿತು
ಬೆಚ್ಚಿಬಿದ್ದಳು ಶ್ರೀಗೌರಿ
ಕನ್ನಗತ್ತರಿಯನ್ನೆ ನೋಡಿದಳು ಗೌರಮ್ಮ
ಹೆಚ್ಚಿದರು ಧರೆಯಲ್ಲಿ ಕಳ್ಳರು-ಎನ್ನುತ
ಬೆಚ್ಚಿಬಿದ್ದಳು ಮನದಲ್ಲಿ
ಯಾರಿಂದ ಲೋಕದಲ್ಲಿ ಕಳ್ಳತನ ಘನವಾಯ್ತು
ಕೊಂಡುಗ ನಾರಾಯಣ ಅವನಿಂದ – ಕಳ್ಳತನ
ಘನವಾಯ್ತು ಈ ಲೋಕದಲ್ಲಿ
ಅಮ್ಮನೋರು ಹೋಗಿ ಒಂದು ಮಂಚದಲ್ಲಿ ಮಲಗಿದರು. ಸ್ವಾಮಿ ಹೋಗಿ ಒಂದು ಮಂಚದಲ್ಲಿ ಮಲಗಿದರು
ಅಕ್ಕನು ಭಾವನು ಜಗಳವಾಡಿಕೊಂಡು
ಮುನಿಸಿಕೊಂಡು ಅವರು ಮಲಗಿರಲು
ಮುನಿಸಿಕೊಂಡು ಅವರು ಮಲಗಿರುವ ಸುದ್ದೀಯು
ಬೇಳುಮೆಗೆ ಹೋಗಿದ್ದ ನಾರಾಯಣನಿಗೆ-ಅರಿವಾಯ್ತು
ಬೇಗನಾದರೆ ಅವನು ಬರುತಾನೆ
ಏಳೇಳು ಲೋಕವ ತಿರುಗಿ ನಾರಾಯಣನು
ಏಳೂದ ಬೀಳ್ಮೆಯ ತಗತನ್ನ
ಏಳೂದ ಬೀಳ್ಮೆಯ ತಕ್ಕೊಂಡು ನಾರಾಯಣ
ಬರುತಾನೆ ಗೌರಮ್ಮನ ಗುರು ಮಠಕೆ
ಒಬ್ಬರು ಮಾತಾಡಿಸಲಿಲ್ಲ. “ಹೆಡ್ಡಶಿವ ಅನ್ನೋದು ಇದಕ್ಕೆ ಬೇಸಯಿಸನಾರದ ಬೇಳೆಕಾಳ ಈಚೆಗೆ ತಳ್ಯವರೆ. ಸೂಸ್ತ್ರ ಇರೋದು ನಮ್ಮ ಅಕ್ಕನ ಹತ್ತಿರ” ಅಂದುಬಿಟ್ಟು ಸ್ವಾಮಿ
ಅಂದನೆ ಮುಡಿಯೋಳೆ ನನ್ನ ಅಪರಂಜಿ ಕುಂದಣವೆ
ದೊಡ್ಡೋರ ಮಗಳೆ ಪಾರ್ವತದೇವಿ-ಗೌರಮ್ಮ
ಈ ಹೆಡ್ಡಶಿವನ ಕೂಡೆ ಮುನಿಸ್ಯಾಕೆ
ಸಾಲು ಸೀರೆಯೋಳೆ ನಾರಿ ಕೇಳಿ ಗೌರಮ್ಮ
ಬಾಲಾನ ಗೆದ್ದೆ ನಿನ್ನ ತಪದಿಂದ – ಗೌರಮ್ಮ
ಹೋಗೋ ಕಳ್ಳರಿಗೆ ನೀ ಎಡೆಮಾಡು
ಕಂಕಣದ ಕೈಯವಳೆ ಅಕ್ಕ ಕೇಳೆ ಗೌರಮ್ಮ
ಶಂಕ್ರನ ಗೆದ್ದೆ ನಿನ್ನ ತಪದಿಂದ –ಗೌರಮ್ಮ
ಹೋಗೋ ಕಳ್ಳರಿಗೆ ನೀ ಎಡೆಮಾಡು
ದೊಡ್ಡೋರ ಮಗಳೆ ಗೌರಮ್ಮ ಎದ್ದೇಳು
ಎನ್ನುತ ನಾರಾಯಣ ನುಡಿದನು
ಭಾವಯ್ಯ ನೀ ಕೇಳೊ ನೀ ಕ್ಯಾಣುಳ್ಳ ಭಾವಯ್ಯ
ಈ ರಾಣಿಯ ಕೂಡೆ ಮುನಿಸ್ಯಾಕೆ
ಹೊತ್ತಾಯಿತು ಏಳು ಭಾವ ಕಳವುದಕೆ ಎನುತೇಳಿ
ಕರವೆತ್ತಿ ಕೈ ಮುಗಿದಾನು
ಕರೆದಿರ ಎನುತೇಳಿ ಸಡಗರದಿಂದ ನಸುನಗುತ
ಚಂಬಿನಗ್ಗಣಿಗೆ ಕೈಕೊಟ್ಟ
ಸ್ವಾಮಿಯ ಎಚ್ಚರಿಸಿ ನಂದಗೋಕುಲಕೋದ
ಅಂಗೈ ಹಸ್ತಾವ ತೊಳೆದಾರು-ಜಗದೀಶ
ಲಿಂಗದ ಶಿವಪೂಜೆಗೆ ಕುಳಿತರು
ಗುಂಡಬ್ರಹ್ಮಯ್ಯಗಳ ಸಾಹಿತ್ಯ: ೬. ಘನಪತಿರಾಯನ ಕಥೆ (ನೀಲಗಾರರ ಹಾಡು) (ಭಾಗ-೨)
ಭಾಗ–೨
ಗುಂಬ ಗುಂಬದ ಒಳಗೆ ಗುಂಬ ತೈಲವ ತೆಗೆದು
ಬೆಂಬೂದಿ ಒಳಗೆ ಹದಮಾಡಿ –ಧೂಳಿತವ
ಸಂಭ್ರಮದ ಲಿಂಗಕೆ ಧರಿಸಿದ
ಸಣ್ಣನೆ ಗಿಡುವಿಗೆ ಗಿಣೈದು ಎಸಳೈದು
ಬಣ್ಣಿಸಿ ನಗುವ ನಗುವೋ-ಮಲ್ಲಿಗೆ ಹೂವು
ಚಿನ್ನದ ತಟ್ಟೇಲಿ ಅಣಿಯಾದೊ
ಅಂತ್ರಾಣ ಮೈನೋಳು ಚಿಂತಾಕನ ಕೊರಳಿನೋಳು
ಕೆಂಪಿನ ಮೈಯ ನಿಜಗೆಂಪಿ-ಕೆಂಡಸಂಪಿಗೆ ಹೂವ
ತಂದು ದೇವರಿಗೆ ಧರಿಸಿದರು
ಅಂತ ಮಲ್ಲಿಗೆ ದುಂಡು ಮಲ್ಲಿಗೆ ಪಾರಿಜಾತದ ಹೂವ
ದಂಡೆಗೊಪ್ಪುವ ತೊಳಚಿಯ – ಪಚ್ಚೆತೆನೆಯ
ಎತ್ತಿ ದೇವರಿಗೆ ಧರಿಸಿದರು
ಹಾಲಂಬಾಡಿ ಹೆಣ್ಣು ಮೂಗು ಡೊಂಕಿನೋಳು
ಹಳದಿ ಜೋತುರಕೆ ಅಮರುವಳು-ಮುತ್ತುಗದ ಪುಷ್ಪ
ಎತ್ತಿ ಲಿಂಗಕೆ ಧರಿಸಿದರು
ಸಂಜೀಲಿ ಸೂತಕವಾಗಿ ಸರಿರಾತ್ರಿಗೆ ಬಸುರಾಗಿ
ಮುಂಜಾವಕೆ ಮಗನ ಪಡೆಯೋಳು-ಕೆಂಪಕಣಗಲೆ ಹೂವ
ತಂದು ಲಿಂಗಕೆ ಧರಿಸಿದರು
ಅರಿಸಿಣದ ಸೀರೆಗೆ ಅರವತ್ತೈದು ಕಂಬಿಕಟ್ಟಿ
ಪುರುಷರಿಲ್ಲದ ಬಾಲೆ ಬಸುರಾದ ಸಾವಂತಿಗೂವ
ತಂದು ದೇವರಿಗೆ ಧರಿಸ್ಯಾರು
ಉತ್ತಾನೆ ಹೊಲದಲ್ಲಿ ಬೆತ್ತ ಬೆತ್ತಲೆ ಬೆಳೆಯೋಳೆ
ಪುಟ್ಟ ಮೈನೊಳೆ ಶಿವಶರಣೆ-ತುಂಬೆ ಪುಷ್ಪವ
ತಂದು ಲಿಂಗಕೆ ಧರಿಸ್ಯಾರು
ತೆವರಿಮ್ಯಾಲೆ ಹುಟ್ಟೋಳೆ ತೆವರಿಮ್ಯಾಲೆ ಬೆಳೆಯೋಳೆ
ಪಾದ ಸೋಕಿದರೆ ಅಳವಲ್ಲ-ನಗ್ಗಲ ಪುಷ್ಪವ
ಮೊಗ್ಗು ತಂದು ಲಿಂಗಕೆ ಧರಿಸ್ಯಾರು
ಹಳ್ಳ ಕೊಳ್ಳದ ಒಳಗೆ ಜಲ್ಲನಾಡುತ ಬೆಳೆಯೋಳ
ನಲ್ಲರದ ನಗುವ ನಗುವೋಳ-ಲಕ್ಕಿ ಪತ್ರೆಯ
ಎತ್ತಿ ಲಿಂಗಕೆ ಧರಿಸ್ಯಾರೆ
ದೇವರಿಗೆ ಧರಿಸ್ಯವರೆ ದೇವಕಳೆಯ ಹೂವ
ಮೂಗಾವುದಕೆ ಗಮಲ ನಿಲುಬಾರ-ಸಿಕಿಂದ್ರಾಜಣದ ಹೂವ
ತಂದು ಲಿಂಗಕೆ ಧರಿಸ್ಯಾರೆ
ಅಟ್ಟ ಬೆಟ್ಟದ ಒಳಗೆ ಝಲ್ಲನಾಡುತ ಬೆಳೆಯೋಳೆ
ಅಗ್ಗಣಿ ಹಂಗು ತನಗಿಲ್ಲ – ಬೆಟ್ಟ (ದ) ತಾವರೆಯ
ಮೊಗ್ಗ ತಂದು ಲಿಂಗಕೆ ಧರಿಸ್ಯಾರೆ
ಏರಿಯ ಒತ್ತುಕೊಂಡು ನೀರ ಉಂಡುಕೊಂಡು ಬೆಳೆಯೋಳೆ
ಸೂರ್ಯನಿಗೆ ಕರವ ನಮಿಸುವಳೆ-ಪಾರಿಜಾತದ ಹೂವ
ತಂದು ಲಿಂಗಕೆ ಧರಿಸ್ಯಾರೆ
ಎಲ್ಲಾ ಪುಷ್ಪವು ಪೂಜೆ ಹೊತ್ತಿಗೆ ಬಂದೊ
ಚಲುವೆ ನೀ ಯಾಕೆ ಬರದೋದೆ- ದೇವಗಣಿಗಲ ಹೂವೆ
ಮಾರಿ ಮಂಡೇಲಿ ಇರುವೋಗೆ
ಎಲ್ಲಾ ಪುಷ್ಪವು ಹೊತ್ತಿಗೆ ಸರಿಯಾಗಿ ಬಂದೊ
ಹುಚ್ಚಿ ನೀ ಯಾತಕೆ ಬರದೋದೆ-ಮುಳ್ಳು ಮುತ್ತುಗದೂವೆ
ನೀ ತಿಪ್ಪೆ ಕೆರೆಯಲ್ಲಿ ಇರುವೋಗೆ
ಎಲ್ಲಾ ಪುಷ್ಪವು ಪೂಜೆ ಹೊತ್ತಿಗೆ ಬಂದವೆಲ್ಲೆ
ಮಾ ಚೆಲುವೆ ನೀಯಾಕೆ ಬರುದೋದೆ ತಾಳೆ ಹೂವೆ
ಹಳ್ಳದ ಕೆರೆಯಲ್ಲಿ ಇರುವೋಗೆ
ಹಳ್ಳದ ತಾಳಲ್ಲಿ ಇರುವೋಗೆ ತಾಳೆ ಹೂವೆ
ನೀ ಕತ್ತೆ ಲದ್ದಿಯಾಗೆ ಬೆಳಿ ಹೋಗೆ
ಓಣೀಲಿ ಹುಟ್ಟುವಳು ಓಣೀಲಿ ಬೆಳೆಯೋಳು
ಹೋಗುವರ ಸೆರಗ ಹಿಡಿಯೋಳು-ಉತ್ರಾಣಿಯ
ಮಂಗಳಾರತಿಗೆ ಮಡಗಿದರು
ತ್ವಾಟದಲಿ ಹುಟ್ಟೋದು ತ್ವಾಟದಲಿ ಬೆಳೆಯೋದು
ಮಾ ಪುಷ್ಟಜಾತಿಗೆಲ್ಲ ಕರಚಲ್ವೆ-ಕಸ್ತೂರಿ ಹೊಂಬಾಳೆಯ ತಂದು
ಚಿತ್ತುರಿಸಿ ಪೂಜೆ ಮಾಡುತಾರೆ
ಕೆಂಡಕೆ ಹಾಕಿದರೆ ಭೂಮಂಡಲ ತುಡುಕುವುದು
ಗಂಧಕದ ಅಂಗಡೀಲಿ ಇರುವೋದು-ಸಾಂಬ್ರಾಮಿ ಲೋಬಾನ
ತಂದು ದೇವರಿಗೆ ಬೆಳಗಿದರು
ಮುದ್ದು ಪರಮೇಶ್ವರನ ಮುರಡನ ಪೂಜೆ ಮಾಡಿ
ತಮ್ಮ ಲಿಂಗಸಾಲೆ ಬಿಟ್ಟು ತೆರಳಿದರು-ಪರಮೇಶ್ವರನಿಗೆ
ಒಪ್ಪದಿಂದೆಡೆಯ ಪಡೆಸಿದರು
ಒಂದು ಬಾಳೆಯ ಎಲೆಯ ಮೇಲೆ ಒಂಬತ್ತು ಕಜ್ಜಾಯ
ಬಂದಳದ ಮೊಸರು ಎರೆದುಪ್ಪ-ರಾಜೀರುಳ್ಳಿ
ತಂದು ದೇವರಿಗೆ ಎಡೆಮಾಡಿ
ಹಪ್ಪಳುಪ್ಪಿನಕಾಯಿ ಹಲಸು ಬಾಳೆಹಣ್ಣು
ಗಟ್ಟಿದ ಕೊಂಬುರಿ ಕೆನೆಮೊಸರು-ಗೌರಮ್ಮ
ಅಟ್ಟಟ್ಟು ದೇವರಿಗೆ ಎಡೆ ಪಡಿಸಿ
ನಾರು ಈರದ ಕಾಯ ನಾರು ತೆಗೆದು ಈಡಾಡಿ
ಒಂದು ಹೋಳೆಣ್ಣೆ ಬಿಟ್ಟು ಹದಮಾಡಿ ತಾಳದವ
ನಾನಾ ಪರಿಯಲ್ಲಿ ಎಡೆಯಾಯ್ತು
ಚಿಟ್ಟುಗುಂಬಳಕಾಯ ತೊಟ್ಟು ತೆಗೆದು ಈಡಾಡಿ
ಒಂದು ಬಟ್ಲೆಣ್ಣೆ ಬಿಟ್ಟು ಹದಮಾಡಿ-ತಾಳದವ
ಅಟ್ಟುಟ್ಟು ಗೌರಮ್ಮ ತಾಯಿ ಹದಮಾಡಿ
ಸಣ್ಣಕ್ಕಿ ಸಾದರ ಬೆಣ್ಣೆಕಾಯಿಸಿದ ತುಪ್ಪ
ಕಣ್ಣು ಮೂರುಳ್ಳ ಎನ್ನೊಡಯನಿಗೆ-ಗೌರಮ್ಮ
ಒಪ್ಪದಿಂದೆಡೆಯ ಪಡಿಸಿದರು
ಕಾಯನಿಲ್ಲ ಕಟ್ಟನಿಲ್ಲ ಗುಣಿಮಾಡಿ ನೀರುಯ್ಯನಿಲ್ಲ
ಗುರು ಕರಣದಿಂದಲೆ ಬೆಳೆಯೋಳೆ-ಗುಳ್ಳದಕಾಯಿ
ತಾಳ್ದ ಗೌರಮ್ಮ ಎಡೆಮಾಡಿ
ಎಲೆ ತೋಟದ ಹಿಂದೆ ನಲ್ಲರುದು ಬೆಳೆಯೋಳೆ
ಎಲೆಗೊಂದು ಕಾಯಿ ಬಿಡುವೋಳೆ-ಚೌಡಂಗಿಕಾಯಿ
ತಾಳ್ದ ಗೌರಮ್ಮ ಎಡೆಮಾಡಿ
ಬೆಟ್ಟದಲಿ ಹುಟ್ಟೋಳೆ ಬೆಟ್ಟದಲಿ ಮರೆಯಾಗೋಳೆ
ಎಲೆಗೊಂದು ಕಾಯಿ ಬಿಡುವೋಳೆ-ಬೆಟ್ಟ ನೆಲ್ಲಿಕಾಯಿ
ಉಪ್ಪಿನಕಾಯಿ ಎಡೆಯಾಯ್ತು
ಕಲ್ಲಲ್ಲಿ ಹುಟ್ಟೋಳೆ ಕಲ್ಲಲ್ಲಿ ಬೆಳೆಯೋಳೆ
ಅಲ್ಲಲ್ಲಿ ಚಾರಿ ತಿರುಗುವಳೆ – ಮಾಗುಡಿ ಬೇರ
ಉಪ್ಪಿನಕಾಯಿಗಳು ಎಡೆಯಾಯ್ತು
ತಾಳಿಗೆ ಮುಳ್ಳಾಕಿ ತುದಿಗೆ ಚಪ್ಪರ ಕಟ್ಟಿ
ಒಂದು ಮಾರುದ್ದಕೆ ನೀ ಬೆಳೆಯೋಳೆ-ಪಡ್ಲದಕಾಯಿ
ತಾಳ್ದ ಗೌರಮ್ಮ ಎಡೆಮಾಡಿ
ಹಾಗಲವರೆದಂಟು ಕೋಗುಲ ಚಪ್ಪರೆಕಾಯಿ
ಇದನಾಗನಲ್ಲವರೆ ತಡುಗಣಿ-ತಾಳದವು
ನಾನಾ ಪರಿಯಲ್ಲಿ ಎಡೆಯಾಯ್ತು
ಬೆಟ್ಟದಲಿ ಹುಟ್ಟೋಳೆ ಬೆಟ್ಟಕ್ಕೆ ಮಲೆಯಾಗೋಳೆ
ಉಟ್ಟವಳೆ ಕರಿಯ ಕಂಬಿ ಸೀರೆ-ಬಿದರಕ್ಕಿ
ಕಟ್ಟಿದ ಬಾನಿಗಳು ಎಡೆಯಾಯ್ತು
ನೆಲ್ಲಕ್ಕಿ ಅಂದದಲಿ ತಾಯಿ ತಂದು ಬೋನವ ನೀಡಿ
ಈ ಚಂದಗಂಗುಳದ ಕೆನೆ ಮೊಸರು-ಪಾರ್ವತಿದೇವಿ
ಇದ್ದೋಟು ಭೋಜನವ ನೀಡಿದಳು
ನೂರೊಂದು ಬಗೆಯ ಎಡೆಮಾಡಿದ ಪಾರ್ವತಿ
ಸಾಂಬ್ರಾಣಿ ಬೆಳೆಗಿ ಶರಣೆಂದ-ಶಿವನಿಗೆ
ಮಂಚದ ಮೇಲೆ ಬಂದು ಕುಳಿತಳು
ಇಕ್ಕಿದಂತ ಎಡೆಯ ನೋಡಿದನು ಪರಮೇಶ್ವರ
ಭಾವನ ಗ್ಯಾನವ ಮಾಡಿದನು
ನಾಗ ಬೆತ್ತವ ಶಿವುಳಿ ಒಂದು ಬನವಾಸಿ ಹೆಣೆದು
ಭಾವನಿಗೊಂದು ಎಡೆಯ ಎತ್ತಿ ಮಡಗಿದರು
ಹಾಲು ಅನ್ನವ ಉಂಡು ಅಂಗೈ ಹಸ್ತ ಅಲವಿ
ತಾವು ಬಂದು ಮಂಚದ ಮೇಲೆ ಕುಳಿತರು
ಹಾಲು ಅನ್ನವ ಇಕ್ಕಿ ತಾಯಿ ಮೇಲಾದ ಈಳ್ಯವ ಕೊಟ್ಟು
ಹೂವಿನ ಕನ್ನಗತ್ತಿ ಮಡಲಿಕ್ಕಿ-ಓರುಗಲ್ಲ
ಬೀರನರಮನೆಗೆ ನೀವು ದಯಮಾಡಿ
ಕೈಲಾಸದಿಂದ ನೀವು ಕಳವಿಗೆ ಹೋದಮೇಲೆ
ನಮ ಕೈಲಾಸಕೆ ಇಲ್ಯಾರು ಬಲ್ಲಿಗರು
ಕಾವಲಲ್ಲಿ ಕಲಿಬೀರ ಬಾಗಲಲ್ಲಿ ಭೈರವ
ಸಣ್ಣುಮುಗದೇತವ ಗಣನಾಯಕ-ಬಸವಣ್ಣ
ಐದು ಮಂದಿಯು ಗಂಡುಮಕ್ಕಳು
ಐದು ಮಂದಿ ಗಂಡುಮಕ್ಕಳು ನಿನಗವರೆ ಗೌರಿಯೆ
ನಾನು ಹೋಗುತೀನಿ ಕಳುವುದಕೆ
ಮಡಿದಿಗೆ ಬುದ್ಧಿಹೇಳಿ ತಲೆ ಬಗ್ಗಿ ಬರುವಾಗ
ಆ ಹೊಳೆ ತ್ವಾಟದ ಗೌಳಿ ಶಕುನಾಯ್ತು-ಗೌರಮ್ಮ
ಇದು ತಲೆ ಹೋಗೊ ಕಂಟಕ ನೀ ಉಳುವಯ್ಯ
ಆ ತಕ್ಷಣ ನಾರಾಯಣ ಸ್ವಾಮಿ ನಿಜರೂಪವಾಗಿ ನಿಂತ. ಆಗ “ಹಂಗಲ್ಲ ಪಲ್ಲಿ ಹೇಳಿದ ಮಾತನ್ನು ಹೇಳುತ್ತೇನೆ ಕೇಳು” ಎಂದು
ನೆತ್ತಿ ಮ್ಯಾಗಳ ಗಾಳಿ ಕೆಟ್ಟದೆನ್ನಲುಬೇಡ
ಸತ್ಯುಳ್ಳ ಶರಣ ಗುಂಡುಬ್ರಹ್ಮಯ್ಯ-ನಾಳೆ ಇಟ್ಟೊತ್ತಿಗೆ
ಭಕ್ತಿಯಿಂದ ಕೈಲಾಸಕ್ಕೆ ಬರುತಾರೆ
ನೀನು ನರಲೋಕಕ್ಕೆ ಕರೆದುಕೊಂಡು ಹೋದರೆ ಸರಿಯಾಗಿ ಕರೆದುಕೊಂಡು ಬಾ ಎಂದು ಪಾರ್ವತಿಯು ನಾರಾಯಣನಿಗೆ ಹೇಳಿದಳು. ಕೈಲಾಸದ ಅರಮನೆ ಬಿಟ್ಟು ಸ್ವಾಮಿಯವರು ನರಲೋಕಕ್ಕೆ ಹೊರಟರು.
ಬಾಗಿಲಿಂದೀಚೆಗೆ ಬರುವ ಯಾಳ್ಯದ ಒಳಗೆ
ಕೆಡದಿದ್ದ ನಂದಿ ಒದರೆದ್ದ-ಜಗದೀಶ
ಬಾಳೆಂಬೊ ಮಂಡೆ ಸವರಿದ
ಹುಲ್ಲು ನೀರ ಉಂಡು ಬಲ್ಲಿಗನಾಗಿ ಕಾವಲಿರು
ಎಂದು ಹೇಳಿ ಮುಂದಕೆ ಬರುತಾರೆ
ಅಲ್ಲಿಂದ ಮುಂದಕೆ ಬರುವ ಯಾಳ್ಯಾದ ಒಳಗೆ
ಮುತ್ತೈದರ ಕೊಡವೆ ಎದುರಾಯ್ತು-ಜಗದೀಶ್ವರ
ಹಸ್ತಕೆ ಅಗ್ಗಣಿ ಈಸುಕೊಂಡ್ರು-ಜಗದೀಶ
ತೆಗೆದುಕೊಂಡು ಲಿಂಗದ ಮೇಲೆ ಬಿಟ್ಟಕೊಂಡರು
ಕೈಲಾಸ ಪುರವ ಬಿಟ್ಟರು ಜಗದೀಶ್ವರರು
ಸೂರ್ಯ ಲೋಕಕೆ ಸಾಗಿ ಬರುತಾರೆ
ಹಾಗೆ ಬರುವಂಥ ವೇಳೆಯಲ್ಲಿ ನಾರಾಯಣ ಸ್ವಾಮಿ ಹಿಡಿಸಿದ್ದ ಗ್ರಹಣ ಈಗ ಬಿಡ್ತು. ಆಗ ಸ್ವಾಮಿ ಏನ ಹೇಳುತ್ತಾನೆ.
ಚಂದ್ರ ಸೂರ್ಯಾದಿಗಳೆ ಲೋಕಕೆ ದೊಡ್ಡೋರೆ
ನಾವೊಂದು ಬಿರುದ ಗೆಲಬೇಕು-ಲೋಕದ ಮೇಲೆ
ಹೊಗು ಮಿಗುಲಾಗಿ ನಡೆಸೋಗ-ಚಂದ್ರಸೂರ್ಯಾದಿಗಳೆ
ನೀವು ನಮ್ಮ ಕೂಟಕ್ಕೆ ಒಳಗಾಗಿ
ಆಗ ಚಂದ್ರ ಸೂರ್ಯಾದಿಗಳು
ನಮ್ಮ ಪಡದಂಥ ಗುರು ನೀವು ಆಡುದಂಥ
ಆಟಾಕದರೆ ನಾವು ಕೇಳಿರಿ-ಪರಮೇಶ್ವರ
ನಾವು ನಿಮ್ಮ ಪಾದಕೆ ಒಳಗಾಯ್ತಿವಿ
ನೀವು ನಮ್ಮ ಪಾದಕ್ಕೆ ಒಳಗಾದರೆ ಸಿಕ್ಕಿಲ್ಲ
ಓರುಗಲ್ಲಿಗೆ ಕಾವುಳ ನೀವು ಕವಿರಯ್ಯ
ಓರುಗಲ್ಲ ಪಟ್ಟಣಕ್ಕೆ ನೀವಾದರೆ ಬಂದಾಗ
ಧರ್ಮಗೊಡೆಯ ನಾವು ಹಿಡಿವೇವು
ಧರ್ಮಗೊಡೆಯ ಪಿಡಿದು ಕತ್ತಲೆಯ ಮಾಡುವೆವು
ಸ್ವಾಮಿ ಮುಂದಕೆ ದಯಮಾಡಿ
ಚಂದ್ರ ಸೂರ್ಯದಿಗಳಿಗೆ ಸ್ವಾಮಿ ಭಾಷೆಯ ತಕ್ಕೊಂಡು
ಆವ ಲೋಕಕ್ಕೆ ಸ್ವಾಮಿ ಬರುತಾರೆ
ಎಂಬತ್ತು ವರದ ಗುಂಡಿ ಹರಿವಾಣದಲಿ
ಧರ್ಮದೇವತಮ್ಮನವರು ಕಾಣಿಕೆಯ ತಂದು ಮಡಗಿದರು
ಹೋದ ಕಾರ್ಯವು ನಿಮಗೆ ಜಯವಾಗಲಿ
ಧರ್ಮದೇವತೆ ಕೈಲಿ ಆಶೀರ್ವಾದ ತಕ್ಕೊಂಡು
ಕಾವಳ ಲೋಕಕೆ ಸಾರಿ ಬರುತಾರೆ
ಮುಂದೆ ಮುಂದೆ ನಾರಾಯಣ ಹಿಂದೆ ಹಿಂದೆ ಈ ಸುರ
ಆ ಕತ್ತಲೋಳು ಕದಲಿ ಬರುತಾರೆ
ಆ ಒಡವೆ ನಗ ಧರಿಸಿ ಹೋಗ್ತಾ ಇದ್ದರೆ ಸ್ವಾಮಿ ಧಗಧಗನೆ ಉರಿಯುವಾಗ ಕತ್ತಲೆ ಲೋಕವೆಲ್ಲ ಬೆಳಕಾಯಿತು. ನಾರಾಯಣ ಹಿಂತಿರುಗಿ ನೋಡಿದ. ಒಂದು ಸೂರ್ಯ ಹೊಳೆದರೆ ಇಷ್ಟೊಂದು ಪ್ರಕಾಶ ಬರುತ್ತದೆ,  ಇಂತೀರೈದು ಕೋಟಿ ಸೂರ್ಯ ಉರಿದಂಗೆ ಬರುತಿರಲು ಸ್ವಾಮಿ,  “ಈ ಒಡವೆ ಬೆಳಕಲಿ ನಮ್ಮ ಕಟ್ಟುತಾರೆ. ಏನು ಮಾಡಬೇಕು ಇದನ್ನು ಇಲ್ಲಿ ಕಳೆದು ಮಡಗಿ” ಎಂದ ನಾರಾಯಣ. “ಒಡವೆ ಹೋದರೆ ಯಾರು ಕೊಡೋರು” “ನಾನು ಜವಾಬ್ದಾರಿ”
ಕಾಳ ರಾತ್ರಿ ಒಳಗೆ ಬರುವಾಗ ನಾರಾಯಣ
ಕಂಕುಳ ಬೆವರು ತೆಗೆದು ಧರಣಿ ಮೇಲೆ-ಹಾಕಿದ
ಒಬ್ಬ ಕಾಳ ಭೈರವನ ಪಡೆದನು
ಏಳು ತಲೆ ಕಾಳಿಂಗ ಸರ್ಪವಾಗಿ ಕಾಳಭೈರವ ಆ ಒಡವೆಗೆ ಕಾವಲಾದ
ಭಕ್ತರ ಮನದ ದೃಢವ ನೋಡುವುದಕ್ಕೆ
ನಮ್ಮ ನಾರಾಯಣ ಮರ್ತ್ಯಕೆ ಇಳಿದರು
ಶರಣರ ಮನದ ದೃಢವ ನೋಡೋದಕ್ಕೆ
ಪರಮೇಶ್ವರ ಮರ್ತ್ಯಕೆ ಇಳಿದರು
ಪರಮೇಶ್ವರ ಮರ್ತ್ಯಕೆ ಇಳಿದರು ಘನಪತಿರಾಜನ
ಕೆರೆ ಮದಗದೇರಿ ಮ್ಯಾಲೆ ಬಂದು ನಿಲುತಾರೆ
ಏರಿ ಮುತ್ತಿನೇರಿ ನೀರೆಲ್ಲ ಪನ್ನೀರು
ತೂವೆಲ್ಲ ಹೊನ್ನ ಕಳವು-ಏರಿಮ್ಯಾಲೆ
ಸ್ವಾಮಿ ಶೇಖರರು ಬಂದು ನಿಲುತಾರೆ
ಏರಿ ಚಂದವ ನೋಡಿದರು ಶಿವನಾರಾಯಣ
ಬೃಂದಾವನಕೆ ಅವರು ಬರುತಾರೆ
ಶಿವನು ನಾರಾಯಣನು ಸುರಹೊನ್ನೆ ತೋಟಕ್ಕೆ ಹೋಗಲಾಗಿ
ಸಿರಿಯಾದ ಬಂಜೆ ಫಲವಾಯ್ತು –ದಾಳಿಂಬ ವೃಕ್ಷ
ಅರೆಬಾಯಿ ಬಿಟ್ಟು ನಗುತದೆ
ಹನ್ನೆರಡು ವರ್ಷದಲ್ಲಿ ಒಣಗಿದ್ದ ಮರವೆಲ್ಲ ಚಿಗುತು ಫಲವಾದೊ,  ಸ್ವಾಮಿ ಕರಿಕಂಬಳಿ ಉಟ್ಟವರೆ,  ಕಪ್ಪು ಬಳಿದುಕೊಂಡವರೆ ಲೆಕ್ಕಿ ಗುದ್ದಿಗೆ ಕೈಯಲ್ಲಿ ಹಿಡಿದುಕೊಂಡವರೆ,  ತಿಂಗಳು ಬೆಳಕಲ್ಲಿ ಹೋದವರು ಕತ್ತಲು ಹೋದ ಕಡೆಯ ಹೋಗುತ್ತಾರೆ.
ಅಸಮಿಸಿಗಿದರೆ ತೋಪು ಮಿಸಗಿದರೆ ಕತ್ತಲೆ
ಮಿಸಗಿದರೆ ಜ್ಯೋತಿ ಹೊಳೆದಾಗ-ಘನಪತಿರಾಯ
ಸಸ್ಯರನಾಳೊ ಎಳೆದೋಟ
ಎಲ್ಲ ವೃಕ್ಷಗಳೂ ಸುಮ್ಮನಿದ್ದವು. ದಾಳಿಂಬೆ ಸುಮ್ಮನಿರಲಿಲ್ಲ. ಅಕ್ಕ ಮರುಗ ಮಲ್ಲಿಗೆ ಸುರಗಿ ಸಾವಂತಿಗೆ ನೀವು ಕೇಳಿ ಈ ಶಿವನಾರಾಯಣನಿಗೆ ಏನು ಕಮ್ಮಿ? ಘನಪತಿರಾಜ ಬಲ್ಲಿದನಾಗಿ ಬದುಕುತಾನೆ ಅನ್ನೋದಾಗಿ ಕಳ್ಳತನಕೆ ಬಂದಿರೋದು ನಿಮ್ಮ ಮನಸ್ಸಿಗೆ ಒಪ್ಪೆ ಎಂದಿತು. ಹಾಗೆಂದು ಪಕ್ಕನೆ ಬಾಯಿಬಿಡ್ತು. ಅದಕ್ಕೆ ಅದು ಹಣ್ಣಾದಾಗ ಒಡಿದು ಹೋಗೋದು
ಅರಳಿಕೆ ಬರಳಿಕೆ ಬಂದವಲ್ಲ ನಾರಾಯಣ
ತಗತತ್ತಪ್ಪ ಚಂದಗಿನ ಎಳನೀರ
ದೇವತೆ ಆಡಿದ ಮಾತ ದೇವ ನಾರಾಯಣ ಕೇಳಿ
ಒಂದು ನೋಲಿನ ಮರಕೆ ಕೈಕೊಟ್ಟ – ಪರಮೇಶ್ವರ
ಮುಗುಳ ತೆಗೆದು ಈಸುರನ ಮುಂದೆ ಎಡೆಯಾದೊ
ಎಳನೀರು ನಿಂಬೆಹಣ್ಣು ಊಟವ ಮಾಡಿದರು
ನಡಿಯಯ್ಯ ಧೀರನ ಅರಮನೆಗೆ –ಎನುತೇಳಿ
ಅಲ್ಲಿಂದ ಸ್ವಾಮಿಯವರು ಸಿಡಿದೆದ್ದ
ಕನ್ನಗತ್ತರಿಯನ್ನು ಊರಿ ಮೇಲೆದ್ದರು. ಮದಗದ ಕೆರೆ ಹಿಂದೆ ಧರಕ್ಕಿ ಶಕುನ ಕೂಗಿತು. ಪರಮೇಶ್ವರ ಅಲ್ಲಿಯೇ ಕುಳಿತ. ಇದೇನು ಎಂದು ನಾರಾಯಣನನ್ನು ಕೇಳಿದ
ಸರವಿರುಳ ಕತ್ತಲೆ ಕೆರೆಯು ಮದಗದ ಹಿಂದೆ
ಧರಕ್ಕಿಗಾರ ದೊರಕದೆ-ನನ್ನೊಡೆಯ
ಬರುತದೆ ಮುಂದಕ್ಕೆ ದಯಮಾಡಿ
ಧರಕ್ಕಿ ಬಗ್ಗಿ ಮೇಯುವುದಿಲ್ಲ. ಯಾವ ಮೃಗವಾದರು ಬಂದು ಕಾಲಿಗೆ ಹೊಡೆದರೆ ಕೊಕ್ಕಿನಿಂದ ಕಚ್ಚುತ್ತದೆ. ತೋತ್ರಮಾಡಿ ಊಟ ಮಾಡುತ್ತದೆ. ಅದು ಊಟ ಮಾಡಿದೆ. ಒಳ್ಳೆಯ ಶಕುನ ನಡೆಯಿರಿ.
ಇದ್ದ ಜಾಗಬಿಟ್ಟು ಎದ್ದರು ಮುಂದಕ್ಕೆ
ಹೊದ್ದಿಗೆಲಿ ಬೀಳ್ಮೆಯ ತೆರೆಸಹಿತ-ಶಿವನಾರಾಯಣ
ಉದ್ದ ಸೇರ್ಯವರೆ ಕ್ವಾಟೆ ಬುಡಗಳ
ಆಗಲೀಗ ಶಿವನಾರಾಯಣ ಇಬ್ಬರೂವೆ ಗಗನಚುಕ್ಕಿ ಭರಚುಕ್ಕಿ ಎಂಬತಕ್ಕಂಥ ಅಡ್ಡಗಟ್ಟೆಗಳನ್ನು ದಾಟಿ ಕಂದಕದ ಮೇಲೆ ಬಂದುನಿಂತರು.
ಹಾರೆನೆಂದರೆ ಇದರ ಆಳ ಕಾಣಾಕಿಲ್ಲ
ದಾಟೆನೆಂದಾರೆ ಅಗಲವು – ನಾರಾಯಣ
ಗಗನದ ಮ್ಯಾಲೆ ರಥವ ನಡೆಸಯ್ಯ
ಗಗನದ ಮ್ಯಾಲೆ ರಥವನ್ನೆ ನಡೆಸಿದರೆ
ಜಗವೆಲ್ಲ ಕೈಯೆತ್ತಿ ಮುಗಿಯುವುದು – ನಾರಾಯಣ
ಮುಂದಾದರು ನಾವು ಕಳುವ ಬಗೆ ಹೇಗೆ
ಅಗಳು ದಾಟ್ತೀನಂತ ಅನುಮಾನ ನಿನಗ್ಯಾಕೆ
ಕಳವಳಿಸಬೇಡಿ ಎನಸ್ವಾಮಿ-ಪರಮೇಶ್ವರನೆ
ಅಗಲ ಮಾರುದ್ದ ಆನೆ ಚರ್ಮ-ನಾವೀಗ
ಹರಿಗೋಲಮಾಡಿ ಹಾಯಬೇಕು
ನಾಗಬೆತ್ತವ ಸೀಳಿ ಹರಿಗೋಲದ ಪುಟ್ಟಿ ಹೆಣೆದು
ಆನೆ ಚರ್ಮವನೆ ತೆಗೆದರು-ಅವರೀಗ
ನೀರಿಗೆ ಉನಿಯಹಾಕಿದರು-ಶಿವನಾರಾಯಣ
ಅದಕ್ಕೆ ಚರ್ಮವ ಉಡಿದರು
ಗಂಗೆಯ ಎದೆಮ್ಯಾಲೆ ಇಂಬುಳ್ಳ ಹರಿಗೋಲ ಬಿಟ್ಟು
ಮುಂದಕ್ಕಾಗಲೆ ನಡೆಸಿದರು-ಶಿವನಾರಾಯಣ
ಸೇರಿದರು ಕ್ವಾಟೆ ಬುಡಗಳನೆ
ಅಲ್ಲೊಂದು ಸೆಡೆಗಲ್ಲು ಇತ್ತು. ಅದಕ್ಕೆ ನಾರಾಯಣ ನಾಮದ ಹಜ್ಜೆ ಗುರುತು ಮಾಡಿದ್ದ. ಆ ಗುರ್ತಿಗೆ ಸರಿಯಾಗಿ ಹರಿಗೋಲು ಬತ್ತದೆ. ಪರಮೇಶ್ವರನ ಕೈಲಿ ಕನ್ನಗತ್ತಿ ಇತ್ತು. ಈ ಕನ್ನಗತ್ತರಿ ಹರ್ತ ನೋಡಬೇಕು ಅಂತ ಮನಸ್ಸು ತಲ್ಲಣಿಸ್ತಾ ಇತ್ತು ಪರಮೇಶ್ವರನಿಗೆ. ಕನ್ನಗತ್ತರಿ ತೆಗೆದು ಚನ್ನಮಲ್ಲಯ್ಯ ಕ್ವಾಟಿಗೆ ತಿವಿದರು.
ತಲ್ಲಣಿಸಿ ಜಾರಿ ಅಗಳೀಗೆ ಬೀಳಲು
ಪನ್ನಂಗ ಸರ್ಪ ಹೆಡೆಗೊಟ್ಟು – ಜಲದುರ್ಗಬತ್ತಿ
ಎನ್ನನಾಳುವ ಗುರುವೆ ಜಯಜಯ
ಇಸುಬ್ರಹ್ಮನ ಶಾಪ ಅದರಲ್ಲಿತ್ತು. ಕಲ್ಲು ಅಗಳಿಗೆ ಧಡೀರನೆ ಬಿದ್ದುಹೋಯಿತು. ನೀರು ಮಂಡಲ ಹೋಡೀತು. ಹರಿಗೋಲು ದಬ್ಬಾಕ್ಕತ್ತು. ಕೋಳಿ ಮರಿಗೆ ಪಂಜರ ಕವುಚಿದಂತಾಯಿತು ಶಿವನಾರಾಯಣರಿಗೆ.
ಪರಮೇಶ್ವರನ ಕೊರಳ ನಾರಾಯಣ ಹಿಡಕೊಂಡ
ನಾರಾಯಣನ ಕೊರಳ ಈಶ್ವರ-ಹಿಡಕಂಡು
ಕೆಟ್ಟೆವಲ್ಲ ನಾರಾಯಣ ಅನುತಾರೆ
ಕೆರೆಯಲ್ಲಿ ಬುಳು ಬುಳಕನ ಹಕ್ಕಿಹಾಗೆ ಮುಳು ಮುಳುಗಿ ಏಳ್ತಾ ಅವರೆ.
ಘಟಸರ್ಪ ಆ ಸುದ್ದಿಯ ಕೇಳಿತು ಆಗಲೆ
ಎನ್ನನಾಳುವ ಗುರುವೆ ಜಯಜಯ-ಎನ್ನುತ
ಬಂದು ಪಾದವ ಹೊತ್ತಗಂತು
ಈಶ್ವರನ ಪಾದ ಬಲಚೋರಿ ಹೊತ್ತುಗಂತು. ನಾರಾಯಣನ ಪಾದ ಎಡಚೋರಿ ಹೊತ್ತುಗಂತು. ತೆಗೆದುಕೊಂಡು ಹೋಗಿ ಆಚೆಗೆ ಬಿಟ್ಟಿತು. ಸ್ವಾಮಿಯರ ಪ್ರಾಣ ಕಾಯ್ದಿದಕೆ ಅದಕ್ಕೆ ಇಸುವ ಹಿಂಡಿದರು. ಕಾಳಿ ಕಂಕಾಳಿ ಯಮಧೂತಿ ಎಂಬ ನಾಲ್ಕು ಹಲ್ಲು ತಿಷ್ಣಂಕಾರ ಮಾಡಿದರು. ಭಸಿತವನ್ನು ಧರಿಸಿದರು. ಈ ಭಸಿತ ಸರ್ಪನ ಬಾಯಿಗೆ ಒಂದು ಸೊಲಿಗೆ ಇಸ,  ಮನುಷ್ಯನ ಬಾಯಿಗೆ ಪಡಿ ಇಸ ಹಿಂಡಿದರು.
ಕನ್ನಗತ್ತರಿ ರಾಮ ಕಳಿಸಿಲ್ಲ ಭಾವಯ್ಯ
ತಮ್ಮನ್ಹಿಡು ತಂದು ಹದಮಾಡು
ಕ್ವಾಟೆಯ ಬುಡದೊಳಗೆ ಕನಗತ್ತಿ ಪೂಜೆಯಮಾಡಿ
ತಮ್ಮನ ಹಿಡಿತಂದು ಹದಮಾಡಿ-ಆಕ್ಷಣದಲ್ಲಿ
ಆ ಕ್ವಾಟಿಗೆ ರಕ್ತ ಎರಚಿದರು-ಶಿವನಾರಾಯಣ
ಕ್ವಾಟೆಯ ರಾವ ಇಳಿಸಿದರು
ಕನ್ನದ ಬ್ರಹ್ಮಯ್ಯನವರೆ ಚ್ವಾರ ಚಿಕ್ಕಯ್ಯನವರೇ
ನಿಮ್ಮ ಶ್ರೀಪಾದವೇ ಈಗ ಗತಿಯೆಂದು –ಶಿವನಾರಾಯಣ
ತೆಗೆದಿಂಟೆ ಈಜಿಗೆ ಮಡಗಿದರು
ಮುಂದಲ ಕ್ವಾಟೆಯ ನಮ್ಮ ಮಲ್ಲಯ್ಯ ಕೊರೆದರು
ಇನ್ನೊಂದು ಕ್ವಾಟೆಗೆ ಸರಗುರುಜ-ಕ್ವಾಟೆಯ
ನಮ್ಮ ನಾರಾಯಣ ಕನ್ನ ಕೊರೆದನು
ಕಂಚಿನ ಕ್ವಾಟೆಯ ಅಂಚ್ಹಿಡಿದು ಕೊರೆದರು
ಅಯ್ನ ಪಂಚೈದು ಲೋಕ ಬೆವತಾವು
ಗಾಜಿನ ಕ್ವಾಟೆಯ ತಾಳ್ಹಿಡಿದು ಕೊರೆದರು
ಅಯ್ನ ಹಣೆಯ ಮ್ಯಾಗಳ ನಾಮ ಬೆವತಾವು
ಏಳುಸುತ್ತಿನ ಕ್ವಾಟೆ ಕನ್ನವ ಕೊರೆದರು
ಮುಂದಲ ಕ್ವಾಟೆಮ್ಯಾಲೆ ಬರುತಾರೆ-ಶಿವನಾರಾಯಣ
ಎರಡು ಹೊಂದಿದ್ದ ಮುಂಡ ಶಿವಕಂಡ
ಅವು ರೆಕ್ಕೆಕಳ್ಳರ ಮುಂಡಗಳು. ಶಿವನಾರಾಯಣರ ಪಾದ ಒಂದೇ ಸಾರಿ ಕಾಣುವಂತೆ ಹಣೆಬರಹ ಇತ್ತು ಅವರಿಗೆ. ಸೌದೆ ಚಕ್ಕೆಹಾಗೆ ಶರೀರ ಹತ್ತೊಂಡಿತ್ತು ಅವರಿಗೆ. ಕೋಳಿ ಕತ್ತು ಕೂದು ಎಸೆವ್ಹಾಗೆ ಶೂಲದ ಮಣೆ ಮೇಲೆ ಜೀವ ಬಿಡವ ಒದರಾಡುತ್ತಿದ್ದರು. ಇವರ ದರ್ಶನ ಆದಮೇಲೆ ಜೀವಬಿಟ್ಟರು. ಇದನ್ನು ನೋಡಿ ಪರಮೇಶ್ವರ ಹೆದರಿದ
ಇದೇನೊ ನಾರಾಯಣ ಇದೇನೊ ವರ ಮುನಿಯೆ
ಇವರೇನು ಕಳವ ಕದ್ದರಯ್ಯ – ಇವರೀಗ
ಶೂಲಕನುವಾಗಿ ಅವರಲ್ಲ
ಅವರೇನ ಕೇಳಿಯ ನನ್ನ ಅಳವಾಂಡದಯ್ಯನೆ
ಅವರು ನಮ್ಮಂಗದ ಬಗೆಯವರು-ನಾಳೆ ಇಟ್ಟೊತ್ತಿಗೆ
ಇವರ ದಂಡೇಲಿ ಶೂಲಕೆ ಹಾಕ್ತರೆ
ನಾರಾಯಣನಾಡಿದ ಮಾತ ಕೇಳಿದ ಜಗದೀಶ
ನನ್ನ ಮುಕ್ಕಣ್ಣಯ್ಯ ಏನು ನುಡಿದನು
ಭಸ್ಮಾಸುರನ ಸುಟ್ಟ ಹೊಸಬೂದಿ ಇಟ್ಟುಗಂಡ
ಇದು ಏನೋ ನಾರಾಯಣ ನಿನಮಾತು
ಭಾಮೈಕ್ಕಳಿಬ್ಬರೂವೆ ಬಾಗಿ ಪಂತನಾಡುತ
ಅಲ್ಲಿಂದ ಮುಂದಕೆ ಬರುತಾರೆ
ಜಂಬುಕನ ಹರಿಕಾಳೆ ಮುಂದೆ ದೊಂಬರ ದೋಲು
ಕೊಂಬಿನಕಾಳೆ ಗಡಿವಿಲ್ಲ-ಘನಪತಿರಾಜ
ಸಂಭ್ರಮನಾಳೊ ಪಟ್ಟಣದ ಒಳಗೆ
ಆ ಪಟ್ಟಣದ ಒಳಗೆ ಏಳುದಿನ ಸರಿರಾತ್ರಿಗೆ ಶಾಸ್ತ್ರ ಹೇಳಿದ್ದರಲ್ಲ ಏಳನೇ ದಿನ ಘನಪತಿರಾಜ ಉಸ್ತುವಾರಿ ಕೊಟ್ಟಿದ್ದ.
ಹಕ್ಕಿಯಂದದಲಿ ಹೊಕ್ಕರು ಕೋಟೆಯ
ಮುಕ್ಕಣ್ಣಧರನು ಕೈಯೂದು-ಕೆಕೆಹಾಕಿ
ಒಕ್ಕರು ಕಾಲುಗಳಿಗೇಳಿ
ಬೆನ್ನ ಕಣ್ಣಲಿ ಅವರ ಬಿರುದಿನ ಭಂಟರ
ಎದ್ದರೆ ಯಮಧರ್ಮನ ಕೊಲ್ಲೋರು-ಗೊಲ್ಲರು
ಎದ್ದೆದ್ದು ಪಾರ ತಿರುಗ್ಯಾರು
ಅವನ ದಂಡಿನ ಸಂಭ್ರಮ ನೋಡಿದರು ಶಿವನಾರಾಯಣ
ಆ ಪಟ್ಟಣಕೆ ಬೇಳ್ಮೆ ತೊಡೆದರು
ಹೊತ್ತು ಹುಟ್ಟಿದ ಹತ್ತುಗಳಿಗೇ ಹೊತ್ತೀಗೆ
ಅರಸೀಗೆ ನಿದ್ರಿ ತಿಳಿಯಲ್ಲಿ-ಎನುತೇಳಿ
ಪರಶಿವ ಬೇಳ್ಮೆ ಹರಸಿಟ್ಟ
ಬೇಳ್ಮೆಯ ಬೂದಿಯು ಪಟ್ಟಣಕೆ ಕೌದೀತು
ಕಾರುಗತ್ತಲೆ ಕರ್ದಾಗೆ –ದಂಡಿನ ಜನ
ದಾಳಿ ಹುಯ್ದಂತೆ ಪಾರಿ ಮಲಗಿತು
ತಟ್ಟಿ ಮಡಚಿದ್ದಾಗೆ ತಟ್ಟಿ ಕಮಚಿದ್ದಾಗೆ
ಅಡಗೀತು ಅವನ ಪಡಗವು
ಊರೆಲ್ಲ ಉಂಡು ಮಲಗಿರುವ ಶಬ್ದನೋಡಿ
ಸ್ವಾಮಿಗಳು ಕೆಳ್ಯಕೆ ಇಳಿಬಾರೊ
ಕತ್ತಲಲ್ಲಿ ನಾವು ಯಾಕೆ ಕಳವ ಮಾಡಬೇಕು
ಕಟ್ಟಯ್ಯ ಎರಡು ಹೊಸ ಪಂಜ
ಬೇಳ್ಮೆಯ ಪಂಜ ಎರಡು ದಾಳವ ಮಾಡಿಕೊಂಡು
ಆ ಧೀರನರಮನೆಗೆ ಬರುತಾರೆ
ಅಲ್ಲಿ ಬಿದ್ದಿದೆ ಮುತ್ತು ಇಲ್ಲಿ ಬಿದ್ದಿದೆ ರತ್ನ
ಪಲ್ಲಕ್ಕಿಮ್ಯಾಲೆ ಮೆರೆವಾದು-ಮಿರುಗಾದ
ಜೆಲ್ಲಿ ಸಿಕ್ಕದ ಗುರುತಿದು
ಪಾರಿಜನ ಹಿಡಿತಿದ್ದ ಕತ್ತಿ ಕಠಾರಿ ಈಟಿ
ದೊಣ್ಣೆ ಬಂದೂಕು ಮುರು ಮುರುದು – ಶಿವನಾರಾಯಣ
ಅವಳೀಗೆ ಆಗ ಎಸೆದಾರು
ಪಟ್ಟಣವನೆಲ್ಲವ ಪಾರಿಭಂಗಿ ಮಾಡ್ಕೊಂಡು
ಸ್ವಾಮಿಯವರು ಬಂದರು ಮುಂದಕೆ
ತಾಳದವನ ತಿಗಟೀಗೆ ವತಾರಿಯದನ ಗಂಟ್ಹಾಕಿ
ದಾಳಿಸಿ ನುಡಿವ ಪರಿಮನವ –ನಡುವಿಗೆ
ಸೂಳುದಮಟೆಯವನ ನಡುವಿಗೆ ಕಟ್ಟಿದರು
ಪಾರಿಭಂಗ ಮಾಡಿಕೊಂಡು ಶಿವನಾರಾಯಣರು
ಎಳೆ ಗಾಜಿನ ಕ್ವಾಟೆಗೆ ಬರುತಾರೆ
ಹೊಳೆವ ಪಂಜಿನ ಬೆಳಕ ಎಳೆಯ ಗಾಜಿನ ಕ್ವಾಟೆ
ಹೊಳೆಯೆಂದು ಶಿವನು ಹೊಗಲಾರ – ನಾರಾಯಣ
ಹೊಳೆಯಲ್ಲ ಸ್ವಾಮಿ ಎನುತಾನೆ
ಹೊಳೆಯಲ್ಲ ಸ್ವಾಮಿ ಎಳೆಯ ಗಾಜಿನ ಕವಾಟೆ
ಕಡವೆ ಕಾಡಾನೆ ನಿದ್ರೆಯ-ಮಾಡುವ ಹೊತ್ತು
ಕಳುವುದಕೆ ಅಮೃತ ಗಳಿಗೇಯ
ಕಳುವುದಕೆ ಅಮೃತ ಗಳಿಗೇಯ ಮಾ ಶಿವನೆ
ಮುಂದಕೆ ನೀವು ದಯಮಾಡಿ
ಗಾಜಿನ ಕ್ವಾಟೆಯ ನೀ ಕನ್ನ ಕೊರೆಬೇಕಾದ್ರೆ
ನೀ ಸುಣ್ಣ ಕಾಸಿದ ಮಡಿಯ ತರಬೇಕು
ಇಂತಿಂಥ ಮಡಿ ತರಬೇಕೆಂದು ಅದನ್ನು ತಂದರು
ಹಿಡಿಯಯ್ಯ ತೆರೆಗೋಳ ಕೊರೆಯಯ್ಯ ಕನ್ನವ
ತಗಿ ನಿನ್ನ ಭುಜದ ಅಳತೆಯ-ಪರಿಮಾಣವ
ಹೋಗು ನಿಮ್ಮ ಶಿವನ ನೆನಕೊಂಡು
ಎಳೆಯ ಗಾಜಿನ ಕ್ವಾಟೆ ಕನ್ನವ ಕೊರೆದ ಮ್ಯಾಲೆ
ಈ ಕನ್ನದ ಬಾಯಿಗೆ ಕಾಲ ಇಕ್ಕಬೇಕು
‘ನಾರಾಯಣ ಕಾಲಿಕ್ಕಿ ನೋಡಬೇಕಲ್ಲ! ಯಾರಿಕ್ಕಬೇಕು !” ಅಂದರು.
ಬೆತ್ತದ ತುದಿಯಲ್ಲಿ ಕಟ್ಟಿದರು ಬೇಳ್ಮೆಯ
ಸಂಚಿನ ಬೀಗದ ಮೇಲೆ ಮಡಗಿದರು- ಆ ಬೀಗ
ಕೀಲೆಲ್ಲ ಸಡಿಲಿ ಕಳದೋಯ್ತು
ಬೀಗವ ತೆಗೆದರು ಬಾಗಿಲೊಳ ದಾಟಿದರು
ಬಾಗಿ ನೋಡಿದರು ಅರಮನೆಯ
ಸಾಗಣಾನಿಸಿನ ಮಂಚ ಮ್ಯಾಗೆ ಹೂವಿನ ಹಾಸಿಗೆ
ರಾಗದ ಮಂಚ ದನಿಗೈದೊ
ಹತ್ತುಗಟ್ಟಿನ ಮಂಚ ಮ್ಯಾಗೆ ಹೂವಿನಾಸಿಗೆ
ಚಿತ್ತಾರಗೆಲಸ ಕೆಲದಲ್ಲಿ –ರಾಮಾಯಿ
ಆಳುವ ಮಂಚ ದನಿಗೈದೊ
ಕುಸುರಿ ಕೆಲಸದ ಮಂಚ ದನಿ ತಟ್ಟೆಹಾಸಿದೆ
ಹೊಸ ಹೊನ್ನ ತಟ್ಟೆಯೊಳಗೆ ಬಿಳಿಯಲೆ-ಮಡಗೈದೆ
ಈ ಧರೆಯನಾಳೋಳ ಮಡದೀಗೆ
ಆ ಚಂದ್ರಗಾವಿ ತೆರೆಯ ಪಾದ್ದಲ್ಲಿ ಹರಿಯ ಒದ್ದು,  ರಂಭೆ ಮಂಚದ ಮ್ಯಾಲೆ ಹೋಗಿ ಕುಳಿತರು ಈಶ್ವರ. ನಾರಾಯಣಸ್ವಾಮಿ ಗಾಜಿನ ಕಂಬ ಒರಗಿನಿಂತ. ಆ ಹೆಣ್ಣಿನ ಮುಖ ನೋಡಬೇಕೆಂದು ಸ್ವಾಮಿಯವರಿಗೆ ಗ್ಯಾನ ಅಂಟಿತು.
ಬೆತ್ತದ ತುದಿಯಲ್ಲಿ ಎತ್ತಿದರು ಮುಸುಗನ್ನೆ
ನಲ್ಲೆಯ ಮುಸುಗ ತೆಗೆದರು-ಪರಮೇಶ್ವರನ ಕಣ್ಗೆ
ಮಾಣಿಕ್ಯ ಕಂಡಂತೆ ಭ್ರಮೆಯಾಯ್ತು
ಅಂಗೈಲಿ ತಾವರೆ ಪದ್ಮ ಅಂಗಾಲಲ್ಲಿ ತಾವರೆ ಪದ್ಮ
ಉಂಗರ ಹಿಡಿಯೊ ನಡುವಿನ-ಭಾಮನೋಡಿ
ನಮ್ಮ ಗಂಗಾಧರಯ್ಯ ಮನಸೋತ
ತಿಂಗಳ ಮಾವನ ಎರೆಯಂಗೆ ಬಂದಾದೆ ಉಬ್ಬಿನ ದಂಡೆ
ಹರಳು ಹಾಕುಸ್ತ ನಯನವು-ಕಿನ್ನಡಿಯ
ಭಾರಿ ಸಂಗತಿ ಇವಳ ಎದೆಭುಜ
ರಾಮಾಯಿಯ ಘನಪತಿಯು ಒಂದುಗೂಡಿ ಮನಗವರೆ
ದಾರ ಹಾಕುವರೆ ಎಡೆಯಿಲ್ಲ
ಮಧ್ಯೆ ನೂಲು ಬಿಟ್ಟರೆ ಇಳಿಯದಂಗೆ ಒತ್ತೊತ್ತಾಗಿ ಮಲಗವರೆ
ಪತಿಗಿಲ್ಲ ಸತಿಕಾಣೊ ಮುಖವೆಲ್ಲ ಪದುಮವು
ಯತಿಭಾವ ಇವಳ ಮುಖದಲ್ಲಿ-ಕಂಗಳ ಕಿಡಿಯೊ
ನಮ್ಮಂಥ ಯತಿಮುನಿಗಳ ತಪವ ಕೆಡಿಸ್ಯವಳೆ-ರಾಮಾಯಿ
ಸತಿಯ ಕೊಂಡೊಯ್ಯೊ ತೆರನ್ಯಾಗೆ
ಹತ್ತು ಕೋಟಿ ನಿದ್ರೆ ನಿನಗಾಗಲಿ ನಾರಾಯಣ
ಅದಕಿಂತ ಹೆಚ್ಚಿನ ಕಳವು ದೊರಕದೆ
ಅಟ್ಟ ಹತ್ತಿದರು ಸರಿಯೆ ನಾನು ತಿಟ್ಟಹತ್ತಿದರು ಸರಿಯೆ
ನಾನು ಮಂಚಸೈತ ಕೈಲಾಸಕೆ ಹೊರುತೀನಿ
ಹೊತ್ತುಕೊಂಡು ಹೋಯ್ತಿನಿ ಅನ್ನಮಾತ ಕೇಳಿ ಗಿಣಿರಾಮ
ಮಾಯಕಾರ ಗಿಣಿ ಏನ ನುಡಿದೀತು
ಕುಂಜರ ಇದ್ದೆಡೆಗೆ ಬಂದಿರೋ ನೀವನ್ಯಾರು
ರಂಜಿಪ ಸಿಂಹ ಹೊಳೆವಾಗೆ-ಪೆಂಜಿನ ಹೊದೆಯಲ್ಲಿ
ಧಾಳಿಸಿ ನೋಡೋನು ಇವನ್ಯಾರು
ಅಕ್ಕಯ್ಯ ನಿನಮನೆಗೆ ಹೊಕ್ಕವರೆ ಕಳ್ಳರು
ಸೊಕ್ಕಿನ ಬೇಳ್ಮೆಯ ತಳೆದವರೆ-ಅಕ್ಕಯ್ಯ
ನಿನ್ನ ತೊಟ್ಟ ಬಂಗಾರ ಸೂರೆ ಹೋಯ್ತದೆ
ಭಾವಯ್ಯ ನಿನ ಮನೆಗೆ ಬಂದವರೆ ಕಳ್ಳರು
ನಿನ್ನ ಬಾಲೆ ಬಂಗಾರ ಸೂರೆಹೋಯ್ತದೆ-ಭಾವಯ್ಯ
ಅಂಗನಾಡೀತು ಅರಗಿಣಿ
ಸುಮ್ಮನಿರಲ ಪಕ್ಷಿ ಉಣ್ಣಯ್ಯ ಮೊಲೆಹಾಲ
ಒಮ್ಮಾನ ಪಕ್ಷಿ ನೆಲಗಡಲೆ ಕೊಡುತೀನಿ-ಅರಿಗಿಣಿಯೆ
ನಿಮ್ಮಯ್ನ ನಿದ್ರೆ ತಿಳಿಸಬ್ಯಾಡ
ಹಾಲು ಅನ್ನವ ಎಡೆಮಾಡುವೆ ಗಿಣಿರಾಮ
ಹೂವಿನ ಪಂಜರದಲ್ಲಿ ಮಡಗೂವೆ-ಗಿಣಿರಾಮ
ನಿಮ್ಮ ಭಾವಯ್ಯನವರ ನಿದ್ರೆ ತಿಳಿಸಬ್ಯಾಡ
ಕೂಟು ಕೊಂಬಿನ ಪಕ್ಷಿ ತಾಟು ಕೊಂಬಿಗೆ ಧುಮುಕಿತು
ತಾಟಗಿತ್ತಿ ನಿದ್ರೆ ತಿಳಿಯನಿಲ್ಲವೆ-ಎಂದು
ಅಂಗನಾಡೀತು ಅರಗಿಣಿ
“ಮರದ ಮ್ಯಾಗಲ ಪಕ್ಷಿ ತಂದು ಎರಡು ಮಾತು ನಾವು ಕಲಿಸಿ ಕೊಡೋವತ್ಗೆ ನಾರಾಯಣ,  ನಮ್ಮ ತಲೆಗೇ ಚಂಚಕಾರ ತಂತು. ಇದರ ಗೂಡು ಕಿತ್ತು ತುಳಿದು ಹಾಕಿಬಿಡು. ಇದರ ಕತ್ತು ಮುರಿದು ಬೆಕ್ಕಿನ ಮುಂದೆ ಹಾಕಿಬಿಡು” ಎಂದ ಸ್ವಾಮಿ.
ಶಿವನಾರಾಯಣ ಅನ್ನೊ ಸುದ್ದಿ ಕೇಳಿತು ಗಿಣಿರಾಮ
ರಾಮಕ್ಕ ಸಾಕಿದ ಗಿಣಿ ಹೆದರೀತು
ದೇವರು ಅನ್ನೋದ ನಾನು ತಿಳಿದಿಲ್ಲ ಗುರುಪಾದದಲಿ
ನಿಮ್ಮಂಗದ ಕಳವಿಗೆ ನಾನೊಳಗು
ಮುತ್ತು ರತ್ನ ಬೇಕಾದರೆ ಮತ್ತೊಂದು ಹೊತ್ಗಂಡೋಗಿ
ನಮ್ಮ ಅಕ್ಕ ಭಾವನ ಭಂಗ ಪಡಿಸಬೇಡಿ-ಅನುತೇಳಿ
ಬಾಗಿ ಪಾದಕೆ ಶರಣೆಂತು
ಎನ್ನುದಾಗಿ ಉಪ್ಪಿನ ಋಣಕ್ಕೆ ನುಡಿಯಿತು.
ಈ ಹೆಣ್ಣ ಕದಿಯಾಕೆ ಬರಲಿಲ್ಲ ಭಾವಯ್ಯ
ನಾವು ಹೊನ್ನ ಕದಿಯಾಕೆ ಬಂದೇವು-ಅನುತೇಳಿ
ಬೆತ್ತದ ತುದಿಯಲ್ಲಿ ಬೇಳ್ಮೆಯ –ಕಟ್ಟಿದರು
ಒಡವೆಯ ಕೀಲಿ ಕೀಲಿಗೆ ಮಡಗ್ಯಾರು
ಏಕಮುಖದ ರುದ್ರಾಕ್ಷಿ ಲೋಕಕ್ಕೆ ಅಳವಲ್ಲ
ಆಕೆ ರಾಮಾಯಿ ಧರಿಸ್ಯವಳೆ ಕೊರಳಿನ-ಕಂಟಮಾಲೆಯ ಸರವ
ಬೇಕಂತ ಕದ್ದ ಗಿರಿಜೇಗೆ
ರಾಮಾಯಿ ಧರಿಸಿರುವ ಹೊನ್ನೆಮಿರುಗದ ಚವರೀಯ
ಸಿರಿಗಂಗೆ ಬೇಕಂತ ಶಿವಕಳೆದ
ರಂಬೆ ರಾಮಾಯಿ ಧರಿಸಿರುವ ಕುಂದಣದ ಒಡ್ಡು ವಾಣವ
ಬೇಕಂತ ಕದ್ದ ಗಿರಿಜೆಗೆ
ಮಡದೀಯ ಒಡವೇಯ ತಡವಿಲ್ದೆ ಕಳೆದರು
ಧರೆಯನಾಳುವನ ಅಧಿಕದ ಕಾಲ್ಪೆಂಡೆಯ
ಈ ಬಿರುದು ಕಳೆವಂಥ ಬಗೆ ಹೇಗೆ
ಬೆತ್ತದ ತುದಿಯಲ್ಲಿ ಕಟ್ಟಿದರು ಬೇಳ್ಮೆಯ
ಆ ಹೆಚ್ಚಿನ ಬಿರುದಿನ ಮೇಲೆ ಮಡಗಿದರು
ದೊರೆಯ ಪಾದದ ಒಳಗೆ ಕಳೆದೀತು ಆ ಬಿರದು
ಸ್ವಾಮಿ ಪಾದದ ಒಳಗೆ ತೊಡರೀತು
ಬಿರುದು ಧರಿಸಿರುವ ದೊರೆ ಬರಿದೆ ಮನಗುವನೆಂದು
ನುಲಿದು ಸುತ್ತಿದರು ನೆಲ್ಲುಲ್ಲ – ಸರ ಹೊತ್ತಗೆಯ
ಹುಲ್ಲಿನ ಬೇಡಿಯ ಸುತ್ತಿದರು
ಸಬ್ಬರು ಬಂದಿದ್ದರಂತ ಬೊಬ್ಬೆ ಮಾತಾಡಬ್ಯಾಡ
ನಾವಿಬ್ಬರೆ ಕದ್ದವರು ಅರಮನೆಯ-ಅನುತೇಳಿ
ಬರೆದು ಮುಂಗೈಗೆ ವಾಲೆ ಕಟ್ಟಿದರು
ಎಲ್ಲ ಕಳವನು ಕದ್ದನಲ್ಲ ನಾರಾಯಣ
ಇನ್ನೊಂದು ಕಳವ ಮಾಡುತೀನಿ
ರಂಬೆ ರಾಮಾಯಿಯ ಸಾಧುನೊಸಲಿನ ಮೇಲೆ
ಹರಸಿ ಇಟ್ಟರು ಮಸಿಯ ತಿಲಕವ
ದೃಷ್ಟಿ ಪರಿಹಾರವಾಗಲೆಂದು ನಡುಹಣೆಯ ಮೇಲೆ ಒಂದು,  ಎಡಚೋರಿ ಕೆನ್ನೆಯ ಮೇಲೆ ಒಂದು,  ಗಡ್ಡದ ಮೇಲೆ ಒಂದು ತಿಲಕವನ್ನು ಇಟ್ಟರು ಶಿವನಾರಾಯಣ.
ಎಲ್ಲ ಕಳ್ಳತನವಾದಮೇಲೆ ಇನ್ನೊಂದು ಇರುವುದು
ರಂಬೆ ರಮಾಯಿ ಎದೆಯಗಲ್ಲದ ಮೇಲೆ-ಶಿವನಾರಾಯಣ
ಚಿಳ್ಳುಗುರು ಗಾಯವ ಒತ್ತಿದರು
ಮಡದಿಯ ಮೈಮುಟ್ಟಿ ಒಡವೆ ಕದ್ದವನನ್ನು ಹಿಡಗಂಡ ಮಾಡಿ ಕುಯ್ಸಿತೀನಿ ಅಂತ ರಾಜ ಹೇಳಿದ್ದ. ಮೈಮುಟ್ಟಿ ಹೋಗಿದ್ದಕ್ಕೆ ಗುರುತು ಬೇಕು. ಇವನ ಅಹಂಕಾರ ತಗ್ಗಿಸಲು ಉಗುರು ಗಾಯ ಕಾಣಲಿ ಎಂದು ಹಾಗೆ ಮಾಡಿದರು. ಎದೆಯ ಮೇಲೆ ರಕ್ತ ಬಂದಿತು.
ಆ ಧೀರನ ಅರಮನೆಯ ಕಳವ ಮಾಡಿದರು
ಆ ಧೀರನ ಮಂಚಬಿಟ್ಟು ಇಳಿದರು-ಶಿವನಾರಾಯಣ
ಬಾಗಿಲಿಂದೀಚೆಗೆ ಬರುತಾರೆ
ಬಾಗಿಲಿಂದೀಚೆಗೆ ಬಂದಂಥ ಯಾಳ್ಯದ ಒಳಗೆ
ಭಾಗ್ಯಲಕ್ಷ್ಮೀ ಬಂದು ತಡೆದಳು
ಹೆತ್ತಯ್ಯ ಮುತ್ತಯ್ಯ ಸತ್ತವರು ಗಡಿಯಿಲ್ಲ
ಈ ಪಟ್ಟಣದ ದೊರೆಗಳರಮನೆಲ್ಲಿ ಸೆರೆಯಿದ್ದೆ-ನನ್ನೊಡೆಯ
ನಮ್ಮ ಬಂಧನ ನೀ ಬಿಡಿಸಯ್ಯ
ಇಂದು ಇದ್ದವರಮನೆಲ್ಲಿ ನಾಳೆ ಇರಬೇಡಿರಮ್ಮ
ನಾಡಾದ ನಾಡೆಲ್ಲ ತಿರುಗಮ್ಮ – ಎನುತ್ಹೇಳಿ
ಘನಲಿಂಗಯ್ಯ ಶಾಪ ಕೊಡುತಾರೆ
ಚಂದ ಚಂದದಲಿ ಇಂಬಿಲ್ಲದೆ ತಿರುಗಿರಿ ಎನುತ
ಘನಲಿಂಗಯ್ಯ ಶಾಪ ಕೊಡುತಾರೆ
ಆ ಲಕ್ಷ್ಮೀದೇವೀರ ಕೈಲಿ ಕಾಣಿಕೆ ತಕ್ಕಂಡು
ಆ ಧೀರ್ಯದರಮನೆಗೆ ಬರುತಾರೆ
ಹನ್ನೆರಡು ಸಾವಿರ ಗಾರೆ ತೊಟ್ಟಿಯ ತುಂಬ
ಒಂಬತ್ತು ಬಗೆ ರತ್ನ ಸರಿಬೆರಸಿ-ತುಂಬೈದೆ
ಇದ ಸಾಗಿಸಿಕೊಂಡು ಹೋಗುವಂತ ತೆರವ್ಯಾಗೆ
ಮದ್ದಾನೆ ಹಿಂಡ ಹೊಡೆತಂದನು ನಾರಾಯಣ
ಒಂಟೆಯ ಹಿಂಡ ಒಡೆತಂದ
ಒಂಟೆಯ ಹಿಂಡ ಒಡೆತಂದು ಬೇಗದಿಂದ
ಅದಕೆಲ್ಲ ಚವರ ಬಿಗಿದರು
ನಾರಾಯಣ ಆನೆ ಒಂಟೆ ಹೊಡೆತರಲು ಹೋದಾಗ ಈಶ್ವರ ಒಂದು ಜೋಳಿಗೆ ಹೊನ್ನ ಅವಿಸಿಕೊಂಡ.
ಭಾವಮೈಕಳಿಬ್ಬರುವೆ ಬಾಗಿ ಪಂತನಾಡುತ
ಹನ್ನೆರಡು ಸಾವಿರ ಮದ್ದಾನೆಗೆ-ಅವರೀಗ
ಹೋರನಾದರೆ ಎತ್ತುತಾರೆ
ಆನೆಗೆ ಒಂಟೆಗೆ ಹೋರನೆ ಎತ್ತಿದರು
ತಾವು ಒಂದಾನೆ ಒರಗಿ ತಲೆಕೊಟ್ರು
ಲೋಕಕೆ ದೊಡ್ಡೋರು ಕಳುವಿಗೆ ಬಂದಮ್ಯಾಲೆ
ಇಲ್ಲಿ ಬಡವರು ಎಲ್ಲ ಬದುಕಲಿ ಬೇಕು
ಆನೆ ಮೂಟೆಯ ಕೊರೆದರು ಶಿವನಾರಾಯಣ
ಬೀದಿ ಬೀದೀಲಿ ಬಿಮ್ಮಳ ಹೊಡದಾರು
ಬಡವರ ಬೀದೀಲಿ ಒಂದು ಒಳ್ಹೊನ್ನ ಸುರಿದರು
ಮುಂಡೇರ ಬೀದಿಗಾನೆ ಹೊಡೆದಾರು
ಬೀದಿ ಬೀದಿ ಒಳಗೆ ಹೊನ್ನನೆ ಸುರಕಂಡು
ಆಳವೇರಿ ಮ್ಯಾಲೆ ಬರುತಾರೆ
ಪರಮೇಶ್ವರ ಜೋಳಗೆಯಲ್ಲಿದ್ದ ಹೊನ್ನ ತೂಕವನ್ನು ತಡೆಯನಾರದೆ ಬಾಗಿ ನಡೆಯುತ್ತಿದ್ದಾನೆ. ಅವನನ್ನು ನೋಡಿ ನಾರಾಯಣ ಕೇಳುತ್ತಾನೆ-
ಅಲ್ಲಿಂದ ಭಾವ ಚಂದಾಗಿ ಬಂದ್ಯಲ್ಲೊ
ಇಲ್ಲೇಕೊ ಸ್ವಾಮಿ ಬೆರ್ತಕಂಡೆ
ಹನ್ನೆರಡು ಸಾವಿರ ಆನೆಗೆ ಹೇರನೆ ಎತ್ತುವಾಗ
ನನ್ನ ಎಡಚೋರಿ ಸೊಂಟ ಮಳಗೀತು
ನಿನ್ನ ಮಾಯದ ಆಟವ ನಾ ಬಲ್ಲೆ ಅಂತೇಳಿ
ಭಾಮೈಕಳಿಬ್ಬರೂವೆ ಬರುತಾರೆ
ಕಟ್ಟಿದ ಕಣ್ಣಿ ಹಗ್ಗ ಮೆಟ್ಟಿದ ಸೇದೊ ಭಾವಿ
ದಕ್ಕನಿಲ್ಲ ನಾರಾಯಣ ಕಿತ್ತು ಹೊರುವುದಕೆ
ಹನ್ನೆರಡು ಸಾವಿರ ಆನೆ ಹೇರನೆ ಅಟ್ಟಿಕೊಂಡು
ಆ ನಂದಿ ಬಸವನ ಗುಡಿಗೆ ಬರುತಾರೆ
ಆನೆ ಹೇರ ಕೆಡವಿದರು ಒಂಟೆ ಹೇರ ಕೆಡವಿದರು
ಆನಿಗೆ ಶಾಪ ಕೊಡುತಾರೆ
ದ್ರವ್ಯವನ್ನೆಲ್ಲ ತಂದು ಮನ ದೇವರ ಬಳಿ ಸುರಿದು ಆನೆಗೆ ಏನು ಶಾಪ ಕೊಡುತಾರೆ
ಹೆತ್ತ ಮುತ್ತಯ್ಯ ಸತ್ತವರ ಗಡಿಯಿಲ್ಲ
ಈ ಪಟ್ಟಣದ ದೊರೆಗಳರಮನೆಲ್ಲಿ ಸೆರೆಯಿದ್ರಿ-ಮದ್ದಾನೆಗಳ
ಕಾಡಾನೆ ಆಗಿ ಹೋಗಿರಿ
ಮಡದೀರಿಗೆ ಒಡವೆ ಬೇಕು ಅಂತ ಬಸವನ ಬಳಿಗೆ ತಂದರು.
ಏಕಮುಖದ ರುದ್ರಾಕ್ಷಿ ಲೋಕಕ್ಕೆ ಅಳವಲ್ಲ
ಆಕೆ ರಾಮಾಯಿ ಧರಿಸಿದ್ದ- ಕೊಳ್ಳಿನ ಕಂಟಿಮಾಲೆ ಸರವ
ಆ ನಂದಿ ಬಸವನಿಗೆ ಧರಿಸ್ಯಾರು
ರಂಭೇರ ಮಾಯದಲಿ ರಾಮಾಯಿ ಧರಿಸಿದ್ದ
ಕುಂದಣದ ಒಡ್ಯಾಣವ ಅವರೀಗ-ನಂದಿಬಸವನ
ಕೊರಳಿಗಾದರೆ ಧರಿಸಿದರು
ಹರದಿ ರಾಮಾಯಿ ಧರಿಸಿದ್ದ ಹೊನ್ನ ಮಿರುಗವ ಚದರೀಯ
ನಂದಿ ಬಸವನಿಗೆ ಧರಿಸ್ಯಾರು
ಧೀರ ಘನಪತಿಯ ಮುತ್ತಿನ ಕಾಲ್ಪೆಂಡಿಯ
ಆ ನಂದಿ ಬಸವನಿಗೆ ಧರಿಸಿದರು
ಇಟ್ಟು ಗಾತ್ರ ಮುದ್ದೆಕರ್ಪೂರ ತಂದು ಹೆಚ್ಚಿದರು. “ನಿನ್ನ ದೊರೆಯ ‘ದಿರಿಯ’ ಬಂದು ನಿನ್ನ ಮುಂದೆ ಇರ್ತದೆ. ಆಳಿಕೊ ಬಸವಯ್ಯ. ಯಾವುದಾನ ಒಂದು ಹೊನ್ನು ಹಾಳಾಗಬಾರದು. ನಿನ್ನ ದೊರೆ ದಂಡು ಬಂದಾಗ ಜಡ್ತಿ ತೋರು” ಎಂದು ಹೇಳಿಬಿಟ್ಟು ಒಂದು ಸೇರು ಹೊನ್ನು ಮಾತ್ರ ತಗಂಡು,  ದೊರೆಯವರ ಚಿನ್ನದ ಚಂದ್ರಾಯುಧ ತಕ್ಕಂಡು-
ಬಿದ್ದರು ಕಾರೆಂಬಡವಿಗೆ ಶಿವನಾರಾಯಣ
ಎದ್ದು ಹಿಡಿದರು ಹೆಬ್ಬಿದಿರ ಅಗಸೆಯ
ಹೆಜ್ಜೆಯ ಮಡಗುತ ಮುತ್ತನೆ ಚೆಲ್ಲುತ
ಗುಂಡಬ್ರಹ್ಮಯ್ಯನ ಮಠಕೆ ಬರುತಾರೆ
ಗುಂಡಬ್ರಹ್ಮಯ್ಯನ ಹೆಂಡ್ರು ರಂಭೇರೈದು ಮಂದಿ
ಆ ಲಿಂಗದಗ್ಗಣಿಗೆ ಬರುತಾರೆ-ಬಾಲೆಯರು
ಬಂಡೆದ್ದು ಶಿವನ ಬೈತಾರೆ
ಕಳ್ಳತನ ಮಾಡಲು ಹೋದ ಜಂಗಮ ಇನ್ನೂ ಬರಲಿಲ್ಲ ಅಂತ ಅವರು ಬೈಯುತ್ತಾ ಹೋಗುತ್ತಿದ್ದಾರೆ. ದಾರಿಯಲ್ಲಿ ಇವರು ಸಿಕ್ಕರು.
ದಿಂಡವಂತರು ನಿಮ್ಮ ಹೆಸರೇನು ಅಂದರೆ
ಹೊಸಪುರದ ನನ್ನ ಶಿವರಾಯ-ಅನುತಾರೆ
ಜೊತೆಯಲ್ಲಿರುವೋನೆ ನಾರಾಯಣ
“ನೀವ್ಯಾರು?” ಎಂದು ಆ ಮಡದಿಯರನ್ನು ಕೇಳುತ್ತಾರೆ.
ಲಿಂಗಕ್ಕೆ ಮಗುವಯ್ಯ ಜಂಗಮಕ್ಕೆ ಶಿಶುವಯ್ಯ
ಶರಣ ಗುಂಡಬ್ರಹ್ಮಯನ ಮಡದೀರು-ನನ್ನೊಡೆಯ
ನಮ್ಮ ಮಠಕೆ ನೀವು ದಯಮಾಡಿ
ಅವರು ಮಠಕೆ ಕರೆದು ನೀರಿಗೆ ಹೋದರು. ಇವರು ಮುತ್ತು ಚೆಲ್ಲಿಕೊಂಡು ಗುಂಡಬ್ರಹ್ಮಯ್ಯನ ಮಠಕೆ ಬರುತಾರೆ. ಅಲ್ಲಿಗೆ ಸೇರು ಮುತ್ತು ಮುಗಿಯಿತು.
ಧೀರ ಘನಪತಿಯು ಹಿಡಿದ ಚಂದ್ರಾಯುಧವ
ಅವರ ಕಡೆಯ ಬಾಗಿಲಿಗೆ ಕಟ್ಟಿದರು
ಬಂದಂಥ ಶಿವ ನಾರಾಯಣರ ಕಂಡನು ಗುಂಡಬ್ರಹ್ಮಯ್ಯ
ವಂದಿಸಿ ಕರವ ಮುಗಿದನು
ವಂದಿಸಿ ಕರವ ಮುಗಿದು ಬಿನ್ನೈಸಿದ
ನೀನು ಬಂದ ಕಾರುಣದ ಬಗೆಯೇನು
ಏನಪ್ಪ ಶರಣನೆ ಗುಂಡಬ್ರಹ್ಮಯ್ಯನೆ
ಹೇಳಪ್ಪ ನಿನ್ನ ಜೀವದ ದೃಢವನ್ನೆ
ಆಡಿಕೊಂಡ ಮಾತಿಗೆ ಕಳವು ಮಾಡಿ ಬಂದೀವಿ
ದೊರೆಯ ಆಳು ಬರುತಾರೆ ಬೆಳಗಾಗಿ-ಗುಂಡಯ್ಯ
ನಾವು ಹೋಗಬೇಕೊ ಇಲ್ಲೆ ಇರಬೇಕೊ
ಆಡಿಕೊಂಡ ಮಾತಿಗೆ ನೀವು ಕಳವು ಮಾಡಿ ಬಂದಿದ್ದರೆ
ದೊರೆಯ ಕಡಗ ತಂದಂಥ ಗುರುತೆಲ್ಲಿ
ಕಡಗವ ಧರಿಸಿವಿ ನಿನ್ನೂರ ಕಟ್ಟೆಯ ಬಸವನಿಗೆ
ಕಡುಗಲಿ ರಾಜ ಘನಪತಿ-ಹಿಡುವಂತ
ಚಿನ್ನದ ಚಂದ್ರಾಯುಧವ ತಂದೀವಿ-ಗುಂಡಯ್ಯ
ನಿನ್ನ ಕಡೆಯ ಬಾಗಲಿಗೆ ಕಟ್ಟೀವಿ
ಏಳುಸುತ್ತಿನ ಕೋಟೆ ಕನ್ನವ ಕೊರೆದೀವಿ ಎನ್ನುತ
ಜಡಿದು ಕನ್ನಗತ್ತರಿ ತೋರಿದು
ಅವನೆದೆಗಳ ನಡುಗಿದವು ಗುಂಡಿಗೆ ತಲ್ಲಣಿಸಿದವು
ತೊದಲು ನುಡಿಯಾಗಿ ನುಡಿದನು-ಗುಂಡಬ್ರಹ್ಮಯ್ಯ
ಮತಿಗೆಟ್ಟು ಮಂಕಾಗಿ ನಿಲುತಾನೆ
ನಾ ಆಡಿಕೊಂಬ ಮಾತಿಗೆ ಹೇಡಿಗೊಂಬೋದಿಲ್ಲ
ನನ್ನ ಬಿರುದಿಗೆ ಹೀನಾಯ ತರುವುದಿಲ್ಲ-ನನ್ನೊಡೆಯ
ಈಡುಮಾಡುವೆ ನನ್ನ ತಲೆಗೋಳ
ಆದಂಥ ಅಡಿಗೆಯ ಊಟವ ಮಾಡಿರಯ್ಯ
ನೀವು ಹೋಗಬ್ಯಾಡಿ ಇಲ್ಲೆ ಇರಿರಯ್ಯ
ಆ ಶರಣನ ಮಠದಲ್ಲಿ ಹಸ್ತಕೆ ಅಗ್ಗಣಿ ಹಿಡಿಯಲು
ಓರುಗಲ್ಲಲ್ಲಿ ಬೇಳ್ಮೆ ಇಳಿದೋಯ್ತು
ಇಲ್ಲಿ ಬೇಳ್ಮೆ ಕೈ ತೊಳೆಯಲು ಅಲ್ಲಿ ಎಲ್ಲರೂ ಎಚ್ಚೆತ್ತರು
ಕನ್ನದ ಬಾಯಲ್ಲಿ ಗಾಳಿಯು ಒಲಿಯೋದು
ಬೆನ್ನಿಂದೆ ಬಂದೊಲೆಯುವ ರಭಸೀಗೆ-ದೊರೆರಾಯ
ಕನ್ನೇ ಮಡದೀಯ ಎಬ್ಬರಿಸಿದ
ಕನ್ನೆ ಮಡದೀಯ ತಟ್ಟಿ ಎಬ್ಬರಿಸಿದ
ನಿನ್ನ ತೊಟ್ಟ ಬಂಗಾರ ಕಳೆದವಲ್ಲೆ
ಮುಡಿಯನೇ ಒತ್ತುರಿಸಿ ದೊರೆಯ ಮೊಕವನೆ ನೋಡಲು
ನಿನ್ನ ಕಡಗ ಎಲ್ಲೋಯ್ತೊ ದೊರೆರಾಮ ಎಂದಾರೆ
ದೊರೆಯ ಅರ್ಧ ಭಾಗದ ಸಾಸ ಇಳಿದೋಯ್ತು
ಯಾರಿಂದ್ಲು ಪಟ್ಟಣಕೆ ಕಳ್ಳತನ ಘನವಾಗಲಿಲ್ಲ
ನನ್ನ ಏಳುನೂರು ಹೆಣ್ಣುಗಳಿಂದ ಘನವಾಯ್ತು
ಏಳೂನೂರು ಹೆಣ್ಣುಗಳ ಕರೆಸೀದ ದೊರೆರಾಮ
ಸಾಲು ಸಾಲಿನ ಮೇಲೆ ನಿಲಸೀದ
ಮನೆ ಮಿಂಡಗಾರನ ಬಿಟ್ಟು ಪಟ್ಟಣ ಸೂರೆಮಾಡಿಸಿದಿರಿ
ನಿಮ್ಮ ಬೆನ್ನಿಂದೆ ಕಳ್ಳ ಇರಸೂವೆ-ಗೌಡೀರೆ
ಹೇಳಿರೆ ನಿಮ್ಮ ಜೀವದ ದೃಢಮನವ
ಕಾದಾರೆ ತಂದು ನಮ್ಮೆದುರಿಗೆ ನಿಲಿಸಯ್ಯ
ತಿರುಡುವೆವೊ ನಮ್ಮ ನಿಜದಿಂದ – ದೊರೆರಾಯ
ಮಾಯಾದ ಸಾದ್ರೂಟ ಕಂಡವರಲ್ಲ
ಹತ್ತು ಕೊಪ್ಪರಿಕೆ ಎತ್ತಿ ಕಾಯ್ಸಯ್ಯ ಎಣ್ಣೇಯ
ಈಜಾಡುವೆವೊ ನಮ್ಮ ನಿಜದಿಂದ – ದೊರೆರಾಯ
ಈ ಮಾಯಾದ ಸಾಮ್ರಾಟ ಕಂಡವರಲ್ಲ
ಕನ್ನದ ಬಾಯ್ಗಿಂತ ಕನ್ನೇರ ಬಾಯಿ ಹೆಚ್ಚಾಯಿತೆಂದು
ಅರಮನೆಯ ಬಿಟ್ಟು ಬರುತಾರೆ-ಘನಪತಿರಾಯ
ರಾಜ ಬೀದಿ ಬೆಂಬಳ ಬರುತಾರೆ
ದೊಡ್ಡ ದೊಡ್ಡ ರಾವುತರು ಅಡ್ಡ ಕಿಡ್ಡಲಾಗಿ ಎದ್ದು ಕುಳಿತವರೆ
ಮೀಸುಳ್ಳ ಬಂಟರು ಮೀಸೆಯ-ಕಿತ್ತಾಡ್ತ
ಹಿಂದು ಮುಂದಾಗಿ ಕುಂತವರೆ
ಚೆಂದುಳ್ಳ ಭಂಟರು ಮುಂದಲೆಯ ಕಿತ್ತಾಡ್ತ
ಅವರು ಹಿಂದು ಮುಂದಾಗಿ ಮನಗವರೆ
ಪಾರಿಭಂಗುತವ ನೋಡಿದನು ದೊರೆರಾಯ
ಚೋಜಿಗ ಮಾಡಿದನು ತನ್ನ ಮನದಲ್ಲಿ
ನರಮಾನ್ಯವರು ನನ್ನ ಪಟ್ಣ ಸೂರೆ ಮಾಡಲಿಲ್ಲ
ಸುರಮಾನ್ಯವರೇನೊ ಶಿವಬಲ್ಲ-ಎನುತೇಳಿ
ಮೂಗಿನ ಮೇಲೆ ಕೈಯೆತ್ತಿ ಮಡಗಿದ
ಮೂಗಿನ ಮೇಲೆ ದೊರೆ ಕೈಯೆತ್ತಿ ಮಡಗುವೆ ಯಾಳ್ಯದಲಿ
ಬರೆದಿದ್ದ ವಾಲೆ ಕಂಡುಕೊಂಡ
ಕೈಯೆತ್ತಿದಾಗ ಘನಪತಿರಾಯನಿಗೆ ಮುಂಗೈವಾಲೆ ಕಂಡಿತು
ಸಬ್ಬರು ಬಂದಿದ್ದರೆಂದು ಅಬ್ಬೆ ಮಾತಾಡಬೇಡ
ನಾವಿಬ್ಬರೆ ಕದ್ದವರು ಅರಮನೆಯ – ಎನುತೇಳಿ
ಬರೆದು ಮುಂಗೈಗೊಲೆ ಕಟ್ಟೈವರೆ
ಕದ್ದ ಕಳ್ಳರ ತರುವೆ ಒಳಗಿದ್ದ ಭಾಗ್ಯವ ತರುವೆ
ಭೂಮಿ ಚಿದ್ಚಿತ್ರಮಾಡಿ ನಾನು ತರುತೀನಿ
ಹತ್ತು ಸಾವಿರ ದಂಡ ಕಟ್ಟಿದ ಘನಪತಿರಾಯ
ಪಲ್ಲಕ್ಕಿ ಮ್ಯಾಲೆ ಕುಳಿತನು-ಘನಪತಿ
ರಾಜ ಬೀದಿ ಬೆಂಬಳ ಬರುತಾನೆ
ನಂದಿ ಬಸವನ ಗುಡಿಗೆ ಬಂದನು ದೊರೆರಾಯ
ಅವನ ದಿರಿಮವೆಲ್ಲ ಅಲ್ಲಿ ಸುರಿದಿತ್ತು
ಎಂಥ ಸತ್ಯವಂತ ಕಳ್ಳರು,  ಎಲ್ಲವನ್ನೂ ಇಲ್ಲೇ ಸುರಿದು ಹೋಗಿದ್ದಾರೆ ಎಂದು ಐದು ಸಾವಿರ ದಂಡು ಷಹರೆ ಇಟ್ಟು ಗುಂಡಬ್ರಹ್ಮಯ್ಯನ ಮಠಕೆ ಗುರುತಿನ ಮೇಲೆ ಬಂದರು.
ಹೆಜ್ಜೆಯ ಹಾಕುತ ಮುತ್ತನೆ ಎತ್ತುತ
ಗುಂಡಬ್ರಹ್ಮಯ್ಯನ ಮಠಕೆ ಬರುತಾರೆ
ಧೀರ ಘನಪತಿಯು ಹಿಡಿದ ಚಂದ್ರಾಯುಧವ
ಅವರು ಕಡೆಯ ಬಾಕಲಲ್ಲಿ ಕಟ್ಯವನಲ್ಲೊ
ಹಾದೀಲಿ ಒಂದು ಮಠ ಕಟ್ಟಿಕೊಂಡು
ಗೆಲ್ಸಿಕೊಂಡೆ ನಿನ್ನ ಹಟಗೋಳ-ಗುಂಡಬ್ರಹ್ಮಯ್ಯ
ನಿನ್ನ ಒಳಗಳ್ಳರ ನನಗೆ ಕೊಡುಬೇಗ
ಕಳ್ಳರು ಎಂದರೆ ಹೇಡಿಗೊಂಬೋರಲ್ಲ
ಅವರು ನೋಡು ನೋಡಿದ ಮೂಲೇಲಿ ಕೆಡುತಾರೆ-ಘನಪತಿರಾಯ
ಬರದೆ ಅವರೊಂದಿಗಾಡಿ ಕೆಡಬೇಡ-ಘನವತಿಯೆ
ಅವರು ಹೋದ ದಿಕ್ಕಿಗೆ ಕೈಯೆತ್ತಿ ಮುಗಿಯಪ್ಪ
ಆವಾಗ-
ನೀನೂವೆ ಸೈವಾಗಿ ನಿಮ್ಮ ಕಳ್ಳರು ಸೈವಾಗಿ
ನಿಮ್ಮ ಮಠಕೆ ಹೋಗಿರಿ ಎನುತಂದು-ಘನಪತಿ
ಅವರನಾದರೆ ಬಿಟ್ಟುಕೊಟ್ಟ
ಅರಸೆ ನಿನ್ನ ದೊರೆತನಕೆ ಹರುಷವು ಬರಲಯ್ಯ
ತರಿಸಿ ನಡುಸಯ್ಯ ಶೂಲವ
ಗುಂಡಬ್ರಹ್ಮಯ್ಯ ಶೂಲ ಏರಲು ಸಿದ್ಧನಾದ
ಅತ್ತಿಯ ಮರವನ್ನು ಕಡಿದು ಕೆತ್ತಿದರು ಶೂಲವ
ಎತ್ತಿದರು ತಮ್ಮ ಶೂಲವನು
ಏಳೂರ ಹೊಂಡ ಮೆರಕೊಂಡು ಗುಂಡಬ್ರಹ್ಮಯ್ಯ
ಘನಲಿಂಗಯ್ಯ ಇರುವ ಪುರಕ್ಹೋಗಿ-ಅವರಾಗ
ಶೂಲಕೆ ಶರಣ ಮಾಡಿದರು-ಗುಂಡಬ್ರಹ್ಮಯ್ಯ
ಶೂಲವನ್ನೀಗ ಏರುವರು
ನೆಟ್ಟಿರುವ ಶೂಲದಲಿ ನೆಟ್ಟನೆ ನಾರಾಯಣ ಕುಂತ
ಕಟ್ಟಿರುತ ಲಿಂಗದಲಿ ಶಿವಕುಂತ
ಐದು ಜನ ಸತಿಯರೂ ಶರಣ ಗುಂಡಯ್ಯ ಬಿಟ್ಟು ಹೊರಟು ಹೋಗುವನೆಂದು
ಶಿರಸವ ಕುಯ್ದರು ಗಂಗಳದಲಿ ಮಡಗಿದರು
ಹೊಟ್ಟೆಯ ಬಗೆದು ಕಳ್ಳುಕಿತ್ತು-ರುಂಡಮಾಲೆ ಹಾಕಿದರು
ಕಳ್ಳಿನ ಮೇಲಿನ ಕೊಬ್ಬ ಕಿತ್ತು ಅವರೀಗ
ಪಂಚಾರತಿಯ ಎತ್ತಿಕೊಂಡು-ಅವರಾದರೆ
ಮುಂಡದಲಿ ಆರತಿ ತರುತಾರೆ
ಅಲ್ಲಿ ಭುಗು ಭುಗನೆ ತಿರುಗುತ್ತ-
ಶೂಲವೆ ವೈಕುಂಠ ಶೂಲವೆ ಸುಖಿಸ್ವರ್ಗ
ಶೂಲವೆ ನಮಗೆ ಕೈಲಾಸ –ಎನುತೇಳಿ
ಶೂಲಕೆ ಗುಂಡಯ್ಯ ಅಣಿಯಾದ
ಐದು ಜನ ಸತಿಯರನ್ನೂ ಎತ್ತಿ ಶೂಲದ ಮೇಲೆ ಕೂರಿಸಿಕೊಂಡರು. ಆಗ ಘನಪತಿರಾಜನ್ನು ಕರೆಸಿಕೊಂಡರು. “ಘನಪತಿರಾಜ ಬಾ ಈ ಶೂಲದ ಮಣೆಯನ್ನು ಜಾಡಿಸಿ ತಳ್ಳು,  ನಾನು ಹೋದ ದಿಕ್ಕಿಗೆ ಕೈಯೆತ್ತಿ ಮುಗಿ” ಎಂದರು ಗುಂಡಬ್ರಹ್ಮಯ್ಯ
ಶೂಲದ ಮಣೆಯನ್ನು ಜಾಡಿಸಿ ತಳ್ಳಿದನು
ತಳ್ಳಿ ಕಣ್ಣೆರಡ ಮುಚ್ಚಿಕೊಂಡ-ಅಷ್ಟು ದೂರಹೋಗಿ
ಹಿಂದಿರುಗಿ ಕಣ್ಣುಬಿಟ್ಟು ನೋಡಿದ
ಶೂಲವೆ ಕಿತ್ತುಕಂಡು ಹೂವಿನ ರಥವಾಡುತ್ತಿತ್ತು
ಗುಂಡಬ್ರಹ್ಮಯ್ಯ ತನ್ನ ಮಡದೀರ-ಜೊತೆಯಲ್ಲಿ
ಶಿವನು ನಾರಾಯಣ ಬರುತಾರೆ
ರಥದ ಮೇಲೆ ಕೈಲಾಸಕೆ ಬಂದರು. ಕೈಲಾಸದ ರಾಜ ಬೀದಿಯಲ್ಲಿ ಮೆರವಣಿಗೆ ಮಾಡಿದರು. ಗುಂಡಬ್ರಹ್ಮಯ್ಯನನ್ನು ಕೈಲಾಸದ ಕಡೆ ಬಾಕಲಿಗೆ ಕರದುಕೊಂಡು ಬಂದು “ನೀನು ನರಲೋಕಕ್ಕೆ ಹೋಗಬೇಡ,  ನಿನ್ನ ಸತ್ಯ ನರಮಾನ್ಯವರಿಗೆ ತೋರಬೇಡ. ನಾವು ಯಮಧರ್ಮನಿಗೆ ಪಟ್ಟಣವನ್ನು ಕಟ್ಟಿದ್ದೀವಿ. ನಿನ್ನ ಸತ್ಯ ಧರ್ಮವನ್ನ ಎಲ್ಲರೂ ಕಲಿತುಬಿಟ್ಟರೆ ಎಲ್ಲರೂ ಕೈಲಾಸಕೆ ಬಂದುಬಿಡುತ್ತಾರೆ. ಯಮಧರ್ಮನ ಪಟ್ಟಣ ತುಂಬಬೇಕು. ತಮ್ಮ ಕೈಲಾಸಕ್ಕೆ ಲಕ್ಷಕೆ ಒಬ್ಬ ಬರಬೇಕು. ಉಳಿದವರೆಲ್ಲ ಅತ್ತಲೇ. ನಿನ್ನ ಸತಿಯರೂ ನೀನೂ ಕಡೇ ದ್ವಾರದಲ್ಲಿ ಇದ್ದುಕೊಳ್ಳಿ” ಎಂದು ಹೇಳಿದರು ಜಗದೀಶ.
ಗುಂಡಬ್ರಹ್ಮಯ್ಯನ ಕಡೆ ದ್ವಾರದಲ್ಲಿರಿಸಿದರು
ತಮ್ಮ ಗುರು ಮಠಕೆ ತೆರಳಿದರು
ಬಂದಂಥ ಪರಮೇಶ್ವರನ ಕಂಡಳು ಪಾರ್ವತದೇವಿ
ತಂದು ಆರತಿಯ ಬೆಳಗಿದಳು
ಮಡದಿ ಪಾರ್ವತಿ ಕೈಲಿ ಆರತಿ ಬೆಳಗಿಸಿಕೊಂಡು
ಹೋಗಿ ಮಂಚದ ಮೇಲೆ ಕುಳಿತರು
ಭಾವನಾ ಕರೆತಂದು ಗುರು ಮಠಕೆ ಬಿಟ್ಟರು
ಅವರು ನಂದಗೋಕುಲಕೆ ನಡೆದಾರು
ಬಂದಂಥ ನಾರಾಯಣನ ಕಂಡು ಲಕ್ಷ್ಮೀದೇವಿ
ಅವರು ಪಾದಕೆ ಅಗ್ಗಣಿಯ ಕೊಡುತಾರೆ
ಆದಿಲಕ್ಷ್ಮಿ ಕೈಲಿ ಪಾದ ಬೆಳಗಿಸಿಕೊಂಡು
ಹೋಗಿ ಮಂಚದ ಮೇಲೆ ಕುಳಿತರು
ಆ ಗುಂಡಬ್ರಹ್ಮಯ್ಯ ಶೂಲ ಏರಿಬಂದ ಕಥೆ
ಇಲ್ಲಿಗೆ ಮುದ್ರೆ ಶರಣು ಶರಣಾರ್ಥಿ
ತೆಂಗು ಫಲವಾಗಲಿ ಘನಲಿಂಗಯ್ಯ ಪಟ್ಟ ಆಳಲಿ
ತಿಂಗಳಿಗೆ ಎರಡು ಮಳೆಹುಯ್ಲಿ-ಗುರುವಚನ
ತುಂಬಿದಂಗೆ ಇರಲಿ ನಮ್ಮ ಹೃದಯದಲಿ
ಹಲಸು ಫಲವಾಗಲಿ ಅರಸು ಪಟ್ಣವಾಗಲಿ
ವರುಷಕೆ ಇಪ್ಪತ್ನಾಲ್ಕು ಮಳೆಹುಯ್ಲಿ-ಗುರುವಚನ
ಬಳಸಿ ಬರಲಿ ನಮ್ಮ ಹೃದಯಕ್ಕೆ
ಇಲ್ಲಿಗೆ ಹರಹರ ಇಲ್ಲಿಗೆ ಶಿವಶಿವ
ಮಲ್ಲೇಶ್ವರನ ಮಠದಲ್ಲಿ ಪ್ರಭುಲಿಂಗ – ಗುಂಡಬ್ರಹ್ಮಯ್ಯ
ಇಲ್ಲಿಗೆ ಮುದ್ರೆ ಶರಣು ಶರಣಾರ್ಥಿ
ಹೇಳಿದವರಿಗೆ ಹತ್ತು ಕೋಟಿ ಕೇಳಿದವರಿಗೆ ಹನ್ನೊಂದು ಕೋಟಿ
ಸುವ್ವಿ ಅಂದರೆ ಪಾಪ ಪರಿಹಾರ-ಕಲ್ಯಾಣದ
ಸುವ್ವಿ ಸಂಗಯ್ಯನ ಗುರುವಚನ
ಹೇಳಿಸಿದ ಪುಣ್ಯಾತ್ಮರಿಗೆ ಮುಂದುಂಟು ಸುಖಸ್ವರ್ಗ
ಲೋಕಕೆ ದೊಡ್ಡೋರ ಕತೆಯನ್ನೆ-ಕೇಳಿದವರಿಗೆ
ಬೆಳ್ಳಿ ತೊಳೆದಂತೆ ಪಾಪ ಪರಿಹಾರ
ಸುವ್ವಿ ಬಾ ಚನ್ನಬಸವಯ್ಯ ಸುವ್ವಿ
ಜಯ ಮಂಗಳ ನಿಚ್ಚ ಶುಭಮಂಗಳ
ಜಯ ಜಯ ಅಲ್ಲಮ ಪ್ರಭುಸ್ವಾಮಿಗೆ
ಕೊಟ್ಟೂರು ಬಸವನಿಗೆ ಕೋಲು ಶಾಂತಯ್ಯನಿಗೆ
ನಿಟ್ಟ ತ್ವಾಟದ ಸಿದ್ಧಲಿಂಗೇಶನಿಗೆ
ಮುಟ್ಟಿ ಪೂಜಿಸುವಂತ ಮಡಿವಾಳ ಮಾಚಯ್ಯನಿಗೆ
ಸೃಷ್ಟಿಯಾದ ಗುರು ತಂದೆ ಚೆನ್ನಬಸಯ್ಯನಿಗೆ
ಕಂಗಳನು ಮೂಕುಳ್ಳ ಕರುಣಾನಿಧಿಗೆ
ಇಂಗದೆ ರಕ್ಷಿಸುವ ಮಂಟೀದ ಲಿಂಗಯ್ಯನಿಗೆ
ಹರನು ಪಾರ್ವತದೇವಿ ಪರಮ ಸಂತೋಷದಲಿ
ಸರಸರಾಡುತ ತಮ್ಮ ಪುರುಷರೆಡೆಗೆ
ಜಯ ಮಂಗಳೊ ನಿಚ್ಚ ಶುಭಮಂಗಳೊ. 
